
Ngā  Whakapotonga
(Abbreviations)

 sa = sallallaho alaihe-wasallam.
   (kia tau te rangimārie a Allah me Tāna manaaki ki a ia)
   Hei tauira: Poropiti Muhammadsa

   (Koinei mō tēnei Poropiti anake)

 as = alaihis salām
   (kia tau te rangimarie a Allah ki a ia)
   Hei tauira: Aperahamaas,  Mohias, Ahmadas  mā. 
   (Koinei mō ētahi atu Poropiti a Allah.)

 ra = radiallah anho
   (kia whakaahuareka a Allah ki a ia)
   Hei tauira: Abu Bakrra,  Abu Hurairahra

                              Nuruddinra, Mahmud Ahmadra, mā.
   (Koinei mō ngā takahoa o te Poropiti Muhammadsa

   me ngā takoha o te Mīhaia i whakaaria mai)

 rh = rahmatullah alaihe
   (kia tohungia ia e Allah)
   Hei tauira: Nasir Ahmadrh;  Tahir Ahmadrh  mā.
   (Koinei mō tētahi Muslim tino tika)

 aba = ayyaduhullah benasrihil azeez
   (kia āwhina mai a Allah ki a ia ki Tāna poupou tino nui)
   Hei tauira: Masroor Ahmadaba

   [Koinei mō te Kairiwhi (successor) ora a te Poropiti]

He Kupu Whakataki

Ko tēnei Kurānu Tapu te Pukapuka a Allah. I kotahi mano e wha rau ngā tau i whakakitea 
(revealed) ai e Ia tēnei Pukapuka ki te reo Arapi, hei ārahitanga mō te tangata.

Ko te whakaakoranga mātua o tēnei Pukapuka te whakapono ki a Allah hei Atua Ko-
tahi, me te whakapono ki a Muhammadsa♦ hei Karere a Allah me Tāna Poropiti ki ngā 
tāngata katoa.  I mua atu i te Poropiti Muhammadsa♦ kua tonoa e Allah maha ngā Poro-
piti/Karere ki ia iwi. Ko ētahi o rātou i hoatu i te Pukapuka a Allah hei ārahitanga mō tā 
rātou iwi.  Ko te Kurānu Tapu nei te Pukapuka mō te katoa o te uri tangata. Kei roto ngā 
whakaakoranga taketake o ngā Pukapuka o mua atu, me ngā whakaakoranga hou kīhai i 
whakakitea i mua atu.

MĀTOU (We): Ahakoa e whakaakona ana i te Kurānu Tapu, ‘Kāore he Atua i tua atu i a 
Allah,’ e mea ana a Allah, ‘Nā Mātou koutou i hanga,’ waihoki, ‘Kei a Mātou te mātauranga 
o ngā mea katoa,’ te mea, te mea.  Ko ‘Mātou’ ki konei e waitohu ana i te Mana tino nui o 
Allah, ehara i te mea, tērā ētahi atu atua i Tōna taha. Ko Ia te Atua Kotahi, kāore Ōna hoa 
atua.

NGĀ UPOKO (Chapters): Kotahi rau kotahi tekau mā wha (114) ngā Upoko o tēnei 
Pukapuka. I tua atu i te Upoko 9, al-Taubah te ingoa, e tīmata ana ngā Upoko ki te kupu:  

  “I runga i te ingoa o Allah, te Atua tino Atawhai, te Atua Tohu mō 
ake tonu atu.”

NGĀ WHITI (verses): E rautia ana ia whiti o te Pukapuka mā te nama o te Upoko me te 
nama o te whiti. Hei tauira, ko 7:54 te whiti 54, o te Upoko 7 o te Pukapuka.

PAPAKUPU: Kua whakarārangitia ngā kupu rāwaho o tēnei Pukapuka i te ‘Papakupu’. Ka 
kitea te whakamāramatanga o aua kupu i te mutunga o te Pukapuka.

Kua tāria tēnei whakamāoritanga o te Kurānu Tapu e te Ahmadiyya Muslim Jama’at o 
te ao, i whakaūkia i te tau 1889, e Hadrat Mirza Ghulam Ahmadas♦ (whānau: 13 Pēpuere 
1835 ki Qādian, India). Ki a mātou, ko ia te Mīhaia i whakaaria mai i te Paipera Tapu, me 
te Kurānu Tapu, me ngā kupu o te Poropiti Muhammadsa♦. 

● I muri mai i te mate o Hadrat Mirza Ghulam Ahmadas♦ i te tau 1908, i taua ia e āna 
Khalifa (Kairīwhi) e ai ki te kupu whakaari a Allah i te Kurānu Tapu (Surah Al-Nūr 24:56).
 
I ēnei rā, ko Hadrat Mirza Masroor Ahmadaba♦ te Khalifah tuarima o te Mīhaia. Āianei 
ko ia te Tumuaki runga rawa o te Ahmadiyya Muslim Jama‘at o te ao. E pūmau ana tēnei 
Jama‘at i kotahi rau e iwa tekau (190) ngā whenua o te ao, me maha ngā miriona āna 
apataki.  
 
● ‘AROHA  KI  TE  KATOA-MAUĀHARA,  KĀORE  KI  TĒTAHI’. 
Koinei te whakataukī o te Ahmadiyya Muslim Jama’at o te ao; ā, ko te oranga o te uri tan-
gata te mahi, puta noa i te ao.  Ko, ‘Humanity First’ te ingoa rēhita o tā mātou whakahaere 
oranga.

♦ Kia kitea, “Ngā Whakapotonga” i te whārangi 4, mō ēnei whakapotonga.

● MTA (Muslim Television Ahmadiyya) International: 
E whakaatu ana te MTA International i ngā Islamic whakaaturanga tv, puta noa i te ao, mō 
te rua tekau mā wha haora ia rā, ia rā. Waihoki, ko te MTA New Zealand e whakaatu ana i 
ngā whakaaturanga tv, i ia Rāhoroi mō te haurua haora i Ākarana.

Ngā whakawīwīnga o te Kurānu Tapu
Ko te whakawīwīnga o te Kurānu Tapu, mai i te reo Arapi, ki ngā reo nunui o te ao, te mahi 
motuhake o te Ahmadiyya Muslim Jama‘at. Kua whakatutukia noa mai tēnei mahi i ngā reo 
e whitu tekau mā wha, i runga i te manaaki a Allah.

Te whakamāoritanga: 
I tīmatatia te whakamāoritanga o te Kurānu Tapu i raro i te mana o Hadrat Mirza Tahir 
Ahmad, Khalifatul Masih IVaba. Nāna i whakarite tēnei mahi ki Shakil Ahmad Monir. I te 
taenga o Shakil Ahmad Monir ki Ākarana, hei Kaiwhakamāori, nāna i rapu mai te āwhina 
o ētahi tohunga ki tēnei reo.
I waiho a Munir-ud-Din Shams, te Additional Vakil-ut-Tasnif, London, hei hononga ki 
waenganui i te kaiwhakamāori me te Khalifatul Masih IVrh - me te Khalifatul Masih Vrh i 
muri mai i a ia.  Ko Mohammad Iqbal, me Mohammed Shahid ngā mema o te Kurānu Tapu 
Komiti i āwhina mai i roto i ngā take whānui me ngā take rorohiko.
Koinei te whakamoritanga o te haurua o te Kurānu Tapu. Ka tāria te whakamāoritanga o te 
toenga, ā taihoa ake, inshā’allah. 
Kia manaaki a Allah i ngā tāngata katoa i āwhina mai ki tēnei kaupapa rangatira. Āmine!

Ngā Kaitā

1. AL-FĀTIHAH

Ko Al-Fātihah te Upoko tuatahi o te Kurānu Tapu. Nā Allah i whakakite (revealed) tēnei 
Upoko ki Mekā, Arapia, i te tīmatanga o ngā rā o Islām.  E ai ki ētahi kairīpoata pono, i 
whakakitea tēnei Upoko ki Metīna anō hoki, i muri mai i te Hekenga nui o ngā Muslim ki 
reira.

E whitu ngā whiti o tēnei Upoko.

Hei matū, hei iho, tēnei Upoko o ngā kaupapa katoa o te Kurānu Tapu.  Heoi anō, ko te 
ingoa o tēnei Upoko te ام� الكتاب� Ummul Kitāb (Te Whaea mō te Pukapuka).  Anei ētahi atu 
ingoa o tēnei Upoko:

Fātihat al-Kitab  (Te Kaitūwhera o te Pukapuka) فا تحة الكتاب 
 As-Salāt  (Te Inoi)  الصلوة 
 Al-Hamd  (Te Whakamoemiti)  الحمد 
 Umm al-Qur’an  (Te Whaea mō te Kurānu) �ام� القرآن 
Al-Saba‘al-Mathānī (E whitu ngā Whiti, auau السبع المثانى 
   tonu te whakataki)  
 Al-Shifā  (Te Rongoā)     الشفاء 
  Al-Kanz  (Te Taonga nui)         الكنز 
   te mea, te mea.

Kei roto i tēnei Upoko kua whakahuatia te ingoa o ngā rōpū e toru o te uri tangata. Koinei 
ngā ingoa:

.Mun’am alaihi’  Te rōpū kua manakohia‘ منعم عليه [1]     
.Maghdhoobe alaihim’ Te rōpū i raro i te riri pākaha‘ مغضوب عليهم [2]     
 .Dhāllīn’  Te rōpū kua kotiti kē‘ ضا لين [3]     

Kua whakamāramatia te āhuatanga o ēnei rōpū i te Upoko 2.

I ēnei rā, kua whakakitea e Allah he mātauranga motuhake o tēnei
Upoko ki a Hadrat Mirza Ghulam Ahmadas te Kaiwhakaū o te Ahmadiyya Muslim Jama‘at.  
Kua tuhia e Ia he whakamāramatanga ahurei o tēnei Upoko ki te reo Arapi.

UPOKO 1 Wāhanga  1 

AL-FĀTIHAH
(I whakakitea tēnei Upoko i mua atu i te Hijrā)1

1. I runga i te ingoa o Allah, te Atua 
tino atawhai, te Atua Tohu mō ake tonu 
atu.

2. Ki a Allah ngā whakamoemiti 
katoa, ko Ia te Ariki o ngā ao katoa;

3. Te Atua tino atawhai, te Atua 
Tohu mō ake tonu atu,

4. Te Rangatira motuhake o te Rā 
Whakawā.

5. Ki a Koe anake e koropiko nei 
mātou, ā, e rapu nei matou i a Koe 
anake mō te āwhina.

6. Arahina mātou ki runga i te ara 
tika,

7. Te ara o te hunga i manakohia e 
Koe, kāore o te hunga i riria,  i kotiti 
kē.

1. Kia kitea te Papakupu mō tēnei kupu.

Ngā Whiti 7

2. AL-BAQARAH

I whakakitea tēnei Upoko o te Kurānu Tapu i te tau tuatahi, me te tau tuarua o te Hijrā (te 
Hekenga o ngā Muslim i Mekā, ki Metīna).  
E rua rau e waru tekau mā whitu ngā whiti o tēnei Upoko.

● I te tīmatanga o tēnei Upoko kua whakahuatia ētahi whakapono takenga o ngā Muslim. 
Ko tēnei te whakapono ki a Allah, ki te whakakitenga (revelation) o Āna kupu ki Tāna e pai 
ai, me te whakapono ki te Rā Whakawā.

● I te Upoko tōmua (‘Al-Fātihah’) i whakahuatia te ingoa o ngā rōpū e toru o ngā tāngata, 
hei:                   
    Te rōpū i manakohia,
    Te rōpū i raro i te riri pākaha), me
    Te rōpū kua kotiti kē.

Kei roto i tēnei Upoko te whakamāramatanga o te āhuatanga o tō rātou  whakapono me ā 
rātou mahi.  

● He whakamīharo tēnei Upoko, inā hoki, mai i te orokohanganga o te tangata, ā tae noa ki 
ngā rā o te Poropiti Muhammadsa kua kōrerotia ngā mea o ngā rā o te maha o ngā Poropiti 
a Allah, pēnei i a Aperahamaas, i a Mohias, i a Ihuas mā. 

● Kei roto i tēnei Upoko kua whakahuatia ngā mahi takenga o te hunga whakapono, pēnei 
i te Salāt1, me te Nohopuku, me te Zakāt1, me te Haj1. Waihoki kei roto i tēnei Upoko ngā 
tohutohu e pā ana ki te mārena, me te hokohoko, me te pakanga, te mea, te mea. E ngia ana, 
metemea nei, kua kōrerotia te katoa o te Ture i roto i tēnei Upoko.   

● Kei roto i tēnei Upoko te kōrero mō te kawenata i whakapumautia e Allah ki te uri o 
Iharaira; engari i whakatakina e rātou i muri mai. Hei tukunga iho o  tā rātou mahi, i puta 
mai i ngā rā o Ihu Karaiti. 

● Waihoki kei roto i tēnei Upoko te Inoi tukutahi o Aperāhamaas me Ihimāeraas tāna 
mātāmua, i te wā o tā rāua hanganga i te Whare o Allah ki Mekā (whiti 2:128-130). 

● E ai ki te Poropiti Muhammadsa tērā tētahi tihi o ngā mea katoa, ā, ko te Upoko nei, te tihi 
o te Kurānu Tapu. Waihoki, kei roto i tēnei Upoko, tērā tētahi whiti (verse) hei tihi o ngā 
whiti katoa. Ko, ‘Al-Kursi.’ te ingoa o taua whiti (2: 256). E whakaatu nei tēnei whiti i te 
hōnore nui me te tūranga tairangaranga o te Poropiti Muhammadsa.

● I te mutunga o tēnei Upoko tētahi Inoi nui o te hunga whakapono ki a Allah: 

      “...E tō mātou Ariki! Kia kaua mātou e whiua, mehemea ka wareware mātou, ka tapepa 
rānei. E tō mātou Ariki! Kia kaua mātou e whakawahatia e Koe ki te wahanga kia rite ki te 
wahanga i whakawahatia ai te hunga o mua atu i a mātou (mō ā rātou hara). Ā, e tō Mātou 
Ariki! Kia kaua mātou e whakawahatia ki te wahanga, nui atu i tō mātou kaha. Whakarērea 
noatia mātou, murua ō mātou hara, tohungia mātou anō hoki. Ko Koe tō mātou Ariki; nō 
reira āwhinatia kia toa mai mātou ki runga i te hunga whakahori” (2:287)

1 Kia kitea te ‘Papakupu’ mō ēnei kupu rāwaho.

UPOKO 2 Wāhanga 1 

AL-BAQARAH
(He mea whakakite i muri mai i te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Alif lām mīm (Ko Allah Ahau, te 
Whai Mātau nui rawa atu) 

3. Ko tēnei te Pukapuka pai rawa; 
kāore he rangirua o roto. He ārahitanga 
tēnei mō te hunga tika, 

4. Mō rātou, e whakapono nei ki ngā 
mea kāore anō kia kitea1, e whakarite nei 
i te Salāt, ā, e whakamahi nei he wāhi o 
tā Mātou i hoatu ai ki a rātou, 

5. Mō rātou, e whakapono nei ki ngā 
mea i whakakitea ki a koe2 me ngā mea i 
whakakitea i mua atu i a koe; ā, he kaha tō 
rātou whakapono ki te Āo o muri ake nei3. 

6. E pono ana rātou ki te ārahi-tanga a 
tō rātou Ariki; ā, ko rātou rā te hunga ka 
whiwhi ki te angitu.

7. Engar i  ko rātou i  kaha  k i 
te whakahor i,  e r ite ana ahakoa 
whakatūpatoria rātou e koe, e kore rānei 
e whakatūpatoria, e kore rawa rātou e 
whakapono mai.

8. Nā Allah ō rātou ngākau me ō ātou 
taringa i hīri; he kōpare ki runga i ō rātou 
karu; he nui hoki te whiu mō rātou.

1. Pēnei i a Allah, i te anahera, i a Pararaiha.
2. Ki te Poropiti Muhammad sa.
3. Ki te Ao ka kitea e te tangata i muri atu i tōna mate rawa.

Ngā Whiti 287

AL-BAQARAH

R. 2.

9. Ā, nō waenganui o ngā tān-gata tērā 
anō ētahi, e mea ana, ‘E whakapono nei 
mātou ki a Allah me te Rā Whakamutunga.’ 
Engari ehara rātou i te hunga whaka-pono.

10. E whakatau ana rātou ki te tinihanga 
i a Allah me te hunga whakapono; engari 
kāore tētahi e tinihangatia ana e rātou, ko 
rātou kē, ā, kāore i te kitea e rātou.

11. He mate i roto i ō rātou ngākau; ā, 
nā Allah tō rātou mate i whakarahi ake. 
He pākaha anō hoki te whiu mō rātou, nā 
te mea i rūpahi tonu.

12. Ā, ina meatia atu ki a rātou: kaua e 
whakatutū raruraru i te whenua, ka mea 
mai ai rātou: Ko tā mātou he hohou noa i 
te rongo. 

13. Kia tūpato! ko rātou anō te hunga e 
whakatutū raruraru ana; engari kāore i te 
kitea e rātou.

14. Ā, ina kīa atu ki a rātou, ‘Me 
whakapono pērā i te hunga whānui 
e whakapono nei,’ ka ui mai ai, ‘Me 
whakapono rānei mātou pērā i te hunga 
kūare i whakapono ai?’ Kia tūpato! ko 
rātou anō te hunga kūare; engari kāore i 
te mōhio.

15. Ā, kia tūtaki rātou ki te hunga 
whakapono, ka mea atu ai, ‘E whakapono 
nei mātou.’ Ā, kia noho tahi rātou me ō 
rātou rangatira kino, ka mea atu ai, ‘Kei 
a koutou rā hoki mātou; i te hangarau noa 
iho mātou.’

16. Mā Allah ā rātou hangarau e 
whakautu, ā, ka tukua rātou e Ia kia 
whakatuturi tonu, kia kotiti kē tonu.

17. Ko rātou tonu te hunga i hoko mai i 
te hē ki te ārahitanga; engari kīhai tā rātou 
hoko i whai hua, ā, kīhai i arahina tikatia.

18. He rite tā rātou ki te tangata ka tahu 
i te ahi. ā, nō ka tūrama te ahi i ngā wāhi 
pātata, ka tangohia tō rātou mārama e 
Allah, me te whakarere i a rātou i te pōuri 
kerekere, kāore he kitenga.

19. He turi, he wahangū, he kāpō 
rātou; heoi anō, e kore rātou e tahuri ki 
te ārahitanga.

20. He rite rānei tā rātou ki te ua 
makerewhatu i te rangi; kei roto ngā pōuri 
kerekere, me te uira, me te whatitiri. He 
purunga o ō rātou taringa ki ngā matimati 
nō te whatitiri, i te mataku kei mate. 
Tūturu, e karapoti ana a Allah i te hunga 
whakahori. 

21. E tata ana, ka kapohia tonutia atu te 
titiro o ō rātou kanohi e te uira. Ina hiko 
mai, ka hāereere rātou ki reira; ina pōuri, 
ka tū. Mena i pai a Allah, kua kapohia 
atu e Ia te rongo o ō rātou taringa me te 
tirohanga o ō rātou kanohi. He pono, e 
taea ana e Allah ngā mea katoa Tāna e pai 
ai. 

R. 3.

22. Koutou te uri tangata! kia koropiko 
ki tō koutou Ariki - Nāna koutou i hanga, 
me ērā o mua atu i a koutou - kia tika mai 
ai koutou.

23. Nāna nei te whenua i hanga hei 
moenga mō koutou, me te rangi hei pū o 
te oranga. Nāna hoki te ua i tuku kia heke 
i te rangi, e tupu ake ai ngā hua hei kai 
mā koutou.  Heoi, kaua e whakatū i tētahi 
hoa atua ki a Allah, inā kei a koutou te 
mātanranga.

24. Ā, mena ka rangirua koutou ki ngā 
kupu i tukua iho e Mātou ki tā Mātou 
Pononga (Poropiti), titoa he Upoko 
(chapter) o te pukapuka, kia rite ki te 
Upoko nei, me te karanga ki ō koutou 
kaiāwhina, i tua atu i a Allah, ki te pono 
koutou.

25. Engari, ki te kore e taea e koutou - e 
kore rawa e taea e koutou - me wehi ki te 
Ahi, ko te tangata me te kōhatu te kai o 
taua Ahi he mea whakareri mō te hunga 
whakahori.

26. Ā, pānuitia te rongo pai ki ērā e 
whakapono ana, e mahi pai ana: mō rātou 
ngā Kāri, ki raro rā ngā awa e rere ana. 
Ina hoatu he hua o aua Kāri ki a rātou, ka 
mea mai ai rātou, ‘Koinei te tino mea kua 
hōmai i mua atu.’ Engari, i mauria he kai 
ki a rātou, he ōrite te āhua. Ki reira hoki 
ngā makau horomata mō rātou, ā, ka noho 
rātou ki reira mō ake tonu atu.

27. He pono, e kore a Allah e whakamā 
ki te whiti mai i te kupu whakarite, ahakoa 
tā te waeroa, tā tētahi mea iti rānei ki 
runga rā (pēnei i te iroriki eko). E mōhio 
ana te hunga whakapono, he pono taua 
kupu a tō rātou Ariki. Engari e mea ana 
te hunga whakahori, ‘He aha tā Allah nā 
te kupu whakarite pēnei?’ He tokomaha 
e whakawākia ai e Ia kua kotiti kē, he 

tokomaha anō e arahina ai e Ia. Ko te 
hunga whakakeke anake e whakawākia 
ana e Ia hei hunga kua kotiti kē. 

28. E whakataka ana rātou i te 
kawenata a Allah i muri mai i tā rātou 
mātua whakapūmau. E wetewete ana 
rātou i tā Allah i whakahau ai kia honoa; 
ā, e whakatutū raruraru ana i runga i te 
whenua. Ko rātou tonu te hunga ka hinga 
noa.

29. Pēhea koutou ka whakahori ki a 
Allah? E orakore ana koutou, ā, Nāna te 
ora i hōmai; mō muri atu, Māna koutou e 
whakamate, Māna koutou e whakaara anō, 
ā, ka whakahokia koutou ki a Ia.

30. Nāna nei ngā mea katoa i te whenua 
i hanga mō koutou. Kātahi Ia ka tahuri 
ki te rangi, ā, ka whakapai rā hei e whitu 
ngā rangi. He Whai mātau hoki Ia ki ngā 
mea katoa.

R. 4.

31. Ā, tērā tētahi wā, i mea atu ai tō 
Ariki ki ngā anahera, ‘Tēnei Ahau te 
whakatū nei i tētahi Khalifa (Kairiwhi) 
i te whenua.’ Ko tā rātou pātai, ‘Ka 
whakatūria e Koe tētahi, e whakatutū ai 
te rarurau ki reira, ā, e maringi ai te toto? 
ā, ko tā mātou he whakakorōria i a Koe ki 
te whakamoemiti i a Koe, ā, ko tā mātou 
he whakanui i Tōu Tapu.’ Ka kī Ia, ‘E 
mōhio ana hoki Ahau ki tā koutou kāore 
i te mōhio.’

32. Ā, Nāna ngā ingoa katoa i whakaako 
ki a Ārama. Kātahi ka whakatakotoria e 
Ia ngā mea nōna aua ingoa ki te aroaro 

o ngā anahera, ā, ka mea, ‘Kōrerotia mai 
ki Ahau ngā ingoa o aua mea mehemea e 
pono ana koutou.’

33. Ka kī rātou: He Tapu Koe; kāore ō 
mātou mātauranga kē atu i Tāu i whakaako 
ai ki a mātou. Ko Koe hoki te Whai Mātau 
nui rawa atu, te Whai Whakaaronui hoki.’

34. Ā, ka kī Ia, ‘Ārama! whakamōhiotia 
ngā ingoa o aua mea ki a rātou.’ Ā, nō 
tā Ārama whakamōhio i aua ingoa, ka kī 
te Ariki, ‘Kāore rānei Ahau i mea atu ki 
a koutou: E mōhio ana Ahau ki ngā mea 
ngaro o ngā rangi me te whenua, ā, e 
mōhio ana ki tā koutou e whakapuare ana, 
me tā koutou e huna atu ana?’

35. Ā, nō tā Mātou kīnga atu ki ngā 
anahera, ‘Kia tāpapa mō Ārama te take,’ 
ka tāpapa atu rātou katoa, hāunga ia a 
Ipirihi. Ka whaka-kāhore ia, he whakahīhī 
nōna. Nō roto kē ia o te hunga whakahori.

36. Ā, ka mea atu Mātou, ‘Ārama! 
nōhia e kōrua ko tāu wahine te Māra; ā, 
kainga nuitia ngā mea  o taua wāhi ka 
hiatia e kōrua. Engari kaua e whakatata 
ki te rākau rā, kei uru kōrua ki roto ki te 
hunga mahi hē.’ 

37. Kātahi a Hātana ka māmi-nga i a 
rāua, ā, ka whakamahi kia peia atu rāua 
i te āhua i noho rāua. Ā, ka mea Mātou, 
‘Haere atu koutou1!  Ka waiho ētahi o 
koutou hei hoariri ki ētahi atu. He kāinga 
taupua mō koutou i te whenua, he oranga 
hoki mō tētahi wā.’

1. I te noho ētahi atu tāngata ki reira i taua wā, i tua atu i a Ārama me tāna wahine.

38. Kātahi ka whakaakona a Ārama e 
tōna Ariki ki ētahi kupu inoi; ā, ka tahuri 
mai te Ariki ki te rīpenetā o Ārama. 
Tūturu, he nui Tāna tahuri mai ki te 
rīpenetā, he auau tonu Tōna tohu tangata. 

39. Ā, ka mea Mātou: ‘Haere atu 
koutou katoa i konei! Ia wā kia tae atu he 
ārahitanga Nāku ki a koutou, ko rātou ka 
whai i Tāku ārahitanga, e kore te mataku 
e pā ki a rātou, e kore rātou e pōuri.’

40. Ko rātou kīhai i whaka-pono mai, ā, 
i whakahorihori ki ā Mātou Tohu, ko rātou 
te hunga mō te Ahi; ka roa noa atu tā rātou 
noho ki reira. 

R. 5.

41. Koutou te uri o Iharaira! kia mahara 
ki Tāku manaaki ki runga i a koutou, ā, 
kia whakarite i tā koutou kawenata ki 
Ahau; kātahi Ahau ka whakarite i Tāku 
kawenata ki a koutou, ā, ko Ahau anake 
tā koutou e wehi ai.

42. Ā, kia whakapono ki Tāku i tuku 
iho ai hei whakaaturanga o ngā mea kei a 
koutou. Kaua e waiho hei tuatahi o rātou 
e whaka-hori ana ki taua mea; kaua Āku 
Tohu e hokona ki te utu iti, ā, kia Māku 
motuhake tā koutou tika. 

43. Kaua e whakananu i te Pono ki te 
parau; ā, kaua e huna atu i te pono ina 
mātauria e koutou. 

44. Whakaritea e koutou te Salāt, utua 
te Zakāt, ā, kia tuohu atu i te taha o te 
hunga e tuohu ana ki Ahau.

45. Kei te whakahau rānei kou-tou ki 
ngā tāngata kia pai ā rātou mahi, me te 
wareware ki te āhua o ā koutou ake mahi, 
ahakoa tā koutou pānui mai i te Pukapuka? 
Kāore ō koutou whakaaro? 

46. Kimihia te āwhina a Allah i runga 
i te manawanui, me te inoi anō. He uaua 
hoki tēnei, engari kāore ki te hunga 
ngākau mahaki,

47. Ki te hunga e mōhio ana, ka tūtaki 
rātou ki tō rātou Ariki, ā, ki a Ia anake tō 
rātou hokinga.

R. 6.

48. Koutou te uri o Iharaira! me mahara 
mai ki Tāku manaaki ki runga i a koutou, 
me Tāku whakatairangatanga i a koutou 
ki runga ake o ngā iwi katoa. 

49. Ā, kia wehi ki te Rā, e kore ai tētahi 
wairua e tū hei whakakapi mō tētahi atu 
wairua, e kore tētahi inoi wawao mōna e 
whakaaetia, e kore tētahi utu e tangohia i 
a ia, ā, e kore rātou e āwhinatia.

50. Ā, kia mahara ki te wā, nā Mātou 
koutou i whakaora i te hunga o Parao. I 
tūkino tonu rātou i a koutou ki te whiu 
tino nanakia, i whakamate tonu i ā koutou 
tama, me te tohu i ā koutou wāhine. He 
whakamātautau nui hoki tēnā nā tō koutou 
Ariki i a koutou.’

51. Kia mahara hoki ki tā Mātou 
wehenga i te moana mō koutou, i whakaora 
ai Mātou i a koutou, ā, i toromi iho i te 
hunga o Parao i tō koutou kitenga. 



24

UPOKO 2 Wāhanga 1 AL-BAQARAH

52. Ā, tērā tētahi wā, i whaka-aria ai 
e Mātou he kupu ki a Mohi mō te whā 
tekau pō, ā, i mau koutou ki te kāwhe hei 
atua i a ia e ngaro ana1. He hunga hara 
hoki koutou. 

53. I muri mai nā Mātou tō kou-tou 
hara i muru, kia whaka-whetai mai ai 
koutou.

54. Ā, kia mahara ki te wā, nā Mātou 
i hoatu te Pukapuka me te Furqāna ki a 
Mohi, kia arahina tikatia ai koutou. 

55. Ā, tērā tētahi wā i mea atu ai a 
Mohi ki tōna iwi, ‘E tōku iwi! i hē rā hoki 
koutou ki ō koutou whaiaro i tā koutou 
maunga ki te kāwhe hei Atua. Kia tahuri 
ki tō koutou Kaihanga me te rīpenetā 
ki a Ia, ā, patua iho ō koutou hiahia- 
ā-kikokiko. Ka tino pai tēnā i te titiro a tō 
koutou Kaihanga.’ Kātahi Ia ka tahuri mai 
ki tō kou-tou rīpenetā. He pono, he kama 
Tāna tahuri mai ki te rīpenetā, he auau 
tonu Tōna tohu tangata.

56. Ā, tērā tētahi wā i mea atu ai koutou, 
‘E Mohi, e kore mātou e whakapono ki 
a koe, kia kite-ā-kanohi rawa mātou i a 
Allah;’ Nō reira, i pā koutou i te epa, ā, i 
te titiro pororaru kau koutou.

57. Kātahi ka whakaarahia koutou e 
Mātou, i muri mai i tō koutou āhua mate2 
kia whakawhetai mai ai koutou.

58. Ā, nā Mātou ngā kapua i mahi hei 
whakamaumaru mō koutou; ā, i tuku iho

1. I whakahaua a Mohi e Tōna Ariki kia mahue i a ia tōnā iwi mō te whā tekau pō, noho taratahi ai ki te 
Maunga, kia whakakitea ai he ture ki a ia mō tōna iwi.
2. I warea anake rātou i taua wā i te epa nui.

te Manā me te Harawā, ka mea, ‘Kainga 
o ngā mea pai e hoatu nei e Mātou mā 
koutou.’ Kīhai rātou i whakahaere hē ki a 
Mātou, i te whakahaere hē rātou ki ō rātou 
anō whaiaro. 

59. Ā, tērā tētahi wā i mea atu ai Mātou, 
‘Tomokia ki roto ki te taone rā, kainga 
nuitia ngā mea o taua wāhi e hiatia ai e 
koutou; ā, tomokia te kūwaha me te ngohe 
anō, ka kī ai, ‘Whakamāmātia ō mātou 
kawenga.’ Ka murua e Mātou ō koutou 
he, ka whakanuia e Mātou ngā mea ki te 
hunga mahi pai.’ 

60. Engari ka whakarerekētia e te hunga 
mahi hē te kupu i kīa rā, ki te kupu kīhai 
i kīa ki a rātou. Nō reira, i whakataua e 
Mātou he whiu i te rangi ki runga i aua 
kaimahi hē, mō ā rātou whaka-tuturi.

R. 7.

61. Ā, tērā tētahi wā i tono wai ai a 
Mohi mō tōna iwi. Ka mea atu Mātou, 
‘Patua te toka ki tāu tokotoko.’ I pupū mai 
ai tekau mā rua ngā puna wai, ā, i mōhiotia 
e te hapū katoa tō rātou ake wāhi inu. Ā, i 
kīa atu, ‘Kainga, inumia tā Allah i hoatu 
ai; ā, kaua e hara i runga i te whenua, me 
te whakatutū raruraru ki reira.’

62. Ā, tērā tētahi wā, i mea atu ai 
koutou, ‘E Mohi! e kore rawa mātou e 
ngata i te kai ka kotahi noa te momo. Heoi 
anō me inoi atu ki tōu Ariki mō mātou kia  
whakaputaina e Ia ngā mea mā mātou 
e tipu nei te whenua - ngā otaota, ngā 
kūkama, ngā wīti, ngā pī, ngā āniana.’ Ka 
kī ia: ‘Ka hokona mai rānei e koutou tētahi 
mea he iti te wāriu, ki tētahi mea tino 

pai? Haere atu ki tētahi tāone, kei reira tā 
koutou e pīrangi nei.’ Heoi anō, i pā rātou 
i te whakamā me te pōharatanga, ā, hoki 
ana me te riri pākaha o Allah. I pēnātia 
mō tō rātou whakahori ki ngā Tohu a 
Allah, me ā rātou whakamate papakore i 
ngā Poropiti. I pēnā-tia hoki mō tā rātou 
whakatuturi, me ā rātou takahi i ngā tepe. 

R. 8.

63. Tūturu, ko te hunga e whaka-pono 
ana, ko ngā Hūrai, ko ngā Karaitiana, me 
ngā tāngata o ētahi atu Whakapono, ko 
wai o rātou ka whakapono ki a Allah me 
te Rā Whakamutunga, ka mahi hoki i ngā 
mahi pai, mō rātou te utu pai1 kei tō rātou 
Ariki. E kore te mataku e pā ki a rātou, ā, 
e kore rātou e pōuri.

64. Ā,  k ia mahara ki te wā, i 
whakapūmautia ai e Mātou tā koutou 
kawenata, ā, i whakaara-hia e Mātou te 
Maunga ki runga i a koutou2, ka mea, 
‘Puritia kahatia tā Mātou i hoatu ai ki a 
koutou o te ako, ā, kia mahara ki ngā mea 
o roto, kia tika ai koutou. 

65. I muri ake nā, ka tahuri atu koutou; 
ā, me i kore te manaaki a Allah me Tōna 
tohu tangata ki runga i a koutou, kua 
hinga noa rā hoki koutou.

66. He pono, kei te tino mōhio koutou 
ki ērā o koutou i takahi tonu i te Rā 
Hāpati. Nō reira i mea atu Mātou ki a 
rātou, ‘Huri koutou hei makimaki he mea 
whakahawea.’ 

1. Ko te utu pai e whakaaria ana e Allah, e pā ana ki ērā tāngata anake kāore i rongo mai i te aha mō Islam, 
te Whakapono whakamutunga mō te tangata.
2. He kupu whakarite tēnā. I taua wā, e tū ana ngā Iharaira i te take o te Maunga teitei.

67. Ā, i meinga e Mātou te takahi o te 
Rā Hāpati hei take mō te whakawhiunga, 
nō te āhua o taua wā, me te āhua o muri 
mai; ā, i meinga rā he tūpatoranga mō te 
hunga tika. 

68. Ā, tērā tētahi wā, i mea atu ai a 
Mohi ki tōna iwi, ‘E whakahau nei hoki a 
Allah ki a koutou, kia patua iho e koutou 
he kau.’ Ka ui atu rātou, ‘Kei te hangarau 
koe i a mātou?’  Ka kī ia, ‘Kāore! ā, e kimi 
nei ahau i te piringa a Allah i tāku huri hei 
tangata kūare.’ 

69. Ka mea rātou, ‘Kia inoi atu ki tō 
Ariki mō mātou, kia whakamāramatia e 
Ia, he aha te mea me patu e mātou. Ko tā 
Mohi, ‘E mea mai nei te Atua: He kau tērā, 
ehara i te pakeke rawa ngā tau, ehara i te 
kāwhe rānei, engari i waenganui i ēnei te 
āhua. Tēnā, mahia tā koutou e whakahaua 
nei!’

70. Ka mea rātou, ‘Kia inoi atu ki tō 
Ariki mō mātou, kia whaka-māramatia e 
Ia: he aha te tae o taua mea.’  Ka kī ia: ‘E 
mea mai nei te Atua: He kau kōwhai tērā, 
kanapa te tae, ā, ātaahua ki ngā kaititiro.’

71. Ka mea anō rātou: ‘Inoi atu ki tō 
Ariki mō mātou, kia whaka-māramatia e 
Ia: he aha te āhua o taua mea, e rite ana 
ngā kau katoa ki a mātou.  He pono, ki te 
pai a Allah, ka arahina tikatia mātou.’

72. Ko tāna: ‘E mea mai nei te Atua: 
He kau tērā, kāore anō kia iokatia ki te 
parau i te oneone, ki te whakamākūkū i te 
māra rānei; he pai te tinana, he kohakore 
te kiri.’  Kātahi rātou ka mea, ‘Āianei kua 
whakaputaina e koe te pono,’ ā, ka patua 

iho te kau e rātou, ahakoa kāore rawa 
rātou i pai kia patua. 

R. 9.

73. Ā, tērā tētahi wā, i whaka-matea ai 
e koutou he tangata; ā, i rerekē ō koutou 
whakaaro ki tēnei. Engari me whakaatu 
rawa e Allah ngā mea i te whakapeke 
koutou. 

74. Nō reira, ka mea mai Mātou, 
‘Whakaritea taua mahi ki ētahi atu mahi 
e taurite ana, kia unuhia ai te pono.’ 
Pēnei tā Allah whakaora i ngā mate nā 
Tāna whakawhiunga i ngā kaikōhuru, me 
Tāna whakaatu o Āna Tohu ki a koutou 
kia whai whakaaro ai koutou.

75. I muri ake nā, i pakeke ō koutou 
ngākau, ā, i riro pērā i ngā kōhatu, i ngā 
mea pakeke atu rānei, inā hoki, tērā ētahi 
kōhatu anō, e pupū mai ai ngā awa i roto 
rā; ētahi kōhatu anō hoki e puta mai ai 
te wai ina kowhera. Waihoki, tērā ētahi 
tāngata, ka taihinga i te wehiwehi ki a 
Allah. Ā, ehara a Allah i te mākūware ki 
ā koutou mahi. 

76. E tūmanako ana rānei kou-tou, ka 
whakapono rātou ki a kou-tou? Tēra anō 
tētahi rōpū o rātou, e rongo mai ana i te 
kupu a Allah, ā, e whakapeka ana te kupu 
ahakoa te mātauranga; ā, kei te tino mōhio 
rātou, ki te kino o taua mahi. 

77. Ā, kia tūtaki rātou ki te hunga 
whakapono, ka mea atu ai, ‘E whakapono 
nei mātou.’ Ā, kia tūtaki huna ētahi o 
rātou ki ētahi atu, ka ui atu ai, ‘Kei te 
whakamōhio rānei koutou ki te hunga 

whakapono, mō tā Allah i whakaatu ai ki 
a koutou, kia tautohe ai rātou ki a koutou 
i te aroaro o tō koutou Ariki? Kāore ō 
koutou whakaaro?

78. Kāore rātou i te mōhio: e mōhio ana 
a Allah ki tā rātou e huna nei, me tā rātou 
e whakaatu nei? 

79. Ko ētahi o rātou kāore e kaha ana 
ki te pānui tuhinga, kāore i te mōhio ki te 
Pukapuka, hāunga ia ki ngā pīrangi noa; ā, 
ko tā rātou he whakaaro noa anake. 

80. Auē, te mate mō rātou e tuhituhi nei 
i te pukapuka ki ō rātou ake ringaringa, ā, 
e mea atu ana, ‘Nā Allah tēnei,’ kia riro ai 
i a rātou he utu iti. Nō reira, auē, te mate 
mō te tuhinga o ō rātou ringaringa; auē, 
te mate anō hoki mō te utu e riro nei i a 
rātou.

81. Ā, ko tā rātou, ‘E kore te Ahi e pā 
mai ki a mātou, mō te torutoru rā noa iho.’ 
Uiia atu, ‘Kua whakaaria rānei e Allah he 
kupu ki a koutou? I taua wā, e kore rawa 
a Allah e taka ki Tāna kupu whakaari. E 
kōrerotia ana rānei e koutou he kupu mō 
Allah, kāore e mātauria e koutou?

82. Āe rā, ko ngā tāngata he kino nei te 
mahi, ā, kua karapotitia e ngā hē, ko rātou 
o te hunga mō te Ahi. Ka roa tā rātou noho 
ki reira.

83. Ā, ko rātou e whakapono ana, e 
mahi pai ana hoki, ko rātou te hunga mō 
Pararaiha; ā, ka noho rātou ki reira mō ake 
tonu atu.

R. 10.

84. Ā, k ia  mahara k i  t e  wā i 
whakapūmautia ai e Mātou te kawenata a 
te uri o Iharaira, e whakarite ana: e kore 
koutou e koropiko ki tētahi, ki a Allah 
anake; ka atawhai koutou ki ngā mātua, 
ki ngā whanaunga, ki ngā pani, ki ngā 
rawakore; ka pai tā koutou kōrero ki ngā 
tāngata, ka ū koutou ki te Salāt, ā, ka utu 
i te Zakāt. Engari, i muri mai kua tahuri 
atu koutou, hāunga ia tō koutou tokoiti. 
Tūturu, he whakahāwea tonu tā koutou.

85. Ā ,  k ia  mahara  k i  te  wā i 
whakapūmautia ai e Mātou tā koutou 
kawenata, arā: e kore ō koutou toto e 
maringi i a koutou, e kore koutou e pana 
atu i ō koutou tāngata, i ō koutou kāinga; 
ā, i whakaae koutou, me te waiho hei 
kaiwhakaatu ki tēnei. 

86. Ahakoa rā, e whakamate nei 
koutou i ō koutou tāngata, e pana atu nei 
i tō koutou anō rōpū i ō rātou kāinga, e 
tautoko nei ētahi o koutou i ētahi atu ki a 
rātou i runga i te hara, i te takahi mana. 
Ā, ki te mauria rātou ki a koutou hei 
herehere, ko tā koutou he tango utu mō 
tō rātou wetekanga, ahakoa te tikakore 
o tā koutou pana i a rātou i te kāinga. 
Kei te whakapono rānei koutou ki ētahi 
wāhi o te Pukapuka, me te whakakāore 
ki ētahi atu? Heoi, kāore he utu mō ērā 
o koutou he pēnā te mahi, hāunga ia te 
whakamā i te ao nei; ā, ā te Rā Aranga ka  
kāwhakina rātou ki te whiu pākaha atu. 
Ehara a Allah i te mākūware ki ā koutou 
mahi.



Wāhanga 1 UPOKO 2

31

AL-BAQARAH

87. Ko rātou tonu te hunga, i hoko mai 
i te oranga o tēnei ao, ki te painga o te Ao 
o muri ake nei. Nō reira, e kore tō rātou 
whiu e whakamāmātia, ā, e kore rātou e 
āwhinatia.

R. 11.

88. He pono, nā Mātou i hoatu te 
Pukapuka ki a Mohi; ā, i muri mai i a ia 
nā Mātou i tono ngā Karere, tētahi i muri 
tata i tētahi. Waihoki nā Mātou ngā Tohu 
mārama i hoatu ki a Ihu tama a Meri, me 
te whakakaha i a ia ki te Wairua tapu. Ia 
wā, kia tae atu he Karere ki a koutou me tā 
koutou kāore nei e pai mai, ka whakakake 
rānei koutou, ka whahahorihori ki ētahi, 
ka whakamate i ētahi atu? 

89. Ka kī rātou, ‘Kua uhia ō mātou 
ngākau ki ngā taupoki.’ Kāore! kua kangā 
rātou e Allah mō tō rātou whakahori. He 
iti noa iho i tā rātou e whakapono nei.

90. Ā, tērā tētahi wā i tae mai ai 
tētahi Pukapuka a Allah ki a rātou hei 
whakaaturanga o te ako i a rātou. I mua 
atu i tērā, i te inoi atu rātou i te wikitoria 
ki runga i te hunga whakahori. Engari 
nō te putanga mai o te kupu i mōhiotia e 
rātou, kīhai rātou i whakapono. Nō reira 
kia tau te kanga a Allah ki runga i te 
hunga whakahori.

91. He kino te mea kua riro i a rātou 
me te hoko atu i ō rātou wairua, ki te 
whakahori ki ngā mea kua whakakitea e 
Allah. Ko tēnei mō tō rātou manawapā ki 
ngā manaaki a Allah ki Tāna i pai ai o 
Āna pononga. Heoi, i hoki mai rātou me 
te riri o Allah, ki runga i te riri o mua. 

He whiu whakaiti anō hoki mō te hunga 
whaka-hori.

92. Ā, ina kīa atu ki a rātou, ‘Me 
whakapono ki tā Allah i whakakite ai,’ 
e mea mai ana rātou, ‘E whakapono nei 
mātou ki ngā mea kua whakakitea ki a 
mātou.’ Pēnā nā, e whakahori nei rātou ki 
ētahi atu mea; aha-koa te pono o aua mea, 
me te whakaaturanga o o aua mea, ki ngā 
mea kei a rātou. Me kī, ‘He aha oti koutou 
i whakamate ai i ngā Karere a Allah i mua 
atu, mena he hunga whakapono kou-tou?’

93. He pono, i tae atu a Mohi ki a 
koutou me ngā Tohu mārama. Engari i 
mau koutou ki te kāwhe hei atua i a ia e 
ngaro ana. He hunga mahi hē hoki koutou.

94. Ā, tērā tētahi wā, i whaka-pūmautia 
ai e Mātou tā koutou kawenata, ā, i 
whakaarahia e Mātou te Maunga ki runga 
i a koutou, me te kī, ‘Puritia kahatia tā 
Mātou i hoatu ai ki a koutou hei ako, āta 
whakarongona  hoki.’ Engari  ko tā rātou, 
‘I rongo mai mātou, ā i whakatuturi.’ Kua 
kī ō rātou ngākau i te aroha ki te kāwhe, 
mō tā rātou whakahori. Me kī, ‘He kino 
hoki i tā koutou Whakapono e whakahau 
nei ki a koutou, mehemea he hunga 
whakapono koutou.

95. Me kī, ‘Mehemea e ai k i a 
Allah: mō koutou Hūrai te Whare 
i te Ao o muri ake nei, ā, kāore mō 
tētahi atu iwi, pīrangitia te mate rawa1, ki 
te pono koutou.

96. Engari, e kore rawa e pīra-ngitia e 
rātou, mō ō rātou ringa i mahi ai i mua 

1. Arā, pīrangitia kia whakamatea e Allah te hunga kupu teka, i te aroaro o te hunga pono.

atu. Kei te tino mōhio a Allah ki te hunga 
mahi hē. 

97. Tūturu, ka kitea e koe: he tino nui tō 
rātou pīrangi - nui atu i tō ngā kaikoropiko-
ki-ngā-whakapakoko hoki - kia roa ō rātou 
rā ora. He pīrangi tō tēnā, tō tēnā o rātou 
kia ora mai rātou kia mano tau. Engari e 
kore te ora roa e kaupare atu i te whiunga. 
He koi hoki tā Allah mātakitaki ki ā rātou 
mahi.

R. 12.

98. Me kī, ‘Ko ia ka waiho hei hoariri 
ki a Kapariera kia mahara, nā Kapariera 
i whakakite tēnei Pukapuka ki runga i 
tōu ngākau nā te whakahau a Allah, hei 
whakaaturanga o te Pukapuka o mua, ā, 
hei ārahitanga, hei rongo pai mō te hunga 
whakapono.

99. ‘Ko te tangata ka waiho hei hoariri 
ki a Allah, ki Āna anahera, ki Āna 
Karere, ki a Kapariera, ki a Mikaera, ka 
waiho a Allah hei hoariri ki taua hunga 
whakahori.’

100. Nā Mātou i tuku iho ngā Tohu 
mārama ki a koe; ā, e kore tētahi e 
whakahori ki aua Tohu, hāunga ia te 
hunga whakakeke. 

101. Ia wā, kia whakaaria e rātou he 
kupu, ka takahia rā e tētahi rōpū o rātou? 
Tūturu, kāore he whakapono nō te nuinga 
o rātou. 

102. Ia taenga atu o tētahi Karere a 
Allah ki a rātou hei kaiwhakaatu o ngā 
mea i a rātou, kua rukea te Pukapuka a 

Allah e te tino rōpū o te hunga i hoatu rā te 
Pukapuka ki a rātou, metemea nei e ware 
ana rātou ki tēnei. 

103. I whaia e rātou ngā mea i pānuitia 
atu e ngā rangatira kino ki te kingitanga 
o Horomana. Kāore a Horomana i 
whakahori; ko ngā rangatira kino te 
hunga i whakahori. I whakaako mahi 
mākutu rātou ki ngā tāngata. Ā, ko te 
mea i whakakitea e Allah ki ngā anahera 
tokorua, ki a Ārutu rāua ko Mārutu 
i Papurona, kīhai rāua i whakaako ki 
tētahi, kia whakamōhiotia rā anō e rāua: 
‘He kaiwhakamātautau māua, heoi, kaua e 
whakahori.’ I whakaakona e rāua ngā mea 
ki ngā tāngata i whakatipu tauwehenga 
ki wae-nganui i te tāne me tāna wāhine. 
Engari, kīhai tētahi i tūkinotia e rāua, 
hāunga ia nā te whakahau a Allah. 
Engari kē, ko te mea i whakaakona e ngā 
rangatira kino i takakino ki ngā tāngata, 
ā, kīhai i whakaputa i tētahi pai mō rātou. I 
tino mōhiotia e rātou, ko te tangata i hoko 
i ēnei mea, kāore mōna tētahi wāhi i te Ao 
o muri ake nei. He kino hoki te huanga 
rangitahi i riro i a rātou me te hoko atu 
i ō rātou wairua; me i mōhio mai rātou! 

104. Me i whakapono rātou, me i mau 
ki te tika, kua pai kē tā Allah utu mō 
rātou. Me i mōhio mai rātou!

R. 13.

105. Koutou e whakapono ana! kaua e 
mea atu ki te Karere, ‘E te Rā‘ina!’ (‘E 
te hēpara!’); mea atu kē, ‘Kia aro mai 
ki a mātou,’ ā, me whakarongo ki a ia. 
He pākaha hoki te whiu mō te hunga 
whakahori. 

106. E kore rawa te hunga whakahori o 
te Iwi o te Pukapuka, me ngā kaikoropiko-
ki-ngā-whaka-pakoko e hiahia, kia tukua 
iho he painga ki a koutou e tō koutou 
Ariki. Ahakoa rā, whiriwhiri ai a Allah 
ki Tāna e pai ai mō Tōna tohu tangata. 
He tino nui hoki te manaaki a Allah i Āna 
pononga.

107. Ahakoa he aha whakahau ka 
whakakoretia e Mātou, ka meinga rānei 
kia wareware, e mauria mai ana e Mātou 
pai ake i tērā, rite tonu rānei. Kāore koe 
i te mōhio? e taea ana e Allah ngā mea 
katoa Tāna e pai ai.

108. Kāore koe i te mōhio? nā Allah te 
rangatiratanga o ngā rangi me te whenua, 
ā, kāore he kaitiaki, kāore he kaiāwhina 
mō koutou i tua atu i a Allah?

109. Ka hiahia rānei koutou ki te 
pātaitai i tō koutou Karere, pērā i pātaitia 
a Mohi i mua atu? Ā, ko te tangata e 
whakawhiti ana i te whakapono ki te 
whakahori, kua kōtiti kē hoki ia i te ara 
tika. 

110. E hiahia ana te tokomaha o te 
Iwi o te Pukapuka: me i whakahokia 
koutou e rātou ki te whakahori, i muri 
i tō kou-tou whakapono. He pūhaehae 
hoki nō rātou, ahakoa te māra-matanga 
o te Pono ki a rātou. Ahakoa rā, murua 
ō rātou hē, ā, parea ō kanohi i a rātou, 
ā whakaputa noa a Allah i Tāna  
whakahau. E taea ana e Allah ngā mea 
katoa Tāna e pai ai.

111. Whakaritea te Salāt, utua te 
Zakāt, ā, ko te mea pai ka tonoa e koutou 

ki mua, mō koutou anō, hei a Allah e kitea 
ai. He pono, e kite ana a Allah i ā koutou 
mahi. 

112. Ā, ko tā rātou, ‘E kore rawa 
tētahi e tomo atu ki a Pararaiha, kē atu i 
te Hūrai, me te Karaitiana.’ Koinei ō rātou 
wawata noa iho. Me kī, ‘Mauria mai tā 
koutou tohenga mārama, kitemea e pono 
ana koutou.’

113. Āe rā, ko te tangata e ngohe katoa 
ana ki a Allah, he pai hoki āna mahi, mōna 
te utu pai kei tōna Ariki. E kore te mataku 
e pā ki a rātou, ā, e kore rātou e pōuri.

R. 14.

114. Ā, ka mea atu ngā Hūrai, ‘He kore 
noa iho te tūranga o ngā Karaitiana;’ ā, 
ko tā ngā Karaiti-ana, ‘He kore noa iho te 
tūranga o ngā Hūrai,’ ā, e pānui ana rātou i 
te Pukapuka kotahi. I kōrerotia e te hunga 
mōhiokore rite tonu ki tā rātou kōrero. Mā 
Allah e whakarite ki waenganui i a rātou ā 
te Rā Aranga ki ā rātou mea i rerekē tonu.

115. Ā, ko wai hoki e nui atu nei 
te hē i te tangata i whakahōtaetae kia 
whakakorōriatia te ingoa o Allah i ngā 
mahite (whare) o Allah, ā, i whakatau kia 
whakarērea aua wāhi? Kīhai i tika ā rātou 
uru atu ki roto ki aua mahite, hāunga ia 
i runga i te wehiwehi. Mō rātou hoki te 
whakamā i te ao nei, me te whiu tino nui 
i te Ao o muri ake nei.

116. Na Allah te Rāwhiti, me te 
Hauāuru. Nō reira, ki tēhea aronga ka huri 
koutou, kei reira te aroaro o Allah. Tūturu, 
he Kaihoatu a Allah o te tōnuitanga, he 
Whai Mātau hoki Ia ki te katoa.

117. Ā, ka mea atu rātou, ‘Kua tangohia 
e Allah he tama tāne Māna.’ Ehara! He 
Tapu Ia; Nāna ngā mea katoa o ngā rangi 
me te whenua; ā, e whakarongo ana ngā 
mea katoa ki a Ia.

118. He Kaitīmata1 Ia o ngā rangi 
me te whenua. Ina tango mahara Ia ki te 
hanganga o tētahi mea, heoi anō Tāna he 
kī, ‘Hanga atu!’ ka tīmata rā te hanganga, 
ā, ā tōna wā ka oti2

119. Ā, ka mea atu te hunga mōhiokore, 
‘He aha a Allah e kore nei e kōrero mai ki a 
mātou; he aha rānei tētahi Tohu e kore nei 
e puta mai mō mātou?’ I kōrerotia pēnātia 
e ngā tāngata i mua atu i a rātou hoki; he 
rite hoki ō rātou ngākau. Tūturu, kua tino 
whakamāramatia e Mātou ngā Tohu mō te 
hunga e ū ana ki te whakapono.

120. Tūturu, nā Mātou koe i tono tahi 
i te Pono, hei kaipānui o te rongo pai, hei 
kaiwhakatūpato hoki; ā, e kore koe e uiuia 
mō te hunga ka makā ki Kehena. 

121. E kore rawa ngā Hūrai me ngā 
Karaitiana e rata ki a koe, kia whai rā anō 
koe i tō rātou Whakapono. Me kī, ‘Ko te 
ārahitanga a Allah anake te ārahi-tanga.’ 
Ā, ki te whai atu koe i ō ratou wawata noa, 
ahakoa te putanga mai o te mātauranga 
ki a koe, e kore e whakaritea e Allah he 
kaitiaki, he kaiāwhina mōu. 

122. Ko ngā tāngata i hoatu rā e Mātou 
tēnei Pukapuka ki a rātou, e pānui mai 
ana, kia tika rā te pānui-tanga mai. Ko 

1. Hei ‘Kaitīmata’ o ngā rangi me te whenua ko Allah te Kaihanga i roto i te korenga kau.
2. Ehara i te mea ka oti te hanganga o tētahi mea wawe tonu ina whakahaua, ‘Hanga atu!’ E oti ana te 
hanganaga o tētahi mea, i te rā kotahi, o tētahi atu mea i ngā tau tekau, o tētahi mea i ngā tau mano, te mea, 
te mea.

rātou tonu te hunga e whakapono ū ana. 
Ā, ko rātou kāore i te whakapono ki tēnei, 
ko rātou hoki te hunga ka hinga noa.

R. 15.

123. Koutou te uri o Iharaira! kia 
mahara ki Tāku manaaki ki runga i a 
koutou, ki Tāku whaka-tairangatanga 
hoki i a koutou ki runga ake o ngā iwi 
katoa. 

124. Ā, me wehi ki te Rā, e kore ai 
tētahi wairua e tū hei whakakapi mō tētahi 
atu wairua, e kore tētahi utu e tangohia i 
a ia, e kore tētahi inoi wawao e whai hua 
mōna, ā, e kore rātou e āwhinatia. 

125. Ā, tērā tētahi wā, i whaka-
mātautauria ai a Aperahama e tōna Ariki 
ki ētahi whakahau i tutuki i a ia. Heoi, 
ka kī te Ariki, ‘Māku koe e whakatū 
hei kaiārahi tangata.’ Ka pātai mai a 
Aperahama, ‘Me ōku uri anō hoki?’ Ka 
mea atu Ia, ‘Āe rā, engari e kore Tāku 
kawenata e pā ki te hunga mahi hē.’

126. Kia mahara k i  t e  wā nā 
Mātou i whakarite Tōku Whare hei  
wāhi tūtaki mō te tangata, me te wāhi tino 
rangimārie. Heoi, kia mau koutou ki te 
tūranga o Aperahama hei wāhi Inoi. Ā, nā 
Mātou i whakahau ki a Aperahama rāua 
ko Ihimaera, kia meinga Tōku Whare kia 
tino mā mō te hunga ka haere-ā-tāwhio i 
te Whare, mō rātou hoki ka noho ki reira 
mō ētahi rā ki te whakaū ki a Au, waihoki, 
mō rātou ka tuohu, ka tāpapa atu. 

127. Ā, tērā tētahi wā i mea atu ai a 
Aperahama, ‘E tōku Ariki! meinga tēnei 

wāhi he tāone rangi-mārie, ā, hoatu hua 
o ia āhua, o ia āhua ki ērā o ngā tāngata 
whenua e whakapono ana ki a Allah me 
te Rā Whakamutunga.’ Ka kī te Ariki, 
‘Māku e hoatu he painga rangitahi ki a ia 
hoki e kore e whakapono. Mō muri atu, 
Māku rātou e tō ki te whiu-ā-Ahi. Koia 
hoki he wāhi hokinga kino rawa atu.

128. Ā, tērā tētahi wā, i whaka-tūria 
ai e Aperahama me Ihimaera ngā tūāpapa 
o te Whare o Allah1 me te kī, ‘E tō mātou 
Ariki! mana-kohia mai tā māua nei mahi. 
He pono, ko Koe te Atua Rongo-i-te-katoa, 
te Whai Mātau nui rawa atu.

129. ‘E tō mātou Ariki! meinga mātou 
kia ngohe katoa ki a Koe, meinga ō mātou 
uri hoki, hei iwi ngohe katoa ki a Koe; 
kia whakaakona ngā tikanga o ā mātou 
Koropiko me ngā whakahere ki a mātou; 
ā, kia tahuri mai ki tō mātou rīpenetā. 
Tūturu, he nui Tāu tahuri mai ki te 
rīpenetā, he auau tonu Tōu tohu tangata.

130. ‘E tō mātou Ariki! whaka-arahia 
he Karere ki waenganui i a rātou, i roto i 
a rātou anō, kia pānuitia atu ai Āu kupu ki 
a rātou, kia whakaakona e ia te Pukapuka 
me te Whakaaronui ki a rātou, ā, kia 
horoia e ia ō rātou ngākau kia mā. Tūturu, 
he Kaha Rawa Koe, he Whai whakaaronui 
hoki.’

R. 16.

131. Ko wai e t ahur i  at u i  te 
Whakapono o Aperahama hāunga ia te 
kūware? He pono, nā Mātou i whiriwhiri 

1. I takoto noa ngā tūāpapa o taua Whare ki reira hei pākarukarutanga. I hangā anō taua Whare e   
Aperahama me Ihimaera ki runga i aua tūāpapa onamata. E kīa ana, i hangā taua Whare o Allah i te tuatahi   
i ngā rā o Ārama. 

a Aperahama i te ao nei; ā, i te Ao o muri 
ake nei hoki ko ia nō te hunga tika.

132. Ā, tērā tētahi wā i mea atu ai tōna 
Ariki ki a ia, ‘Kia ngohe mai!’ ka kī ia, 
‘Kua ngohe noa mai ahau ki te Ariki o 
ngā ao katoa.’

133. Ā , i whakahaua pēnā- tia e 
Aperahama ki āna tama, kī a Hakopa hoki, 
ka mea, ‘E āku tama! kua whiriwhiria e 
Allah tēnei Whakapono mō koutou; heoi, 
kaua e mate atu, ā kua ngohe katoa noa 
koutou1 ki a Allah.

134. I reira rānei koutou ka  whakatata 
mai te mate rawa ki a Hakopa, ā, ka pātai 
atu ia ki āna tama,‘Kia mate ahau, ka 
koropiko koutou ki a wai?’ Ko tā rātou, 
‘Ka koropiko mātou ki tōu Atua, ki te Atua 
o ōu mātua, o Aperahama, o Ihimaera, o 
Ihaka, arā, ki te Atua Kotahi; ā, e ngohe 
nei mātou ki a Ia.’

135. Ko rātou te hunga kua hemo kē.  
Mō rātou te utu o ā rātou mahi, mō koutou 
te utu o ā koutou mahi; ā, e kore koutou e 
uiuia mō ā rātou mahi.

136. Ā, ko tā rātou, ‘Kia waiho 
hei Hūrai, hei Karaitiana rānei, ka 
arahina tikatia koutou.’ Me kī, ‘Mōku 
te Whakapono o Apera-hama te tangata 
tōtika. Ehara ia o te hunga i whakatū hoa 
atua ki a Allah.’

137. Me kī, ‘E whakapono nei mātou 
ki a Allah, ki ngā kupu i whakakitea 
mō mātou, ki ngā mea i whakakitea ki a 
Aperahama, ki a Ihimaera, ki a Ihaka, ki a 

1. Arā, kia ngohe tonu ki a Allah; inā hoki kāore tētahi i te mōhio, āhea ia mate atu ai.

Hakopa rātou ko ōna uri, ki ngā mea hoki 
i hoatu ki a Mohi, ki a Ihu, ki ngā Poropiti 
katoa e tō rātou Ariki. Ki a mātou kāore 
he rerekētanga o tētahi o rātou i tētahi 
atu,1 ā, e ngohe nei mātou ki a Ia anake.

138. Ā, ki te whakapono rātou, pērā 
me koutou e whakapono nei ki tēnei 
Pukapuka, kua arahina tikatia rātou. 
Engari ki te tahuri atu rātou, he tūroa rā 
hoki tō rātou wehenga. Kātahi ka nui a 
Allah hei Kaitiaki mōu ki a rātou.  Ko Ia 
hoki te Atua Rongo-i-te-katoa, te Whai 
Mātau nui rawa atu.

139. Kia mau ki te tikanga o Allah. Ko 
wai e pai atu nei i a Allah ki te tikanga? Ko 
mātou nei, e koropiko ana ki a Ia anake.

140. Pātaitia, ‘Kei te tautotohe  koutou 
ki a mātou mō Allah, tō mātou Ariki, tō 
koutou Ariki hoki? Mā mātou ā mātou nei  
mahi, mā koutou ā koutou mahi; ā, e 
whakaū katoa nei mātou ki a Ia anake.

141. Kei te mea atu rānei koutou: i 
waiho a Aperahama rātou ko Ihimaera, ko 
Ihaka, ko Hakopa, ko āna tama hei Hūrai, 
hei Karaitiana rānei? Me kī, ‘He nui kē 
rānei tō koutou mātauranga i tō Allah?’ 
Ko wai hoki e nui atu nei te hē i te tangata 
ka huna atu i te whakaaturanga a Allah 
kei a ia?  Ehara a Allah i te mākūware ki 
ā koutou mahi.

142. Ko rātou te hunga kua hemo kē. 
Mō rātou te utu o ā rātou mahi, mō koutou 
te utu o ā koutou mahi; ā, e kore koutou e 
uiuia mō ā rātou mahi.

1. Āra, kāore tā mātou, kia whakapono ki ētahi Poropiti, me te whakahori ki ētahi atu.

WĀHANGA  2

R. 17.

143. Tūturu, mā ngā kūware o ngā 
tāngata whānui e kī, ‘Nā te aha te hunga 
whakapono i tahuri atu ai i te Qibla 
(Aronga) whaka rā i te anga rātou i mua 
atu?’ Me kī: ‘Nā Allah te Rāwhiti, Nāna 
hoki te Hauāuru; ā, ko Tāna he ārahi ki 
Tāna e pai ai ki te ara tika.’

144. Pēnā nā, nā Mātou koutou i 
whakarite hei iwi ngāwari noa1 kia 
waiho koutou hei kaiwhaka-atu ki ngā 
tāngata, ā, ko te Karere, hei kaiwhakaatu 
ki a koutou. Kua whakaritea e Mātou 
te Qibla o mua atu, kia kitea mai:  
ko wai e aru atu nei ki te Karere, ā, ko 
wai ka tahuri atu te tuarā. I uaua tēnei 
take ki ētahi, engari kāore ki te hunga i 
arahina tikatia e Allah. Ā, ehara tēnei i te 
tikanga a Allah kia meinga e Ia tō koutou 
whakapono hei kore noa iho. He pono, he 
tino ngāwari a Allah ki te tangata, he auau 
tonu Tōna tohu tangata.

145.  Kua kitea e Mātou, i auau te 
huringa o tōu mata ki te rangi. Nō reira, 
me tino whakaangatia e Mātou tōu mata 
ki te Qibla (aronga) i arohatia e koe. Heoi, 
kia anga tōu mata ki te Masjidil-Harām! 
Waihoki, ahakoa noho koutou ki hea, me 
anga ō koutou mata ki taua aronga. E 
mōhio nei te hunga i hoatu rā te Pukapuka 
ki a rātou, he pono tēnei whakahau a tō 
rātou Ariki; ā, ehara a Allah i te mākūware 
ki ā rātou mahi.

1. Ka ki te Poropitisa                            ‘ko te tikanga ngāwari noa te tikanga pai rawa atu.’خيرالامور اوسطها 

146. Ā, mehemea i mauria mai e koe 
ngā Tohu katoa ki te Iwi o te Pukapuka, 
kua kore rātou e anga ki tōu Qibla. Pēnā 
nā e kore koe e anga ki tō rātou Qibla. 
Waihoki, e kore ētahi o rātou e anga ki te 
Qibla o ētahi atu tāngata. Ā, ki te whai atu 
koe i ō ratou hiahia noa, ahakoa te putanga 
mai o te mātauranga mārama ki a koe, ka 
uru atu hoki koe ki roto ki te hunga mahi 
hē.

147. Ko ngā tāngata i hoatu rā te 
Pukapuka ki a rātou e Mātou, e mōhio 
ana ki te Karere nei (he mea kite i ngā 
āhuatanga pai o te Atua ki roto i a ia) pērā 
me tā rātou mōhio ki ā rātou anō tama. E 
huna atu ana tētahi rōpū o rātou i te Pono, 
me te mōhio anō, he kino taua mahi.

148. He Pono hoki tēnā nā tōu Ariki; 
nō reira, kaua e uru atu ki roto ki te hunga 
e rangirua ana. 

R. 18.

149. He whāinga ake tā ia tangata, ā, 
ki taua mea te anga tonu o tōna whakaaro. 
Heoi, kia tauwhāinga tētahi ki tētahi ki te 
mahi pai. Āhakoa noho koutou ki hea, ka 
huia koutou katoa e Allah. E taea ana hoki 
e Allah ngā mea katoa Tāna e pai ai.

150. Ahakoa puta mai koe i hea, me 
anga tōu mata ki te Masjid-il-Harām. He 
Pono hoki te whakahau nei a tōu Ariki; ā, 
ehara a Allah i te mākūware ki ā koutou 
mahi.

151. Āe rā, ahakoa puta mai koe i hea, 
me anga tōu mata ki te Masjid-il-Harām. 
Ā, ahakoa noho koutou ki hea, me anga ō 

koutou mata ki taua aronga, kia kāore ai 
e waiho tētahi tohenga a ngā tāngata ki a 
koutou, i tua atu i tā te hunga mahi hē o 
rātou. Ā, kaua e wehi ki a rātou, me wehi 
ki Ahau anake, kia tutuki ai i Ahau tōku 
manakohanga ki a koutou, ki te ārahi i a 
koutou, 

152. Pērā me tā Mātou tono Karere 
ki waenganui i a koutou i roto i a koutou 
anō. E takitaki nei ia i ā Mātou Tohu ki 
a koutou, e horoi nei i ō koutou ngākau 
kia mā, e whakaako nei i te Pukapuka me 
te Whakaaronui ki a koutou, me ngā mea 
kāore koutou i te mōhio i mua atu.

153. Heoi anō, kia mahara ki Ahau; 
kātahi Ahau ka mahara ki a koutou; kia 
whakawhetai mai ki Ahau, ā, kaua e noho 
whaka-whetaikore ki Ahau.

R. 19.

154. Koutou e whakapono ana! rapua 
te āwhina a Allah, me te manawanui mai, 
me te whakarite anō i te Salāt. Tūturu, kei 
te hunga manawanui a Allah, i ngā wā 
katoa.

155. Ā, kaua e mea atu mō ngā tāngata 
i patua iho i runga i te ara o Allah, ‘He 
hunga mate rātou.’ Āe rā, e ora ana rātou; 
engari kāore koutou i te mōhio.

156. Ka whakamātautauria hoki koutou 
e Mātou ki ētahi mea, pēnei i te mataku, i 
te matekai, i te ngaro-nga o ngā taonga, o 
ngā koiora, o ngā hua whenua. Pānuitia rā 
te rongo pai ki te hunga manawanui,

157. Ki a rātou, ina mau i te aituā, e 
mea atu ana, ‘Nā Allah rā hoki mātou, ā, 
ki a Ia anake tō mātou hokinga atu.’

158. Ko rātou rā te hunga, ki runga 
i a rātou ngā manaaki a tō rātou Ariki, 
me Tōna tohu tangata; ā, ko rātou tonu te 
hunga kua arahina tikatia.

159. He pono, ko Safā, ko Marwā e 
rua o ngā Tohu a Allah. Ko te tangata 
ka whakarite i te Haj, i te Umrā rānei ki 
te Whare o Allah, kāore he hara ki tāna 
haere-ā-tawhio i aua pukepuke e rua. Ā, 
ko te tangata ka mahi i tētahi mahi pai nā 
tōna ake ngākau, kia mōhio mai, he tino 
nui tā Allah whakamaioha ki te mahi pai, 
he Whai mātau hoki ia ki te katoa. 

160. Tūturu, ko rātou e huna atu ana i tā 
Mātou i whakakite ai o ngā Tohu mārama 
me te ārahi-tanga, i muri mai o ā Mātou 
whakamārama i aua mea mō te tangata i 
te Pukapuka, e kangā ana rātou e Allah, e 
kangā anō ana e ētahi atu kaikanga, 

161. I tua atu i a rātou i rīpenetā, i 
whakatikatika i ngā mahi, ā, i pānui i ngā 
Tohu a Allah. Ko rātou rā te hunga ka aro 
atu Ahau ki tō rātou rīpenatā. He nui Tāku 
tahuri mai ki te rīpenetā, he auau tonu 
Tōku tohu tangata. 

162. Tūturu, ko rātou i whaka-hori, ā, 
i mate atu i a rātou e whakahori ana, ki 
runga ki a rātou te kanga ngātahi a Allah, 
a ngā anahera, a ngā tāngata. 

163. Ka roa tā rātou noho pērā rā. E 
kore tō rātou whiunga e whakamāmātia, 
ā, e kore rātou e tukua he wā whakatā.

164. Ko tō koutou Atua te Atua Kotahi; 
kāore he Atua i tua atu i a Ia, te Atawhai 
nui rawa, he auau tonu Tōna tohu tangata.

R. 20.

165. Kei roto hoki i te hanganga o ngā 
rangi me te whenua, i te pō me te ao e 
tauwhiti tonu ana, i ngā kaipuke e rere 
ana i runga i te moana me te whakaputa 
hua mā te tangata, kei roto hoki i ngā wai 
e whakahekea ana e Allah i te rangi, e 
ora ai te whenua i muri i te matenga, e 
horahora ai ngā koiora whai waewae o 
ngā momo katoa, kei roto anō hoki i Tāna 
whaka-kōrure o ngā hau me ngā kapua  
e whakamahia ana i waenganui i te rangi 
me te whenua ā, he maha ngā Tohu mō te 
hunga mōhio.

166. Tērā anō ētahi o ngā tāngata e 
whakatū ana i ngā hoa-atua ki a Allah, 
ā, e aroha mai ana ki aua mea rite tonu 
ki te aroha ki a Allah. Engari ko rātou e 
whakapono ana, he nui rawa tō rātou aroha 
ki a Allah. Me i taea e te hunga mahi hē 
te mōhio mai, ā tō rātou kitenga i te whiu, 
nā Allah ngā mana katoa, ā, he pākaha a 
Allah ki te whakawhiunga! 

167. Ka puta mai hoki he wā, e 
whakakāhore ai te hunga i arumia atu hei 
atua ki te hunga i aru atu ki a rātou; ka 
kitea e rātou te whiu, ā ka aukatia ō rātou 
ara katoa.

168. Ā, i kī te hunga i aru atu ki a rātou, 
‘Mena i tukua he wā anō ki a mātou, kua 
whakakāhore mātou ki a rātou, rite tonu ki 
tā rātou whakakāhore ki a mātou āianei.’ 
Pēnei ka whakaaturia e Allah ā rātou mahi 

hei auētanga kau, ā, e kore e taea e rātou 
te puta mai i te Ahi. 

R. 21.

169. Koutou e ngā uri tangata! kainga 
ngā mea o te whenua e tika ana, e pai anō 
ana; ā, kaua e whai atu i ngā tapuwae o 
Hātana. He hoariri mārama hoki ia ki a 
koutou.

170. E whakahau ana hoki ia i ngā 
mahi kino, me te mahi karihika ki a 
koutou, ā, e mea ana kia whaka-puakina 
e koutou he kupu mō Allah kāore koutou 
i te mōhio. 

171. Ina kīa atu ki a rātou, ‘Me whai 
atu i tā Allah i whakakite ai,’ ka mea mai 
ai rātou, ‘Ka whai noa iho mātou i tā ō 
mātou mātua i whai atu ai.’ Ka pēnā rānei 
ahakoa te mōhiokore o ō rātou mātua, ā, 
kāore rātou i arahina tikatia?

172. E rite ana te hunga whaka-hori ki 
te kiri ka hamama atu ki tētahi kāore i 
te rongo mai. Ko tāna he karangatanga, 
he tīwaha noa iho. He taringa turi, he 
wahangū, he matapō rātou; heoi, kāore ō 
rātou whakaaro.

173. Koutou te hunga whaka-pono! 
kainga ngā mea pai o ā Mātou i hoatu ai ki 
a koutou; ā, kia whakawhetai ki a Allah, 
ki te koropiko koutou ki a Ia.

174. E tikakore ana mā koutou ngā 
mea kua mate māori noa, me te toto, me 
te kiko poaka, me ngā mea i patua iho i 
runga i te ingoa, kē atu i te ingoa o Allah. 
Engari ko te tangata ka kai i tētahi kai 

tikakore i te tino hemokai, tohu ai i tōna 
ora, ā, kāore ōna hiahia ki te whakakeke, 
ki te takahi ture, kāore tōna hara. He nui 
te murunga hara a Allah, he auau tonu 
Tōna tohu tangata.

175. Ko rātou e huna atu ana i tā Allah 
i tuku iho ai i te Pukapuka, ā, e hoko atu 
ana ki te utu iti, e kai ana ō rātou puku 
metemea nei i te Ahi. E kore a Allah e 
kōrero atu ki a rātou ā te Rā Aranga, ā, 
e kore ō rātou ngākau e horia kia mā. He 
pākaha hoki te whiu mō rātou. 

176. Ko rātou rā te hunga i hoko mai 
i te hē ki te ārahitanga, i te whiunga ki 
te murunga hara a Allah. Anō te nui o tō 
rātou manawanui ki te Ahi! 

177. Ka pēnā nā, nōtemea kua tukua 
iho tēnei Pukapuka e Allah i runga i te 
Pono. Tūturu, ko rātou e rerekē ana ki 
tēnei Pukapuka, he hōhonu tō rātou 
tauwehenga. 

R. 22.

178. Ehara tēnei i te tika, kia anga ō 
koutou mata ki te Rāwhiti, ki te Hauāuru 
rānei. Ko rātou anake te hunga tika, 
e whakpono ana ki a Allah, ki te Rā 
Whakamutunga, ki ngā anahera, ki te 
Pukapuka, ki ngā Poropiti; ā, e whakamahi 
ana i āna taonga - he whakaaro ki tōna 
aroha ki a Allah - mā ngā whanaunga, 
me ngā pani, me ngā rawakore, me ngā 
tāngata haere, me ngā tāngata e pīnono 
ana, me ngā pononga kia haere noa.; 
ā, e whakarite ana i te Salāt, e utu ana 
i te Zakāt, e pono ana ki tā rātou kupu 
whakaari ina whakaaria, ā, e manawanui 

ana i te wā o ngā raruraru, o ngā mamae, 
o te pakanga hoki. Ko rātou rā i mau ki te 
pono, ā, ko rātou rā te hunga tika.  

179. Koutou e whakapono ana! kua 
whakatakotoria kia rapua he utu taurite 
e koutou i te kehi o te tangata kua 
whakamatea. Ina whakamatea e te tāne 
rangatira, utua rā ki te toto o taua tonu 
rangatira1, e te pononga ki te toto o taua 
tonu pononga, e te wahine ki te toto o 
taua tonu wahine. Ā, ko ia e murua ana he 
wāhi o te utu2 e te tangata whakapania, kia 
whāia te tikanga i runga i te ngākau pai. 
He ngāwaritanga tēnā nā tō koutou Ariki, 
me te tohu tangata. Ā, ko ia ka hākiki mō 
muri atu, ka pākaha te whiu mōna.

180. Koutou e whai whakaaro ana! he 
ora mō koutou kei roto i te ture-ā-rapu-
utu, kia tika ai koutou.

181. Kua whakatakotoria mō koutou, 
ina whakatata te mate rawa ki tētahi o 
koutou, ā, ka mahue i a ia he taonga nui, 
me whakaritea e ia he wira mō āna mātua 
me āna whanaunga tata, ki tō te tikanga 
pai. He herenga tēnā mō te hunga tika.

182. Ā, ko te tangata ka whaka-puta kē 
i te wira he mea rongo mai, ki runga i a ia 
te hara. He pono, ko Allah te Atua Rongo-
i-te-katoa, te Whai Mātau nui rawa atu. 

183. Ā, ko te tangata ka hopo-hopo: 
he aro tikakore tō te kaituku wira i te 
wira, he hara rānei tōna, kāore he hara 
kia whakatikatia te take ki waenganui i 
ngā wha-naunga. He nui hoki te murunga 

1. E ai ki te tikanga tawhito o ētahi iwi i Arapia, kīhai i rapua e rātou he utu taurite i te kēhi o te tāne 
rangatira, i te wā kua whakamatea e ia he pononga, he wahine rānei.
2. ‘E pā ana tēnei ki te moni-toto hei whakakapinga o te toto.

hara a Allah, me Tōna tohu tangata.

R. 23.

184. Koutou e whakapono ana! kua 
whakatakotoria te Noho-puku (korekai) 
mō koutou - rite tonu kua whakatakotoria 
ki te iwi o mua atu i a koutou - kia mau ai 
koutou ki te tika.

185. He ū ngā rā o te Noho-puku. 
Heoi, ko tērā o koutou e tūroro ana, e taka 
haere ana rānei, me whakatutuki e ia ngā 
Nohopuku kua tahatia, i roto i ētahi atu rā. 
Ā, ki runga i a rātou e kaha ana te Fidya, 
te whāngainga o tētahi rawakore. Ā, ko te 
tangata ka tāpiri i tētahi mahi pai nā tōna 
ake ngākau nui, ka pai kē mōna. He pai 
te Nohopuku mō koutou ki te mōhiotia e 
koutou. 

186. Ko Ramahāna te  marama 
(kaupeka o te tau) i tukua iho ai te Korānu 
hei ārahitanga mō te tangata, hei kohinga 
hoki o ngā Tohu ari, e whakamārama ana 
i te ārahitanga, ā, e wehe ana i te Pono ki 
te parau. Heoi, ko te tangata ka kite mai i 
taua marama, me Nohopuku ia i roto. Ā, 
ko te tangata e tūroro ana, e taka haere 
ana rānei, me whakatutuki te nama o ngā 
Nohopuku kua tahatia, i roto i ētahi atu 
rā. E mea ana a Allah kia taimāmātia tā 
koutou, kia kaua e taumahatia, kia tutuki 
i a koutou ngā rā o te Nohopuku, ā, kia 
whakakorōria koutou i a Allah mō Tāna 
ārahi tika i a koutou, ā, kia whakawhetai 
koutou. 

187. Ā, ina pātai atu Āku pono-nga ki 
a koe Mōku, me kī: ‘E tata ana Ahau, ā, e 
whakaō ana ki te karanga a te tangata ina 

karanga ia ki Ahau. Heoi, me whakarongo 
mai rātou ki Ahau, me whakapono hoki, 
kia arahina tikatia ai rātou.

188. E wātea ana koutou ki te haere 
ki roto ki ā koutou wāhine i te pō o te 
Nohopuku. Ko rātou hei weweru mō 
koutou, ā, ko koutou hei weweru mō rātou. 
E mōhio ana a Allah, i te pēhi koutou i 
ō koutou whaiaro i mua atu. Nō reira i 
tahuri Ia ki a koutou i runga i Tōna tohu 
tangata, me te kore e aro ki tō koutou hē. 
Heoi, e wātea ana koutou ki te haere ki 
roto ki a rātou, me te rapu mai i tā Allah 
i whakatakoto ai mō koutou. Ā, e kai, e 
inu mai, kia mōhiotia rā anō te aho mā o 
te ata iti ki a koutou, i te aho mangu o te 
pō ā te putanga mai o te ata e tīmatatia ai 
te nohopuku. Ā, kia tutuki i a koutou te 
Nohopuku ā tae noa ki te pō. Engari, kaua 
e haere ki roto ki a rātou i ngā pō, e whakū 
ana koutou ki a Allah ki rō mahite (whare 
Inoi). Koinei ngā tepe he mea whakarite e 
Allah; heoi, kaua e whakatata ki aua tepe. 
Pēnei, e whakamāramatia ana e Allah Āna 
whakahau ki ngā tāngata, kia mau ai rātou 
ki te tika. 

189. Kaua e whakapau i te taonga a tō 
koutou ake iwi, i waenganui i a koutou e 
tini-hanga ana; ā, kaua rā e tukua atu ki 
ngā kaiwhakahaere hei utu whakapati, ki 
te whakapau mārika i tētahi wāhi o ngā 
taonga a te iwi i runga i te hara. 

R. 24.

190. Kei te pātai atu rātou ki a koe mō 
ngā kōhiti (marama hou). Me kī, ‘Koinei, 
kia tātaia ai te tāima mō te tangata, ā, kia 
whakaritea ai ngā rā o te Haj.’ Ehara tēnei 

i te mahi tika kia uru koutou ki roto ki 
ngā whare mā ngā tuaroa o te whare. Ko 
ia anake te tangata tika e wehi ana ki a 
Allah. Heoi, me uru koutou ki rō whare 
mā ngā kūwaha. Me wehi ki a Allah kia 
whiwhi angitu ai koutou.

191. Ā, me whawhai i runga i te ara o 
Allah ki a rātou anake ka whawhai ki a 
koutou, engari kaua e takahi tepe. Kāore a 
Allah i te aroha mai ki ngā kaitakahi tepe.

192. Ā, i ngā rā o te whawhai patu iho 
i a rātou, ahakoa ki hea ka kitea rātou e 
koutou, ā, panaina atu rātou i te wāhi nā 
rātou koutou i pana atu; he kino atu hoki te 
tūkinotanga i te whakamatenga. Ā, kaua 
e whawhai ki a rātou tata ki te Masjidil-
Harām, kia wha-whai rā anō rātou ki a 
koutou ki reira. Ā, ki te whawhai rātou ki 
a koutou, patua iho rātou. Pēnei hoki te 
utu mō te hunga whakahori.

193. Ā, ki te papare rātou i te whakariri, 
he nui te murunga hē a Allah, he auau 
tonu hoki Tōna tohu tangata.

194. Ā, me whawhai ki a rātou kia mutu 
rā anō te tūkinotanga, ā, ka whakawātea te 
Whakapono o ngā tāngata ki a Allah. Ā, 
ki te papare rātou, kauaka te riri, hāunga 
ia ki ngā kaitūkino.

195. Ko te Marama Tapu anake e 
mana ana hei taurite ki tētahi atu Marama 
Tapu1. Rapua te utu ina tāpohetia tētahi 
o ngā mea e tapu ana. Ko te tangata ka 
whakahaere hē ki a koutou, e tukua ana 
kia whakautua rā ki tētahi mea e ōrite ana. 
Me wehi ki a Allah; ā, kia tino mōhiotia: 

1. E ū ana e wha ngā Marama Tapu i te tau. He hara nui te whawhai i roto i aua marama. Engari i te 
whakarerekē te hunga hara i te marama noa ki te Marama Tapu whawahi ai i roto. 

i te taha a Allah ki te hunga tika i ngā wā 
katoa.

196. Whakamahia tā koutou taonga i 
runga i te ara o Allah; ā, kaua e whakangaro 
i ō koutou oranga ki ō koutou ake ringa. Ā, 
mahi pai koutou; tūturu, e aroha mai ana 
a Allah ki te hunga mahi pai.

197. Ā, whakaritea te Haj me te Ūmrā 
he whakaaro ki a Allah. Engari ki te 
aukatia koutou, tukua atu ahakoa he aha 
o te whakahere ka taea e koutou. Ā, kia 
kaua ō koutou upoko e heua, kia tae rā 
anō taua whakahere ki te wāhi whakarite. 
Ā, ko tērā o koutou e tūroro ana, he mate 
rānei tō tōna upoko, kia tukua atu e ia 
he Fidya ki ētahi nohopuku, ki te mahi 
atawhai rānei, ki tētahi whakahere rānei. 
Ā, ina au tā koutou noho, ko tērā o koutou 
ka tūhono i te Ūmrā ki te Haj, whiwhi ai 
i te huanga mōna, kia tukua atu e ia he 
whakahere ka taea e ia. Ā, ki te kāore e 
taea, me nohopuku ia mō te toru rā i ngā 
rā o te Haj, mō te whitu rā hoki ā tā koutou 
hokinga ki te kāinga - he tekau nā te katoa. 
Koinei mō te tangata kāore tōna whānau e 
noho pātata ana ki te Masjidil-Harām. Ā, 
me wehi ki a Allah, me te mōhio anō, he 
Pākaha a Allah ki te whakawhiunga.

R. 25.

198. He rongonui ngā marama o te 
Haj. Heoi, ko te tangata ka tango mahara 
kia mahia e ia te Haj, me tino papare ia 
i te kupu karihika, i te mahi kino, i te 
ngangare i ngā rā o te Haj. Ā, ko te mahi 
pai ka mahia e koutou, ka kitea e Allah. 
Kia kohia e koutou te ō haerenga, ā, ko 
te ō pai rawa hoki te mahi tika. Me wehi 
ki Ahau, koutou te hunga whai whakaaro!

199. Kāore he hara ki tā koutou 
rapunga i te ohaoha a tō koutou Ariki i 
ngā rā o te Haj. Ā, ina puta atu koutou i 
Arafāt, kia mahara ki a Allah kei Mash’ar-
al-harām, me te mahara ki a Ia kia rite ki 
Tāna ārahi i a koutou, inā hoki i waiho 
tonu koutou hei hunga kotiti kē i mua atu. 

200. Mō muri atu, me puta atu i taua 
wāhi e puta atu ana ētahi atu; ā, rapua te 
murunga hara a Allah. He pono, he nui te 
murunga hara a Allah, he auau tonu hoki 
Tōna tohu tangata. 

201. I muri atu i tā koutou whakaritenga 
i ō koutou tikanga tapu, me mahara ki 
a Allah pērā me tā koutou mahara ki ō 
koutou mātua, nui atu i tērā rānei. Tērā 
anō ētahi o ngā tāngata, e mea ana, ‘E 
tō mātou Ariki! hōmai ngā painga ki a 
mātou i te ao nei.’ Heoi, kāore he wāhi 
mōna i te Ao o muri ake nei.

202. Ā, tērā anō tētahi o rātou, e mea 
ana, ‘E tō mātou Ariki! hōmai ngā painga 
ki a mātou i te ao nei, me ngā painga i te 
Ao o muri ake nei; ā, whakaorangia mātou 
i te whiu-ā-Ahi.’

203. Ko rātou rā te hunga, he utu nui 
mō rātou, mō ā rātou mahi pai. He Tere 
hoki a Allah hei Kaiaro-take o ngā mahi.

204. Ā, kia mahara ki a Allah i aua 
rā torutoru. Mena ka hohoro tētahi 
ki te haere atu i ngā rā e rua, kāore 
he hara; kāore he hara rānei ki tāna 
whakaroa ki reira. Koinei mō te tangata 
e tika ana ki a Allah. Me wehi koutou ki  
a Allah, ā, kia mohiotia: ka huia rawatia 
koutou katoa ki a Ia.

205. Ā, tērā anō tētahi o ngā tāngata, 
ka whakaahuareka tāna kupu ki a koe 
mō tēnei ao; ā, ka mau ia ki a Allah 
hei Kaiwhakaatu o ngā whakaaro o 
tōna ngākau. Engari, ko ia te tangata 
pukungangare rawa o ngā tāngata katoa. 

206. Ā, kia whai mana ia, ka rererere 
ki te whakatutū raruraru i te whenua, me 
te whakangaro i ngā hua whenua me ngā 
hua tāngata. Kāore hoki a Allah i te aroha 
mai ki te raruraru.

207. Ā, ina meatia atu ki a ia, ‘Me 
wehi ki a Allah,’ ka whakaoho ai tōna 
whakahīhī ki te hara. Heoi, ka nui a 
Kehena mōna. He kino rawa hoki taua 
wāhi hei kāinga.

208. Ā, o ngā tāngata tērā anō tētahi e 
hoko atu ana i a ia anō, ki te rapu mai i ngā 
whakaahua-reka a Allah. He tino ngāwari 
hoki a Allah ki Āna pononga. 

209. Koutou e whakapono ana! kia 
ngohe ngātahi ki te Atua, ā, kaua e whai 
atu i ngā tapuwae o Hātana. He hoariri 
mārama hoki ia ki a koutou.

210. Ā, ki te paheke koutou i muri i 
te putanga mai o ngā Tohu mārama ki a 
koutou, kia mōhiotia: he Kaha Rawa a 
Allah, he Whai whakaaronui hoki.

211. Kei te tatari atu rānei rātou 
ki te taenga o Allah me ngā anahera 
ki a rātou i raro i ngā ātārangi o ngā  
kapua, kia whakataua te take? E 
whakahokia ana ngā take ki a Allah.

R. 26.

212. Uiia atu ngā Iharaira, anō te 
maha o ngā Tohu mārama i whakaputaina 
e Mātou mō rātou! Ko te tangata ka 
kawe kē i te manaaki a Allah ki a ia, kia 
mahara: he Pākaha anō hoki a Allah ki te 
whakawhiunga.

213. E kitea ana te oranga o tēnei 
ao hei tino pai ki te hunga whaka-hori, 
ā, e hangarau ana rātou ki te hunga 
whakapono. Engari ā te Rā Aranga ka 
waiho te tūranga o te hunga tika ki runga 
ake i tō rātou; ā, e hōmai kai ana a Allah 
ki Tāna e pai ai, kāore he mēhua. 

214. I waiho te uri tangata hei iwi 
kotahi; ā, i whakaarahia e Allah ngā 
Karere mō rātou hei kaipānui o te rongo 
pai, hei kaiwhakatūpato hoki. Ā, Nana 
i tuku iho te Pukapuka tahi me rātou i 
runga i te Pono, kia whakaritea ai ngā take 
ki waenganui i ngā tāngata, ki ngā mea i 
rerekē tonu rātou. Ā, kīhai tētahi i rerekē 
nō te putanga mai o ngā Tohu mārama ki 
a rātou, hāunga ia te tino hunga i hoatu rā 
te Pukapuka ki a rātou. I pēnā nā rātou 
mō tō rātou puhaehae ki a rātou anō. Ā, 
nā Allah i ārahi tika te hunga whakapono 
mō tā rātou rerekētanga i runga i te Pono 
nā Tāna tukunga. E ārahi ana a Allah ki 
Tāna e pai ai ki te ara tika.

215. Kei te whakaaro rānei koutou, ka 
tomo atu koutou ki rō Pararaiha, ā, kāore 
anō kia pā ki a koutou te āhuatanga o ngā 
mea kua pā ki te hunga i hemo ai i mua 
atu i a koutou? I pā rātou i te pōharatanga 
me ngā mamae, i ruia kahatia rātou, ā 
mea atu noa te Karere me te hunga i 

whakapono me ia, ‘Mō āhea te āwhina 
mai a Allah?’‘Anā! e pātata mai ana hoki 
te āwhina a Allah.’ 

216. Kei te pātai atu rātou ki a koe: 
he aha hei whakamahinga mā rātou? Me 
kī, ‘Ko te rawa pai, ā, ahakoa he aha ka 
whakamahia e koutou, me hoatu ki ngā 
mātua ki ngā whanaunga, ki ngā pani, ki 
ngā rawakore, ki ngā tāngata haere. Ā, ko 
te mahi pai ka mahia e koutou, ka tino 
mōhiotia e Allah.’ 

217. Kua whakatakotoria kia whawhai1 
koutou, ahakoa tā kou-tou koto ki tēnei 
mahi. Tērā pea, e kinongia ana tētahi mea 
e kou-tou, ā, e pai ana mō koutou; ā, tērā 
pea, e arohatia ana tētahi mea e koutou, 
ā, e kino ana mō koutou. E mōhio ana 
a Allah ki ngā take, ā, kāore koutou i te 
mōhio.

R. 27.

218. E pātai atu nei rātou ki a koe mō te 
whawhai i roto i te Marama Tapu. Me kī, 
‘He nui te hara o te whawhai i roto. Engari 
ko te hara nui kē i te aroaro o Allah te 
whakahori ki a Ia, te aukati o ngā tāngata 
i te ara o Allah, me te Masjidil-Harām, 
me te pana o ngā tāngata whenua i ō rātou 
kāinga. He nui kē hoki te tūkinotanga i 
te whakamatenga. E kore rawa tā rātou 
whawhai ki a koutou e mutu, kia parea rā 
anō koutou i tō koutou Whakapono ki te 
taea e rātou. Ko ērā o koutou ka tahuri atu 
i te Whakapono, ā, ka mate atu hei tāngata 
whakahori. Ka moumou noa ā rātou mahi 
i te ao nei me te Ao o muri ake nei; ka 
waiho rātou hei hunga mō te Ahi; ā, ka 

1. Kua whakahaua te whawhai mō ngā Muslim hei waonga; inā hoki kua tango mahara ō rātou hoariri,
kia urupatua ngā Muslim i te mata o te whenua, mō tō rātou Whakapono.

roa tā rātou noho ki reira.

219. Tūturu, ko rātou i whaka-pono 
mai, i heke atu i ngā kāinga, ā, i takakawe 
i runga i te ara o Allah, e tūmanako ana ki 
te tohu tangata o Allah. Tūturu, he nui te 
murunga hara a Allah, he auau tonu Tōna 
tohu tangata. 

220. Kei te pātai atu rātou ki a koe mō 
te waina, me te petipeti. Me kī: ‘He nui 
te hara o aua mea e rua, he painga hoki 
mō te tangata; engari he nui kē te hara i 
tō te painga.’ Kei te pātai atu hoki rātou 
ki a koe: He aha hei whakamahinga mā 
rātou? Me kī, ‘Whakamahia te toenga’. 
Pēnei, e whakamāramatia ana e Allah Āna 
tohutohu ki a koutou kia whakaaroaro ai 
koutou, 

221. Ki tē ao nei, me te Ao o muri 
ake nei. Kei te pātai atu anō rātou ki a 
koe mō nga pani. Me kī: He mahi tino 
pai te tokonga o ō rātou oranga; ā, ki te 
kōmitimiti koutou ki a rātou, he tēina rātou 
ki a koutou. Kei te tino mōhio a Allah ki 
te tangata whakatupu raruraru, i te tangata 
hohou i te rongo. Mehemea i pai a Allah 
kua raruraru koutou i a Ia. He Kaha Rawa 
hoki a Allah, he Whai Whakaaronui anō 
hoki.

222. Kaua e mārena i ngā wāhine 
koropiko-ki-te-whaka-pakoko, kia 
whakapono rā anō rātou ki a Allah. He 
pai ake te pononga wahine e whakapono 
ana, i te wahine e koropiko ana ki te 
whakapakoko, ahakoa te nui o tō koutou 
manawareka ki a ia. Ā, kaua ā koutou 
wāhine e mārenatia ki ngā tāne koropiko-
ki-te-whakapakoko, kia whakapono rā anō 

rātou. He pai ake te pononga whakapono, i 
te tāne e koropiko ana ki te whakapakoko, 
ahakoa te nui tō koutou manawareka ki 
a ia. E karanga ana rātou ki te Ahi, ā, e 
karanga ana a Allah ki Pararaiha me 
te murunga hara nā Tāna tukunga. E 
whakamāramatia ana e Ia Āna Tohu ki 
ngā tāngata kia mau ai rātou ki te kupu 
tohutohu. 

R. 28.

223. Kei te pātai atu rātou ki a koe mō 
ngā tahe (mate marama-ā-wāhine). Me kī, 
‘He mate mamae hoki tēnā. Nō reira me 
noho wehe koutou i ngā wāhine i ngā rā 
e tahe ana rātou; arā, kaua e haere ki roto 
ki a rātou kia horoi rā anō i a rātou kia 
mā. Ā, kia huri mā rātou, haere ki roto ki 
a rātou pērā me tā Allah i whakahau ai ki 
a koutou. E aroha ana hoki a Allah ki a 
rātou e ripenetā ana, e noho mā ana. 

224. Hei māra ā koutou wāhine ki a 
koutou; nō reira haere ki ā koutou māra1 
i runga i te tikanga ka pai koutou. Ā, 
tonoa ki mua e koutou ngā mahi pai mō 
koutou anō. Me wehi ki a Allah, ā, kia 
mōhiotia: ka tūtaki rawa kou-tou ki a 
Ia. Pānuitia hoki e koe te rongo pai ki te 
hunga whakapono. 

225. Ā, kaua e mau ki a Allah hei pākai 
mō ā koutou oati, ki te papare i a koutou 
i te mahi pai, me te tika, me te hohounga 
o te rongo ki waenganui i ngā tāngata. Ko 
Allah te Atua Rongo-i-te-katoa, te Whai 
mātau nui rawa atu.

226. E kore koutou e uiuia e Allah 

1. He tino pai tēnei kupu whakarite, inā hoki he ōrite tā tāne whakatō tātea ki roto ki te kōpū, ki tā kaipāmu 
whakatō purapura ki roto ki te māra. He pai te hua o ēnei mahi e rua.

mō ā koutou oati parau noa; engari Māna 
koutou e uiui mō ngā hara o ō koutou 
ngākau. Ahakoa rā, he nui te murunga 
hara a Allah, me Tona manawa-nui. 

227. Ko ngā tāne e oati ana: e kore 
rātou e moe ki ā rātou wāhine, e whā ngā 
marama te roanga rawa o tā rātou tāringa. 
Ki te hoki anō rātou ki ā rātou wāhine, he 
nui te murunga hara a Allah, he auau tonu 
Tōna tohu tangata.

228. Ā, mena ka tango mahara rātou 
ki te wehenga o te mārena, ko Allah te 
Atua Rongo-i-te-katoa, te Whai Mātau nui 
rawa atu.

229. Ā, kia tatari ngā wāhine e tokona 
rautia ana, mō te toru tahe; inā hoki, ehara 
i te tika kia hunaia e rātou tētahi mea kua 
hangā e Allah ki roto ki ō rātou kōpū, 
mena e whakapono nei rātou ki a Allah me 
te Rā Whakamutunga. Kei ngā tāne nui kē 
te mana ki te pupuri anō i ā rātou wāhine 
ki te hiahia tahi rātou i te whakahoanga. 
Kei ngā wāhine anō hoki te mana, kia 
rite ki tā ngā tāne i runga i te tikanga ū, 
ahakoa te āhua nui o te tūranga o ngā tāne 
i a rātou. He Kaha rawa a Allah, he Whai 
whakaaronui hoki. 

R. 29.

230. Ka rua ngā pānuitanga o te 
wehenga mārena o ngā wāhine. Muri ake, 
kia puritia anō rātou i runga i te tikanga ū, 
kia tonoa rānei i runga i te tikanga tino pai. 
Ehara i te tika kia tangohia anō e koutou 
he aha o ngā mea kua hoatu e koutou ki a 
rātou - i tua atu i te kēhi ka wehi te tāne 
me te wahine, e kore ake e taea e rāua te 

hōnore i ngā tepe kua whakatakotoria e 
Allah. Heoi, e ngā kaumatua ki te wehi 
koutou, e kore e taea e rāua te hōnore 
i aua tepe, kāore he hara ki tā wahine 
whakahokinga o ngā koha takakau ai i a 
ia anō. Koinei ngā tepe he mea pānui e 
Allah, heoi kaua rā e takahia. Ā, ko rātou 
ka takahi i ngā tepe kua pānuitia e Allah, 
ko rātou hoki te hunga mahi hē. 

231. Ā, mena ka toru ngā pānuitanga 
i te wehenga mārena, e kore ia e whai 
mana tika ki tāna tāne i muri ake nā, kia 
mārenatia rā anō ia ki tētahi atu tāne, ā, 
ka tokona rautia anō e te tāne o muri atu. 
I taua wā, kāore he hara kia hoki rāua ki 
a rāua anō, ki te whakaaro tahi rāua ka 
hōnore rāua i ngā tepe kua whakatakotoria 
e Allah. Koinei ngā tepe e whaka-
māramatia ana e Allah mō te hunga whai 
mātau.

232. Ina wehea e koutou te mārena o 
ngā wāhine, ā, ka mutu tō rātou wā-tāringa1 
puritia anō rānei rātou i runga i te tikanga 
ū, tonoa rānei i runga i te tikanga tino pai. 
Engari kaua e pupuri i a rātou ki te tūkino 
i a rātou, me te takahi i ngā tepe. Ā, ki te 
pēnei te mahi ā tētahi, ka whakahaere hē 
ia ki tōna ake whaiaro. Ā, kia kaua ngā 
Tohu a Allah e meinga hei mea tākaro. Ā, 
kia mahara ki te manakohanga o Allah 
ki a koutou. E tohutohu ana a Allah i a 
koutou nā Tāna i tuku iho ai i te Pukapuka 
me te Whakaaronui mō koutou. Me wehi 
ki a Allah, ā, kia mōhiotia: he Whai Mātau 
a Allah ki ngā mea katoa.

1. E mana ana te wehenga mārena i muri atu i te wā-tāringa. Kia kitea te whiti 229.

R. 30.

233. I te kēhi kua pānuitia e koutou 
te wehenga mārena, ā, kua mutu kē te 
wā-taringa o ngā wāhine, kaua e taupā 
i tā rātou mārena ki ngā tāne awhero, 
i te wā kua tauwhakaae rātou i runga i 
te tikanga ū. He tohutohu tēnei ki ērā o 
koutou, e whakapono ana ki a Allah me 
te Rā Whakamutunga. Ka tino pai tēnā 
mō koutou, tika kē hoki. E mōhio ana a 
Allah ki ā koutou take, ā, kāore koutou i 
te mōhio.

234. Ā, kia whakangote ngā whaea 
i ā rātou kōhungahunga mō te katoa 
o te rua tau, ina paingia e te tāne, kia 
whakatutukia te wā kua whakaritea ē 
Allah mō te whakangote. E tino āhei ana 
mō te tāne, nāna te tamaiti, kia whāngaia 
e ia taua wahine, whakakākahuria hoki, e 
ai ki te tikanga ū. Kāore tētahi e whaka-
wahatia ana nui atu i tōna kaha. Heoi, 
kia kaua tētahi whaea e raruraru mō 
te take ki tāna kōhungahunga, kauaka 
rānei te matua tāne, mō te take ki tāna 
kōhungahunga - pēnā hoki te whakahau 
mō ngā uri ake. Ā, ki te tauwhakaae 
rāua kia whakapotoa te wā whakangote, 
kāore he hara. Ā, ki te hiahia kou-tou kia 
whakangotea ā koutou kōhungahunga e 
ngā wahine kē kāore he hara, ki te hoatu utu  
koutou ki tō te tikanga pai. Me wehi ki a 
Allah, ā, kia tino mohiotia: he koi tā Allah 
mātaki-taki i ā koutou mahi.

235. Ko ērā o ō koutou tāne ka mate 
atu, me te mahue i ngā pouaru, me tatari 
atu aua wāhine mō te wha mārama mā 
tekau rā. Ā, kia mutu tō rātou wā-tāringa, 
kāore tō koutou hara ki tā rātou mahi mō 

rātou anō i runga i te tikanga pai. He 
Matatau hoki a Allah ki ā koutou mahi.

236. Ā, kāore he hara o tā koutou 
whakamōhio ki ngā pouaru, ki tā koutou 
hiahia ki te mārena i a rātou, o tā koutou 
huna atu rānei i taua hiahia ki roto i ō 
koutou ngākau. E mōhio ana a Allah, ka 
whakaaro rā hoki koutou mō rātou. Engari 
kaua tētahi kupu e whakaaria-ā-puku ki a 
rātou, hāunga ia te kupu noa i runga i te 
tikanga pai. Ā, kaua e tango mahara ki 
te pukapuka-ā-mārena, kia tutuki rā anō 
te wā- tāringa kua whakaritea i te ture. 
Kia tino mōhiotia: e mōhio ana a Allah 
ki ngā mea o ō koutou ngākau. Heoi, kia 
tūpato ki a Ia. Kia tino mōhiotia hoki, he 
nui te murunga hara a Allah, me Tōna 
Manawanui. 

R. 31.

237. Kāore he hara ki tā koutou 
wehenga mārena o ērā o ā koutou wāhine 
kāore anō kia pā noa koutou ki a rātou, ā, 
kāore tētahi moni-mārena kia whakaritea 
mā rātou1. Kia hoatu e koutou tāne he 
rawa ki a rātou - e te tāne whai rawa kia 
rite ki tōna kaha, e te tāne pōhara kia rite 
ki tōna kaha. He herenga rā mō rātou e 
mahi pai ana. 

238. Ā, ki te wehe koutou i te mārena 
o ngā wāhine i te wā kāore anō koutou kia 
pā noa ki a rātou, engari kua whakaritea 
e koutou he moni mārena mā rātou, 
me hoatu e koutou te haurua o te moni 
mārena ki a rātou - hāunga ia kua murua 
e rātou, e te tangata rānei kei tōna ringa 
te pukapuka-ā-mārena. Ka tino tata ki 

1. Koinei te kēhi tino onge i tuhia ai te pukapuka mārena, e ngari kāore anō rāua i moe tahi. 

te tika, ki te murua e koutou te hē o ngā 
tāngata; ā, kaua e wareware ki te manaaki 
ki waenganui i a koutou. Tūturu, he koi tā 
Allah mātakitaki i ā koutou mahi. 

239. Tiakina e koutou ngā Salāt, te 
Salāt waengapū motuhake; ā, kia tū i te 
aroaro o Allah me te ngohe anō. 

240. Mehemea he hopohopo tō koutou, 
kia whakaritea te Salāt me te haere mā 
raro, mā runga waka rānei. Ā, ina takuhe 
tā koutou noho, me mahara ki a Allah pērā 
me Tāna i whakaako ai, ā, kāore koutou i 
te mōhio i mua atu.

241. Ko ngā tāngata o koutou ka mate 
atu, he mea mahue i ngā wāhine, tēnei te 
tikanga mō rātou: ka whiwhi painga rātou 
mō te tahi tau, ā, e kore e whakaputaina 
ki waho. Ā, ki te puta mai ake anō rātou, 
kāore tō koutou hara ki tā rātou mahi mō 
rātou anō i runga i te tikanga pai. He Kaha 
Rawa hoki a Allah Whai Whakaaronui.

242. Ko tētahi, kia whakaratoa he rawa 
i runga i te tikanga pai mā ngā wāhine i 
tokona rautia. Kua herea te hunga tika kia 
mahi rātou i tēnei mahi pai.

243. P ē n e i  t ā  A l l a h  w h a k a -
māramatanga o Āna whakahau ki a 
koutou, kia whai whakaaro ai koutou.

R. 32.

244. Kīhai rānei koe i whaka-aro ki te 
hunga i puta mai i ō rātou whare i te wehi 
kei whakamatea? Ko ētahi mano tō rātou 
tokomaha. Ēngari ka mea atu a Allah ki 

a rātou, ‘Mate atu koutou!’1 ā, i muri mai 
Nāna rātou i whakaora.2 He pono, he nui 
tā Allah manaaki i ngā tāngata; engari 
kāore te nuinga o rātou i te whakawhetai.

245. Me whawhai i runga i te ara o 
Allah; ā, kia tino mōhiotia e koutou: ko 
Allah te Atua Rongo-i-te-katoa, te Whai 
Mātau nui rawa atu hoki.

246. Ko wai ka hoatu i te pūtea 
tārewa ki a Allah, hei pūtea tino pai, kia 
whakarautia mōna hei whakarautanga 
nui noa? Ko tā Allah he whakakūiti i te 
oranga, he whakawhānui hoki; ā, ki a Ia 
ka whakahokia koutou katoa.

247. Kīhai rānei koe i whakaro mai 
ki te āhuatanga o ngā rangatira o ngā 
Iharaira o muri mai i a Mohi? Ka mea atu  
rātou ki tētahi o ō rātou Poropiti, 
‘Whakatūria he kingi mō mātou, kia 
whawhai ai mātou i runga i te ara o Allah’. 
Ka ui atu ia, ‘Ehara tēnei e pono ana: e 
kore kou-tou e whawhai, ina whakaritea 
te whawhai mō koutou?’ Ko tā rātou, ‘He 
aha e kore ai mātou e whawhai i runga i 
te ara o Allah? I panaina mātou i ō mātou 
kāinga, ā, i tauwehea i ā mātou tamariki’ 
Engari, nō te whakaritenga o te whawhai, 
i tahuri atu rātou, hāu-nga ia tō rātou 
torutoru. Kei te tino mōhio a Allah ki te 
hunga mahi hē.

248. I mea atu tō rātou Poropiti ki a 
rātou, ‘Kua whakatūria e Allah ko Tālutu 
hei kingi mō koutou.’ Ka kī rātou, ‘Pēhea 
ia ka whakakingi ki runga i a mātou? He 
nui atu tā mātou tika ki te kingitanga i tō 

1. Ehara tēnei i te whakahau ā-kupu; inā hoki, he nui te hara ki te whakamate tētahi i a ia anō.
Kua whakahaua ki ngā Iharaira kia patua e rātou ō rātou hiahia-ā-kikokiko.
2. Arā, nā Allah i hoatu he ora hou ki ō rātou wairua.

tērā. Kāore ia i hoatu he tōnuitanga.’ Ka 
mea te Poropiti, ‘Nā Allah ia i whiriwhiri 
ki runga ake i a koutou, ā, Nāna i whakanui 
tōna mātauranga, me tōna ngoi-ā-tinana.’ 
Ko tā Allah he hoatu i Tāna kingitanga ki 
Tāna e pai ai. He Kaihoatu a Allah o te 
tōnuitanga, he Whai Mātau hoki ki ngā 
mea katoa.

249. Kātahi ka mea atu tō rātou Poropiti 
ki a rātou, ‘Hei Tohu o tōna kingitanga, ka 
tae mai te Pouaka ki a koutou; hei roto rā 
te rangimārie mō koutou i tō koutou Ariki, 
me te toenga o ngā mea papai i mahue i 
te hapū o Mohi me te hapū o Arona; ā, ka 
hāpaitia te Pouaka e ngā anahera. Kei roto 
tētahi Tohu nui mō koutou, mehemea he 
hunga whakapono koutou.’

R. 33.

250. Ā, nō te whakatikanga atu o 
Tālutu me tāna ope taua, ka kī ia, ‘Mā 
Allah koutou e whakamātau-tau ki tētahi 
awa. Ko te tangata ka inu wai o te awa, 
ehara ia i roto i ahau; ā, ko te tangata e 
kore e inu wai, hāunga ia kia iti noa iho ki 
te kapunga o tōna ringaringa, ko ia i roto i 
ahau.’ Engari i inu wai rātou, hāunga ia tō 
rātou torutoru. Ā, nō tāna whakawhitinga 
i te awa me ngā tāngata i whakapono tahi 
i a ia, ka mea atu te hunga tutū, ‘Kāore ō 
mātou kaha i tēnei rā ki a Jālutu me tāna 
ope taua.’ Engari ka mea atu te hunga i 
tūmanako ai ki te tūtakitanga ki a Allah, 
‘Anō te maha o ngā rōpū iti i toa mai i 
rungā o ngā rōpū nunui nā te tukunga a 
Allah! Kei te hunga manawanui hoki a 
Allah i ngā wā katoa.’

251. Ā, nō tā rātou whakatika- nga atu 
ki te whawhai ki a Jālūtu me tāna ope, ka 
kī rātou: ‘E tō mātou Ariki! ringihia he 
kaha nui ki runga i a mātou kia manawa-
nui ai mātou; whakaūkia ō mātou hikoi, 
ā, āwhina mai kia toa mai mātou ki te iwi 
whakahori.’ 

252. Heoi, i toa mai rātou ki te ope 
a Jālutu nā te tukunga a Allah; ā, i 
patua iho a Jālutu e Rawiri. Kātahi ka 
whakawhiwhia e Allah te kingitanga me 
te whakaaronui ki a Rawiri, a nā Allah 
i whakaako ki a ia i Tāna i pai ai. Me i 
kore a Allah e ārai atu i ētahi tāngata ki 
ētahi atu, kua kī rā hoki te whenua i te 
raruraru. He nui hoki te manaaki a Allah 
i ngā tāngata. 

253. Koinei ngā Tohu a Allah e 
kōrerotia nei e Mātou ki a koe i runga i te 
pono. Ko koe rā hoki tētahi o ngā Karere 
a Allah.

WĀHANGA 3

254. Koinei ngā Karere, i whakanuia 
ētahi o rātou e Mātou i runga ake i ētahi 
atu. Ko ētahi o rātou i kōrerotia e Allah 
he kanohi ki te kanohi; ā, Nāna i whaka-
tairanga te tūranga o ētahi o rātou kia 
nui noa atu. Ā, nā Mātou i hoatu ngā 
Tohu mārama ki a Ihu tama a Meri, me 
te whakakaha i a ia ki te Wairua Tapu. 
Mehemea i pai a Allah kua kore ngā 
tāngata o muri mai i whakaheke toto ki 
a rātou anō1 i muri ake i te puta-nga mai 
o ngā Tohu mārama ki a rātou. Engari i 
rerekē ō rātou whakaaro. Ko ētahi o rātou 
i whakapono, ko ētahi atu i whaka-hori. 

1. E wātea ana te tangata ki āna mahi, ahakoa i te mahi pai, i te mahi kino rānei. Ko tā Allah he 
whakaputa noa iho i te tukunga iho o āna mahi.

Āe rā, me i pai a Allah kua kore rātou e 
whakaheke toto ki a rātou anō1. E mahi 
ana a Allah i Tāna e pai ai.

R. 34.

255. Koutou e whakapono ana! 
whakamahia he wāhi o tā Mātou i hoatu 
ai ki a koutou, i mua mai i te putanga mai 
o te Rā, e kore ai tētahi hoko e tū, e kore 
ai tētahi whakahoanga e mana, ā, e kore ai 
tētahi inoi wawao e whai hua. Āe rā, ko te 
hunga whakahori tonu te hunga mahi hē.

256. Ko Allah, kāore hoki he Atua 
i tua atu i a Ia, te Mea Ora Tonu, te 
Kaiatutoko o Tōna ake Whaiaro. Kāore 
Ia e parangia ana e te hiamoe, e te 
moe rānei. Nāna ngā mea o ngā rangi 
me te whenua. Ka taea e wai te tohe 
mō tētahi tangata i Tōna aroaro, hāunga ia 
nā Tāna tukunga? E mōhio nei Ia ki ngā 
mea kei mua, kei tua hoki i a rātou. Kāore 
e taea e rātou te rarawhi i te aha o Tōna 
mātauranga, hāunga ia nā Tāna tukunga. 
E toro ana Tāna kingitanga ki runga i ngā 
rangi me te whenua; ā, kāore te tiaki o 
aua mea e rua e whakahōhā ana i a Ia. He 
Runga Rawa Ia, he Rahi Rawa hoki.

257. Kāore kau tētahi pēhanga i te 
Whakapono o te tangata; e mārama ana 
hoki te tika i te hē. Heoi, ko te tangata 
e whakakāore ana i a Hātana, ā, e 
whakapono ana ki a Allah, kua puritia e 
ia he puritanga pakari e kore e whati. Ko 
Allah te Atua Rongo-i-te-katoa, te Whai 
Mātau nui rawa atu.

258. He hoa a Allah mō te hunga 

1. E wātea ana te tangata ki āna mahi, ahakoa i te mahi pai, i te mahi kino rānei. Ko tā Allah he 
whakaputa noa iho i te tukunga iho o āna mahi.

whakapono. Ko Tāna he whakaputa i 
a rātou, mai i ngā pōuri ki te Mārama. 
Ā, ko rātou e whakahori ana, ko ngā 
rangatira kino i ō rātou hoa; ko tā rātou he 
whakaputa i ngā tāngata, mai i te Mārama 
ki ngā pōuri. Ko rātou hoki te hunga mō te 
Ahi, ā, ka roa tā rātou noho ki reira.

R. 35.

259. Kīhai rānei koe i whaka-aro 
ki te tangata i totohe ki a Aperahama 
mō te Ariki? Kua hoatu taua tangata 
he kingitanga e Allah, engari kīhai ia 
i whakapono ki a Allah. Nō te kīnga o 
Aperahama ki a ia, ‘Ko tōku Ariki te 
Kaihōmai o te ora, te Kaiwhakamate hoki,’ 
ka mea mai tērā, ‘Ko ahau hoki te kaihōmai 
ora, me te kaiwhakamate.’ Kātahi ka  
kī a Aperahama, ‘Ko tā Allah he whakaputa 
i te rā, mai i te Rāwhiti; whakaputaina e 
koe i te Hauāuru;’ ā i pororaru taua kiri 
whakahori. Kāore tā Allah he ārahi tika i 
te hunga mahi hē.

260. Kīhai rānei koe i whaka-aro ki tā 
te tangata i pahure i tētahi tāone kua horo 
ki runga i ngā tuanui? ā, ka kī ia, ‘Pēhea a 
Allah ka whakaora i tēnei tāone kua mate 
kē?’ Kātahi a Allah ka āhua whakamate 
i a ia mō te kotahi rau tau. Nō muri mai 
Nāna ia i whakaara, ā, i pātai atu, ‘Kia 
pēhea te roa o tāu takoto pēnā nā?’ Ka kī 
ia, ‘Kia kotahi te rā, wāhi o te rā rānei, i 
takoto ai ahau.’ Ka kī a Allah, ‘Engari kē, 
i kotahi te tau, i takoto ai koe1. Titiro ki 
tāu kai me tō inu, kāore kau i pirau; titiro 
hoki ki tō kaihe, ā, kua whakaatūria tēnei 
moemoea kia meinga koe e Mātou he Tohu 
mō te tangata. Titiro hoki ki ngā wheua, 

1. I te moemoea o te pō kotahi, kua whakaaturia ki a ia he whakaahua o ngā tau kotahi rau.

ki te pēheatanga o tā Mātou whakatupu i 
ēnei mea, me tā Mātou whakamau rā ki te 
kiko-kiko!’ Ā, nō te māramatanga o ēnei 
mea ki a ia, ka kĭ ia, ‘E mōhio nei ahau 
āianei, e taea ana e Allah ngā mea katoa 
Tāna e pai ai.’

261. Ā, tērā tētahi wā i mea atu ai a 
Aperahama, ‘E tōku Ariki, whakaatūria 
ki ahau te pēheatanga o Tāu whakaara 
i ngā mate.’ Ka ui mai te Ariki, ‘Kāore 
anō koe kia whakapono?’ Ka kī ia, ‘Āe 
rā, engari ko tāku pātai kia tatū ai tōku 
ngā-kau.’ Kātahi ka kī te Ariki, ‘Puritia 
kia whā ngā manu, ka whakaratatia ai ki 
a koe; ā, whakanōhia takitahitia ki runga i 
ngā maunga; ā karangatia aua manu e koe. 
Ka tere te rere o aua mea ki a koe. Kia tino 
mōhiotia: he Kaha Rawa a Allah, he Whai 
whakaaronui hoki. 

R. 36.

262. E r ite  ana ngā t āngata e 
whakamahi ana i ā rātou taonga i runga 
i te ara o Allah ki te kākano e whakaputa 
ana e whitu ngā puku, ā, kei roto o ia puku 
kia kotahi rau ngā kākano. He nui atu hoki 
tā Allah whakaraunga ki Tāna e pai ai. He 
Kaihoatu a Allah o te tōnuitanga, he Whai 
Mātau nui noa atu hoki Ia.

263. Ko rātou e whakamahi ana i ā 
rātou taonga i runga i te ara o Allah, ā, 
kāore ā rātou whaka-mahinga taonga 
e whaia ana e te kupu pākiwaha, e te 
takakino rānei, mō rātou te utu pai kei tō 
rātou Ariki. E kore hoki te mataku e pā ki 
a rātou, e kore rātou e pōuri.

264. He pai kē te kupu ngāwari, me te 

murunga o te hē, i te atawhai rawakore e 
whāia ana e te taka-kino. He Ariki Whai 
Ranea a Allah, Whai Manawanui hoki.

265. Koutou e whakapono ana! kaua e 
whakakore i ā koutou atawhai rawakore 
ki te kupu pākiwaha me te takakino, 
pērā i te tangata e whakamahi ana i te 
tao-nga kia kitea e ngā tāngata, ā, kāore 
ia i te whakapono ki a Allah me te Rā 
Whakamutunga. E rite ana tāna ki te kōhatu 
kāpi katoa i te oneone. Kia heke te ua tātā 
ki runga rā, ka takoto kau noa iho. Kāore tō 
rātou mana ki runga i te aha o ō rātou utu;  
ā, kāore tā Allah he ārahi tika i te hunga 
whakahori.

266. Ko ngā tāngata e whaka-mahi ana 
i ā rātou taonga rapu mai ai i te manawa-
reka o Allah, whakakaha ai hoki i ō rātou 
anō whaiaro, e rite ana tā rātou ki te māra 
i te wāhi tiketike. Kia heke te ua tātā, ka 
nui haere te hua; ā, kia kāore he ua, ka 
nui te tōmairangi. He koi hoki tā Allah 
mātakitaki i ā koutou mahi.

267. Ka hiahia rānei tētahi o koutou, 
kia takoto he māra o te nikau-waina māna, 
me ngā awa ki raro e rere ana, ā, e puta 
mai ana i ngā hua o ngā āhua katoa māna, 
ā, kia koroheke ia, i ōna uri e ngoikore anō 
ana, ā, kia pā te māra i te hau āwhiowhio 
i roto rā te ahi, e tahu ana i te katoa? 
Pēnei tā Allah whakamārama i Āna kupu 
whakarite ki a koutou, kia whakaaroaro 
ai koutou.

R. 37.

268. Koutou e whakapono ana! 
whakamahia he wāhi o ngā mea pai o tō 

koutou utunga, ā, o tā Mātou i whakaputa 
ai mō koutou i te whenua hoki. Ā, kaua e 
tuku atu i tētahi mea kino mō Allah e kore 
koutou e tango mā koutou anō, hāunga ia 
me te papare kanohi i te whakamā. Kia 
mohiotia mai: he Whai Ranea a Allah, 
Whai Whakamoemiti hoki. 

269. E whakawehi ana a Hātana i a 
koutou ki te pōharatanga, ā, e whakahau 
ana i te mahi karahika. E whakaari ana 
a Allah i te muru-nga hara, me Tāna 
manaaki. He Kaihoatu a Allah o te 
tōnuitanga, he Whai Mātau nui noa atu 
hoki.

270. E whakawhiwhia ana e Ia 
te Whakaaronui ki Tāna e pai ai; ā, 
ko te tangata kua whakawhi-whia te 
Whakaaronui, kua hoatu ki a ia he painga 
tino nui; ā, ko te hunga whai whakaaro 
anake e mau ana ki te kupu tūpato. 

271. Ā, ko te  mea ka whaka-
mahi koutou o ngā mea ka tika hei 
whakamahinga, ka whaka-ari rānei 
koutou, e mohiotia ana e Allah; ā, kāore 
he kaiāwhina mō te hunga mahi hē.

272. Ki te whakapuare koutou ngā 
atawhai rawakore, he āhua pai tēnā; ā, 
ki te huna atu koutou, me te hoatu ki ngā 
rawakore, ka tino pai rawa mō koutou, 
ā, ka tangohia e Allah, maha o ō koutou 
kino. He Matatau hoki a Allah ki ā koutou 
mahi.

273. Ehara māu te ārahi tika i a rātou; 
e ārahi ana a Allah ki Tāna e pai ai. 
Āhakoa he aha ka whakamahia e koutou o 
ngā rawa, mō koutou ake te painga. Ko tā 

koutou he whakamahi rawa ki te rapu mai 
i te manawareka o Allah. Ā, ahakoa he 
aha o ngā rawa ka whakamahia e koutou, 
ka whakahokia ki a koutou kia katoa, ā, e 
kore koutou e hēngia.

274. Mā ngā rawakore ngā mea 
atawhai, mā rātou hoki i herea i 
runga i te ara o Allah, ā, kāore nei 
e taea e rātou te tāwhai mai i te  
whenua. E whakaaro nei te tangata 
mōhiokore, he whai rawa rātou, mō tā 
rātou noho kupukore. E mōhio nei koe ki 
a rātou, he mea kite i tō rātou āhua. Kāore 
rātou i te pīnono ki ngā tāngata. Ā, ko 
te mea e whakamahia ana e koutou o te 
rawa, e tino mōhiotia ana e Allah.

R. 38.

275. Ko rātou e whakamahi ana i ā 
rātou taonga i te pō, i te ao, e puku ana, e 
āta mahi ana, he utu pai mō rātou kei tō 
rātou Ariki. E kore te mataku e pā ki a 
rātou, e kore rātou e pōuri.

276. Ko rātou e horomi ana i te 
huamoni (itarēte) e tū ana pērā i te 
tangata kua whakapōrangitia e Hātana i 
tāna pānga ake. Koia mō tā rātou kī, ‘E 
rite ana te hoko ki te huamoni.’ Engari, 
kua meinga te hoko e Allah hei mana 
tika, ā, ko te huamoni hei mea tikakore. 
Nō reira ina rongona e tētahi te tohutohu 
a tōna Ariki mō te itarēte, ā, ka paretia 
e ia, māna te huamoni o mua atu, ā, ki a 
Allah tāna take. Ā, ko rātou ka hoki anō 
ki te itarēte ko rātou te hunga mō te Ahi; 
ā, ka roa tā rātou noho i roto.

277. E ūkuia ana e Allah te huamoni, ā, 

e whakanuia ana e Ia te āwhina rawakore. 
Kāore a Allah i te aroha mai ki te hunga 
hara, kāhore he whakawhetai. 

278. Tūturu, ko rātou e whaka-
pono ana, e mahi pai ana, e ū ana 
ki te Salāt, e utu ana i te Zakāt, he 
utu pai mō rātou kei tō rātou Ariki.  
E kore te mataku e pā ki a rātou, e kore 
rātou e pōuri. 

279. Koutou e whakapono ana! 
me wehi ki a Allah, ā, whakarērea te 
toenga o te huamoni, mehemea he hunga 
whakapono koutou.

280. Ā, ki te kore koutou e pērā, 
rongona te riri nui o Allah, o Tāna Karere 
hoki ki a koutou. Engari, ki te rīpenetā 
koutou, mā koutou tā koutou moni matua. 
Pēnei e kore koutou e whakahaere hē, ā, e 
kore koutou e hēngia.

281. Ā, mehemea e pōnē ana tētahi 
kaitango nama, kia tukua he wā whakatā 
ki a ia, ā ngāwari noa tōna āhua. Ā, ki te 
murua e koutou te nama hei mahi atawhai, 
ka pai kē mō koutou, me i mōhio-tia e 
koutou. 

282. Ā, me wehi ki te Rā, e whakahokia 
ai koutou ki a Allah, ā, ka utua ki ia 
tangata tōna utu kia katoa, ā, e kore rātou 
e hēngia.

R. 39.

283. Koutou te hunga whaka-pono! 
ina whakatārewatia e kou-tou he pūtea 
mō tētahi wā, kia tuhia rā e te kaituhi ki 
waenganui i a koutou i runga i te tika. Kia 

kaua tētahi kaituhi e whakakāhore ki tāna 
tuhinga, ā, me tuhi e ia pērā me tā Allah i 
whakaako ai ki a ia. Kia pānuitia-ā-waha 
te whakaaetanga e te kaitango nama me te 
wehi ki a Allah, ki tōna Ariki; ā, kia kaua 
tētahi mea o roto e kapea. Ā, mehemea e 
kūware ana te kaitango nama, e ngoikore 
ana rānei, e kore e taea rānei e ia te pānui-
ā-waha, kia pānuitia-ā-waha e tōna reo 
i runga i te tika. Ā, whakatūria tokorua 
ngā tāne o koutou hei kaiwhakaatu. 
Mehemea kāore tokorua ngā tāne e kitea, 
kia whakatūria kotahi tāne, me tokorua 
ngā wāhine ka whakaaetia e koutou – 
mōtemea kia hē te mahara o tētahi wahine, 
ka whakamaharatia ia e tētahi atu. Kauaka 
ngā kaiwhakaatu e whakakāhore ina 
karangatia. Ā, kaua koutou e hōhā ki te 
tuhituhi, ahakoa te poto, te rahi rānei o 
te wā matuatanga o te moni tārewa. Ka 
tika atu tēnā mahi i te aroaro o Allah, ka 
whakakaha atu i te whakaaturanga, ā, 
ka tata atu kia kāore koutou e rangirua 
- hāunga ia te kēhi, he takatū te hoko, ā, 
ka tutuki ki waenganui i a koutou ā taua 
wā anō. I taua kēhi, kāore he hara kia 
kāore e tuhia. Engari ko te tikanga, ina 
hoko koutou, whakatūria e koutou ngā 
kaiwhakaatu. Kia kaua te kaituhi me te 
kaiwhakaatu e takakinotia; ki te kore, 
ka nui tō koutou hara. Ā, me wehi ki a 
Allah; ko Allah tō koutou Kaiwhakaako. 
He Whai Mātau nui noa atu hoki a Allah 
ki te katoa.

284. Mehemea e taka haere ana 
koutou, ā, kāore tētahi kaituhi e kitea 
ana, kia puritia tētahi mea hei mōkete. 
Ā, mehemea ka whakatakotoria tētahi 
mea kei tētahi o koutou hei Tiaki, kia 
wawe whakahokia taua mea e te kaitiaki 

ina tonoa; ā, kia wehi ia ki a Allah, ki 
tōna Ariki. Waihoki, kia kaua tētahi 
whakaaturanga e hunatia e koutou; ā, ko 
te tangata ka huna atu, ka hara rā hoki 
tōna ngākau. Kei te tino mōhio a Allah ki 
ā koutou mahi.

R. 40.

285. Nā Allah ngā mea o ngā rangi 
me te whenua. Ā, mena ka whakapuare 
koutou i ō koutou ngākau e pupuri ana, 
mena ka huna atu rānei, ka uiuia koutou e 
Allah. Kātahi Ia ka muru te hara ki Tāna 
e pai ai, ā, ka whakawhiu ki Tāna e pai ai. 
E taea ana e Allah ngā mea katoa Tāna e 
pai ai.

286. E whakapono nei te Karere ki 
ngā mea i whakakitea ki a ia e tōna Ariki; 
ā, e pērā ana te hunga whakapono. E 
whakapono ana rātou katoa ki a Allah, 
ki Āna anahera, ki Āna Pukapuka, ki 
Āna Karere, ka mea, ‘Ki a mātou kāore 
he rerekētanga o tētahi o Āna Karere, i 
tētahi atu’1; ā, ko tā rātou, ‘I pā ki a mātou 
he kara-nga, ā, i whakarongo mātou. 
E tō Mātou Ariki! e inoi nei mātou i tō 
murunga hara; tūturu, ki a Koe tō mātou 
hokinga.’

287. Kāore tā Allah he whaka-waha 
i tētahi whaiaro ki te wahanga nui atu i 
tōna kaha. Mōna te utu o tāna mahi pai, 
ā, ki runga i a ia te wahanga o tāna mahi 
kē. E tō mātou Ariki! Kia kaua mātou e 
whiua, mehemea ka wareware mātou, ka 
tapepa rānei. E tō mātou Ariki! Kia kaua 
mātou e whakawahatia e Koe kia rite ki 
te wahanga i whakawahatia ai te hunga 

1. Arā, kāore tā mātou he whakapono ki ētahi Karere, me te whakahori ki ētahi atu.

o mua atu i a mātou mō ā rātou hara. Ā, 
e tō Mātou Ariki! Kia kaua kaua mātou 
e whakawahatia ki te wahanga, nui atu i 
tō mātou kaha. Whakarērea noatia mātou, 
murua ō mātou hara, tohungia mātou anō 
hoki. Ko Koe tō mātou Ariki; nō reira 
āwhinatia mātou kia toa mai mātou ki 
runga i te hunga whakahori.



7878

3. ĀLE-IMRĀN

I whakakitea tēnei Upoko o te Kūranu Tapu ki Metīna, i te tau tuatoru o te Hijrā. E rua rau 
mā tahi ngā whiti kei roto i tēnei Upoko.

I te Upoko 1 (Al-Fatihah), i whakahuatia te rōpū tuatoru o te uri tangata i ‘Te rōpū kua kotiti 
kē’. Kei roto i te Upoko 3 nei, kua whakamāramatia ngā āhuatanga motuhake o taua rōpū. 

Kua kōrerotia i roto i tēnei Upoko, ētahi mea mō te whaea o Meri, me te whānautanga o 
Meri. Anei hoki te kōrero mō te manakohanga motuhake o Allah ki a Meri. Hei tauira tā 
Allah hoatu kai ki a Meri i ngā wāhi ngaro. Muri ake nā te kōrero mō te whānautanga o 
Ihuas, me te tīmatanga o te Whakapono hou, o te hāhi Karaitiana.  

Waihoki kei roto i tēnei Upoko te kōrero mō ngā merekara o Ihuas me te whakamāramatanga 
o ētahi pōhēhētanga ki ētahi o aua merekara. E ai ki tēnei Upoko kua whakatūturutia e Allah 
te kupu whakaari ki a Ihuas o tōna mate tarawhare (whiti 56), arā, e kore ia e whakamatea 
taikahatia.  

Kei roto i tēnei Upoko te ‘Kawenata o ngā Poropiti’ (whiti 82), me te ‘Kawenata o te uri o 
Iharaira’ (whiti 188).

Kei roto anō hoki te kōrero mō te wikitoria whakamiharo o te Poropiti Muhammadsa  i te 
pakanga i tū ki Badr, i whakaputa ai he rārangi o maha ngā wikitoria whakamiharo o aua rā. 

Kei roto i ēnei te kōrero mō ngā tāngata ngutu kau (whiti 156) me ngā tāngata i titikaha i te 
pakanga i tū ki Uhud. I taua pakanga i tukua atu e ngā takahoa o te Poropiti Muhammadsa 
te whakahere o ō rātou tinana i runga i te māia tino nui. Kīhai ngā takahoa o te Poropiti 
Muhammadsa i whakarere i tō rātou Poropiti, ahakoa i te wā tino uaua, tino pākaha. 

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Alif lām mīm (Ko Allah Ahau, te 
Whai mātau nui rawa atu) 

3. Ko Allah, kāore hoki he Atua i tua 
atu i a Ia, te Mea ora tonu, te Kaitautoko 
motuhake o Tōna ake Whaiaro. 

4. Nāna nei i tuku iho tēnei Pukapuka 
ki a koe me te Pono, e whakatutuki ana i 
te whakakitenga o mua atu. Nāna hoki i 
tuku iho te Taurāh me te Injīl,

5. I mua atu hei ārahitanga mō te 
tangata. Nāna anō hoki i tuku iho te 
Furqān1. Tūturu, he pākaha te whiu mō 
rātou e whakahori ana ki ngā Tohu a 
Allah. He Kaha Rawa a Allah, he Kairapu 
utu hoki. 

6. He pono, kāore tētahi mea i te 
whenua me te rangi e huna ana i te titiro 
a Allah.

7. Ko Ia tonu te Mea e whaka-ahua 
ana i a koutou ki roto i ngā kōpū, pērā i 
Tāna e pai ai. Kāore he Atua i tua atu i a 
Ia, te Kaha rawa, te Whai whakaaronui.

8. Waihoki, Nāna i tuku iho tēnei 
Pukapuka ki a koe. Kei roto ngā whiti 
he ū te tikanga - koinei hei Whaea mō te 

1. Ngā tohenga mārama e wehewehe ana i te Pono ki te parau.

Ngā Whiti 201

ĀLE-‘IMRĀN
(I whakakitea tēnei Upoko i muri mai i te Hijrā)

Pukapuka - me ētahi atu whiti he taurite 
ngā tikanga. Ko ngā tāngata he parori kē 
ō rātou ngākau, e aru atu ana i ngā whiti 
anake he taurite ngā tikanga. Ko tā rātou 
he rapu ngangare me te tikanga kē o aua 
whiti. Engari kāore tētahi i te mōhio ki 
te tikanga tūturu o aua whiti i tua atu i 
a Allah me te hunga tino pūkenga ki te 
mātauranga. Ko tā rātou, ‘E whakapono 
nei mātou, nā tō mātou Ariki te katoa.’ Ā, 
kāore tētahi e mau ana ki te kupu tohutohu, 
hāunga ia te hunga whai whakaaro.

9. ‘E tō mātou Ariki! kaua e tukua kia 
parori kē ō mātou ngākau i muri mai i Tāu 
ārahi tika i a mātou; whakataua Tōu tohu 
tangata ki runga i a mātou. Ko Koe hoki 
te Kaihōmai tino nui o ngā painga. 

10. ‘Ā, e tō mātou Ariki! ko Koe hoki te 
Kaiwhakamine o te uri tangata mō te Rā, 
kāore he rangirua o roto. He pono, kāore 
a Allah i te takahi i Tāna kupu whakaari.’ 

R. 2.

11. Ko rātou e whakahori ana, e kore 
rawa ā rātou taonga me ā rātou tamariki 
e whai hua mā rātou ki a Allah; ko rātou 
hoki hei kai mā te Ahi,

12. E pērā ana rātou ki te hunga o 
Parao, me te hunga o mua atu i a rātou. 
I whakakhorihori rātou ki ā Mātou 
Tohu; heoi, i mau rātou i a Allah mō ō 
rātou hara. He pākaha hoki a Allah ki te 
whakawhiunga.

13. Meatia atu ki te hunga whakahori 
ana, ‘Ka taea koutou, ā, ka huia ki roto 

ki Kehena.’ He kino rawa taua wāhi hei 
kāinga.

14. He Tohu nui mō koutou kei roto i 
ngā ope taua e rua i tau-tūtakitaki ai. I te 
whawhai te ope tuatahi i runga i te ara o 
Allah, ā, i te whakahori te ope atu ki a Ia. 
Ā, i kitea e ngā kanohi o te ope tuatahi te 
rahinga o te ope whakahori hei paparua 
noa iho o tā rātou anō rahinga1. E āwhina 
ana a Allah mā Tāna poupou nui ki Tāna e 
pai ai. Kei roto hoki i tēnei te tūpatoranga 
nui mō te hunga whai whakaaro.

15. Kua meinga te aroha ki ngā wāhine, 
ki ngā tamariki, ki ngā puranga o te 
koura-hiriwa, ki ngā hoiho waitohungia 
ki te waitohu tino rawe, ki ngā kau me 
ngā māra hei mea tino pai ki te tangata. 
He oranga rangitahi ēnei mea nō tēnei ao 
noa iho. Engari kei a Allah te kāinga tino 
pai, hei wāhi hokinga mō te hunga tika.

16. Pātaia atu, ‘Me whakamōhio ahau 
ki a koutou, ki ngā mea pai atu i aua mea?’ 
Mō te hunga tika ngā Kāri o tō rātou 
Ariki, ki raro rā ngā awa e rere ana. Ka 
noho rātou ki reira mō ake tonu atu. Mō 
rātou anō hoki ngā makau horomata, me 
te manawareka o Allah. He koi hoki te 
kitenga o Allah i Āna pononga,

17. E mea ana rātou, ‘E tō mātou Ariki! 
e whakapono nei mātou; heoi, murua ō 
mātou hara, ā, whakaorangia mātou i te 
whiunga ki te Ahi.’

18. Ko rātou te hunga manawa-nui, 
pono tonu, whai ngākau māhaki, e mahi 

1. I toru te rahinga tūturu o te ope whakahori. Me i kitea e te ope tuatahi te rahinga tūturu o tō rātou hoariri, 
kua mau rātou i te wehi nui. I pēnā tā Allah āwhina i te ope tuatahi.

atawhai ana, e inoi muru hara ana ā ngā 
ata iti.

19. E whakaatu nei a Allah: kāore he 
Atua, ko Ia anake; e pēnā ana ngā anahera 
me te hunga whai mātau, tū tonu i runga i 
te tika. Āe rā, kāore he Atua ko Ia anake, 
te Kaha Rawa, te Whai Whakaaro-nui. 

20. He pono, ko Islam te Whaka-pono 
tūturu i te titiro o Allah. Ko ngā tāngata i 
hoatu rā te Puka-puka ki a rātou, i rerekē 
ki tēnei i muri mai i te putanga mai o 
te mātauranga ki a rātou, mō tō rātou 
kaikino ki a rātou anō. Ā, ko te tangata 
e whakahori ana ki ngā kupu a Allah, kia 
mahara, he Tere a Allah hei Kaiwhakawā.

21. Ā, ki te tautotohe rātou ki a koe, me 
kī, ‘Kei te ngohe katoa ahau ki a Allah, ā, 
e pēnā ana āku apataki.’ Ā, kia pātai atu 
ki te hunga i hoatu rā te Pukapuka ki a 
rātou, me te hunga kāore e kaha ana ki te 
pānui mai i te tuhinga, ‘E whakapono nei 
rānei koutou ki a Islām?’ Ki te whakapono 
rātou, kua arahina tikatia rātou. Ā, ki te 
tahuri atu rātou, ko tāu he kauwhau noa 
iho i te kupu. He koi hoki te kitenga o 
Allah i Āna pononga

R. 3.

22. Ko rātou e whakahori ana ki ngā 
Tohu a Allah, ā, he kaha ā rātou atete1 
papakore i ngā Poropiti, he kaha ā rātou 
atete i ngā tāngata hoki e whakahauhau 
ana i te tika, pānuitia e koe te rongo o te 
whiu pākaha mō rātou. 

1. Ko te ‘Atete kaha’ tētahi o te tikanga o te kupu,         (qatl) ki te reo Arapi.‘قتل’

23. Ko rātou te hunga, i mou-mou noa 
ā rātou mahi i te ao nei, me te Ao o muri 
ake nei; ā, e kore e kitea he kaiāwhina mō 
rātou.

24. Kīhai rānei koe i whakaaro ki te 
hunga i hoatu rā he wāhi o te Pukapuka 
ki a rātou? E karangatia nei rātou ki te 
Pukapuka a Allah, kia whakaritea ai ngā 
take ki waenganui i a rātou. Engari e tahuri 
atu ana he rōpū o rātou e whakahāwea ana.

25. Koinei mō tā rātou kī, ‘E kore rawa 
te Ahi e pā mai ki a mātou, hāunga ia mō 
te torutoru rā noa iho.’ Kua mamingatia 
rātou e te tino parau i tito tonu rātou i roto 
i tō rātou Whakapono.

26. Ka pēhea tō rātou āhua, ā tā Mātou 
huinga i a rātou mō te Rā kāore he rangirua 
i roto. Kātahi ka utua ia whaiaro tōna utu 
kia katoa; ā, e kore rātou e hēngia?

27. Me kī, ‘E tōku Allah! E te Rangatira 
Motuhake o te ranga-tiratanga o te Ao! ko 
Tāu he hoatu rangatiratanga ki Tāu e pai 
ai; ko Tāu he hiki atu i Tāu e pai ai. Ko 
Tāu he whakahōnore ki Tāu e pai ai, ā, ko 
Tāu he whakahauraro ki Tāu e pai ai. Kei 
Tō ringa tonu te painga. Tūturu, e taea ana 
e Koe ngā mea katoa Tāu e pai ai. 

28. ‘Ko Tāu he whakauru i te pō ki 
roto ki te ao, me te ao ki roto ki te pō. E 
whakaputaina ana e Koe te mea ora i roto 
i te mea mate; waihoki, e whakaputaina 
ana e Koe te mea mate i roto i te mea ora; 
ā, e hoatu ana e Koe te kai ki Tāu e pai ai, 
kāore he mēhua.’

29. Kia kaua te hunga whaka-pono e 
mau ki te hunga whakahori hei hoa, me 
te whakarere i te hunga whakapono. Ā, ki 
te pēnei te mahi a tētahi, ehara tāna i te 
aha ki roto i a Allah, hāunga ia tā koutou 
āta tūpato ki a rātou. E whakatūpato ana 
a Allah i a koutou ki a Ia anō; tūturu, ki a 
Allah te hokinga. 

30. Me kī, ‘Ahakoa huna atu koutou 
i te whakaaro o ō koutou ngākau, ka 
whakaatu rānei, ka mōhiotia e Allah. E 
mōhio ana Ia ki ngā mea o ngā rangi me te 
whenua. E taea ana e Allah ngā mea katoa 
Tāna e pai ai. 

31. Ā te Rā e kitea ai e ia whaiaro e ia 
whaiaro i āna mahi pai me āna mahi kino 
e puare ana, ka tino hiatia e ia: me i takoto 
he mamao tino nui ki waenganui i a ia me 
āna mahi! E whakatūpato ana a Allah i a 
koutou ki a Ia anō, ahakoa he tino ngāwari 
a Allah ki Āna pononga.

R. 4.

32. Me kī, ‘Mehemea e aroha nei koutou 
ki a Allah, aru mai i ahau; kātahi a Allah 
ka aroha ki a koutou, ā, ka murua e Ia ō 
koutou hara.’ He nui te murunga hara a 
Allah, he auau tonu Tōna tohu tangata,

33. Me kī, ‘Kia āta whakarongo ki a 
Allah me Tāna Karere.’ Ā, ki te tahuri atu 
rātou, kāore a Allah i te aroha mai ki te 
hunga whakahori.

34. Tūturu, i whiriwhiria e Allah 
a Ārama rātou ko Noa, ko te iwi o 
Aperahama, ko te iwi o Imarāna ki runga 
ake i te katoa. 

35. He uri ētahi o rātou nō ētahi atu. He 
Atua Rongo-i-te-katoa a Allah, he Whai 
Mātau nui rawa atu hoki.

36. Tērā tētahi wā, i mea atu ai te 
wahine a Imarāna, ‘E tōku Ariki! tēnei 
ahau te tuku atu nei i te hua o tōku kōpū 
ki a Koe, me te whakawātea i a ia i ngā 
whainga o tēnei ao. Heoi, whakaaetia ki 
tāku e tuku atu nei. Ko Koe hoki te Atua 
Rongo-i-te-katoa, te Whai Mātau nui rawa 
atu.’

37. Ā, nō tāna whakawhānau, ka kī, ‘E 
tōku Ariki! kua whaka-whānau ahau i te 
wahine, ā, nāku ia i tapa ko Meri’ - kei te 
tino mōhio a Allah ki tāna i whakawhānau 
ai, ā, kāore te wahine e rite ana ki te tāne 
- ‘Ā, tēnei ahau te tuku atu nei i a rātou ko 
ōna uri-ā-muri ki Tōu piringa, kia tiakina 
ai i a Hātana kua whakaparahakotia.’

38. Ā, ka manako te Ariki ki a Meri, he 
manakohanga tino pai; ā, ka whakatupu i 
a ia, he tupuranga tino pai. Kātahi Ia ka 
whakatū a Hakaria hei tōna kaitiaki. I ngā 
wā ka tomo atu a Hakaria ki roto ki te 
ruma o Meri, ka kitea e ia he kai kei a 
Meri. Ka pātai atu ia, ‘E Meri! i hea tēnā 
mea?’ Ka whakahoki ia ‘Nō Allah.’ He 
pono, e hoatu ana a Allah ki Tāna e pai 
ai, kāore he mēhua. 

39. I taua wā anō, ka inoi ātu a Hakaria 
ki tōna Ariki, ‘E tōku Ariki! homai ki 
ahau anō hoki he uri pai hei koha Nāu; 
he pono, he āta Kai-whakarongo Koe ki 
te inoi.’

40. Ā, i a Hakaria e tū ana, e inoi ana, 
ki roto i taua ruma, ka karanga atu ngā 

anahera ki a ia, ‘E pānui nei a Allah i te 
rongo pai o Hoani ki a koe. Ka whanau ia 
hei kaiwhakaatu o tētahi kupu nui a Allah, 
ā, hei tangata rangatira. Ka āta tiaki ia i a 
ia anō i te hara, ā, ka haere hei Poropiti i 
waenganui i te hunga tika.’

41. Ka kī a Hakaria, ‘E tōku Ariki! 
Pēhea ka whanau tētahi tama māku; kua 
koroheke kē ahau, ā, he pukupā tāku 
wahine?’ Ka kī te Ariki, ‘E pēnā ana a 
Allah, e mahi ana i Tāna e pai ai.’

42. Ka kī ia, ‘E tōku Ariki! Whakaritea 
he Tohu mōku.’ Ka kī te Ariki, ‘Tēnei te 
Tohu mōu: kaua e kōrero atu ki te tangata 
mō te toru rā; hāunga ia mā te waitohu; 
kia nui tōu mahara ki tōu Ariki, ā, 
whakakōroriatia Ia i te ahiahi, i te ata.’

R. 5.

43. Ā, tērā tētahi wā, i mea atu ai ngā 
anahera, ‘E Meri! kua whiriwhiria koe e 
Allah, kua meinga tōu ngākau kia mā, ā, 
kua whakanuia koe ki runga ake o ngā 
wāhine katoa.

44. ‘E Meri! kia āta whakarongo ki tōu 
Ariki, kia tāpapa atu, tuohu hoki me te 
hunga e tuohu ana.’

45. Koinei ētahi o ngā rongo o ngā mea 
ngaro e whakakitea nei e Mātou ki a koe. 
Kāore koe i tō rātou taha, i a rātou e maka 
rota ana kia kitea: ko wai o rātou ka waiho 
hei kaitiaki o Meri; ā, kāore koe i tō rātou 
taha i a rātou e tautotohe ana ki tēnei take.

46. Ā, tērā tētahi wā, i mea atu ai ngā 
anahera, ‘E Meri! E pānuitia nei e Allah 

he rongo pai o Tāna kupu1 ki a koe: ‘Ka 
tapaina ia ko Te Mīhaia Ihu tama a Meri; 
ka whai hōnore ia i te ao nei, me te Ao o 
muri ake nei; ā, ka waiho hei tangata tino 
tata ki a Allah; 

47. ‘Ā, ka kōrero atu ia ki ngā tāngata i 
roto i te pouraka pēpi, ā te wā hoki o tōna 
taipakeketanga, ā, ka riro tētahi o te hunga 
tino tika.’

48. Ka kī a Meri, ‘E tōku Ariki! Pēhea 
ahau e whakawhānau i tētahi tama; kāore 
kau au i pāngia e te tāne?’ Ka kī Ia, ‘Pēnā 
nā a Allah, e hanga ana i Tāna e pai ai. 
Kia whakataua e Ia te hanganga o tētahi 
mea, heoi anō Tāna he kī, ‘Hanga atu!’ Ka 
tīmata rā te hanganga, ā, ā tōna wā ka oti2 

49. ‘Ā, mā Allah  e whakaako te 
Pukapuka me te Whakaaronui me te 
Taurāh me te Injīl ki a ia;

50. ‘Ā, ka haere ia hei Poropiti ki ngā 
uri o Iharaira. ka mea, ‘I haere mai ahau 
ki a koutou me te Tohu a tō koutou Ariki. 
Māku e hanga tētahi mea āhua manu i te 
oneuku mō koutou; māku e whakahā, ā, 
ka whakamanu3 nā te whakahau a Allah. 
Waihoki, māku e whakaora te matapō3 
me te repera. Māku e whakaara ake te 
tūpāpaku3 nā te whakahau a Allah; māku 
e whaka-mōhio ki a koutou ki ngā mea 
ka kainga e koutou, me ngā mea ka kohia 
e koutou ki roto ki ō koutou whare3. He 
pono, he Tohu nui kei roto i ēnei mō 
koutou, mehemea he hunga whakapono 
koutou.

1. E ai ki te Korānu 18:110, tērā anō maha ngā kupu a Allah e kore e taea kia tauria.
2. Kia kitea te tuhinga āpiti i raro i te Kurānu 2:118.
3. He kōrero whakarite, ko ‘whakamanu’ te rerenga a te wairua pai. Ko ‘Matapō’ te matapōtanga o te 
wairua. Ko,‘whakaara o te tūpāpaku’ te whakahauora o te wairua.

51. ‘Ā, ko ahau te kaiwhakaatu o te 
pono o ētahi mea kei tōku aroaro o te 
Taurāh, kia meinga tika ētahi o nga mea 
kua meinga tikakore mā koutou. I haere 
mai ahau me tētahi Tohu nui a tō koutou 
Ariki. Nō reira, kia wehi ki a Allah, ā, kia 
whakarongo mai ki ahau.

52. ‘Tūturu, ko Allah tōku Ariki, tō 
koutou Ariki hoki; heoi, me koropiko ki 
a Ia; koinei te ara tika.’

53. Ā, nō te kitenga o Ihu i tō rātou 
whakahori, ka ui atu ia, ‘Ko wai hei 
kaiāwhina mōku, mō Allah te take.’ Ka 
mea atu ngā Ākonga, ‘Ko mātou ngā 
kaiāwhina o Allah; e whaka-pono nei 
mātou ki a Allah; ā, kia whakaaturia mai 
e koe: e ngohe katoa nei mātou ki a Allah.

54. ‘E tō mātou Ariki! e whaka-pono 
nei mātou ki Tāu i tuku iho ai, ā, e aru 
atu nei i te Karere. Nō reira, tuhia mātou 
ki roto o ngā kaiwhakaatu o te Pono.’

55. Engari kē ka whakatau kaupapa ngā 
hoariri o Ihu; ka whakatau kaupapa hoki 
a Allah. He pai rawa atu a Allah o ngā 
kaiwhakatau katoa o te kaupapa.

R. 6.

56. Ā, tērā tētahi wā, i mea atu ai a 
Allah, ‘E Ihu! Ka meinga e Ahau kia mate 
ā-māori noa koe, ā, Māku tō wairua e 
whakatairanga ki Ahau me te whakawātea 
i a koe i ngā whakapae a te hunga 
whakahori. Māku e mea kia toa mai āu 
apataki ki runga ake i te hunga whakahori 
ā tae noa ki te Rā Aranga. Mō muri ake, 
ka whakahokia koutou katoa ki Ahau, ā, 

Māku e whakarite take ki waenganui i a 
koutou, i roto i ā koutou mea i rerekē tonu.

57. ‘Ko rātou e whakahori ana, Māku 
rātou e whiu ki te whiu nanakia i te ao nei, 
me te Ao o muri ake nei; ā, e kore tētahi 
kaiāwhina e kitea mō rātou.’

58. Ā, ko rātou e whakapono ana, e 
mahi pai ana hoki, mā Allah e hoatu utu 
pai ki a rātou kia katoa. Engari kē, kāore 
tā Allah he aroha mai ki te hunga mahi hē. 

59. Koinei ētahi o ngā Tohu me ngā 
kupu whai whakaaronui e kōrero nei 
Mātou ki a koe. 

60. He pono, i te titiro a Allah e rite ana 
te kēhi o Ihu ki tō Ārama, Nāna ia i hanga 
i te oneone, me te kī, ‘Hanga atu!’ I tīmata 
rā te hanganga, ā, i tōna wā kua oti. 

61. He Pono tēnei kupu a tōu Ariki; 
heoi, kaua e uru atu ki roto ki te hunga e 
rangirua ana.

62. Ā, ko te tangata ka totohe ki a koe 
ki tēnei i muri atu i te puta-nga mai o te 
mātauranga ki a koe, me kī: ‘Tena, tātau ka 
karanga i ā mātou tama, i ā koutou tama, 
i ā mātou wāhine, i ā koutou wāhine, i a 
mātou anō, i a koutou anō, ā, ka inoi atu 
i te kanga a Allah ki ngā kaitito i te kupu 
teka.’

63. He kōrero pono hoki tēnei; kāore he 
Atua i tua atu i a Allah. He Kaha Rawa 
hoki a Allah, he Whai Whakaaronui hoki.

64. Ā, ki te tahuri atu rātou, kei te tino 
mōhio a Allah ki te hunga whakatutū 
raruraru.

R. 7.

65. Me kī, ‘Koutou te Iwi o te Pukapuka! 
haere mai ki te kupu taurite ki waenganui 
i a mātou, i a koutou: arā, e kore tātou e 
koropiko ki tētahi, i tua atu ki a Allah; e 
kore tātou e whakarite i tētahi mea ki a 
Ia; e kore ētahi o tātou e mau ki ētahi hei 
Ariki, kē atu i a Allah.’ Ā, ki te tahuri atu 
rātou, me kī: ‘Kia whakaaturia, ko mātou 
i ngā Muslim.’

66. Koutou te Iwi o te Pukapuka! Hei 
aha koutou e tautohe nei mō Aperahama? I 
tukua iho te Taurāh me te Injīl i muri mai i 
a ia anake. Kāore koutou e whakaaro ana?

67. He hunga kē hoki koutou, e totohe 
ana mō ngā mea e tino mātauria ana e 
koutou. He aha oti koutou e totohe nei ki 
ngā mea kāore i te mātauria e koutou? He 
Whai Mātau a Allah, ā, kāore i a koutou 
te mātauranga.

68. Ehara i waiho a Aperahama hei 
Hūrai, hei Karaitiana rānei. Engari i aro 
tonu ia ki a Allah, me te ngohe katoa ki 
a Ia; ā, kīhai i whakatū i tētahi hoa-atua 
ki a Ia. 

69. Tūturu, he pātata rawa ki a 
Aperahama ngā tāngata i aru atu ki a 
ia, me tēnei Poropiti1, me te hunga e 
whakapono ana ki tēnei Poropiti. He hoa 
hoki a Allah nō te hunga whakapono.

70. E pīrangi ana he rōpū o te Iwi o te 
Pukapuka ki te whaka-kotiti kē i a koutou. 
Engari kāore tētahi e whakakotititia ana 

1. Arā, ko te Poropiti Muhammadsa

e rātou, ko rātou kē; ā kāore i te kitea e 
rātou.

71. Koutou te Iwi o te Puka-puka! He 
aha koutou e whakahori nei ki ngā Tohu 
a Allah, ahakoa tō koutou kitenga mai i 
aua mea?

72. Koutou te Iwi o te Puka-puka! He 
aha koutou e whakananu nei i te Pono ki 
te parau, ā, e huna atu nei i te Pono me te 
mōhio anō?

R. 8.

73. Ā, ka kī tētahi rōpū o te Iwi o te 
Pukapuka ki tō rātou anō hunga, ‘Ā te 
tīmatanga o te rā, kia whakapono ki 
ngā mea kua whaka-kitea ki te hunga 
whakapono, ā, kia whakahori ā te mutunga 
o te rā; tērā pea e hoki mai ai rātou.

74. ‘Ā, kaua e whakapono ki tētahi, 
kāore i te aru atu i tō kou-tou ake 
Whakapono.’ Hei whakautu, me kī, ‘Ko 
te ārahitanga a Allah anake te ārahitanga. 
Ehara i te mea nui, me hoatu ngā mea ki 
tētahi, rite tonu ki ngā mea kua hoatu ki 
a koutou; me i kore, ka totohe rātou ki a 
koutou i te aroaro o tō koutou Ariki.’ Me 
kī hoki, ‘Kei a Allah te ohaohatanga; e 
hoatu ana e Ia ki Tāna e pai ai. Tūturu, ko 
Allah te Kaihoatu o te tōnuitanga, te Whai 
Mātau nui rawa atu.

75. ‘Ko Tāna he whiriwhiri ki Tāna e 
pai ai mō Tōna tohu tangata. He tino nui 
hoki te manaaki a Allah.’

76. Ā, nō waenganui o te Iwi o te 
Pukapuka tērā anō tētahi, kia waiho 

e koe he pūranga kei a ia hei Tiaki, ka 
whakahokia e ia ki a koe. Tēra anō 
tētahi atu o rātou, kia waiho e koe kotahi 
tīnari anake kei a ia hei Tiaki, e kore e 
whakahokia e ia, kia tū rā anō koe ki 
a ia. Koinei mō tā rātou kī, ‘Kāore he 
whakapaenga ki a mātou mō te hunga 
kūare-ā-tuhi.’ Ko tā rātou he rūpahu ki a 
Allah, ā, kei te tino mōhio rātou ki te hara 
o taua mahi.

77. Āe rā, ko te tangata e pono ana ki 
tāna kawenata, ā, e mau ana ki te tika, e 
aroha ana hoki a Allah ki aua tāngata tika.

78. He pono, ko rātou e hoko atu ana i 
te kawenata a Allah, me ā rātou oati ki te 
utu iti, kāore he wāhi mō rātou i te Ao o 
muri ake nei. E kore a Allah e kōrero ki a 
rātou, e kore e aro mai ki a rātou ā te Ra 
Aranga, ā, e kore e meinga rātou kia mā. 
He pākaha hoki te whiu mō rātou.

79. Ā, nō waenganui o rātou tērā anō 
ētahi, e whakawiri ana ō rātou arero 
ā te pānuitanga atu i te Pukapuka, kia 
whakaaro ai koutou, nō te Pukapuka taua 
wāhi; engari ehara rā o te Pukapuka. Ā, 
ko tā rātou, ‘Nā Allah hoki tēnei.’ Engari 
ehara nā Allah tēnā. Ko tā rātou he rūpahu 
ki a Allah, me te āta mōhio anō.

80. Ehara mā te tangata, kia hoatu e 
Allah te Pukapuka, me te Whakaaronui, 
me te tūranga-o-te Poropiti ki a ia, ā, ka 
kīa e ia ki ētahi atu tāngata, ‘Me waiho 
hei pononga ki ahau, kāhore ki a Allah.’ 
Engari kē ka kīa e ia, ‘Kia whakaū i a 
koutou ki te Atua, inā hoki e whakaako 
nei koutou i te Pukapuka, ā, e pānui mai 
nei hoki.

81. Waihoki, e kore ia e whaka-hau ki a 
koutou, ‘Kia mau ki ngā anahera, me ngā 
Poropiti hei Atua.’ Ka whakahaua rānei e 
ia te whakahori ki a koutou, i te wā kua 
ngohenga koutou ki a Allah? 

R. 9.

82. Ā, tērā tētahi wā, i whaka-pūmautia 
ai e Allah te Kawenata-ā-ngā-Poropiti, me 
te kī, ‘Kua hoatu e Ahau te Pukapuka me 
te Whakaaronui ki a koutou. Ā, kia tae 
atu tētahi Karere (Poropiti) ki a koutou 
hei kaiwhakaatu o ngā ako kei a koutou, 
ka tino whakapono koutou1 ki a ia, ā, ka 
āwhina i a ia.’ Kātahi Ia ka pātai atu, ‘Kei 
te whakaae koutou ki tēnei, me te oati ki 
Ahau?’ Ka kī rātou, ‘Āe rā, e whakaae nei 
mātou.’ Kātahi Ia ka mea, ‘Kia whakaatu 
koutou; ko Ahau hoki hei Kaiwhakaatu 
me koutou.

83. ‘Ā, ko rātou ka tahuri atu mō muri 
atu, ko rātou rā hoki te hunga whakakeke.

84. Kei te rapua mai rānei e rātou 
tētahi Whakapono i tua atu i tā Allah i 
whiriwhiri ai? ahakoa te ngohe o ngā kiri 
o ngā rangi me te whenua ki a Ia, i runga i 
te ngākau pai, i te whakatohetohe rānei; ā, 
ahakoa tō rātou hokinga atu ki a Ia?

85. Me kī, ‘E whakapono nei mātou 
ki a Allah, ki ngā mea i tukua iho ki a 
mātou, ki ngā mea hoki i tukua iho ki a 
Aperahama, ki a Ihimaera, ki a Ihaka, ki 
a Hakopa rātou ko ōna uri, ā, ki ngā mea 
hoki i hoatu ki a Mohi, ki a Ihu, ki ētahi 
atu Poropiti e tō rātou Ariki. Ki a mātou 
kāore he rerekētanga o tētahi o rātou i 

1. ‘Koutou’ ki konei e pā ana ki ngā apataki o te Poropiti, kāore ki te Poropiti ā-kupu.

tētahi atu1, ā, e ngohe katoa nei mātou ki 
a Ia anake.’

86. Ā, ko te tangata ka rapu mai i te 
Whakapono kē atu i tō Islām, e kore rā e 
whakaaetia2 ā, i te Ao o muri ake nei, ka 
takoto ia me te hunga kua hinga noa.

87. Pēhea a Allah ka ārahi tika i te 
hunga i whakahori i muri mai i tō rātou 
whakapono, he mea whakaatu i te pono 
o te Karere a Allah, ā, kua puta mai ngā 
tohenga mārama ki a rātou? Kāore tā 
Allah he ārahi tika i te hunga mahi hē.

88. Āe rā, ko tō rātou utu te kanga 
ngātahi a Allah, a ngā anahera, a ngā 
tāngata.

89. Ka roa tā rātou āhua pērā rā. E kore 
tō rātou whakawhiu-nga e whakamāmātia, 
ā, e kore rātou e tukua he wā whakatā,

90. I tua atu i a rātou i rīpenetā i muri 
mai, ā, i whakatikatika i ā rātou mahi. 
Tūturu, he nui te murunga hara a Allah, 
he auau tonu Tōna tohu tangata.

91. Ko te hunga i whakahori i muri mai 
i tō rātou whakapono, ā, i nui haere tō 
rātou whakahori, e kore tō rātou ripenetā 
e manakohia. Ko rātou te hunga kua kotiti 
kē.

92. Ko ngā tāngata i whaka-hori, ā, i 
mate atu hei tāngata whakahori, e kore 
rawa tētahi utu e tangohia i tētahi o rātou 
whakaorangia ai, ahakoa tukua atu hei 
koura kia rite ki te whe-nua te taimaha. 

1. Arā, kāore tā mātou he whakapono ki ētahi Poropiti, me te whakahori ki ētahi atu.
2. Nōtemea kei roto i a Islam ngā ako taketake o ngā Whakapono katoa o mua atu.

He pākaha te whiu mō rātou; ā, e kore e 
kitea he kāwhina mō rātou.

WĀHANGA 4

R. 10.

93. E kore e taea e koutou te whiwhi 
tika, ā whakamahi noa koutou he wāhi o 
tā koutou e aroha mai ana; ā, ko te mea ka 
whakamahia e koutou, ka tino mōhiotia e 
Allah.

94. I mana tika ngā kai katoa mā te 
uri o Iharaira, i tua atu i whakahuatia 
‘tikakore’ e ngā Iharaira tonu mā rātou 
anō, i mua atu i whakakitea te Taurāh. Me 
kī, ‘Mauria mai te Taurāh, ā, pānuitia mai, 
mehemea e pono ana koutou.’

95. Heoi, ko te tangata ka tito i te kupu 
parau i runga i te ingoa o Allah mō muri 
atu, ko ia hoki o te hunga mahi hē.

96. Me kī, ‘I pono mai a Allah ki 
Tāna kīnga. Nō reira, me whai atu i te 
Whakapono o Aperahama. I aro tonu ia 
ki a Allah, ā, kīhai i whakatū i tētahi hoa-
atua ki a Ia. 

97. He pono, kei Bekā te Whare Tuatahi 
o Allah i hangā mō te uri tangata. Kī tonu 
rā i te whakapai-nga, ā, he take hoki o te 
ārahitanga mō ngā iwi katoa. 

98. E pā ana ngā Tohu mārama ki tērā 
Whare. He wāhi hoki tērā o Aperahama. 
Ko te tangata ka tomo atu ki rō Whare, ka 
whiwhi rangimārie hoki ia. Kua herea ngā 
tāngata whakapono kia whaka-rite rātou i 
te Haj kei taua Whare mō te whakaaro ki 

a Allah, mena ka taea e ia he ara. Ā, ko te 
tangata ka whakakāhore, e wātea ana hoki 
a Allah i ngā tāngata katoa.

99. Me kī, ‘Koutou te Iwi o te Pukapuka! 
he aha koutou e whakahori ana ki ngā 
Tohu mārama a Allah? He Kaiwhakaatu 
hoki a Allah ki ā koutou mahi.’

100. Me kī , ‘Koutou te Iwi o te 
Pukapuka! He aha koutou e aukati nei i te 
tangata whakapono i te ara o Allah, me te 
whakatau anō kia whakaparori kētia taua 
ara, ahakoa he kaiwhakaatu koutou o te 
Pono? Ehara a Allah i te mākūware ki ā 
koutou mahi.

101. Koutou te hunga whaka-pono! 
mena ka whakarongo kou-tou ki tētahi 
rōpū o te Iwi i hoatu rā te Pukapuka ki 
a rātou, mā rātou koutou e mea kia hoki 
anō koutou ki te whakahori, i muri mai i 
tō koutou whakapono.

102. Ā, pēhea ka whakahori koutou, 
inā e pānuitia atu nei ngā kupu a Allah 
ki a koutou, ā, e noho nei Tāna Karere ki 
waenganui i a koutou? Ā, ko te tangata e 
mau ana ki a Allah, kua arahina ia ki te 
ara tika.

R. 11.

103. Koutou e whakapono ana! 
me wehi ki a Allah, ki te korahi  
ka tika ki Tāna tūranga. Heoi, kaua e mate 
atu, ā kua ngohe katoa noa koutou1 ki a 
Allah.

1. Kia kitea te tuhinga āpiti i raro i te whiti 2:133 mō te whakamāramatanga.

104. Kia kaha tā koutou mau-nga 
ngātahitanga i te taura a Allah, ā, kia 
kaua tētahi wehenga e whakatupuria. Me 
mahara hoki ki tā Allah manaaki i a koutou 
i te wā i noho hoariri ai koutou ki a koutou 
anō, ā, Nāna ō koutou ngākau i tauhere 
mai, ā, nā Tāna manaaki i huri koutou hei 
tuā-kana, tēina ki a koutou anō. I tū taitata 
koutou ki te poka-ā-Ahi, ā, Nāna koutou 
i whakaora. Pēnei e whakamāramatia ana 
e Allah Āna Tohu, kia arahina ai koutou. 

105. I ngā wā katoa kia takoto he 
rōpū o koutou, e karanga ana ki te mahi 
pai, e whakahauhau ana i te tika, ā, e 
whakakāhore ana i te mahi kino. Ko rātou 
rā te hunga ka whiwhi ki te angitu nui.

106. Ā, kaua e pērā me te hunga i 
takoto tauwehe ki a rātou anō, ā, i rerekē 
ō rātou whakaaro i muri mai i te putanga 
mai o ngā Tohu mārama ki a rātou. Mō 
rātou hoki te whiu tino nui,

107. Ka puta mai he Rā, e marama ai 
ētahi mata, ā, e pōuri ai ētahi atu mata. 
Ka pātaia atu te hunga kua pōuri ō rātou 
mata, ‘I whakahori koutou i muri mai i tō 
koutou whakapono? Pēnei kia whiua mō 
tō koutou whakahori.’

108. Ā, ko rātou kua marama ō rātou 
mata, ka ūhia ki te tohu tangata o Allah; 
ā, ka noho rātou pēnā nā mō ake tonu atu.

109. Koinei ngā kupu a Allah e pānuitia 
atu nei e Mātou ki a koe i runga i te Pono; 
ā, kāore tā Allah he whakamahi hē ki ngā 
tāngata. 

110. Nā Allah ngā mea o ngā rangi me 
te whenua, ā, ki a Allah ka whakahokia 
ngā take katoa.

R. 12.

111. Ko koutou te iwi pai rawa atu, 
he mea whakaputa mō te painga o te uri 
tangata. E kau-hau ana koutou i te mahi 
pai, e whakakāhore ana i te mahi kino, 
ā, e whakapono ana ki a Allah. Me i 
whakapono mai te Iwi o te Pukapuka anō 
hoki, kua pai kē mō rātou. Nō waenganui 
o rātou tērā anō ētahi e whakapono ana, 
engari ko te nuinga o rātou te hunga 
whakakeke. 

112. E kore kau e taea e rātou 
te takakino i a koutou, hāunga ia te 
whakapānga o tētahi tū. Ā, ki te whawhai 
rātou ki a koutou, ka huri kōtua me te 
whati atu, ā, e kore rātou e āwhinatia.

113. I pākia rātou i te whaka-mā 
ahakoa ki hea i kitea rātou, i tua atu i ērā 
i takoto i raro i te kawenata a Allah me te 
kawenata a ngā tāngata. I hoki mai rātou 
tahi i te riri pākaha o Allah, ā, i pākia 
i te pōharatanga, mō tō rātou whakahori 
ki ngā Tohu a Allah, me ā rātou ātete 
papakore i ngā Poropiti, waihoki ā rātou 
whakatuturi me ā rātou takahi-ā- ture.

114. Engari kāore rātou katoa e rite 
ana. Tērā anō ētahi o te Iwi o te Pukapuka, 
e ū ana ki te tikanga pai, e pānui mai ana 
i ngā whiti a Allah i ngā haora o te pō, ā, 
e tapapa anā ki a Ia.

115. E whakapono ana rātou ki a Allah 
me te Rā Whakamutu-nga, e kauhau ana i 

te tikanga pai, e whakakāore ana i te mahi 
kino, ā, e whakataetae ana ki a rātou anō 
ki te mahi pai. Ko rātou hoki o te hunga 
tika.

116. Ahakoa he aha mahi pai ka mahia 
e rātou, e kore rawa e tukua mihikoretia. 
Kei te tino mōhio a Allah ki te hunga tika.

117. Ā, ko rātou e whakahori ana, 
e kore rawa ā rātou taonga me ā rātou 
tamariki e whai mana i te aha ki a Allah. 
Ko rātou hoki te hunga mō te Ahi; ā, ka 
tino roa tā rātou noho ki reira.

118. Ko te mea e whakamahia ana e 
rātou i te ao nei, e rite ana ki te hau tino 
makariri e pupuhi ana ki runga i te māra 
o te hunga i whakahaere hē ki ō rātou anō 
whaiaro, me te whakangaro i te katoa. 
Kīhai a Allah i whakahaere hē ki a rātou, 
e whakahaere hē ana rātou ki ō rātou anō 
whaiaro. 

119. Koutou e whakapono ana! 
kaua e mau ki ngā tāngata kē hei hoa 
ngākau mō koutou, me te whakarere i 
ō koutou anō tāngata. Kāore tō rātou 
kino ki a koutou e iti haere ana; ā, e 
hiahia ana rātou kia raruraru koutou. 
Kua puaki ō rātou mangai i te kaikino; 
he kino atu i ō rātou ngākau e huna nei.  
Kua whakamāramatia e Mātou ngā Tohu 
ki a koutou, mehemea he whai whakaaro 
koutou.

120. Kātahi te hunga kē kou-tou! 
e aroha ana ki a rātou, ā, kāore rātou i 
te aroha mai ki a koutou. E whakapono 
ana koutou ki te Pukapuka kia katoa, ā, 
kāore rātou i te whakapono mai. I tā rātou 

tūtaki ki a koutou, e mea ana rātou, ‘Kei 
te whakapono mātou;’ ā, i tā rātou noho 
taratahi, e ngau ana ō rātou matihao i te 
riri ki a koutou. Me kī, ‘Mate atu i roto i 
tō koutou riri!’ He pono, kei te tino mōhio 
a Allah ki ngā mea o roto o ngā ngākau.’

121. Ki te pā mai tētahi pai ki a koutou, 
e pōuri ana rātou, ā, ki te pā mai tētahi 
aituā, e koa ana rātou. Ā, ki te manawanui 
koutou, ki te tika mai hoki, e kore rawa 
koutou e takakinotia e ā rātou kaupapa 
kino. He pono, e karapoti ana a Allah i ā 
rātou mahi.

R. 13.

122. Tērā tētahi wā i puta mai ai koe 
i tōu whare i te ata, ki te whakanoho i te 
hunga whakapono ki ngā wāhi tau mō 
te pakanga. He Atua Rongo-i-te-katoa a 
Allah, he Whai Mātau nui rawa atu. 

123. Ā, tērā tētahi wā, i whaka-aro ai 
e rua rōpū o kou-tou ki te mahi hauaria, 
ahakoa tā Allah waiho hei tō rāua Kaitiaki. 
He pono, kia whakawhirinaki te hunga 
whakapono ki a Allah.

124. He pono, i āwhinatia kou-tou e 
Allah i te pakanga i tū ki Badr, i kahakore 
ai koutou. Heoi, kia tika ki a Allah, kia 
āhei ai i a koutou te whakawhetai ki a Ia.

125. Ā, tērā tētahi wā i mea atu ai koe 
ki te hunga whakapono, ‘E kore rānei e 
nui mō koutou, kia āwhinatia koutou e tō 
koutou Ariki ki ngā anahera e toru mano 
e heke ngātahi ana?

126. ‘Āe rā, ki te manawanui koutou, 
ki te tika mai ā te wā ka whakaeke rātou 
me te hihiko anō, ka tino āwhinatia 
koutou e tō koutou Ariki ki ngā anahera 
whakawhiu e rima mano’ 

127. I kōrerotia rā e Allah hei rongo pai 
mō koutou, kia tatū ai ō koutou ngākau. 
Kāore he āwhina, hāunga ia tā Allah, te 
Kaha Rawa, Whai Whakaaronui,

128. Kia hatepea atu e Ia he wāhi o te 
hunga whakahori, kia whakahaurarotia 
rānei rātou, ā, kia mūhore tā rātou hokinga.

129. Ehara i te aha tāu, ki te aro mai Ia 
ki tō rātou rīpenetā, ki te whiu rānei Ia ki 
a rātou; he hunga mahi hē rā hoki rātou.

130. Nā Allah ngā mea o ngā rangi 
me te whenua. He murunga hara Tāna ki 
Tāna e pai ai; he whakawhiunga ki Tāna 
e pai ai. He nui te murunga hara a Allah, 
he auau tonu Tōna tohu tangata.

R. 14.

131. Koutou e whakapono ana! 
kaua e horomi i te huamoni he nui te 
whakarautanga; ā, me wehi ki a Allah, kia 
whiwhi ai koutou ki te angitu.

132. Me wehi hoki ki te Ahi, kua rite 
rawa mō te hunga whakahori.

133. Ā, kia āta whakarongo ki a Allah 
me Tāna Karere, kia tohungia ai koutou.

134. Ā, kia hohoro ki te muru-nga hara 
a tō koutou Ariki, ki a Para-raiha hoki e 

toro ana te whānui ki runga i ngā rangi 
me te whenua, he mea whakarite mai mō 
te hunga tika,

135. Mō rātou e whakamahi ana i ngā 
taonga i te wā o tā rātou tōnuitanga, me te 
pōharatanga; mō rātou hoki e tāwhi ana i 
te riri, ā, e muru ana i te hē o ngā tāngata. 
E aroha ana hoki a Allah ki te hunga mahi 
pai.

136. Ā, kia mahi karihika rātou, 
kia whakamahi hē rānei ki ō rātou anō 
whaiaro, ka wawe mahara rātou ki a Allah, 
me te inoi murunga hara ki a Ia - ko wai 
te Kaimuru hara i tua atu i a Allah? Ā, 
kāhore tā rātou he tukurua i taua mahi me 
te āta mōhio anō.

137. Hei tō rātou utu te muru-nga hara 
a tō rātou Ariki, me ngā Kāri, ki raro rā 
ngā awa e rere ana. Ka noho rātou ki reira 
mō ake tonu atu. Anō te pai o te utu mō 
te hunga mahi pai!

138. Tūturu, kua pahure maha ngā 
tikanga o ngā iwi o mua atu i a koutou. 
Tāwhaitia te whenua, kia kite mai ai ki te 
tukunga iho o te hunga i whakahorihori 
ki te Pono.

139. He kōrero mārama hoki tēnei mō 
te uri tangata, he ārahi-tanga, he kupu 
tohutohu hoki mō te hunga tika. 

140. Kaua e māngere, kaua e pōuri, 
koutou tonu ka toa mai, mehemea he 
hunga whakapono koutou.

141. Mehemea kua takakinotia koutou, 
i takakinotia hoki te iwi hāngai pēnā nā. 

Koinei ngā rā e tauwhititia ana e Mātou ki 
waenganui i ngā tāngata, kia whakamātauria 
ai e Allah te hunga whakapono, 
ā, kia tangohia e Ia ētahi o koutou hei 
Maretire. Kāore a Allah i te aroha mai ki 
te hunga mahi hē. 

142. E pēnā ana a Allah, kia meinga 
e Ia te ngākau o te hunga whakapono 
kia tino mā; ā, kia urupatua te hunga 
whakahori.

143. Kei te whakaaro rānei koutou, 
ka tomo atu koutou ki rō Pararaiha, ā, 
kāore anō kia taiea i a Allah ērā o koutou 
i takakawe i runga i te ara o Allah, ā, 
kāore anō kia whakamātautauria te hunga 
manawanui?

144. I pīrangi tonu hoki koutou kia 
mate atu hei Maretire, i mua atu i tūtaki 
te mate ki a koutou. Āianei, e kitea rā e 
koutou, ā, e titiro nei koutou e pororaru 
kau ana.

R. 15.

145. Ko Muhammad te Karere a Allah. 
Kua hemo rā hoki ngā Karere katoa i mua 
atu i a ia1. Ki te mate atu ia, ki te patua 
iho rānei, ka tahuri atu rānei ō koutou 
tuarā? Kia mahara! ki te tahuri atu te 
tuarā o tētahi tangata, e kore rawa e taea 
e ia te takakino i a Allah i te aha. Ka 
whakawhiwhia rā hoki e Allah he utu pai 
ki te hunga whakawhetai.

146. Kāore e taea e tētahi te mate atu, 
hāunga ia ina tukua e Allah; he tikanga

1. E ai ki tēnei whiti, kua mate rawa a Ihu tama a Meri, nōtemea i haere ia hei Karere a Allah i mua atu i te 
Karere Muhammadsa.

tēnā kua oti te whakatakoto. Ā, ko te 
tangata e hiahia ana kia utua ia i te ao 
nei, e whakautua ana e Mātou pēnā nā; ā, 
ko te tangata e hiahia ana kia utua i te Ao 
o muri ake nei, e whakautua ana e Mātou 
pēnā nā. Tūturu, mā Mātou e hoatu he utu 
pai ki te hunga whakawhetai.

147. Anō te maha o ngā Poro-piti, i 
whawhai tini ngā Rapi i te taha o rātou! 
Kīhai rātou i ngenge mō tētahi raruraru i 
pā mai ki a rātou i runga i te ara o Allah, 
kīhai rātou i ngoikore, ā, kīhai i tuohu ki 
ngā hoariri. E aroha mai ana hoki a Allah 
ki te hunga manawanui.

148. Ka mea atu noa iho rātou, ‘E to 
mātou Ariki! murua ō mātou hara me ō 
mātou hē ki ā mātou take, whakakahatia 
ō mātou hikoi, ā, āwhinatia mai mātou kia 
toa mai ki runga i te hunga whakahori.’ 

149. Heoi anō, nā Allah i hoatu he utu 
pai ki a rātou i te ao nei, me te utu tino pai 
i te Ao o muri ake nei. E aroha mai ana 
hoki a Allah ki te hunga mahi pai.

R. 16.

150. Koutou e whakapono ana! mena 
ka whakarongo koutou ki te hunga 
whakahori, mā rātou e whakamahi kia 
tahuri atu ō kou-tou tuarā. Kātahi ka hoki 
koutou hei hunga he mea hinga noa.

151. Engari kē, ko Allah tō koutou 
Kaitiaki; ā, ko Ia te Pai Rawa o ngā 
kaiāwhina katoa.

152. He pono, ka whaowhina e e Matou 
he wewehi nui ki roto ki ngā ngākau o 

te hunga whakahori, mōtemea i whakatū 
rātou i ngā hoa-atua ki a Allah, ā, kāore 
tētahi tohenga kia tukua iho ki tēnei mahi. 
Ko te Ahi tō rātou kāinga. Kātahi te kino 
o taua wāhi mō te hunga mahi hē!

153. Tūturu, i whakaaturia e Allah te 
pono o Tāna kupu whakaari ki a koutou, 
i a kou-tou e tītaritari ana i a rātou nā 
Tāna tukunga. I pēnā nā, ā tae noa ki te 
wā i mau koutou i te kōpīpī, i tīmata ai 
te tautotohe ki a koutou anō mō te mātua 
take, ā, i whakatuturi, ahakoa tā Allah 
whakaatu ki a koutou i tā koutou i te aroha 
mai. Tērā anō ētahi o koutou i pīrangi ki te 
painga o te ao nei; ā, i pīrangi ētahi atu o 
koutou ki tō te Ao o muri ake nei. Kātahi 
Ia ka neke i a koutou, atu i a rātou, ki te 
whakamātautau i a koutou. He pono, kua 
murua kē e Ia ō koutou hara. He nui hoki 
te manaaki a Allah i te hunga whakapono.

154. I te wā, i te whati atu kou-tou, 
ā, kāore i te titiro whakamuri ki tētahi, 
e karanga atu ana te Karere a Allah ki a 
koutou, i roto i tō koutou rōpū atu. Nāna i 
whakatau he pāmamae ki runga i a koutou, 
nui kē i te pāmamae o mua atu, kia kaua 
koutou e āwhiti ki tētahi mea i hihipa e 
koutou, ki tētahi mea hoki i pā mai ki a 
koutou. E matatau ana hoki a Allah ki ā 
koutou mahi.

155. I muri mai i te pāmamae Nāna 
i whakatau he rangimārie, i parangia ai 
tētahi rōpū o koutou e te hiamoe; ā, i te 
manawapopore tētahi atu rōpū mō ō rātou 
ora, e whakaaro papakore ana he whakaaro 
mō Allah o tō te kūwaretanga. E ui atu 
ana rātou, ‘He whai mana rānei mātou ki 
tētahi take?’ Me kī, ‘Nā Allah anake te 



106

UPOKO 3 Wāhanga  4 Āle-‘ImrĀn

mana katoa.’ I te huna atu ō rātou ngākau 
i tā rātou kāore i whakaatu ki a koe. Ā, ko 
tā rātou, ‘Mehemea i whai mana mātou ki 
tētahi take, kua kore mātou e hinga iho ki 
konei.’ Me kī, ‘Mehemea i noho koutou ki 
rō whare, kua puta mai rā hoki ērā i tohua 
mō te hinganga, ā, kua haere ki ō rātou 
wāhi ake, ki reira hinga iho ai.’ I pēnā nā 
kia whakamātautauria e Allah ngā mea 
o ō koutou uma, ā, kia horoia ō koutou 
ngākau kia mā. Kei te tino mōhio a Allah 
ki ngā mea o roto o ngā uma. 

156. He pono, ko ērā o koutou i huri 
kōtua i te rā i tutaki ai ngā ope taua e rua, 
i mamingatia e Hātana mō ētahi mahi i 
mahia e rātou. Kua murua tō rātou hara 
e Allah. He nui hoki te murunga hara a 
Allah, he Whai Manawa-nui hoki Ia.

R. 17.

157. Koutou e whakapono nei! kaua e 
riro hei tāngata whakahori, i mea atu mō ō 
rātou tuākana, tēina, i haere atu ki te tāwhe 
whenua, i puta mai rānei ki te whawhai, 
‘Me i noho tahi rātou me mātou, kua kore 
e mate atu, kua kore e patua iho rānei.’ 
I whakamahia e Allah, kia meingataua 
kī he āwhititanga mō ō rātou ngākau. Ko 
tā Allah he hanganga i te koiora, me te 
whakamatenga; ā, he koi tō Allah kitenga 
i ā koutou mahi.

158. Mena ka patua iho koutou i runga 
i te ara o Allah, ka mate atu rānei, he pai 
kē te murunga hara a Allah me Tōna tohu 
tangata i tā rātou e kohi ana i tē ao nei. 

159. Ā, mena ka mate atu koutou, 
ka patua iho rānei, ki a Allah hoki ka 
whakaemia rawa-tia koutou.

160. Hei tohu tangata o Allah hoki 
tēnā, i ngāwari koe ki a rātou. Me i 
riro hei upoko mārō koe whai ngākau 
whakawiri, kua marara atu rā hoki rātou 
i tāu taha. Heoi, murua e koe te hē o ngā 
tāngata, inoia te murunga hara mō rātou, 
ā, kia rūnanga ki a rātou i ngā take. Mō 
āmuri, ina tango mahara koe ki tētahi 
take, me whakawhirinaki ki a Allah. E 
aroha mai ana hoki a Allah ki te hunga 
whakawhirinaki.

161. Ki te āwhinatia koutou e Allah, 
e kore rawa koutou e taea e tētahi. Ā, 
ki te whakarērea koutou e Ia, ko wai ka 
āwhina mai i a koutou ki a Ia? Āe rā, kia 
whakawhirinaki te hunga whakapono ki 
a Allah.

162. Ehara tā tētahi Poropiti kia 
tinihanga ia i tētahi. Ā, ko te tangata e 
tinihanga ana, ka haria e ia te hua o tāna 
tinihangatanga ā te Rā Aranga. Kātahi, ka 
utua ki ia whaiaro tōna utu kia katoa, ā, e 
kore rātou e hēngia.

163. E rite ana rānei te tangata e rapu 
ana i te whakaahuareka o Allah, ki te 
tangata ka hoki mai me te riri pākaha o 
Allah, ā, ko Kehena tōna kāinga? Koia 
hoki he wāhi hokinga kino rawa atu.

164. He rerekē ō rātou tūra-nga i te 
titiro a Allah. Ā, he koi tō Allah kitenga 
o ā rātou mahi.

165. He pono, i manakohia te hunga 
whakapono e Allah nā Tāna whakaara i 
te Karere i roto i a rātou anō. E takitaki nei 
ia i ngā kupu a Allah ki a koutou, e horoi 
nei i ō rātou ngākau kia mā, ā, e whakaako 

nei i te Pukapuka me te Whakaaronui ki 
a rātou. I mārama hoki tō rātou kotiti 
kētanga i mua atu.

166. Ia wā, kia pā mai tētahi raruraru 
ki a koutou, ka ui atu rānei koutou, ‘I hea 
tēnei?’ i te wā kua paparuatia noa mai tā 
koutou whakapānga o te raruraru ōrite ki 
a rātou. Me kī, ‘Mai i a koutou hoki tēnā.’ 
E taea ana hoki e Allah ngā mea katoa 
Tāna e pai ai.

167. Ā, ko te raruraru i pā ki a koutou 
i te rā i tutaki ai ngā ope taua e rua, i pā ki 
a koutou nā te tukunga a Allah, kia taiea 
ai i a Ia te hunga whakapono,

168. Ā, kia whakamātauria ai te 
hunga arero rua. I meatia atu ki a rātou: 
‘Kia whawhai i runga i te ara o Allah, 
āraia atu rānei ngā hoariri’. Engari ko tā 
rātou, ‘Me i waia mātou ki te whawhai, 
kua aru atu hoki mātou i a koutou.’  
I taua rā, i tata atu rātou ki te whakahori, 
i tō te whakapono. E whakapuaki nei 
ō rātou mangai ehara ki roto ki ō rātou 
ngākau. Kei te tino mōhio a Allah ki tā 
rātou e huna atu ana.

169. I noho rātou ki muri, ā, i mea 
atu mō ō rātou tuākana, tēina i haere ki 
mua, ‘Mehemea i whakarongo rātou ki a 
mātou, kua kore rātou e patua iho.’ Me ki, 
‘Kauparetia atu tō koutou ake mate rawa, 
ki te pono koutou.’

170. Kaua e pōhēhē mō te hunga 
i patua iho i runga i te ara o Allah: he 
tūpāpaku rātou. Engari kē, e ora ana rātou; 
ā, kei tō rātou Ariki e whāngaia ana.

171. E koa ana rātou ki tā Allah i hoatu 
ai ki a rātou o Tāna ohaohatanga; ā, e 
rongo mai ana i te rongo pai mō te hunga 
kāore anō kia tūtaki ki a rātou i muri mai 
i a rātou. Inanā! e kore te wehi e pā ki a 
rātou, ā, e kore rātou e pōuri.’

172. E koa ana rātou ki te hōmaitanga 
noa a Allah me Tāna manaaki. Ehara tēnei 
i te tikanga a Allah kia meinga e Ia te utu 
o te hunga whakapono hei kore noa iho. 

R. 18.

173. I whakaō mai rātou ki a Allah me 
Tāna Karere, ahakoa tō rātou whara. He 
utu nui mō erā o rātou i mahi pai ai, i mau 
ai ki te tika.

174. Ka mea ngā tāngata ki a rātou, 
‘Kua huihui noa mai he hunga toheriri ki 
a koutou; heoi, me wehi ki a rātou.’ Otirā 
i nui haere ai tō rātou whakapono. Ka kī 
rātou, ‘Ka Nui a Allah mō mātou; he pai 
rawa hoki Ia hei Kaitiaki.’

175. I  hok i  ma i  r ā t ou  me  t e 
manakohanga o Allah,  me Tāna 
ohaohatanga. Kāore tētahi kino i pā ki a 
rātou; i whai atu rātou i te whakaahuareka 
o Allah. He nui hoki te ohaohatanga a 
Allah.

176. He pono, e whakawehi ana a 
Hātana i ōna hoa. Heoi, kaua e wehi ki a 
rātou, wehi ki Ahau anake, mehemea he 
hunga whakapono koutou.

177. Ā, kia kaua te hunga e hohoro ana 
ki te whakahori e whakapōuri i a koe. E 

kore rawa e taea e rātou te takakino i a 
Allah i te aha. E mea ana a Allah kia kāore 
tētahi wāhi e tāpuitia mō rātou i te Ao o 
muri ake nei. He tino nui hoki te whiu mō 
rātou. 

178. He pono, ko rātou i whakawhiti 
i te whakapono ki te whakahori, e kore e 
taea e rātou te takakino i a Allah i te aha; 
he tino pākaha hoki te whiu mō rātou.

179. Ā, kia kaua te hunga whakahori e 
pōhēhē: he pai tā Mātou tukunga i te wā 
whakatā ki a rātou. E tukua ana e Mātou 
he wā ki a rātou kia nui haere ai tō rātou 
hara. He whakahauraro hoki te whiu mō 
rātou.

180. Kāore a Allah i te whaka-rere 
i te hunga whakapono i te āhua e noho 
nei koutou, kia wehewehea rā anō e Ia 
te hunga kino i te hunga pai. Ā, kāore tā 
Allah he whakamōhio ki te katoa o koutou 
te rongo mō ngā wā e heke mai nei. Engari 
kē e whiriwhiri ana a Allah mō taua take 
ki Tāna e pai ai o Āna Karere. Nō reira me 
whakapono ki a Allah me Āna Karere. Ā, 
ki te whakapono koutou, me te mau ki te 
tika, mō koutou te utu tino nui. 

181. Ā, kia kaua ērā tāngata e kaiponu 
ana i tā Allah i hoatu ai ki a rātou o Tāna 
ohaohatanga, e pōhēhē mai: e pai ana taua 
mahi mā rātou; engari kē, he kino pū mā 
rātou. Ko te mea i kaiponuhia e rātou ka 
mahia hei mekameka ā te Rā Aranga, 
ā, ka heia ki ō rātou kaki. Nā Allah ngā 
‘mea tuku iho’ o ngā rangi me te whenua. 
E Matatau ana hoki a Allah ki ā koutou 
mahi.

R. 19.

182. He pono, kua rongona e Allah te 
kupu o ngā tāngata, ‘He rawakore a Allah, 
ā, he whai rawa mātou.’ Ka tuhia e Mātou 
tā rātou kupu, me ā rātou ātete papakore 
i ngā Poropiti; ā, mā Mātou e kī, ‘Whiua 
ki te wera nui.’

183. Ka pēnātia mō ō koutou ringa i 
tono ki mua hei mahi; kāore tā Allah he 
whakahaere hē ki Āna pononga.

184. I  m e a  a t u  r ā t o u ,  ‘K u a 
whakapūmautia e Allah tā mātou kupu, ‘E 
kore mātou e whakapono ki tētahi Karere 
kia mauria mai rā anō e ia he whakahere 
ki a mātou ka pau katoa i te ahi.’ Me kī, 
‘Tūturu, kua tae ngā Karere ki a koutou 
i mua atu i ahau me ngā Tohu mārama, 
me tā koutou kupu nei. He aha oti koutou 
i ātete ai i a rātou, mehemea i pono kou-
tou?’

185. Mehemea i whakahori-hori rātou 
i a koe, kua whakahori-horia anō ngā 
Karere i mua atu i a koe. Kua tae rātou me 
ngā Tohu mārama, me te Whakaaronui, 
me te Pukapuka mārama.

186. Ka mau ngā koiora katoa i te mate 
rawa; ā, ka utua ki a koutou tō koutou 
utu kia katoa ā te Rā Aranga. Ā, ko te 
tangata kua whakaorangia i te Ahi, ā, kua 
whakaurua ki rō Pararaiha, kua riro i a ia 
te angitu nui. He rangitahi ia te oranga i te 
ao nei, he pōhēhētanga noa iho.

187. Ka whakamātauria hoki koutou 
ki ā koutou taonga me ō koutou whaiaro. 
Ka rongona anō hoki e koutou ngā 

kupu mamae i ngā tāngata i hoatu rā te 
Pukapuka ki a rātou i mua atu i a koutou; 
ā, ka pēneitia e te hunga e whakatū ana i 
ngā hoa-atua ki a Allah. Ki te manawanui 
koutou, ki te mau tonu ki te tika, ka waiho 
rā hei mahi tino māia.

188. Ā, kia mahara ki te wā, i 
whakapūmautia ai e Allah he kawenata a 
te Iwi i hoatu rā te Pukapuka ki a rātou, 
me te kī, ‘Ka tino whakamāramatia e 
koutou te ako ki ngā tāngata, ā, e kore rā 
e hunatia e koutou’. Engari kīhai i taro, i 
akiritia taua kawenata e rātou ki tuarā mō 
te utu iti. He kino hoki i tā rātou e hoko 
mai nei.

189. Ko ngā tāngata e koa ana ki ā rātou 
mahi, ā, e hiahia ana kia whakamihia rātou 
mō ngā mahi hoki kīhai i mahia e rātou, 
kaua e pōhēhē i a koe, ka whakaorangia 
rātou i te whiu. He tino pākaha hoki te 
whiu mō rātou.

190. Nā Allah te rangatiratanga o ngā 
rangi me te whenua; ā, e taea ana e Allah 
ngā mea katoa Tāna e pai ai.

R. 20.

191. Kei roto hoki i te hanga-nga o ngā 
rangi me te whenua, i te pō me te ao e 
tauwhiti tonu ana, tērā maha ngā Tohu mō 
te hunga whai whakaaro,

192. Kō rātou e mahara ana ki a Allah 
e tū ana, e noho papa ana, e takoto kaokao 
ana, ā, e whakaaroaro ana ki te hanganga o 
ngā rangi me te whenua, e whakaatu ana, 
‘E tō mātou Ariki! kīhai aua mea i hangā 
e Koe kāore he take. He Tapu Koe, heoi, 

whakaorangia mātou i te whiu-ā-Ahi. 

193. ‘E tō mātou Ariki! ko te tangata 
ka whakaurua e Koe ki roto ki te Ahi, kua 
hauraro hoki ia i a Koe; ā, kāore hoki he 
kaiāwhina mō te hunga mahi hē.

194. ‘E tō mātou Ariki! i pā i a mātou he 
karanga a te kaikaranga ki te whakapono, 
e mea atu ana: ‘Tena, whakapono mai 
ki tō koutou Ariki.’ ā, whakapono ana 
mātou. Heoi, e tō Mātou Ariki! murua ō 
mātou hara, tangohia ō mātou kino; ā, ina 
mate atu mātou kia whakaurua ki roto ki 
te hunga tika. 

195. ‘E tō mātou Ariki! hōmai ki a 
mātou i Tāu i whakaari ai mō mātou ki 
Āu Karere1; ā, kei whakahaurarotia mātou 
ā te Rā Aranga. He pono, kāore Koe i te 
taka ki Tāu kupu whakaari.’ 

196.  Nō reira ka whakarongo tō rātou 
Ariki ki tā rātou inoi, ā, ka mea, ‘E kore 
e tukua e Ahau kia kore noa iho te mahi 
a tētahi kaimahi o koutou, ahakoa ko ia 
te tāne, te wahine rānei - tūturu, e pā 
ana ētahi o koutou ki etahi atu. Ko rātou 
i heke atu, i panaina i ō rātou whare, i 
tūkinotia i runga i Tōku ara, i whawhai, 
ā, i whakamatea, ka tangohia ō rātou kino 
e Ahau; ā, Māku rātou e whakatomo ki 
roto ki ngā Kāri, ki raro rā ngā awa e rere 
ana. He utu pai nā Allah tēnā. Kei a Allah 
hoki te utu pai rawa atu.’

197. Kia kaua te rererere o ngā 
tāngata whakahori ki roto ki ngā kāinga 
e māminga i a koe.

1. E pā ana tēnei ki     ‘te Kawenata-ā-ngā-Poropiti (whiti 3:82)ميثاق النبيين

198. He iti noa iho te painga rangitahi i 
tēnei ao; mō muri atu ko Kehena tō rātou 
kāinga; he wāhi kino rawa hoki tērā.

199. Engari, ko rātou i tika ki tō rātou 
Ariki, mō rātou ngā Kāri, ki raro rā ngā 
awa e rere ana. Ka noho rātou ki reira mō 
ake tonu atu. He whakamanuhiri a Allah 
hoki tēnā; ā, ko te mea e takoto ana kei a 
Allah, he tino pai tērā mō te hunga tika. 

200. Ā, ō waenganui o te Iwi o te 
Pukapuka tērā anō ētahi, e whakapono 
ana ki a Allah me ngā mea i tukua iho e 
Ia ki a koutou, ki ngā mea hoki i tukua 
iho ki a rātou, ā, e hūmārire ana rātou ki 
a Allah. Kāore rātou i te hoko atu i ngā 
kupu a Allah mō te utu iti. Mō rātou te utu 
tino pai kei tō rātou Ariki. He Tere hoki a 
Allah hei Kaiwhakawā o ngā mahi. 

201. Koutou te hunga whaka-pono! kia 
manawanui mai, ā, kia whakahauhaua te 
manawanui ki ngā tāngata; tiakina hoki e 
koutou ngā rohe whenua, ā, me wehi ki a 
Allah, kia whiwhi angitu ai koutou.

4. AL-NISĀ

Nā Allah i whakakite tēnei Upoko o te Korānu Tapu ki Metīna, i te tau tuatoru ki te tau 
tuarima o te Hijrā. Kotahi rau e whitu tekau mā whitu ngā whiti kei roto i tēnei Upoko.

I te tīmatatanga o tēnei Upoko te kaupapa o te hanganga o te momo tangata i roto i te 
 koiora kotahi’.  E ai ki te whiti 2 o tēnei Upoko, nā Allah “koutou i hanga i roto‘  نفسٍ وأحدةٍ
i te koiora kotahi; ā, i roto i taua mea Nāna tōna hoa i hanga. I muri mai, i roto i a rāua i 
hora ake tokomaha ngā tāne me ngā wāhine”. Ehara tēnei e pā ana ki Ārama me Ewa tāna 
wahine, engari ki te hanganga o nehe ra.

Kei roto i tēnei Upoko te kōrero mō ngā pakanga tino pākaha.  Hei tukunga iho o aua 
pakanga i puta mai maha ngā pouaru me ngā pani. Ki te whakatikatika i taua raruraru (te 
tokomaha o ngā wāhine me te tokoiti o ngā tāne), kua tohutohungia ki ngā tāne kia mārena 
rātou i ngā wāhine nui ake i te kotahi - ki te mau rātou ki te tōkeketanga ki waenganui i aua 
wāhine; engari, ki te kore e taea e tētahi, ka nui te kotahi wahine māna.

Muri ake nā kua whakatakotoria te ture mō te tohanga o te ‘mea tuku iho’ o te tangata kua 
mate atu. He tino whānui te ture ki tēnei kaupapa (whiti 8-13 o tēnei Upoko). 

Kei roto i tēnei Upoko kua kōrerotia ētahi mea mō ngā Hūrai i whakataka i tā rātou kawenata; 
mō te taupānga hoki o ngā Hūrai me ngā Karaitiana, waihoki mō te whakangārahu o ngā 
Hūrai ki te whakamate i a Ihu Karaiti ki runga i te rīpeka. Engari nā Allah i whakaora a Ihuas 
i taua matenga (whiti 158). 

Kei roto i tēnei Upoko kua kōrerotia he kite: e kore tētahi hapū o ngā Iharaira e takoto 
whakaponokore kia katoa; arā, ka whakapono ētahi whaiaro o ia hapū ki a Ihuas i mua mai 
i tō rātou mate tarawhare.  I whakarite tēnei kite i muri mai te hekenga o Ihuas ki Kahimire, 
Inia. Ki reira tokomaha o ngā hapū o Iharaira i whakapono ki a ia.

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Koutou e ngā tāngata! kia tika ki 
tō koutou Ariki, Nāna koutou i hanga i 
roto i te koiora kotahi; ā, i roto i taua mea 
Nāna tōna hoa i hanga. I muri mai, i roto 
i a rāua i hora ake tokomaha ngā tāne me 
ngā wāhine. Me wehi ki a Allah, i runga 
i Tōna ingoa e rapu āwhina nei tētahi o 
koutou i tētahi; ā, me anipā koutou ki 
ngā whanaunga. He Kaimātakitaki hoki a 
Allah ki ā koutou mahi.

3. Me hoatu ki ngā pani ā rātou taonga. 
Kaua te mea kino e whaka-whititia 
ki te mea pai; ā kaua ā rātou taonga e 
whakapaua me te whakaranu ki ā koutou 
taonga. He nui hoki te hara o taua mahi.

4. Ki te hopohopo koutou, e kore e 
taea e koutou te tōkeke ki waenganui i 
ngā wāhine pani ina mārenatia e koutou, 
kia mārena o ngā wāhine wātea ka 
paingia e koutou - kia tokorua, tokotoru 
rānei, tokowha rānei. Ā, ki te hopohopo 
koutou, e kore e taea e koutou te tōkeke 
ki waenganui i a rātou, kia kotahi anake; 
mārena rānei i ngā wāhine e takoto nei i 
raro i ō koutou mana1. Pēnā, ka tata atu e 
kore koutou e takahi i te tōkeketanga.

1. Arā, i ngā wahine taurekareka kīhai tētahi o ō rātou whanaunga, ā rātou tāne rānei i haere ake ki te 
tango anō i a rātou. Kāore tēnei āhuatanga e mana ana i ēnei rā. 

Ngā Whiti 177

AL-NISĀ’
(I whakakitea tēnei Upoko i muri mai i te Hijrā)

5. Kia hoatu ki ngā wāhine i ā rātou 
moni-mārena1. Ā, mena ka murua e rātou 
he wāhi o taua mea i runga i te ngākau pai, 
whaka-paua rā hei mea pārekareka.

6. Ā, kauaka e hoatu ā koutou rawa - 
nā Allah i whakarite hei pou mō tō koutou 
oranga - ki ngā kūare. Ahakoa rā, kia 
whāngaia rātou, whakakākahuria hoki, ā, 
kia kōrerotia ngā kupu ngāwari ki a rātou.

7. Ā, whakamātautauria e koutou ngā 
pani, ā pakeke noa rātou mō te mārena. Ā, 
ā tō koutou kitenga, kua pakari tō rātou 
whakaaro, whakahokia ā rātou taonga 
ki a rātou. Kaua rawa ā rātou taonga e 
whaka-paua tōtōātia, me te hohoro anō 
kei pakeke rātou. Mehemea he whai rawa 
te kaitiaki pani, kia kaua ia e kai i roto 
i tā te pani; ā, mehemea he rawakore 
ia, kia kai ia ki tō te tikanga pai. Ā, ā tā 
koutou whakahokinga i ā rātou taonga, 
whakatūria ngā kaiwhakaatu ki a rātou; 
ā, ka nui a Allah hei Kaiwhakawā o ngā 
mahi.

8. Mō ngā tāne he wāhi o ngā mea ka 
mahue i ngā mātua me ngā whanaunga; 
waihoki, mō ngā wāhine he wāhi o 
ngā mea ka mahue i ngā mātua me ngā 
whanaunga, ahakoa he iti te wāhi, he rahi 
rānei. He wāhi whakarite rā e ai ki te ture.

9. Ā, ā te tohanga o te mea tuku iho, 
kia tae mai ērā whanaunga kāore he wāhi 
mō rātou i te ture, ngā pani, ngā rawakore 
hoki, hoatu tētahi mea ki a rātou hoki; ā, 
kōrerotia he kupu pai ki a rātou.

1. E ai ki te ture, e utua ana te moni-mārena e te tāne ki tāna wahine, kāore ki ngā mātua o te wahine, ki
tētahi atu o ngā whanaunga rānei.

10. Ā, kia wehi ngā tāngata, mehemea 
ka mahue uri ngoikore i a rātou, ka nui tō 
rātou mānuka-nuka mō aua uri. Heoi, me 
tika tonu rātou ki a Allah, kia kōrerotia 
hoki e rātou he kupu tika.

11. Ko rātou e kai ana i ngā taonga a 
ngā pani i runga i te hē, he ahi rā e kainga 
ana e ō rātou puku. Ā te Rā Aranga ka 
maka rātou ki rō Ahi muramura.

R. 2.

12. E whakahau ana a Allah ki a koutou 
mō ō koutou uri: mō te tāne tētahi wāhi 
o te mea tuku iho i rite ki tō ngā wāhine 
tokorua. Ā, mehemea he tamāhine anake 
rātou nui atu i te tokorua, mō rātou e rua 
hautoro o ngā mea ka mahue i te tangata 
mate; ā, mehemea ka kotahi anake te 
tamahine, mōna te haurua. Ā, mō tēnā mō 
tēnā o ōna mātua ora te hauono o ngā mea 
kua mahue, mehemea he uri tō te tangata 
mate. Ā, mehemea kāore ōna uri, ā, mō ōna 
mātua anake ngā mea katoa kua mahue, 
mō te whaea te hautoru. Ā, mehemea he 
tuākana, tēina, tuāhine o te tangata mate, 
mō tōna whaea te hauono i muri i te utunga 
o tētahi wīra kua wīra-hia e ia, o tētahi 
pūtia tārewa rānei kua whakatārewatia 
e ia. Kāore koutou i te mōhio, ko wai 
o ō koutou mātua tāne me ā koutou  
tama tāne ka tata atu ki te whaka-puta 
painga mō koutou. He whakaritenga nā 
Allah hoki tēnā. Tūturu, he Whai Mātau 
tino nui a Allah, Whai Whakaaronui hoki.

13. Ā, mō koutou te haurua o te mea 
ka mahue i ā koutou wāhine mehemea 
kāore ō rātou uri; ā, mehemea he uri tō 
rātou, mō koutou te hauwha o ngā mea 

ka mahue i a rātou i muri i te utunga o 
tētahi wīra kua wīrahia e rātou, o tētahi 
pūtea tārewa rānei kua whakatārewatia. 
Waihoki, mō ā koutou wahine te hauwha 
o ngā mea ka mahue i a koutou, mehemea 
kāore ō koutou uri. Ā, mehemea he uri tō 
koutou, mō rātou te hauwaru o ngā mea 
ka mahue i a koutou i muri i te utunga o 
tētahi wīra kua wīrahia e koutou, o tētahi 
pūtea tārewa rānei kua whakatārewatia. Ā, 
mena ka tohaina te mea tuku iho o te tāne, 
o te wahine rānei, ā, kāore ōna mātua, 
kāore ōna uri, engari kotahi te tuakana, 
teina rānei, ā, kotahi tāna tuahine, tungāne 
rānei, mō tēnā mō tēnā o rāua te hauono. 
Ā, mehemea he nui ake te tokomaha, mō 
rātou ngātahi te hautoru i muri i te utunga 
o tētahi wīra kua wīra-hia e ia, o tētahi 
pūtea tārewa rānei kua whakatārewatia; 
ā, kia kaua tētahi e whakahōhātia. He 
whakahau tēnā nā Allah. He Whai Mātau 
tino nui a Allah, he Whai Manawanui 
hoki.

14. Koinei ngā rohe kua whaka-
ritea e Allah. Ko ia ka whakarongo 
ki a Allah me Tāna Karere,  ka 
tomokia ki roto ki ngā Kāri, kei  
raro ngā awa e rere ana. Ka noho rātou 
ki reira mō ake tonu atu; koinei te angitu 
tino nui.

15. Ā, ko te tangata ka whaka-tuturi 
ki a Allah me Tāna Karere, ā, ka takahi 
i Āna rohe, Māna ia e whakatomo ki rō 
Ahi. Ka tino roa tāna noho ki reira. He 
whiu whakamā anō hoki mōna.

R. 3.

16. Ā, ko ērā wahine o koutou i mahi 
tahi i te mahi karihika1 kia tangohia e wha 
ngā kaiwhaka-atu o koutou ki a rātou. Ā, ki 
te whakaatu rātou, kia āhua whakatikina 
rātou ki rō whare (arā, kauaka rātou e 
tukua ki te haere taratahi a waho) ā mate 
noa rātou, ā whakatuwhera noa rānei a 
Allah i tētahi ara mō rātou.

17. Ā, ko ngā tāne tokorua o koutou 
i pēnā nā2 whiua tinanatia rāua tahi. 
Mō muri atu, ki te ripenetā rāua, ā, ka 
whakatikatika i ā rāua mahi, whakatahatia 
tā rāua. Tūturu, he nui tā Allah tahuri mai 
ki te ripenetā, he auau tonu Tōna tohu 
tangata.

18. Me tino whakaae a Allah ki te 
rīpenatā o ērā tāngata ka mahi kino e 
kūare ana, ā wawe tonu ka rīpenetā mai. 
Ko rātou te hunga ka whakaae a Allah ki 
tō rātou rīpenatā. He Whai Mātau tino nui 
a Allah, he Whai Whakaaronui hoki.

19. Engari, kāore te rīpenetā o ērā 
tāngata i te whai mana, e mahi kino ana 
ā tae noa ki te wā ka whakatata te mate 
rawa ki tētahi o rātou, ā, ka meatia atu e 
ia, ‘Āianei e rīpenetā nei ahau.’ Waihoki, 
kāore he rīpenetā tā te hunga ka mate atu 
hei hunga whakahori. Kua whakaritea mai 
e Mātou he whiu pākaha mō rātou.

20. Koutou te hunga whaka-pono! ehara 
i te tika kia mamau ‘mea tuku iho’ koutou 
ka mahue i ngā wāhine. Ā, kaua e tūkino i 
a rātou ki te kohaki ētahi wāhi o tā koutou 

1. E pā anō ana tēnā ki te wahine moe wahine. E wha ngā kaiwhakaatu e tiaki ana i a rātou.
2. E pā ana tēnā ki te tāne moe tāne. Engari e kore rāua e whakatikinatia pērā i tō ngā wāhine, inā hoki ki
runga i ngā tāne te whāngainga o ngā whānau.



Wāhanga  4 UPOKO 4

121

Al-Nisā’

kua hoatu noa ki a rātou - hāunga ia ka 
mārama ā rātou mahi karihika. Kia tino 
pai tā koutou taunoho ki a rātou. Ā, ki 
te kinongia rātou e koutou, tērā pea, e 
kinongia ana tētahi mea e koutou, ā kua 
whakatakotoria e Allah maha ngā pai i 
roto.

21. Ā, mena ka taka mahara koutou ki te 
mārena i tētahi wahine mō te wāhi o tētahi 
atu, ā, kua hoatu kē e koutou he pūranga o 
tētahi mea ki tētahi o rātou, kaua e tango 
he aha o taua mea. Ka tangohia e koutou i 
runga i te heitara teka, i te hara mārama?

22. Pēhea ka tangohia rā e koutou, kua 
moe kē ētahi o koutou ki ētahi atu, ā, 
kua tangohia e ā koutou wāhine ā koutou 
kawenata ū?

23. Kaua e mārena i ngā wāhine i 
mārenatia e ō koutou mātua i mua atu - e 
kapea ana te mahi o mua atu. He mahi 
karihika, whakariha-riha tēnā, he ara kino 
rawa anō.

R. 4.

24. He tikakore tā koutou mārena i ō 
koutou whāea, i ā koutou tamāhine, i ā 
koutou tuā-hine, i ngā tuāhine o ō koutou 
mātua tāne, i ngā tuakana, teina o ō koutou 
whāea, i ngā tamāhine a ō koutou tuakana 
teina, i ngā tamāhine a ā koutou tuāhine, 
i ō koutou whaea whāngai, i whaka-
ngote i a koutou, i ngā tuāhine whāngai, 
i ō koutou hungawai, i ngā tamāhine a ā 
koutou wāhine i tupu ake ki roto i ō koutou 
whare, ā kua pā koutou i ō rātou whaea - 
engari kāore he hara i te wā kāore koutou 
i pā ki ā rātou whaea. He tikakore hoki i 

ngā wāhine a ā koutou tama o ō koutou 
hope, me tā koutou mārena i tētahi wāhine 
i te taha o tōna tuakana teina rānei - kua 
kapea te kehi o mua atu. He nui hoki te 
murunga hara a Allah, he auau tonu Tōna 
tohu tangata.

WĀHANGA 5

25. He tikakore tā koutou mārena i ngā 
wāhine he tāne ā rātou - i tua atu i ngā 
wāhine e takoto nei i raro i ō koutou mana.1 
E ārai ana te Pukapuka a Allah i a koutou. 
Ā, he mana tika mō koutou ngā wāhine i 
tua atu i ērā kua kōrerotia. E wātea ana 
koutou ki te mārena i a rātou ki ā koutou 
taonga i runga i te tika, kāore i runga i 
te mahi karihika. Ā, hoatu ki a rātou i 
ā rātou moni-mārena he mea whakarite 
i te ture, inā hoki e whiwhi painga ana 
koutou i a rātou. Ā, kāore he hara ki tā 
koutou whakarerekē i te moni-mārena, ina 
tauwhakaaetia. He Whai Mātau tino nui a 
Allah, he Whai Whakaaronui hoki. 

26. Ā, ko ērā o koutou kāore e kaha 
ana - nō te pōharatanga - ki te mārena i 
ngā wāhine wātea e whakapono ana, kia 
mārena rātou o ngā wāhine taurekareka 
e whakapono ana. E mōhio ana a Allah 
ki ō koutou whakapono; e pā ana ētahi 
o koutou ki etahi atu. Ā, kia mārena i a 
rātou nā te tukunga o ō rātou kaitiaki, me 
te hoatu moni-mārena ki a rātou i runga i 
te tikanga pai. Mārena i a rātou, i a rātou 
e horomata ana, kāore ā rātou he mahi 
karihika, kāore rānei he tahu puku ā rātou. 
I muri atu i te mārena, ki te mahi karihika 
rātou, ka haurua tō rātou whiu i tō ngā 
wāhine wātea. E tukua ana te mārena 

1. Kia kitea te tuhinga āpiti i raro i te whiti 4, mō te whakamāramatanga.

pēnā, ki ērā o koutou e wehi ana ki tāna 
taka ki rō hara ina noho takakau. Ā, ki te 
manawanui koutou ka pai kē mō koutou. 
He nui te murunga hara a Allah, he auau 
tonu Tōna tohu tangata.

R. 5.

27. E mea ana a Allah kia t ino 
whakamāramatia e Ia ngā mea ki a koutou, 
kia arahina ai koutou ki ngā tikanga pai 
o te hunga o mua atu i a koutou, ā, kia 
tahuri mai Ia ki ō koutou rīpenetā. He 
Whai Mātau tino nui a Allah, he whai 
whakaaronui hoki.

28. Ā, e mea ana a Allah ki te tahuri 
mai ki ō koutou ripenetā, ā, e mea ana 
ngā tāngata e whai atu ana ki te hiahia-
ā-kikokiko, kia hihiko tā koutou tahuri ki 
a rātou.

29. E mea anō ana a Allah kia 
taimāmātia tā koutou kawenga, inā hoki 
he ngoikore te hanganga o te tangata. 

30. Koutou e whakapono ana! kaua e 
whakapau i ngā taonga o ō koutou ake 
iwi i runga i te mahi poka noa. Engari kē, 
e tukua ana te hoko i runga i tā koutou 
tauwhakaae; ā, kaua e whakangaro i ā 
koutou ōhanga; he nui hoki te tohu tangata 
o Allah ki runga i a koutou.

31. Ā, ki te pēnei te mahi a tētahi i 
runga i te ngau kē me te hē, mā Mātou 
ia e maka ki te Ahi. He ngāwari tēnā ki 
a Allah.

32. Ā, ki te papare koutou i ngā hara nui 
i whakakāhoretia ki a koutou, ka tangohia 

e Mātou ō koutou kino, ā, ka whakaurua 
koutou ki rō wāhi tino hōnore.

33. Ā, kaua e popono ki ngā mea i 
whakanuia ai ētahi o koutou e Allah ki 
runga ake i ētahi atu. Mō ngā tāne he wāhi 
o ō rātou utunga; ā, mō ngā wāhine he 
wāhi o ō rātou utunga. Ā, inoi atu ki a 
Allah i Tāna ohaohatanga. He pono, he 
Whai Mātau a Allah ki ngā mea katoa.

34. Kua hangā e Mātou ngā uri ake mō 
te katoa, kia tango ‘mea tuku iho’ rātou 
ka māhue i ngā mātua me ngā whanaunga. 
Ā, hoatu wāhi tika ki ā rātou anō hoki kua 
whakapūmautia e koutou he kawenata ki 
a rātou. Tũturu, he Kaiwhakaatu a Allah 
ki ngā mea katoa.

R. 6.

35. He kaitiaki ngā tāne o ngā wāhine, 
inā hoki kua whakanuia e Allah ētahi 
o koutou ki runga ake i ētahi atu; ā, e 
whakapau ana ngā tāne i ā rātou taonga 
mā ngā whānau. Nō reira, e whakarongo 
ana ngā wāhine tika ki a rātou; ā, i ā rātou 
tāne e ngaro ana, e tiaki ana i ngā mea 
kua whakahaua e Allah kia tiakina. Ā, 
ki te hopohopo koutou, ka whakatuturi 
ā koutou wāhine, kia mātua tohutohu 
ki a rātou, mō muri atu taratahina ō 
rātou moenga, ā, ki te tino matea, patua 
māmātia rātou. Ā, ki te whaka-rongo rātou 
ki a koutou, kaua rawa tētahi takunga e 
rapua ki a rātou. Tūturu, he Runga Rawa 
a Allah, he Rahi Rawa hoki.

36. Ā, mena ka hopohopo kou-tou i te 
putanga mai o te nga-ngare ki waenganui i 
a rāua, whakatūria he kaiwhakarite mōhio 

nō te whare o te tāne, he kaiwhakarite 
mōhio nō te whare o te wahine hoki. Ā, ki 
te hiahia rāua kia whakatikatia te take, mā 
Allah ō rāua ngākau e whakakotahi. He 
Whai Mātau tino nui a Allah, he Matatau 
anō hoki. 

37. Kia koropiko ki a Allah, ā, kaua e 
whakatū i tētahi mea hei hoa-atua ki a 
Ia. Ā, kia mahi pai ki ngā mātua, ki ngā 
whanaunga, ki ngā pani, ki ngā rawakore, 
ki ngā hoa tata e huānga ana me ngā hoa 
tata e manene ana, ki ngā takahoa, ki ngā 
tāngata e taka haere ana, ki a rātou hoki e  
takoto ana i raro i ō koutou mana. He 
pono, kāore a Allah i te aroha mai ki te 
tangata whakahīhī, e pākiwaha ana,

38. Ki a ia e matapiko ana ā, e whakaako 
ana i te matapiko ki ngā tāngata, ā, e 
huna ana i tā Allah i hoatu ai ki a rātou 
o Tāna ohaohatanga. Kua whakaritea mai 
e Mātou he whiu whakahau- raro mō te 
hunga whakahori,

39. Mō rātou e whakamahi ana i ā 
rātou taonga kia kitea e ngā tāngata, ā, 
kāore i te whakapono ki a Allah me te Rā 
Whakamutunga. Ā, ko te tangata e mau 
ana ki a Hātana hei tōna hoa, he hoa kino 
pū hoki ia.

40. Kua ahatia me i whaka-pono rātou 
ki a Allah me te Rā Whakamutunga, me i 
whaka-mahi i roto i tā Allah i hoatu ai? E 
mōhio ana a Allah ki a rātou.

41. Kāore tā Allah he whaka-haere 
hē, ahakoa kia rite ki te kongakonga te 
taimaha. Ā, ina kitea e Ia tētahi pai, e 
whakanuia ana, ā, ko Tāna he hoatu utu 
nui.

42. Ka pēhea rātou, e mauria mai ai e 
Mātou he kaiwhakaatu i roto i ia iwi, ā, ko 
koe hei kaiwhakaatu ki a rātou?

43. Ā taua Rā, ka tino hiatia e te hunga 
whakahori i whakatuturi ki te Karere a 
Allah: me i papa-ritea te oneone ki runga 
i a rātou! E kore kau e taea e rātou te huna 
atu i tētahi kupu i a Allah.

R. 7.

44. Koutou e whakapono ana! kaua e 
whakatata ki te Salāt i a koutou e pōrangi 
ana, kia mātauria rā anō e koutou te kupu 
inoi ka whakapuakina e koutou. Waihoki 
kaua e whakarite i te Salāt, i a koutou e 
poke ana - kia kaukau rā anō koutou. Ā, 
mehemea ka tūroro koutou, ka taka haere 
rānei, ka puta atu rānei i te heketua, ka pā 
rānei ki ngā wāhine, ā, kāore tētahi wai e 
kitea ana e koutou, kia mau ki tētahi puehu 
mā e maroke ana, ā, murua māmātia ai ō 
koutou mata me ō koutou ringaringa. He 
nui hoki te tukunga noatanga a Allah, me 
Tāna murunga hara.

45. Kīhai rānei koe i whakaaro ki ngā 
tāngata i hoatu rā he wāhi o te Pukapuka 
ki a rātou? E hoko mai ana rātou i te 
kotiti kētanga, ā, e hiahia ana kia kotiti kē 
koutou anō hoki i te ara tika.

46. Kei te tino mōhio a Allah ki ō 
koutou hoariri. Ka nui a Allah hei Hoa; 
ka nui anō hoki Ia hei Kaiāwhina.

47. Kei roto i ngā Hūrai tērā anō ētahi, e 
whakaneke ana i ngā kupu o te Pukapuka 
i te wāhi tūturu; ā, e mea ana, ‘I rongo 
mai mātou i te kupu, ā, i whakatuturi; 

kia rongona e koe hoki, metemea nei 
kīhai i rongona.’ Ā, ko ‘Rā’ina!’ tā 
rātou kupu pūhoe ki te Poropiti, me 
te whakawiringa o ō rātou arero, me te 
tāwai anō ki te Whakapono. Me i meatia 
kē e rātou, ‘I pā te kupu ki ō mātou 
taringa, ā, i āta whakarongo mātou’; ā, 
e te Atua, kia rongo ki a mātou, kia aro 
mai hoki,’ kua pai kē mō rātou, ā, kua  
w a i h o  m e a  t i n o  p a i .  E n g a r i  
i kangā rātou e Allah mō tō rātou 
whakahori. He poto kau i tā rātou e 
whakapono nei.

48. Koutou te Iwi o te Puka-puka! me 
whakapono ki tā Mātou i whakakite ai hei 
whakaritenga o ngā mea kei a koutou - i 
mua mai i tā Mātou waitohu i ngā mata, 
me tā Mātou whakahoki i a rātou me te 
whakahuri tuarā - i mua mai rānei i tā 
Mātou kanga i a rātou, pērā me ta Mātou 
kanga i te hunga o te Hāpati. Tūturu, ka 
tutuki i tā Allah e whakarite ana. 

49. E kore rawa e murua e Allah te hara 
o te whakaritenga o tētahi mea ki a Ia, Ka 
murua e Ia te hara i tua atu i tērā ki Tāna 
e pai ai. Ā, ko te tangata e whakarite ana 
i tētahi mea ki a Allah, e titoa ana rā hoki 
he hara tino nui.

50. Kāore rānei koe i whakaaro ki ngā 
tāngata e pānui ana he kiri horomata rātou? 
Engari ko Allah anake e whakahoromata 
ana ki Tāna e pai ai, ā, kāore rātou e 
hēngia ana ahakoa kia rite ki te paku iti.

51. Titiro, pēhea ā rātou tito teka i runga 
i te ingoa o Allah! Ka nui tērā hei tohu o 
te hara mārama.

R. 8.

52. Kāore rānei koe i whakaaro ki ngā 
tāngata i hoatu rā he wāhi o te Pukapuka 
ki a rātou? Engari e whakapono nei rātou 
ki ngā whakapakoko, ki a Hātana hoki; 
ā, e mea atu ana mō te hunga whakahori: 
he tika atu tō rātou ara i tō te hunga 
whakapono.

53. Ko rātou rā te hunga kua kangā 
e Allah; ā, ko te tangata e kangā ana e 
Allah, e kore e kitea e koe he kaiāwhina 
mōna.

54. E mana ana rānei rātou ki tētahi 
wāhi o te rangatiratanga? Pēnā, e kore 
rawa rātou e hoatu i tētahi mea ki ngā 
tāngata, ahakoa kia rite ki te paku iti.

55. Kei te hae rānei rātou mō tā Allah 
i hoatu ai o Tāna painga ki ētahi tāngata? 
He pono, nā Mātou i hoatu te Pukapuka 
me te Whakaaronui ki te uri o Aperahama; 
Ā, nā Mātou i hoatu he kingitanga nui ki 
a rātou.

56. I whakapono mai ētahi o rātou ki 
aua mea; ā, tērā ētahi atu i tātāwhi. Ka nui 
hoki a Kehena ki te tahu i a rātou.

57. Ko ngā tāngata i whakahori ki ā 
Mātou Tohu, mā Mātou rātou e whakatomo 
ki roto ki te Ahi. Ia wā ka tahu ō ratou 
kiri, mā Mātou ō rātou kiri e whakahou, 
kia rongona tonu e rātou te whiunga. He 
pono, he Kaha Rawa a Allah, he Whai 
Whakaaronui hoki.

58. Ā, ko rātou e whakapono ana, 
e mahi pai ana hoki, mā Mātou rātou e 

whakatomo ki roto ki ngā Kāri, ki raro rā 
ngā awa e rere ana. Ka noho rātou ki reira 
mō ake tonu atu. Hei a rātou ngā makau 
horomata ki reira. Ka whakatomo anō 
hoki Mātou i a rātou ki roto ki te wāhi 
tino marumaru.

59. E whakahau ana a Allah kia 
whakahokia e koutou ngā Tiaki ki ngā 
tāngata, nāna aua mea. Ā, ina whakarite 
take koutou ki waenganui i ngā tāngata, 
kia tika tā koutou whakaritenga. He tino 
pai i tā Allah e tohutohu nei ki a koutou. 
He pono, he Atua Rongo-i-te-katoa a 
Allah, he koi anō hoki Tōna kitenga.

60. Koutou e whakapono ana! kia āta 
whakarongo ki a Allah, āta whakarongo 
hoki ki Tāna Karere, ki ngā tāngata mana 
anō hoki o koutou. Ā, ki te rerekē tō 
koutou whakaaro ki tētahi take, hurihia 
rā ki a Allah me Tāna Karere, mehemea e 
whakapono nei koutou ki a Allah me te Rā 
Whakamutunga. He tikanga tino pai tēnā, 
tino pai hoki ki te tukunga iho.

R. 9.

61. Kīhai rānei koe i whakaaro ki te 
hunga e whakapuaki ana: e whakapono 
nei rātou ki ngā mea i whakakitea e Allah 
ki a koe, ki ngā mea hoki i whakakitea i 
mua atu i a koe? Engari e hiahia ana kia 
whakaritea ngā take e Hātana, ahakoa te 
whakahau, me whakakāore rātou ki a ia. E 
pīrangi ana a Hātana ki te whakakotiti i a 
rātou ki te kotititanga nui rawa atu.

62. Ā, ina kīa atu ki a rātou, ‘Haere mai 
ki tā Allah i whakakite ai, haere mai ki te 
Karere hoki,’ ka kitea e koe te hunga arero 

rua1 e neke ana atu i a koe ki mamao.

63. He aha tā rātou? Kia pā mai he aituā 
ki a rātou mō ō rātou ringa i mahi ai, ka tae 
rātou ki a koe, e oati ana i runga i te ingoa 
o Allah, ‘Kīhai mātou i tango mahara ki 
tētahi mea, hāunga ia ki te painga mō te 
tangata, me te hohounga i te rongo.’

64. Kei te tino mōhio a Allah ki ngā 
mea o ō rātou ngākau. Tukua tā rātou ki te 
taha, me tohutohu ki a rātou, ā, kōrerotia 
ki a rātou he kupu wahapū ka pā ki tō 
rātou ngākau.

65. I tonoa e Mātou ngā Karere katoa 
kia āta whakarongona nā te tukunga a 
Allah. Me i tae rātou ki a koe, i tā rātou 
whakahaere hē ki ō rātou ake whaiaro, me 
i inoi atu i te murunga hara a Allah, ā, me 
i inoia te murunga mō rātou e te Karere, 
kua kitea: he tere a Allah ki te tahuri mai 
ki te ripenetā, he auau tonu Tōna tohu 
tangata.

66. E oati ana tōu Ariki: e kore rawa 
rātou e waiho hei hunga whakapono, ā tae 
noa ka mau rātou ki a koe hei kaiwhakarite 
ki ngā mea e tautotohe nei ki a rātou anō, 
e kore ō rātou ngākau e manawa-pā ki tāu 
whakaritenga, ā, ka whakarongo rātou kia 
katoa.

67. Ā, mehemea i whakaritea e Mātou 
‘Kia patu iho koutou i ō koutou hiahia-
ā-kikokiko2, kia puta mai rānei i roto 
i ō koutou kāinga’ kua kore e mahia e 
rātou, hāunga ia e te torutoru o rātou. 
Ā, mehemea i mahia e rātou e ai ki te 

1. Te hunga, i ētahi wā me te hunga whakapono, i ētahi wā me te hunga whakahori. Kāore ā rātou kupu e
taurite ana ki ō rātou whakaaro.
2. Kia kitea te Whiti 2:55 anō hoki. 

tohutohu ki a rātou, kua pai kē mō rātou, 
kua ū ō rātou hikoi,

68. Ā, kua hoatu e Mātou he utu nui ki 
a rātou;

69. Kua arahina anō hoki rātou ki te ara 
tika.

70. Ā, ko te tangata e āta whakarongo 
ana ki a Allah me te Karere nei, ka uru 
hoki ia ki te rōpū kua manakohia e Allah, 
arā, ki te rōpū o ngā Poropiti, o ngā tāngata 
pono rawa, o ngā maretire, o ngā tāngata 
tika. He hoa tino pai rātou ki a rātou anō.

71. Koinei hoki te manaaki nui a Allah. 
Ka Rawaka a Allah hei Atua Whai Mātau 
nui rawa atu.

R. 10.

72. Koutou te hunga whaka-pono! kia 
mau ki ō koutou waonga; ā, puta mai hei 
ētahi rōpū iti, puta mai ngātahi rānei.

73.  Ā, nō waenganui o koutou, tērā anō 
tētahi ka whakaroa ki te putanga mai; ā, 
ki te pā mai tētahi aituā ki a koutou, ko 
tāna, ‘Kua manakohia ahau e Allah, kīhai 
ahau i haere me rātou ki te whakaatu i 
taua aitua.’

74. Ā, ki te manaakitia koutou e Allah, 
ka kīa rā hoki e ia - metemea nei kāore 
i takoto tētahi pūaroha ki waenganui i a 
koutou, i a ia - ‘Me i takoto ahau me rātou, 
kua riro i ahau he angitu tino nui’ - 

75. Heoi anō, kia whawhai i runga i te 
ara o Allah ērā tangata anake, e hoko atu 

ana i te painga o tēnei ao, mō tō te Ao o 
muri ake nei. Ā, ko te tangata ka whawhai 
i runga i te ara o Allah, ā, ka patua iho, 
ka toa mai rānei, mā Mātou e hoatu he utu 
nui ki a ia. 

76. He aha tā koutou? kāore koutou i te 
whawhai i runga i te ara o Allah mō te 
take o ngā tāne ngoikore, me ngā wāhine, 
me ngā tamariki e inoi tahi ana, ‘E tō 
mātou Ariki! whakaputaina mātou i roto 
i tēnei tāone, he tino whakawiriwiri ōna 
tangata whenua; ā, kia hōmai ki a mātou 
Nāu anō kaitiaki, Nāu anō kaiāwhina.’

77. E whawhai ana te hunga whakapono 
i runga i te ara o Allah; ā, e whawhai 
ana te hunga whakahori i runga i te ara 
o Hātana. Nō reira, kia whaiwhai koutou 
ki ngā hoa o Hātana; he kōpīpī hoki te 
kaupapa a Hātana.

R. 11.

78. Kīhai rānei koe i whakaaro ki 
ngā tāngata i kīa atu ki a rātou, ‘Tāwhia 
ō koutou ringa i te riri, whakaritea 
te Salāt, ā, utua te Zakāt?’ A, nō te 
whakaritenga o te whawhai ki a rātou, 
ka tīmata tētahi rōpū o rātou te wehi 
ki ngā tāngata, kia rite ki te wehi ki a 
Allah, nui atu i tērā rānei. Ko tā rātou, ‘E 
tō mātou Ariki! he aha Koe i whakarite 
kia whawhai mātou? He aha i kore ai e 
tukua e Koe he tānga manawa ki a mātou 
mō te wā iti?’ Me kī, ‘He iti noa iho te  
painga o tēnei ao, he pai kē te Ao o muri 
ake nei mō te tangata e tika mai ana. Ā, kia 
mōhiotia, e kore koutou e hēngia, ahakoa 
kia rite ki te paku iti.

79. Ka mau rā hoki koutou i te mate 
rawa, ahakoa noho koutou ki hea, ahakoa 
noho ki roto ki ngā pourewa tino kaha. 
Mena ka pā tētahi painga ki a rātou, e 
mea atu ana rātou, ‘Koinei te hōmaitanga 
ā Allah;’ ā, ki te pā tētahi kino, e mea atu 
ana rātou ki a koe, ‘Nāu hoki tēnā.’ Me kī, 
‘Nā Allah ngā mea katoa.’ He aha tā te iwi 
nei, kāore rātou i te whakatata ki te mōhio 
mai ki tētahi kupu pai?

80. Āhakoa he aha o te painga ka pā ki 
a koe, nā Allah hoki tēnā, ā, ahakoa he 
aha o te kino ka pā ki a koe, nāu tēnā1. 
Kua tonoa koe e Mātou hei Karere ki te 
uri tangata katoa; ā, ka nui a Allah hei 
Kaiwhakaatu ki tēnei.

81. Ko te tangata e whakarongo nei ki 
te Karere, e whakarongo nei ki a Allah; 
ā, ko te tangata ka tahuri atu, kīhai koe i 
tonoa e Mātou hei tā rātou kaitiaki.

82. E mea atu ana rātou mō tā rātou āta 
whakarongo ki a koe. Ā, i tā rātou haere 
atu i tōu aroaro e whakapuaki nei ētahi o 
rātou puta noa i te pō, i ngā kupu rerekē 
i tā tāu. E tuhia ana e Allah tā rātou e 
whakapuaki nei i te pō. Heoi anō, tukua tā 
rātou ki te taha, ā, kia whakawhirinaki ki a 
Allah. Ka nui a Allah hei Kaiwhakatutuki 
o ngā take.

83. Kāore rātou i te whakaaro-aro ki te 
Kurānu? Mehemea i titoa tēnei Pukapuka 
e tētahi i tua atu i a Allah, kua kitea rā 
hoki e rātou maha ngā rerekētanga i roto.

84. Ia rongona e rātou tētahi rongo 
- ahakoa tō te rangimār ie, tō te 

1. Kāore kau tā Allah he whakahaere hē ki tētahi koiora.



134

UPOKO 4 Wāhanga  5 Al-Nisā’

whakamataku rānei - e wawe pānuitia 
ana e rātou. Mehemea i kōrerotia rā ki 
te Karere a Allah, ki tētahi o ō rātou 
tāngata mana rānei, kua kitea e rātou te 
tino tikanga o taua rongo. Me i kore te 
manaaki a Allah me Tōna tohu tangata ki 
runga i a koutou, kua aru atu hoki koutou 
i a Hātana, hāunga ia te torutoru o koutou. 

85. E te Poropiti, kia whawhai i runga i 
te ara o Allah. E kore koe e whakawahatia 
ki te wahanga i tua atu i tā tāu. Kia 
whakahauhau hoki ki te hunga whakapono 
kia whawhai rātou. Tērā pea mā Allah e 
ārai atu te hunga whakahori i te whawhai. 
He Kaha atu a Allah ki te whawhai, he 
Kaha Rawa hoki ki te whakawhiu. 

86. Ko te tangata e tohe ana mō tētahi i 
te aroaro o Allah, ā, ka pai tāna tohenga, 
mōna anō hoki he wāhi o te painga. Engari 
ko te tangata ka tohu mō tētahi i te aroaro 
o Allah, ā, ka kino tāna tohenga, ki runga 
i a ia hoki he wāhi o te kawenga. He Whai 
Mana hoki a Allah ki ngā mea katoa.

87. Ina mihia koutou ki te mihi 
rangimārie, whakautua rā ki te mihi pai 
atu, ki te mihi ōrite rānei hei iti rawa. He 
Kaiarotake hoki a Allah o ngā mea katoa.

88. Ko Allah, kāore he Atua i tua atu i a 
Ia. Tūturu, Māna koutou e kohi tonu ā tae 
noa ki te Rā Aranga; kāore he rangirua ki 
tēnei. Ko wai hoki e nui atu nei te pono i 
a Allah ki te kōrero?

R. 12.

89. He aha tā koutou? E takoto nei 
koutou hei rōpū e rua mō te take ki te 

hunga arero rua, ahakoa tā Allah huripoki 
i a rātou mō ā rātou mahi? E mea ana rānei 
koutou ki te ārahi tika i te tangata kua 
whakawākia e Allah kua kotiti kē ia? Āe 
rā, ko ia kua whakawākia e Allah, e kore 
e kitea e koe he ara mōna.

90. E hiahia ana rātou kia whakahori 
koutou, pērā me rātou e whakahori ana, 
kia kotahi ai koutou ki a rātou. Nō reira, 
kaua e mau ki tētahi o rātou hei hoa, ā 
heke noa rātou i runga i te ara o Allah. 
Ā, ki te tahuri atu rātou, hopukia rātou, 
ka patu iho ai ahakoa ki hea ka kitea e 
koutou1; ā, kaua rawa e mau ki tētahi o 
rātou hei hoa, hei kaiāwhina, 

91. I tua atu i a rātou, e pā ana ki te iwi 
he kawenata ki waenganui i a rātou, i a 
koutou, ka tae rānei ki a koutou e ngākau-
kore ana ki te whawhai ki a koutou, ki 
tō rātou iwi rānei. Me i pai a Allah, kua 
rangatira rātou ki a koutou, ā, kua whawhai 
ki a koutou. Nō reira, ki te tūraha rātou i a 
koutou, ki te kāore e whawhai ki a koutou, 
ā, ka hohou i te rongo ki a koutou, kāore 
e tukua ana e Allah he ara mō koutou ki 
a rātou. 

92. Ka kitea anō hoki e koutou ētahi 
atu, e hiahia ana ki te noho aumārire ki a 
koutou, ki tō rātou ake iwi hoki. Engari, 
ina whakahokia rātou ki te riri, ka tūpou 
rātou ki te riri. Nō reira, ki te kore tā rātou 
whāinga i a koutou e mutu, ki te kore 
rātou e houhou i te rongo ki a koutou, ā, 
ki te kore ō rātou ringa e tātāwhi, hopukia 
rātou, ka patua iho ai ki hea ka kitea rātou 
e koutou. Anei kua tukua e Mātou he 
tohenga mārama mō koutou ki a rātou.

1. E pā nei tēnā ki ngā rā o te pakanga. Kia kitea tēnei me ngā whiti 91, 92, ki raro.



136

UPOKO 4 Wāhanga  5 Al-Nisā’

R. 13.

93. Kāore tā te tangata whaka-pono 
kia whakamate i te tangata whakapono, 
hāunga ia ka pōhēhē te mahi. Ā, ko te 
tangata ka whakamate i tētahi tangata 
whakapono he pōhēhē te mahi, wetekina 
e ia he pononga whaka-pono1, ā, utua e ia 
he moni-toto ki te whānau pani hāunga 
ia ka murua rā e rātou hei mahi atawhai.  
Mehemea ko te tangata kua whaka-matea 
te tangata whakapono nō te iwi hoariri, ka 
nui kia wetekina he pononga whakapono 
hei utu. Ā, mehemea ko ia nō te iwi he 
kawenata ki waenganui i a koutou, i a rātou, 
kia utua he moni-toto ki te whānau pani, 
ā, wetekina hoki he pononga whakapono. 
Ā, mena e kore e taea e ia, me nohopuku 
ia mō te rua marama. Koinei tā Allah ara 
tika mō te ripenetā. He Whai Mātau nui 
rawa a Allah, he Whai Whakaaronui hoki. 

94. Engari, ko te tangata ka āta 
whakamate i tētahi tangata whaka-pono, 
ko Kehena tōna utu; ka tino roa tāna noho 
i roto rā. Ki runga i a ia hoki te riri pākaha 
a Allah me Tāna kanga, ā, kua whakaritea 
mai e Ia he whiu tino nui mōna.

95. Koutou e whakapono ana! ina 
tāwhai koutou i runga i te ara o Allah, 
me āta torohē i ngā take. Ā, kaua e mea 
atu ki te tangata e mihi ana i te mihi 
rangimārie ki a koutou, ‘Ehara koe i te 
tangata whakapono.’ E pīrangi ana koutou 
ki ngā rawa o tēnei ao; otirā kei a Allah 
maha ngā parakete pai. I pēnā tō koutou 
āhua i mua atu; muri ake nā i manaakitia 
koutou e Allah. Heoi, kia āta torohēa ngā 

1. I pūmau te ponongatanga i te whenua, mai i mua i a Islam, i te tīmatanga hoki o Islam. I whakamutua
te ponongatanga e Islam nā rerekē ngā ture. Ā, i ngaro te ponongatanga i roto i ngā Muslim i ngā tau e
toru tekau.

take. Tūturu, he tino Matatau a Allah ki 
ā koutou mahi.

96. Kāore te hunga whaka-pono noho-
whare-tūrorokore e rite ana ki te hunga 
e takakawe ana i runga i te ara o Allah 
me ā rātou taonga me ā rātou whaiaro.  
Kua whakanuia e Allah te hunga e 
takakawe ana me ā rātou taonga, me ā 
rātou whaiaro, ki runga ake i te hunga e 
noho whare ana. Āhakoa rā, kua whakaaria 
e Allah he painga mō te katoa. Ā, kua 
whakanuia e Allah te hunga e takakawe 
ana, ki runga ake i te hunga e noho whare 
ana ki te utu tino nui;

97. Ki Tāna hōmaitanga o ngā tūranga 
nui, me te murunga hara me te tohu 
tangata. He nui hoki te murunga hara a 
Allah, he auau tonu Tōna tohu tangata.

R. 14.

98. Ko ngā tāngata e meinga ana e ngā 
anahera kia mate atu i a rātou e hara ana 
ki ō rātou anō wairua, e pātaia ana e aua 
anahera, ‘I pēhea koutou?’ Ko tā rātou 
whakautu, ‘I meinga kahakore mātou i 
te whenua.’ Ka pātaia anō rātou, ‘Kīhai 
te whenua o Allah i takoto whānui mō 
koutou ki te heke ki reira?’ Ka waiho a 
Kehena hei tō rātou kāinga - he wāhi tērā 
kino rawa atu -

99. Engari kāore mō te hunga ngoikore 
o ngā tāne, me ngā wāhine, me ngā 
tamariki, kāore i taea e rātou tētahi nuka, 
ā, kāore i kitea e rātou he ara mawhiti ai.

100. Tērā tonu pea mā Allah e ūkui ō 
rātou hē. He nui tā Allah ūkui i te hē me 
Tāna muru hara. 

101. Ā, ko te tangata ka heke atu i 
tōna kāinga, tāwhai ai i te ara o Allah, ka 
kitea e ia maha ngā wā o tāna āta noho i 
te whenua, me tāna tūnuitanga. Ā, ko te 
tangata e puta mai ana i tōna whare ki te 
heke ki a Allah me Tāna Karere, ā, e mate 
atu ana i te ara o Allah, me tino hoatu e 
Allah te utu o taua tangata. He nui hoki te 
murunga hara a Allah, he auau tonu Tōna 
tohu tangata.

R. 15.

102. Ā, ina tāwhai koutou i te whenua, 
kāore he hara ki tā koutou whakapotonga 
o te Salāt ki te wehi koutou, ka raruraru i 
te hunga whakahori. He pono, he hoariri 
mārama te hunga whakahori ki a koutou.

103. Ā, tāu arataki i te Salāt mō te 
hunga whakapono i te pakanga, kia tū 
tētahi rōpū o rātou me koe, me te mau 
ki ō rātou rākau o te riri. Ā, i muri atu 
i tā rātou tāpapa i roto i te Salāt, kia 
neke rātou ki muri i a koe; ā, kia tae ake 
tētahi atu rōpū kāore anō kia whakarite 
i te Salāt. Kia whakarite rātou i te Salāt 
me koe, me te mau ki ō rātou waonga me 
ō rātou rākau o te riri. E hiahia ana te 
hunga whakahori, kia ware koutou ki ō 
koutou mea, me ō koutou rākau o te riri, 
ā, ka whakaeke ohorere rātou ki runga i a 
koutou. Ā, ki te raruraru kou-tou i te ua, i 
te tūroro rānei, kāore he hara ki tā koutou 
whaka-takoto i ō koutou rākau o te riri;  
engari kia mau tonu ki ō koutou waonga. 
He pono, kua whaka-ritea mai e Allah 
he whiu whaka-hauraro mō te hunga 
whakahori.

104. Ā, i muri mai i tā koutou Salāt, 
kia mahara ki a Allah e tū ana, e noho 
papa ana, e takoto kaokao ana. Ā, ina au 
tā koutou noho, whakaritea te Salāt ki tō te 
tikanga ū. He pono, kua whaka-takotoria 
mō te hunga whakapono kia whakarite i ā 
rātou Salāt ā ngā wā tūturu.

105. Ā, kaua e māngere ki tā koutou 
whāinga i te iwi hoariri. Mehemea e 
raruraru ana koutou, e raruraru anō ana 
rātou pērā me koutou. E tūmanako mai 
nei koutou ki a Allah, ā, kāore rātou i te 
tūmanako mai. He Whai Mātau tino nui a 
Allah, he Whai Whakaaronui hoki.

R. 16.

106. Nā Mātou tēnei Pukapuka i tuku 
iho ki a koe me te Pono, kia whakaritea 
take e koe ki waenganui i ngā tāngata e ai 
ki tā Allah i whakaako ai ki a koe. Ā, kaua 
e totohe mō te take o te hunga tinihanga. 

107. Ā, inoia te murunga hara a Allah. 
He nui hoki te murunga hara a Allah, he 
auau tonu hoki Tōna tohu tangata;

108. Ā, kaua e tautotohe mō te hunga 
e tinihanga ana i ō rātou anō whaiaro. 
Tūturu, kāore a Allah i te aroha mai ki te 
tangata hara, he nui hoki āna tinihanga.

109. Ka taea e rātou te huna i a rātou 
anō i ngā tāngata; engari e kore e taea kia 
huna i a rātou anō i a Allah. Kei a rātou hoki  
Ia ina whakapau rātou i te pō me te 
whakapuaki i ngā kupu kāore Ia i te pai 
mai. E karapoti ana hoki a Allah i ā rātou 
mahi.

110. He hunga kē koutou, e tau-
totohe nei i te ao nei mō rātou! Ko wai 
ka tautotohe ki a Allah mō rātou ā te 
Rā Aranga? ka waiho rānei hei tā rātou 
kaiāwhina?

111. Ko te tangata i mahi i te mahi 
kino, i hē rānei ki tōna ake whaiaro, ā, i 
inoi i te murunga hāra a Allah, ka kitea 
e ia: he nui te murunga hara a Allah, he 
auau tonu Tōna tohu tangata.

112. Ā, ko te tangata e hara ana, 
ki runga i a ia anake te kawenga. He 
Whai Mātau tino nui a Allah, he Whai 
Whakaaronui hoki.

113. Ā, ko te tangata e mahi hē ana, 
e hara ana rānei, ā, e whakapae ana ki te 
tangata harakore, he pono, he heitara tino 
nui tāna, he hara tino mārama. 

R. 17.

114. Me i kore te manaaki a Allah, 
me Tōna tohu tangata ki runga i a koe, 
kua tango mahara he rōpū o rātou ki te 
whakakotiti i a koe. Engari kāore tētahi 
e whakakotititia ana e rātou, ko rātou 
kē; e kore e taea e rātou te takakino i a 
koe i te aha. Kua tukua iho e Allah tēnei 
Pukapuka me te Whakaaronui ki a koe; ā, 
kua whakaakona koe ngā mea kīhai koe i 
te mōhio. He nui hoki tā Allah manaaki 
i a koe.

115. Kāore he painga i te nui-nga o 
ō rātou rūnanga ngaro, hāunga ia ina 
akiaki tētahi i te mahi ātawhai i roto, i te 
tikanga pai rānei, i te hohounga i te rongo 
rānei ki waenganui i ngā tāngata. Ā, ko 

te tangata e pēnā ana, me te rapu mai i 
te whakaahuareka o Allah, mā Mātou e 
hoatu he utu tino nui ki a ia.

116. Ā, ko te tangata ka ātete i te Karere 
a Allah i muri atu i te māramatanga o te 
ārahitanga ki a ia, ā, ka whai atu ia i te ara, 
kē atu i te ara o te hunga whakapono, mā 
Mātou ia e huri ki te aronga kua paingia 
e ia; ā, mā Mātou ia e whakauru ki rō 
Kehena; koia hoki he wāhi kino rawa atu.

R. 18.

117. Kāore tā Allah he muru hara o 
te whakaritenga o tētahi hoa atua ki a 
Ia; otirā e murua mai ana e Ia ngā hara 
i tua atu i tērā ki Tāna e pai ai. Ā, ko te 
tangata e whakarite ana i tētahi hoa-atua 
ki a Allah, he nui noa atu hoki tōna kotiti 
kētanga.

118. I tua atu i a Allah, e karanga atu 
nei rātou ki ngā whakapakoko uwha, ā, e 
karanga atu nei ki a Hātana upoko mārō,

119. Kua kangā e Allah, mō tāna kīnga 
ki a Allah, ‘Ka apohia hoki e ahau he wāhi 
ū o Āu pononga,

120. ‘Ā, ka whakakotiti hoki ahau i a 
rātou. Māku e whakaoho tūmanako teka 
ki roto ki ō rātou ngākau; māku rātou e 
whakahau, ā, ka kutia e rātou te taringa 
o ngā kau; māku rātou e whakahau, ā, ka 
whakarerekē rātou i te hanganga a Allah.’ 
Heoi anō, ko te tangata e mau ana ki a 
Hātana hei hoa i tua atu i a Allah, he 
mārama rā hoki tōna ngaronga.

121. Ko tāna he whakaari kupu ki a 
rātou, me te whakaoho i ō rātou tūmanako. 
Engari ko te kupu whakaari a Hātana ki a 
rātou te tinihangatanga noa iho. 

122. Mō ērā pērā rā a Kehena hei 
kāinga, ā, e kore e kitea e rātou tētahi ara 
mawhiti atu ai.

123. Ā, ko rātou e whakapono ana, 
e mahi pai ana, mā Mātou rātou e 
whakatomo ki roto ki ngā Kāri, ki raro 
rā ngā awa e rere ana. Ka noho rātou ki 
reira mō ake tonu atu. He pono te kupu 
whakaari a Allah; ā, ko wai e nui atu nei 
te pono i a Allah ki te kōrero? 

124. E kore tētahi take e whaka-ritea 
e ai ki tō koutou hiahia, ki tō te Iwi o te 
Pukapuka rānei. Ko ia e mahi kino ana, 
ka ōrite tōna utu; ā, e kore e kitea he hoa, 
he kaiāwhina mōna, i tua atu i a Allah.

125. Ā, ko te tangata e mahi pai ana, 
ahakoa he tāne ia, he wāhine rānei, ā, ko 
ia te tangata whakapono, ka whakaurua ki 
rō Pararaiha; e kore rātou e hēngia, ahakoa 
kia rite ki te paku iti.

126. Ko wai hoki e pai atu nei te 
Whakapono i te tangata e ngohe katoa 
ana ki a Allah, e pai ana āna mahi, ā, e 
whai ana i te tikanga o Aperahama te 
tangata tōtika? Tūturu, nā Allah i mau ki 
a Aperahama hei Tōna hoa.

127. Nā Allah ngā mea o ngā rangi me 
te whenua; ā, e karapoti-tia ana e Allah 
ngā mea katoa.

R. 19.

128. Kei te pātai atu rātou ki a koe: 
mō te whakahau o te ture e pā ana ki ngā 
wāhine. Me kī, e pānuitia nei e Allah he 
whakahau mō rātou ki a koutou, me te 
whakamahara ki ngā mea kua kōrerotia 
i te Pukapuka mō ngā taitāmahine pani. 
Kāore koutou i te hoatu i ngā mea kua 
whakaritea mō rātou, ahakoa tō koutou 
hiahia ki te mārena i a rātou. Waihoki te 
whakahau mō ngā tamariki kahakore, kia 
tū koutou mō te oranga o ngā pani. He 
pono, kei te tino mōhio a Allah ki te mahi 
pai ka mahia e koutou. 

129. Ā. ki te hopohopo tētahi wahine, 
ki te kairiri o tāna tāne ki ki a ia, ki tāna 
arokore rānei, kāore he hara ki tā rāua 
taumaungā-rongo, me te whakatikatika 
o ā rāua mahi, inā hoki, he pai kē te 
maungārongo. He tūmatarau te āhua 
tūturu o te tangata. Ā, ki te mahi pai 
koutou, ki te mau ki te tika, kia mahara, 
e matatau tonu ana a Allah ki ā koutou 
mahi.

130. E kore e taea e koutou te tōkeke 
ki waenganui i ā koutou wāhine kia 
katoa, ahakoa te nui o tō koutou korou. 
Nō reira kaua e aro mai ki tētahi o rātou 
kia katoa, me te wareware ki tētahi atu 
hei mea tārewa.1 Mehemea ka tika koutou, 
ā, ka wehi ki a Allah, ka kitea: he nui te 
murunga hara a Allah, me Tōna tohu 
tangata.

131. Ā, ki te tauwehe rāua, mā Allah 
e hoatu oranga ki tēnā, ki tēnā o rāua ki 

1. E kore e taea e tētahi tāne te whakaōrite i tōna aroha ki tēnā, ki tēnā o āna wāhine, notemea e pā ana te
aroha ki te ngākau. Āhakoa rā, e taea ana e ia te whakaōrite tāna manaaki me tāna whakarato oranga ki
tēnā ki tēnā o āna wāhine.

tō rāua korahi. He Kaihoatu a Allah o te 
tōnuitanga, he Whai Whakaaronui hoki.

132. Nā Allah ngā mea o ngā rangi me 
te whenua. He pono, nā Mātou i whakahau 
ki te hunga i hoatu rā te Pukapuka ki a 
rātou i mua atu i a koutou, ki a koutou 
hoki, kia tika tonu ki a Allah. Ā, ki te 
whakahori koutou, kia mōhiotia, nā 
Allah ngā mea o ngā rangi me te whenua. 
He Ariki Tū Motuhake a Allah, Whai 
Whakamoemiti katoa.

133. Āe rā, nā Allah ngā mea o ngā 
rangi me te whenua; ā, ka nui a Allah hei 
Kaitiaki.

134. Koutou te uri tangata! Ki te hiatia 
e Ia, e taea ana e Ia te tango i a koutou, 
me te kawe mai i tētahi atu hanganga. He 
Whai Mana hoki a Allah ki tēnei.

135. Ko te tangata e pīrangi ana ki te 
utu i te ao nei, kei a Allah te utu i te ao 
nei, i te Ao o muri ake nei hoki. He Ariki 
Rongo-i-te katoa a Allah, he koi anō hoki 
Tōna kitenga.

R. 20.

136. Koutou e whakapono ana! kia 
ū ki te mahi tōkeke; me te tū tonu hei 
kaiwhakaatu ki tēnei mō te take ki a 
Allah, ahakoa karangatia ki te whakaatu 
ki a koutou ake, ki ō koutou mātua rānei, 
ki ō koutou whanaunga rānei, ahakoa ki te 
tangata whai rawa, ki te tangata rawakore 
rānei - ko Allah te Kaitiaki o rāua tahi. 
Kaua e aru atu i ō koutou hiahia, kei 
tahuri atu i te mahi tōtika. Ā, ki te papare 
koutou i te pono, ki te whakataha rānei, he 
Matatau a Allah ki ā koutou mahi.

137. Koutou e whakapono ana! kia 
whakapono ki a Allah, ki Tāna Karere, 
ki te Pukapuka i tukua iho e Ia ki Tāna 
Karere, ki te Pukapuka hoki i tukua iho e 
Ia i mua atu. Ā, ko te tangata e whakahori 
ana ki a Allah, ki Āna anahera, ki Āna 
Pukapuka, ki Āna Karere, ā, ki te Rā 
Whakamutunga, he nui noa atu tōna kotiti 
kētanga.

138. Ko ngā tāngata i whaka-pono mai, 
muri ake i whakahori, i whakapono anō, 
i whakahori anō, ā, i nui haere tō rātou 
whaka-hori, e kore rawa ō rātou hara e 
murua e Allah, ā, e kore rātou e arahina 
ki te ara tika.

139. Ā, e te Poopiti, pānuitia e te rongo 
o te whiu pākaha mō te hunga arero rua, 

140. Mō te hunga e mau ana ki te hunga 
whakahori hei hoa me te whakarere i te 
hunga whakapono. Kei te rapu mai rānei 
ērā i te hōnore kei a rātou? Inana! kei a 
Allah anake ngā hōnore katoa.

141. He pono, kua whakakitea e Ia he 
whakahau ki a koutou i te Pukapuka, kia 
kaua e noho kei a rātou ina kitea e koutou 
ngā Tohu a Allah e whakakāhoretia ana, 
e whakaparhakotia ana, kia tahuri rā anō 
rātou ki tētahi atu kōrero; ki te kore, ka 
riro koutou rite tonu ki a rātou. He pono, 
ka whakamine a Allah i te hunga arero 
rua, me te hunga whakahori ki rō Kehena.

142. E tatari ana rātou ki te rongo kino 
mō koutou. Ā, ki te whakaputaina e Allah 
tā koutou wikitoria, mā rātou e kī, ‘Kīhai 
mātou i tū me koutou?’ Ā, ki te riro i te 
hunga whakahori he wāhi iti o te wikitoria, 
mā rātou e kī, ‘Kāore rānei mātou i toa mai 

ki a koutou i mua atu, me te whakaora i a 
koutou i te hunga whakapono?’ Mā Allah 
e whakarite take ki waenganui i a koutou 
ā te Rā-Aranga. E kore rawa e tukua e Ia 
kia toa mai te hunga whakahori ki runga 
i te hunga whakapono.

R. 21.

143. E whakatau ana te hunga arero 
rua ki te tinihanga i a Allah; engari e 
tinihangatia ana rātou anō. Ia wā kia 
tū rātou ki te whakarite i te Salāt, ka 
māngere tā rātou tūnga, ā, ka hiahia kia 
kitea rātou e ngā tāngata. He poto kau tā 
rātou mahara ki a Allah.

144. He rangirua tonu ā rātou, ehara 
rātou i tēnei taha, ehara i tērā taha. Ā, ko 
ia e whakawākia ana e Allah, kua kotiti 
kē, e kore e kitea e koe he ara mōna.

145. Koutou e whakapono ana! kaua e 
mau ki te hunga whakahori hei hoa, me 
te whakarere i te hunga whakapono. E 
hiahia ana rānei koutou ki te whakaputa 
mā Allah he tohenga mārama ki a koutou 
anō?

146. Tūturu, ka takoto te hunga arero 
rua ki roto ki te wāhi hohono rawa o te 
Ahi; ā, e kore e kitea e koe he kaiāwhina 
mō rātou,

147. I tua atu i a rātou i ripe-netā mai, 
i whakatikatika i ngā mahi, i tāmaua ki a 
Allah, ā, i whakaū i tō rātou Whakapono 
mō Allah. E kotahi ana rātou ki te hunga 
whakapono. Tūturu, mā Allah e hoatu he 
utu tino nui ki te hunga whakapono.

148. Kia whiu a Allah i a koutou hei 
aha, mena ka whakawhetai koutou, me 
te whakapono ki a Ia? He nui tā Allah 
maioha ki te whakawhetai o tētahi ki a 
Ia. He Whai Mātau tino nui hoki Ia. 

WĀHANGA 6

149. Kāore a Allah i te pai mai kia 
nuitia he kupu hake e tētahi tangata, 
hāunga ia ko ia te tangata kua tino 
tūkinotia. He Ariki Rongo-i-te-katoa a 
Allah, he Whai Mātau tino nui hoki.

150. Mehemea ka whakaatu koutou 
i tētahi mahi pai, ka huna atu rānei, ka 
muru rānei i te mahi kino a tētahi, e pai 
ana ēnei katoa. He pono, he Kaimuru 
hara a Allah, he Kaha Rawa hoki.

151. Ko rātou e whakahori ana ki a 
Allah me Āna Karere, ā, e mea ana kia 
whakatū wehenga ki waenganui i a Allah 
me Āna Karere, me te kī, ‘E whakapono 
nei mātou ki ētahi Karere, ā, kāore i te 
whakapono ki ētahi atu,’ ā, e hanga ana i 
te ara waenga,

152. Ko rātou rā te hunga t ino 
whakahori; ā, kua rite rawa i a Mātou he 
whiu whakamā mō te hunga whakahori.

153. Ā, ko rātou e whakapono ana ki a 
Allah me Āna Karere, ā, ki a rātou kāore 
he rerekētanga o tētahi Karere, i tētahi 
atu, Māna e hoatu he utu pai ki a rātou. 
He nui te murunga hara a Allah, he auau 
tonu Tōna tohu tangata.

R. 22.

154. E inoi ana te Iwi o te Pukapuka ki 
a koe, kia tukua tinanatia iho he pukapuka 
i te rangi ki a rātou. He pono, i tonoa a 
Mohi tētahi mea e rātou, nui kē i tēnei. Ka 
mea rātou, ‘Whakakitea māhorahoratia a 
Allah ki a mātou.’ Nō reira i mau rātou i te 
uira-ā-rangi mō tō rātou hē. Kua tangohia 
anō hoki e rātou he kāwhe hei atua i muri 
i te putanga mai o ngā Tohu mārama ki a 
rātou. Engari i murua e Mātou taua hara; 
ā, i hoatu e Mātou he tohenga mārama ki 
a Mohi.

155. Ā, i whakateitia e Mātou te 
Maunga ki runga i a rātou i te wā i 
whakaūkia tā rātou kawenata1 ā, i mea atu 
Mātou ki a rātou, ‘Tomo atu ki rō Kūwaha 
e ngohe ana.’ I mea atu hoki Mātou ki a 
rātou, ‘Kaua e takahi i te Rā Hāpati.’ Āe 
rā kua whakamanahia e Mātou tā rātou 
kawenata tino ū. 

156. Engari, mō tā rātou whakataka i 
tā rātou kawenata, ā rātou whakakāore i 
ngā Tohu a Allah, ā rātou ātete papakore 
i ngā Poropiti, me tā rātou kīnga, ‘E 
takoto ana ō mātou ngākau ki roto ki ngā 
kōpaki,’ i hīria ō rātou ngākau e Allah, mō 
tō rātou whakahori. Heoi, e kore rātou e 
whakapono, kia iti noa iho. 

157. Āe rā, i pēnātia mō tō rātou 
whakahori, me tā rātou tito i te tūtara kino 
rawa ki a Meri,

158. Me tā rātou kīnga, ‘I patua iho 
e mātou te Mīhaia Ihu tama a Meri, te 
Karere a Allah.’ Engari kīhai i taea e rātou 

1. I tū ngā Iharaira i raro i te wāhi taumarmaru o te Maunga i te wā i whakapūmau-tia te kawenata. Ehara
i te mea i hapaitia te Maunga ā-kupu ki runga i a rātou.

te patu iho i a ia, ā, kīhai ia i whakamatea 
ki runga i te Rīpeka. Engari kē i pōkaikaha 
tōna āhua ki a rātou1. Ā, ko ngā tāngata e 
rerekē ana ki tēnei, e rangirua ana noa iho. 
Ehara tō rātou mātauranga tūturu ki tēnei, 
hāunga ia te whainga o te whakaaro noa. 
Kāore rawa i taea e rātou te patu iho i a ia; 

159. Engar i  kē,  nā  Al lah ia  i 
whakatairanga2 ki a Ia anō. He kaha rawa 
a Allah, he Whai Whakaaronui hoki.

160. Ā, kāore he hapū o te Iwi o te 
Pukapuka3, engari ka whaka-pono ki a ia 
i mua mai i tōna (tō Ihu) mate rawa; ā, 
ā te Rā Aranga ka waiho ia (a Ihu) hei 
kaiwhakaatu ki a rātou.

161. Heoi, mō te mahi hē o ngā Hūrai, 
nā Mātou i whakakāhore ētahi mea pai i 
tika mā rātou, hei tikakore mā rātou, mō 
ā rātou aukati anō hoki i ngā tāngata i te 
ara o Allah, 

162. Me tā rātou tango hua-moni i 
whakakāhoretia ki a rātou, me ā rātou 
horomi tika-kore i ngā taonga o te iwi. Āē 
rā, kua whakaritea mai e Mātou he whiu 
pākaha mō te hunga whakahori o rātou. 

163. Engari kē, e whakapono ana ngā 
pūkenga ki te mātau-ranga, me te hunga 
whakapono ki ngā mea kua whakakitea 
ki a koe, ki ngā mea hoki i whakakitea i 
mua atu i a koe. E whakarite ana rātou i te 
Salāt, e utu ana i te Zakāt, ā, e whakapono 
ana ki a Allah me te Rā Whakamutunga. 

1. I warea, i hauaitu noa iho a Ihuas ā, ka pōhēhē i ngā whakaminenga katoa, kua mate atu ia. Heoi kīhai
ōna waewae i whatia. Pēnei tōna tinana i whakaorangia, ā, i te mutunga ka heke atu ia whaka te rāwhiti.
Āianei kua kitea tōna rua i Inia.
2. I tairanga te wairua o Ihuas ki te Atua i muri mai i tōna mate tarawhare i tōna koroheket-anga. E 
tairanga ana te wairua o ngā tāngata tika katoa ki te Atua, pēnā nā.
3. I roto i tekau mā rua ngā hapū o ngā Iharaira, kia tekau ngā hapū i noho whaka te rāwhiti.

Ko rātou te hunga ka hoatu e Mātou he 
utu tino nui.

R. 23.

164. He pono, nā Mātou i manako 
i a koe ki te whakakitenga, pērā i 
whakakitea ngā mea e Mātou ki a Noa 
rātou ko ngā Poropiti o muri mai i a ia. 
Waihoki, nā Mātou i whakakite ngā 
mea ki a Aperahama, ki a Ihimāera, ki 
a Ihaka, ki a Hakopa rātou ko ōna uri, ki 
a Ihu, ki a Hopa, ki a Hona, ki a Arona, 
ki a Horomana; ā, nā Mātou i hoatu he 
Pukapuka (Zabūr) ki a Rawiri.

165. Tērā ētahi Karere i kōrero-tia 
e Mātou ō rātou āhua ki a koe i mua 
atu; waihoki, tērā anō ētahi atu kīhai i 
kōrerotia e Mātou ki a koe. Ā, i maha tā 
Allah kōrerorero ki a Mohi.

166. I tae ngā Karere hei kai-pānui o te 
rongo pai, hei kai-whakatūpato hoki, kia 
kāore ngā tāngata ka whaputa tohenga 
ki a Allah i muri atu i te taenga o ngā 
Karere. He Kaha rawa a Allah, he Whai 
Whakaaronui hoki.

167. Ko tētahi, e whakaatu ana a 
Allah mō Tāna i whakakite ai ki a koe, 
arā, i whakakitea te katoa i runga i Tōna 
mātauranga tūturu. E whakaatu anō ana 
ngā anahera; ahakoa he nui a Allah hei 
Kaiwhakaatu.

168. Tūturu, ko rātou e whaka-hori 
ana, ā, e aukati ana i ngā tāngata i te ara o 
Allah, kua kotiti kē rātou ki te kotititanga 
nui noa atu.

169. Tūturu, ko rātou e whaka-hori 
ana, ā, e whakahaere ana i te hē, e kore 
ō rātou hē e murua e Allah, ā, e kore Ia e 
ārahi i a rātou ki tētahi ara,

170. I tua atu i te ara ka ahu ki Kehena; 
ā, ka roa tā rātou noho i roto rā. E ngāwari 
ana hoki tēnā ki a Allah.

171. Koutou e ngā uri tangata! kua tae 
kē te Karere a Allah ki a koutou me te Pono 
i tō koutou Ariki. Heoi, me whakapono ki 
a ia; ka pai kē mō koutou. Ā, mena ka 
whakahori koutou, kia mōhiotia, nā Allah 
ngā mea o ngā rangi me te whenua. He 
Whai Mātau nui noa atu a Allah, he Whai 
Whakaaronui hoki.

172. Koutou te Iwi o te Puka-puka! 
kaua e whakarahi i tētahi whakaakoranga 
o tō koutou Whakapono; ā, kaua e mea 
atu i tētahi mea mō Allah, hāunga ia e 
pono ana. Tūturu, ko Mīhaia Ihu tama a 
Meri te Karere a Allah, he kupu Āna, i 
whakakitea e Ia ki a Meri, ā, he wairua, 
i tonoa e Ia. Nō reira kia whakapono ki a 
Allah me Āna Karere; ā, kaua e mea atu,  
‘E toru ana Ia.’ Parea i tēnei kī, ka pai mō 
koutou. He pono, ko Allah te Atua Kotahi. 
He Tapu Ia, i runga ake Ia i Tāna tango i 
tētahi hei tama Māna. Nāna ngā mea o ngā 
rangi, o te whenua hoki; ā, ka nui a Allah 
hei Kaiwhakatutuki o ngā take.

R. 24.

173. Kāore te Mīhaia e whaka-hawea 
ana, ki tāna waiho hei Pononga a Allah; 
ā, e pēnā ana ngā anahera tino pātata ki a 
Allah. Ā, ko te tangata e whakahawea ana 
ki te koropiko ki a Allah, ā, e whakakake 

ana, kia mahara: ka huia rawatia te katoa 
ki a Ia. 

174. Ko ngā tāngata e whaka-pono 
ana, ā, e mahi pai ana, Māna ō rātou 
utu e hoatu kia katoa; ā, ka whakanuia 
nā Tāna manaaki. Ā, ko ngā tāngata ka 
whakahawea, ā, ka whakakake, Māna 
rātou e whiu ki te whiu tino pākaha, ā, e 
kore e kitea mō rātou he hoa, he kaiāwhina 
i tua atu i a Allah.

175. Koutou te uri tangata! he pono, 
kua puta mai he tohenga kaha mō koutou i 
tō koutou Ariki, ā, kua tukua iho e Mātou 
he mārama ariari ki a koutou.

176. Heoi anō ko rātou e whakapono 
ana ki a Allah, ā, e tāmaua ana ki a Ia, 
Māna rātou e whakauru ki roto ki Tōna 
tohu tangata, me te manaaki, ā, ka ārahi i 
a rātou ki te ara tika.

177. Kei te pātai atu rātou ki a koe mō 
te ture. Me kī, ‘Anei tā Allah ture mō ngā 
Kalāla. Kia mate atu tētahi tāne, ā, kāore 
ōna uri, engari kotahi tāna tuahine, mōna 
haurua o ngā mea ka mahue i te tungāne 
- Engari kē, kia mate ātu tāna tuahine, 
mōna ngā mea katoa ka mahue i te tuahine, 
mehemea kāore tō taua tuahine tētahi uri - 
Mehemea he tokorua āna tuahine, mō rāua 
ngātahi e rua hautoru o ngā mea ka mahue 
i a ia. Ā, mehemea he tuākana, tēina, 
tuāhine āna, mō ia tāne he wāhi i rite ki tō 
ngā wāhine tokorua. E whakamāramatia 
ana e Allah ēnei mea ki a koutou kei kotiti 
kē koutou. He Whai Mātau nui noa atu a 
Allah ki ngā mea katoa.

5. AL-MĀIDA

Nā Allah i whakakitea tēnei Upoko o te Koranu Tapu ki Metīna i ngā tau whakamutunga 
o te Poropiti Muhamadsa. Kotahi rau, e rua tekau mā tahi ngā whiti kei roto i tēnei Upoko.

Kua whakamāramatia i te tīmatanga o tēnei Upoko ki ngā mahi tika me ngā mahi tikakore 
mō te tangata i ngā rā o tāna whakaritenga i te Haj. E pēnā ana mōtemea e tapu ana ia i ngā 
rā o te Haj, ā tae noa kua whakatutukia e ia ngā mahi katoa o te Haj.

I mua atu (Upoko 2) kua kōrerotia, mō ngā kai e tika ana mā ngā tāngata whakapono, 
waihoki mō ngā kai e tikakore ana māna. I roto i tēnei Upoko kua āpititia he tohutohu, arā: 
kia kitea, ahakoa tētahi kai e tika ana e ai ki te ture, e pai anō ana, e hauora ana anō hoki 
mō te tinana, kāore rānei (5:5). Inā hoki kāore ngā kai tika katoa, e pai ana, e hauora ana 
mā ia tangata.

Ko Al-Māida (‘Te Kai’) te ingoa o tēnei Upoko o te Kurānu Tapu. E pā ana tēnei ingoa 
ki tētahi inoi a Ihuas ki a Allah. Tērā tētahi wā, kua tono ngā Akonga a Ihuas ki a ia, kia 
whakahekea e Allah tētahi tepu i te rangi kī tonu i ngā kai pai mā rātou.  Ka kī a Allah ki 
a Ihuas, ka tino tukua iho he tepu kī tonu i te kai pēnā nā i te rangi, mā rātou, engari ki te 
noho whakawhetaikore rātou i muri atu, Māna rātou e whiu ki te whiu kīhai tētahi i whiua 
i te ao i mua atu (whiti 113-116). Allah i tuku iho taua mea i te rangi. Engari kia kaua te 
hekenga o tētahi tepu i te rangi kī tonu i te kai pai e mōhiotia hei tepu, hei kai ā kupu. I 
roto i tēnei i kōrerotia he kite nui: arā, mā Allah e hōmai kai ki ngā Karaitiana i te ao nei, 
kāore he mēhua.  Kua whakaritea tēnei kite. Inā hoki nā Allah i hoatu maha nga mea papai 
ki ngā Karaitiana i te ao nei. Kei a rātou maha ngā kai, ngā mana i te ao nei. Engari kē, i 
ēnei rā, tērā anō hoki tokomaha ngā Karaitiana kāore i te whakawhetai ki a Allah mō ngā 
hōmaitanga ki a rātou. Heoi anō, i ēnei rā, e kitea ana te Tohu o te putanga mai o te whiu 
a Allah. Kua puta kē mai te Pakanga Tuatahi o te ao, ā, i muri mai, te Pakanga Tuarua o te 
Ao - i roto i aua Pakanga ko ngā iwi Karaitiana i whawhai ki a rātou anō. Ā, e wehia ana 
te putanga mai o te Pakanga Tuatoru o te Ao hei pākaha rawa o ngā pakanga katoa. Heoi 
kia tahuri mai rātou ki a Allah kia rite ki tā Allah manaaki i a rātou Ki te kore e taea ana e 
Allah te whakarite i Tāna kupu.

Kei roto i tēnei Upoko kua whakatūpatoria ngā Muslim - te apataki o te Poropiti Muhammadsa 
- ki ngā raruraru i tau ki ngā iwi o mua atu, hei tukunga iho o ā rātou whakataka i ngā 
kawenata. Heoi anō, me hōnore ngā Muslim i ā rātou kawenata, me ā rātou kī taurangi i 
ngā wā katoa.
 
Waihoki kua whakatūpatoria ngā Muslim kia pono tonu rātou ina karangatia ki te whakaatu 
i tētahi mea, ā, kaua rawa tā rātou riri ki tētahi iwi hoariri e whakaoho i a rātou ki te 
whakarere i te tōkeketanga (5:9).

Kei roto i tēnei Upoko kua kōrerotia e Allah: Mena ka tahuri atu he rōpū o ngā tāngata 
whakapono i tō rātou Whakapono, mā Allah e whakaputa he iwi whakahirahira mō tō rātou 
wāhi, ā, ka tokomaha atu rātou i te hunga i tahuri atu.  Ka nui tō rātou aroha ki ngā tāngata 
whakapono, ā, ka mārō rātou ki te hunga whakahori (5:55).

E kitea ana i roto i tēnei Upoko he whakaakoranga, kāore nei e kitea i roto i tētahi atu 
Whakapono i tua atu i te Whakapono-ā-Islam: arā, ko ngā tāngata - ahakoa he aha tō rātou 
Whakapono (religion) - e pono ana ki tō rātou Whakapono, me te mahi i ngā mahi tika, mā 

Allah e whakawhiwhi utu pai ki a rātou e ai ki tō te pai rawa o ā rātou mahi: e kore ratou 
e mau i te wehi, i te pōuri rānei - ki te mea e whakapono ana rātou ki a Allah, me te Ao 
ā muri ake nei  (5:70). Koinei mo te hunga kāore anō kia rongo tētahi mea mō Islam, te 
Whakapono whakamutunga mō te uri tangata.

E ai ki te whakaakoranga-ā-Islam, kua whakakāhoretia te wāina, me te petipeti ki ngā 
Muslim; inā hoki e whakatupu ana ēnei mea i te pukuriri me te mauāhara ki waenganui i 
ngā tāngata.  (5: 91,92).  

Tata ki te mutunga o tēnei Upoko, kua kōrerotia mō Ihuas: i waiho tonu ia hei kaikauwhau 
o te Kotahitanga o te Atua, ā, kīhai ia i whakaako i tētahi hoa-atua ki a Allah, kīhai i 
whakaako i te Tiriniti ki āna apataki. I whakapono ia ki te Atua, hei Atua Kotahi, ā, i mate 
atu i runga i taua whakapono. (5:117).

1. I runga i te ingoa o Allah, te Atua 
tino Atawhai, te Ātua Tohu mō ake tonu 
atu.

2. Koutou  e  wha k apono  a na! 
whakatutukia ā koutou kawe-nata. E 
tika ana ngā kararehe o te momo kau 
mā, hei kai mā koutou - i tua atu i ērā, e 
pānuitia nei ki a koutou. Engari, kaua e 
pōhēhē, he tika te whakangau kararehe mō 
koutou, i a koutou e tapu ana ā tā koutou 
whakaritenga i te Haj ki Mekā. He pono, 
e whakahau ana a Allah i Tāna e pai ai.

3. Koutou e whakapono ana! kaua e 
whakanoa i ngā Wāhi Tapu o Allah, i te 
Marama Tapu, i ngā kararahe kua tāpuia 
mō te whakahere, me ērā kararehe kua 
heia ki te kara hei waitohu o te whakahere, 
i ngā tāngata hoki meake haere ki te 
Whare Tapu o Allah ki te rapu mai i te 
manaaki me te whakaahuareka o tō rātou 
Atua. Engari ina noa koutou (he mea 
whakatutuki i ngā mahi o te Haj) e wātea 
ana koutou ki te whakangau kararehe. 
Ā, kia kaua tā koutou pukuriri ki tetahi 
iwi - mō tā rātou ārai atu i a koutou i te 
Masjidil-Harām - e whakatari i a koutou 
ki te hākikitanga. Kia mahi tahi koutou 
ki te mahi pai me te tika; ā, kaua e mahi 
tahi ki te hara me te whana; ā, kia wehi 
ki a Allah; he pākaha hoki a Allah ki te 
whakawhiunga.

4. He tikakore mā koutou te kainga o te 
kararehe kua mate māori noa, me te toto,  

Ngā Whiti 121

AL-MĀ’IDAH
(I whakakitea tēnei Upoko i muri mai i te Hijrā)

me te kiko poaka, me ngā mea i patua 
iho i runga i te ingoa, kē atu i te ingoa 
o Allah, me ngā mea i mate atu i te wā i 
tāronatia, i whara rānei, i makere rānei i 
te wāhi tiketike, i werohia rānei, i kainga 
ōna wāhi rānei e te kirehe kōwao - hāunga 
ia i mātua patua iho e koutou i runga i te 
ingoa o Allah i mua atu i mate noa. He 
tikakore hoki ngā mea i patua iho i runga i 
te ahurewa o ngā atua kē. He tikakore anō 
hoki tā koutou tohanga i ngā mea mā te 
maka rota ki ngā pere whakakite - he mahi 
tutū hoki tērā. I tānei rā, e matekiri ana te 
hunga whakahori i tō koutou Whakapono. 
Heoi, kaua e wehi ki a rātou, me wehi ki 
Ahau anake. I tēnei rā kua meinga e Ahau 
tō koutou Whakapono tino pai rawa mō 
koutou, kua whakatutukia Ōku manako ki 
runga i a koutou, ā, kua whiriwhiria ko 
Islām te ingoa o te Whakapono mō koutou. 
Ko te tangata ka kai i tētahi kai tikakore 
i te tino hemokai, tohu ai i tōna ora, ā, 
kāore ōna āta hara, he nui te murunga hē 
a Allah, he auau tonu Tōna tohu tangata. 

5. E pātai atu nei rātou ki a koe: ko 
ēhea kai e tika ana mā rātou. Me kī, ‘E 
tika ana mā koutou ngā kai pai katoa. Ā, 
ko te mahi e whakaako ana koutou ki ētahi 
kīrehe (me ētahi manu) kia hopu kai mā 
koutou, koina o tā Allah i whakaako ai ki 
a koutou. Heoi, kainga ngā mea e hopukia 
ana e aua kirehe, e aua manu rānei me 
te pānui i te ingoa o Allah i runga. Ā, 
kia wehi ki a Allah; he Tere a Allah hei 
Kaiwhakawā.

6. I tēnei rā, e tika ana mā koutou 
ngā kai pai; me ngā kai pai a te Iwi o te 
Pukapuka; rite tonu e tika ana tā koutou 
kai mā rātou. Waihoki, e tika ana tā 

koutou mārena i ngā wāhine horomata e 
whakapono ana, me ngā wāhine horomata 
o te iwi i hoatu rā te Pukapuka ki a rātou 
i mua atu i a koutou. Ko tēnei i muri atu 
i tā koutou hoatu moni-mārena ki aua 
wāhine, kāore i runga i te karihika, i tō 
rātou maunga hei wāhine puku rānei. 
Ā, ko te tangata e whakakāore ana ki te 
whakapono, kua kore rā hoki āna mahi 
katoa; ā, i te Ao o muri ake nei ko ia o te 
hunga i hinga noa.

R. 2.

7. Koutou e whakapono ana! ina tū 
koutou ki te whakarite i te Salāt, mātua 
horoia ō koutou mata me ō koutou 
ringaringa tae noa ki ngā tuke. Mō muri 
atu, murua ō koutou upoko, ā, horoia 
ō koutou waewae tae noa ki ngā pona. 
Ā, mena ka poke ō koutou tinana i te 
mahimahi, mātua kaukau koutou kia mā. 
Ā, mena ka tūroro koutou, ka taka haere 
rānei, ka puta mai rānei tētahi o koutou i te 
heketua, ka pā rānei ki ngā wāhine ā kāore 
tētahi wai e kitea ana, ka nui kia murua 
māmātia ō koutou mata me ō koutou 
ringaringa ki te puehu mā e māroke ana. 
Kāore a Allah i te hiahia kia raruraru 
koutou; otirā e hiahia ana kia meinga mā 
koutou, ā, kia tutuki Tōna manakohanga 
ki a koutou, ā, kia whakawhetai ai koutou 
ki a Ia.

8. Kia mahara ki te manako-hanga o 
Allah ki a koutou, ki te kawenata hoki i 
whakapūmautia e Ia ki a koutou, mō tā 
koutou kī, ‘I rongona mai e mātou he 
karanga, ā, i āta whakarongo mātou.’ 
Kia tika tonu ki a Allah; he pono, kei te 
tino mōhio a Allah ki te whakaaro o ngā 
ngākau.



158

UPOKO 5 Wāhanga  6 Al-Mā’idAh

9. Koutou e whakapono ana! kia 
waiho hei kaiwhakaatu o te tokeketanga, 
mō te whakaaro ki a Allah. Ā, kia kaua 
tō koutou riri ki tētahi iwi e whakaoho i 
a koutou ki te whakarere i te tokeketanga. 
Kia tōkeke tonu koutou; ka pātata atu tēnā 
ki te tika. Me wehi ki a Allah; he Matatau 
hoki a Allah ki ā koutou mahi. 

10. He kupu whakaari a Allah o Tāna 
murunga hara, me Tāna hoatu i te utu nui 
ki te hunga whakapono e mahi pai ana.

11. Engar i,  ko rātou kāore i  te 
whakapono, ā, e whakahorihori ana ki 
ā Mātou Tohu, ko rātou te hunga mō 
Kehena.

12. Koutou e whakapono ana! kia 
mahara ki te manakohanga o Allah ki 
a koutou i te wā i taka mahara tētahi 
iwi, kia toro atu ō rātou ringa kino ki a 
koutou, ā, Nāna ō rātou ringa i tātāwhi i 
a koutou. Kia tika koutou ki a Allah; ā, 
kia whakawhirinaki te hunga whakapono 
ki a Allah.

R. 3.

13. He pono, i whakapūmautia e Allah 
te kawenata a te uri o Iharaira; ā, nā 
Allah i whakaara kotahi tekau mā rua 
ngā Kaiārahi i roto i a rātou anō, me te 
kī, ‘Kei a koutou rā hoki Ahau. Ā, mena 
ka whakarite koutou i te Salāt, ka utu i te 
Zakāt, ka whakapono ki Āku Karere, ka 
āwhina i a rātou, ā, ka whakatārewa i te 
pūtea tino pai ki a Allah. ka tangohia e 
Ahau ō koutou kino, ā, ka whakatomokia 
koutou ki roto ki ngā Kāri, i raro rā ngā 
awa e rere ana. Ā, ko te tangata o koutou 

ka whakahori i muri mai, ka kotiti kē rā 
hoki ia i te ara tika.’

14. Engari, mō ā rātou whaka-taka 
i tā rātou kawenata, nā Mātou rātou i 
kanga, ā, i whakapākeke ō rātou ngākau. 
E whakaneke nei rātou i ngā kupu o te 
Pukapuka i ngā wāhi tika, ā, i wareware 
rātou ki ētahi wāhi o ngā mea kua tino 
tohutohungia ki a rātou. Ka rongona tonu 
e koe ki ā rātou tinihanga, hāunga ia tā te 
toko-toru o rātou. Kia murua ō rātou hē 
e koe, ā, me pare ōu kanohi i a rātou. E 
aroha ana hoki a Allah ki te hunga mahi 
pai. 

15. I whakapūmautia anō hoki e 
Mātou he kawenata a te hunga i mea atu, 
‘He Karaitiana mātou.’ Ko rātou hoki i 
wareware ki ētahi wāhi o ngā mea kua 
tino tohutohungia ki a rātou. Nō reira, 
nā Mātou i whakanoho he pukuriri, he 
kaikino ki waenganui i a rātou, ā tae 
noa ki te Rā Aranga. Ko tētahi, ka tino 
whakamōhiotia e Allah te tukunga iho ki 
a rātou o ā rātou ahumahi.

16. E t e  Iw i  o  t e  P u k apu k a! 
kua tae noa mai tā Mātou Karere  
ki a koutou, e whakamārama ana i te 
maha o ngā mea i te huna atu koutou o te 
Pukapuka, ā, i te papare kanohi i te maha 
atu. He pono, kua tae noa mai he mārama 
nā Allah ki a koutou, he Pukapuka ariari 
hoki.

17. E ārahi ai a Allah ki te ara o te 
rangimārie ki ērā tāngata e aru atu ana i 
Tāna manawareka; e whakaputa mai ana 
i a rātou nā Tāna tukunga i ngā pōuri ki 
te mārama, ā, e arataki ana ki te ara tika.

18. He pono, i whakahori ngā tāngata i 
mea atu, ‘Ko te Mīhaia tama a Meri ake 
anō a Allah.’ Me kī, ‘Kei a wai tētahi 
mana ki a Allah, mena ka tango mahara 
Ia ki te whakangaro ngātahi i te Mīhaia 
tama a Meri, me tōna whaea, me ngā kiri 
katoa i te whenua?’ Nā Allah anake te 
rangatiratanga o ngā rangi me te whenua, 
o ngā mea hoki i waenganui i aua mea e 
rua. E hanga nei Ia i Tāna e pai ai. E taea 
ana hoki e Allah ngā mea katoa.

19. Ā, i mea atu ngā Hūrai me ngā 
Karaitiana, ‘Ko mātou ngā tama a Allah 
e tino arohatia ana e Ia.’ Me kī, ‘He aha 
oti e whiua ana koutou mō ō koutou hara? 
Engari kē, he uri tangata koutou o Āna 
hanganga.’ Ko Tāna he muru hara ki Tāna 
e pai ai, ā, ko Tāna he whakawhiu ki Tāna 
e pai ai. Nā Allah te rangatiratanga o ngā 
rangi me te whenua, o ngā mea ano hoki 
i waenganui i aua mea e rua; ā, ki a Ia 
anake te hokinga.

20. Koutou te Iwi o te Puka-puka! 
āianei kua puta mai tā Mātou Karere ki 
a koutou i muri i te āputa roa i te putanga 
mai o ngā Karere. E whakamāramatia 
ana e ia ngā mea ki a koutou, kei mea atu 
koutou, ‘Kīhai tētahi kaipānui o te rongo 
pai i tae mai ki a mātou, kīhai tētahi 
kaiwhakatūpato rānei.’ Tūturu, kua tae kē 
he kai-pānui o te rongo pai ki a koutou, he 
kaiwhakatūpato hoki. E taea ana e Allah 
ngā mea katoa Tāna e pai ai. 

R. 4.

21. Ā, tērā tētahi wā, i mea atu ai a Mohi 
ki tōna iwi, ‘E tōku iwi! kia mahara ki te 
manakohanga o Allah ki a koutou i Tāna 

whakaara i ngā Poropiti i roto i a koutou 
anō, me Tāna whakakingi i a koutou, me 
Tāna hoatu i ngā mea ki a koutou kīhai i 
hoatu e Ia ki tētahi atu i ngā ao katoa.

22. ‘E tōku iwi! kia tomo atu ki te 
Whenua Tapu kua whaka-takotoria e 
Allah mō koutou, ā, kaua e hurikōtua; 
pēnei kē, ka hoki koutou he mea hinga 
noa.

23. Engari ko tā rātou, ‘E Mohi! E noho 
nei tētahi iwi kaupēhi ki reira; e kore rawa 
mātou e tomo atu, kia puta mai rā anō 
rātou i reira. Mena ka puta mai rātou, ka 
tomo atu rā hoki mātou.’ 

24. Engari kē, ka mea ngā tokorua i 
manakohia e Allah i waenganui o te iwi e 
tāwiri ana, ‘Whakaeke koutou ki a rātou 
mā te kūwaha. Tomo tonu koutou ki roto 
ki te kūwaha, ka toa mai hoki koutou. Kia 
whakawhirinaki ki a Allah, mehemea he 
hunga whakapono koutou.’

25. Ka kī rātou, ‘E Mohi! e kore rawa 
mātou e tomo atu, ā noho noa nei rātou 
ki reira. Haere kōrua ko tōu Ariki, ā, me 
whawhai; ka takoto mātou ki konei.’

26. Ka kī a Mohi, ‘E tōku Ariki! kāore 
āku mana hāunga ia ki a māua ko tōku 
tuakana. Heoi, kia whakarerekētia ki 
waenganui i a māua, i te iwi whakakeke 
nei.’

27. Ka mea at u te  Atua ,  ‘Kua 
whakakāhoretia te Whenua Tapu ki a 
rātou mō te wha tekau tau. Ka kotiti haere 
tonu rātou i runga i te mata o te whenua, 
e pororaru ana. Heoi, kaua e pōuri mō te 
iwi whakakeke.’

R. 5.

28. Whitia e koe te kōrero mō ngā tama 
a Ārama ki ngā tāngata i runga i te pono. 
Nō tā rāua tukunga i tā rāua whakahere ki 
a Allah, kua manakohia tā tētahi, kāore tā 
tētahi atu. Ka kī tērā kīhai i manakohia e 
Allah ki tōna teina, ‘Ka whakamate ahau i 
a koe.’ Ka kī te teina, ‘He pono, e manako 
ana a Allah ki tā te hunga tika anake;

29. ‘Mena ka toro mai ōu ringa ki te 
whakamate i ahau, e kore ōku ringa e toro 
atu ki te whakamate i a koe. E wehi nei 
ahau ki a Allah, te Ariki o ngā ao katoa.

30. ‘E hiahia ana hoki ahau, kia hoki 
mai koe e waha ana i tōku hara me tō hara; 
pēnā, ka uru atu koe ki te hunga mō te 
Ahi. Pēnā hoki te utu mō te hunga mahi 
hē.’

31. Ā, i kitea hei mahi pai e tōna wairua 
te whakamatenga o tōna teina. Heoi, ka 
whakamate ia i a ia; pēnā, i uru atu ia ki 
roto ki te hunga kua hinga noa. 

32. Kātahi ka tonoa e Allah he kōkako, 
e keri ana i te oneone ki ōna pākau, kia 
whakaaturia, me pēhea ka taea te tupapaku 
o te teina te uhi. He mea kite tā te kōkako, 
ka kī ia, ‘Auē, mōku, e kore rānei e taea e 
ahau te mahi kia rite ki tā te kōkako, ki te 
uhi i te tupapaku o tōku teina?’ Ā, i mau 
ia i te āwhiti nui.

33. Nō konei, kua whakatakoto-ria e 
Mātou mō te uri o Iharaira: ko te tangata 
ka patu iho i tētahi tangata ehara nāna i 
patu iho tētahi, kāore ehara i whakatupu 
raru-raru i te whenua, i taua wā i patua 

iho e ia, metemea nei, ngā tangata katoa. 
Ā, ko te tangata ka whakaora i a ia, i 
whakaorangia e ia, metemea nei, ngā 
tangata katoa. He pono kua tae ā Mātou 
Karere ki a rātou me ngā Tohu mārama. 
Ahakoa rā, e mahi tutū ana te nuinga o 
rātou i runga i te whenua.

34. Tūturu, ko rātou e whawhai ana 
ki a Allah me Tāna Karere, ā, e rererere 
ana ki te whakatutū raruraru i te whenua, 
hei tō rātou utu kia whakamatea rātou, 
rīpekatia rānei, tapahia rānei ō rātou ringa 
me ō rātou waewae mai i hāngai te taha, 
panaina atu rānei rātou i te whenua. Ka 
waiho tēnā hei tō rātou whakamā i te ao 
nei. Mō rātou anō hoki te whiu tino nui i 
te Ao o muri ake nei,

35. Hāunga ia ngā tāngata ka rīpenetā 
i mua mai i te wā ka taea rātou e koutou. 
Kia mohiotia: he nui te murunga hara a 
Allah, he auau tonu Tōna tohu tangata.

R. 6.

36. Koutou te hunga whaka-pono! 
kia wehi ki a Allah, ā, kia rapua mai te 
tikanga e whakatata ai koutou ki a Ia, 
takakawetia hoki i runga i Tōna ara, kia 
riro ai i a koutou te angitu. 

37. Tūturu, ko rātou e whaka-hori 
ana, mehemea i a rātou ngā mea katoa i 
te whenua, me ngā mea ōrite ki aua mea 
ki te hoatu hei utu, kia whakaorangia ai 
rātou i te whiu ā te Rā Aranga, e kore rā 
e whakaaetia. He pākaha hoki te whiu mō 
rātou.

38. Ka tino hiahia rātou ki te puta mai i 
te Ahi; engari e kore e taea e rātou te puta 
mai. Ka ū tonu te whiu mō rātou . 

39. Ko te tāne tāhae me te wahine 
tahae, kia tapahia ō rāua ringa hei utu o tā 
rāua mahi. He whiu tauira1 nā Allah hoki 
tēnā. He Kaha Rawa a Allah, he Whai 
Whakaaronui hoki.

40. Ā, ko te tangata ka rīpenetā i muri 
atu i tāna hara, ā, ka whakatika te mahi, ka 
tahuri mai hoki a Allah ki tōna rīpenetā. 
He nui hoki te murunga hara a Allah, he 
auau tonu Tōna tohu tangata.

41. Kāore koe i te mōhio, nā Allah te 
rangatiratanga o ngā rangi me te whenua? 
E whiu nei Ia ki Tāna e pai ai, e muru nei 
te hē ki Tāna e pai ai. Āe rā, e taea ana e 
Allah ngā mea katoa Tāna e pai ai.

42. E te Karere! kaua e pōuri mō rātou 
e tere ana ki te whakahori i roto i ngā 
tāngata i whakapuaki ō rātou māngai, ‘E 
whakapono nei mātou.’ Engari Kāore ō 
rātou ngākau e whakapono ana. Waihoki, 
kaua e pōuri mō ērā Hūrai, he tino 
kaikaha ki te whai taringa ki ngā kupu 
teka, ā, e hohoro ana ki te whai taringa ki 
te iwi kīhai i tae ki a koe. E whakaneke 
ana rātou i ngā kupu o te Pukapuka he 
mea whakanoho ki te wāhi tūturu. E 
whakapuaki nei rātou, ‘Mena ka hoatu 
he mea ake ki a koutou, tangohia; mena 
e kore e hoatu, kia ohiti mai.’ Ki te pai a 
Allah mō tētahi, kia whaka-mātautauria, e 
kore e taea e koe i te aha ki a Allah. Kāore 

1. Koinei mō ngā tāhae tino pakeke ki tēnei māhie. Ko te whenua, e mana ana tēnei whiu i roto, he tino
takuhe te noho o ngā tāngata ki reira. Engari ko te tangata ka tāhae i tētahi mea iti, i tētahi kai rānei,
i te tino hemo kai, i te pōharatanga rānei, e kore rawa tōna ringa e tapahia. Engari kē, kia tohungia ia,
āwhinatia hoki ki te whakapai ake i tōna āhuatanga. 

a Allah i te pai mai kia meinga ō rātou 
ngākau kia mā. He whakamā mō rātou i 
te ao nei, he whiu tino nui hoki i te Ao o 
muri ake nei. 

43. He tino kaikaha rātou ki te whai 
taringa ki te kupu teka, tino tere ki te 
horomi i te rawa poke noa. Ki te tae 
rātou ki a koe, whakaritea take rānei ki 
waenganui i a rātou, tukua rānei tā rātou 
ki te taha. Ki te tahuri atu koe i a rātou, e 
kore e taea e rātou te takakino i a koe. Ā, 
ki te whakarite koe ki waenganui i rātou, 
me whakarite take e tōkeke ana. E aroha 
ana hoki a Allah ki a rātou e tōkeke ana.

44. Pēhea rātou ka mau ki a koe hei 
kaiwhakarite take; kei a rātou te Taurāh, i 
roto rā te ture a Allah? Ahakoa rā, e tahuri 
atu ana rātou i te ture. Ehara rawa rātou i 
te hunga whakapono.

R. 7.

45. He pono, nā Mātou i tuku iho 
te Taurāh, i roto rā te ārahitanga me te 
Mārama. I te whakarite take ngā Poropiti 
i ngohe tonu ki a Allah, mō ngā Hūrai 
i runga i taua Pukapuka. I pēnā nā ngā 
Rapi me ngā Tohunga hei kai-tiaki o te 
Pukapuka a Allah; hei kaiwhakaatu hoki 
o te pono o taua mea. Heoi, kaua e wehi 
ki ngā tāngata, me wehi ki Ahau; ā, kaua 
e hoko atu i Āku Tohu mō te utu iti. Ko 
rātou kāore i te whakarite take e ai ki tā 
Allah i tuku iho ai hei ture, ko rātou hoki 
te hunga whakahori.

46. Ā, nā Mātou i whakatakoto mō 
rātou i tērā Pukapuka: He ora mō te ora, 
he kanohi mō te kanohi, he ihu mō te ihu, 

he taringa mō te taringa, he niho mō te 
niho, he utu taurite mō te whara.’ Ā, ko te 
tangata kāore i te rapu utu hei tāna mahi 
atawhai, ka waiho tēnā hei whakamārie 
mō ētahi o ōna hara. Engari ko rātou  
kāore i te whakarite take e ai ki tā Allah 
i whakatakoto ai, ko rātou hoki te hunga 
mahi hē.

47. Ā, i muri mai i a rātou, nā Mātou i 
tono a Ihu tama a Meri i runga i ō rātou 
tikanga pai, ā, hei kaiwhakaatu o ngā mea 
i tōna aroaro o te Taurāh. Ā, nā Mātou i 
hoatu te Injīl ki a ia, i roto rā te ārahitanga 
me te Mārama, e whakaatu ana i ngā mea i 
tōna aroaro o te Taurāh. I waiho te Injil hei 
ārahitanga, hei tohutohu mō te hunga tika.

48. Ā, kia whakarite take te iwi o te 
Injīl, e ai ki tā Allah i tuku iho ai i roto. 
Ā, ko ngā tāngata o rātou kāore i te 
whakarite take e ai ki tā Allah i tuku iho 
ai, ko rātou hoki te hunga whakakeke.

49. Ā, nā Mātou i tuku iho tēnei 
Pukapuka ki a koe i runga i te Pono, hei 
whakaaturanga o ngā mea o te Pukapuka 
o mua. Heoi, whakaritea take e koe ki 
waenga-nui i a rātou e ai ki tā Allah i tuku 
iho ai āianei, ā, kaua e whai atu i ō rātou 
hiahia noa, me te whakarere i te Pono 
kua puta mai ki a koe. Kua hoatu e Mātou 
he tikanga, he ara whainga mō tēna, mō 
tēna o koutou. Mehemea i pai a Allah kua 
meinga koutou katoa he Iwi kotahi. Engari 
e mea ana a Allah, ki te whakamātautau 
i a koutou ki ngā mea Nāna i hoatu ki a 
koutou. Heoi anō, kia whakataetae tētahi 
o koutou ki tētahi atu ki ngā mahi pai. 
Ki a Allah ka whakahokia koutou katoa. 

Kātahi Ia ka whaka-mōhio ki a koutou te 
pono o ērā mea i te rerekē koutou.

50. Ā, e te Poropiti, me whaka-rite take 
ki waenganui i a rātou i runga i tā Allah i 
whakakite ai; ā, kaua rawa ō rātou hiahia 
noa e whaia atu. Ā, kia tino tiaki i a koe 
ki a rātou, kei whakaputa rauraru rātou mō 
ētahi o tā Allah i whakakite ai ki a koe. Ā, 
ki te tahuri atu rātou, kia tino mōhiotia: e 
mea ana a Allah kia pā mai he aituā ki a 
rātou mō ētahi o ō rātou hara. He pono, 
ko te tokomaha o ngā tāngata te hunga 
whakakeke.

51. Kei te pai  mai rātou k i  te 
whakaritenga o ngā take o ngā rā o te 
Kuwaretanga? Ko wai hoki e pai atu nei i 
a Allah hei kaiwhakarite take mō te hunga 
whakapono?

R. 8.

52. Koutou e whakapono ana! kaua e 
mau ki ngā Hūrai, me ngā Karaitiana hei 
hoa ngākau. He hoa ētahi o rātou ki ētahi 
atu o rātou. Ā, ko te tangata o koutou ka 
mau ki a rātou hei hoa, ko ia hoki tētahi o 
rātou1. He pono, kāore a Allah i te ārahi 
tika ki te hunga mahi hē.

53. Ā, ka kitea e koe ngā tāngata he 
mate kei roto i ō rātou ngākau, e rererere 
ana i waenganui i a rātou, me te kī, ‘E 
wehi nei mātou kei mau tātou i te aituā.’ E 
tata ana, ka whakaputaina e Allah he wiki-
toria, he whakaritenga rānei, e whakamā 
ai rātou, mō ō rātou ngākau i te huna atu. 

1. I pā tēnei whakahau ki ērā Hūrai, me ērā Karaitiana anake, e āwhina ana ki i te iwi kua pana atu i ngā
Muslim i ō rātou kāinga, ā, i whakatau kia urupatua a Islam i te whenua. Rerekē, kaore he āraitanga
whānui (Kia kitea whiti 83; 60: 9-10 hoki) 

54. E pātai ana te hunga whakapono, 
‘Koina rānei te hunga i oati i runga i te 
ingoa o Allah, ‘Kei a koutou hoki mātou’? 
Kua moumau noa ā rātou mahi; heoi anō, i 
uru atu rātou ki roto ki te hunga kua hinga 
noa.

55. Koutou e whakapono ana! ki 
te whakarere tētahi o koutou i tōna 
Whakapono, ka mauria mai e Allah he 
iwi, ka aroha Ia ki a rātou, ā, ka aroha 
rātou ki a Ia. Ka ngāwari rātou ki te 
hunga whakapono, ā, ka mārō ki te hunga 
whakahori. Ka takakawe rātou i runga 
i te ara o Allah, ā, e kore e wehi ki te 
wenerau o tētahi kaiwenerau. Ko tēnei te 
manaaki a Allah e whakaputaina ana e Ia 
ki Tāna e pai ai. He Kaihoatu a Allah o 
te tōnuitanga, he Whai Mātau hoki ki ngā 
mea katoa. 

56. Tūturu, ko Allah tō koutou hoa, 
e pēnā ana Tāna Karere, me te hunga 
whakapono e whakarite ana i te Salāt, e 
utu ana i te Zakāt, ā, e tuohu ana ki a Ia. 

57. Ā, ko ia e mau ana ki a Allah, me 
Tāna Karere, me te hunga whakapono hei 
hoa, ka kite mai, ko te rōpū a Allah anake 
ka toa mai.

R. 9.

58. Koutou e whakapono ana! kaua 
e mau ki ērā o te hunga i hoatu rā te 
Pukapuka ki a rātou i mua atu i a koutou, 
me te hunga whakahori hei hoa, e hangarau 
ana e tāwai ana ki tō koutou Whakapono. 
Ā, me wehi ki a Allah, ki te mea he hunga 
whakapono koutou. 



Wāhanga  6 UPOKO 5

169

Al-Mā’idAh

59. Ia ā koutou karanga ki te hui Salāt, 
e hangarau ana, e tāwai ana rātou ki tēnei, 
inā hoki ehara rātou i te iwi whai mātau.

60. Me kī, ‘Koutou te Iwi o te Pukapuka! 
e tāwai ana rānei koutou ki a mātou mō tā 
mātou whakapono ki a Allah me ngā mea i 
tukua iho ki a mātou, me ngā mea i tukua 
iho i mua atu? He pono, ko te nuinga o 
koutou te hunga whakakeke.’ 

61. Uiia atu, ‘Me whakamōhio rānei 
ahau ki a koutou mō te utu tino kino i te 
aroaro o Allah? Koinei tā Allah kanga i 
a ia, me Tāna riri pākaha, me Tāna huri 
etahi o rātou hei makimaki, hei poaka, mō 
ā rātou koropiko ki a Hātana. Ko rātou te 
hunga kino rawa atu, he mea kotiti i te ara 
whārite kia katoa.’ 

62. Ia tā rātou taenga ki a koutou, e mea 
atu ana rātou, ‘E whakapono nei mātou.’ 
Engari kua kuhu rātou i a koutou tahi 
i te whakahori; ā, i haere atu tahi taua 
whakahori. Kei te tino mōhio a Allah ki 
tā rātou i te huna atu.

63. Ka kitea e koe te nuinga o rātou e 
whakataetae ana tētahi ki tētahi ki te hara, 
ki te mahi tutū, ki te horomi mea poke 
noa. He kino hoki i tā rātou i mahi tonu ai.

64. He aha kīhai ngā Rapi me ngā 
Tuhunga i ārai atu i a rātou i te kupu hara, 
i te horomi mea poke noa? He kino anō 
hoki i tā rātou i ahumahi tonu ai. 

65. Ā, ka kī ngā Hūrai,‘E takoto here ana 
te ringaringa o Allah.’ Kāore! e takoto here 
ana ō rātou anō ringaringa; ā, kua kangā 
rātou mō tā rātou i mea atu ai. Engari kē, 

e wātea ana Ōna ringa rua tahi. Ko Tāna 
he whakapau taonga e ai ki Tāna e pai ai. 
Ā, ko te mea kua whakakitea ki a koe e 
tōu Ariki, ka whakarahi i te whakakeke 
me te whakahori i te nuinga o rātou. Kua 
whaowhina e Mātou he pukuriri, me te 
kaikino ki roto ki ō rātou ngākau ā tae 
noa ki te Rā Aranga. Ia wā, e tahuna ana 
e rātou he ahi-ā-pakanga, e tineitia ana e 
Allah. E rererere ana rātou i runga i te 
whenua me te whakatutū raruraru. Engari, 
kāore a Allah i te aroha mai ki te hunga 
whakatutū raruraru.

66. Me i whakapono te Iwi o te 
Pukapuka, me i mahi tika rātou, kua 
tangohia rā hoki e Mātou ō rātou kino, ā, 
kua whakatomokia rātou ki roto ki ngā 
Kāri whai mea papai. 

67. Ā, mehemea i whakaūkia e rātou 
ngā mea o te Taurāh me te Injīl, o ngā 
mea hoki i whaka-kitea ki a rātou e tō 
rātou Ariki, kua kainga e rātou te hua, 
mai i runga i a rātou, mai i raro i ō rātou 
waewae. Tērā anō tētahi rōpū o rātou, 
ngāwari noa ki te whanonga, engari ko te 
nuinga o rātou e mahi kino ana. 

R. 10.

68. E te Karere! kia kauwhau i ngā 
whakaakoranga kua whaka-kitea ki a koe 
e tōu Ariki. Ki te kore koe e pērā, kīhai 
koe i kauwhau i Āna kupu. Mā Allah koe e 
whakangungu i ngā tāngata riri. Kāore tā 
Allah he ārahi tika i te hunga whakahori.

69. Me kī, ‘Koutou te iwi o te Pukapuka! 
kāore tō koutou tūranga, ā whakaū noa 
koutou i i te Taurāh me te Injīl, me te 

whakaakoranga i whakakitea ki a koutou 
i tō koutou Ariki.’ Tūturu, ko te mea 
kua whakakitea ki a koe e tōu Ariki, ka 
whakanui i te mahi tutū me te whakahori 
o te nuinga o rātou. Heoi, kaua e pōuri mō 
te hunga whakahori.

70. Tūturu, ko rātou e whaka-pono 
ana, me ngā Hūrai, me ngā iwi o ētahi atu 
Pukapuka, me ngā Karaitiana, ko wai o 
rātou ka whakapono ki a Allah me te Rā 
Whakamutunga, ka mahi pai hoki, mō 
rātou te utu pai kei tō rātou Ariki. E kore 
te mataku e pā ki a rātou, ā, e kore rātou 
e pōuri.

71. He pono nā Mātou i whaka-pūmau 
te kawenata a te uri o Iharaira, ā, i tonoa 
e Mātou ngā Karere ki a rātou. Engari, 
ia taenga o te Karere ki a rātou me ngā 
mea kīhai ō rātou ngākau i pai mai, i 
whakahorihori rātou ki ētahi, ā, i ātete i 
ētahi atu;

72. Ā, i pōhēhē, e kore tētahi raruraru 
e tupu. Heoi, i huri rātou hei kāpō, hei 
taringa turi. I muri ake nā, i tahuri mai 
a Allah ki tō rātou rīpenetā. Ahakoa rā, 
i waiho te nuinga o rātou hei kāpō, hei 
taringa turi. He koi tā Allah mātakitaki i 
ā rātou mahi.

73. I whakahori rā hoki ngā tāngata i 
mea atu, ‘Ko te Mīhaia tama a Meri ake 
anō a Allah.’ Engari ka mea te Mīhaia, 
‘Koutou te uri o Iharaira! kia koropiko ki 
a Allah; ko Ia tōku Ariki, tō koutou Ariki 
hoki.’ Ko te tangata e whakatū ana i ngā 
hoa-atua ki a Allah, kua whakakāhoretia 
e Allah a Pararaiha ki a ia; ko te Ahi tōna 
kāinga. Ā, kāore he kaiāwhina mō te 
hunga mahi hē.



172

UPOKO 5 Wāhanga  6 Al-Mā’idAh

74. Waihoki, i whakahori ngā tāngata i 
mea atu, ‘He tuatahi a Allah o te takitoru.’ 
Kāore hoki he Atua i tua atu i te Atua 
Kotahi. Ki te kore rātou e papare i tā rātou 
kī, ka pākia hoki ērā o rātou i whakahori, 
ki te whiu pākaha.

75. Kāore rānei rātou i te tahuri ki a 
Allah, me te inoi atu i te murunga hara 
ki a Ia? He nui hoki te murunga hara a 
Allah, he auau tonu Tōna tohu tangata.

76. Ko Mīhaia tama a Meri te Karere a 
Allah. I hemo ngā Karere katoa i mua atu i 
a ia; ā, i waiho tōna whaea hei wahine tino 
pono. I te kai rāua i te kai. Titiro, pēhea 
ā Mātou whakamārama o ngā Tohu mō 
rātou. Tirohia hoki, ki hea e poaina ana 
rātou. 

77. Me kī, ‘Kei te koropiko rānei koutou 
ki tētahi - i tua atu i a Allah - kāore e 
mana ana ki te tūkino i a koutou, ki te 
whakaputa i tētahi pai rānei? Āē rā, he 
Atua Rongo-i-te-katoa a Allah, he Whai 
Mātau nui rawa atu.

78. Me kī, ‘Koutou te Iwi o te Pukapuka! 
kaua e whakarahi i tētahi whakaakoranga 
o tō koutou Whakapono, kāore he tika; ā, 
kaua e whai atu i ngā hiahia noa o te iwi 
o mua atu i kotiti kē, ā, i whakakotiti i te 
tokomaha. I kotiti kē rā hoki rātou i te ara 
whārite.’

R. 11.

79. I kangā te hunga whaka-hori o 
ngā Iharaira e te arero o Rawiri rāua ko 
Ihu tama a Meri. I pēnā nā, mō ā rātou 
whakatuturi, me ā rātou takahi tepe. 

80. Kīhai rātou i tāhuri atu i te mahi 
weriweri i mahia tonu e rātou. He kino 
hoki i tā rātou i mahi tonu ai.

81. Ka kitea e koe te tokomaha o rātou 
e mau ana ki te hunga whakahori hei hoa. 
He kino hoki ngā mahi i mahia e rātou i 
mua atu mō rātou anō, i riri ai a Allah ki 
a rātou. Ka tino roa tā rātou noho i raro i 
te whakawhiunga.

82. Me i whakapono rātou ki a Allah 
me te Karere nei, ki ngā mea hoki i 
whakakitea ki a ia, kua kore rātou e mau 
ki aua hunga whakahori hei hoa. Tūturu, 
ko te nuinga o rātou te hunga whaka-keke.

83. Ka kitea hoki e koe, he kaha 
te pukuriri o ngā Hūrai ki te hunga 
whakapono; ā, e pēnā ana ngā kaikoropiko-
ki-te-whakapakoko. Engari ko rātou e 
mea atu ana, ‘He Karaitiana mātou,’ ka 
kitea e koe, he nui tō rātou aroha ki te 
hunga whakapono. E pēnā ana, mōtemea 
i waenganui i a rātou te hunga mōhio, me 
ngā tohunga takakau; ā, kāore rātou i te 
whakakake mai.

WĀHANGA 7

84. Ā, kia rongo mai rātou ki ngā mea 
kua whakakitea ki te Karere, ka kitea e 
koe ō rātou roimata e pupuke ana i ō rātou 
kamo, i te harakoa kua mātauria e rātou 
te Pono. Ko tā rātou, ‘E tō mātou Ariki! e 
whakapono nei mātou; nō reira, kia tauria 
mātou i roto i ngā kaiwhakaatu.

85. ‘Hei aha e kore ai mātou e 
whakapono ki a Allah me ngā mea o te 
Pono i puta mai ki a mātou? e tūmanako 

nei mātou, ka whakaurua mātou e tō 
mātou Ariki ki roto ki te hunga mahi pai’ 

86. Nō reira, mō tā rātou kīnga i aua 
mea nā Allah i hoatu ngā Kāri hei utu ki 
a rātou, ki raro rā ngā awa e rere ana. Ka 
noho rātou ki reira mō ake tonu atu. Pēnei 
hoki te utu mō te hunga pai.

87. Engari ko rātou i whaka-hori, ā, i 
whakakāhore ki ā Mātou Tohu, ko rātou 
te hunga mō Kehena.

R. 12.

88. Koutou e whakapono ana! kaua e 
whakahua ngā mea pai, hei mea tikakore 
mā koutou ina te wā kua pānuitia tika 
e Allah; ā, kaua e takahi i ngā tepe. He 
pono, kāore a Allah i te aroha mai ki ngā 
kaitakahi tepe. 

89. Kainga ngā mea e tika ana, e pai 
ana, o tā Allah i whakarato ai mā koutou. 
Ā, kia tika ki a Allah, inā whakapono 
koutou ki a Ia.

90. E kore koutou e uiuia e Allah mō 
ā koutou kupu whaka-ari e noa ana. 
Engari ka uiuia koutou mō ā koutou kupu 
i whakaaria i runga i ngā oati. Ā, ko te 
whakamārie mō te whakataka o te oati te 
whangainga o ngā rawakore kotahi tekau, 
kia rite ki tā koutou whangainga i te hunga 
o ō koutou ake whare, te whakakakākahu 
rānei o rātou, te wetekanga rānei o tētahi 
pononga e koutou. Ā, ki te kore e taea 
e tētahi, me nohopuku ia mō te toru rā. 
Koinei te whakamārie mō te whaqkataka 
o tā koutou kupu whakaari ina oatitia e 
koutou. Heoi, kia tiakina ā koutou kupu 

whakaari. Pēnei, e whakamāramatia ana 
e Allah Āna whakahau ki a koutou kia 
whakawhetai ai koutou ki a Ia. 

91. Koutou e whakapono ana! e poke 
ana te wāina, me te petipeti, me te 
koropiko ki ngā whaka-pakoko, me te 
maka rota ki ngā pere; he mahi-ā-Hātana 
ērā mea katoa. Heoi, paretia kia riro ai i a 
koutou te angitu. 

92. E mea ana hoki a Hātana kia 
whakatupuria he pukuriri me te mauāhara 
i waenganui i a koutou mā te wāina me te 
Petipeti, kia āraia ai koutou i te mahara ki 
a Allah, i te Salāt anō hoki. Ka āraia atu 
rānei koutou?

93. Me whakarongo ki a Allah, me 
whakarongo hoki ki te Karere, ā, tiaki i a 
koutou i te kino. Ā, ki te tahuri atu koutou, 
kia mahara, ki runga i tā Mātou Karere he 
kauwhau mārama noa iho o te kupu.

94. Kāore he hara tō ngā tāngata-
whakapono-mahi-pai ki tā rātou e kai 
ana, mena ka wehi rātou ki a Allah, ka 
whakapono tonu, ka mahi pai tonu; kātahi 
ka nui tā rātou wehi ki a Allah, ka nui te 
whakapono; ā, ka nui kē te wehi, ka nui 
kē hoki te mahi pai. E aroha ana a Allah 
ki te hunga mahi pai.

R. 13.

95. Koutou e whakapono ana! he pono, 
ka whakamātautau a Allah i a koutou ki 
ētahi kararehe ka taea e ō koutou ringa me 
ō koutou tao, kia kitea e Allah, ko wai e 
wehi puku nei ki a Ia. Ā, ko te tangata ka 
takahi tepe a muri ake nā, mōna hoki te 
whiu pākaha.

96. Koutou e whakapono ana! kaua 
e patu iho i tētahi kararehe i a koutou 
e tapu ana. Ā, ko te tangata o koutou 
ka āta patu iho, me tino kawe e ia he 
whakahere hei utu ki Kābā, kia rite ki te 
mea kua patua iho e ia. ā, ka arotaketia 
tāna e ngā tokorua tika o koutou. Rerekē, 
mōna te whakamārie - te whangainga 
o te rawakore, te nohopuku rānei 
e ōrite ana. Koinei kia āta kitea e ia te 
tukunga iho o tāna mahi. Kua murua e 
Allah te mahi pēnā o mua atu. Ā, ko te 
tangata ka hoki anō ki taua mahi, mā 
Allah e rapu utu i a ia. He Kaha rawa a 
Allah, he Kairapu utu hoki.

97. E tika ana mā koutou te hopu kai i 
roto i te moana1 me te kainga o aua mea. 
He whai painga aua mea mā koutou, mā 
te tira hoki. Engari e tikakore ana kia 
hopu kai koutou i runga i te tuawhenua i 
a koutou e tapu ana. Me wehi ki a Allah, 
ki a Ia ka kohia rawatia koutou.

98. Kua meinga e Allah te Kābā, Ōna 
Whare Tapu, he ara mō te oranga o ngā 
tāngata; waihoki te Marama Tapu me ngā 
kararehe tāpuia iho mō te whakahere, 
heia rānei ki te kara hei waitohu o te 
whakahere. Koinei, kia mātauria e koutou: 
e Mōhio ana a Allah ki ngā mea o ngā 
rangi me te whenua, ā, he Whai Mātau Ia 
ki ngā mea katoa.

99. Kia mōhiotia he Pākaha hoki a 
Allah ki te whakawhiunga, he nui anō 
hoki te murunga hara a Allah me Tōna 
tohu tangata.

1. E tāpiri ana ki tēnei te hopu kai i roto i te awa, i te pūkiki, te mea, te mea.

100. Mō Karere a Allah te kauwhau 
noa iho ō ngā kupu; ā, kei te tino mōhio a 
Allah ki tā koutou e whakaatu ana, me tā 
koutou e huna ana.

101. Me kī, ‘Kāore e rite ana te mea 
kino ki te mea pai, ahakoa tāu mīharo ki 
te nuinga o te mea kino. Heoi, e te hunga 
whai whakaaro, kia tika tonu ki a Allah, 
kia riro ai i a koutou te angitu.

R. 14.

102. Koutou e whakapono ana! Kaua 
e ui atu mō ngā mea, ki te whakakitea ki 
a koutou, ka raruraru koutou. Ā, mena 
ka ui atu koutou mō aua mea, ā ngā 
rā e whakakitea nei tēnei Kūrānu, ka 
whakakitea ki a koutou. Kua kapea noa 
iho aua mea e Allah. He nui tā Allah 
murunga hara, me Tōna manawa-nui.

103. Kua ui atu i tētahi iwi mō aua mea 
i mua atu i a koutou hoki; i muri mai ina 
whakakitea te tohutohu, ka whakakāhore.

104. Kīhai a Allah i whakahua ētahi 
mea i te ‘Bahīra,’ i te ‘Sāiba’ i te ‘Wasīla’ 
ā, i te ‘Hāmi’1. He tito teka o te hunga 
whakahori ki tēnei i runga i te ingoa 
o Allah; ā, kāore te nuinga o rātou i te 
whakaaro.

1. E pā ana ēnei ingoa katoa, ki ngā Rā o te Kūwaretanga i Arapia. 
Ko‘Bahīra’ te ingoa o te camera uwha, kotahi tekau āna kuao. E ai ki tō rātou tikanga i haea ōna taringa,
ā, i whakarerea noatia kia hohoni noa i runga i te whenua. Kihai rātou i kai i ōna wai-u, ā, kīhai rātou i
eke i runga rā.
Ko ‘Sāiba’ te ingoa o te camera uwha, e rima āna kuao, i whakarerea noatia kia hohoni noa i runga i te
whenua. Kīhai taua camera i āraia atu i tētahi hāroto.
Ko‘Wasīla’ te ingoa o te koati uwha, o te ewe rānei, i whakawhānau i te kuao toa me te kuao uwha i roto
i te hapūtanga kotahi. Kihai rātou i patu iho kotahi o aua kuao e rua, kei mamae te ngākau o te kuao atu.
I whakarerea noatia e ratou kia hohoni noa i runga i te whenua. 
Ko ‘Hāmi’ te camera toa, te pūru rānei, i whakaputa kotahi tekau ngā kuao. I whakarerea noatia e rātou.
Kīhai i ekengia e rātou, kihai i iokatia rānei ki te parau i te whenua.

105. Ā, kia meatia atu ki a rātou, 
‘Haere mai ki tā Allah i whakakite ai, ki 
Tāna Karere hoki,’ ka mea mai ai rātou, 
‘Ka nui mō mātou te tikanga o ō mātou 
mātua.’ Ka nui rānei ahakoa te mōhiokore 
o ō rātou mātua, ā, i te wā kāore rātou kua 
arahina tikatia?’ 

106. Koutou e whakapono ana! ki a 
koutou ā koutou kawenga anake. E kore e 
taea e tētahi kua kotiti kē, ki te takakino i a 
koutou i te wā kua arahina tikatia koutou. 
Ka whakahokia koutou katoa ki a Allah; 
kātahi Ia ka whakamōhio ki ā koutou mō 
ā koutou mahi.

107. Koutou e whakapono ana! ina 
whakatata te mate rawa ki tētahi o koutou, 
kia whakatūria e ia tokorua ngā tāngata 
tōtika o koutou hei kaiwhakaatu ā te wā 
o tāna pānuitanga i te wira. Ā, ki te taka 
haere koutou i te whenua, ā, ka mau koutou 
i te mate rawa, kia whakatūria tokorua 
ngā tautangata, i muri atu i te hui Salāt. 
Ā, mehemea ka rangirua koutou, kia oati 
rāua i runga i te ingoa o Allah, ‘E kore 
māua e hoko atu tēnei whakaaturanga mō 
tētahi moni, ahakoa mō te take o tō māua 
whanaunga tata; ā, e kore māua e huna atu 
i te whakaaturanga a Allah; pēnei kē, ka 
huri māua hei tāngata hara.’

108. Ā, mehemea ka kitea kua hara 
rāua, kia tū tokorua atu mō tō rāua wāhi 
i roto i te hunga kua takahia tō rātou 
tika e te tokorua o mua. Ā, kia oati 
rāua i runga i te ingoa o Allah ka mea, 
‘He pono ake tā māua whakaaturanga  
i tā tokorua o mua, ā, kīhai māua i takahi 
i tētahi tepe; pēnei kē, ka huri māua hei 
tāngata mahi hē.’

109. Pēnā, ka tata atu kia whakaatu te 
tokorua o mua i runga i te pono, ka wehi 
rānei, kei whakarerea tā rāua whaka-
aturanga i muri i tā te tokorua atu. Kia 
wehi ki a Allah, ā, kia āta whakarongo 
ki a Ia. Kāore tā Allah he ārahi tika i te 
hunga whakakeke.

R. 15.

110. Ka puta mai he rā, e huia ai ngā 
Karere e Allah, ā, ka pātaia atu, ‘He aha 
te kupu i whakautua ki a koutou?’ Mā 
rātou e kī, ‘Kāore ō mātou mātauranga; 
ko Koe hoki te Ātua Whai Mātau ki ngā 
mea kāore anō kia kitea..

111. Tērā tētahi wā, i mea atu ai a Allah, 
‘E Ihu tama a Meri! me mahara ki Tōku 
manakohanga ki a kōrua ko tōu whaea, i 
Tāku whakakaha i koe ki te Wairua tapu. 
I te kōrero atu koe ki ngā tāngata i roto 
i te moenga pipi, i tōu taipakeketanga 
hoki. Me mahara hoki ki Tāku whakaako 
i te Pukapuka, me te Whakaaronui, me 
te Taurāh me te Injīl ki a koe; ā, ki tāu 
hanganga o ētahi mea āhua manu ki te 
one-uku nā Tāku whakahau. I muri mai 
i whakahā koe i roto, ā, i whakamanu nā 
Tāku whakahau1. Me mahara anō hoki ki 
āu whakaora i ngā matapō me ngā repera 
nā Tāku whakahau, me āu whakaara i 
ngā mate1 nā Tāku whakahau; ā, ki Tāku 
ārai i ngā ringa kōhuru o ngā Iharaira i 
a koe, nō āu whakaputanga i ngā Tohu  
mārama ki a rātou, ā, i mea atu te hunga 
whakahori o rātou, ‘Koinei te mākutu 
mārama noa iho;’

1. He kōrero whakarite ēnei

112. Ā, nō Tāku meatanga atu ki ngā 
Akonga a Ihu, ‘Kia whakapono ki a Māua 
ko Tāku Karere’ ka mea atu rātou, ‘E 
whakapono nei mātou; ā, kia whakaaturia 
e Koe: e ngohe katoa nei anō hoki mātou;’

113. Ā, tērā tētahi wā, i mea atu ai ngā 
Akonga, ‘E Ihu tama a Meri! e taea ana 
rānei e tōu Ariki te tuku iho i tētahi tepu i 
te rangi, kī tonu i te kai pai mā mātou?’ Ka 
kī a Ihu, ‘Me wehi ki a Allah, mehemea 
he hunga whakapono koutou.’

114. Ka kī rātou, ‘E hiahia nei mātou ki 
te kai i roto rā, kia nā ai ō mātou ngākau, 
kia mōhiotia ai, he pono tāu kupu ki a 
mātou, ā, kia waiho mātou hei kaiwhaka-
atu ki tēnei.’

115. Kātahi ka kī a Ihu tama a Meri, ‘E 
Allah! e tō mātou Ariki! tukua iho he tepu 
i te rangi kī tonu i te kai mā mātou, kia 
waiho rā hei hākari mā ō mātou tōmua, 
me ō mātou tōmuri, ā, hei Tāu Tohu nui; 
ā, kia hōmai mea pai ki a mātou. Ko Koe 
hoki te pai rawa o ngā kaihōmai kai katoa.’

116. Ka kī a Allah, ‘Ka tukua iho rā 
hoki e Ahau ki a koutou. Engari, ko te 
tangata o koutou e kore e whakawhetai i 
muri atu, Māku ia e whiu ki te whiu, e 
kore Ahau e whiu ki tētahi atu i ngā ao 
katoa.’

R. 16.

117. Ā, e puta mai ai tētahi wā mā 
Allah e kī, ‘E Ihu tama a Meri! i mea atu 
rānei koe ki ngā tāngata, ‘Tangohia māua 
ko tōku whaea hei atua i tua atu i a Allah?’ 
ka whakautua e Ihu, ‘He Tapu Koe, kāore 

e taea e ahau te mea atu i tētahi mea kāore 
āku mana. Ā, mehemea i meatia e ahau, 
kua mōhiotia hoki e Koe. E mōhio ana koe 
ki ngā mea o tōku ngākau, ā, kāore ahau i 
te mōhio ki tētahi mea o Tōu ngākau. He 
pono, he Whai Mātau nui rawa atu Koe ki 
ngā mea hoki kāore anō kia kitea. 

118. ‘Kīhai ahau i mea atu i tētahi 
mea ki a rātou i tua atu i Tāu i whakahau 
ai ki ahau: arā, me koropiko ki a Allah, 
ki tōku Ariki, tō koutou Ariki hoki. I 
waiho ahau hei tā rātou kaitiaki ā ora noa 
ahau i waenganui i a rātou. Otirā nō Tāu 
whakamahi kia mate atu ahau, i waiho 
Koe hei tō rātou Kaitiaki. Ko Koe te 
Kaiwhakaatu ki ngā mea katoa.

119. ‘Mena ka whiu Koe i a rātou, ko 
rātou Āu pononga; ā, mena ka murua ō 
rātou hara e Koe, ko Koe hoki te Atua 
Kaha rawa, Whai whakaaronui.’

120. Ka kī a Allah, ‘Koinei te rā, e 
whai hua ai te pono o te hunga pono. Mō 
rātou ngā Kāri, ki raro rā ngā awa e rere 
ana. Ka noho rātou ki reira mō ake tonu 
atu. E whakaahuareka ana a Allah ki a 
rātou, ā, e whakaahuareka ana rātou ki a 
Allah. Koinei hoki te angitu tino nui.’

121. Nā Allah te rangatira-tanga o ngā 
rangi me te whenua, o ngā mea hoki kei 
roto i aua mea, ā, e taea ana e Ia ngā mea 
katoa Tāna e pai ai.

6. AL-AN‘ĀM

I whakakitea tēnei Upoko ki Mekā, Arapia.  
Kotahi rau e ono tekau mā ono ngā whiti o tēnei Upoko.

Kua kōrerotia i te whiti whakamutunga o te Upoko tōmua: ko Allah te rangatira motuhake 
o ngā ao katoa. Kua whakamāramatia tēnei kaupapa i te Upoko 6 nei, me te kī, nā Allah ngā 
whakamoemiti katoa, nā te Kaihanga o ngā rangi me te whenua. Nāna nei i hoatu mārama 
ki ngā hinengaro, ahakoa te maha o ngā pōuri i waenganui hei ārai.  

Nō te tupuranga o te Pūtaiao (Science) i ēnei rā, e iti haere ana te pōuri mō te taha ki te 
hanganga o te whenua me ngā rangi, ā, e nui haere ana te mātauranga ki aua mahi. Āianei 
hei hua o te rangahau o ngā kaipūtaiao (Scientists) e huri ana maha ngā pōuri i te rangi ki te 
mārama, waihoki, e huri ana maha ngā pōuri o te tauwhenua me ngā moana ki te mārama. 

Kei tētahi atu taha, tērā ngā Poropiti whakahirahira a Allah, pēnei i a Aperahamaas. I 
whakaatu a Allah i te rangatiratanga o ngā rangi me te whenua ki a ia (whiti 76) ā, i tau te 
 mārama’ i te rangi ki runga i a ia.  Pēnā nā tērā ētahi atu Poropiti o mua. I hoatu e‘ (nūr) نور
Allah ngā Pukapuka me ngā ārahitanga ki a rātou hei ‘mārama’ mō te tangata.

● Kei roto i tēnei Upoko te kōrero mō te mārama e pā ana ki te pōwhara o te purapura, e 
whakaputa nei i ngā otaota matomato (whiti 96). Ko te purapura, e takoto ana ki roto ki ngā 
pōuri o te oneone mō ētahi wā, e puta mai ana ki te mārama i runga i te mata o te whenua. 
Waihoki te kōrero mō ngā whetū. E arahina ana ngā tāngata e ngā whetū i te wā o ngā  pōuri  
o te whenua me te moana (whiti 98). Tērā maha ngā Tohu mārama kei roto i ngā whiti 
96 - ki te whiti100.  Ko tā Allah,  ‘E whakaputaina ana e Mātou ngā mea tupu katoa, ā, e 
whakaputaina ana ngā raurau mata; kei roto ngā whakapaparanga o ngā purapura.’ .. ‘Ā, 
tērā ngā māra o te karepe me te ōriwa me te pomekerenata - e rite ana, e ritekore ana hoki. 
Titiro ki ngā hua ina whai hua, ina maoa. He pono, kei roto i ēnei ngā Tohu nunui mō te 
hunga whakapono.’ (6:100)
  
● Waihoki te Kano Kāriki (Chlorophyll) e hanga ana i te raurau mata.  Kāore anō ngā 
kaipūtaiao kia kite mai i tētahi whanaketanga (evolution) i roto i tēnei mahi. Koinei hoki 
te mahi paheko matū (Chemical process).  I waiho tonu te Kano Kāriki hei mea nui i te 
tīmatanga o te koiora i whanau ai te tangata. E whakaputa ana te Kano Kāriki i te ‘koiora’ 
i roto i te نور  mārama.   Ko te ‘mārama’ te tino pū i whakaputa ai maha ngā paheko pūmau 
i te whenua me ngā rangi.  

● Ko Al-An‘ām (ko te kararehe) te ingoa o tēnei Upoko. Kei roto i tēnei Upoko te kōrero 
mō ētahi ohiti noa (mauri tūpato) o ngā kaikarakia-ki-te-whakapakoko o ngā rā tahito, e pā 
ana ki ngā kararehe. Kia kitea ngā whiti 139, 140, 144, 145.  I hangā ngā kararehe e Allah  
mō te painga o te uri tangata.  Engari hei tukunga iho o ō rātou ohiti noa mō ngā kararehe, 
i ngaro i a rātou maha ngā mea whai whakaaro-nui.

● Tata ki te mutunga o tēnei Upoko tērā tētahi whiti mō te Poropiti Muhammadsa. E 
whakahau ana a Allah  ki te Poropiti: 
   ‘Me kī: Tika tonu, ki a Allah, ki te Ariki o ngā ao katoa tāku Salāt, 
    me tāku whakahere, ā, Māna anake tōku ora, tōku mate.’  
                                                                                (whiti 6: 163)

E tohu ana tēnei whiti i te ngohe katoa o tēnei Poropiti o Allah ki a Allah puta noa i ngā rā 
i ora ai ia.  Ko te ‘whakahere’ ki konei kāore i te pā ki te whakahere o ngā kararehe anake, 
e pā ana āna whakahere ki te whakahere o āna  oranga ngākau hoki kia katoa i runga i te 
ara o Allah.

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Ki a Allah ngā whakamoe-miti 
katoa, ki te Ariki i hanga ngā rangi me te 
whenua, i hanga anō hoki i ngā pōuri me 
te mārama. Ahakoa rā, e whakarite ana i 
te hunga whakahori i ētahi mea ki tō rātou 
Ariki.

3. Nāna nei koutou i hanga i te oneuku; 
ā, i whakarite wā1 mō te katoa. Kei a Ia 
hoki te mātauranga o ngā wā. Ahakoa rā, 
e rangirua ana koutou. 

4. Ko Ia tonu a Allah i ngā rangi me te 
whenua. Kei te tino mōhio Ia ki tā koutou 
e huna ana, me tā koutou e whakaatu ana; 
ā, e mōhio ana ki tā koutou e mahi ana.

5. Ia putanga mai o tētahi Tohu o ngā 
Tohu o tō rātou Ariki, e tahuri atu ana 
rātou i taua mea.

6. Tūturu, i whakahori rātou ki te Pono, 
ia putanga mai ki a rātou. Ka rongona rā 
hoki e rātou te rongo o te tutukitanga o te 
mea i hangarau ai rātou.

7. Kīhai rānei rātou i whakaaro, anō te 
maha o ngā iwi i whaka-ngaromia e Mātou 
i mua atu i a rātou? I mātua whakaūkia 
rātou i te whenua e Mātou ki te korahi 
kīhai koutou i whakaūkia. I tonoa e Mātou 

1. I ētahi kēhi, e mate ana tētahi i mua mai i te mutunga o tōna ‘wā’ hei ‘mate tūpono’ hei ‘mate tūroro’ . 
Engari kāore ōna rā e hipa atu ana i te wā i whakaritea mōna.

Ngā Whiti 166

AL-AN‘ĀM
(I whakakitea tēnei Upoko i mua atu i te Hijrā)

ngā kapua ki a rātou e whakaheke wai ana 
hei ua tātā; ā, i hangā e Mātou ngā awa 
e rere ana i raro i tā rātou mana. Kātahi 
Mātou ka whakangaro i a rātou mō ō rātou 
hara; ā, ka whakatupu tētahi atu iwi i muri 
mai i a rātou.

8. Mehemea i tukua iho e Mātou he 
tuhinga ki a koe he mea tuhituhi i runga i 
te pepa, ā, i whāwhāria e rātou ki ō rātou 
ringa, kua mea atu te hunga whakahori 
ahakoa rā, ‘Ehara tēnei i te aha, hāunga ia 
te mākutu mārama noa iho.’

9. Ā, i mea atu rātou, ‘He aha tētahi 
anahera i kore ai e tukua iho ki a ia?’ 
Mehemea i tukua iho e Mātou he anahera, 
kua whakataua te take, engari kua kore 
rātou e tukua he wā whakatā. 

10. Ā, mehemea i hanga ia e Mātou 
hei anahera, kua hanga ia hei tāne; pēnā, 
kua whakaritea te take e Mātou hei mea 
rangirua, rite tonu e rangirua ana ki a 
rātou āianei. 

11. He pono, i tāwaitia ngā Karere i 
mua atu i a koe, ā, i karapotitia te hunga i 
tāwai ki ngā Karere e te tino mea i tāwai 
tonu ai rātou. 

R. 2.

12. Me kī, ‘Tāwhaitia e kou-tou te 
whenua, ā, kia kitea, i pēhea te tukunga 
iho o te hunga i whakahorihori ki ngā 
Karere.

13. Pātaia atu, ‘Nā wai ngā mea o ngā 
rangi me te whenua?’ Ā, e kī, ‘Nā Allah.’ 
Kua whakatakotoria e Ia Nāna anō tikanga, 

me whaka-tau e Ia Tōna tohu tangata. 
Tūturu, Māna koutou e kohi tonu ā tae 
noa ki te Rā Aranga, kāore he rangirua 
ki tēnei. Engari ko te hunga i hinga noa 
i a rātou anō, e kore rātou e whakapono.

14. Nāna ngā mea e takoto ana i te pō 
me te ao. Ko Ia te Atua Rongo-i-te-katoa, 
te Whai mātau hoki ki ngā mea katoa.

15. Pātaia atu ‘Me mau rānei ahau ki 
tētahi mea hei hoa, i tua atu i a Allah, te 
Kaihanga o ngā rangi me te whenua i roto 
i te korenga, te Kaiwhāngai o te katoa, 
ā, kāore e whāngaia ana e tētahi?’ Me kī, 
‘Kua whakahaua ki ahau, kia waiho ahau 
hei tuatahi o te hunga e ngohengohe ana 
ki a Ia; ā, kia kāore e whakauru i ahau ki 
roto ki te hunga e whakatū ana i ngā hoa 
atua ki a Ia.’

16. Me kī, ‘He pono, e wehi nei ahau ka 
whiua ahau ā te Rā Nui, ki te whakatuturi 
ahau ki tōku Ariki.’ 

17. Ā, ko te tangata ka tohungia i te 
whiu ā taua Rā, kua ūhia rā hoki ia e te 
tohu tangata o Allah. Koinei hoki te angitu 
mārama.

18. Ki te whakamahia e Allah kia pā 
mai tētahi aituā ki a koe, kāore tētahi ki 
te whakamatara atu, ko Ia anake; ā, ki te 
meinga e Ia kia pā mai tētahi pai ki a koe, 
he whai mana hoki Ia ki ngā mea katoa 
Tāna e pai ai.

19. He Whai Mana tino nui Ia ki Āna 
pononga; he Mōhio, he Matatau hoki ki 
ngā mea katoa. 

20. Pātaia atu, ‘Ko tēhea kupu te nui 
rawa hei whakaaturanga?’ Ā, e kī, ‘Ko 
te kupu a Allah’; ko Ia te Kaiwhakaatu 
ki waenganui i ahau, i a koutou. Ā, kua 
whakakitea tēnei Kurānu ki ahau, kia 
whakatūpato ai ahau i a koutou, i te 
tangata hoki ka puta mai tēnei Pukapuka 
ki a ia. Kei te whakaatu rānei koutou: tērā 
ētahi atua i te taha o Allah?’ Ā, e kī, ‘Tōku 
nei, kāore ahau i te whakaatu.’ Me kī anō 
hoki, ‘Ko Ia te Atua Kotahi; ā, e wātea ana 
ahau i tā koutou e whakarite ana ki a Ia.’

21. Ko ngā tāngata i hoatu rā e Mātou 
te Pukapuka ki a rātou, kei te tino mōhio 
ki te Karere nei, pērā me tā rātou mōhio 
ki ā rātou anō tama. Engari ko te hunga 
i hinga noa i a rātou anō, e kore rātou e 
whakapono. 

R. 3.

22. Ā, ko wai hoki e nui atu nei te hē i 
tō te tangata i tito i te kupu teka ki a Allah, 
i whakahorihori rānei ki Āna Tohu? He 
pono, e kore te hunga mahi hē e whiwhi 
ki te angitu.

23. Ka puta mai te rā, mā Mātou rātou 
katoa e hui, ā, e ui atu ki ngā tāngata i 
whakatū hoa-atua ki a Allah, ‘Kei hea o 
koutou hoa-atua, mō rātou i nui tonu tō 
koutou whakaaro ?’

24. Muri ake, e kore tētahi paku o tā 
rātou whakararu e toe, ā, mā rātou e kī, 
‘E Allah! e tō mātou Ariki! e oati nei 
mātou, kāore mātou i te whakatū i tētahi 
hoa-atua.’

25. Titiro, pēhea tā rātou rūpahu ki ō 
rātou anō whaiaro! ā, ka ngaro ā rātou 
parau i tito tonu ai. 

26. Tērā anō ētahi o rātou, e whai 
taringa ana ki āu kupu. Engari kua waiho 
e Mātou i ngā hīpoki ki runga i ō rātou 
ngākau, kia kore ai rātou e mōhio; tērā anō 
hoki ngā puru ki roto ki ō rātou taringa. 
Ahakoa tō rātou kitenga i ngā Tohu katoa, 
e kore rātou e whakapono. Ā tā rātou 
taenga mai ki a koe, e māia ana rātou te 
totohe ki a koe; ā, e mea atu ana te hunga 
whakahori, ‘Ehara tēnei i te aha, hāunga 
ia te kōrero parau noa o ngā iwi onamata.’

27. Ko tā rātou he ārai atu i ngā tāngata 
i aua mea, ā, e tūraha ana ake anō. Kāore 
rātou i te whakangaro i tētahi, i a rātou 
anō anake; ā, kāore rātou i te mōhio.

28. Ā, me i taea e koe te titiro atu, e 
meinga ai rātou te tatari tata ki te Ahi mō 
tētahi wā! Mā rātou e kī, ‘Me i whakahokia 
mātou ki te whenua, ā, me i kore mātou 
e whakahorihori ki ngā Tohu o ō mātou 
Ariki, ā, kua huri hei hunga whakapono!’

29. Engari, kua mārama noa mai ki 
a rātou i tā rātou i te huna atu i mua 
atu. Mehemea ka whakahokia rātou, 
ka mahia anō e rātou te tino mahi kua 
whakakāhoretia ki a rātou. Tūturu he 
hunga arero teka rātou.

30. Ā, ko tā rātou, ‘Kāore he ora, i tua 
atu i tō mātou ora i te ao nei, ā, e kore 
rawa mātou e whakaarahia ake.’

31. Ā, me i taea e koe te titiro atu ki 
a rātou, e meinga ai rātou te tatari i te 

aroaro o tō rātou Ariki! Māna e pātai atu 
ki a rātou, ‘Ehara tēnei whakaaranga ake 
i te pono?’ Ka whakautua e rātou, ‘Āe 
rā, e tō mātou Ariki.’ Kātahi ka kīa e Ia, 
‘Whiua, mō tō koutou whakahori.’

R. 4.

32. Tūturu, i hinga noa te hunga i 
whakahori ki te tūtakitanga ki a Allah. 
I pēnā nā rātou tae noa ki te wā i puta 
ohotata mai te Haora ki a rātou. Kātahi 
rātou ka mea atu, ‘Auē, mō tā mātou 
hapanga i te wā tika!’ Ka kitea rātou e 
waha ana i ā rātou wahanga ki runga i 
ō rātou tuara. Katahi te kino o tā rātou 
whakawahanga! 

33. Ko te oranga o tēnei ao hei 
hākinakina, hei runaruna, ā, he ara ki te 
whai hiahia-ā-kikokiko. He pai ake hoki te 
whare i te Ao o muri ake nei mō te hunga 
tika. E kore oti koutou e whai whakaaro?

34. Kei te tino mōhio Mātou ki tōu 
pōuri mō tā rātou e mea atu ana. He pono, 
kāore tā rātou he whakahorihori ki a koe 
anake, e whakahori ana te hunga mahi hē 
ki ngā Tohu a Allah hoki’

35. Tūturu, i whakahorihori rātou 
ki ngā Karere i mua atu i a koe hoki. I 
manawanui ngā Karere ki ā rātou kupu 
whakahorihori. I tūkinotia rātou, kia puta 
mai rā anō tā Mātou āwhina. Kāore e 
taea e tētahi te whakarerekē i ngā kupu a 
Allah. Tūturu, kua puta noa mai te rongo 
o ngā Karere ki a koe.

36. Mehemea he tino pōuri nō tōu 
ngākau ā rātou huritua, ā, mehemea ka 

taea e koe te whaka-puta i tētahi ara raro 
whenua, te hanga tētahi arawhata rānei 
ki te rangi, kawe mai ai i tētahi Tohu ki 
a rātou, whakamahia e koe. Mehemea i 
pai a Allah, kua huia rātou katoa ki te 
ārahitanga1. Heoi, kaua e uru atu ki roto 
ki te hunga kūware. 

37. Tūt u r u ,  ko te  hunga e  āt a 
whakarongo ana, ko rātou anake e whakaō 
ana, ā, ko rātou kua mate kē, mā Allah 
rātou e whakaara ake, ā, ka whakahokia 
ki a Ia.

38. E mea atu ana rātou, ‘He aha tētahi 
Tohu nui i kore ai e tukua iho ki a ia i 
tōna Ariki?’ Me kī, ‘E taea ana rā hoki e 
Allah te tuku iho he Tohu, engari kāore te 
nuinga o rātou i te mōhio.’

39. Kāore he koiora whai wae-wae i 
runga i te whenua, kāore he manu whai 
parirau e rua e rere ai te manu, engari 
he komuniti aua mea katoa kia rite ki a 
koutou. Kīhai Mātou i awere i tētahi mea 
i te Pukapuka nei. Ka kohia rawatia ngā 
tāngata ki tō rātou Ariki. 

40. Ko rātou i whakahorihori ki Āku 
Tohu, he turi, he wahangū rātou e takoto 
ana ki roto ki ngā pōuri. E tukua ana e 
Allah mō Tāna e pai ai kia kotiti kē ia, ā, e 
ārahi ana Ia ki Tāna e pai ai ki te ara tika. 

41. Me kī, ‘I whakaaro rānei koutou: 
ki te puta mai i tētahi whiu a Allah ki 
a koutou, tētahi haora uaua rānei, ka 
karanga atu koutou rānei ki tētahi i tua atu 
i a Allah? Whakautua, mehemea e pono 
ana koutou?’

1. E wātea ana te tangata ki tāna mahi. Ehara i te tikanga a Allah kia āia kahatia tētahi ki te ārahitanga.
Nō reira mō tāna mahi pai te utu pai, mō tāna mahi kino te whiunga.

42. Tūturu, ka karanga atu kou-tou ki a 
Ia anake. Kātahi ka tangohia e Ia te take i 
inoi atu ai koutou ki a Ia, mena ka paingia 
e Ia; ā, ka wareware koutou ki ngā hoa-
atua kua whakatūria e koutou. 

R. 5.

43. He pono, i tonoa e Mātou ngā 
Karere ki ia iwi i mua atu i a koe; ā, nā 
Mātou i whakamahi kia mau rātou i ngā 
āhua uaua, me te pōharatanga, kia māhaki 
ai rātou.

44. He aha oti rātou i kore ai e inoi 
atu, nō tā Mātou whakaputa-nga i te 
āhua uaua? He pono, kua pakeke ō rātou 
ngākau, ā, kua meinga e Hātana kia kitea 
e rātou ā rātou mahi hei mea tino pai.

45. Ā, nō rātou ka wareware ki ngā mea 
i kōrerotia ki a rātou, nā Mātou i mātua 
tuwhera ngā kūwaha o ngā mea katoa 
ki a rātou, ā tae noa ka tīmata rātou te 
hākinakina ki ngā hōmaitanga ki a rātou. 
Kātahi Mātou ka hopu ohotata i a rātou, ā, 
i mau rātou i te matekiri tino nui.

46. I tapahia rā te pūtake1 o te hunga 
mahi hē. Āe rā, ki a Allah, ki te Ariki-
o-ngā-ao-katoa ngā whakamoemiti katoa.

47. Me kī, ‘I whakaaro rānei koutou: 
mena ka tangohia e Allah ō koutou rongo 
me ō koutou kitenga, ā, ka hīria ō koutou 
ngā-kau e Ia, ko wai i tua atu i a Allah ka 
whakahoki i aua pūmanawa ki a koutou?’ 
Titiro! pēhea Mātou e kawe kē ana i te 
kōrero o ngā Tohu, kia mātau ai rātou. 
Ahakoa rā, e tahuri atu nei ō rātou mata.

1. Ko te ‘Putake’ ki konei ngā tāngata whai mana o te iwi.

48. Me kī, ‘I whakaaro rānei koutou: 
mena ka ohotata te taunga o tētahi whiu 
a Allah ki runga i a koutou, ka tūmatanui 
rānei, ka whakangaromia rānei he iwi i tua 
atu i te iwi mahi he?’

49. E tonoa ana e Mātou ngā Karere hei 
kaipānui o te rongo pai, hei kaiwhakatūpato 
hoki. Heoi, ko rātou ka whakapono, ā, 
ka whakatikatika i ngā mahi, e kore te 
mataku e pā ki a rātou, ā, e kore rātou e 
pōuri.

50. Ā, ko rātou e whakahori-hori ana ki 
ā Mātou Tohu, ka pākia rā hoki rātou ki te 
whiu, mō tō rātou whakakeke.

51. Me kī, ‘Kāore ahau i te mea atu ki 
a koutou, ‘Kei ahau ngā taonga a Allah’, 
kāore i ahau te mātauranga o ngā mea 
ngaro; kāore ahau i te mea atu ki a kou-
tou: ‘He anahera ahau’ ā, kāore ahau i te 
aru atu ki tētahi mea i tua atu i te mea i 
whakakitea ki ahau e Allah.’ Me kī, ‘E rite 
ana rānei te matapō ki tētahi e kite mai 
ana?’ Kāore koutou i te whakaaroaro ki 
ēnei mea?’

R. 6.

52. E te Poropiti, kia whaka-tūpato mā 
tēnei Kurānu i ērā e wehi ana: ka kohia 
rātou ki tō rātou Ariki; tērā pea, ka mau ai 
rātou ki te tika. Tūturu, kāhore he kaitiaki, 
kāhore he kaiwawao mō rātou i tua atu i 
tēnei Kurānu 

53. Ā, kei kohetetia e koe ngā tāngata 
e karanga ana ki tō rātou Ariki i te ata, i 
te ahiahi, ki te rapu mai i Tōna aro. Ehara 
māu te ui atu i a rātou mō ā rātou mahi, 

waihoki ehara tā rātou te ui mai i a koe mō 
āu mahi. Mena ka kohete koe i a rātou, ka 
riro koe tētahi o te hunga mahi hē.

54. P ē n ā  h o k i  t ā  M ā t o u  h e 
whakamātautau ētahi o rātou ki ētahi atu, 
kia mea atu rā anō rātou, ‘Heoi anō rānei 
ō mātou tāngata i manaakitia e Allah?’ 
Kāore rānei e mōhiotia e Allah te hunga e 
whakawhetai ana ki a Ia?

55. Kia tae ki a koe ngā tāngata e 
whakapono ana ki ā Mātou Tohu, me kī, 
‘Kia tau te rangimārie ki a koutou.’ Kua 
whakatakotoria e Ia Nāna anō tikanga, me 
whakatau e Ia Tōna tohu tangata. Heoi, ko 
tērā o koutou ka mahi i tētahi mahi kino 
e kūware ana, muri tata ake ka rīpenetā, 
ā, ka whakatika i te mahi, he Atua muru 
hara Ia, he auau tonu Tōna tohu tangata.’

56. Pēnei e whakamāramatia ana e 
Mātou ngā Tohu, kia mārama ai te ara o 
te hunga hara.

R. 7.

57. Me kī, ‘Kua whakakāhoretia kia 
koropiko ahau ki ngā mea e karangatia ana 
e koutou i tua atu i a Allah.’ Me kī hoki, ‘E 
kore ahau e whai atu ki ō koutou pīrangi 
noa. Ki te pēnei te mahi, ka kotiti kē tonu 
atu ahau, ā, e kore ahau e uru atu ki roto 
ki te hunga kua arahina tikatia.’ 

58. Me kī, ‘E tū nei hoki ahau i runga 
i te tohe mārama o tōku Ariki, ā, e 
whakahorihori ana koutou ki tēnei. Kāore 
i ahau te mana i runga rā e pīrangi nei 
kou-tou kia hohorotia te take. Kei a Allah 
te whakaritenga o ngā take. He Pono Tāna 

kī, he pai rawa hoki Ia o ngā Kaiwhakarite 
take.

59. Me kī, ‘Mehemea i ahau te mana 
i runga rā e hohoro nei koutou, kua 
whakataua te take ki waenganui i mātou, 
i a koutou. Āe rā, e mōhio ana a Allah ki 
te hunga mahi hē.

60. Kei a Ia ngā kī (key) o ngā mea 
ngaro katoa, ā, kāore tētahi i te mātau ki 
aua mea, i tua atu i a Ia. E mōhio nei Ia 
ki ngā mea i te tuawhenua me te moana. 
Kāore tētahi rau rākau e taka ana, engari 
kei a Ia te mātauranga noa ake; ā, kāore he 
kakano ki roto ki ngā pōuri o te whenua, 
kāore he mea mākū, he mea māroke rānei, 
engari kua kōrerotia ki roto ki tētahi 
pukapuka mārama.

61. Ko Ia tonu te Mea e āhua whakamate 
ana i a koutou i te pō, ā, e mōhio ana ki 
tā koutou e mahi ana i te ao. Ko Tāna he 
whakaara i a koutou i te ata iti, kia tutuki 
ai i a Ia te wā kua whakatakotoria. Mō 
muri rawa atu ki a Ia tō koutou hokinga; 
kātahi Ia ka whakamōhio ki a koutou ki ā 
koutou mahi.

R. 8.

62. He whai Mana tino nui Ia ki Āna 
pononga. E tonoa ana tonu e Ia ngā 
anahera hei kaitiaki mō koutou, ā tae 
noa ki te wā ka mau tētahi o koutou i 
te mate rawa. Ā taua wā e tangohia ana 
tōna wairua e ā Mātou karere (anahera); 
ā, kāore rātou i te hihipa i tētahi anganga 
o te mahi; 

63. Ā, e whakahokia ana rātou ki a 
Allah, ki tō rātou Ariki Pono. Kia tūpato! 
Nāna te rangatiratanga; ā, ko Ia te Kakama 
Rawa o ngā Kaiarotake-ā-mahi.

64. Me kī, ‘Ko wai e whakaora ana i a 
koutou i ngā pōuri o te tuawhenua me te 
moana ina inoi tangi koutou, ina inoi puku 
ki a Ia: mena ka whakaorangia mātou e Ia 
i tēnei aituā, ka huri hoki mātou hei hunga 
whakawhetai?’

65. Me kī, ‘Ko Allah tonu te Mea e 
whakaora ana i a koutou i taua āhua, i ngā 
mamae katoa hoki. Ahakoa rā, e whakatū 
ana koutou i ngā hoa-atua ki a Ia.’

66. Me kī, ‘He Whai mana hoki Ia ki 
te whakawhiu i a koutou, mai i runga i 
a koutou, mai i raro i ō koutou waewae 
rānei, ki te wehe rānei i a koutou i ngā 
rōpū me te whakatupu rangirua i roto i a 
koutou, ā, whakawhiu ētahi o koutou ki 
te ringa o ētahi atu.’ Titiro! pēhea Mātou 
e kawe kē ana i te kōrero o ngā Tohu, kia 
whai whakaaro ai rātou.

67. Ka whakahorihori tāu iwi ki tēnei 
Kurānu, ahakoa te pono o taua Pukapuka. 
Me kī, ‘Ehara ahau i tō koutou kaitiaki.

68. Kua whakatakotoria he wā, he wāhi 
hoki, mō ia poropititanga; taro ake ka 
mōhiotia e koutou.

69. Ā, kia kitea e koe ā Mātou Tohu 
e tāwaia ana e rātou, me mawehe atu i a 
rātou, kia tahuri rā anō rātou ki tētahi atu 
kaupapa. Ā, mehemea ka meinga e Hātana 
kia wareware koe ki tēnei tohutohu, kaua 
e noho me taua hunga mahi hē, ka pā tonu 
mai te mahara.

70. Ehara mā te hunga tika te arotake i 
te aha o ā rātou mahi; Engari kē, koinei te 
tohutohu, kia mau ai rātou ki te tika.

71. Ā, whakarerea e koe te hunga e 
mau ana ki tō rātou Whakapono hei 
hākinakina, hei runaruna, ā, hei ara 
ki te whai hia-hia-ā-kikokiko. Kua 
māmingatia rātou e te oranga o tēnei ao. 
Kia tohutohu i a rātou mā tēnei Kurānu, 
kei ngaro tētahi mō tāna i mahi ai. E kore e 
kitea tētahi hoa mōna, tētahi Kaiwhakaae 
o te inoi wawao i tua atu i a Allah. Ahakoa 
tukua e ia he utu taurite, e kore e tangohia i 
a ia. Ko rātou te hunga mō te ngaromanga, 
mō ā rātou i mahi tonu ai. Ko te wai tino 
wera hei inu mā rātou. He whiu pākaha 
hoki mō rātou, mō tō rātou whakahori.

R. 9.

72. Me kī, ‘Me karanga rānei mātou ki 
tētahi - i tua atu i a Allah - kāore i te hōmai 
pai ki a mātou, ā, kāore e kaha ana ki te 
takakino i a mātou? Me huri kōtua rānei 
mātou i muri mai i tā Allah ārahi tika i a 
mātou? Kia pērā rānei ahau i te tangata 
kua whakarerea i te whenua e ngā hātana  
e pororaru ana, ahakoa karangatia e ōna 
hoa ki te ārahitanga, me te kī, ‘Haere mai 
ki a mātou.’? Me kī, ‘Ko te ārahitanga 
a Allah anake te ārahitanaga; ā, kua 
whakahaua ki a mātou, kia ngohe katoa 
mātou ki te Ariki o ngā ao katoa,

73. Kia whakarite i te Salāt, ā, kia wehi 
ki a Allah; inā hoki, ki a Ia ka huia rawatia 
koutou.

74. Nāna nei i hanga ngā rangi me te 
whenua i runga i te whakaritenga o te 
Pono. Ā, ā te rā Māna e kī, ‘Hanga atu!’ 
ka tīmata rā te hanganga, ā, ā tōna wā 
ka oti. He pono Tāna kī. Tāna tonu te 
rangatiratanga ā te rā e whaka-tangihia 
ai te tetere. E mōhio ana Ia ki ngā mea 
e ngaro ana, me ngā mea e kitea ana. He 
Whai whakaaronui Ia, he Matatau hoki.

75. Tērā tētahi wā i mea atu ai a 
Aperahama ki tōna papa, ki a Āhara, ‘Kei 
te mau rānei koe ki ngā whakapakoko hei 
atua? He pono, e kite nei ahau, he mārama 
tōu kotiti kētanga, tō tāu iwi anō hoki.’ 

76. Pēnā nā te āhua i whaka-aturia ai 
e Mātou te rangatiratanga o ngā rangi me 
te whenua ki a Aperahama, kia ū tōna 
whaka-pono.

77. Ā, nō te ūhinga o te pō ki runga i a 
ia, ka kite ia i tētahi whetu. Ka kī ia, ‘Koia 
rā tōku Ariki!’ Ā, nō te rumakanga, ka 
kī ia, ‘Kāore ahau e pai ana ki ngā mea e 
rumaki ana1.’

78. Ā, nō tōna kitenga i te mara-ma e 
tiaho ana, ka kī ia, ‘Koia rā tōku Ariki!’ 
Ā, nō ka rumaki, ka kī ia, ‘Me i kore tōku 
Ariki e ārahi i ahau, kua uru atu ahau ki 
roto ki te hunga kua kotiti kē.’1

79. Ā, nō tōna kitenga i te rā e whiti mai 
ana, ka kī ia, ‘Koia rā tōku Ariki; he rahi 
rawa tērā.’ Ā, nō te tōnga, ka kī ia, ‘E tāku 
iwi, e watea ana hoki ahau i tā koutou e 
whakarite ana ki te Atua1.

1. Kia kitea tērā hei whaikupu (monologue) a Aperahamaas. Pēnā nā i whakaako ia ki tāna iwi: kāore he 
painga i tā rātou koropiko ki ngā whetu, ki te marama, ki te rā hei atua. 

80. ‘Tūturu, kua tahuri kē mai tōku 
mahara ki te Kaihanga o ngā rangi me 
te whenua; ā, ehara ahau o te hunga e 
whakatū ana i ngā hoa-atua ki a Allah.’

81. Engari, ka totohe tonu tāna iwi ki a 
ia. Nō reira, ka mea atu ia, ‘Kei te totohe 
rānei koutou ki ahau mō Allah, Nāna nei i 
ārahi tika i ahau? Kāore ahau i te wehi ki 
ngā mea e whakatū nei kou-tou ki a Ia; ā, 
kāore ahau i te pai ki tētahi mea i tua atu 
i tā tōku Ariki e pai ana. E rarawhi ana te 
mātauranga o tōku Ariki ki runga i ngā 
mea katoa. E kore rānei koutou e mau ki 
te kupu tūpato? 

82. Kia wehi ahau hei aha ki tā koutou 
e whakarite ana ki a Allah, i te wā kāore 
koutou i te wehi ki tā koutou whakarite i 
ngā mea ki a Allah, ā, kīhai i tukua iho e 
Ia he mana ki a koutou?’ Kei tēhea o ngā 
rōpū e rua te nui kē o te tika kia noho 
mārie? Kīa mai, ki te mea e mōhio ana 
koutou.

83. Ko te hunga e whakapono ana, ā, 
kāore i te kīnaki i tō rātou whakapono 
ki te mahi hē, ko rātou hoki te hunga ka 
whiwhi rangi-mārie; ā, koinei kua arahina 
tikatia. 

R. 10.

84. Ko tēnā tā Mātou tohenga nā Mātou 
i hoatu ai ki a Aperahama mō tāna iwi. E 
whakanuia ana e Mātou te tūranga o te 
tangata e paingia ana e Mātou. He Whai 
whakaaronui tōu Ariki, he Whai Mātau 
hoki ki ngā mea katoa.

85. Ā, nā Mātou i hoatu ki a ia a Ihāka 
rāua ko Hakopa; ā, i ārahi tika i a rāua 
tokorua. Ā, nā Mātou i ārahi tika a Noa 
i mua atu, ā, o tōna uri nā Mātou i ārahi 
tika a Rāwiri rātou ko Horomana, ko 
Hopa, ko Hohepa, ko Mohi, ko Arona1. 
Pēnei tā Mātou hoatu utu ki ngā tāngata e 
mahi pai ana.

86. Ā, nā Mātou i ārahi tika a Hakaraia 
rātou ko Hoani, ko Ihu, ko Iraia1 - ko rātou 
katoa hoki o te hunga tika.

87. Waihoki, nā Mātou i ārahi tika a 
Ihimāera, rātou ko Erīha, ko Hona, ko 
Rota;1 rātou katoa i whakanuia e Mātou 
ki runga ake i ngā tāngata katoa.

88. Ā, nā Mātou i whakanui ētahi o 
ō rātou mātua, me ā rātou tamariki, me 
ō rātou tuākana tēina. Nā Mātou rātou i 
whiriwhiri, ā, i ārahi i a rātou ki te ara 
tika. 

89. Koina te ārahitanga a Allah. E 
arahina ai e Ia ērā o Āna pono-nga e 
paingia ana e Ia. Mehemea i whakarite 
rātou tētahi mea ki a Allah, kua maumau 
rā hoki ngā mahi i mahia e rātou.

90. Ko rātou rā te hunga nā Mātou i 
hoatu te Pukapuka me te Whakaaronui 
me te tūranga-ā-Poropiti. Ā, ki te 
whakakāhore ngā tāngata ki aua mea, mā 
Mātou e hoatu aua mea ki a rātou e kore 
e whakakāhore.

91. Ko rātou te hunga i arahina tikatia 
e Allah. Heoi anō, kia aru atu i te wāhi o 
te ārahitanga i hoatu e Allah ki a rātou; 

1. Kāore ēnei ingoa o ngā Poropiti i whakarārangitia e Allah e ai ki tō rātou whakapapa. I whakarārangitia
ēnei ingoa e ai ki tō rātou āhuatanga motuhake.

ā, me kī, ‘Kāore ahau i te inoi i tētahi 
utu ki a koutou mō tēnei. Ehara tēnei i te 
aha, hāunga ia te kupu tohutohu mō ngā 
tāngata katoa. 

R. 11.

92. Kihai rātou i whakahōnore i a Allah 
kia rite ki te hōnore e tika ana ki a Ia i tā 
rātou kīnga, ‘Kāore he aha i whakakitea 
e Allah ki tētahi tangata.’ Me kī, ‘Nā wai 
i tuku iho te Pukapuka i kawea e Mohi 
hei mārama, hei ārahitanga mō te tangata? 
I wehea taua Pukapuka e koutou hei 
whārangi marara. I te whakaatu koutou 
i te wāhi o taua mea, me te huna atu i 
te wāhi nui. I whakaakona ai koutou ngā 
mea kāore koutou ko ō koutou mātua i 
mōhio i mua atu. Me kī, ‘Mōku a Allah;’ 
ā, whakarerea rātou kia ngahau i ā rātou 
kōrero parau noa.

93. Ā, ko tēnei Kurānu te Puka-puka, 
i tukua iho e Mātou hei manaaki, ā, hei 
whakaaturanga o ngā mea o mua, kia 
whakatūpato-ria ai ngā tāngata o te Whaea 
o ngā taone, o Mekā, me ērā e noho nei ki 
ōna pātata. Ko rātou e whakapono ana ki 
te Āo o muri ake nei, e whakapono ana ki 
tēnei Pukapuka; ā, e matapopore ana ki ā 
rātou Salāt.

94. Ā, ko wai hoki e nui atu nei te hē 
i tō te tangata i tito i ngā kupu teka ki a 
Allah; i mea atu rānei, ‘Kua tukua iho ēnei 
kupu ki ahau,’ engari kīhai i tukua iho ki 
a ia; e mea atu ana rānei, ‘E rite ana tāku 
i tuku ai ki tā Allah i tuku iho ai?’ Me i 
taea e koe te kite mai ki ngā kaimahi hē i 
roto i ngā mamae-ā-mate, me ngā ringa o 
ngā anahera e toro ana ki a rātou, ka mea, 

‘Tukua atu ō koutou wairua; ā tēnei rā ka 
whiua koutou ki te whiu whakamā, mō tā 
koutou i te kōrero atu i runga i te ingoa 
a Allah, kāore kau i tika, me tā koutou 
whakatoatoa ki Āna Tohu.’

95. He pono, kua tae takitahi mai 
koutou ki a Mātou, pērā me tā Mātou 
orokohanganga i a koutou. Ā, kua mahue 
i a koutou ngā mea i hoatu e Mātou ki a 
koutou. Kāore Mātou i te kite mai kei tō 
koutou taha i ō koutou kaiwhakaputa inoi 
wawao - mō rātou i te mea atu koutou: 
e whakahoa ana rātou ki a Allah i roto i 
ō koutou painga. He pono, kua hātepea 
koutou, tētahi i tētahi; ā, kua ngaro 
i a koutou ngā hoa-atua o tō koutou 
whakaaro. 

R. 12.

96. He Kaipōhaha hoki a Allah o 
ngā purapura me ngā karihi- hua. E 
whakaputaina ana e Ia he mea ora i roto 
i te mea mate; he kaiwhakaputa hoki o te 
mea mate i roto i te mea ora. E pēnā ana a 
Allah; ki hea e haria ana koutou?

97. Ko Tāna he whakamahi kia hī te 
ata. Nāna i hanga te pō hei wā okioki, ā, 
e porotiti tonu ana te rā me te marama e 
ai ki te tatauranga ū. Koinei te tikanga a 
te Atua Kaha Rawa, Whai Mātau nui noa 
atu.

98. Ā, Nāna nei i hanga ngā whetū mō 
koutou kia arahina ai koutou i ngā pōuri 
o te tuawhenua me te moana. Tūturu, kua 
tino whakamāramatia e Mātou ngā Tohu 
mō te hunga whai mātau.

99. Ā, Nāna koutou i hanga i roto i te 
ora kotahi; mō koutou ngā kāinga taupua, 
me ngā pā tūturu. He pono, kua tino 
whakamārama-tia e Mātou ngā Tohu mō 
te hunga whai whakaaro.

100. Nāna i whakaheke wai i te rangi. 
E mea atu nei Ia, ‘Nā Mātou i whakaputa 
ngā mea tupu katoa, ā, i whakaputa i 
roto rā ngā raurau mata; kei roto ngā 
whakapaparanga o ngā purapura. Ā, mai 
i te nīkau teti, i roto i ōna pūkoro, e puta 
mai ana ngā pūtoi teti, e tautau iho ana. Ā, 
tērā ngā māra karepe me te māra ōriwa me 
te pomekerenata - e rite ana, e ritekore ana 
hoki. Titiro ki te hua o aua mea ina whai 
hua, ina maoa. He pono, kei roto i ēnei 
ngā Tohu nunui mō te hunga whakapono.

101. E whakatū ana rātou i ngā Hini 
- he mea hanga e Allah - hei hoa-atua ki 
a Ia; ā, e whakatū ana rātou ngā tama me 
ngā tamāhine Māna, kāore he mātauranga. 
He Tapu Ia, he runga noa ake Ia i tā rātou 
e mea atu ana Mōna. 

R. 13.

102. Hei Kaitīmata o ngā rangi me te 
whenua i roto i te korenga, pēhea Ia i whai 
tama ai? Kāore Āna hoa-wahine, ā, ko Ia 
te Kaihanga o ngā mea katoa. He Whai 
Mātau hoki Ia ki ngā mea katoa.

103. E pēnā ana a Allah, tō koutou 
Ariki. Kāore hoki he Atua, ko Ia anake, 
te Kaihanga o ngā mea katoa; heoi, me 
koropiko ki a Ia. He Kaitiaki Ia o ngā mea 
katoa.

104. Kāore Ia e taea ana e ngā kanohi, 
engari e tae nei Ia ki ngā kanohi. He koi 
Tāna titiro, he Matatau hoki Ia i ngā wā 
katoa.

105. Kua puta mai hoki ngā mea 
whakatitiro ki a koutou i tō koutou Ariki. 
Heoi, ko te tangata ka kite mai, mōna te 
painga; ā, ko te tangata ka whakamatapō 
i a ia, tānā anake te rarunga. Ehara ahau 
i tō koutou kaitiaki.

106. Pēnā hoki e kawe kē ana Mātou i te 
kōrero o ngā Tohu, kia mea atu rātou, ‘Kua 
tino akona e koe, kua tino whakaakona 
hoki;’ ā, kia whakamāramatia aua mea e 
Mātou ki te hunga mātau.

107. Whaia e koe ngā mea kua 
whakakitea ki a koe e tōu Ariki. Kāore 
he Atua i tua atu i a Ia; ā, kia papare i te 
hunga e whakatū ana i ngā hoa-atua ki a 
Allah.

108. Mehemea i whakatakotoria e 
Allah Tāna e pai nei, kua kore rātou e 
whakatū hoa-atua ki a Ia1. Kīhai Mātou 
i whakatū i a koe hei tō rātou kaitiaki; ā, 
ehara koe i tō rātou kaiwhakahaere.

109. Ā, kaua e taunu atu ki ngā kiri e 
karangatia ana e rātou hei atua i tua atu 
i a Allah, kei taunu whakariri rātou ki a 
Allah i runga i tā rātou kūwaretanga. Kua 
tukua pēnātia e Mātou kia kitea e ia iwi, 
ā rātou mahi hei mahi pai. Mō muri atu, 
ki tō rātou Ariki tō rātou hokinga; kātahi 
Ia ka whakaatu ki a rātou ki ā rātou mahi.

1. Kāore tā Allah he pēhi i te tangata ki tētahi mahi me te Whakapono, ahakoa te whakahau.

110. Ā, e oati ana rātou i ā rātou oati 
kaha rawa i runga i te ingoa o Allah, 
ka mea: ki te puta mai tētahi Tohu ki a 
rātou, ka tino whakapono rātou ki taua 
mea. Me kī, ‘Kei a Allah ngā Tohu katoa; 
engari, mā te aha koutou e māhio ai: ina 
putanga mai o ngā Tohu, kāore rātou i te 
whakapono?’

111. Ā, mā Mātou e whakahuri ō rātou 
ngākau me o rātou tirohanga ki te āhua i 
kore ai rātou e whakapono ki te Karere i 
te tuatahi; ā, mā Mātou rātou e tuku kia 
whakatuturi tonu, kia kōpikopiko tonu. 

WĀHANGA 8

R. 14.

112. Mena i tukua iho e Mātou ngā 
anahera ki a rātou, me i kōrero atu te 
hunga mate ki a rātou, ā, me i kohia e 
Mātou ngā mea katoa ki tō rātou aroaro, 
kua kore rātou e whakapono ahakoa rā 
- hāunga ia kua whakatakotoria e Allah 
Tāna i pai ai. He pono ko te nuinga o rātou 
e kūware ana.

113. Pēnā nā, i tukua e Mātou ngā 
rangatira kino o ngā tāngata o ngā Hini 
hoki kia noho hei hoariri ki ngā Poropiti 
katoa. E whakapuaki ana ētahi o rātou i 
ngā kupu maene ki ētahi atu, e māminga 
ana. Mehemea i pai tō Ariki kua kore e 
pēnātia e rātou. Heoi, whakarerea rātou e 
koe, me ngā parau e titoa ana e rātou. 

114. Pēneitia hoki, kia aro mai ai ngā 
ngākau o te hunga kāore i te whakapono ki 
te Ao o muri ake nei ki te māmingatanga, 
ā, kia aroha mai rātou ki tā rātou e mahi 
ana.

115. Me pai mai rānei ahau ki tētahi 
Kaiwhakarite take, i tua atu i a Allah, 
ahakoa Nāna nei i tuku iho ki a koutou te 
Pukapuka e whakamārama ana i te katoa? 
Ko ngā tāngata i hoatu rā te Pukapuka 
ki a rātou kei te tino mōhio, i tukua iho 
taua mea e tōu Ariki i runga i te Pono. 
Heoi, kaua e uru atu ki roto ki te hunga e 
rangirua ana.

116. I tutuki te kupu a tōu Ariki i 
runga i te Pono me te tika. Kāore e taea 
e tētahi te whakarerekē i Āna kupu. He 
Atua Rongo-i-te-katoa Ia, he Whai Mātau 
nui rawa atu hoki.

117. Ā, ki te aru atu koe ki te tokomaha 
i te whenua, ka whaka-kotiti kē rātou i a 
koe i te ara o Allah. E whai atu ana rātou 
i te whakaaro tupurangi noa iho; ā, ko tā 
rātou he mahi parau noa anake. 

118. Tūturu, kei te tino mōhio tōu 
Ariki, ko wai i kotiti kē i Tōna ara; kei te 
tino mōhio hoki Ia ki te hunga kua arahina 
tikatia.

119. Ā, kainga o ngā mea kua 
whakahuatia te ingoa o Allah i runga, 
mehemea e whakapono nei koutou ki Āna 
whakahau.

120. He aha tā koutou, kāore koutou i te 
kai o ngā mea kua whakahuatia te ingoa o 
Allah i runga? Kua tino whakamāramatia 
ki a koutou ngā mea kua meinga tikakore 
mā koutou – hāunga ia ina wehia ka mate 
atu koutou i te tino hemokai. E whakakotiti 
ana te tokomaha i ngā tāngata mō ō rātou 
hiahia noa, kāore he mātauranga. He 
pono, kei te tino mōhio tōu Ariki ki te 
hunga takahi tepe.

121. Ā, whakarerea e koutou te wāhi 
puare o te hara, me te wāhi e huna ana. He 
pono, ko rātou e hara ana, ka utua rātou 
kia rite ki ā rātou mahi.

122. Kaua e kainga o tētahi mea 
kāore te ingoa o Allah i whakahua-tia i 
runga; he poke noa taua mea. He pono, e 
kōmuhumuhu ana ngā rangatire kino ki ō 
rātou hoa, kia tautotohe rātou ki a koutou. 
Ki te whakarongo koutou ki a rātou, ka 
huri koutou hei kaiwhakatū o te hoa-atua 
ki a Allah.

R. 15.

123. E rite ana rānei te tangata kua 
mate atu, ā, i muri mai i whakaarahia ia 
e Mātou, i hangā hoki he mārama mōna, 
e haereere ai i waenganui i ngā tāngata, 
ki tētahi ki roto i ngā pōuri, ā, kāore āna 
putanga mai? Pēnā nā, e kitea ana e te 
hunga whakahori ā rātou mahi hei tino 
pai. 

124. Ā, pēnā nā, kua hangā e Mātou 
ngā tumuaki o te hunga hara i ngā kāinga 
katoa, kia whakangārahu rātou i roto. 
Engari e mana ana ā rātou whaka-ngārahu 
ki a rātou anō, ā, kāore e kitea e rātou.

125. Ā, kia puta mai tētahi Tohu ki 
a rātou, ka mea atu ai, ‘E kore mātou e 
whakapono, kia whaka-aturia rā anō ki 
a mātou he Tohu rite tonu i whakaaturia 
ki ngā Karere a Allah.’ Kei te tino mōhio 
a Allah, ki hea ka whakatūria e Ia Tāna 
Karere. He pono, ka whakahaurarotia 
te hunga hara i te aroaro o Allah, ā, ka 
pākia ki te whiu nanakia, mō ā rātou 
whakangārahu.

126. Ā, kia pai mai a Allah mō 
tētahi tangata kia arahina tikatia, e 
whakawhānuitia ana e Allah tōna ngākau 
mō te whakapono, mō Islam. Ā, ina pai 
mai Ia mō tētahi, kia tukua ia te kotiti kē, 
e whakakūititia ana e Ia tōna ngā-kau, 
metemea, he tino uaua tāna pikinga ake ki 
te rangi. Pēnei tā Allah whakapokenga i te 
ngākau o te hunga kāore i te whakapono. 

127. Koinei te ara tika ki tōu Ariki; 
ā, Kua whakamāramatia e Mātou ngā 
tohutohu mō te hunga e mau ana ki te 
kupu tūpato.

128. Mō rātou te whare rangi-mārie kei 
tō rātou Ariki, ā, ko Ia tō rātou Kaitiaki, 
mō ā rātou mahi pai.

129. Ā, tērā tētahi rā, Māna rātou katoa 
e hui kā mea, ‘Koutou ngā rōpū o Hini! he 
pono, i apohia e koutou ngā tāngata i runga 
i te hē;’ ā, mā ō rātou hoa i waenganui 
i ngā tāngata e kī, ‘E tō mātou Ariki! i 
whiwhi painga ētahi o mātou i ētahi atu, 
ā, kua tae ki tēnei hāora i whakatakotoria 
e Koe mō mātou.’ Ka whakautua e Ia, ‘Ko 
te Ahi tō koutou wāhi; ka roa tā koutou 
noho i roto, hāunga ia tā Allah e pai ai.’ He 
pono, he Mōhio tōu Ariki, Whai Mātau 
nui noa atu.

130. Pēnā tā Mātou whakanoho o ētahi 
kaimahi hē ki runga i ētahi atu, mō tā 
rātou i mahi tonu ai.

R. 16.

131. Koutou ngā rōpū o ngā Hini 
me ngā tāngata1! Kīhai rānei i tae ngā 

1. Ko ngā ‘Hini’ koinei te hunga whai mana, ā, ko ngā ‘tāngata’ te hunga noa. 

Karere ki a koutou i roto i a koutou anō, 
e whiti ana i Āku Tohu ki a koutou, me te 
whakatūpato anō ki tā koutou tūtakitanga 
ki tēnei Rā?’ Mā rātou e kī, ‘E tū nei mātou 
hei kaiwhakaatu ki a mātou anō whaiaro.’ 
Kua māmingatia rātou e te oranga o tēnei 
ao, ā, ka whakaatu rātou ki ā rātou anō 
whaiaro, i waiho tonu rātou hei hunga 
whakahori’. 

132. Ka pēnātia, mōtemea ehara i te 
tikanga o tōu Ariki kia whakangaromia 
tētahi tāone i runga i te hē, ā, ā te wā ō 
rātou tāngata whenua e mākūware ana.

133. He tūranga anō mō te katoa, kia 
rite ki ā rātou mahi, ā, ehara tōu Ariki i te 
mākūware ki ā rātou mahi.

134. He Whai Rawa nui noa atu 
tōu Ariki, kī tonu i te tohu tangata. Ki 
te hiahia Ia, ka tangohia kou-tou e Ia, 
ā, ka whakakapia ki te iwi ka hiatia e 
Ia, pērā Nāna koutou i whakatupu i te 
whakatupuranga o tētahi atu iwi. 

135. Ka pā mai rā hoki ki a koutou i 
tā koutou e whakaaria nei; ā, e kore rawa 
e taea e koutou te taupare i te kaupapa a 
Allah.

136. Me kī, ‘E tāku iwi! me mahi tonu 
kei tō koutou wāhi i tā koutou e pai ai; 
ka pērātia e ahau. Kātahi ka mōhiotia 
e koutou, mō wai te Whare pai i te 
mutunga.’ He pono, kāore te hunga mahi 
hē i te whiwhi angitu.

137. Kua whakaritea e rātou he wāhi 
mā Allah o ngā hua whenua me ngā 
kararahe i hangā e Ia, me te kī, ‘Ko tēnei 

mā Allah, ā, ko tēnā mā ō mātou hoa-
atua.’ Kāore te wāhi o ō rātou hoa e tae 
ana ki a Allah, engari, e tae ana tā Allah 
wāhi ki ō rātou hoa atua. Katahi te kino o 
tā rātou e whakatau ana!

138. Pēnā nā, kua meinga e ngā hoa-
atua o ō rātou whakaaro, kia kitea e te 
nuinga o te iwi te patunga iho o ā rātou ake 
tamariki hei mahi pai, kia whakangaro-
mia ai te iwi, ā, kia pōauau rātou ki tō rātou 
Whakapono. Mehemea i pai a Allah kua 
kore e pēnātia e rātou. Heoi, whakarerea 
rātou, me ngā parau e titoa ana e rātou.

139. Ā, ko tā rātou mō mea kararehe, 
mō mea hua-whenua, ‘E tapu ana 
ēnei mea; heoi anō, kaua ēnei mea e 
kainga e tētahi, i tua atu e te tangata ka 
whakaaetia e mātou.’ Ā, ko tā rātou mō 
ētahi kararehe, ‘He tikakore kia ekeina 
ō rātou tuarā.’ ā, tērā ētahi kararehe,  
kāore te ingoa o Allah e whaka-huatia ana 
i runga, ina patua iho e rātou; he tito teka 
tēnā ki a Ia. Ka whiua rā hoki rātou mō ā 
rātou rūpahu.

140. Waihoki, ko tā rātou, ‘Mā ā 
mātou tāne ngā mea o roto o ngā kōpū o 
mea kararehe; he tikakore rā mā ā mātou 
wāhine.’ Engari, ki te materoto taua mea, 
e tukua ana kia kainga e te katoa. Ka 
whiua rātou mō ā rātou kī pēnā nā. He 
Whai whakaaronui a Allah, Whai Mātau 
nui noa atu hoki. 

141. He pono, i hinga noa ngā tāngata i 
patu iho i ā rātou tamariki e harangi ana, 
kāore he mōhio. I meinga tikakore e rātou 
i tā Allah i hoatu ai mā rātou, he tito teka 
tēnā ki a Allah. Tūturu, i kotiti kē rātou, 
ā, kīhai i arahina tikatia.

R. 17.

142. Nāna nei i whakatupu ngā māra e 
tokona ana ki ngā poutoko, me ngā māra 
kāore e tokona ana, me ngā māra nīkau, 
me ngā māra kanga rerekē ngā hua - me 
te oriwa, me te pomekaranata, e rite ana, e 
ritekore ana. Kainga te hua, ina whai hua 
ai. Ā, ā te rā kokoti, me hoatu he wāhi ki 
a Allah ka tika Māna. Ā, kaua e tōtōātia.  
He pono, kāore a Allah i te aroha mai ki 
te hunga ringa tōtōā.

143. Ā, o ngā kararehe tērā ētahi, 
hei uta kawenga, tērā anō ētahi hei eke 
tangata. Kainga ngā mea kua whakaratoa 
e Allah mā koutou, ā, kaua e whai atu i 
ngā tapuwae o Hātana; he hoariri mārama 
hoki ia ki a koutou.

144. Nāna i hanga e waru ngā tōpū 
- e rua i roto rā o ngā hipi, e rua o ngā 
koati. Me kī, ‘E rua ngā toa rānei i meinga 
tikakore e te Atua, e rua ngā uha rānei, e 
rua ngā mea rānei nō roto i ngā kōpū o 
aua uha? Whakaaturia ki ahau i runga i 
te mātauranga tūturu, ki te mea e pono 
ana koutou. 

145. Waihoki, e rua ngā tōpū o ngā 
kamera, e rua o ngā kau. Me kī, ‘E rua 
ngā toa rānei i meinga tikakore e Ia, e rua 
ngā uha rānei, e rua ngā mea rānei nō roto 
i ngā kōpū o aua uha?’ I reira rānei koutou 
i te wā kua whakahaua rā ki a koutou e 
Allah? Ko wai hoki e nui atu nei te hē i tō 
te tangata e rūpahu ana i runga i te ingoa 
o Allah ki te whakakotiti kē i ngā tāngata, 
kāore he mātauranga. He pono, kāore tā 
Allah he ārahi tika i te hunga mahi hē.

R. 18.

146. Me kī, ‘Kāore nei e kitea e ahau 
tētahi kai hei tikakore mā te tangata, 
hāunga ia te mea kua mate māori noa, te 
toto rānei i whakahekea, te kiko poaka 
rānei - he poke aua mea - waihoki, he 
tikakore ngā kararehe i patua iho i runga 
i te ingoa, kē atu i te ingoa o Allah - he 
mōrikarika aua mea. Engari, ko te tangata 
ka kai i tētahi kai tikakore i te tino 
hemokai, tohu ai i tōna ora, ā, kāore ōna 
hiahia ki te āta whakakeke, ki te takahi 
ture, he nui te murunga hara a tōu Ariki, 
he auau tonu Tōna tohu tangata.

147. Waihoki, i meinga e Mātou ngā 
kararehe whai matihao tika-kore mā 
ngā Hūrai; ā, o ngā kau me ngā hipi kua 
meinga e Mātou te ngako tikakore mā 
rātou, i tua atu i te ngako e whiwhiwhi 
ana ki ngā kōiwi o te tuarā, e piri ana 
rānei ki te whekau, e ranu ana rānei ki 
te kōiwi. Kua utua pēnātia rātou e Mātou 
mō ā rātou whakakeke. Tika tonu, e Pono 
ana Mātou.

148. Ā, ki te whakahorihori rātou ki a 
koe, me kī, ‘He tino nui o te tohu tangata 
o tō koutou Ariki, ahakoa rā, e kore Tāna 
whiu e tauparetia e ngā kaimahi māhie.’ 

149. Ka tino meatia atu e rātou e 
whakatū ana i te hoa-atua ki a Allah, 
‘Mehemea i pai a Allah, kua kore mātou 
mr ō mātou mātua e whakatū i tētahi hoa-
atua ki a Ia, ā, kua kore e pānui tetahi kai 
hei tikakore.’ I rūpahu pēnā nā ngā tāngata 
i mua atu i a rātou, ā, i pākia rātou ki tā 
Mātou whiu. Pātaia, ‘Kei a koutou rānei i 
te mātau-ranga tūturu? Whakaputaina rā 

mō mātou.’ E whai atu nei hoki koutou i 
te whakaaro noa, ā, ko tā koutou he mahi 
parau noa anake.’ 

150. Me kī, ‘Kei a Allah anake te 
tohenga kaha rawa; ā, mehemea i paingia 
e Ia, kua arahina koutou katoa e Ia. 

151. Me kī, ‘Karangatia ō koutou 
kaiwhakaatu e whaka-atu ana: ‘Kua 
pānuitia aua mea hei mea tikakore e 
Allah.’ Ā, ki te whakaatu rātou, kaua koe e 
whakaatu me rātou, kaua e whai atu i ngā 
pīrangi noa o te hunga e whakahorihori ana 
ki ā Mātou Tohu, ā, kāore i te whakapono 
ki te Ao o muri ake nei. E whakatū ana 
rātou i ngā hoa-atua ki tō rātou Ariki.

R. 19.

152. Me kī, ‘Haere mai, māku e pānui 
atu, he aha ngā mea kua whakahuatia 
tikakore ki a koutou e tō koutou Ariki: 
Kaua e whakatū hoa-atua ki a Ia; kia 
atawhaitia ngā mātua; kaua e patu iho 
i ā koutou tamariki e wehi ana ki te 
pōharatanga, inā hoki he Kaiwhāngai 
Mātou ki a koutou, ki a rātou hoki; kaua e 
whakatata ki te mahi karihika, ahakoa he 
puare te āhua o taua mahi, he huna te āhua 
rānei, ā, kaua e whakamate i tētahi koiora 
kua whakatapua e Allah, i tua atu mō te 
take tika. Koinei Tāna e whakahau nei ki a 
koutou kia whai whakaaro ai koutou.

153. ‘Kaua e whakatata ki te tao-nga 
a te pani, hāunga ia i runga i te tikanga 
tino pai, kia pakeke rā anō ia. Hoatu 
mēhua, me te taimaha e koutou kia katoa 
i runga i te tika. Kāore tētahi whaiaro e 

whakawahatia ana e Mātou nui atu i tōna 
kaha. Kia tika ā koutou kī, ahakoa ko ia 
te whanaunga tata; ā, whakatutukia tā 
koutou kawenata ki a Allah. Koinei Tāna e 
whakahau nei ki a koutou kia mau koutou 
ki te kupu tohutohu.

154. ‘Koinei hoki Tōku ara tika. Heoi 
anō whaia atu e koutou, ā, kaua e whai atu 
ki tētahi atu ara. Pēnei kē ka peka koutou 
i Tōna ara. Koinei Tāna kupu tohutohu 
ki a koutou kia takoto tika tā koutou 
whanonga.’ 

155. Ā, nā Mātou i hoatu te Pukapuka 
ki a Mohi, i roto rā ngā mea katoa i tino 
matea e te tangata pai. I roto hoki te 
whaka-māramatanga o ngā mea katoa; ā, 
i waiho rā hei ārahitanga hei tohu tangata, 
kia whakapono ai rātou ki te tūtakitanga 
ki tō rātou Ariki. 

R. 20. 

156. Ko tēnei Kurānu te Puka-puka 
i tukua iho e Mātou. Kī tonu tēnei i te 
painga. Nō reira whaia atu e koutou. Ā, 
mau koutou ki te tika, kia tohungia ai 
koutou; 

157. Ā, kei mea atu, ‘I tukua iho te 
Pukapuka ki ngā rōpū nui e rua i mua atu 
i a mātou, ā, i takoto ware mātou ki te 
pānui mai taua mea;

158. Kei mea atu rānei kou-tou, 
‘Mehemea i tukua iho te Pukapuka ki 
a mātou, kua arahina mātou nui atu i a 
rātou.’ Āianei, kua puta mai he tohenga 
mārama mō koutou i tō koutou Ariki, me 
te ārahitanga, me te tohu tangata. Heoi, ko 

wai hoki e nui atu nei te hē i te tangata ka 
whakahorihori ki ngā Tohu a Allah, ā, ka 
tahuri atu i ēnei mea? He pono, ko rātou e 
tahuri atu ana i ā Mātou Tohu, mā Mātou 
rātou e whiu ki te whiu nanakia, mō ā 
rātou mahi tutū.

159. Kei te tatari atu rānei rātou ki 
te taenga o ngā anahera ki a rātou, ki te 
taenga rānei o tōu Ariki, ki te putanga mai 
rānei o ētahi Tohu o tōu Ariki? Inanā! ā, 
te rā ka puta mai ētahi Tohu o tōu Ariki, 
e kore te whakapono o te tangata e whai 
hua māna, ki te kore ia kia whakapono noa 
mai i mua atu, ki te kore rānei kia mahi i 
ngā mahi pai i ngā rā o tōna whakapono. 
Me kī, ‘Kia tatari atu koutou, e tatari atu 
nei hoki mātou.’

160. He pono, ko ngā tāngata i wāwāhi 
i tō rātou Whakapono, ā, i takoto hei rōpū 
weherua, ehara i te aha tāu ki roto ki a 
rātou. Kei a Allah tā rātou take; ā, Māna 
rātou e whakaatu ki ā rātou i ā rātou mahi 
tonu ai.

161. Ko te tangata i mahi i te mahi pai, 
kotahi tekau atu te utu mōna; otira, ki te 
mahi kino ia, ka ōrite noa iho te utu, ā, e 
kore rātou e hēngia. 

162. Me kī, ‘Kua arahina ahau e tōku 
Ariki ki te ara tika, ki te Whakapono 
pūmau tonu o te apataki o Aperahama 
te tangata tōtika. Ehara ia o te hunga i 
whaka-tū i tētahi hoa-atua ki a Allah.

163. Me kī, ‘Tika tonu, ki a Allah, ki te 
Ariki o ngā ao katoa tāku Salāt, me tāku 
whakahere, ā, mō Tōna whakaaro anake 
tōku ora, tōku mate.

164. ‘Kāore hoki he hoa-atua ki a Ia. 
Koinei hoki te tohutohu mōku; ā, ko ahau 
te tuatahi o ngā Muslim.’

165. Me kī, ‘Kia pai mai rānei ahau ki 
tētahi hei Ariki i tua atu i a Allah, i te wā 
ko Ia te Ariki o ngā mea katoa?’ E kore 
te utu mō te mahi hē a tētahi ka tau ki 
runga i tētahi atu; ā, e kore te kaikawe o te 
kawenga e kawe i te kawenga a tētahi atu 
tangata. Muri ake, ki tō koutou Ariki tō 
koutou hokinga; kātahi Ia ka whakamōhio 
ki a koutou ki ō koutou take i rerekē tonu. 

166. Ā, Nāna nei i whakatū koutou hei 
kaitango o ngā ‘mea tuku iho’ i te whenua, 
ā, Nāna nei i whakatairanga ngā tūranga 
o ētahi o koutou ki runga ake i ētahi atu, 
ki te whakamātautau i a koutou ki Āna i 
hoatu ki a koutou. He pono, he Tere tōu 
Ariki ki te whakawhiunga; he nui hoki 
Tāna murunga hara me Tōna tohu tangata.

7. AL-A‘RĀF

I whakakitea tēnei Upoko ki Mekā, i tua atu i ētahi whiti i whakakitea e Allah ki wāhi kē. 
E rua rau mā whitu ngā whiti o tēnei Upoko.

Kua tīmata  te Upoko 2 me te Upoko 3, ki te kupu,         ‘Alif-Lām-Mīm’. 
E tīmata ana te Upoko 7 nei, ki te kupu              ‘Alif-Lām–Mīm–Sād’.

● E whakaatu ana te āpititanga o te ‘Sād’ i te āpititanga o ētahi kaupapa hou ki ngā kaupapa 
o ngā Upoko o mua.  

● E ai ki tēnei Upoko, ā te Rā Aranga mā Allah e pātai atu ki te hunga whakahori mō ā 
rātou mahi. Māna e pātai atu ki ngā Poropiti anō hoki mō te kōrahi o ā rātou whakatutuki 
i ā rātou mahi.

● Kei roto i tēnei Upoko te kōrero mō te hanganga o ngā tāngata me tā Allah hoatu o te 
āhuatanga ki a rātou (whiti 12).  I muri mai ka whakahau Ia ki ngā anahera kia tāpapa (āta 
whakarongo) rātou mo te hanganga o Āramaas. 
 
● Kua kōrerotia i tēnei Upoko mō ngā rau rākau i mau a Āramaas hei kākahu mō tōna 
tinana ki te huna atu i tōna ngoikore (whiti 23). Ko te kākahu o te rau rākau ‘rau rākau’ 
koinei hei kupu whakarite, pērā i tā te ‘kākahu-ā-mahi-tika’ i te Kurānu Tapu (whiti 27). 
Mā te kākahu-ā-rau-rākau o Ārama, kua whakatūpatoria ngā tāngata ki ngā mamingatanga 
a Hātana nā tāna kupu maene. Āianei anō hoki e maminga ana a Hātana i te hunga o ngā 
Poropiti a Allah. Nō reira kia kaua ngā kupu maene katoa e whaia atu e te tangata.
  
● Kei roto i tēnei Upoko te whakahau ki te hunga whakapono, kia tomo atu rātou ki rō 
mahite (whare Inoi) e mau ana ki tō rātou rākei (whiti 32). Ko te ‘rākei’ koinei te ‘mahi 
tika’ o te tangata, hei kupu whakarite. E ai ki tēnei whakahau, ki te kore koutou e mahi i te 
mahi tika, e kore tā koutou haere ki te mahite Inoi ai, e whai hua mō koutou.

● Kei roto i tēnei Upoko anō hoki te kōrero mō te tūranga tairangaranga o te Poropiti 
Muhammadsa. Kīhai tēnei tūranga i whakawhiwhia ki tētahi atu Poropiti.  Ā te Ra Aranga, 
ka taea e taua Poropitisa me āna takahoa te mōhio, ko wai te tangata mō Pararaiha, ā, ko wai 
te tangata mō Kehena.

● I mua atu i te Poropiti Muhammadsa  kua tonoa ngā Poropiti hei kaiārahi mō ō rātou iwi 
anake. Heoi, i toro ō rātou painga ki ō rātou iwi anake.  Engari ka kauwhau te Poropiti 
Muhammadsa ki ngā iwi a waho o Arapia i a ia e ora ana. A ka kī ia ko is te Poropiti mō ngā 
tāngata katoa. Heoi anō e toro ana te painga o te Poropiti Muhammadsa ki te uri tāngata 
katoa. Heoi, ko ia te tumuaki o ngā Poropiti a Allah katoa. E toro ana tōna tohu tangata ki 
ngā Arapi, ki ngā tauiwi hoki.  E toro ana tōna mahi tohu ki ngā kararehe anō hoki. 

● Ko te putanga mai o te ساعة ‘Haora’ tētahi tētahi atu kaupapa o tēnei Upoko. E pā ana e 
toru ngā Haora ki te Poropiti Muhammadsa. I puta mai te tuatahi o aua Haora i ngā rā e ora 
ana ia. E mea atu ana a Allah i te Kurānu Tapu:

Kua pātata kē te Haora, ā, kua‘ اقتربت الساعة وانشق القمر                
                 wāhi te marama’ (54:2).  

Ko te wāhinga o te marama i waiho hei Haora tuatahi. I kitea te wāhinga o te marama e ngā 
kanohi i maha ngā whenua i te ao. E pā ana te Haora tuarua tata ki ngā Rā Mātāmuri o te 
ao, e whanau anō ai te tangata kua mate atu.  Ā, e puta mai nei te Haora tuatoru ki runga i 
 ngā tāngata kino’ hei mōrehu kino o te uri tangata o aua rā. E pā ana te katoa ki‘ اشرارالنا س
te Poropiti Muhammadsa inā hoki ka pūmau tōna Whakapono ā tae noa ki te mutunga rawa 
o te ao.

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Alif-Lā-Mĩm-Sād (Ko Allah Ahau, 
te Whai Mātau nui rawa atu, Pono tonu 
anō hoki Āku kōrero.)

3. He Pukapuka whakahira-hira hoki 
tēnei, he mea tuku iho ki a koe e tōu Ariki. 
Heoi, kia kaua tōu ngākau e nati ki tāu 
whakatūpato ai i ngā tāngata. He tohutohu 
hoki tēnā mō te hunga whakapono.

4. Whaia atu e koutou ngā mea kua 
tukua iho ki a koutou i tō koutou Ariki; 
ā, kaua e whai atu ki tētahi kaiārahi i tua 
atu i a Ia. He iti noa iho e mau nei koutou 
o te tohutohu.

5. Anō te maha o ngā tāone i 
whakamōtītia e Mātou! I pākia rātou ki 
Tāku whiu i te pō i a rātou e moe ana, i 
te poutūmārōtanga rānei, i a rātou e okioki 
ana.

6. Nō te putanga mai o Tāku whiu ki a 
rātou ka karanga atu rātou, ‘Kāore e kore 
i takoto tonu mātou hei hunga mahi hē.’

7. Ka whakaui rā hoki Mātou ki ngā 
tāngata i tonoa rā ngā Karere ki a rātou; 
ka whakaui anō hoki Mātou ki ngā Karere.

8. Ā, ka whitia e Mātou ngā kōrero o 
neherā ki a rātou i runga i te mātauranga 

Ngā Whiti 207

AL-A‘RĀF
(I whakakitea tēnei Upoko i mua atu i te Hijrā)

pono, inā hoki kāore he wā i ngaro atu ai 
Mātou.

9. Ā, ā taua Rā ka waiho te Pono hei 
mea tino taimaha. Heoi, ko ia ka taimaha 
tāna pauna, ko ia o te hunga i whiwhi ki 
te angitu. 

10. Ā, ko ia ka taimāmā tāna pauna, ko 
ia tētahi o te hunga i hinga noa i a rātou 
anō, mō tā rātou whakahāwea ki ā Mātou 
Tohu.

11. Tūturu, i whakakaha Mātou i a 
koutou i te whenua, ā, i hanga ngā ara mō 
tā koutou oranga ki reira. He iti kau i tā 
koutou e whakawhetai ana.

R. 2.

12. He pono, nā Mātou koutou i hanga, 
ā, i hoatu āhuatanga ki a koutou. Kātahi 
Mātou ka mea atu ki ngā anahera, ‘Kia 
tāpapa atu mō Ārama te take!’ I tāpapa atu 
rātou katoa, haunga ia a Ipirihi1. Kīhai ia i 
tāpapa i tō rātou taha.

13. Ka pātai atu te Atua, ‘Nā te aha koe 
i kore ai e tāpapa i Tāku whakahau ki a 
koe?’ Ka kī ia, ‘He pai kē ahau i a Ārama; 
inā hoki Nāu ahau i hanga i te ahi, ā, ko ia 
i hangā e Koe i te oneuku mākū.’

14. Ka kī te Atua, ‘Haere atu i konei! 
E kore koe e noho ki konei whakakake 
ai. Puta atu! ko koe hoki o te hunga kua 
whakaititia.’

1. Kia kitea te Papakupu mō tēnei kupu.

15. Ka kī ia, ‘Tukua rā he wā whakatā 
ki ahau, ā tae noa ki te Rā e whakaarahia 
ai rātou.’

16. Ka mea atu te Atua, ‘Ko koe hoki o 
te hunga kua tukua he wā whakatā (tānga 
manawa).’

17. Ka kī ia, ‘I te wā, kua whakawākia 
ahau e koe; he pono ka tāwhanga ahau i 
ngā tāngata i runga i Tōu ara tika;

18. ‘Ā, ka tae ahau ki a rātou, mai i ō 
rātou aroaro, mai i ō rātou tuarā, mai i ō 
rātou taha matau, mai i ō rātou taha mauī; 
ā, e kore e kitea e Koe te nuinga o rātou e 
whakawhetai ana ki a Koe.’ 

19. Ka mea te Atua, ‘Puta atu i konei he 
mea whakaparahako, he mea whakahawea. 
Ko te hunga o rātou ka aru atu i a koe, 
Māku e whakakī (fill) a Kehena ki te katoa 
o koutou.

20. ‘Ārama! nōhia e kōrua ko tāu 
wahine te Kāri; ā, kainga e kōrua i hea o 
taua wāhi e pīrangi ai kōrua. Engari kaua 
e whakatata ki te rākau rā, kei uru atu 
kōrua ki roto ki te hunga mahi hē.’ 

21. Ā, i whakatupuria e Hātana he 
whakaaro kino ki roto ki ō rāua ngākau, 
ki te whakaatu ki a rāua ētahi o ō rāua 
ngoikore i takoto huna ki roto ki a rāua. 
Ka kī hoki ia, ‘Kua whakakāhoretia taua 
rākau ki a kōrua e tō kōrua Ariki kei huri 
kōrua hei anahera, kei ora rānei koutou 
mō ake tonu atu.’

22. Ā, ka oati ia ki a rāua: He kai-
tohutohu pai hoki ahau ki a kōrua.

23. Kātahi ia ka whakawai i a rāua i 
runga i te parau tino nui. Ā, nō ka hā rāua 
i te hua o te rākau, ka mārama tō rāua 
ngoikore ki a rāua; ā, ka tīmata te hīpoki i 
a rāua ki ngā rau o te Kāri. Ā, ka karanga 
atu tō rāua Ariki ki a rāua, ‘Kīhai rānei 
i whakakākoretia taua rākau e Ahau ki 
a kōrua, me te kī, ki a korua: he hoariri 
mārama hoki a Hātana ki a kōrua?’

24. Ka mea mai rāua, ‘E tō mātou1 
Ariki! i hē māua ki ō māua anō whaiaro. 
Ki te kore tā māua hē e murua e Koe, ki 
te kore māua e tohungia e Koe, ka riro rā 
hoki māua hei tāngata kua hinga noa.’

25. Ka kī Ia, ‘Haere atu koutou katoa i 
konei, ka noho hoariri ētahi o koutou ki 
ētahi atu. He kāinga taupua mō koutou i te 
whenua nei, he oranga hoki mō tētahi wā.’

26. Ka kī anō hoki Ia, ‘Ka noho koutou 
ki reira; ka mate atu ki reira, ā, i roto rā 
ka whakaputa-ina mai.’

R. 3.

27. Koutou te uri o Ārama! He pono, 
nā Mātou i tuku iho te kākahu ki a koutou 
kia huna atu ai koutou i ō koutou tahanga, 
ā, kia rākai ai i a koutou. Engari, ko te 
kākahu tino pai rawa te kākahu-ā-tika 
(whanonga tika). Koinei ētahi o ngā Tohu 
a Allah, kia mau ai rātou ki te kupu tūpato. 

28. Koutou te ur i o Ārama! kei 
whakawaia koutou e Hātana, pērā me 
tāna pana atu i ō koutou mātua i te Kāri. I 
kapohia e ia ō rāua kākahu ki te whakaatu 
i ō rāua ngoikore ki a rāua. E kite ana hoki 

1. ‘E tō mātou Ariki,’ te whakamāoritanga pono ki konei, ina hoki e noho ana ētahi atu tāngata ki reira i tua
atu i a Ārama rāua ko tāna wahine. (Kia kitea te whiti 25)

a Hātana me āna mano i a koutou i te 
wāhi kāore nei e taea e koutou te kite atu 
i a rātou. Tūturu, kua whakatūria e Mātou 
ngā rangatire kino hei hoa mō te hunga 
kāore i te whakapono.

29. Ina mahia e rātou he mahi karihika, 
ka mea atu ai, ‘I kite mātou i ō mātou 
mātua e pēnā ana; ā, nā Allah ake anō i 
whakahau taua mahi ki a mātou.’ Me kī, 
‘E kore rawa a Allah e whakahau i tētahi 
mahi karihika. Kei te kōrero atu rānei 
koutou i tētahi kupu mō Allah, kāore 
koutou i te mōhio?’

30. Me kī, ‘E whakahau ana tōku Ariki 
i te tōkeketanga. Kia ū tō koutou mahara ki 
a Allah ki rō mahite1 katoa, ā, kia karanga 
atu ki a Ia, me te whakaū i te Whakapono 
ki a Ia. Pērā me Tāna orokohanganga i a 
koutou, ka riro tō koutou hokinga ki a Ia.’ 

31. Tērā tētahi rōpū i arahina e Ia; ā, tērā 
tētahi rōpū i tika tō rātou kotitikētanga. 
Kua mau rātou ki ngā rangatira kino hei 
hoa i tua atu i a Allah; ā, e whakaaro ana 
rātou, kua arahina tikatia.

32. Koutou e te uri ō Ārama! kia mau 
ki ō koutou rākaitanga ki rō mahite katoa. 
Ā, e kai, e inu mai, engari kia kaua tētahi 
tepe e takahia. He pono, kāore Ia i te aroha 
mai ki ngā kaitakahi o te tepe.

R. 4.

33. Me kī, ‘Ko wai i whakarite i ngā 
rākaitanga me ngā kai pai i whakaputaina e 
Allah mā Āna pononga hei mea tikakore?’ 
Me kī, ‘Koinei mā te hunga whakapono 

1. Ko ‘Mahite’ te ingoa o te whare Inoi o ngā Muslim.

hoki i tēnei ao; ā, mā rātou motu-hake ā te 
Rā Aranga.’ Pēnei ā Mātou whakamārama 
i ngā Kupu mō te hunga whai mātau.

34. Me kī, ‘Kua whakaritea tikakore e 
tōku Ariki ngā mahi karihika, ahakoa e 
puare ana, e huna ana rānei, me te hara, 
me te whana kāore he papa, me ā koutou 
whakatū i ngā hoa-atua ki a Allah - inā 
hoki kīhai i tukua iho e Ia he mana ki 
tēnei - me ā koutou whakapuaki i ngā 
kupu mō Allah kāore koutou i te mōhio.

35. Kua whakaritea he wā mō ia iwi, 
ā, kia whakatata te mutunga o tō rātou 
wā, e kore e taea e rātou te whakaroa, te 
whakahohoro rānei, ahakoa kia takitaro. 

36. Koutou te uri ō Ārama! kia tae ngā 
Karere ki a koutou i roto i a koutou anō, 
me te whiti mai i Āku Tohu ki a koutou, 
ko rātou ka tika mai, ā, ka whakatikatika i 
ngā mahi, e kore te mataku e pā ki a rātou, 
ā, e kore rātou e pōuri.

37. Ā, ko rātou ka whakahori-hori ki 
ā Mātou Tohu, ā, ka whaka-kake mai, ko 
rātou hoki te hunga mō te Ahi; ka roa tā 
rātou noho ki reira.

38. Ko wai hoki e nui atu nei te hē 
i tō te tangata e tito ana i te kupu teka 
mō Allah, e whaka-horihori ana rānei 
ki Āna Tohu? Ka whiwhi tonu rātou 
i ā rātou wāhi o te utu kua tuhia i te 
Pukapuka, kia tae rā anō ā Mātou karere 
(anahera) ki te whakamate i a rātou, me 
te ui atu, ‘Kei hea ō koutou hoa-atua i te 
karanga atu koutou hāunga ia a Allah?’  
Mā rātou e kī, ‘Kua ngaro katoa i a mātou;’ 
ā, mā rātou e whakaatu ki ō rātou anō 

whaiaro: I waiho tonu mātou hei hunga 
whakahori. 

39. Māna e kī, ‘Uru atu koutou ki roto 
ki te Ahi, tahi i te rōpū o ngā Hini me ngā 
tāngata o mua atu i a koutou.’ Ia tomokanga 
o tētahi rōpū, ka kanga rātou ki tō rātou 
hoa-rōpū, ā, tae noa ka huihui te katoa 
ki rō Ahi, ā, e mea atu ai te rōpū tōmuri 
o rātou mō te rōpū tōmua, ‘E tō mātou 
Ariki! koina tonu te hunga i whakakotiti i 
a mātou; heoi, huaruatia tō rātou whiu ki 
roto ki te Ahi.’ Ka whakautua e te Atua, 
‘He huarua kē te whiu mō te katoa, engari 
kāore koutou i te mōhio.’

40. Ā, mā te rōpū tōmua o rātou e mea 
atu ki te rōpū tōmuri ‘Kāore koutou e 
hira ake ana i a mātou; heoi, whiua mō ā 
koutou mahi.’

R. 5.

41. Tūturu, e kore ngā kūwaha o te Rangi 
e huakina mō te hunga i whakahorihori ki 
ā Mātou Tohu, ā, i whakakake mai. E kore 
rātou e tomo atu ki roto ki Pararaiha, kia 
puta rā anō te kamera ki roto ki te kōwhao 
o te ngira. Pēnā hoki tā Mātou utu mō te 
hunga hara.

42. Mō rātou tētahi wāhi he mea 
whakarite mai ki rō Kehena, ā, ka takoto 
ki runga i a rātou ngā papanga-ā-pōuri. 
Pēnā hoki tā Mātou utu mō te hunga mahi 
hē. 

43. Ā, ko rātou e whakapono ana, e 
mahi pai ana, e kore rātou e whakawahatia 
e Mātou ki te waha nui atu i tō rātou kaha. 
Ko rātou te hunga mō Pararaiha, ā, ka 
noho ki reira mō ake tonu atu.

44. Ka tangohia e Mātou ngā mauāhara 
katoa o ō rātou ngākau. Ka rere ngā awa i 
raro i tā rātou mana, ā, ka kīa e rātou, ‘Ki 
a Allah ngā whakamoemiti katoa, Nāna 
nei i ārahi mātou ki te ara, i tae mai ai 
ki konei. Me i kore a Allah e ārahi i a 
mātou, kua kore mātou e arahina. Tūturu, 
kua tae mai ngā Karere a tō mātou Ariki 
ki a mātou me te Pono.’ Ā, ka kōrerotia 
ki a rātou, ‘Anei te Kāri hei kāinga tipu 
mō koutou, mō ngā mahi pai i te mahi 
koutou.’ 

45. Ā, ka karanga atu te hunga o te Kari 
ki te hunga o Kehena, ‘Kua kitea e mātou 
te pono o te kupu whakaari a tō Mātou 
Ariki ki a mātou. Kua kitea rānei e koutou 
te pono o te kupu whakaari a tō koutou 
Ariki ki a koutou?’ Ka whakautua e rātou, 
‘Āe rā!’ Ā, ka pānuitia e tētahi kaipānui i 
waenganui i a rātou, ‘Kia tau te kanga a 
Allah ki te hunga mahi hē,

46. ‘Ki a rātou e aukati ana i ngā 
tāngata i te ara o Allah, e whakatau ana ki 
te whakaparori i taua ara, ā, e whakahori 
ana ki te Ao o muri ake nei.’

47. Ka waiho he tauārai ki waenganui i 
aua hunga e rua; ā, hei ngā wāhi tiketike 
ka kitea ngā tāne, e mōhio ana ki te katoa 
mā ngā waitohu. Ka karanga atu rātou ki 
te hunga mō Pararaiha kāore anō kia tomo 
atu ki te Pararaiha, ‘Kia tau te rangimārie 
ki a koutou.’ Ka tino nui tō rātou tūmanako 
ki te tomokanga. 

48. Ā, ina whakaangatia ō rātou kanohi1 
ki te hunga mō te Ahi, mā rātou e ki, ‘E tō 
mātou Ariki! kia kaua mātou e whakaurua 

1. Arā, o te hunga pai kāore anō kia whakatomokia ki rō Pararaiha.

ki roto ki te hunga mahi hē.’

R. 6.

49. Ā, mā te hunga o te wāhi tiketike e 
karanga atu ki ngā tāne ka mōhiotia mā ō 
rātou waitohu, ‘Kīhai tō koutou tokomaha 
me ō koutou whakakake i whai hua mō 
koutou; 

50. ‘Koira rānei te hunga, mō rātou i 
te oati koutou: e kore rātou e tohungia e 
Allah?’ E koutou hunga whakapono, tomo 
atu ki rō Pararaiha; e kore te mataku e pā 
ki a koutou, e kore koutou e pōuri.’

51. Ā, mā te hunga o te Ahi e karanga 
atu ki te hunga o Para-raiha, ‘Hōmai tētahi 
wai mō mātou, tētahi kai rānei kua hoatu 
e Allah mā koutou.’ Ka whakautua ‘Kua 
whakakāhoretia e Allah ēnei mea e rua ki 
te hunga whakahori, 

52. ‘Ki a rātou i mau tonu ki tō rātou 
Whakapono hei hākinakina, hei runaruna, 
ā, i mamingatia e te oranga o tēnei ao.’ 
Ā, mā Allah e mea atu, ‘Ā tēnei rā, ka 
wareware Mātou ki a rātou, pērā me rātou 
i wareware ki te tūtakitanga o tēnei Rā, ā, 
i whakakāhore ki ā Mātou Tohu.

53. He pono, kua mauria e Mātou he 
Pukapuka ki a rātou, ā, kua whakamārama 
e Mātou i ranga i te mātauranga tūturu. He 
ārahitanga tēnei, he tohu tangata hoki mō 
te hunga whakapono.

54. Kei te tatari atu rānei rātou ka 
mārama te tikanga o ngā kupu o taua 
Pukapuka? Ā te rā e mārama ai te tikanga, 
ka meatia atu e te hunga kua wareware ki 

te Pukapuka, ‘Tūturu kua tae ngā Karere 
a tō mātou Ariki tahi i te Pono. Tērā rānei 
ētahi kaiwawao, ki te tohe mō mātou? Kia 
tohe rātou mō mātou. Kia whakahokia 
rānei mātou ki te whenua; mā mātou e 
mahi ngā mahi, kē atu i mahi tonu mātou 
i mua atu.’ Tūturu, i hinga noa rātou i a 
rātou anō, ā, i ngaro atu ā rātou parau i 
tito tonu ai.

R. 7.

55. Tūturu, ko tō koutou Ariki a Allah, 
Nāna nei i hanga ngā rangi me te whenua 
i ngā rā e ono1. Kātahi Ia ka whakanoho 
i a Ia ki runga i te Torona.2 Ko Tāna he 
uhi i te ao ki te pō, he tere te whainga. Ā, 
e mahi ana te rā, me te marama, me ngā 
whetu e ai ki Tāna whakahau. Inanā! Ko 
te hanganga Tāna mahi, te rangatiratanga 
hoki. He Whai manaaki a Allah, te Ariki 
o ngā ao katoa. 

56. Kia inoi atu ki tō koutou Ariki 
e tangi ana, e noho puku ana. He pono, 
kāore Ia i te aroha mai ki ngā kaitakahi 
tepe. 

57. Ā, kaua e whakatutū raru-raru i te 
whenua i muri mai i te maunga rongo ki 
reira. Kia inoi atu ki a Ia me te wehi anō, 
me te tūmanako anō. He pono, he pātata te 
tohu tangata o Allah ki te hunga mahi pai.

58. Ā, ko Tāna he tono hau hei rongo 
pai o Tōna tohu tangata. E pupuhi ana te 
hau ā hiki ake noa i te kapua taumaha; 
ā, e kahakina rā e Mātou ki te whenua 
kua mate kē (kua maroke kia katoa); ā 

1. E rite ana kotahi rā o Allah ki te rima tekau mano tau, ki ngā tau nui atu i tērā hoki.
2. Ko te tikanga o Tāna whakanoho i a Ia anō ki runga i te Torona, Tāna whakahaere i ngā take o Tāna 
Rangatiratanga.

ko tā Mātou he whakaheke wai ki reira; 
e whakaputaina ai e Mātou ngā hua o 
ia āhua, o ia āhua. Pēnei hoki ā Mātou 
whakaora i ngā mate, kia mau ai koutou 
ki te kupu tohutohu. 

59. Ā, e whakaputa ana te whenua pai i 
ngā rau rākau pai nā te whakahau a tōna 
Ariki; ā, e whakaputa ana te whenua kino 
ngā kapurangi anake. Pēnei tā Mātou 
whakamārama i ngā Tohu ki te hunga 
whakawhetai.

R. 8.

60. He pono, nā Mātou i tono a Noa 
ki tāna iwi. Ka kī ia, ‘E tōku iwi, kia 
koropiko ki a Allah; kāore he Atua mō 
koutou i tua atu i a Ia. E wehi nei hoki 
ahau kei tau tētahi whiu ki a koutou ā te 
Rā Nui.’

61. Engari ka mea atu ngā rangatira o 
tāna iwi, ‘He pono, e kite nei mātou: e 
mārama ana tōu kotiti kētanga.’ 

62. Ka kī ia, ‘E tāku iwi! kīhai ahau 
i kotiti kē; engari, he Karere ahau nā te 
Ariki o ngā ao katoa,

63. ‘E kauwhau ana i ngā kupu a tōku 
Ariki ki a koutou. E tohu-tohu nei ahau ki 
a koutou, ā, e mōhio nei ahau ki ngā mea 
mai i Allah, kāore koutou i te mōhio. 

64. ‘E waraki ana rānei ki a kou-tou: 
kua puta mai he kupu tūpato i tō koutou 
Ariki ki tētahi o ā koutou ake tāne, kia 
whakatūpatoria ai koutou e ia, ā, kia mau 
ai koutou ki te tika, tērā pea, e tohungia 
ai koutou?’

65. Engari, ka whakahorihori rātou ki a 
ia. Heoi anō, nā Mātou i whakaora a Noa 
me te hunga i eke tahi i a ia ki runga i te 
aaka, ā, nā Mātou i toremi iho te hunga i 
whakahorihori ki ā Mātou Tohu. Ko rātou 
hoki te hunga matapō.

R. 9.

66. Ā, ki te iwi o Āte nā Mātou i tono 
a Hūtu, tō rātou uri tata. Ka kī ia, ‘E tāku 
iwi, kia koropiko ki a Allah; kāore he 
Atua mō koutou i tua atu i a Ia. E kore 
koutou e mau ki te tika?’

67. Engari ka mea ngā rangatira 
whakahori o tāna iwi, ‘He pono, e kite nei 
mātou i a koe hei tangata kūware, ā, ki a 
mātou, nō te hunga rūpahu koe.’

68. Ka kī ia, ‘E tāku iwi, kāore ahau e 
kūware ana; he Karere ahau nā te Ariki o 
ngā ao katoa.

69. ‘E kauwhau ana ahau i ngā kupu a 
tōku Ariki ki a koutou. He kaitohutohu 
matatika hoki ahau ki a koutou. 

70. ‘He kē rānei ki a koutou, kua 
puta mai he kupu tūpato i tō koutou 
Ariki, ki tētahi o ā koutou ake tāne, kia 
whakatūpatoria ai koutou e ia? Kia mahara 
ki Tāna whakakapi i a koutou i muri mai 
i te iwi o Noa, me Tāna whakarau i tā 
koutou whakatupuranga. Heoi anō, kia 
whakawhetai ki ngā hōmaitanga a Allah, 
kia whiwhi angitu ai koutou.

71. Engari ka kī rātou, ‘I haere mai 
rānei koe ki a mātou kia koropiko mātou 

ki a Allah Kotahi anake, me te whakarere 
i ō mātou tupuna i te koropiko atu? Tena, 
whakataua ki runga i a mātou te whiu e 
whakawehia ai mātou e koe, mehemea e 
pono ana koe.

72. Ka kī ia, ‘Kua whakataua ki runga i 
a koutou he pokenga, me te riri pākaha a 
tō koutou Ariki. Kei te totohe rānei koutou 
ki ahau mō ngā ingoa kua titoa e koutou ko 
ō koutou mātua, i te wā kīhai tētahi mana i 
tukua iho e Allah ki tēnei? Kia tatari atu; 
e tatari nei hoki ahau me koutou.’

73. Heoi, nā Mātou i whakaora a Hūtu 
me te hunga tahi i a ia, hei tō Mātou tohu 
tangata; ā, nā Mātou i hatepe atu te take 
o te hunga i whakahorihori ki ā Mātou 
Tohu, ā, kāore rātou mō te whakapono. 

R. 10.

74. Ā, ki ngā Tamūtu nā Mātou i tono 
a Hārehu, tō rātou uri tata. Ka kī ia, ‘E 
tāku iwi, me koropiko ki a Allah; kāore 
he Atua mō koutou, ko Ia anake. Kua puta 
noa mai he Tohu mārama ki a koutou i 
tō koutou Ariki. Tēnei te kamera-uwha a 
Allah hei Tohu mō koutou. Tukua rā kia 
kai haere i runga i te whenua a Allah, ā, 
kauaka tērā e tūkinotia; ki te kore, ka mau 
koutou i te whiu tino pākaha.

75. ‘Ā, kia mahara ki Tāna whakakapi 
i a koutou i muri mai i te iwi o Āte, ā, ki 
Tāna whakakaha i a koutou i te whenua. 
E hanga nei koutou i ngā pā ki ō reira 
mania; ā, e tarai nei i ngā maunga ki te 
hanga i ngā whare. Heoi, kia whakamihi 
mō ngā hōmaitanga noa a Allah, ā, kaua e 
hara i runga i te whenua me te whakatutū 

raruraru.’

76. Ka mea  a t u  ngā  r a ngat i r a 
whakakake o tōna iwi ki te hunga i kitea 
hei kahakore mō tō rātou whakapono, ‘Kei 
te mōhio tūturu koutou, i tonoa a Hārehu 
e tōna Ariki?’ Ka kī rātou, ‘Āe rā, ā, kei 
te whakapono mātou ki ngā mea i tonoa 
tahi i a ia.’

77. Engari ka mea atu te hunga 
whakakake, ‘Kei te whakahori mātou ki 
tā koutou e whakapono nei.’

78. Ā, ka whakangonge rātou i taua 
kamera-uwha, e takahi ana i te whakahau 
a tō rātou Ariki, ā i mea atu, ‘Hārehu! 
Tena, whakataua te whiu e whakawehia 
ai mātou e koe, mehemea ko koe tētahi o 
ngā Karere.’ 

79. Heoi anō, i mau rātou i te rū tino 
nui, ā, i takoto tonu ai rātou ki roto ki ō 
rātou whare, he mea hinga ki runga i ō 
rātou turi. 

80. Ka tahuri atu a Hārehu i a rātou, me te 
kī, ‘E tāku iwi! kua pānuitia noa mai e ahau 
ngā kupu a Tōku Ariki ki a koutou, ā, kua  
tohutohu ahau ki a koutou; engari kāore 
koutou i te aroha mai ki ngā kaitohutohu.’

81. Ā, nā Mātou i tono a Rota hei 
Karere. Ka mea atu ia ki tāna iwi, ‘He 
mahi karihika rānei tā koutou, kīhai i 
mahia e tētahi o ngā iwi o te ao, i mua atu 
i a koutou?

82. ‘He pono, kei te haere taera koutou 
ki roto ki ngā tane, me te whakarere i 

ngā wāhine. He hunga takahi tepe hoki 
koutou’ 

83. Ka mea atu tāna iwi, ‘Peia atu a 
Rota me tāna apataki i ō koutou kāinga. 
E mea ana rātou i a rātou anō i te hunga 
tino urutapu.’ 

84. Engari nā Mātou i whaka-ora a Rota 
me tāna whānau, i tua atu i tāna wahine, 
i uru atu ki roto ki te hunga i takoto ki 
muri;

85. Ā, i ringihia e Mātou he ua whatu ki 
runga i a rātou. Titiro, i pēhea te tukunga 
iho o ngā kai-mahi māhie!

R. 11.

86. Ā, ki ngā Mariana nā Mātou i tono a 
Hūepu, tō rātou uri tata. Ka kī ia, ‘E tāku 
iwi! kia koropiko ki a Allah; kāore he Atua 
mō koutou, ko Ia anake. Kua puta mai 
he Tohu mārama ki a koutou i tō koutou 
Ariki. Hoatu kia katoa ina mēhuatia, ā, ina 
whakataimahatia. Kaua e whakapoto ki ngā 
tāngata i ā rātou mea. Kaua e whakatutū  
raruraru i runga i te whenua i muri i te 
maunga o te rongo. Ka pai kē tēnā mō 
koutou, mehemea he hunga whakapono 
koutou. 

87. ‘Ā, kaua e noho ki runga i ngā 
huarahi me te whakawehi i ngā tāngata, 
me te aukati i te hunga whakapono i te ara 
o Allah, me te rapu mai kia whakaparori 
kētia taua ara. Kia mahara ki te wā i tokoiti 
ai koutou, ā, Nāna koutou i whakarau. Me 
titiro hoki, i pēhea te tukunga iho o te 
hunga whakatutū raruraru!

88. ‘Ā, kitemea tērā tētahi rōpū o 
koutou e whakapono ana ki te ārahitanga 
i tonoa me ahau, ā, tētahi atu rōpū kāore i 
te whaka-pono, kia manawa-nui koutou, ā 
tae noa ki te wā ka whakaritea e Allah ngā 
take ki waenganui i a tātou. Ko Ia hoki te 
pai rawa o ngā kaiwhakariterite katoa.

WĀHANGA 9

89. Ka mea  a t u  ngā  r a ngat i r a 
whakakake o tāna iwi, ‘E Hūepu! ka pei 
atu rā hoki Mātou i a koe i roto i ō mātou 
kāinga, i te hunga hoki e whakapono nei 
tahi i a koe. Wāhi kē, hoki mai ki tō mātou 
Whakapono.’ Ka ui atu ia, ‘Ahakoa tō 
mātou whakarihariha ki tēnei? 

90. ‘Ka rūpahu rā hoki tā mātou ki a 
Allah mena ka hoki mātou ki tō koutou 
Whakapono i muri mai i whakaorangia 
mātou e Allah i te āhua kino o mua. 
E kore e taea e mātou te hoki atu, 
hāunga ia ka paingia e Allah, tō mātou 
Ariki. E toro ana hoki te mātauranga 
o Allah ki runga i ngā mea katoa.  
E whakawhirinaki nei mātou ki a Allah 
anake. E tō mātou Ariki! whakaritea te 
take ki waenganui i a mātou, i tō mātou 
iwi nei i runga i te pono. Ko Koe te pai 
rawa o ngā kaiwhakarite take katoa.

91. Ā, ka mea ērā rangatira o tāna iwi i 
whakahori ai, ‘Mena ka whai atu koutou 
ki a Hūepu, ka huri koutou hei hunga kua 
hinga noa.’

92. Heoi anō, i mau rātou i te rū tino 
nui, ā, i takoto tonu ai rātou ki roto ki ō 
rātou whare he mea hinga ki runga i ō 
rātou turi. 

93. Ā ,  i  nga ro at u  te  hu nga i 
whakahorihori ki a Hūepu, me te mea, 
kīhai rātou i noho ki reira. Āe rā, ko rātou 
i whakahori ki a Hūepu, ko rātou tonu i 
hinga noa. 

94. Ā, ka tahuri atu a Hūepu i a rātou, 
ka mea, ‘E tāku iwi! kua pānuitia noa mai 
e ahau ngā kupu a Tōku Ariki ki a koutou, 
ā, kua kōrerotia ngā kupu tohutohu ki a 
koutou. Pehea rā ka pōuri ahau mō te iwi 
whakahori?’

R. 12.

95. Ia wā i tonoa e Mātou he Poropiti ki 
tētahi kāinga, i whaka-pākia e Mātou ngā 
tāngata whe-nua ki ngā āhua uaua, me ngā 
mamae, kia māhaki ai rātou.

96. I muri mai, nā Mātou ō rātou āhua 
kino i whakawhiti ki te āhua pai, ā tae 
noa ka arokore rātou ki tēnei, ā, ka mea 
atu: ‘Ehara tēnei i te aha, i mai ō mātou 
tūpuna hoki i ngā āhua pōnē me ngā āhua 
ngāwari.’ Nō reira i hopukia ohoreretia 
rātou e Mātou i a rātou kāore e matatau 
ana. 

97. Mena i whakapono ngā tāngata 
o aua kāinga, mena i mau ki te tika, 
kua tuwheratia e Mātou te kūwaha o 
ngā manaaki ki a rātou i te rangi me te 
whenua. Engari ka whakahorihori rātou, 
ā, i mamau rātou e Mātou mō ā rātou i 
mahi tonu ai.

98. Kei te noho mārie rānei ngā tāngata 
o ngā kāinga: e kore rātou e mau i tā 
Mātou whiu i te pō, i a rātou e moe ana?

99. Kei te noho mārie rānei ngā tāngata 
o ngā kāinga: e kore rātou e mau i tā Mātou 
whiu i te awatea, i a rātou e tākaro ana?

100. Kei te noho mārie rānei rātou, e 
kore rātou e mau i te kaupapa a Allah? 
Tūturu! kāore tētahi e noho mārie ana i 
te kau-papa a Allah, kē atu i te hunga kua 
hinga noa.

R. 13.

101. Kīhai rānei ērā tāngata i riro i te 
whenua hei ‘mea tuku iho’ i muri mai i 
ngā tāngata whenua o taua wāhi, i mōhio 
mai: e taea ana e Mātou te whakawhiu i 
a rātou mō ō rātou hara ki te paingia e 
Mātou, te hīri i ō rātou ngākau hoki, e 
kore ai e taea e rātou te mōhio, te rongo 
mai i te aha?

102. Koinei ngā kāinga e kōrerotia nei 
e Mātou ētahi o ō rātou rongo ki a koe. 
Tūturu i tae ō rātou Karere me ngā Tohu 
mārama, engari kīhai rātou i whakapono, 
nōtemea kua whaka-horihori kē rātou i 
mua atu. Pēnei hoki tā Allah hīringa o ngā 
ngākau o te hunga whakahori.

103. Kīhai i kitea e Mātou te nuinga o 
rātou e hōnore ana i te kawenata; ā, i kitea 
te nuinga o rātou hei hunga whakakeke.

104. Ā, i muri mai i a rātou, nā Mātou 
i tono a Mohi me ā Mātou Tohu ki a Parao 
rātou ko āna rangatira. Engari ka whaka-
kāhore rātou ki aua Tohu. Titiro, i pēhea 
te tukunga iho o te hunga whakatutū 
raruraru!

105. Ā, ka kī a Mohi, ‘E Parao! he 
Karere hoki ahau nā te Ariki o ngā ao 
katoa.

106. ‘Kua herea ahau, kia kāore ahau e 
mea atu i tētahi mea mō Allah i tua atu i te 
pono. Kua tae ahau ki a koutou me tētahi 
Tohu mārama i tō koutou Ariki; nō reira 
tonoa te uri o Iharaira me ahau.

107. Ka kī a Parao, ‘mena kua haere 
mai koe me tētahi Tohu, whakaaturia, 
kitemea e pono ana koe.’

108. Kātahi ia ka maka i tōna tokotoko. 
Ara! i huri wawe tonu hei nākahi tino ari.1

109. Ā, ka puta mai tōna ringa. Ara! 
tata tonu i kitea e ngā kaititiro hei mā 
katoa.2 

R. 14.

110. Ka mea ngā rangatira o te iwi 
o Parao, ‘He tohunga hoki ia ki te mahi 
mākutu, 

111. ‘E hiahia ana kia panaina atu 
koutou i tō koutou whenua.’ Ka pātai a 
Parao, ‘He aha oti tā koutou tohutohu?’

112. Ka kī rātou, ‘Kia tukua e koe he 
wā ki a rāua ko tōna tua-kana; ā, kia tonoa 
ngā kaikaranga ki ngā tāone,

113. ‘Kia mauria mai e rātou ngā 
tohunga mākutu katoa ki a koe.’

1. Ehara i te mea i huri taua tokotoko hei nākahi ā tinana, engari i kitea pēnā nā e ngā kanohi katoa o te 
whakaminenga.
2. Kīhai tōna ringa i huri kia mā, ā kupu; i kitea pēnātia e rātou nā te whakahau a Allah. 

114. I tae atu ngā tohunga mākutu ki 
a Parao, ā, ka kī rātou, ‘Mehemea ka toa 
mai mātou, ka nui rā hoki tō mātou utu.’

115. Ka kī a Parao, ‘Āe rā, ā, ka pātata 
koutou ki Ahau.

116. I muri mai ka mea atu rātou, ‘E 
Mohi! ka pangā e koe tāu mea i te tuatahi, 
ka riro mātou ranei hei kaipanga?

117. Ka kī a Mohi. ‘Me panga ā koutou 
mea.’ Ā, nō tā rātou panganga o ā rātou 
mea, ka mākuturia e rātou ngā kanohi 
katoa o te whakaminenga. Kua tino nui 
tā rātou whakawehi i ngā tāngata. Kua 
whakaputa hoki rātou he mākutu tino nui.

118.  Ā, nā Allah i mea atu ki a Mohi, 
‘Tena pangā tōu tokotoko!’ Tata tonu ka 
tīmata rā te horomi i te parau kua titoa 
e rātou.

119. Ka mārama rā te Pono, ā, i ngaro 
katoa i tā rātou i mahi ai.

120. I taea rātou ki reira, ā, hoki ana he 
mea whakaititia iho. 

121. Ā, i kuhukina aua tohunga 
mākutu e te Pono kia tāpapa atu, 

122. Ka mea, ‘E whakapono nei mātou 
ki te Ariki o ngā ao katoa,

123. ‘Ki te Ariki o Mohi rāua ko 
Ārona.’

124. Ka mea atu a Parao, ‘Kei te 
whakapono rānei koutou i mua atu i 

tukua e ahau? He pono kua whakangārahu 
koutou i tēnei kaupapa i te tāone, kia peia 
atu ngā tāngata whenua i roto i te whenua; 
ka wawe mōhiotia e koutou.

125. ‘Tūturu, māku e tapahi ō koutou 
ringaringa, me ō koutou waewae hāngai te 
taha; ā, ka rīpekatia koutou katoa e ahau.’

126. Ka kī rātou, ‘Ki tō mātou Ariki 
hoki tō mātou hokinga;

127. ‘He whakapaenga tāu ki a mātou, 
mō tō mātou whakapono ki ngā Tohu ō 
tō Mātou Ariki i puta mai ki a mātou. E 
tō mātou Ariki! ringihia he manawa-nui 
ki runga i a mātou, ā, meinga e Koe kia 
mate atu mātou, i a mātou e ngohe katoa 
ana ki a Koe.’

R. 15.

128. Ā, i ui atu ngā rangatira o te iwi a 
Parao, ‘Ka whakarerea rānei a Mohi rātou 
ko tāna iwi e koe kia whakatutū raruraru i 
te whenua, me te whakarere i a koutou ko 
ōu atua?’ Ka kī ia, ‘Mā mātou ā rātou tama 
e whakamate, me te tohu i ā rātou wāhine. 
E kaha ana hoki mātou ki te pēhi i a rātou.’

129. Heoi, ka kī a Mohi ki tāna iwi, 
‘Inoia e koutou te āwhina a Allah, ā, 
kia manawa-nui mai. Nā Allah anake te 
whenua; Māna e hoatu te whenua hei ‘mea 
tuku iho’ ki ērā o Āna pononga Tāna e 
pai ai. Āe rā, mō te hunga tika anake te 
mutunga pai.

130. Engari ko tā tāna iwi, ‘I tūkinotia 
mātou i mua atu i tāu taenga mai ki a 
mātou, i muri mai i tāu taenga anō hoki.’ 

Ka kī ia, ‘Tērā pea, ka whakangaromia 
ō koutou hoariri e Allah, ā, ka meinga 
koutou hei iwi whakakapi i runga i te 
whenua. Ā taua wā ka kitea e Allah ka 
pēhea ā koutou mahi.’ 

R. 16.

131. Ā, nā Mātou i whakapā te iwi a 
Parao ki te hemokai, me te ngaronga o te 
hua rākau, kia whakarongo ai rātou ki te 
kupu tūpato. 

132. Ia wā kia pā mai tētahi pai ki a 
rātou, ka mea atu rātou, ‘Mā mātou hoki 
tēnei.’ Ā, nō te takanga o tētahi aituā ka 
whakapae rātou ki a Mohi me āna tāngata. 
Inanā! Kei a Allah hoki te tuhinga o ā 
rātou aituā; engari kāore te nuinga o rātou 
i te mōhio.

133. Ā, ka kī rātou ki a Mohi, ‘Mauria 
mai ahakoa he aha o te Tohu ka paingia 
e koe ki te whakawehi i a mātou, e kore 
rawa mātou e whakapono ki a koe.’

134. Nō reira, i tonoa e Mātou he 
tūpuhi ki a rātou, me te kapakapa, me te 
pekeriki, me te poroka, me te toto - hei 
wehewehe ngā Tohu mārama. Ahakoa rā, 
ka whakakake rātou. Ko rātou hoki te iwi 
mahi māhie.

135. Ā, ia taunga o tētahi whiu ki a 
rātou, ka mea atu rātou, ‘E Mohi! kia inoi 
atu ki tōu Ariki mō mātou i runga i Tāna 
kupu whakaari ki a koe. Ki te kauparetia 
atu e koe tēnei whiu i a mātou, ka whakaae 
rā hoki mātou ki a koe, ā, ka tonoa e mātou 
te uri o Iharaira me koe.’

136. Ā, nō tā Mātou kauparenga 
atu i taua whiu i a rātou, mō tētahi wā 
i whakatakotoria noa mai, ka tahuri atu 
rātou i tā rātou kupu whakaari.

137. Heoi anō, nā Mātou i rapu utu i a 
rātou; ā, i toremi iho i a rātou ki rō moana, 
mō rātou i whakahorihori ki ā Mātou 
Tohu, me tā rātou pakihaha ki tēnei.

138. Ā, nā Mātou i whakamahi mō 
te iwi i kitea kahakore i te whenua, kia 
whiwhi rātou i ngā whenua katoa ki 
rāwhiti, ki hauāuru o te whenua i whaka-
paingia e Mātou. I tutuki ai te kupu pai a 
tōu Ariki mō te uri o Iharaira, mō tō rātou 
manawa-nui; ā, i whakangaromia e Mātou 
ngā mahinga a Parao me ā tāna iwi, me 
ngā whare tiketike i hanga tonu rātou. 

139. Nā Mātou i whakawhiti te uri 
o Iharaira ki tāwahi o te moana, ā, ka 
pahure rātou ki tētahi iwi, e whakangākau 
ana ki ō rātou whakapakoko. Ka mea ngā 
Iharaira, ‘E Mohi! me hangā e koe he atua 
mō mātou rite tonu ki tō rātou atua.’ Ka kī 
ia, ‘He hunga kūware hoki koutou.

140. ‘Ka tino ngaro te āhua e noho nei 
rātou i roto; he tipatipa noa i tā rātou e 
mahi ana.’

141. Ka kī hoki ia, ‘Me pai mai rānei 
ahau ki tētahi atua mō kou-tou i tua atu i a 
Allah, i te wā Nāna nei koutou i whakanui 
ki runga ake i ngā iwi katoa? 

142. ‘Me mahara hoki ki te wā, nā 
Mātou koutou i whakaora i te apataki a 
Parao, i te tūkino i a koutou ki te whiu 
tino nanakia, i te whakamate i ā koutou 

tama, me te tohu i ā koutou wāhine. He 
whakamātautau pākaha hoki tēnā nā tō 
koutou Ariki i a koutou’

R. 17.

143. Ā, nā Mātou i whakaari he kupu 
ki a Mohi o ngā pō e toru tekau, ā, i tāpiri 
kia kotahi tekau ngā pō ki tēnei. Pēnā, 
i wha tekau pō te takiwā i whakaritea e 
tōna Ariki. Ā, ka mea atu a Mohi ki tōna 
tuakana, ki a Arona, ‘Kia whakahaere tāku 
iwi hei tāku kairīwhi. Kia whakatikatia e 
koe ngā hē, ā, kei whaia atu te ara o ngā 
kaiwhakatutū raruraru.’

144. Ā, nō te taenga mai o Mohi ki 
te wāhi kua whakaritea e Mātou, ka 
kōrerorero Tōna Ariki ki a ia. Ā, ka kī a 
Mohi, ‘E tōku Ariki! kia whakaatu i a Koe 
ki ahau, kia āta titiro ai ahau ki a Koe.’ 
Ka kī te Ariki, ‘E kore rawa e taea e koe 
te titiro ki Ahau. Titiro kē, ki te maunga; 
mena ka tū tonu te maunga kei tōna wāhi, 
ka taea e koe te titiro ki Ahau.’ Nā, ka 
whakaatu tōna Ariki i Tōna mārama ki 
runga i te maunga. Ara! Ka pākarukaru 
tonu iho, ā, ka hinga a Mohi e warea ana. 
Muri ake, nō te hokinga mai o tōna rongo, 
ka kī ia, ‘He Tapu Koe, e rīpenetā nei 
ahau ki a Koe, ā, ko ahau te tuatahi o ngā 
tāngata e whakapono ana.’

145. Ka kī te Āriki, ‘E Mohi! Kua 
whakanuia koe e Ahau ki runga ake i ngā 
tāngata whānui nā Āku kupu me Āku 
kōrerorero ki a koe. Heoi, kia mau ki Tāku 
i hoatu ai ki a koe, ā, kia uru atu ki roto ki 
te hunga whakawhetai.

146. Ā, nā Mātou i tuhituhi ngā mea 
katoa mōna ki runga i ngā papa hei 
tohutohu, hei whaka-māramatanga ō ngā 
mea katoa. Ā, ko Tāna, ‘Puritia kahatia 
e koe, ā, whakahaua rā ki tāu iwi hoki, 
kia mau rātou ki te anganga pai rawa o te 
whakaakoranga o roto. Ka whakaaturia e 
Ahau te whare o te hunga whakakeke ki 
a koe.’

147. Ka wawe parea atu e Ahau te 
mahara o ērā tāngata i Āku Tohu, e 
whakakake ana i runga i te whenua, kāore 
he papa. Ahakoa tō rātou kitenga i ngā 
Tohu katoa, kāore rātou i te whakapono; 
ā, nō tō rātou kitenga i te ara tika kāore i te 
whai atu. Ā, kia kitea e rātou he ara parori 
kē, e whiriwhiria ana taua ara. I pēnā nā 
mō tō rātou whakahorihori ki ā Mātou 
Tohu, me tā rātou pakihaha ki tēnei.

148. I parau noa te mahi o ērā tāngata 
i whakahorihori ki ā Mātou Tohu, ki te 
tūtakitanga hoki ki te Ao o muri ake nei. 
Ka utua rānei rātou mō tētahi mahi, kē atu 
i ā rātou mahi? 

R. 18.

149. Ā, i a Mohi e ngaro ana, ka mau 
tāna iwi ki te kawhe - he mea hanga ki 
ā rātou anō koura - hei atua. He tinana 
orakore noa iho rā, e tangi ana ina pūhia. 
Kīhai rānei rātou i kite mai, kāore tēnā e 
kōrero ana, kāore e ārahi ana i a rātou ki 
tētahi ara? I mau rātou ki taua mea i runga 
i te mahi hē.

150. Nō tō rātou āwhititanga ki tā 
rātou mahi, he mea kite mai kua kotiti kē 
rātou, ka mea atu rātou, ‘Ki te kore mātou 

e tohungia e tō mātou Ariki, ā, ki te kore 
tō mātou hara e murua, ka riro hoki mātou 
he hunga kua hinga noa.’

151. Ā, nō tā Mohi hokinga ki tāna iwi 
me te riri anō, me te pōuri nui, ka kī ia, ‘I 
kino koutou hei whakakapi mōku i ahau 
e ngaro ana. I hīkaka rānei koutou ki te 
whakahau a tō koutou Ariki?’ Ka maka 
ia i aua papa ki raro, ā, i mau ki te upoko 
o tōna tuakana, me te kukume i a ia. Ka 
kī tōna tuakana, ‘E te tama a tōku whaea! 
i taea ahau e tāku iwi, ā, i tino tata kia 
whakamatea ahau e rātou. Heoi, kia kaua 
ahau e meinga he katanga mō ōku hoariri, 
ā, kauaka ahau e kitea me te hunga mahi 
hē.’

152. Ka kī a Mohi, ‘E tōku Ariki, 
murua tōku hē, tō tōku tuakana hoki, 
ā, whakaurua māua ki roto ki Tōu tohu 
tangata. Ko Koe hoki te pai rawa o rātou 
e tohu ana ki ngā tāngata.’

R. 19.

153. Ko rātou i mau ki te kawhe hei 
atua, ka tau ki runga i a rātou he riri 
pākaha o tō rātou Ariki. He whakamā 
hoki mō rātou i tēnei ao. Pēnei hoki tā 
Mātou utu ki te hunga rūpahu. 

154. Engari, ko rātou i mahi kino, i 
rīpenetā i muri mai, ā, i whakapono mai, 
ka kitea, he nui hoki te murunga hara o 
tōu Ariki i muri ake nā, he auau tonu anō 
hoki Tōna tohu tangata.

155. Ā, nō te hekenga o te riri o Mohi, 
ka puritia anō e ia aua papa. I roto rā te 
ārahitanga me te tohu tangata o Allah mō 
te hunga e wehi ana ki tō rātou Ariki.



244

UPOKO 7 Wāhanga  9 Al-A‘rāf

156. Ā, i whiriwhiria e Mohi e whitu 
tekau ngā tāne o tāna iwi mō te wā kua 
whakaritea e Mātou. Ā, nō rātou i mau 
i te rū whenua, ka kī a Mohi, ‘E tōku 
Ariki! mehemea i pai Koe kua ngaro 
rātou, ko ahau anō hoki, i mua atu i 
tēnei rū whanua. Ka whakangaro Koe i 
a mātou mō te mahi i mahia e ngā kūware 
o mātou? He whakamātautau Nāu hoki 
tēnā. E whakawākia ai e Koe mō Tāu e 
pai ai kua kotiti kē; ā, e ārahi ai ki Tāu 
e pai ai. Ko Koe tō mātou Kaitiaki; heoi 
anō, kia murua tō mātou hara, tohungia 
mātou hoki; ko Koe hoki te pai rawa o ngā 
kaimuru hara. 

157. ‘Ā, kia whakaritea mō mātou he 
painga i te ao nei, me te Ao o muri ake nei. 
Kua tahuri kē hoki mātou ki a Koe me te 
rīpenetā anō.’ Ka kī Ia, ‘E tau ana Tāku 
whiu ki runga i Tāku e pai ai; engari, e 
toro ana Tōku tohu tangata ki runga i 
ngā kiri katoa. Ka whakaritea e Ahau te 
painga mō rātou katoa e mau ana ki te 
tika, e utu ana i te Zakāt, e whakapono 
ana ki Āku Tohu

158. ‘E aru atu anō ana ki te Karere, te 
Poropiti Ummi nei e kitea ana e rātou he 
mea tuhituhi i te Taurāh me te Injil kei a 
rātou. E whakahau ana ia i te mahi pai ki 
a rātou, e whakakāhore ana i te mahi kino. 
E pānuitia ana e ia ngā mea papai hei tika 
mā rātou e ai ki te ture, me ngā mea poke 
noa hei tikakore. E tangohia ana e ia ā 
rātou kawenga me ngā mekameka i takoto 
ki runga i a rātou. Nō reira, ko rātou ka 
whakapono ki a ia, ka whakahōnore i a 
ia, ka āwhina i a ia, ā, ka whai atu i te 
mārama i tukua iho tahi i a ia, ka whiwhi 
angitu nui rātou.

R. 20.

159. Me kī, ‘E te uri tangata! He Karere 
nā Allah hoki ahau ki a koutou katoa, 
Nāna te rangatiratanga o ngā rangi me te 
whenua. Kāore he Atua, ko Ia anake, te 
Kaihanga o te koiora, te Kaiwhakamate 
hoki. Heoi, kia whakapono ki a Allah, ki 
Tāna Karere, ki te Poropiti Ummi nei e 
whakapono ana ki a Allah me Āna kupu; 
ā, kia whai atu i a ia, kia arahina tikatia 
ai koutou. 

160. Tērā anō ētahi o te iwi a Mohi, e 
ārahi ana i ngā tāngata i runga i te Pono, ā, 
i runga rā e whakarite take ana mō rātou. 

161. Ā, nā Mātou rātou i wehe i roto i 
tekau mā rua ngā hapū, ngā rōpū. Ā, nō ā 
rātou inoi wai, ka whakaputa kupu Mātou ki 
a Mohi, ‘Patua te kamaka ki tāu tokotoko.’  
Nā, ka pākaru mai kotahi tekau mā rua 
ngā puna wai; ā, i mōhiotia e ngā tāngata 
katoa ō rātou ake wāhi inu. Ā, Nā Mātou 
i mea kia whakamarumaru ngā kapua 
ki runga i a rātou. Waihoki, nā Mātou i 
tuku iho te Manā me te Harawā, ka mea, 
‘Kainga ngā mea papai kua hoatu e Mātou 
mā koutou.’ Ā, kīhai rātou i whakahaere 
hē ki a Mātou, engari i te whakahaere hē 
ki ō rātou ake whaiaro. 

162. Ā, tērā tētahi wā i kīa atu ai ki 
a rātou, ‘Nohoia te taone nei, ā, kainga i 
hea e hiatia ai e koutou, me te inoi anō, 
‘Whakamāmātia te kawenga,’ ā, tomokia 
ki rō ku-waha e ngohe ana. Mā Mātou ō 
koutou hē e muru, ā, e whakanui ngā mea 
ki te hunga mahi pai.’

163. Engari ka whakarerekētia taua 
kupu e te hunga mahi hē o rātou, ki te 
kupu kīhai i kīa ki a rātou. Nō reira, i 
tonoa e Mātou he aituā i te rangi, mō ō 
rātou mahi hē.

R. 21.

164. Ā, pātaia atu ki a rātou mō te 
kāinga i te taha moana, i te tahaki te 
hunga whenua i ngā Rā Hāpati. I te tae 
ngā tara ika ki a rātou i te Rā Hāpati; 
engari, i te rā kīhai rātou i whakarite i te 
Hāpati, kīhai i tae ki a rātou. Pēnā nā, i 
whakamātautau tonu Mātou i a rātou, mō 
ā rātou whakakeke.

165. Ā, i te pātainga mai o tētahi rōpū 
ō rātou, ‘Hei aha e kauwhau nei koutou 
ki te hunga ka whakangaromia e Allah, 
ka whiua rānei ki te whiu pākaha?’  
Ko tā rātou, ‘Koinei hei takunga kei tō 
koutou Ariki; ā, tērā pea ka mau ai rātou 
ki te tika.’

166. Ā, nō tā rātou wareware ki ngā 
mea i kōrerotia ki a rātou, nā Mātou i 
whakaora te hunga i whakakāore i te kino, 
ā i mau ki te hunga mahi hē ki te whiu 
pākaha, mō ā rātou whakakeke. 

167. Ā, i tā rātou whakatuturi ki ngā 
mea kua whakakāhoretia ki a rātou, nā 
Mātou i mea atu mō rātou, ‘Huri koutou 
hei makimaki he mea whakahāwea.

168. Ā, tērā tētahi wā i pānui ai tōu 
Ariki, ka whakaarahia tonu e Ia ngā 
tāngata mārō ki a rātou ā tae noa ki te 
Rā Aranga, e whiu ana i a rātou ki te 

whiu pākaha. Tūturu, he tere tōu Ariki ki 
te whakawhiunga; he nui anō hoki Tōna 
murunga hara, me Tōna tohu tangata.

169. Ā, nā Mātou rātou i wehe hei 
rerekē ngā rōpū i te whenua. Ko ētahi o 
rātou te hunga tika, ko ētahi atu te hunga 
kē; ā, nā Mātou rātou i whakamatautau ki 
ngā āhuatanga ngāwari, me ngā āhuatanga 
uaua, kia hoki ai rātou ki te ārahitanga.

170. Ā, muri ake nā i whaka-kapia 
rātou e te hunga i titiro ki te Pukapuka 
hei ‘mea tuku iho’ noa iho; ā, i tāmaua 
ki te painga rangitahi o tēnei ao. Ko 
tā rātou, ‘Ka murua ō mātou hara.’  
Ia taenga o tētahi rawa poke noa, i 
tangohia e rātou. Kīhai rānei te kawenata 
i te Pukapuka kua whakaūkia e rātou: e 
kore rātou e mea atu i tētahi mea mō Allah 
i tua atu i te pono? Kīhai rānei rātou i te 
pānui mai i te ako o roto? He pai kē hoki te 
whare i te Ao o muri ake nei mō te hunga 
e mau ana ki te tika. E kore koutou e whai 
whakaaro?

171. Ko rātou e tāmaua ana ki te 
Pukapuka, ā, e whakarite ana i te Salāt, 
e kore e tukua e Mātou kia maumau noa 
te utu o ngā kaiwhakatika pērā o te mahi.

172. Ā, tērā tētahi wā nā Mātou i mea 
kia tū teitei te Maunga ki runga i a rātou 
ānō he kanopi, ā, i whakaaro rātou, ka 
wawe taka ki runga i a rātou1. Ā, ka mea 
Mātou, ‘Puritia kahatia tā Mātou i hoatu 
ai ki a koutou, ā, me mahara ki ngā mea o 
roto, kia tika koutou.

1. E tū ana ngā Iharaira i taua wā i raro i te taumarumarutanga o te Maunga.

R. 22.

173. Ā, tērā tētahi wā i mau ai tōu 
Ariki ki te iho o te uri o Ārama i roto i ō 
rātou hope - ā, i whakamahi kia wahakaatu 
rātou ki ō rātou ake whaiaro, me te ui atu, 
‘Ehara Ahau i tō koutou Ariki?’ Ko tā 
rātou, ‘Āe rā, e whakaatu nei mātou.’1 I 
pēnātia e Mātou, kei mea atu koutou ā 
te Rā Aranga, ‘I takoto mākūware tonu 
mātou ki tēnei’. 

174. Kei mea atu rānei kou-tou, ‘Ko 
ō mātou tīpuna te hunga i whakatū hoa-
atua ki a Allah i mua atu, ā, ko mātou hei 
whaka-tūpuranga o muri mai noa iho. Ka 
whakangaromia mātou e Koe mō tā te 
hunga rūpahu i mahi ai?’

175. Pēnā hoki ā Mātou whaka-
mārama o ngā Kupu; tērā pea ka hoki ai 
rātou ki te Pono.

176. Ā, pānuitia atu ki a rātou te kōrero 
mō te tangata i hoatu rā ā Mātou Tohu ki 
a ia engari ka neke atu ia i ēnei; ā, i whai 
atu a Hātana i a ia; ā, i uru atu ki roto ki 
te hunga kotiti kē2.

177. Me i  h iat ia  e  Mātou kua 
whakatairangatia ia mā aua Tohu; engari 
ka tuohu ia ki te whenua, ā, ka whai atu i 
tōna hiahia noa. Nō reira, e rite ana tāna 
ki te kuri: ki te waiho tōu ringa ki runga 
i a ia, ka kihakiha ia me te puta atu tōna 
arero ki waho; ā, ki te whakarere koe i 
a ia, ka kihakiha anō ia me te puta atu 
tōna arero ki waho. Pēnei hoki te ritenga 
o te hunga i whakahorihori ki ā Mātou 
Tohu. Heoi, whititia e koe ēnei kōrero, kia 

1. He āhua tūturu o te tangata, tōna whakapono ki te Atua.
2. E pā ana ake tēnei kōrero ki a Bal‘am bin Ba‘ūra o ngā rā o Mohias

whakaaroaro ai rātou.

178. He kino hoki te tauira o te hunga 
i whakahorihori ki ā Mātou Tohu, ā, i te 
whakahaere hē ki ō rātou ake whaiaro.

179.  Ā, ko te tangata e arahina ana e 
Allah, ko ia anake kua arahina tikatia. Ā, 
ko rātou e whakawākia ana e Ia kua kotiti 
kē, ko rātou hoki te hunga kua hinga noa.

180. He pono, kua hangā e Mātou 
maha o ngā Hini me ngā tāngata hei hunga 
mō Kehena. He ngākau ō rātou, engari 
kāore rātou i te mōhio, he kanohi ō rātou, 
engari kāore i te kite mai, he taringa ō 
rātou, engari kāore i te rongo mai. E rite 
ana rātou ki ngā kararehe, ki te hanganga 
kotiti atu i ērā rānei. Ko rātou hoki te 
hunga mākūware tonu.

181. Nā Allah ngā ingoa pai rawa 
katoa. Heoi, karangatia Ia mā aua ingoa, 
ā, whakarerea te hunga he kōrori tō rātou 
whakaaro ki aua ingoa. Tūturu, ka utua 
rātou kia rite ki ā rātou mahi.

182. Ā, kei roto i ā Mātou hanganga 
tērā anō ētahi, e ārahi ana i te tangata i 
runga i te Pono, ā, i runga rā e whakarite 
ana i ngā take.

R. 23.

183. Ko rātou e whakahorihori ana ki 
ā Mātou Tohu, mā Mātou rātou e mamau, 
mai i te ritenga e kore e mōhiotia e rātou.

184. E tukua nei e Mātou he wā 
whakatā ki a rātou; rerekē, he tino kaha 
tā Mātou kaupapa.

185. Kīhai rātou i whakaaro-aro: 
kāore tō rātou Hoa1 e pōra-ngi ana? He 
kaiwhakatūpato mārama hoki ia. 

186. Kīhai rātou i whakaaroaro ki te 
rangatiratanga o ngā rangi me te whenua, 
ki ngā mea hoki i hangā e Allah, ā, ki te 
āheitanga: e tata ana te mutunga o tō rātou 
wā? Ki tēhea kupu ka whakapono ratou 
mō muri atu?

187. Ko te tangata e whakawā-kia 
ana e Allah, kāore he kaiārahi mōna. E 
whakarerea ana rātou e Ia kia whakatuturi 
tonu, kia kōpikopiko tonu. 

188. Kei te pātai atu rātou ki a koe, 
‘Āhea te putanga mai o te Haora?’ Me kī, 
‘Kei tōku Ariki anake te mātauranga. E 
kore e taea e tētahi te whakaputa rā ā tōna 
wā, ko Ia anake. He tino uaua taua Haora 
ki ngā rangi me te whenua; ā, ka ohotata 
te putanga mai ki a koutou.’ E pātai atu 
nei rātou ki a koe, metemea nei, kei a koe 
te mātauranga. Me kī, ‘Kei a Allah anake 
te mātauranga.’ Engari kāore te tokomaha 
i te mōhio.’

189. Me kī, ‘Kāore āku mana ki tētahi 
pai mōku, ki tētahi kino rānei, i tua atu 
i tā Allah e pai ai. Mehemea i ahau te 
mātauranga o ngā mea ngaro, kua kohia 
e ahau maha ngā taonga, ā, kāore tētahi 
kino kia pā mai ki ahau. Ko ahau te 
kaiwhakatūpato, te kaipānui o te rongo pai 
noa iho mō te hunga whakapono.’

R. 24.

190. Nāna nei koutou i hanga i roto 

1. Ko te Poropiti Muhammadsa

i te koiora kotahi; ā, i roto i taua mea 
Nāna tōna hoa i hanga, kia whai oranga-
ngākau ai i a ia. Ā, nō tāna whakauwhi i 
a ia, ka hapū ia, ā, ka tīmata te hari i te 
kawenga taimāmā ki roto i a ia. Ā, nō te 
taumahanga o taua mea, ka inoi rāua ki a 
Allah, ka mea, ‘Mena ka hoatu e Koe he 
tamaiti hauora, ka uru atu hoki māua ki 
roto ki te hunga whakawhetai. 

191. Ā, nō Tāna hoatu i te tama-iti 
hauora ki a rāua, ka whakatū hoa-atua ki 
a Ia. Inanā! He runga noa ake Ia i tā rātou 
whakatū ana ki a Ia. 

192. Kei te whakatū rānei rātou i ngā 
hoa-atua ki a Ia kāore i te hanga i tētahi 
mea, ā, kua hangā ake anō rātou? 

193. E kore rawa e taea e aua mea te 
āwhina mai i tētahi, i ō rātou ake whaiaro 
rānei. 

194. Ā, ki te karanga atu koutou ki a 
rātou1 ki te ārahitanga, e kore rawa rātou 
e aru mai ki a koutou. E rite ana ahakoa 
karanga atu koutou ki a rātou, noho hū 
rānei.

195. Tūturu, ko rātou e kara-ngatia 
ana e koutou hei atua i tua atu i a Allah, 
he tāngata noa iho rātou rite tonu ki a 
koutou. E wātea ana koutou te karanga atu 
ki a rātou, engari kia whakaae rātou ki ā 
koutou inoi, mehemea e pono ana koutou.

196. He waewae rānei ō rātou,e 
hāereere ai rātou; he ringaringa rānei ō 
rātou e pupuri ai rātou, he kanohi rānei

1. I waiho rātou hei tangata noa iho, rite tonu ki a rātou.

ō rātou e kite mai ai rātou, he taringa 
rānei ō ratou e rongo mai ai rātou? Me 
kī, ‘Karangatia ō koutou hoa-atua, 
whakatakotoria ngā kaupapa ki ahau, kaua 
ahau e tukua he wā whakatā, ā, kia kitea, 
te tuku-nga iho!

197. ‘Tūturu, ko Allah - Nāna nei i 
tuku iho tēnei Pukapuka - tōku Kaitiaki. 
He Kaitiaki hoki Ia o ngā tāngata e tika 
mai ana.

198. ‘Ko rātou e karangatia ana e 
koutou i tua atu i a Ia, kāore tō rātou kaha 
ki te āwhina mai i a koutou, i a rātou anō 
rānei.’ 

199. Ā, ki te karanga atu koutou ki a 
rātou ki te ārahitanga, e kore rātou e whai 
taringa. Ka kitea rātou e koe, e titiro ana 
ki a koe, engari kāore rātou i te titiro. 

200. Kia murua e koe te hē, whakahaua 
te mahi pai, ā, me maweha atu i te hunga 
kūware. 

201. Ā, ki te kōmuhumuhu a Hātana i 
te whakaaro kino ki a koe, inoia te piringa 
a Allah. Ko Ia hoki te Atua Rongo-i-te-
katoa, Whai Mātau nui rawa atu.

202. Ko rātou e tika ana, ina whakapā 
tētahi whakaaro kino a Hātana ki a rātou, 
ka rahi tō rātou mahara ki a Allah, ā, ka 
wawe huri rātou hei tāngata ngārahu. 

203. Kukume ai ngā hoa o Hātana ki 
a rātou ki te kotiti kētanga, ā, kāore rātou 
i te māngere.

204. Ā, i te wā kāore koe i te whakaputa 
i tētahi Tohu hou mō rātou, e mea atu ana 
rātou, ‘He aha koe i kore ai e tito mai i 
tētahi?’ Me kī, ‘Ko tāku he whainga noa 
iho i te whakakitenga o tōku Ariki ki a 
ahau. Koinei ngā mea whakatitiro mō te 
tangata i tō koutou Ariki, he ārahitanga he 
tohu tangata hoki mō te hunga whakapono.

205. Ā, ina pānuitia atu te Kurānu, kia 
āta rongona e kou-tou me te noho hū, kia 
tohungia ai koutou.

206. Ā, kia mahara ki tōu Ariki i roto i 
tōu ngākau i te ata, i te ahiahi, i ētahi wā e 
tangi ana, i ētahi wā e wehi ana. Kia kaua 
te reo e tīweraweratia; ā, kaua e uru atu ki 
roto ki te hunga e mākū-ware ana.

207. Tūturu, ko rātou e pātata ana ki 
tōu Ariki, kāore i te whaka-toatoa ki te 
koropiko ki a Ia. E whakakorōria tonu ana 
rātou i a Ia, ā, e tāpapa ana ki a Ia.

8. AL-ANFĀL

I whakakitea tēnei Upoko ki Metina, Arapia. 
E whitu tekau mā ono ngā whiti o tēnei Upoko.

● Ko ‘Al-Anfāl’ (‘Parakete taua’) te ingoa o tēnei Upoko o te Kurānu Tapu e pā ana ki te 
whawhai o ngā iwi riri ki te hunga whakapono. Ko te whiti 2, me te whiti 42, o tēnei Upoko 
e whakaatu ana i te tikanga o te tohanga o ngā parakete taua.
   
● Kua kōrerotia i te Upoko tōmua mō ngā Haora e toru e pā ana ki te Poropiti Muhammadsa. 
Kua whakamāramaia i roto i te Upoko Al-Anfāl nei, kua puta noa mai the Haora tuatahi i te 
whenua o Arapia; a ka mutu te koropikotanga ki ngā whakapakoko ki reira.
  
● Waihoki kua whakatūpatoria te Poropiti Muhammadsa e Allah mō te putanga mai o 
ngā āhuatanga tino uaua mō te hunga whakapono, kua whakahaua ki a ia kia inoi ia ki a 
Allah i runga i te ngākau pāpaku, (7:206). Ko tēnei kia whakamutua te raruraru o te hunga 
whakapono, inā hoki mā tāna inoi anake ka mutu ngā raruraru e pā ana ki te whawhai o 
ngā hoariri.
 
● Hei tauira te pakanga i tū ki Badr.  I toa mai te hunga whakapono ki te iwi riri, hei tukunga 
iho o ngā inoi motuhake o te Poropitisa.   I toru rau kotahi tekau mā toru (313) noa iho te 
tokomaha o te hunga whakapono i te pakanga i tū ki Badr. Kīhai rātou i waia ki te whawhai, 
kāore ā rātou rākau-ā-riri hāunga ia te hoari, me ētahi pūnu roa o te kīhini, me ngā hoiho e 
rua anake; ā, i tūtaki rātou ki ngā hoariri, kotahi mano (1000) te tokomaha. Katoa o rātou 
ngā hōia tino waia ki te whawhai. Ko rātou te hunga whakahori i Mekā.  I a rātou maha ngā 
hoiho pai rawa, ngā rākau o te riri tino rawe; i a rātou anō hoki te rōpū nui o ngā kaikōpere, 
me ngā wāhine e waiata ana i ngā waiata-ā-pakanga ki te akiaki i ngā hōia kia titikaha 
rātou. Engari kē, i ngā tāngata whakapono te inoi a te Poropiti Tapu a Allah. I inoi atu te 
Poropiti Tapu ki a Allah, i roto i tōna tēneti, ka mea:

اللهم ان تهلك هذه العصابة من اهل الا سلآم لا تعبد فىالآرض 
          “E tōku Allah! mena ka whakangaromia ēnei rōpū e aru atu ana ki te 
         Whakapono, ki a Islām, e kore tētahi kiri e toe i runga i te whenua  ki te 
         koropiko ki a Koe.”                                    (Muslim Kitābul Jihād)

I whakarongo a Allah ki āna inoi, ā, i toa mai te hunga whakapono ki te hunga whakahori, 
nōtemea i āwinatia rātou e Allah.
  
● Kua whakamāramatia ki te hunga whakapono: ko te ‘mahi tika’ te tino mea e wehewehe 
ana i te hunga whakapono ki te hunga whakahori. Ā, kua tino whakamōhiotia ki te hunga 
whakapono: ki te tūmanako rātou, ka toa mai rātou ki ngā hoariri tino kaha, ka taea e rātou 
ina tū rātou i runga i te tika. Ehara i te tokomaha o te ope taua, i te hiranga o te rākau o te 
riri rānei ngā mea kia whakawhirinakitia. 

● Waihoki kua tino whakamōhiotia: he hunga āio, he hunga ngāwari ngā Muslim. Me i kore 
te  Poropiti Muhammadsa me āna apataki e pēhia ki te mata o te hoari, kia whakarere rātou 
i tō rātou Whakapono, kua kore rātou e whawhai.

● Kua whakahauhaua ki te hunga whakapono, kia nui tō rātou mahara ki tō rātou Ariki, kia 
āhei i a rātou te manawanui i te wā o te pakanga.  E pānuitia ana te rongo pai ki ngā tāngata 
e mahara ana ki a Allah i te wā o te pakanga: ka riro i a rātou te angitu, inā hoki e pā ana te 
‘angitu’ o ngā Muslim ki te mahara ki a Allah (whiti 46).

● Waihoki kua whakahaua ki te  Poropiti Muhammadsa i te Upoko nei: ki te aro mai ngā 
hoariri ki te rongomau, kia aro mai hoki koe ki tēnei, me te whakawhirinaki ki a Allah. 
He pono he Atua Rongo-i-te-katoa Ia, he Whai mātau hoki ki ngā mea katoa (whiti 62). 

● I te whakamutunga kua kōrerotia: mehemea ka tino nui te tūkinotanga, me te pēhinga 
mō te take o te Whakapono, e hiahia ana a Allah kia heke atu te hunga whakapono i ō 
rātou kāinga (whiti 73).  Ā taua wā, ka āwhinatia rātou e Ia, ka murua ō rātou hara, ā, 
ka whakaraua tā rātou kai. Engari, ahakoa tā rātou hekenga atu, ki te whaiwhai te hunga 
whakahori ki ngā Muslim, e tukua ana e Allah kia whakangungu rātou i a ratou anō, ā, kua 
kōrerotia ki te Poropiti, kia whakahauhau ia i ngā tāngata whakapono kia whawhai rātou ki 
te hunga riri (Whiti 66).  Ka āwhinatia rātou e Allah ahakoa tā rātou tokoiti (whiti 66, 67).   

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. E pātai atu ana rātou ki a koe mō ngā 
parakete taua. Me kī, ‘Mā Allah me Tāna 
Karere ngā parakete taua1 katoa. Heoi, kia 
tika ki a Allah, kia whakatikatia ai ngā 
mahi ki waenganui i a kou-tou, ā, kia āta 
whakarongo ki a Allah me Tāna Karere, 
kitemea he hunga whakapono koutou.’

3. Tūturu, ko ngā tāngata whakapono 
te hunga ka wiri ō rātou ngākau ina 
whakahuatia te ingoa o Allah, ā, ka nui 
haere tō rātou whakapono ina pānuitia 
atu Āna kupu ki a rātou. Ko tā rātou he 
whakawhirinaki ki tō rātou Ariki;

4. E whakarite ana rātou i te Salāt, ā, 
e whakamahi ana he wāhi o tā Mātou i 
hoatu ai ki a rātou.

5. Ko rātou rā  te  t i no hunga 
whakapono. Mō rātou ngā tūranga nui kei 
tō rātou Ariki, me Tāna murunga hara, 
me te kai whai hōnore.

6. He pono tā rātou mea, pērā i te 
pono o tōu peinga i tōu whare e tōu Ariki, 
ahakoa te weriweri o ētahi o te hunga 
whakapono.

1. Mā Allah me te Karere te haurima anake. Kia kitea te whiti 42 o tēnei Upoko, mō te tohanga o te parakete
taua kia katoa.

Ngā Whiti 76

AL-ANFĀL
 (He mea whakakite i muri mai i te Hijra)

7. E totohe ana rātou ki a koe mō te 
Pono, ahakoa te māramatanga o te Pono. 
Wehi ai rātou, mete-mea nei e kahakina 
ana rātou ki te mate rawa i tō rātou kitenga.

8. Ā, kia mahara ki te kupu whakaari 
a Allah: ka hoatu e Ia tētahi o ngā rōpū 
riri e rua ki ō koutou ringa. I te tūmanako 
koutou, ka hoatu ki a koutou te rōpū 
kahakore ki te takakino a koutou. Engari 
i te hiahia a Allah kia whakaaturia e Ia 
te Pono o Āna kupu, ā, kia hatepea atu te 
pūtake o te hunga whakahori,

9. Kia whakapūmautia ai te Pono, 
ā, kia whakatapehatia te parau, ahakoa 
kinongia e te hunga hara.

10. Tērā tētahi wā e inoi ana koutou ki 
tō koutou Ariki, ā, Nāna i whakaae ki tā 
koutou inoi, ka mea, ‘Mā Mātou koutou e 
āwhina mai mā ngā anahera kotahi mano 
he mea whakanoho i ngā rārangi.

11. Kua whakapuakina rā e Allah hei 
rongo pai, kia mahuru ai ō koutou ngākau. 
Kāore hoki he āwhina i tua atu i tā Allah. 
Tūturu, he Kaha Rawa a Allah, he Whai 
whakaaronui hoki. 

R. 2.

12. Ā, tērā tētahi wā, Nāna i mahi kia 
parangia koutou e te moe, ki te whakatau 
rangimārie ki a koutou; ā, Nāna i 
whakaheke wai i te rangi kia meinga 
koutou tino mā, kia tangohia ai te poke o 
Hātana i a koutou, kia tauherea ō koutou 
ngākau i te aroha, ā, kia whakaūkia ai ō 
koutou hikoi. 

13. Me mahara anō ki te wā i mea 
atu ai tōu Ariki ki ngā anahera, ‘Kei a 
koutou hoki Ahau. Nō reira whakakahatia 
ngā tāngata e whakapono ana. Māku e 
whakaoho he whakamataku ki roto ki 
ngā ngākau o te hunga whakahori. Heoi, 
whakarukea ō rātou kaki, ā, patua ō rātou 
pona katoa.’

14. Ko tēnā, mō ā rātou ātete i a Allah 
me Tāna Karere. Ā, ko te tangata e ātete 
ana i a Allah me Tāna Karere, he tino 
pākaha tā Allah whakawhiunga.

15. Pēnā hoki tō koutou utu; nō reira kia 
whiua, ā, kia mahara, he whiu-ā-Ahi anō 
hoki mō te hunga whakahori.

16. Koutou e whakapono ana! ina tūtaki 
koutou ki tētahi ope taua o te hunga 
whakahori, kaua e hurikōtua ki a rātou.

17. Ā, ko te tangata ka huri-kōtua ki a 
rātou ā taua rā – haunga ia hei nuka-ā-
pakanga, tūtaki ai rānei ki te rōpū rata - 
ka hoki ia me te riri pākaha a Allah, ā, 
ko Kehena te kāinga mōna. Koia hoki he 
wāhi hokinga kino rawa atu.

18. Ehara koutou i te hunga i patu 
iho i a rātou1 nā Allah rātou i patu iho. 
Ā, e te Poropiti, ehara koe i te tangata 
i maka kirikiri ki ngā hoariri, i te wā i 
makā e koe; nā Allah i maka2. I pērātia, 
kia whakamātautauria e Ia te hunga 
whakapono ki te whakamātautau rawe. He 
Atua Rongo-i-te-katoa a Allah, he Whai 
mātau nui noa atu hoki.

1. E pā ana tēnei ki te pakanga i tū ki Badr, i mea ai a Allah kia toa mai te hunga whakapono ngoikore,
ki runga i te hunga whakahori tino kaha, nā Tāna ringa ngaro.
2. I makā e te Poropiti Tapusa he kapunga o te kirikiri whaka te ope taua o te hunga whakahori; wawe tonu
i pūhia e Allah he tūpuhi, me te whakapohe i ō rātou karu, ā, i oma atu rātou e pōkīkī ana.

19. I pēnā nā koutou; ko Allah anake te 
Kaiwhakaruhi o te kau-papa o te hunga 
whakahori.

20. Koutou te hunga whaka-pono! 
mehemea e inoi ana koutou i te wikitoria, 
kua tae kē te wiki-toria ki a koutou. Ā, 
koutou te hunga whakahori, ki te papare 
koutou, ka pai kē mō koutou; engari ki 
te hoki koutou ki te whakariri, ka hoki 
Mātou hoki ki te whakawhiunga; ā, e kore 
tā koutou ope taua e whai mana ahakoa 
te tokomaha. Kei te hunga whakapono a 
Allah i ngā wā katoa.

R. 3.

21. Koutou e whakapono ana! kia 
whakarongo ki a Allah me Tāna Karere, 
ā, kaua e tahuri atu i a ia, i a koutou e 
rongo ana ki a ia.

22. Ā, kaua e pērā me te hunga i mea 
atu, ‘I rongo mai mātou,’ engari, kāore 
rātou i te rongo mai.

23. Kino rawa o ngā hanganga i te 
aroaro o Allah, ērā turi me ērā wahangū 
kāore i te whakaaro.

24. Me i kitea e Allah tētahi pai ki roto 
i a rātou, kua meinga e Ia kia rongo mai 
rātou. Ā, me i meinga e Ia kia rongo mai 
rātou, kua tahuri atu rātou ahakoa rā, e 
whakahawea ana.

25. Koutou e whakapono ana! kia 
whakarongo ki a Allah me te Karere ina 
karangatia e ia, kia hoatu e ia he ora hou 
ki a koutou. Ā, kia mōhiotia: e takoto ana 
a Allah ki waenganui i te tangata me tōna 
ngākau, ā, ki a Ia ka huia kou-tou.

26. Ā, me wehi ki te raruraru e kore 
e pā ki ngā kaimahi hē anake o koutou; 
ā, kia mōhiotia, he pākaha a Allah ki te 
whakawhiunga.

27. Kia mahara hoki ki te wā, i tokoiti 
ai koutou, i kitea hei hunga kahakore i te 
whenua; ā, i wehi ka hopukia koutou e te 
tokomaha. I whakaruru Ia i a koutou, i 
āwhina mai i a koutou nā Tāna poupou tino 
nui, ā, i hoatu kai pai, kia whakawhetai ai 
koutou.

28. Koutou e whakapono ana! kaua 
e whakatau ki te tinihanga i a Allah me 
Tāna Karere; ki te kore, ka tīmata koutou 
te tinihanga ki ngā mea kei a koutou hei 
Tiaki, me te āta mōhio anō. 

29. Ā, k ia mōhiot ia: he whaka-
mātauranga rā hoki ā koutou tāonga me 
ā koutou tamariki; ā, kei a Allah anake te 
utu tino nui.

R. 4.

30. Koutou te hunga whaka-pono! 
mena ka tika koutou ki a Allah, Māna 
e whakaputa he Tohu taiea mō koutou, 
Māna ā koutou kino e whakamatara atu i 
a koutou, ā, Māna ō koutou hara e muru. 
He tino nui hoki te manaaki a Allah.

31. Ā, k ia  mahara k i  t e  wā i 
whakangārahu ai te hunga whaka-hori 
ki te whakatiki i a koe ki tētahi wāhi, ki 
te whakamate rānei i a koe, ki te pei atu 
rānei i a koe. I te whakatakoto kaupapa 
rātou, i te whakatakoto kaupapa hoki a 
Allah. He pai rawa hoki a Allah o ngā 
kaiwhakatakoto kaupapa katoa. 

32. Ā, ina pānuitia atu ā Mātou kupu ki 
a rātou, e mea atu ana rātou, ‘Kua rongona 
e mātou; me i hiahia mātou, kua kōrerotia 
pēnātia e mātou hoki, koina ngā kōrero 
pūrākau noa iho o te hunga onamata.’

33. Ā, tērā tētahi wā i mea atu ai rātou, 
‘E Allah! kitemea heoi anō te Pono Nāu, 
kāore mātou i te wehi, uaina kōhatu ki 
runga i a mātou i te rangi, whakataua 
rānei he whiu pākaha ki a mātou.

34. Engari, e kore a Allah e whiu i a 
rātou, i a koe e noho ana i waenganui i a 
rātou, ā, e kore a Allah e whiu i a rātou, i 
a rātou e inoi ana i te murunga hara.

35. Hei aha e kore ai a Allah e whiu i a 
rātou? E ārai atu ana rātou i ngā tāngata 
i te Masjidil-Harām, ā, ehara rātou i ngā 
kaitiaki o taua Whare. Ko te hunga tika 
anake te kaitiaki o taua Whare. Engari 
kāore te nuinga o rātou i te mōhio.

36. Ehara tā rātou karakia tata ki te 
Whare ō Allah, hāunga ia te whakatangi-
ā-korowhio me te papaki-ā-ringa. Heoi 
anō, whiua mō tō koutou whakahori. 

37. Tūturu, e whakapau ana te hunga 
whakahori i ā rātou taonga ki te aukati i 
ngā tāngata i te ara o Allah. Ka whakapau 
tonu rātou i ngā rawa pēnā nā. Mō muri 
atu ka mau rātou i te auētanga; ā, taro rawa 
ka taea rātou. Ā, ko rātou e whakahori 
ana, ka huia ki rō Kehena, 

38. Kia wehewehea ai e Allah te hunga 
kino i te hunga pai; ā, kia tāpaetia ai ētahi 
wāhi o te hunga kino ki runga i ētahi atu, 
kohia ai te katoa, kia makā ki rō Kehena. 

Ko rātou hoki te hunga kua hinga noa.

R. 5.

39. Meatia atu ki te hunga whakahori: 
mena ka papare rātou i te whakariri, ka 
murua ngā hē o mua atu; ā, mena ka 
tukuruatia e rātou, kia mahara kua taka 
te tikanga o ngā iwi o mua atu. 

40. Ā, me whawhai ki a rātou kia 
mutu rā anō te raruraru, ā, ka wātea te 
Whakapono ki a Allah1 kia katoa. Ā, ki te 
papare rātou, e kite ana a Allah i ā rātou 
mahi.

41. Ā, ki hurikōtua rātou, kia mōhiotia, 
ko Allah tō koutou Kai-tiaki. Anō Tāna pai 
hei Kaitiaki! Anō Tāna pai hei Kaiāwhina!

WĀHANGA 10

42. Kia tino mōhiotia, ahakoa he aha ka 
kohia e koutou hei parakete taua, tāpuia te 
haurima mā Allah, me te Karere, me ngā 
whanaunga, me ngā pani, mā ērā hoki e 
hapa ana, e taka haere ana. Tohaina pēnā 
nā kitemea e whakapono ana koutou ki 
a Allah, ki tā Mātou i tuku iho ai ki tā 
Mātou Pononga2 i te Rā Furkana, i tūtaki 
ai ngā ope taua e rua. He pono, e taea ana 
e Allah ngā mea katoa Tāna e pai ai.

43. Ā, kia mahara ki te wā, i puni ai 
koutou ki kō mai o te tāwhārua, ko rātou 
ki ko atu o te tāwhārua. ā, ko te tira hoko 
i takoto ki te wāhi i raro i waenganui i a 
koutou, i a rātou. Mehemea i tango mahara

1. Arā, kia whakawātea rā anō ngā Whakapono katoa i tīmatatia e Allah, ahakoa o ngā Hūrai, o ngā
Karaitiana, o ngā Muslim.
2. Arā ki te Poropiti Muhammadsa

koutou ki te whawhai, kua rerekē koutou 
ki te tāima. Engari i tango mahara a Allah, 
kia tutuki i a Ia te take kua whakatakotoria, 
kia whakangaromia te rōpū i tika tā rātou 
whakangaromanga i runga i te tohenga 
mārama; ā, kia noho ora te rōpū i tika ā 
rātou noho ora i runga i te tohenga mārama.  
Tūturu, he Atua Rongo-i-te-katoa a Allah, 
he Whai mātau nui noa atu.

44. Me mahara hoki ki te wā i whakaatu 
ai a Allah i a rātou ki a koe i roto i tōu 
moemoea, iti iho i te tokomaha tūturu. 
Mena i whakaaturia rātou ki a koe hei nui 
te tokomaha, kua tāwiri rā hoki koutou, 
ā, kua tautotohe mō tē tino take. Engari i 
tohungia koutou e Allah. He Whai mātau 
tino nui Ia ki ngā mea o ngā ngākau. 

45. Waihoki tērā tētahi wā Nāna i 
whakaatu tō rātou tokomaha ki a koutou 
iti iho i te tokomaha tūturu, i tūtaki 
ai koutou ki a rātou. Waihoki Nāna i 
whakaatu tō koutou tokomaha iti iho ki 
tō rātou kitenga, kia tutuki ai i a Allah 
te take kua whakatakotoria e Ia. Āe rā e 
huria ana ngā take katoa ki a Allah.

R. 6.

46. Koutou e whakapono ana! ina tūtaki 
koutou ki tētahi ope taua, kia manawa-nui; 
ā, kia nui tō koutou mahara ki a Allah, kia 
riro ai i a koutou te angitu. 

47. Me whakarongo koutou ki a Allah 
me Tāna Karere, ā, kaua e tautotohe ki a 
koutou anō. Ki te kore, ka mau koutou i 
te tāwiri, ā, ka ngaro tā koutou wewehi.  
Kia manawanui, āe rā, kei te hunga 
manawanui a Allah i ngā wā katoa.

48. Ā, kaua e pērā i te hunga i puta atu i 
ō rātou kāinga e whaka-kake ana, e hiahia 
ana kia kitea e ngā tāngata. I te aukati 
rātou i ngā tāngata i te ara o Allah. Āe 
rā, e karapoti ana a Allah i ā rātou mahi.

49. Ā, tērā tātahi wā i whaka-atu ai a 
Hātana i ā rātou mahi kino hei tino pai ki 
a rātou; ā, i mea atu, ‘Āianei e kore koutou 
e taea e tētahi; tūturu, ko ahau tō koutou 
kaitiaki.’ Engari nō te putanga mai o ngā 
ope taua e rua he kanohi ki kanohi, ka 
hurikōtua ia, me te kī, ‘E wātea ana ahau 
i a koutou; e kite mai nei ahau i tā koutou 
kāore i te kite mai. E wehi nei hoki ahau 
ki a Allah; he pākaha a Allah ki te whaka-
whiunga.’

R. 7.

50. Ā, tērā tētahi wā i mea atu ai te 
hunga arero rua, rātou ko te hunga he 
mate kei roto i ō rātou ngākau, ‘Kua 
pōhēhē noa ngā tāngata whakapono i tō 
rātou Whakapono.’ Engari ko te tangata e 
whakawhirinaki ana ki a Allah, e mōhio 
ana, he Kaha rawa a Allah, he Whai 
whakaaronui hoki.

51. Me i taea e koe te kite atu ki ngā 
anahera ā tā rātou whakamate i te hunga 
whakahori! Ka kitea e koe aua anahera 
e pātukituki ana ō rātou tuara me ngā 
mata me te kī, ‘Whiua koutou ki te whiu-
ā-ngiha.’

52. ‘E pēnātia ana, mō ō rātou ringa 
i mahi ai i mua atu. Kāore a Allah i te 
whakahaere hē ki Āna pononga.’ 

53. E rite ana rātou ki te apataki a Parao, 
ki te hunga anō hoki o mua atu i a rātou. I 
whakahori rātou ki ngā Tohu a Allah. Nō 
reira i hopukia rātou e Allah mō ō rātou 
hara. Tūturu, he Kaha rawa a Allah, he 
Pākaha hoki Ia ki te whakawhiunga.

54. E pēnā ana, inā hoki kāore tā Allah 
he whakarerekē tētahi manaaki kua 
whakawhiwhia e Ia ki tētahi iwi, ā, tae 
noa ki te wā ka whakarerekē rātou i tō 
rātou ake āhua. He Atua Rongo-i-te-katoa 
a Allah, he Whai mātau nui noa atu hoki.

55. E rite ana rātou ki te apa-taki a 
Parao, ki te hunga hoki o mua atu i a 
rātou. I whakahori rātou ki ngā Tohu a tō 
rātou Ariki. Nā Mātou rātou i whakangaro 
mō ō rātou hara; ā, nā Mātou i toremi iho 
te apataki a Parao. I waiho rātou katoa hei 
hunga mahi hē.

56. Tūturu, kino rawa o ngā hanganga i 
te aroaro ō Allah ngā tāngata e whakahori 
ana. E kore rawa rātou e whakapono;

57. Ko rātou te hunga, i whaka-ū i tā 
rātou kawenata ki a koe. Engari ko tā rātou 
he whakataka i ā rātou kawenata i ngā wā 
katoa, ā, kāore rātou i te wehi.

58. Nō reira ki te whawhai koe ki a 
rātou, tītaria anō hoki ērā o rātou e tū ana 
ki muri i a rātou. Tērā pea ka tūpatoria 
rātou.

59. Ā, mehemea he hopohopo tōu, ka 
tinihanga tētahi iwi, kia ōrite tāu ki tā 
rātou mahi. Kāore a Allah i te aroha mai 
ki te hunga tinihanga.

R. 8.

60. Ā, kia kaua te hunga whaka-hori 
e pōhēhē: kua mau Mātou i a rātou. E 
kore rawa e taea e rātou te taupare atu i 
a Mātou.

61. Ā, kia takoto reri ki te ārai atu i 
ngā hoariri ki te nui rawa o tō koutou 
kaha, me te whakanoho i te rōpū o ngā 
hōia, me ngā hoiho kei ngā rohe whenua. 
Pēnā ka wehi ngā hoariri o Allah, me tō 
koutou hoariri, me ngā hoariri o ētahi 
atu tāngata. Kāore koutou i te mōhio ki 
a rātou; e mōhio ana a Allah ki a rātou.  
Ā, ko te mea ka whakapau kou-tou i runga 
i te ara o Allah, ka whakahokia ki a koutou 
kia katoa; ā, e kore koutou e hēngia.

62. Ā, mena ka aro mai rātou ki te 
rongomau, kia aro mai hoki koe ki tēnei, 
me te whakawhirinaki ki a Allah. He pono 
he Atua Rongo-i-te-katoa Ia, he Whai 
mātau nui noa atu hoki. 

63. Ā, mena ka whakatau rātou ki te 
tinihanga i a koe, he pono, ka nui a Allah 
mōu. Nāna nei koe i āwhina mai nā Tāna 
poupou nui, nā te hunga whakapono hoki.

64. Ā, Nāna nei i whakatupu matihere 
ki roto ki ō rātou ngākau. Mehemea 
i whakapaua e koe ngā mea katoa i 
te whenua, kua kore e taea e koe te 
whakatupu matihere ki roto ki ō rātou 
ngākau. Nā Allah i whakatupu matihere 
ki roto ki a rātou. Tūturu, he Kaha rawa 
Ia, he Whai whakaaronui hoki.

65. E te Poropiti! ka nui a Allah mōu, 
mō rātou hoki e aru atu ana i a koe o te 
hunga whakapono.

R. 9.

66. E te Poropiti! kia akiaki i te hunga 
whakapono kia whawhai rātou1. Ki te 
manawanui e rua tekau o ‘rātou2, ka taea 
e rātou te raupatu e rua rau o ngā hoariri; 
ā, ki te tū kotahi rau o rātou2, ka taea e 
rātou te raupatu kotahi mano o ngā tāngata 
whakahori, inā hoki he iwi mōhiokore 
rātou.

67. Āianei, kua whakamāmātia tō 
koutou kawenga e Allah, mō te mea e 
mōhio nei Ia, he ngoikore tō koutou3. 
Heoi anō, ki te manawa-nui kotahi rau o 
koutou, ka taea e koutou te raupatu e rua 
rau, ā, ki te tū koutou hei kotahi mano, ka 
taea e koutou te raupatu e rua mano nā te 
tukunga a Allah. He pono, kei te hunga 
manawanui a Allah i ngā wā katoa.

68. Ehara tēnei i te mana tika mō 
tētahi Poropiti ki te mau ki tētahi hei 
taurekareka, i te wā kāore he parekura 
nui i te whenua. E pīrangi ana koutou ki 
te painga o tēnei ao, otirā e pīrangi ana 
a Allah ki te painga o te Ao o muri ake 
nei mō koutou. He Kaha rawa a Allah, he 
Whai whakaaronui hoki.

69. Me i kore te murunga hara a Allah e 
whakaritea nō mua atu, kua pākia rā hoki 
koutou ki te whiu tino nui, hei tukunga iho 
o tā koutou i apo ai mā koutou.

70. Kainga ngā mea e tika ana, e pai 
ana, o tā koutou parakete taua; ā, me wehi

1. Mena i noho te hunga whakapono ki rō whare, ā, kāore i haere ake ki te whawhai, i te wā kua whakatika
kē te hoariri ki te whawhai i a rātou, kua urupatua rātou.
2. ‘Koutou’ ki te reo Arapi
3. Kāore i rawaka ā rātou kai, ā rātou rākau o te riri, ā rātou hoiho, i taua wā.

ki a Allah, ahakoa he nui te murunga hara 
a Allah, ā, he auau tonu Tōna tohu tangata. 

R. 10.

71. E te Poropiti! kia mea atu ki ngā 
taurekareka kei ōu ringa, ‘Mena ka kitea e 
Allah tētahi pai ki roto ki ō koutou ngākau, 
Māna e hoatu ngā mea ki a koutou, pai 
atu i ngā mea kua tangohia i a koutou, ā, 
ka murua e Ia ō koutou hara. He nui te 
murunga hara a Allah, he auau tonu Tōna 
tohu tangata.’

72. Ā, ki te tango mahara rātou ki te 
tinihanga i a koe, i whakatau pēnā nā ki te 
tinihanga i a Allah i mua atu hoki; ā, Nāna 
ō rātou kaha i whakakore. He Whai mātau 
hoki a Allah, Whai whakaaronui hoki.

73. Tūt u r u ,  ko rātou i  whaka-
pono, i heke atu i ō rātou kāinga, i 
takakawe i runga i te ara o Allah me ā 
rātou taonga, me ā rātou whaiaro, ā, i 
whakaruru i te hunga heke, i āwhina 
mai hoki i a rātou, he hoa ētahi o rātou 
ki ētahi atu. Ā, ko rātou i whaka-pono, 
engari kīhai i heke atu i ō rātou kāinga, 
kāore he takunga mō koutou kia whakahoa 
i a rātou, kia heke rā anō rātou. Ahakoa rā, 
ki te rapu āwhina rātou mō te Whakapono 
te take, āwhinatia rātou, engari kāore ki 
te iwi he tiriti ki waenganui i a rātou, i a 
koutou. He Koi hoki tō Allah kitenga i ā 
koutou mahi.

74. Ā, ko rātou e whakahori ana, 
he hoa ētahi o rātou ki ētahi atu. Ā, ki 
te kore koutou e mahi e ai ki koutou i 
whakaakona, ka tūrangaranga te whenua, 

ā, ka puta mai he raruraru tino nui. 

75. Ā, ko rātou i whakapono mai, i 
heke i ō rātou kāinga, i takakawe i runga 
i te ara o Allah, i whakaruru i te hunga 
heke, ā i āwhina i a rātou, ko rātou te 
hunga whakapono tika tonu. Mō rātou te 
murunga hara, me te kai pai whai hōnore 
tino nui.

76. Ā, ko rātou i whakapono i muri 
mai, i heke i ō rātou kāinga, i takakawe 
tahi i a koutou i runga i te ara o Allah, e 
kotahi ana rātou ki a koutou. Waihoki, e 
tata atu ana ētahi eweewe ki ētahi atu e ai 
ki te Pukapuka a Allah. He pono he Whai 
mātau a Allah ki ngā mea katoa.

9. AL -TAUBAH

Nā Allah tēnei Upoko i whakakite i muri tata i te whakakitenga o te Upoko 8. Kotahi rau 
e rua tekau mā ono ngā whiti o tēnei Upoko.

● I te tīmatanga o tēnei Upoko e pānuitia ana te rongo pai: ka taea ngā hoariri e whawhai 
ana ki te Poropiti a Allah me tāna apataki, ā, ka meinga rātou te whakapūmau i te tiriti ki 
te Poropiti.  Heoi, ki te ū rātou ki taua tiriti, ki ā rātou kawenata hoki, kaua rawa te hunga 
whakapono e takahi i aua mea. Engari ki te takahi rātou, me te whakatupu rarurau, me te 
whakatau kia urupatua te hunga whakapono i te whenua, e wātea ana te hunga whakapono 
ki te patu iho i a rātou, ahakoa ki hea ka kitea rātou. Engari ki te rīpenetā rātou, ā, ka mahi 
i ngā mahi pai, kia whakawātea ō rātou ara (whiti 5).

● Kua whakamāramatia i roto i tenei Upoko: kīhai te hunga whakapono i toa mai ki ō rātou 
hoariri i mua atu, nō te hiranga ake o ō rātou rākau o te riri, nō tō rātou tokomaha rānei. I 
toa mai rātou nō te inoi motuhake o te Poropiti Muhammadsa ki a Allah. 

Hei tauira te Pakanga i tū ki Hunaina, i roto rā i nui ake te tokomaha o te hunga whakapono 
i tō o rātou hoariri, ā, i kaha o rātou rākau o te riri. Heoi anō, i whakaaro ētahi o te hunga 
whakapono ka toa mai rā hoki rātou, inā hoki kua toa noa mai rātou i mua atu, i a rātou 
e tokoiti ana.  Engari i raupatua rātou e te hunga whakahori i te wāhanga tuatahi o taua 
pakanga.  Nō reira, i whakamōhiotia ki ērā tāngata i whakamanamana ki tō rātou tokomaha: 
‘Kua toa mai koutou ki runga i tō koutou hoariri i mua atu, nō te inoi motuhake o tō koutou 
Poropiti anake; ā, i tēnei rā, e kore tō koutou tokomaha e mana.’ I muri atu i te hinganga 
o te hunga whakapono i te wāhanga tuatahi o te pakanga, i riro i a rātou te wikitoria i te 
wāhanga tuarua o te pakanga, nō te inoi o te Poropiti a Allah, me tā rātou manawa-nui i te 
parekura.  

● I muri mai i te wikitoria i te wāhanga tuarua o te parekora, nā Allah i hoatu maha ngā 
mea ki te hunga whakapono hei parakete taua, i runga i Tōna manaaki ki a rātou. Engari 
i tupu mai tēnei manaaki a Allah i te pūhaehae ki roto ki ngā ngākau o te hunga arero rua 
kua uru ki roto ki te hunga whakapono.  I tīmata rātou te rererere i waenganui i te hunga 
whakapono me te hunga whakahori, me te whakapae i te Poropiti Tapusa mō te āhua o 
tāna tohanga i ngā parakete taua, ahakoa kīhai ia i tohatoha i te parakete i waenganui i ōna 
whanaunga. I tohaina te parakite e ia i waenganui i ngā tāngata i heke i Mekā ki Metina mō 
te take o Allah, ki ngā tāngata pōhara, ki ngā rawakore, ki ngā kaitangomana.  Heoi anō, 
kua whakatūpatoria i roto i tēnei Upoko: ka whakangaromia aua kaiwhakapae e Allah mō 
rātou i whakapae i te Poropiti Tapu, te Karere tika a Allah. 

● I te mutunga o tēnei Upoko ka kī a Allah mō Tāna Karere: 

‘Tūturu, i tae atu tētahi Karere ki a koutou, i roto i a koutou 
anō. He tino mamae ki tōna ngākau tā koutou raruraru; he anipa

nui tāna mō tā koutou oranga. He tino ngāwari ia ki te hunga 
whakapono, he auau anō hoki tōna tohu tangata.

(9:128)

1. 1E wātea ana a Allah rāua ko 
Tāna Karere i ērā kaikoropiko-ki-ngā-
whakapakoko e pūmau ana tā koutou 
kawenata ki a rātou. 

2. Heoi anō, e ngā kaikoropiko-ki-
ngā-whakapakoko,e wātea ana koutou te 
tāwhai i te whenua mō te wha marama. 
Engari kia tino mōhiotia: e kore e taea e 
koutou te whakakore i te kaha o Allah. Ka 
tino whakahaurarotia te hunga whakahori 
e Allah. 

3. I tēnei Rā o te Hajjil-Akbar, ā, i 
te aroaro o te whakaminenga katoa, e 
pānuitia nei te wātea-tanga o Allah me 
Tāna Karere i a koutou e koropiko ana 
ki ngā whakapakoko. Ā, ki te rīpenetā 
koutou, ka pai kē mō koutou. Engari ki 
te tahuri atu koutou, kia tino mōhiotia: 
e kore e taea e koutou te whakakore i te 
kaha o Allah. Ā, e te Poropiti, pānuitia 
te rongo o te whiu pākaha mō te hunga 
whakahori,

4. I tua atu i ērā kaikoropiko-ki-ngā-
whakapakoko o te hunga whakahori, e 
pūmau ana tā kou-tou kawenata ki a rātou, 
ā, kīhai rātou i taka ki a koutou, ā, kīhai 
i āwhina i tētahi iwi ki a koutou. Heoi, 
whakatutukia e koutou te kawenata ki a 
rātou ā tae noa ki te mutunga o tā rātou 
wā. E aroha ana hoki a Allah ki te hunga 
tika.

1. Koinei anake te Upoko kāore i te tīmata mai i te kupu:              arā, kāore i te tīmata mai i
runga i te ingoa o Allah.

Ngā Whiti 129

AL-TAUBA
(I whakakitea tēnei Upoko i muri mai i te Hijrā)

5. Ā, kia mutu i ngā Marama Tapu, 
me whawhai ki ērā kai-koropiko-ki-ngā-
whakapakoko i whakataka i te kawenata, 
ā, me patu i a rātou ki hea ka kitea rātou 
e koutou. Hopukia rātou, karapotitia 
hoki, tāwhangatia anō hoki kei ngā 
kuratōpuni katoa. Ā, mena ka rīpenetā 
rātou, ka whakarite i te Salāt, ā, ka utu i 
te Zakāt, whakawātea ō rātou ara. He nui 
te murunga hara a Allah, he auau tonu 
Tōna tohu tangata.

6. Ā, mena ka inoi atu tētahi 
kaikoropiko-ki-ngā-whaka-pakoko i tāu 
piringa, tukua he piri-nga ki a ia, ā tae noa 
ka rongona e ia te kupu a Allah. Mō muri 
atu, kawea ia ki tōna wāhi whakaruru, nō 
te mea he hunga mōhiokore rātou.

R. 2.

7. He pēhea te kawenata a ngā 
kaikoropiko-ki-ngā-whakapakoko ka 
kitea hei mea pono i te aroaro o Allah 
me Tāna Karere, i tua atu i te kawenata 
i whakapūmautia e koutou tata ki te 
Masjidil-Harām? Nō reira, me tū pono ki 
a rātou ā tae noa ki te wā ka tū pono rātou 
ki a koutou. E aroha ana hoki a Allah ki 
te hunga tika.

8. Pēhea tā rātou kawenata ka waiho 
hei pono? Ki te toa mai rātou ki a koutou, 
kāore rātou i te whakahōnore i tētahi 
kupu ki a koutou, ā, kāore i te whakarite 
i tētahi kawenga. E whakaahuareka ana 
ō rātou mangai ki a koutou, engari, e 
whakakāhore ana ō rātou ngākau; ā, ko te 
nuinga o rātou te hunga mahi kino.

9. E hoko atu ana rātou i ngā Tohu a 
Allah mō te utu iti, ā, e aukati ana i ngā 
tāngata i te ara o Allah. He kino hoki ā 
rātou mahi.

10. Kāore rātou i te whaka-hōnore i ngā 
kawenata ki te hunga whakapono, ā, kāore 
rātou i te whakarite i tētahi kawenga ki 
a koutou. Ko rātou hoki te hunga takahi 
tepe.

11. Ki te rīpenetā rātou, me te whakarite 
i te Salāt, me te utu i te Zakāt, he tēina 
rātou ki a kou-tou i te Whakapono. Pēnei, 
e whakamāramatia ana e Mātou ngā Kupu 
mō te hunga whai mātau. 

12. Ā, ki te whakataka rātou i ā rātou 
oati he mea whakapūmau e rātou, ā, 
ka taunu ki tō koutou Whakapono, me 
whawhai ki ngā rangatira o aua hunga 
whaka-hori; kāore hoki he tūranga o ā 
ratou oati. Tērā pea, ka papare i ā rātou 
mahi.

13. E kore rānei koutou e wha-whai ki 
te iwi kua whakataka i ā rātou oati, ā, i 
whakatau ki te pei atu i te Karere a Allah? 
Ko rātou rā te hunga i tūkino i a koutou i te 
tuatahi. Ka wehi rānei koutou ki a rātou? 
E tika atu ana kia wehi koutou ki a Allah, 
mehemea he hunga whakapono koutou.

14. Me whawhai ki a rātou. Mā Allah 
rātou e whiu ki ō koutou ringa, ā, ka 
whakahauraro i a rātou, ā, Māna koutou e 
āwhina ki a rātou, me te whakamārie i ngā 
ngākau o te hunga whakapono;

15. Ka tango Ia i te riri o ō rātou 
ngākau. Ko Tāna he tahuri mai ki te 

rīpenatā o te tangata ka paingia e Ia. He 
Whai Mātau nui noa atu a Allah, he Whai 
Whakaaronui hoki.

16. Kei te whakaaro rānei kou-tou, 
ka tukua wātea koutou, ā, kāore anō kia 
taiea i a Allah ērā o koutou i takakawe i 
runga i Tōna ara, ā, kīhai i mau ki tētahi 
hei hoa, he mea whakarere i a Allah me 
Tāna Karere me te hunga whaka-pono? E 
Mōhio ana a Allah ki ā koutou mahi.

R. 3.

17. Ehara mā ngā kaikoropiko- ki-ngā-
whakapakoko te whaka-haere i ngā whare 
o Allah. He kaiwhakaatu rātou ki tō rātou 
anō whakahori. Kua maumau noa ā rātou 
mahi, ā, ka noho rātou i te Ahi mō te wā 
tino roa. 

18. Tūturu, ko rātou anake e tika ana 
hei kaiwhakahaere o ngā whare o Allah, 
e whakapono ana ki a Allah me te Rā 
Whakamutunga, ā, e whakarite ana i te 
Salāt, e utu ana i te Zakāt, ā, kāore i te 
wehi ki tētahi i tua atu i a Allah. E tata 
ana, ka whakaurua rātou ki roto ki te 
hunga kua arahina tikatia.

19. Kei a koutou, e rite ana rānei te 
whakainu tangata ā tētahi i ngā rā o te 
Haj, me tāna whakahaere i te Masjidil-
Harām, ki te whakapono mai o tētahi atu 
ki a Allah me te Rā Whakamutunga, me 
tāna takakawe i runga i te ara o Allah? 
Kāore rāua e rite ana i te aroaro o Allah. 
Ā, kāore tā Allah he ārahi tika i te hunga 
mahi hē.

20. Ko rātou i whakapono mai, i heke 
i ō rātou kāinga, i takakawe i runga i te 
ara o Allah me ā rātou taonga, me ō rātou 
whaiaro, he tino nui tō rātou tūranga i te 
aroaro o Allah. Ko rātou tonu te hunga ka 
whiwhi i te angitu.

21. E pānui ana tō rātou Ariki i te rongo 
pai ki a rātou o Tōna tohu tangata me Tōna 
whakaahuareka ki a rātou, o ngā Māra 
pūmau tonu hoki whai mea papai; 

22. Ka noho rātou ki reira mō ake tonu 
atu. He pono, kei a Allah te utu tino nui. 

23. Koutou e whakapono ana! kaua 
e mau ki ō koutou mātua me ō koutou 
tuākana, tēina hei hoa ngākau, mehemea 
e aroha nei rātou ki te whakahori, kāore 
ki te whakapono. Ā, ko ērā o koutou ka 
mau ki a rātou hei hoa, ko rātou hoki te 
hunga mahi hē.

24. Me kī, ‘Mehemea ō koutou mātua, ā 
koutou tamariki, ō koutou tuākana-tēina, 
ā koutou wāhine, ō koutou whanaunga, me 
ngā rawa hei utu o ā koutou mahi, me te 
hoko e wehi nei koutou kei ngaro, me ngā 
whare pai o tā koutou hiahia, e arohatia 
ana e koutou nui atu i te aroha ki a Allah 
me Tāna Karere, me te takakawe i runga i 
Tōna ara, kia tatari atu, kia whakaputaina 
rā anō e Allah Tāna whakawā. Kāore tā 
Allah he ārahi tika i te hunga mahi kino.

R. 4.

25. Tūturu, i āwhinatia koutou e Allah 
maha ngā wā i ngā pakanga, i te Rā 
Hunaina hoki, i whakakake ai koutou ki tō 
koutou tokomaha. Engari, kīhai tō koutou 

tokomaha i whai hua mō koutou i te aha. 
Ahakoa te whānuitanga o te whenua, i 
kūiti mō koutou, ā, i whati atu koutou me 
te huri kōtua.

26. I muri mai, i whakataua e Allah 
Tōna rangimārie ki runga i Tāna Karere 
me te hunga whakapono. I tukua iho anō 
hoki e Ia ngā mano kāore i kitea e koutou; 
ā, i whiua e Ia ngā tāngata whakahori. 
Pēnā hoki te utu mō te hunga whakahori.

27. Mō muri atu, mā Allah e tahuri mai 
ki te rīpenetā o te tangata ka paingia e Ia. 
He nui te murunga hara a Allah, he auau 
tonu hoki Tōna tohu tangata.

28. Koutou e whakapono ana! e poke 
ana ngā kaikoropiko-ki-te-whakapakoko1. 
Heoi anō, kia kaua rātou e whakatata ki te 
Masjidil-Harām i muri atu i tā rātou tau 
nei. Mehemea e wehi ana koutou, e pā ai 
koutou i te pōnētanga, ka whaka-whai-
rawa a Allah i a kou-tou mā Tāna manaaki, 
ki te paingia e Ia. He Whai Mātau nui noa 
atu a Allah, he Whai Whakaaronui hoki.

29. Kia whawhai ki ērā o te iwi o te 
Pukapuka kāore i te whakapono ki a Allah 
me te Rā Whakamutu-nga, kāore i te mau 
tikakore ki tā Allah me Tāna Karere i 
pānui2 hei tikakore, ā, kāore i te aru atu 
ki te Whakapono tika. Me whawhai ki a 
rātou, kia utua rā anō e ō rātou ringa te 
Jizya me te ngohe anō.

1. I poke rātou mō tō rātou Whakapono kino, kāore mō tētahi āhua o ō rātou tinana.
2. Kāore tēnei mō te Iwi whānui o te Pukapuka mō ngā rā katoa, engari mō ērā o rātou i Arapia i waiho
hei hoariri ki ngā Muslim, e whakatupu raruraru ana ki reira.

R. 5.

30. Ka mea ngā Hūrai, ‘Ko Etera te 
tama a Allah,’ ā, ka mea ngā Karaitiana, 
‘Ko Mīhaia Ihu te tama a Allah.’ Koinei 
ngā kī noa iho o ō rātou māngai. E whai 
ana rātou ki te meatanga o te hunga 
whakahori o mua atu. Kia ngaro rātou i 
a Allah; ki hea e whakahurihia ana rātou?

31. Kua meinga e rātou ō rātou Tohunga 
me ngā Moke hei Atua i tua atu i a Allah; 
ā, e pēnā ana rātou mō te Mīhaia tama a 
Meri, ahakoa te whakahau ari ki a rātou, 
kia koropiko rātou ki te Atua Kotahi 
anake. Kāore he Atua, ko Allah anake. He 
Tapu Ia, ki runga ake i tā ratou e whakatau 
ana Mōna. 

32. E mea ana rātou kia tinei-tia te 
mārama o Allah ki te hau o ō rātou 
māngai; engari e pīrangi ana a Allah kia 
whakatutukia Tāna mārama, ahakoa te 
weti-weti o te hunga whakahori.

33. Nāna nei i tono Tāna Karere 
me te ārahitanga me te Whakapono 
tika, kia whakapuaretia te hiranga o 
taua Whakapono ki runga ake i ngā 
Whakapono katoa, ahakoa te wetiweti o 
ngā kaikoropiko-ki-ngā-whakapakoko.

34. E te hunga whakapono! he pono, e 
horomi ana te tokomaha o ngā Tohunga 
me ngā Moke i ngā taonga o te iwi, i runga 
i te tinihangatanga; ā, e aukati ana i te ara 
o Allah; e pūranga anō ana i te koura me 
te hiriwa, ā, kāore i te whakamahi i runga 
i te ara o Allah. Heoi, pānuitia te rongo o 
te whiu pākaha mō rātou.

35. Ā te rā e mura ai te Ahi a Kehena 
ki runga i aua koura me te hiriwa, e 
waitohungia ai ō rātou rae me ō rātou 
kaokao, me ō rātou tuara, me te kī, ‘Koinei 
mō tā koutou i pūrangi tonu ai mō koutou 
anō. Heoi, tangohia tā koutou i pūrangi 
tonu ai.’

36. Kotahi tekau mā rua ngā marama 
i te tau, e ai ki a Allah i te Pukapuka a 
Allah, nō te orokohanganga o ngā rangi 
me te whenua. I roto rā e wha marama e 
tapu ana. Koinei te tikanga pūmau tonu. 
Heoi, kaua e whakahaere hē ki ō koutou 
whaiaro i roto i aua marama. Ā, i ētahi 
atu marama me whawhai ngātahi ki ngā 
kaikoropiko-ki-ngā-whaka-pakoko, pērā 
me rātou e whawhai ngātahi ana ki a 
koutou. Ā, kia tino mōhiotia, kei te hunga 
tika a Allah i ngā wā katoa.

37. He pono, ko te nekehanga o tētahi 
Marama Tapu i te wāhi ū e tāpiri ana 
ki te whakahori, e kotiti kē ai te hunga 
whakahori. Ki a rātou e tika ana te 
nekehanga o te Marama Tapu i tētahi tau, 
ā, e tikakore ana i tētahi atu tau. E pēnā 
ana rātou kia whakatutukia ai te kaute o 
ngā Marama Tapu a tau he mea whakarite 
e Allah, ā, kia whakatikatia ai tā Allah i 
whakarite hei ‘tikakore’. Kua meinga te 
kino o ā rātou mahi hei tino pai ki a rātou. 
Kāore a Allah i te ārahi tika i te hunga 
whakahori.

R. 6.

38. Koutou e whakapono ana! he aha tā 
koutou, e tuohu ana koutou ki te whenua, 
me te āhua whakataumaha i a koutou anō 
ina kīa atu ki a koutou, ‘Puta mai i te ara 

o Allah takakawe ai,’. E aroha ana rānei 
koutou ki tēnei ao, nui atu ki te Ao o muri 
ake nei? E kore ngā painga i tēnei ao e 
whai mana i te Ao ō muri ake nei, hāunga 
ia kia iti noa iho.

39. Ki te kore koutou e puta mai 
takakawe ai, Māna koutou e whiu ki te 
whiu mamae, ā, ka whakakapi tētahi atu 
iwi mō tā koutou wāhi; e kore ai e taea 
e koutou te takakino i a Ia. E taea ana e 
Allah ngā mea katoa Tāna e pai ai.

40. Ki te kore koutou e āwhina mai i 
te Karere, e kore e mana, kua āwhinatia 
noatia mai ia e Allah i te rā i panaina ai 
ia i te kāinga e te hunga whakahori. I 
waiho ia hei kotahi o tokorua ki roto ki te 
Ana, ā, ka mea atu ki tōna hoa, ‘Kaua e 
pōuri, kei a tāua hoki a Allah.’ Nō reira, 
i whakataua e Allah Tōna rangimārie ki 
a ia; ā, i āwhinatia ia ki ngā mano kīhai 
i kitea e koutou; ā i whakaititia te kupu a 
te hunga whakahori. Tūturu, ko te kupu 
a Allah anake e rangatira ana. He Kaha 
Rawa a Allah, he Whai Whakaaronui 
hoki.

41. Kia puta mai, ahakoa te taimāmā o 
te patu, te taumaha rānei. Ā, kia takakawe 
i runga i te ara o Allah me ā koutou taonga 
me ō koutou whaiaro. Ka tino pai mō 
koutou ki te mōhiotia e koutou.

42. Mehemea i iti te pūmamao, ā, i 
ngāwari te haerenga, kua aru atu rātou 
i a koe. Engari i tino uaua ki a rātou te 
whakapau kaha. E oati ana rātou i runga i 
te ingoa o Allah, ‘Me i taea e mātou, kua 
haere tahi mātou i a koutou.’ E whakangaro 
nei rātou i ō rātou anō wairua; ā, kei te 

tino mōhio a Allah, he hunga ngutu tere 
rātou.

R. 7.

43. Kia murua tāu hē e Allah; he aha 
koe i whakaae ki tā rātou takunga? Me i 
kore e koe, kua mārama ki a koe, ko wai 
te hunga i pono mai, ā, kua mātauria e koe 
te hunga ngutu tere.

44. Kāore ērā e whakapono ana ki a 
Allah me te Rā Whaka-mutunga i te inoi 
atu ki a koe, kia whakawāteatia rātou i te 
takakawe i runga i te ara o Allah me ā 
rātou taonga me ō rātou whaiaro. Kei te 
tino mōhio a Allah ki te hunga tika. 

45. Ko rātou anake e inoi atu ana i te 
wāteatanga ki a koe, kāore i te whakapono 
ki a Allah me te Rā Whakamutunga. E 
rangirua ana ō rātou ngākau; heoi anō, he 
āwangawanga tonu tō rātou.

46. Mehemea i tango mahara rātou ki 
te puta mai i ngā whare whawhai ai, kua 
takatū rātou mō te haerenga. Engari kīhai 
a Allah i pai mai kia whakatika rātou ki te 
haere; ā, i tukua rātou kia takoto takamuri. 
I kīa atu ki a rātou, ‘Noho me te hunga e 
noho whare ana.’

47. Mehemea i puta mai rātou me koutou, 
kua tāpiritia e rātou he kaumingomingo mō 
koutou; ā, kua rererere rātou i waenganui i 
a koutou, me te whakatupu ngangare noa 
iho. Ko tētahi, kei roto i a koutou tērā anō 
ētahi, tino kaikaha ki te whai taringa ki a 
rātou. Āe rā, kei te tino mōhio a Allah ki 
te hunga mahi hē.

48. I rapu raruraru rātou i mua atu hoki, 
me te whakapōhēhē i ngā take māu, kia 
mārama rā anō te Pono, ā, ka puta mai te 
whakawā a Allah i kinongia e rātou.

49. Tērā anō tētahi o rātou, e inoi 
ana, ‘Whakawāteatia mātou, ā, kia kaua 
mātou e raruraru.’ Kia tūpato! kua taka kē 
rātou ki roto ki te raruraru. He pono, ka 
karapotitia te hunga whakahori e Kehena 
i ngā taha katoa.

50. Ki te pā mai tētahi pai ki a koe, ka 
pōuri rātou, ā, ki te pā mai tētahi aituā, 
ka mea atu ai, ‘I te whakahaere mātou i ā 
mātou take ake anō, nō mua atu;’ ā, ko tā 
rātou he tahuri atu e koa ana.

51. Me kī, ‘E kore tētahi aituā e pā mai 
ki a mātou, i tua atu i tā Allah i whakarite 
ai mō mātou. Ko Ia tō mātou Kaitiaki; 
heoi anō, kia whakawhirinaki te hunga 
whakapono ki a Allah anake.’ 

52. Me kī, ‘E tūmanako nei koutou, 
ka puta mai kotahi o e rua mea pai mō 
mātou1. Engari e tūmanako nei mātou ka 
pākia koutou ki te whiu a Allah, ahakoa 
ki Ōna ake ringa, ki ō mātou ringa rānei. 
Heoi anō, kia tatari atu; e tatari anō ana 
mātou me koutou. 

53. Me kī, ‘Ahakoa whakamahi taonga 
koutou i runga i te ngākau-nui, i te 
ngākaukore rānei, e kore rawa tā koutou e 
manakohia. He hunga mahi kino rā hoki 
koutou.’

54. Kīhai ā rātou whakamahi taonga i 
manakohia, mō tō rātou whakahori ki a 

1. Arā, tō mātou mate hōnore hei maretire, tō mātou wikitoria rānei i te pakanga.

Allah rāua ko Tāna Karere. Kīhai rātou 
i te whakarite Salāt, haunga ia i runga 
i te māngere hōnia, ā, kīhai rātou i te 
whakamahi taonga, engari e korongatā 
ana.

55. Heoi, kia kaua ā rātou tao-nga me ā 
rātou tamariki e mīharotia e koe. E hiahia 
ana a Allah kia whiua rātou ki aua mea i 
te ao nei, ā, kia tangohia ō rātou wairua i 
a rātou e whakahori ana.

56. E oati ana rātou i runga i te ingoa o 
Allah: e kotahi ana rātou ki ki a koutou. 
Engari ehara rawa rātou e kotahi ana ki a 
koutou; he hunga ngākau tāwiri noa iho 
rātou.

57. Mena ka kitea e rātou he rerenga, 
he ana rānei, he piringa rānei, ka tahuri rā 
hoki rātou ki taua wahi me te rere tīwēwē 
anō.

58. Ā, nō waenganui i a rātou tērā anō 
ētahi, e whakapae ana i a koe mō ngā 
atawhainga rawakore. Ki te hoatu koe 
tētahi wāhi o taua mea ki a rātou, ka koa 
rātou; ki te kore, ka riri tonu atu rātou. 

59. Me i manawareka rātou ki tā Allah 
me Tāna Karere i hoatu ai ki a rātou, me 
i mea atu, ‘Ka nui a Allah mō mātou, 
ka hōmai e Ia he wāhi o Tāna ranea ki a 
mātou, ka pērātia e Tāna Karere hoki; ā, 
e aro tonu ana mātou ki a Allah,’ kua pai 
kē mō rātou. 

R. 8.

60. Mā ngā rawakore ngā mea atawhai, 
mā rātou e hapa ana, mā rātou hoki e 

whakahaere ana i aua mea, mā te hunga 
me tino whakamārie ō rātou ngākau, 
mā ngā mōkai kia haere noa, mā ngā 
tāngata nama, mā ngā utunga i runga i 
te ara o Allah, ā, mā ngā tāngata haere. 
He whakaritenga nā Allah tēnā. He Whai 
Mātau nui noa atu a Allah, he Whai 
Whakaaronui anō hoki.

61. Ā, nō waenganui o rātou tērā anō 
ētahi, e tūkino ana i te Poropiti, ā, e mea 
ana, ‘He whai taringa ia ki te katoa.’ Me 
kī, ‘He pai tāna whai taringa mā koutou. 
E whakapono ana ia ki a Allah, e whakaae 
ana ki te hunga whakapono; he tohu 
tangata hoki tōna ki te hunga whakapono 
o koutou.’ He pākaha hoki te whiu mō ngā 
tāngata e tūkino ana i te Karere a Allah. 

62. E oati ana rātou i runga i te ingoa o 
Allah ki te whakaahua-reka ki a koutou. 
Engari e tika atu ana kia whakaahuareka 
rātou ki a Allah me Tāna Karere, mehemea 
he hunga whakapono rātou. 

63. Kāore rātou i te mōhio: he Ahi-ā-
Kehena mō te tangata e ātete ana i a Allah 
me Tāna Karere, ā, ka roa tāna noho i 
roto? He whakamā tino nui hoki tēnā.

64. E hopohopo ana te hunga arero rua, 
kei whakaputaina ē Allah he Upoko i te 
Pukapuka, e whakaatu ana i ngā whakaaro 
o ō rātou ngākau. Me kī, ‘Me taunu tonu; 
ka whakaaturia rā hoki e Allah tā koutou 
e hopohopo ana.’

65. Ki te pātai atu koe i a rātou, mā 
rātou e kī, ‘I te kōrerorero, i te tākaro noa 
iho mātou.’ Kia uīa atu, ‘I te taunu rānei 
koutou ki a Allah, me Āna Tohu me Tāna 
Karere?

66. ‘Kaua e whakaputa i tētahi takunga. 
I whakahori hoki koutou i muri mai i tō 
koutou whakapono. Ki te murua e Mātou 
te hara o tētahi rōpū o koutou, e taea ana 
anō hoki e Mātou te whakawhiu tētahi atu 
rōpū; inā hoki ko rātou te hunga hara.’

R. 9.

67. Ko ngā tāne arero rua, me ngā 
wāhine arero rua, e pā ana ētahi o rātou 
ki ētahi atu. E whakahau ana rātou i te 
mahi kino, e whakakāhore ana i te mahi 
pai, ā, kāore ō rātou ringa i te whakamahi 
mea atawhai. I wareware rātou ki a Allah, 
heoi anō, i wareware Ia ki a rātou. Ko te 
hunga arero rua tonu te hunga mahi kino.

68. Kua whakaaria e Allah te Ahi-
ā-Kehena ki ngā tāne arero rua me ngā 
wāhine arero rua, ki te hunga whakahori 
hoki. Ka roa tō rātou noho i roto, ā, ka nui 
mō rātou. Kua kangā rātou e Allah, Ka ū 
hoki te whiu mō rātou,

69. Pērā i tō te iwi o mua atu i a 
koutou. I kaha atu rātou i a koutou, i nui 
atu ā rātou taonga me ā rātou tamariki. I 
whiwhi painga rātou ki tō rātou korahi; ā, i 
whiwhi painga koutou ki tō koutou korahi, 
pērā i whiwhi painga te hunga o mua atu 
i a koutou. I te whakapau ngoi kou-tou 
ki ngā mea parau noa, pērā me rātou i te 
whakapau ngoi. Kua maumau noa ā rātou 
mahi i te ao nei, me te Ao ō muri ake nei. 
Ko rātou tonu te hunga i hinga noa. 

70. Kīhai rānei i pā ki a rātou te rongo 
o te hunga o mua atu i a rātou: o te iwi 
o Noa, o ngā Aate, o ngā Tamūtu, o te 

iwi o Aperahama, o te hunga o Miriana, 
o ngā pā kua huripokina? Kua tae atu ō 
rātou Karere me ngā Tohu mārama ki a 
rātou. Kāore tā Allah he whaka-haere hē 
ki a rātou, engari i te hē rātou ki ō rātou 
anō whaiaro. 

71. Ko ngā tāne whakapono me ngā 
wāhine whakapono, he hoa ētahi o rātou 
ki ētahi atu. E whakahauhau ana rātou i 
te mahi pai, e whakakāhore ana i te mahi 
kino. E whakarite ana rātou i te Salāt, e 
utu ana i te Zakāt, ā, e āta whakarongo 
ana ki a Allah me Tāna Karere. Ko rātou 
rā te hunga, ka uhia ki te tohu tangata o 
Allah. Tūturu, he Whai Mana nui a Allah, 
he Whai whakaaronui hoki.

72. Kua whakaaria e Allah ngā Kāri 
mō ngā tāne whakapono me ngā wāhine 
whakapono, kei raro ngā awa e rere ana. 
Ka noho rātou ki reira mō ake tonu atu. 
Mō rātou hoki ngā whare tino pai ki rō 
Kāri pūmau tonu, me te manawareka o 
Allah hei mea nui rawa atu. Koinei hoki 
te angitu tino nui.

R. 10.

73. E te Poropiti! kia takakawe ki te 
hunga whakahori, ki te hunga arero rua 
hoki; ā, kia mārō ki a rātou. Ko Kehena tō 
rātou kāinga. Koia hoki he wāhi hokinga 
kino rawa atu.

74. E oati ana rātou i runga i te ingoa 
o Allah: kīhai rātou i whakapuaki i tētahi 
kupu. I whakapuaki rā hoki rātou i te kupu 
whakahori; ā, i whakahori ki a Islām i 
muri mai i tō rātou whakapono. I tango 
mahara rātou ki ngā mea kīhai i taea e 

rātou. I kaikiri rātou ki tā Allah me Tāna 
Karere i whaka-whai-rawa ki te hunga 
whakapono i runga i Tāna manaaki. Ki 
te rīpenetā rātou, ka pai kē mō rātou; ā, 
ki te tahuri atu, mā Allah rātou e whiu ki 
te whiu pākaha i te ao nei, i te Ao ō muri 
ake nei hoki. Ā, e kore e kitea tētahi hoa, 
tētahi kaiāwhina mō rātou i te whenua.

75. Ā, nō waenganui o rātou tērā anō 
ētahi, i whakaari ki a Allah: Mena ka 
hōmai e Ia ngā mea papai ki a mātou i 
runga i Tāna manaaki, ka whakamahi 
atawhai rawakore mātou, ā, ka riro hoki 
mātou he hunga tika. 

76. Engari nō Tāna whaka-whiwhinga 
i ngā mea papai i runga i Tāna manaaki, 
ka matapiko rātou, ā, ka tahuri atu e 
whakahawea ana. 

77. Nō reira hei whiunga Nāna i 
whakatō he wehewehenga ki roto ki ō 
rātou ngākau, kia pūmau ā tae noa ka 
tūtaki rātou ki a Ia, mō rātou i whakataka 
i te kawenata ki a Allah, ā, i rūpahu tonu.

78. Kīhai rānei rātou i mōhio: e mātau 
ana a Allah ki ō rātou muna me ā rātou 
rūnanga ngaro, ā, he Whai Mātau nui noa 
atu a Allah ki ngā mea kāore anō kia kitea.

79. Ko rātou e whakapae ana i ērā 
tāngata whakapono e whaka-mahi ana 
mea atawhai rawakore i runga i ō rātou 
ngākau-nui, i ērā tāngata hoki he moni 
utunga noa iho ā rātou tāonga, ā, e taunu 
ana ki aua tāngata, mā Allah tā rātou 
taunumanga e whakautu. He pākaha hoki 
te whiu mō rātou.

80. Ahakoa inoi atu koe i te murunga 
hara mō rātou, e kore rānei e inoi atu mō 
rātou, e kore rawa ō rātou hara e murua e 
Allah - ahakoa he whitu tekau atu āu inoi 
mō rātou. Koinei mō tō rātou whakahori 
ki a Allah me Tāna Karere; kāore tā Allah 
he ārahi tika i te hunga mahi kino.

R. 11.

81. Ko rātou i māhue atu, e koa ana 
ki tā rātou noho ki muri, he whakatuma 
ki te Karere a Allah. I koto rātou ki te 
takakawe i runga i te ara o Allah me ā 
rātou taonga me ō ratou whaiaro. I mea 
atu ki ngā tāngata, ‘Kaua e haere whaka-
mua, he tino wera te rangi.’ Me kī, ‘He nui 
noa atu te wera o te Āhi-ā-Kehena,’ me i 
mōhiotia e rātou!

82. Kia poto tā rātou katanga, ā, kia nui 
tā rātou tangi, hei utu o ā rātou mahi.

83. Mena ka whakamahia e Allah, kia 
hoki koe ki tētahi rōpū o rātou, ā, mena ka 
mea atu rātou ki a koe, kia tukua rātou ki 
te haere tahi i a koe, me kī ‘E kore rawa 
koutou e tukua kia haere me ahau; ā, e 
kore rawa e tukua kia whawhai tahi i ahau 
ki ngā hoariri. I te tuatahi i pai koutou 
ki te noho ki muri; heoi, noho tonu me te 
hunga e noho ana ki muri.’ 

84. Ā, kaua e arataki i te Inoi Nehunga 
mō tētahi o rātou ina mate atu; ā, kaua e tū 
kei ō rātou ruamate. He pono, i whakahori 
rātou ki a Allah me Tāna Karere; ā, i mate 
atu hei hunga mahi kino.

85. Ā, kia kaua ā rātou taonga me ā 
rātou tamariki e mīharotia e koe. E hiahia 

ana a Allah kia whiua ai rātou i tēnei tonu 
ao, ā, kia tangohia ō rātou wairua i a rātou 
e whakahori ana.

86. Ā, ia tuwhiritanga o tētahi Upoko 
i te Pukapuka e whakahau ana, ‘Me 
whakapono ki a Allah, me takakawe hoki 
i te taha o Tāna Karere!’ e mea atu ana ō 
rātou tāngata whai rawa ki a koe, ‘Tukua 
kia noho mātou me te hunga e noho ana 
ki muri.’

87. I tatū ō rātou ngākau ki te noho kei 
ngā wāhine; ā, i hīria ō rātou ngākau; heoi, 
kāore ō rātou whakaaro.

88. Engari e takakawe ana te Karere, 
rātou ko te hunga i whakapono tahi i a ia 
me ā rātou taonga, me ō rātou whaiaro. 
Mō rātou ngā painga, ā, ko rātou te hunga 
ka whiwhi ki te angitu.

89. Kua whakaritea mai e Allah ngā 
Kāri mō rātou, kei raro ngā awa e rere ana; 
ka noho rātou ki reira mō ake tonu atu. He 
angitu tino nui hoki tēnā.

R. 12.

90. Ā, nō waenganui o ngā Arapi-o-te-
koraha i tae atu ngā kaiwhakaputa o te 
takunga, e inoi ana tukua rātou kia noho 
ki muri. Ā, i noho ki muri ngā tāngata i 
rūpahu ki a Allah me Tāna Karere. Ka pā 
rā hoki he whiu pākaha ki ērā o rātou i 
whakahori. 

91. Engari, kāore he hara tō te hunga 
ngoikore, me te hunga e tūroro ana, me te 
hunga kāore ā rātou mea ki te whakamahi 
i runga i te ara o Allah, kitemea e pono 

ana rātou ki a Allah me Tāna karere; kāore 
he takunetanga ki a rātou e mahi pai ana. 
He nui hoki te murunga hara a Allah, he 
auau tonu Tōna tohu tangata.

92. Waihoki, kāore he hara tō te hunga, 
ina tae rātou ki a koe kia ekengia rātou, 
haria ai ki te parekura, ā, e kīa ana e 
koe, ‘Kāore i ahau waka e whakaekea ai 
koutou;’ ā, ka hoki atu rātou, me ō rātou 
karu e whakaheke roimata ana i te pōuri: 
kāore i a rātou tētahi mea ki te whakamahi 
i runga i te ara o Allah.

93. He pono, he whakawā ki ērā tāngata 
anake e inoi ana ki a koe kia whakawāteatia 
i te takakawe i runga i te ara o Allah, ā, 
ko rātou te hunga whai rawa. I tatū ō rātou 
ngākau ki te noho kei ngā wāhine. Nā 
Allah ō rātou ngākau i hīri; heoi, kāore ō 
rātou mātauranga.

WĀHANGA 11

94. Ka whakaputa takunga rātou, ā tā 
koutou hokinga ki a rātou he aha rātou 
i kore ai e haere ki te whawhai. Me kī, 
‘Kaua e whakaputa i tētahi takunga; 
e kore rawa mātou e whakapono ki a 
koutou; kua whakamōhiotia mātou e Allah 
mō koutou. E titiro ana hoki a Allah ki ā 
koutou mahi, ā, e pērā ana Tāna Karere. 
Mō muri rawa atu ka whakahokia koutou 
ki te Atua Whai Mātou ki ngā mea kāore 
anō kia kitea, me ngā mea e kitea ana; 
kātahi Ia ka whakamōhio ki a koutou ki 
ā koutou mahi.

95. Ka oati rā hoki rātou i runga i te 
ingoa o Allah ā tā koutou hokinga atu ki a 
rātou, kia arokore koutou ki tā rātou mahi. 

Heoi anō, arokoretia, inā hoki e poke ana 
rātou, ā, ko Kehena tō rātou kāinga, hei 
utu o ā rātou mahi. 

96. E oati ana rātou i tō koutou aroaro 
kia whakaae koutou ki a rātou. Ahakoa 
whakaae koutou ki a rātou, e kore rawa a 
Allah e whakaae ki te hunga mahi kino.

97. He tino pakeke ngā Arāpi o te koraha 
ki te whakahori, me te whanonga rua. He 
nui kē tō rātou hiahia kia kāore e mōhiotia 
e rātou ngā ture tā Allah i tuwheratia ki 
Tāna Kārere. He Whai Mātau nui noa atu 
a Allah ki te katoa, he Whai Whakaaronui 
hoki.

98. Ā, nō waenganui o ngā Arāpi-o-te-
koraha tērā anō ētahi, e whakaaro ana, 
he whiunga kau te whakamahinga o ngā 
taonga i runga i te ara o Allah; ā, e tatari 
ana ki te putanga mai o ngā raruraru ki a 
koutou. Engari rā ka puta mai te wā e tau 
ai ngā raruraru ki a rātou ake anō. He Atua 
Rongo-i-te-katoa a Allah, he Whai Mātau 
nui rawa atu hoki.

99. Ā, nō waenganui o ngā Arāpio te 
koraha tērā anō ētahi, e whakapono ana ki 
a Allah me te Rā Whakamutunga; ā, ki a 
rātou, ko te whakamahinga o ngā taonga 
i runga i te ara o Allah he ara mō tō rātou 
whakatatanga ki a Allah, he ara hoki o 
te inoi o te Karere o Allah mō rātou. Āe 
rā! he ara tēnā o tō rātou whakatatanga ki 
a Allah. Tika tonu, mā Allah e whakatau 
Tōna tohu tangata ki runga i a rātou. He 
nui te murunga hara a Allah, he auau tonu 
Tōna tohu tangata.

R. 13.

100. Ko te hunga tuatahi o ngā 
Muhājirin me ngā Ansār, me te hunga o 
muri mai i a rātou i aru atu i te pai rawa 
o ā rātou mahi, ko te katoa te hunga i 
whakaahuareka a Allah ki a rātou, ā, i 
whakaahuareka rātou ki a Allah. Kua 
whakaritea mai e Allah ngā Kāri mō rātou, 
kei raro ngā awa e rere ana. Ka noho rātou 
ki reira mō ake tonu atu. He angitu tino 
nui hoki tēnā.

101. Ā, nō waenganui o ngā Arāpi-
o-te-koraha pātata ki a koutou, tērā anō 
ētahi, he arero rua tā rātou whanonga; 
waihoki o ngā tāngata whenua o Metīna 
tērā ētahi kua pakeke tā ratou whanonga-
rua. Kāore koe i te mōhio ki a rātou; e 
mōhio ana Mātou ki a rātou. Ka takiruatia 
tā Mātou whakawhiunga i a rātou i tēnei 
ao; mō muri atu, ka hokia rātou ki te whiu 
tino nui.

102. Tērā anō ētahi atu, nāna i whāki 
mai ā rātou hara. I te whakananu rātou i ā 
rātou mahi pai ki ngā mahi kino. Tērā pea, 
ka aro mai a Allah ki tō rātou rīpenetā. He 
nui te murunga hara a Allah, he auau tonu 
Tōna tohu tangata.

103. E te Poropiti, tangohia mea 
atawhainga rawakore i roto i ā rātou 
taonga. E whakapaingia ai rātou e koe, 
ā, e horoia ai ō ratou ngākau kia mā. 
Ā, kia inoi ki a Allah mō rātou. Tūturu, 
ka whakaputa āu inoi he rangimārie mō 
rātou. He Atua Rongo-i-te-katoa a Allah, 
he Whai Mātau nui rawa atu.

104. Kāore rānei rātou i te mōhio, ko 
Allah anake te Kaiwhakaae o te rīpenetā 
o Āna pononga, ā, e tango ana i te atawhai 
rawakore? Tūturu, he kakama a Allah ki 
te tahuri mai ki te rīpenetā, he auau tonu 
hoki Tōna tohu tangata.

105. Me kī, ‘Kia mahi tonu koutou; 
he koi tō Allah kitenga i ā koutou mahi, 
ā, e pēnā ana Tāna Karere me te hunga 
whakapono. Ka whakahokia rawatia 
koutou ki te Atua Whai Mātou ki ngā 
mea kāore anō kia kitea, ki ngā mea hoki 
e kitea ana. Heoi, ka whakaatu Ia ki a 
koutou i ā koutou mahi.

106. Tērā anō ētahi atu, kua tukua 
he wā ki a rātou kia tatari atu ki te 
whakaritenga a Allah - kia whiua rānei 
rātou e Ia, kia manakohia rānei tō rātou 
rīpenetā e Ia. He Whai Mātau nui noa atu 
a Allah, he Whai Whakaaronui hoki. 

107. I hangā e rātou he mahite ki 
te tūkino i ngā tāngata, ki te hora i te 
whakahori, ki te whakatupu wehenga ki 
waenga-nui i te hunga whakapono, ā, ki te 
mau ki taua wāhi hei piringa mō te tangata 
e whawhai ana ki a Allah me Tāna Karere. 
He pono, mā rātou e oati mai, ‘Kīhai 
mātou i hiahia i tētahi mea, hāunga ia te 
painga.’ Engari e whakaatu ana a Allah, 
‘He hunga rūpahu rā hoki ratou.’ 

108. E te Poropiti! Kaua e tū ki roto 
i taua mahite. He pono, ko te mahite i 
whakatakotoria te tūāpapa i runga i te 
tika, mai i te rā tuatahi, e tika atu ana kia 
tū koe ki reira Inoi ai; inā hoki, kei roto 
ngā tāne, e tino hiahia ana kia meinga 
rātou kia mā. E aroha ana hoki a Allah ki 
te hunga ngākau mā. 

109. He pai kē rānei te tangata i 
whakatakoto i te tūāpapa o tōna whare 
i runga i te tika ki a Allah me Tōna 
whakaahuareka, i te tangata i whakatakoto 
i te tūāpapa o tōna whare kei tētahi pito, 
meake ngahoro tahi i a ia ki roto ki te Āhi-
ā-Kehena? Kāore tā Allah he ārahi tika i 
te hunga mahi hē.

110. Ko te whare kua hanga e rātou ka 
whakaoho tonu i te rangirua ki roto ki ō 
rātou ngākau, i tua atu i te kēhi, ka hūhē ō 
ratou ngākau i te wehi ki a Allah. Tūturu, 
he Whai Mātau nui rawa atu a Allah, he 
Whai Whakaaronui hoki. 

R. 14.

111. Tūturu, kua hokona mai e Allah 
ngā whaiaro me ngā taonga a te hunga 
whakapono, ki te hoatu Pararaiha ki a 
rātou hei whakawhitinga. Ko tā rātou 
he whawhai i runga i te ara o Allah; e 
whakamate ana rātou, e whakamatea 
anō ana. Ko Tāna he kupu whakaari o te 
Pararaiha, i te Taurāh, me te Injīl, me te 
Kurānu. Ko wai e pono atu ana ki te kupu 
whakaari i tō Allah? Heoi anō, kia koa ki 
tā koutou hoko i whakapūmautia e koutou 
ki a Ia. Ko tēnei hoki te angitu tino nui.

112. Ko rātou e rīpenetā ana, e koropiko 
ana ki a Allah, e whaka-moemiti ana i a 
Ia, e taka haere ana i runga i Tōna ara, e 
tuoho ana, e tāpapa ana, e whakahau-hau 
ana i te pai, e whakakāore ana i te kino, ā, 
e tiaki ana i ngā tepe kua whakatakotoria e 
Allah, he hunga whakapono tūturu rātou; 
ā, pānuitia e koe te rongo pai ki te hunga 
whakapono.

113. Ehara i te mahi tika mā te Poropiti 
me te hunga whakapono kia inoi atu i te 
murunga hara mō ngā kaikoropiko-ki-
ngā-whaka-pakoko, ahakoa ko rātou ngā 
whanaunga tata ā, i te wā kua mārama: he 
hunga rātou he mea waitohu mō Kehena.

114. A, i inoia te murunga hara e 
Aperahama mō tōna papa i koropiko 
ki ngā whaka-pakoko mō tāna kupu 
whakaari ki tōna papa i mua atu. Engari 
nō te māramatanga he hoariri tōna papa 
ki a Allah, ka whakawātea ia i a ia ake i 
tōna kupu whakaari. He pono, i waiho a 
Aperahama hei tangata tino ngāwari, whai 
manawanui. 

115. Ehara i te tikanga a Allah kia 
whakawākia e Ia tētahi iwi i te hunga kua 
kotiti kē, i muri mai i Tāna ārahi tika i a 
rātou, i te wā kua tino whakamāramatia 
he aha ngā mea me tino pare atu e rātou. 
He Whai Mātau hoki a Allah ki ngā mea 
katoa.

116. Nā Allah te rangatira-tanga o ngā 
rangi me te whenua. Ko Ia te Kaihanga o 
te koiora, te Kaiwhakamate hoki. Tūturu, 
kāore he hoa, kāore he kaiāwhina mō 
koutou i tua atu i a Allah.

117. He pono, i tahuri mai a Allah ki te 
Poropiti, me ngā Muhājirin, me ngā Ansār 
i aru atu ki a ia i te wā o te pōnētanga, 
ahakoa i muri mai i te tino tatanga o ngā 
ngākau o tētahi rōpū o rātou kia parori 
kē. I muri mai, ka tahuri mai a Allah ki 
a rātou. He pono, he tino ngāwari a Allah 
ki a rātou, he auau tonu anō hoki Tōna 
tohu tangata.

118. I tahuri mai hoki Ia ki ngā 
tokotoru i māhue, ā i tae te wā kua whāiti te 
whenua ki a rātou ahakoa te whānuitanga; 
ā, i kūiti ō rātou wairua ki te āhuatanga, 
ka whakaaro rātou: kāore kau he rerenga 
i tua atu tā Allah. Kātahi ka tahuri mai a 
Allah ki tō rātou rīpenetā. He pono, he tere 
tā Allah tahuri mai ki te rīpenetā, he auau 
tonu Tōna tohu tangata.

R. 15.

119. Koutou e whakapono ana! kia 
tika ki a Allah, ā, kia takoto me te hunga 
whakapono.

120. Kīhai i tika mā te hunga o Metina, 
me ngā Arapi hoki o te koraha pātata ki 
a Metina, i tā rātou takoto ki muri, me te 
whakarere i te Karere a Allah. Waihoki 
kīhai i tika mā rātou ki tō rātou aroha mai 
i ō rātou ake whaiaro, nui atu i te aroha 
ki te Poropiti. He pono, mō ia matewai, 
mō ia matekai, mō ia uaua i runga i te 
ara o Allah, mō ia haerenga i runga i te 
ara e riri ai ngā tāngata whakahori, ā, mō 
ia parakete he mea riro i a rātou i ngā 
hoariri, e rekoata ana he mahi tino pai mō 
rātou. Ehara rawa i te tikanga a Allah, kia 
meinga e Ia te utu o te hunga mahi pai hei 
kore noa iho.

121. Waihok i mō ia o ā rātou 
whakamahinga taonga, ahakoa iti, ahakoa 
nui, ā, mō ia o ā rātou tāwhainga i te 
tāwhārua, he rekoata o te mahi pai mō 
rātou, kia utua rātou e Allah kia rite ki te 
pai rawa o ā rātou mahi. 

122. Kāore e taea e ngā tāngata 
whakapono kia puta ngātahi mai katoa o 

rātou ki te whakaako i te Whakapono. He 
aha tētahi rōpū o ia hapū o rātou e kore nei 
e puta mai ki te ako mai i te mātauranga 
o tō rātou Whakapono ki te whakatāpato 
i tō rātou hapū, ā tā rātou hokinga, kia 
whakaorangia ai rātou. 

R. 16.

123. Koutou e whakapono ana! kia 
whawhai ki ērā tāngata whakahori anō 
hoki e pātata ana ki a koutou; ā, kia kitea 
e rātou, e mārō ana koutou ki a rātou. Kia 
tino mōhiotia, kei te hunga tika a Allah i 
ngā wā katoa.

124. Ia tuwhiritanga o tētahi Upoko o 
te Pukapuka, e mea atu ana ētahi o rātou, 
‘Ko wai o koutou i kite mai i te nui haere 
o tōna Whakapono mā taua Upoko?’ 
Tūturu, i nui haere ai te Whakapono o te 
hunga whakapono, ko tētahi, mō rātou te 
rongo pai mō te rā e heke mai nei. 

125. Engari kē, e whakarahi ana ia 
Upoko hou i te pokenga o ērā tāngata, he 
mate kei roto i ō rātou ngākau, ā, e mate 
atu ana rātou i a rātou e whakahori ana.

126. Kāore rātou i te kite mai, e 
whakamātautauria ana rātou takitahitia, 
takiruatia rānei i ia tau. Ahakoa rā, kāore 
rātou i te rīpenetā mai, ā, kāore i te mau 
ki te kupu tūpato.

127. Ā, ia whakakitenga o tētahi 
Upoko o te Pukapuka, e titiro ana ētahi 
o rātou ki ētahi atu - metemea e ui atu 
ana mā ngā waitohu - ‘E kitea ana rānei 
koutou e tētahi?’ Muri ake nā, e huritua 
ana rātou. Kua huripokina ō rātou ngākau 
e Allah, nōtemea kāore ō rātou whakaaro. 

128. He pono, i tae mai he Karere ki 
a koutou i roto i a koutou anō. He tino 
mamae ki tōna ngākau tō koutou raruraru, 
he anipa nui tāna mō tā koutou oranga. He 
tino ngāwari ia ki ngā tāngata whakapono, 
he auau tonu hoki tōna tohu tangata. 

129. Ā, ki te tahuri atu rātou, me kī, 
‘Ka nui a Allah mōku. Kāore hoki he 
Atua, i tua atu i a Ia. E whakawhirinaki 
nei ahau ki a Ia anake; ā, ko Ia hoki te 
Ariki o te Torona tino nui.’

10. YūNUS

I tuwheratia tēnei Upoko o te Kurānu Tapu ki Mekā.
Kotahi rau, kotahi tekau ngā whiti o tēnei Upoko.

I te tīmatanga o tēnei Upoko e kitea ana he whakapotonga, ‘Alif-Lām-Rā’. Koinei te 
whakapotonga - ki te reo Arapi - o te kupu, ‘Ko Allah Ahau, e kite ana Ahau ki nga mea 
katoa’. 

● Ko te kaupapa matua o tēnei Upoko te kōrero mō te Poropiti Yūnusas (Poropiti Hona ki 
te reo Māori).  Heoi anō ko ‘Yūnus’ te ingoa o tēnei Upoko.

● Ki konei e pātai atu ana a Allah: he kē rānei ki te iwi a Yūnus (Hona) tā Mātou 
whiriwhiringa i tētahi tāne o tō rātou anō iwi mō tā Mātou kōrero atu ki a ia? Ki a rātou 
kīhai rawa a Allah i kōrero atu ki tētahi tangata. E mea atu ana e Allah, he kē tēnei hōnore 
ki a rātou, inā hoki, kīhai a Allah i kōrero atu ki tētahi o rātou mō te rā tino roa, mō te kino 
o ā rātou mahi.

● Kua kōrerotia i roto i tēnei Upoko mō tā Allah whakaritenga o tētahi  tāngata tika hei  شفيع  
‘Kaiwhakaputa o te inoi-wawao’ (whiti 4) nā te tukunga o Allah, kia tohe ia te take o tētahi 
tangata i te aroaro o Allah. Ko te Poropiti o te iwi e tika ana ki te tohe mō te tangata o tāna 
iwi, ina tukua e Allah. Engari ko Poropiti Muhammadsa te Kaiwhakaputa o te inoi-wawao 
mō ngā tāngata tika o ngā iwi katoa o te ao, nā te tukunga o Allah, ki te tohe i te aroaro o 
Allah; inā hoki, ko ia te Poropiti mō ngā tāngata katoa. Heoi anō, ko ia te Poropiti nui rawa.

● I te whiti 99 o tēnei Upoko te kupu pai mō te iwi a Yūnus (Hona) - inā hoki o ngā iwi 
o taua wā, ko te iwi a Yūnus Hona anake i whakaorangia e Allah mō tā rātou rīpenata me 
te whakatikatika o ā  rātou mahi. I te Upoko Hūd o muri atu, kua kōrerotia mō ngā iwi i 
whakangaromia mō tō rātou whakahori ki ngā Tohu o Allah me ā rātou mahi tutū.

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Alif Lām Rā (Ko Allah Ahau, he 
koi Tōku kitenga). Koinei ngā whiti o te 
Pukapuka whai whakaaronui.

3. He kē, he waraki rānei ki ngā 
tāngata: nā Mātou i kōrero atu ki tētahi 
tāne o tō rātou ake iwi, kia whakatūpato 
ia i a rātou, ā, kia pānui i te rongo pai 
ki te hunga whakapono: he pono tō rātou 
tūranga i te aroaro o tō rātou Ariki. Engari 
ka kī te hunga whakahori o rātou, ‘Kāore 
e kore, e mārama ana, he kaimahi mākutu 
ia noa iho.’ 

4. He pono, ko Allah tō koutou Ariki, 
Nāna i hanga ngā rangi me te whenua i ngā 
rā e ono. Kātahi Ia ka whakatau i a Ia ki 
runga i te Torona. Ko Tāna he whakahaere 
take i runga i te kaupapa tūturu. Kāore 
e taea e tētahi te whakaputa inoi wawao 
ki te tohe mō tētahi, hāunga ia nā Tāna 
tukunga. Pēnā hoki tō koutou Ariki. Heoi 
anō, kia koropiko ki a Ia. E kore oti koutou 
e mau ki tēnei kupu tohutohu? 

5. Tūturu, ka whakahokia kou-tou 
katoa ki a Ia. He pono tēnei kupu whakaari 
a Allah. Ko Tāna he oroko hanganga o 
tētahi mea, me te tukuruatanga o taua 
hanga-nga, ki te whakawhiwhi utu ki ngā 
tāngata e whakapono ana, e mahi pai ana. 

Ngā Whiti 110

YūNUS
(I whakakitea tēnei Upoko i mua atu i te Hijrā)

Ā, ko rātou e whakahori ana, he wai kōhua 
mā rātou hei inu, he whiu pākaha hoki mō 
tō rātou whakahori.

6. Nāna nei i hanga te rā hei aho 
kanapa, ā, ko te marama hei mārama 
whakaata, ā, Nāna i whakarite wāhanga 
mō te marama, kia mātauria ai e koutou 
te kaute o ngā tau, me te tatairanga o 
ētahi atu mea. Nā Allah i hanga aua mea 
i runga i te whakaritenga o te Pono. E 
whakamāramatia ana e Ia ngā Tohu mō te 
hunga whai mātau.

7. He pono, kei roto i te pō me te ao e 
tauwhiti tonu ana, kei roto hoki i ngā mea 
i hangā e Allah i ngā rangi me te whenua, 
tērā maha ngā Tohu mō te hunga tika.

8. He pono, ko ngā tāngata kāore i 
te tūmanako ki te tūtaki ki a Mātou, e 
manawareka ana ki te oranga o tēnei ao, ā, 
e nā ana ō rātou ngākau ki tēnei, waihoki, 
ko e mākūware ana rātou ki ā Mātou Tohu, 

9. Ko rātou katoa te hunga mō te Ahi, 
mō ā rātou mahi.

10. Tūturu, ko rātou e whaka-pono ana, 
ā, e mahi pai ana, mā Allah rātou e ārahi 
tika mō tō rātou whakapono. Ka rere ngā 
awa i rāro i tā rātou mana i ngā Kāri o ngā 
mea papai.

11. Ka pānui rātou ki reira, ‘E tō mātou 
Allah! He Tapu Koe,’ ā, ka waiho te 
‘Rangimārie’ hei tā rātou mihi ki reira. Ā 
te whaka-mutunga ka mea atu rātou, ‘Ki 
a Allah, ki te Ariki o ngā ao katoa ngā 
whakamoemiti katoa.’

R. 2.

12. Mehemea i tere tā Allah utu mō ngā 
mahi kino a ngā tāngata, rite tonu ki te 
tere o tā rātou tono painga mō rātou, kua 
pānuitia tō rātou tukunga iho. Ko te hunga 
kāore i te tūmanako ki te tūtakitanga 
ki a Mātou, e tukua ana e Mātou kia 
whakatuturi tonu, kia kotiti kē tonu. 

13. Ā, kia pā te aituā ki tētahi tangata, 
ka karanga mai ia ki a Mātou e takoto 
kaokao ana, e noho ana rānei, e tū ana 
rānei. Ā, kia tangohia e Mātou te aituā, 
ka pahure atu, metemea kāore kau ia kia 
karanga mai ki a Mātou i te wā o tōna 
aituā. Pēnā nā, e meinga ana mō te hunga 
takahi tepe, kia kitea e rātou ā rātou mahi 
hei tino pai. 

14. Anō te maha o ngā whaka-tupuranga 
i whakangaromia e Mātou i mua atu i a 
koutou! I mahi hē rātou ahakoa te taenga 
o ō rātou Karere me ngā Tohu mārama ki 
a rātou. E kore rawa rātou e whakapono. 
Pēnei tā Mātou utu ki te hunga ngau kē.

15. I muri mai i a rātou, nā Mātou 
koutou i whakatū hei whakakapi i te 
whenua, kia kitea e Mātou: ka pēhea tā 
koutou mahi.

16. Ia pānuitanga atu o ā Mātou whiti 
mārama o te kurānu ki a rātou, ka mea 
mai ai te hunga kīhai i tūmanako ki te 
tūtaki ki a Mātou, ‘Mauria mai he Kurānu, 
kē atu i tēnei, whakarerekētia tēnei rānei’. 
Me kī, ‘Kāore āku mana ki te whakarerekē 
i tēnei. Ko tāku he aru atu i ngā mea e 
whakakitea ana ki ahau.’ E wehi nei ahau 
ki te whiu ka puta mai ā te Rā Nui, mena 
ka whakatuturi ahau ki tōku Ariki.

17. Me kī, ‘Mehemea i pai a Allah, kāore 
tēnei Pukapuka kia pānuitia atu e ahau 
ki a koutou, ā, kāore kia whakamōhiotia 
e Ia ki a koutou. Tika tonu, kua roa noa 
mai tāku noho i waenganui i a koutou i 
mua atu i tēnei, e kore oti koutou e whai 
whakaaro?1

18. Ko wai hoki e nui atu nei te hē i tō 
te tangata e tito ana i te kupu parau i runga 
i te ingoa o Allah, e whakahorihori ana 
rānei ki Āna Tohu? Kāore kau te hunga 
hara i te whiwhi angitu.

19. E koropiko ana rātou ki ngā mea - i 
tua atu i a Allah - kāore e kaha ana ki te 
takakino i a rātou, ki te whakaputa painga 
rānei mō rātou. Ahakoa rā, e mea atu ana 
rātou, ‘Ko aua mea ngā kaiwhakaputa o 
te inoi wawao mō ā mātou take i te aroaro 
o Allah.’ Me kī, ‘Ka whakamōhio rānei 
koutou ki a Allah, mō tētahi mea kāore i 
mōhiotia e Ia i ngā rangi me te whenua?’ 
He Tapu Ia, he runga noa ake Ia i tā rātou 
e whakarite ana ki a Ia. 

20. I waiho ngā tangata hei iwi kotahi. 
Kātahi ka tīmata rātou te rerekē. Mehemea 
kāore te kupu a tōu Ariki i whakapuakina 
noa mai, kua whakaritea te take i rerekē 
tonu rātou i roto. 

21. E mea atu ana rātou, ‘He aha tētahi 
Tohu i kore ai e tukua iho ki a ia i tōna 
Ariki?’ Me kī, ‘He Whai Mana hoki a 
Allah ki ngā mea kāore anō kia kitea. Nō 
reira me tatari atu. E tatari atu nei ahau 
me koutou.

1. Kīhai rātou i whakaaro, i maha ngā tau i noho ai ia i waenganui i a rātou. Ā, i tapaina ia e ngā tāngata 
whenua, ko ‘Sudduq’ (Te tangata Pono rawa atu), ko ‘Amīn’ (Te tangata matatika) hoki. Ka taea rānei e
ia te tito i te Pukapuka i runga i te ingoa a Allah, e rūpahu ana? 



Wāhanga  11 UPOKO 10

303

Yūnus

R. 3.

22. Ā, ina whakataua e Mātou he tohu 
tangata ki runga i ngā tāngata i muri mai i 
tētahi raruraru kua pā ki a rātou, e tīmata 
ana rātou te whakangārahu kaupapa ki ā 
Mātou Tohu. Me kī, ‘He tere atu a Allah 
ki te whakangārahu kaupapa. He pono, e 
rekoata ana ā Mātou karere i tā koutou e 
whakangārahu ana.

23. ‘Ko Tāna he whakamahi kia tāwhai 
koutou i runga i te tua-whenua me te 
moana. I a koutou e eke waka ana, ā, e 
tōia ana taua waka e ngā matangi, e koa 
ana koutou. E pēnā ana, ā tae noa ka puta 
whakarere mai tētahi tūpuhi nui, ā, ka 
pōrutu ngā ngaru i ngā taha katoa. Kātahi 
ka whakaaro rātou: kua karapotitia rātou. 
Ā, ka karanga atu rātou ki a Allah, me 
te whakaū i tō rātou Whakapono ki a Ia, 
me te kī anō, ‘Mena ka whakaorangia 
mātou e Koe, ka riro mātou hei hunga 
whakawhetai.’

24. Engari, i Tāna whakaora i a rātou, 
e tīmata ana rātou te whakakeke i runga 
i te whenua. E koutou! Ki a koutou ake 
tā koutou whakakekenga. He poto noa 
iho te oranga o tēnei ao; mō muri atu ki a 
Mātou tō koutou hokinga. Kātahi Mātou 
ka whakamōhio ki a koutou ki ā koutou 
mahi. 

25. He pono, e rite ana te oranga o tēnei 
ao ki te wai e whakahekea ana e Mātou i te 
rangi. E uru ana he wāhi o te wai ki roto ki 
te otaota o te whenua e kainga ana e ngā 
tāngata me ngā kararehe. E pēna ana, ā tae 
noa ki te wā e whakarākei ana te whenua 
i a ia anō ki te kākahu otaota; ā, e tīmata 

ana ngā tāngata whenua te whakaaro: he 
whai mana rātou ki aua mea katoa. Ā, 
e puta mai ana tā Mātou whakaritenga 
i te pō, i te ao rānei; ā, e meinga ana e 
Mātou hei māra tapahia iho, metemea nei, 
kīhai i takoto ki reira i nanahi. Pēnei, e 
whakamāramatia ana e Mātou ngā Tohu 
ki te hunga e whakaaroaro ana.

26. E karanga ana a Allah ki te whare 
rangimārie, ā, e ārahi ana ki Tāna e pai ai 
ki te ara tika. 

27. He utu tino pai mō te hunga e mahi 
pai ana, he utu nui atu i tērā anō hoki. E 
kore rawa ō rātou mata e uhia i te pōuri 
me te whakamā. Ko rātou te hunga mō 
Pararaiha, ā, ka noho rātou ki reira mō ake 
tonu atu.

28. Ā, ko rātou e mahi kino ana, ka 
ōrite ō rātou utu ki te mahi i mahia; ā, 
ka whakahaurarotia rātou. E kore tētahi e 
whakaruru i a rātou ki a Allah, ā, ka uhia 
ō rātou mata, metemea nei ki te porohanga 
o te pōuri o te pō. Ko rātou hoki te hunga 
mō te Ahi; ā, ka roa tā rātou noho ki reira. 

29. Ā, kia mahara ki te rā, e huia ai 
rātou katoa e Mātou, ā, mā Mātou e mea 
atu ki te hunga i whakatū hoa-atua ki a 
Allah, ‘Tatari atu, koutou ko ō koutou hoa-
atua kei tō koutou wāhi.’ Ā, mā Mātou 
e whakatupu wehenga ki waenganui i a 
rātou. Ā, mā ō rātou hoa-atua1 e kī, ‘Kāore 
koutou i te koropiko ki a mātou. 

30. ‘Ka nui a Allah hei Kai-whakaatu 
ki waenganui i a mātou, i a koutou. He 

1. I waiho aua hoa-atua hei tāngata noa iho.

pono, i noho ware tonu mātou ki ā koutou 
koro-piko.’ 

31. Ka mōhiotia e ngā whaiaro katoa 
ki reira, i pēhea ngā mahi i te mahi tonu 
rātou; ka whakahokia rātou ki a Allah, ki 
tō rātou Ariki Pono, ā, ka ngaro ngā parau 
katoa i titoa e rātou. 

R. 4.

32. Pātaia atu, ‘Ko wai e whakarato 
ana i te kai mā koutou i ngā rangi me te 
whenua, ko wai e mana ana ki ngā taringa 
me ngā karu; ko wai e whakaputa ana i 
te mea ora i roto i te mea mate, ko wai e 
whakaputa ana i te mea mate i roto i te 
mea ora, ā, ko wai e whakahaere ana i ngā 
take i te Taiao?’ Mā rātou e kī, ‘Ko Allah.’ 
Me kī, ‘E kore oti koutou e mau ki te tika?

33. E pēnā ana a Allah, tō koutou Ariki 
Pono. He aha te toenga i tua atu i te Pono, 
hāunga ia te kotiti kētanga? Ki hea koutou 
e haria ana?

34. E pono ana hoki te kupu a tōu Ariki 
mō te hunga mahi tutū, arā, ‘E kore rawa 
rātou e whakapono.

35. Me pātai atu ki a rātou, ‘E kaha 
ana rānei tētahi o ō koutou hoa-atua ki 
te oroko hanganga o tētahi mea, me te 
tukuruatanga o taua hanganga?’ Me kī, 
‘Ko tā Allah he oroko hanganga, me te 
tukuruatanga o Āna hanganga. Ki hea e 
whakawaia ana koutou?’

36. Pātaia hoki, ‘Nō waenganui o ngā 
hoa-atua o tō koutou whakaaro tērā rānei 
tētahi, e ārahi ana ki te Pono? Me kī, ‘Ko 

Allah anake e ārahi ana ki te Pono. Nā 
wai te tika kia arumia atu - nā te Mea e 
ārahi ana ki te Pono, nā te mea rānei kāore 
i te mātau ki te ārahitanga, hāunga ia ina 
arahina e tētahi? He aha tā koutou? Pēhea 
tā koutou whakaritenga? 

37. E aru atu ana te nuinga o rātou 
ki te whakaaro noa. He pono, kāore te 
whakaaro noa e whakawātea ana i tētahi i 
te Pono. Tūturu, kei te tino mōhio a Allah 
ki ā rātou mahi.

38. E kore rawa e taea e tētahi te 
tito i tēnei Kurānu, i tua atu e Allah. E 
whakaatu ana tēnei Pukapuka i te pono 
o ngā whakakitenga o mua. Kei roto 
anō hoki te whakamāramatanga o ngā 
kaupapa o te Pukapuka. Kāore e kore, 
koinei nā te Ariki o ngā ao katoa. 

39. Kei te mea atu rānei rātou, ‘Kua 
titoa tēnei Korānu e te Poropiti?’ Me kī, 
‘Tena, titoa he Upoko o te Pukapuka kia 
rite ki te Upoko o tēnei Kurānu, me te 
karanga - i tua atu i a Allah – i ngā mano 
ka taea e koutou, mehemea e pono ana 
koutou.

40. Tūturu, e whakahorihori nei rātou 
ki ngā mea kīhai i taea e rātou te rarawhi 
i te mātauranga, ā, kāore anō te tikanga o 
aua mea kia mārama ki a rātou. I whaka-
horihori pēnā nā ngā tāngata anō hoki o 
mua atu i a rātou. Tirohia rā, i pēhea te 
tukunga iho o te hunga mahi hē . 

41. Ā, nō waenganui o rātou tērā anō 
tētahi e whakapono ana ki tēnei, tērā 
anō tētahi atu, kāore i te whakapono. 
Kei te tino mōhio tōu Ariki ki te hunga 
whakatutū raruraru.

R. 5.

42. Ā, ki te whakahorihori rātou i a 
koe, me kī, ‘Māku āku mahi, mā koutou 
ā koutou mahi. E wātea ana koutou i āku 
mahi, ā, e wātea ana ahau i ā koutou mahi.

43. Ā, nō waenganui o rātou tērā anō 
ētahi e whai taringa ana ki a koe. E taea 
ana rānei e koe kia whakarongo mai ngā 
taringa turi, i te wā kāore ō rātou mōhio?

44. Ā, nō waenganui o rātou tērā anō 
ētahi e titiro ana ki a koe. E taea ana rānei 
e koe te ārahi i ngā matapō, ina kāore ō 
rātou pūmanawa-ā-kitenga?

45. He pono, e kore rawa a Allah e 
whakahaere hē ki ngā tāngata; engari e 
whakahaere hē ana ngā tāngata ki ō rātou 
anō whaiaro.

46. Ā, kia mahara ki te rā, Māna rātou 
katoa e whakamine i muri atu i tō rātou 
mate rawa, ā, ka whakaaro rātou: kīhai 
rātou i noho i te whenua nui ake i te haora 
o te rangi; ā, ka pātai atu tētahi ki tētahi i 
tō rātou tautohu. He pono, i hinga noa te 
hunga kīhai i whakapono ki te tūtakitanga 
ki a Allah, ā, kīhai rātou i arahina tika-tia.

47. Ā, ahakoa whakaatu Mātou ki a koe 
ētahi o ngā mea e whakawehia ai rātou e 
Mātou, ka meinga rānei e Mātou kia mate 
atu koe i mua mai i te whakarite-nga o 
aua mea, ki a Mātou tō rātou hokinga. He 
Kaiwhakaatu hoki a Allah ki ā rātou mahi.

48. Tērā he Karere (Poropiti) mō ia 
iwi; ā, ā te taenga mai o tō rātou Karere 

ki a rātou, e whakaritea ana ngā take ki 
waenganui i a rātou i runga i te tika, ā, 
kāore rātou e hēngia ana.

49. Ā, e mea atu ana rātou, ‘Āhea te 
whakaritenga o taua kupu whakaari, 
mehemea e pono ana koutou?’

50. Me kī, ‘Kāore āku mana mō tōku 
whaiaro ki tētahi kino, ki tētahi painga 
rānei, hāunga ia ka paiingia e Allah. 
Tērā he wā mō ia iwi, ā, kia whakatata 
te mutunga o tō rātou wā, e kore e taea e 
rātou te whakaroa rā, te whakapoto rānei, 
ahakoa kia takitaro.

51. Me kī, ‘I whakaaro rānei koutou: 
mena ka puta mai Tāna whiu ki a koutou 
ā te pō, ā te awatea rānei, mā te aha ka tere 
te whatinga atu o te hunga hara? 

52. ‘Ka whakapono rānei kou-tou i muri 
atu i te putanga mai o te whiu? Āianei 
tētahi rerenga mō koutou? I te mea atu 
koutou i mua atu, kia whakahohorotia te 
whiu.’

53. Ka meatia atu ki te hunga mahi hē, 
‘Whiua koutou ki te whiu mau tonu. Ka 
whiua rānei koutou mō tētahi mahi, kē atu 
i te mahi i mahi tonu koutou?’

54. Kei te pātai atu rātou ki a koe, ‘He 
pono rānei te putanga mai o te whiu?’ Me 
kī, ‘Āe rā, e oati ana ahau i runga i te ingoa 
o Allah, he pono taua mea, ā, e kore e taea 
kia kore ai i a koutou.’

R. 6.

55. Ā, mehemea i ia tangata mahi hē, 

ngā mea katoa i te whenua, kua hoatu e 
ia hei utu, whakaorangia ai i te whiu. Kia 
kitea e rātou te whiu, ka huna haere rātou 
i tō rātou āwhititanga. Ka whakaritea te 
take ki waenganui i a rātou i runga i te 
tika, ā, e kore rātou e hēngia.

56. Kia tūpato! nā Allah ngā mea o ngā 
rangi me te whenua. Kia tūpato hoki! He 
pono te kupu whakaari a Allah. Engari 
kāore te nuinga o rātou i te mōhio.

57. He Kaihanga Ia o te koiora, 
he Kaiwhakamate hoki, ā, ki a Ia ka 
whakahokia rawatia koutou.

58. E te uri tangata, kua tae kē he kupu 
tohutohu ki a koutou, he rongoa mō te 
mate o ō koutou uma, he ārahitanga, he 
tohu tangata hoki mō te hunga whaka-
pono.

59. Me kī, ‘Koinei hei manaaki a Allah 
me Tōna tohu tangata. Nō reira kia koa 
rātou; he pai kē hoki tēnā i tā rātou e kohi 
ana i te ao nei.

60. Me kī, ‘Kāore rānei koutou i te 
whakaaroaro: Nā Allah i tuku iho te kai 
mā koutou; ā, nā koutou i whakarite ētahi 
o aua kai hei tika mā koutou, me etahi 
atu hei tikakore? Me kī, ‘Kua tukua rānei 
e Allah he mana ki a koutou mō tēnei 
wehenga? Kei te tito rānei koutou i te kupu 
teka i runga i te ingoa o Allah?

61. Ā te Rā Aranga ka pēhea te whakaaro 
o te hunga i tito kupu teka i runga i te 
ingoa a Allah? He nui hoki te manaaki a 
Allah ki runga i ngā tāngata; engari kāore 
te nuinga o rātou i te whakawhetai.

R. 7.

62. I ētahi wā, ina kāore tāu āhua e 
motuhake ana, kāore koe i te takitaki i te 
Kurānu; ā, koutou te hunga whakapono! 
Ā te wā kāore koutou e mahi pai ana, ko 
Mātou hei Kaiwhakaatu ki tā koutou e 
mahi ana. Kāore tētahi mea i te whenua 
i te rangi rānei e huna ana i a Allah, 
ahakoa kia rite ki te pakuriki te taimaha. 
Ā, kāore he mea iti iho i tērā, nui atu i tērā 
rānei, engari kua rekoatatia i te Pukapuka 
mārama.

63. Kia mahara! E kore rawa te mataku 
e pā ki ngā hoa o Allah, ā, e kore rātou e 
pōuri.

64. Ko rātou te hunga whaka-pono, e 
tika ana ki a Allah.

65. He rongo pai mō rātou i te ao nei, 
me te Ao o muri ake nei, ā, kāore te kupu a 
Allah e puta kē ana. Koinei hoki te angitu 
tino nui.

66. Ā, kia kaua te kupu o te hunga hara 
e whakapōuri i a koe; nā Allah ngā honore 
katoa. He Atua Rongo-i-te-katoa a Allah, 
he Whai Mātau nui noa atu hoki.

67. Kia tūpato! Nā Allah ngā mea katoa 
i ngā rangi,me te whenua; ā, ko rātou e 
karanga atu ana ki ētahi mea hei hoa-atua 
ki a Allah, kāore i te aru atu i aua hoa-
atua. E whai atu ana rātou i te whakaaro 
tupurangi noa iho; ā, ko tā rātou he mahi 
parau noa.

68. Nāna i hanga te pō hei haora mō 
tō koutou okioki me te ao hei wā kanapa. 

Tūturu, kei roto i ēnei ngā Tohu mō te 
hunga e āta whakarongo ana.

69. E mea atu ana ētahi o rātou, ‘Kua 
tangohia e Allah he tama tāne Māna.’ Hei 
aha? He Tapu Ia; kāore tētahi mea e matea 
ana e Ia; Nāna ngā mea o ngā rangi me te 
whenua. Kāore ā koutou kupu tautoko ki 
tēnei kī. Kei te mea atu rānei koutou i te 
kupu mō Allah kāore koutou i te mōhio?

70. Me kī, ‘Ko rātou e tito ana i te kupu 
parau i runga i te ingoa o Allah, kāore i te 
whiwhi angitu.’ 

71. He rangitahi noa iho te oranga o 
tēnei ao; mō muri atu, ki a Mātou tō rātou 
hokinga. Kātahi Mātou ka whakawhiu i 
a rātou ki te whiu pākaha, mō tā rātou 
whakahori.

R. 8.

72. Ā, whitia e koe te kōrero mō Noa ki 
a rātou, i tāna meatanga atu ki tōna iwi, 
‘E tōku iwi, mehemea e kino ana koutou 
ki tōku tūranga tairangaranga kei a Allah, 
ki tāku kupu tohutohu hoki ki a koutou 
i runga i ngā Tohu a Allah, māku te 
whakawhirinaki noa iho ki a Allah. Tēnā, 
kohia ō koutou kaha katoa, me ō koutou 
hoa-atua ki tokomaha e kore koutou e 
rangirua ki ō koutou kaha. Mō muri atu, 
me mahi i tā koutou e mea ana ki ahau, 
ā, kia kaua ahau e tukua he wā whakatā. 

73. ‘Ā, ki te tahuri atu koutou, kāore 
ahau i te inoi atu i tētahi utu ki a koutou. 
Kei a Allah anake tōku utu, ā, kua 
whakahaua ki ahau, kia ngohe katoa ki a 
Allah.’ 

74. Engari ka whakahorihori rātou ki a 
ia. Heoi anō, nā Mātou i whakaora a Noa 
me te hunga i eke tahi i a ia ki runga i 
te aaka, ā, i whakaū Mātou i a rātou hei 
whakakapi i te whenua; ā, nā Mātou i 
toromi iho ngā tāngata i whakahorihori ki 
ā Mātou Tohu. Titiro, i pēhea te tukunga 
iho o te hunga i whakatūpatoria!

75. I muri mai nā Mātou i tono ngā 
Karere ki tēnā, ki tēnā o ō rātou iwi. I 
tae rātou me ngā Tohu mārama. Engari 
kīhai rātou i whakapono ki ngā mea kua 
whakahorihori kē rātou i mua atu. E hīria 
ana pēnā nā e Mātou ngā ngākau o te 
hunga ngau kē. 

76. I muri mai i a rātou nā Mātou i tono 
a Mohi rāua ko Arona tahi me ā Mātou 
Tohu, kia haere rāua ki a Parao me āna 
rangatira. Engari ka whakakeke rātou. Ko 
rātou hoki te hunga mahi māhie.

77. I te putanga mai o te Pono i a Mātou, 
ka kī rātou, ‘Tūturu, he mākutu mārama 
noa iho tēnā.’

78. Ka kī a Mohi, ‘Pēnā rānei tā koutou 
mō te Pono i puta mai ki a koutou? He 
mākutu rānei tēnā? Kāore ngā kaimahi o 
te mākutu i te whiwhi angitu.

79. Ka mea rātou, ‘Kua haere mai rānei 
koe ki a mātou kia whakarere mātou i te 
tikanga o ō mātou tūpuna, whakanuia ai 
kōrua i te whenua? E kore rawa mātou e 
whakapono ki a kōrua.’

80. Ā, ka kī a Parao ki āna rangatira, 
‘Mauria mai ki ahau ngā tohunga mākutu 
katoa.’

81. Ā, nō te taenga o ngā tohu-nga 
mākutu, ka mea a Mohi ki a rātou, ‘Tena, 
me maka ā koutou mea mō te mākutu he 
mea takatū kia makaina.’

82. Ā, nō tā rātou makanga i ā rātou mea, 
ka kī a Mohi, ‘Ko te mea kua whakaputaina 
e koutou te whakapōhēhētanga o te kanohi 
noa iho. Ka whakakoretia hoki tēnā e 
Allah. Kāore te mahi o ngā kaimahi 
raruraru e whakatikatia ana e Allah.

83. ‘E whakaaturia ana e Allah te Pono 
mā Āna kupu, ahakoa kinongia e te hunga 
mahi māhie.’

R. 9.

84. Kīhai te iwi o Mohi i whakapono 
ki a ia - hāunga ia te torutoru o te 
whakatupuranga - i te wehi ki a Parao 
rātou ko āna rangatira, kei pā rātou i te 
raruraru tino pākaha. He pono, i waiho a 
Parao hei upoko tino mārō, ā, nō te hunga 
ngau kē.

85. Ā, ka mea a Mohi, ‘E tōku iwi, 
mehemea e whakapono nei koutou ki 
a Allah, me whaka-whirinaki ki a Ia, 
kitemea e ngohe katoa nei koutou ki a Ia.

86. Ka kī rātou, ‘Kei te whaka-whirinaki 
mātou ki a Allah. Heoi, e tō mātou Atua! 
kia kaua mātou e whakamātautauria mō te 
take o te hunga mahi hē;

87. ‘Ā, kia whakaorangia mātou i te 
hunga whakahori i runga i Tōu tohu 
tangata.’

88. Ā, nā Mātou i tono kupu ki a Mohi 
me tōna tuakana, ‘Me hangā e kōrua 
ngā whare i Ihipa mō tō kōrua iwi, ā, 
kia hanga i ō koutou whare e anga ana 
ki te Qiblā. Kia whakaritea e koutou te 
Salāt, ā, pānuitia te rongo pai ki te hunga 
whakapono.’

89. Ā, ka mea a Mohi, ‘E tō mātou 
Ariki! kua hoatu e Koe te ahurei nui, me 
ngā taonga i te ao nei ki a Parao rātou ko 
āna rangatira. E tō Mātou Ariki! koinei 
rānei kia whakakotititia e rātou ngā 
tāngata whānui i Tōu ara? E tō mātou 
Ariki! whakangaromia ā rātou taonga, ā, 
kia mārō ki ō rātou ngākau. E kore rātou e 
whakapono kia kitea rā anō e rātou, e tata 
ana te whiu pākaha.’ 

90. Ka kī te Ariki, ‘Kua whaka-aetia tā 
kōrua inoi. Nō reira kia titikaha, ā kaua 
rawa kōrua e whai atu i te ara o te hunga 
mōhiokore.’

91. Ā, nā Mātou i whakawhiti te uri 
o Iharaira i te moana. Kātahi ka whai a 
Parao rātou ko āna mano i muri i a rātou, 
e whakakeke ana, e hē ana, ā tae noa ka 
tata a Parao ki tōna toremi. Kātahi ia ka 
karanga atu, ‘E whakapono nei ahau: 
kāhore he Atua i tua atu i te Atua e 
whakapono ana ngā Iharaira, ā, ko ahau o 
te hunga e ngohe katoa ana ki a ia.’

92. Ka kī te Atua, ‘Ha! Āianei tōu 
whakapono? I te whakatuturi koe i mua 
atu, ā, i waiho o te hunga i whakatutū 
raruraru.

93. ‘Heoi, i tēnei rā ka whaka-orangia e 
Mātou tōu tinana noa iho; kia waiho koe 

hei tauira mō ngā tāngata o muri atu. He 
pono, e mākūware ana te nuinga o ngā 
tāngata ki ā Mātou Tohu.’ 

R. 10.

94. Ā, nā Mātou i hoatu kāinga pono 
ki te uri o Iharaira, i hoatu kai anō hoki 
o ngā mea papai ki a rātou. Kīhai rātou 
i rerekē ki a rātou anō, kia tae rā anō te 
mātauranga ki a rātou. Ā te Rā Aranga ka 
whakarite take tōu Ariki ki waenganui i a 
rātou, ki ā rātou mea i rerekē tonu. 

95. Ā, mehemea he āwanga-wanga tōu 
ki ngā kupu i tukua iho e Mātou ki a koe, 
me pātai atu ki ngā tāngata e pānui mai 
ana i te Pukapuka o mua atu i a koe. E 
pono ana rā hoki te kupu i puta mai ki a 
koe na tōu Ariki. Heoi, kaua e uru atu ki 
roto ki te hunga e rangirua ana. 

96. Ā, kaua e uru atu ki roto ki te hunga 
i whakahorihori ki ngā Tohu a Allah; ki te 
kore, ka riro koe tētahi o te hunga i hinga 
noa.

97. He pono,  ko te  hunga k ua 
whakapuakina he kupu a tōu Ariki o tō 
ratou kotititanga, e kore e whakapono, 

98. Ahakoa te putanga mai o ngā Tohu 
katoa ki a rātou. Ka pēnā kia kitea rā anō 
e rātou te whiu pākaha e tū mai ana.

99. He aha kīhai ngā tāngata o tētahi 
kāinga i kore ai e whakapono, ā, i kore ai 
tō rātou whakapono e whai hua mō rātou – 
i tua atu i tā te iwi o Hona? I muri mai i tō 
rātou whakapono nā Mātou i whakamatara 
atu tō rātou whiu whakamā i te ao nei, ā, i 

whakarato oranga mō tētahi wā.

100. Mehemea i pai a Allah kua 
whakapono ngātahi ngā tāngata katoa i te 
whenua. Ka āki rānei koe i ngā tāngata kia 
whakapono rātou?

101. E kore e taea e tētahi te whakapono 
mai, hāunga ia ina tukua e Allah; e penua 
ana e Ia te pokenga ki runga i te hunga 
kāore i te whai whakaaro. 

102. Me kī, ‘Kia āta whakaaro ki ngā 
mea i ngā rangi me te whenua. Ā, kāore 
ngā Tohu me ngā kupu whakatūpato i te 
whakaputa huanga ki te hunga kāore i te 
whakapono.

103. Kei te tatari atu rānei rātou ki te 
putanga mai o ngā rā, kia rite ki tā ngā 
tāngata i hemo i mua atu i a rātou? Me 
kī, ‘Kia tatari atu koutou; kei te tatari atu 
hoki ahau me koutou.

104. Ā, e whakaora ana Mātou i ā 
Mātou Karere me te hunga whakapono. 
Me tino whakaoran-gia e Mātou te hunga 
whakapono.

R. 11.

105. Me kī, ‘Koutou e ngā tāngata! ki 
te rangirua koutou ki tōku Whakapono, 
e kore ahau e koropiko ki tā koutou 
e koropiko nei i tua atu i a Allah. Ka 
whakapono ahau ki a Allah anake, ki te 
Atua e whakamate ana i a koutou. Kua 
whakahaua ki ahau, kia uru atu ahau ki 
roto ki te hunga whakapono.

106. Kia ū tonu tōu mahara ki tōu 
Whakapono e aro tonu ana ki a Allah; 
ā, kaua e uru atu ki roto ki te hunga e 
whakatū ana i ngā hoa-atua ki a Allah.

107. Ā, i tua atu i a Allah, kaua e 
karanga atu ki tētahi kāore i te whakaputa 
painga māu, kāore i te whakaputa kino 
rānei. Ā, ki te pēnātia e koe, ka uru atu 
rā hoki koe ki roto ki te hunga mahi hē.

108. Ā, ki te whakapā a Allah 
tētahi kino ki a koe, kāore tētahi ki te 
whakamatara atu, i tua atu i a Ia; ā, ki te 
tango mahara Ia ki tētahi pai mōu, kāore 
tētahi ki te taupare atu i Tāna manaaki. 
E whakawhiwhia ana e Ia te painga ki 
Tāna e pai ai o Āna pononga. He nui 
Tāna murunga hara, he auau tonu Tōna 
tohu tangata.

109. Me kē, ‘Koutou e ngā tāngata! 
He pono, kua puta noa mai te Pono ki a 
koutou i tō kou-tou Ariki. Nō reira, ko te 
tangata e arahina tikatia ana, e arahina 
ana mō te painga o tōna ake whaiaro; ā, 
ko te tangata e kotiti kē ana, e kotiti kē 
ana ki tōna ake whaiaro; ehara ahau i tā 
koutou kaitiaki. 

110. Kia whaia atu e koe ngā mea e 
whakakitea ana ki a koe; kia manawanui 
hoki koe ā tae noa ki te wā ka whakaputaina 
e Allah Tāna whakaritenga. He pai rawa 
hoki Ia o ngā kaiwhakarite katoa.

11. Hūd

I whakakitea tēnei Upoko o te Kurānu Tapu ki Mekā.
Kotahi rau, e rua tekau mā wha ngā whiti o tēnei Upoko.

● Kei roto i tēnei Upoko te kōrero mō ētahi iwi a ngā Poropiti o mua atu i whakangro-
mia mō tō rātou whakahori.  Kua tino nui te pōuri o te Poropiti Muhammadsa i te wā i 
whakamōhiotia ai e Allah te kōrero o te ngaromanga o aua iwi. 

● I roto i tēnei Upoko i whakahaua ki a ia te whakahau a Allah:

‘Kia pūmau ki tāu e whakahaua nei, ā, kia pērātia e te hunga i tahuri (ki te Atua) me koe’ 
(whiti 113)  
I waiho tēnei whakahau hei kawenga tino taimaha ki runga i te Poropiti Muhammadsa. Heoi 
anō, ka kī ia,                    ‘Kua whakakoroheketia ahau e te Upoko Hūd nei.’

● Kei roto i tēnei Upoko kua kōrerotia: I waiho te Poropiti Mohias hei kaiwhakaatu o te 
Poropiti Muhammadsa; waihoki i te Kurānu Tapu kua kōrerotia mō te putanga mai o tētahi 
atu kaiwhakaatu o te Poropiti Muhammadsa a muri atu i a ia (whiti 18). 

I te whiti 121 o tēnei Upoko e mea ana a Allah, kua kōrerotia te kōrero mō ngā Poropiti o 
mua atu i te Kurānu Tapu. ki te whakakaha i te ngākau o te Poropiti Mohammadsa. 

I muri i tēnei Upoko te Upoko, ‘Yūsuf’, e mea ana i te kōrero mō te Poropiti Yūsufas 

(Hohepa ki te reo Māori). E mea ana a Allah, ko tēnā te pai rawa o ngā kōrero katoa o te 
Kurānu Tapu.

      فا ستقم كما امرت ومن تا ب معك

شيبتنى هود� 

1. I runga i te ingoa o Allah, te Atua 
tino Atawhai, te Atua tohu mō ake tonu 
tonu.

2. Alif Lām Rā. (Ko Allah Ahau, 
e kite mai ana Ahau ki ngā mea katoa). 
Koinei te Pukapuka ū tonu ngā whiti, ā, 
Kua whakamāramatia e te Atua Whai 
Whakaaronui, e matatau ana ā ake tonu,

3. E whakaako ana, kia kaua e koropiko 
ki tētahi i tua atu i a Allah. He pono, kua 
tonoa ahau e Ia hei kaiwhakatūpato, ā, hei 
kaipānui o te rongo pai.

4. Inoia te murunga hara a tō koutou 
Ariki, ā, kia tahuri ki a Ia me te rīpenetā 
anō. Māna e hoatu he oranga tino pai ki 
a koutou mō te wā kua whakaritea. Māna 
hoki e manaaki ngā tāngata katoa ka tika 
kia manaakitia. Ā, mena ka tahuri atu 
koutou, e wehi nei ahau: ka whiua koutou 
ā te Rā pākaha nui.

5. Ki a Allah tō koutou hokinga; ā, e 
taea ana e Ia nga mea katoa Tāna e pai ai.

6. Inanā! E āhua whakawiri ana 
ō rātou oma, ki te huna atu i ō rātou 
whakaaro kino i a Allah. Inanā! I a rātou 
e mau ana i ā rātou kākahu, e mōhio ana 
Ia ki tā rātou e huna mai ana, me tā rātou e 
whakaatu ana. He pono, kei te tino mōhio 
Ia ki nga mea o roto o ngā uma.

Ngā Whiti 124

Hūd
(I whakakitea tēnei Upoko i mua atu i te Hijrā)

WāHAngA 12

7. Kāore he koiora whai wae-wae i 
te whenua, engari tā Allah he whakarato 
kai māna. E mōhio ana Ia ki te kāinga 
rangitahi, me te kāinga tūturu o taua mea. 
Kua rekoatatia ngā mea katoa ki roto ki 
tētahi pukapuka mārama.

8. Nāna nei i hanga ngā rangi me 
te whenua i ngā rā e ono; ā, e takoto 
ana Tōna Torōna i runga i te wai1 kia 
whakamātautauria e Ia, nā wai o koutou 
te mahi pai rawa atu. Ā, ki te mea atu koe, 
‘Tika tonu, ka whakaarahia koutou i muri 
atu i tō koutou mate rawa,’ ka whakautua 
rā hoki e te hunga whakahori, ‘He parau 
mārama rā hoki tēnā.’

9. Ā, mehemea ka whaka-tārewatia 
e Mātou tō rātou whiu mō tētahi wā, ka 
meatia atu rā hoki e rātou, ‘Nā te aha taua 
whiu i tāwhia ai?’ Kia tūpatoria! Ā te rā 
ka puta mai te whiu, e kore e taea e rātou 
te kaupare atu; ā, ka karapotitia rātou e te 
tino mea i te hangarau ai rātou.

R. 2.

10. Ā, mena ka whakataua e Mātou 
tā Mātou tohu tangata ki runga i tētahi, 
mō muri atu ka tangohia e Mātou, ka nui 
rā hoki tōna ngākaukore, ā, ka rahi tōna 
manawapā.

11. Engari, ki te manako Mātou i a ia, i 
muri atu i tētahi raruraru, ka meatia atu e 
ia, ‘Waimarie! Kua tangohia ngā raruraru 
i ahau.’ He pono, ka tino nui tōna koa, i 

1. Ehara i te mea, e kautere ana te Torona o Allah ki runga i te wai ā kupu. Ko te tikanga o te Torona te 
rangatiratanga o Allah; ā, ko te tikanga o te wai te whakakite-ngā (revelation) a Allah o tētahi mea ki te 
ngākau tika. 

runga i tāna pākiwaha,

12. Hāunga ia tā te hunga e manawanui 
ana, e mahi pai ana. Ko rātou tonu te 
hunga ka murua ō rātou hara, ā ka utua 
he utu tino nui ki a rātou.

13. Ka taea rānei e koe, kia whakarere 
koe ētahi wāhi o te whakakitenga kua 
whakakitea ki a koe, nō te kūititanga o 
tōu ngākau mō tā rātou kīnga, ‘He aha 
tētahi taonga i kore ai e tukua iho ki a ia, 
he aha tētahi anahera i kore ai e tae tahi 
i a ia?’ He pono, he kaiwhakatūpato noa 
iho koe; he Kaiwhakahaere a Allah o ngā 
mea katoa. 

14. Kei te mea atu rānei rātou, ‘Kua 
titoa tēnei Kurānu e te Poro-piti e rūpahu 
ana?’ Me kī, ‘Tena, titoa e koutou kia tekau 
Upoko noa iho kia rite ki tā te Pukapuka 
nei ki te taea e koutou; me te karanga ki 
tētahi, i tua atu i a Allah, mehemea e pono 
ana koutou.’ 

15. Ki te kore rātou e whakautu ki a 
koutou, kia mōhiotia: kua tukua iho tēnei 
Kūrānu e Allah i runga i Tōna mātauranga 
tūturu, ā, kāore he Atua i tua atu i a Ia. Ka 
whakarongo rānei koutou ki a Ia?

16. Ko rātou e pai mai ana ki te oranga 
me te rākeitanga o te ao nei, e hoatu 
ana e Mātou te utu o ā rātou mahi kia 
katoa i tēnei tonu ao; ā, kāore tā rātou e 
whakapotoa ana i te aha.

17. Ko rātou rā te hunga, kāore he wāhi 
mō rātou i te Ao ō muri ake nei hāunga ia 
te Ahi. Ka maumau noa ā rātou ahu-mahi 
i te ao nei, ā ka parau noa i tā rātou i mahi 
tonu ai. 

18. Ko te tangata e tū ana i runga i te 
tohenga mārama o Tōna Ariki, ā, i muri 
atu i a ia e haere mai nei tāna kaiwhakaatu, 
ā ko te Pukapuka a Mohi hei kaiārahi, hei 
tohu tangata, ka waiho rānei ia hei tangata 
rūpahu? Ā te mutunga ka whakapono ngā 
tāngata ki a ia. Ā, ko te tangata o ngā rōpū 
riri ka whakahori, ka waiho te Ahi hei 
tōna kāinga pērā i whakaaria mai. Kaua 
e rangirua ki tēnei; he pono tēnei kupu a 
tōu Ariki. Engari kāore te nuinga o ngā 
tāngata i te whakapono mai. 

19. Ko wai hoki e nui atu nei te hē i tō 
te tangata e tito ana i te kupu parau i runga 
i te ingoa o Allah? Ko rātou rā te hunga 
ka mauria i te aroaro o tō rātou Ariki. Ā, 
mā ngā kaiwhakaatu e kī, ‘Koina hoki te 
hunga i rūpahu i runga i te ingoa o tō rātou 
Ariki.’ Kia mahara! E tau ana te kanga a 
Allah ki te hunga mahi hē,

20. Ki te hunga e aukati ana i te ara o 
Allah, me te whakatau ki te whakaparori 
kē i taua ara. Ko rātou tonu te hunga e 
whakahori ana ki te Ao o muri ake nei.

21. E kore rawa e taea kia kore i a 
rātou te kaha o te hunga whakapono i te 
whenua; ā, kāore mō rātou tētahi hoa i tua 
atu i a Allah. Ka whakarahia te whiu mō 
rātou, ā, e kore e taea e rātou te rongo mai, 
te kite mai rānei. 

22. Ko rātou rā te hunga i hinga noa i 
a rātou anō, ā, i ngaro atu ā rātou parau i 
tito tonu ai.

23. Kāore e kore, ka nui rawa tō rātou 
hinganga noa i te Ao ō muri ake nei.

24. He pono, ko te hunga e whakapono 
ana, e mahi pai ana, ā, e ngohe ana ki 
tō rātou Ariki, ko rātou rā te hunga mō 
Pararaiha; ā, ka noho rātou ki reira mō ake 
tonu atu. 

25. E rite ana aua rōpū e rua: tētahi, ki 
te hunga matapō, turi taringa kore e rongo, 
tētahi, ki te hunga e kite mai ana, ā, e 
rongo mai ana. Ka rite rānei aua rōpū e 
rua hei tauira? E kore rānei koutou e mau 
ki te kupu whakatūpato?

R. 3.

26. He pono, nā Mātou i tono a Noa ki 
tōna iwi; ā, ka ki ia, ‘He kaiwhakatūpato 
mārama hoki ahau ki a koutou,

27. ‘E tohutohu ana, kia kaua koutou e 
koropiko ki tētahi, ki a Allah anake. He 
pono, e wehi nei ahau, kei mau koutou i 
te whiu ā te Rā tino pākaha.’

28. Engari, ka mea ngā rangatira 
whakahori o tōna iwi, ‘E kite nei mātou, 
he tangata noa iho koe rite tonu ki a mātou; 
ā, ko ērā o mātou e aru atu nei ki a koe te 
hunga tūtūā rawa ki tā mātou titiro. Ā, ki 
a mātou, kāore koutou e hira ake ana i a 
mātou, engari kē, e whakaaro nei mātou, 
ko koutou te hunga rūpahu noa iho.

29. Ka kī ia, ‘E tōku iwi! i whakaaro 
rānei koutou: mehemea e tū nei ahau i 
runga i te tohenga mārama a tōku Ariki, 
ā, kua uhia ahau e Tōna tohu tangata, ā, 
e huna ana tēnei mea i ā koutou titiro, ka 
tika rānei mōku ki te pēhi i a koutou, kia 
whakaae koutou ki ahau, ahakoa kinongia 
e koutou?

30. ‘Ā, e tōku iwi, kāore ahau i te inoi 
atu i tētahi mea ki a koutou mō tēnei kupu 
tohutohu. Kei a Allah anake tōku utu, ā, 
e kore rawa ahau e whakahoe i te hunga 
whakapono; tūturu. ka tūtaki rātou ki tō 
rātou Ariki. Engari kē, e kite nei ahau, ko 
koutou te hunga kūare.

31. ‘Ā, e tōku iwi! ki te whaka-hoe ahau 
i te hunga whakapono, ko wai e whakaora 
i ahau ki a Allah? E kore koutou e mau ki 
te kupu tohutohu?

32. ‘Kāore ahau i te mea atu, ‘Kei 
ahau ngā taonga a Allah; kei ahau te 
mātauranga ki ngā mea kāore anō kia 
kitea.’ Kāore ahau i te mea atu ki a koutou, 
‘He anahera ahau.’ Kāore ahau i te mea 
atu, ‘E kore a Allah e hōmai painga ki te 
hunga e whakahāweatia ana e ō koutou 
kanohi.’ Kei te tino mōhio a Allah ki ngā 
mea o ō rātou ngākau. Ki te rerekē āku 
mahi, ka riro ahau i te hunga mahi hē.’

33. Ka mea mai rātou, ‘E Noa! kua 
totohe koe ki a mātou; ā, i nui haere āu 
totohe ki a mātou. Tena, whakataua ki 
runga i a mātou te whiu e whakawehia nei 
mātou e koe, mehemea e pono ana koe.’

34. Ka kī ia, ‘Mā Allah ake anō e 
whakatau rā ki runga i a koutou ki te 
paingia e Ia; ā, e kore rawa e taea kia kore 
i a koutou Tāna kaupapa.

35. ‘Ā, e kore tāku tohutohu ki a koutou 
e mana, ahakoa tango mahara ahau ki 
te tohutohu i a kou-tou, mehemea kua 
whakawākia e Allah, he hunga kotiti kē 
koutou. Ko Ia tō koutou Ariki; ā ki a Ia 
ka whakahokia koutou katoa.

36. E meatia atu ana rānei e rātou, ‘Kua 
titoa tēnei Kurānu e ia?’ Me kī, ‘Mehemea 
i titoa tēnei Pukapuka e ahau, kua tau te 
tukunga iho o tōku hara ki runga i ahau. 
E wātea ana hoki ahau i ō koutou hara.

R. 4.

37. Ā, i whakaputaina he kupu a 
Allah ki a Noa, ‘E kore tētahi o tōu iwi e 
whakapono mai, i tua atu i te hunga kua 
whakapono noa mai. Nō reira, kia kaua 
tōu ngākau e pōuri mō ā rātou mahi;

38. ‘Ā, kia hangā e koe he aaka i Tōku 
aroaro, e ai ki Tāku whakakitenga ki a 
koe; ā, kaua e mea mai ki Ahau mō te 
hunga mahi hē; ka toremi rā hoki rātou.

39. Ā, ka hangā tonu e ia te te aaka. Ia 
wā kia pahure ngā rangatira o tōna iwi ki 
a ia, ka tāwai rātou ki a ia. Ka kī ia, ‘Ki te 
tāwai koutou ki ahau āianei, ka taka hoki 
he wā, e tāwai ai ahau ki a koutou pēnā nā.

40. ‘Ā, ka wawe mōhiotia e koutou, 
ki runga i a wai ka tau te whiu, me te 
whakahauraro i a ia. ā, ka ū te whiu ki 
runga i a ia.’

41. I pēnā nā, ā tae noa ki te wā i puta 
mai tā Mātou whakaritenga, ā, ka pupū 
mai ngā puna wai me te hīrere anō. Kātahi 
ka mea atu Mātou ki a Noa, ‘Whakaekea 
ki runga i te aaka e rua o ia koiora, te 
toa, me te uha e matea ana e koe, me ōu 
whānau me ngā tāngata whakapono i tua 
atu i te tangata kua whakakāhoretia. I 
torutoru noa iho i whakapono mai tahi i 
a ia.

42. Heoi, ka whakahau ia, ‘Kia eke 
koutou’. I runga i te ingoa o Allah te 
rerenga, me te tauranga. He pono, he nui 
te murunga hara a tōku Ariki, he auau 
tonu Tōna tohu tangata.

43. I rere tonu te aaka, e hari ana i a 
rātou ki runga i ngā ngaru nunui kia rite 
ki ngā maunga te roa. Ā, ka karanga atu 
a Noa ki tāna tama, i a ia e takoto ana ki 
tētahi wāhi mokemoke, ka mea, ‘E tāku 
tama! Kia eke tahi i a mātou, ā, kaua e uru 
atu ki roto ki te hunga whakahori.’

44. Ka whakautua e ia, ‘Ka wawe rapua 
rerenga e ahau ki tētahi maunga, ā, ka 
whakaora-ngia i te waipuke.’ Ka kī a Noa, 
‘I tēnei rā, kāore tētahi hei kai-whakaora 
i te whakaritenga a Allah, haunga ia ina 
tohungia e Ia.’ Ā, ka puta mai he ngaru nui 
ki waenganui i a rāua. ā, i uru ia ki roto ki 
te hunga i toremi iho.

45. I te mutunga i whakahaua, ‘E te 
whenua! Horomia tāu wai, ā, e te rangi! 
Kati i tāu ua.’ Kātahi ka mimiti te wai, ā, 
i whakaritea te take. I tau te aaka ki runga 
i te maunga a Judi. ā, i kīa atu, ‘Kia ngaro 
te iwi mahi hē!’

46. Ā, kua karanga atu a Noa ki tōna 
Ariki, ‘E tōku Ariki! He pono, ko tāku 
tama tētahi o tāku whānau; ā, e pono ana 
Tāu kupu whakaari ka whakaorangia 
tāku whānau; he pai rawa hoki Koe o nga 
kaiwharite katoa.’

47. Ka whakahoki te Atua, ‘E Noa! 
Ehara rawa taua kiri tētahi o tāu whānau; 
he tangata mahi kino rā hoki ia. Nō reira 
kaua e inoi mai ki Ahau mō tētahi take 

kāore koe i te mōhio. E tohutohu nei Ahau 
ki a koe, kei uru atu koe ki roto ki te hunga 
kūare.’

48. Ka kī a Noa, ‘E tōku Ariki! E rapua 
nei e ahau Tāu piringa, i tāku pātai atu i 
tētahi mea ki a Koe kāore ahau i te mōhio. 
Ā, ki te kore tōku hē e murua e Koe, ka 
riro ahau o te hunga i hinga noa.

49. Ā, i kīa atu, ‘E Noa! Kia heke i te 
aaka me te rangimārie i a Mātou, me ngā 
manaaki ki a koutou ko te hunga i eke i 
runga i te aaka me koe. Tērā anō ētahi 
atu hunga; mā Mātou e hoatu painga ki 
a rātou hoki. Engari mō āmuri ka pā tā 
Mātou whiu pāhaka ki a rātou. 

50. Koinei ētahi o ngā rongo e kōrerotia 
nei e Mātou ki a koe. Kīhai koutou ko tōu 
iwi i mōhio ki aua mea i mua atu i tēnei. 
Nō reira, kia manawanui. Tūturu, he pai 
te tukunga iho o te hunga tika.

R. 5.

51. Ā, ki te iwi o Āte nā Mātou i tono a 
Hūtu tō ratou uri tata hei Poropiti. Ka kī 
ia, ‘E tāku iwi! Kia koropiko ki a Allah; 
kāore he Atua mō koutou i tua atu i a Ia; 
ā, kia mahara, he ngutu tere hoki koutou.

52. ‘E tōku iwi! Kāore ahau i te inoi atu 
ki a koutou i tētahi utu mō tēnei tohutohu. 
Kei tōku Kaihanga anake tōku utu. E kore 
rānei koutou e whai whakaaro?

53. ‘E tōku iwi! Inoia te muru-nga hara 
a tō koutou Ariki, ā, kia tahuri ki a Ia me 
te rīpenetā anō. Māna e tono ngā kapua ki 
a koutou e whakaheke wai ana kia ranea, 

ā, Māna e tāpiri he kaha hou ki tō koutou 
kaha. Kaua e tahuri atu i a Ia, e mahi 
māhie ana.’

54. Engari ka kī rātou, ‘E Hūtu! Kīhai 
koe i whakaputa i tētahi tohenga mārama 
ki a mātou. E kore mātou e whakarere i ō 
mātou atua, mō te take o āu kupu anake; ā, 
e kore rawa mātou e whakapono ki a koe.

55. ‘Ki a mātou kua makaia he atarangi 
kino ki runga i a koe e tētahi o ō mātou 
atua.’ Ka kī ia, ‘He pono, ko Allah tōku 
Kaiwhakaatu, ā, kia whakaaturia e koutou 
hoki: e wātea ana ahau i tā koutou e mau 
ana hei hoa-atua,

56. ‘Ki a Allah. Me whaka-ngārahu 
kaupapa koutou katoa ki ahau, ā, kaua 
ahau e tukua he wā whakatā.

57. ‘E whakawhirinaki ana hoki ahau 
ki a Allah, ki tōku Ariki, tō koutou Ariki 
anō hoki. Kāore he koiora whai waewae i 
te whenua, engari kua puritia e Ia nā tōna 
puahau1. He pono, e pūmau ana tōku Ariki 
i runga i te ara tika.

58. ‘Ā, ki te tahuri atu koutou, kia 
mahara, kua kauhau noa mai ahau i ngā 
mea i tonoa ki a koutou tahi i ahau. Mā 
tōku Ariki e whakatū tētahi atu iwi hei 
tō koutou whakakapi, ā, e kore e taea e 
koutou te takakino i a Ia. He Kaitiaki tōku 
Ariki o ngā mea katoa.’

59. Ā, nō te putanga mai o tā Mātou 
whakaritenga, nā Mātou i whakaora a 
Hūtu me ngā tangata i whakapono tahi i 
a ia, i runga i tō Mātou tohu tangata. Nā 

1. He kupu whakarite tēnei, e waitohu ana i Tōna Kaha tino nui.

Mātou rātou i whakaora i te whiu pākaha.

60. Ā, tēnei ngā Āte; i whaka-hori 
rātou ki ngā Tohu o ō rātou Ariki, ā, i 
whakatuturi ki Āna Karere. I te aru atu 
rātou ki ngā whakahau o ngā tangata 
taikaha, upoko mārō katoa.

61. I whakamaua he kanga ki a rātou 
i te ao nei, ā, ka pēnā a te Rā Aranga. 
Inanā! I whakahori ngā Āte ki tō rātou 
Ariki. Inanā! Kia mamao ngā Āte, te iwi 
o Hūtu.

R. 6.

62. Ā, ki ngā Tamūtu nā Mātou i tono 
a Hārehu, tō ratou uri tata. Ka kī ia, ‘E 
tāku iwi! me koropiko ki a Allah; kāore 
he Atua mō koutou i tua atu i a Ia. Nāna 
koutou i whakatupu i roto i tēnei tonu 
whenua; ā, i whakaū ki reira. Heoi, inoia 
ki a Ia Tāna murunga hara, ā, kia tahuri 
ki a Ia me te rīpenetā anō. He pono, he 
tino pātata tōku Ariki, ā, e whakaō ana 
ina karangatia.’

63. Ka mea rātou, ‘Hārehu! i waiho 
koe i mua atu i tēnei, hei pū-ā-awhero ki 
waenganui i a mātou. Kei te whakakāhore 
rānei koe i a mātou āianei, kia kaua mātou 
e koropiko ki ngā mea ō mātou tipuna i 
te koropiko atu? He pono, e rangirua nei 
mātou, he āwangawanga hoki ā mātou ki 
te Atua e karangatia nei mātou e koe. 

64. Ka kī ia, ‘E tōku iwi! I whakaaro 
rānei koutou: mehe-mea e tū nei ahau i 
runga i te tohenga mārama a tōku Ariki, 
ā, kua whakawhiwhia e Ia Tōna tohu 
tangata ki ahau, ko wai ka tautoko i ahau 

ki a Allah, ki te whakatuturi ahau ki a Ia? 
E kore ai e tāpiritia e koutou tētahi mea 
mōku, hāunga ia te ngaronga.

65. ‘Ā, e tōku iwi, anei te kamera uha a 
Allah, hei Tohu mō koutou. Tukua kia kai 
haere rā i runga i te whenua a Allah, ā, 
kaua rawa rā e tūkinotia. Rerekē, ka mau 
koutou i te whiu tino tūtata. 

66. Engari ka whakangonge rātou i 
taua kamera. Heoi anō, ka kī a Hārehu, 
he painga mō koutou kei roto i ō koutou 
whare mō te toru rā anake. Koinei te kupu 
whakaari, e kore rawa e taka.’

67. Ā, nō te putanga mai o tā Mātou 
whakaritenga, nā Mātou i whakaora a 
Hārehu me te hunga i whakapono tahi 
i a ia i te whakamā o taua rā i runga i 
tō Mātou tohu tangata. Tūturu, he Whai 
Mana tino nui tō Āriki, he Kaha Rawa 
hoki Ia.

68. Ā, i mau aua tāngata mahi hē i te 
haruru tino nui. I takoto tonu rātou ki roto 
ki ō rātou whare he mea hinga ki runga o 
ō rātou turi,

69. Metemea nei kāore rātou i te noho 
ki reira. Inanā! i whakahori ngā Tamūtu 
ki tō rātou Ariki. Inanā, kia mamao te iwi 
a Tamūtu.

R. 7.

70. Ā, i tae ā Mātou karere e whakaputa 
ana i te rongo pai ki a Aperahama. Ka mihi 
‘Rangimārie’ rātou. Ka mihi ‘Rangimārie’ 
anō hoki a Aperahama, ā, kīhai i taro i 
mauria mai e ia he kūao-ā-reme kua 
tunumia iho.

71. Ā, nō tōna kitenga, kāore ō rātou 
ringa e toro ana ki te kai, ka whakaaro ia: 
he tangata kē rātou, ā, ka mau ia i te wehi. 
Engari ka mea mai rātou, ‘Kaua e wehi, 
kua tonoa mātou ki te iwi a Rota.’

72. E tū patata ana tāna wahine, ā, ka 
kata ia. Heoi anō, nā Mātou i whakaputa 
he rongo pai o te whānautanga o Ihaka 
ki a ia, o Hakopa hoki, hei tama a Ihaka.

73. Ka kī te wahine, ‘Auē, ka whānau i 
ahau he tamaiti? Kua rūruhi ahau, ā, kua 
koroheke noa tāku tāne. He pono, he rongo 
tupua hoki tēnā.’ 

74. Ka mea rātou, ‘He autaia rānei ki a 
koe te whakaritenga a Allah? Koutou te 
hunga o te whare! Kia tau te tohu tangata 
o Allah me Āna manaaki ki runga i a 
koutou. He Whai Whakamoemiti a Allah, 
he Whai Korōria hoki.’

75. Ā, nō te hekenga o te wehi o 
Aperahama, me tāna rogonga i te rongo 
pai, ka tīmata ia te tautotohe ki a Mātou mō 
te iwi a Rota i tohua mō te ngaromanga.

76. I waiho a Aperahama hei tangata 
manawa-nui, whai ngākau tino māhaki, 
ā, i aro tonu ia ki tōna Atua.

77. Engari ka kī te Atua, ‘Aperahama! 
kia tahuri atu i tēnei take. He pono, kua 
whakaritea noa mai te take e tōu Ariki. 
Ka whakataua he whiu ki runga i te iwi a 
Rota, ā, e kore e kauparetia.

78. Ā, nō te taenga o ā Mātou karere 
ki a Rota, ka pōuri ia mō rātou1, ā, ka 

1. Kua kōrerotia ki a ia e tōna iwi, kia kaua tētahi tautangata e whakamanuhiri-tia e ia i roto i tōna whare.

ngākau-kore ia mō tōna kahakore ki tēnei 
take. Ka mea atu noa iho ia, ‘Āe rā, he tino 
pākaha tēnei rangi.’ 

79. Ā, i tae mai tāna iwi ki a ia e oma 
ana, ā, i runga i te whakaaro kino. I te 
mahi kino rātou i mua atu hoki Ka ki ia, 
‘E tāku iwi, he tamāhine āku1, he tino 
horomata rātou ki tō koutou whakaaro 
hoki. Heoi, me wehi ki a Allah, ā, kaua 
ahau e whakahaurarotia i te aroaro o ōku 
manuhiri. Kāore rānei he tangata whai 
whakaaro i waenganui i a koutou? 

80. Ka kī rātou, ‘Kei te tino mōhio koe, 
kāore tā mātou take ki āu tamāhine; ā, kei 
te tino mōhio koe ki tā mātou e pīrangi 
ana.2 

81. Ka mea atu noa iho ia, ‘Me i āhei 
i ahau te ārai atu i a koutou! Me i taea e 
ahau te kite mai i tētahi pou kaha!

82. Na, ka mea āna manuhiri, ‘E Rota! 
kua tonoa mātou e tōu Ariki. E kore rawa 
e āhei i a rātou te tae ki a koe. Puta atu 
i te whare me tāu whānau ā tētahi wāhi 
o te pō. Kia kaua tētahi o koutou e titiro 
whakamuri - hāunga ia tāu wahine. Ka pā 
ia i te tino aituā ka pā ki a rātou o te tāone. 
Ko te ata iti te wā kua whakaritea mō tō 
rātou ngaromanga. Kāore i te ata iti e tata 
mai ana?’

83. Ā, nō te putanga mai o tā Mātou 
whakaritenga, nā Mātou i huripoki taua 
tāone, ā, i uaina whatu-ā-oneuku e Mātou, 

1. Kua mārenatia ana ngā tamāhine a Rota i te tāone, i roto i ngā tāngata whenua. Ka whakaaro te iwi kua 
karangatia aua manuhiri ki te whakangārahu i tētahi kaupapa ki a rātou, inā hoki kīhai a Rota i whakaae 
ki ā rātou mahi. He pēhea kua whakangārahu a Rota i tētahi kaupapa ki a rātou, i te wā kua mārenatia āna 
tamāhine ki a rātou?
2. I pīrangi rātou kia tukua aua manuhiri ki roto ki ō rātou ringa ririhau.

papanga ki runga papanga,

84. He mea waitohu e tōu Ariki. Ā, 
kāore tēnā whiu e tauhou ana i te kēhi o 
te hunga mahi hē.

R. 8.

85. Ā, ki ngā Mariana nā Mātou i tono 
a Hūepu tō ratou uri tata. Ka kī ia, ‘E 
tāku iwi me koropiko ki a Allah; kāore he 
Atua mō koutou i tua atu i a Ia. Ā, kaua te 
mēhua, me te taimaha e whakapotoa. He 
pono, e kite nei ahau, he iwi whai taonga 
koutou, ā, e wehi nei ahau, kei mau koutou 
i te whiu ā te Rā Karapoti o te tangata.

86. ‘E tōku iwi, kia mēhuatia, kia 
whakataimahatia ngā mea kia katoa, e 
tokeke ana. Kaua e whakaiti ki ngā tāngata 
i ā rātou mea; ā, kaua e hara i runga i te 
whenua me te whakatupu raruraru anō.

87. ‘E rawaka ana mō koutou te moni 
whakaputu he mea hoatu e Allah i te 
hokohoko, mehemea he hunga whakapono 
koutou. He tohutohu noa iho tēnā; ehara 
ahau i tā koutou kaitiaki.’

88. Ka ui atu rātou, ‘Hūepu! E 
whakahau ana rānei tāu Salāt ki a ko kia 
whakarerea e tātou ngā atua ō mātou 
tipuna i te koropiko atu, ā, kia kāore tātou 
e whakapau i ā tātou taonga pērā me tātou 
ka hiahia? He pono e whakaaro ana koe, 
he tangata māhaki koe, whai whakaaronui.

89. Ka kī ia, ‘E tāku iwi, kia mea mai 
ki ahau: mehemea e tū nei ahau i runga i 
te tohenga mārama o tōku Ariki, ā, kua 
hōmai e Ia he kai pai ki ahau, me tino 

mahia rānei e ahau tā koutou e mea ana? 
Kāore ahau i te hiahia kia mahi i te tino 
mahi e whakakāore nei ahau ki a koutou. 
E mea ana noa iho ahau i te whakatika o 
ngā take ki te nui ka taea e ahau. Ā, kāore 
tōku kaha hāunga ia kua whakawhiwhia a 
Allah. E whakawhirinaki ana ahau ki a Ia, 
ā, e tahuri ana ki a Ia.

90. ‘E tōku iwi, kia kaua tō koutou 
pukuriri ki ahau e whaka-tari i a koutou 
ki tētahi mahi, ka whakapā i te aituā ki a 
koutou, pērā i pā ki te iwi a Noa, ki te iwi 
a Hūtu rānei, ki te iwi a Hārehu rānei; ā, 
kāore te tauira o te iwi a Rota e mamao 
ana i a koutou.

91. ‘Ā, inoia e koutou te muru-nga hara 
i tō koutou Ariki, me te tahuri ki a Ia me te 
rīpenetā anō. He auau tonu te tohu tangata 
o tōku Ariki, he nui anō hoki Tōna aroha.’

92. Ka kī rātou, ‘Hūepu! Kāore mātou i 
te mōhio ki te nuinga o tāu e whakapuaki 
ana; ā, e kite nei mātou, he tangata 
ngoikore koe i waenganui i a mātou. Me 
i kore tāu hapū, kua epaina hoki koe e 
mātou ki te kohatu, ā tae noa kua mate atu 
koe. Kāore koe e hira ake ana i a mātou.

93. Ka kī ia, ‘E tāku iwi, ‘He kaha ake 
rānei tāku hapū i a Allah, e ai ki tō koutou 
whakaaro? Kua makā a Allah metemea nei 
e koutou ki tua o ō koutou tuara, hei mea 
koretake. Engari kē, e karapoti ana tōku 
Ariki i ā koutou mahi katoa. 

94. ‘Ā, e tāku iwi, mahi tonu koutou 
te mahi ka taea e koutou kei tō koutou 
wāhi; ka mahi tonu hoki mātou. Kātahi 
ka wawe mōhiotia e koutou, ki runga i a 

wai ka tau te whiu whakahauraro, ā, ko 
wai te tangata rūpahu. Me mātakitaki tonu 
koutou; ko ahau anō hoki e mātakitaki ana 
me koutou.

95. Ā, nō te putanga mai o tā Mātou 
whakaritenga, nā Mātou i whakaora a 
Hūepu me te hunga i whakapono tahi i 
a ia, i runga i tō Mātou tohu tangata. Ā, i 
mau ngā tāngata mahi hē i te haruru tino 
nui. I takoto tonu rātou ki roto ki ō rātou 
whare e hinga ana ki runga i ō rātou turi, 

96. Metemea nei kāore rātou i te noho 
ki reira. Ka ngaro ngā Mariana rite tonu 
kua ngaro ngā Tamūtu!

R. 9.

97. Ā, nā Mātou i tono a Mohi me ā 
Mātou Tohu, me ngā tohe-nga mārama,

98. Ki a Parao rātou ko āna rangatira. 
Engari ka aru atu rātou ki tā Parao i 
whakahau ai, ahakoa te tikakore o te 
whakahau a Parao.

99. Ā te Rā Aranga ka haere mā raro ia 
i mua o tāna iwi, me te hari i a rātou ki te 
parenga Ahi. Kātahi te kino o te parenga, 
ki taua wāhi ka haria rātou.

100. I whai atu te kanga ki a rātou i te 
ao nei, ā, ka pērā ā te Rā Aranga. Kātahi 
te kino o tō rātou whakawhiwhinga!

101. Koinei ētahi o ngā rongo mō ngā 
tāone e kōrerotia nei e Mātou ki a koe; ko 
ētahi o aua rongo e pūmau ana, ko ētahi 
atu kua ngaro.



336

UPOKO 11 Wāhanga 12 Hūd

102. Kīhai Mātou i whaka-haere hē ki a 
rātou, i whakahaere hē rātou ki ō rātou anō 
whaiaro. Ā, nō te putanga mai o te whaka-
ritenga a tōu Ariki, kīhai ngā hoa-atua o 
tō rātou whakaaro, i kara-ngatia e rātou 
hāunga ia a Allah i āwhina mai i a rātou; 
ā, kīhai aua hoa-atua i whakarahi tētahi 
mea ki a rātou, hāunga ia te ngaromanga.

103. Pēnei hoki te hopukanga a tōu 
Ariki ina hopukia e Ia te hunga o te tāone 
i a rātou e mahi hē ana. He pono, he tino 
pākaha, he tino nui hoki Tāna hopukanga.

104. Tūturu, he Tohu nui kei roto i tēnei 
mō rātou e wehi ana ki te whiu i te Ao ō 
muri ake nei. Koira te Rā e whakaminea ai 
ngā tāngata, ā, koira hoki te Rā ka waiho 
hei whakaaturanga.

105. Ā, e kore taua Rā e rangi-taro i a 
Mātou, hāunga ia mō tētahi wā kua tātaia.

106. Ā te Rā e tū ai taua whaka-
minenga, e kore e taea e tētahi te mea atu 
i tētahi mea hāunga ia nā Tāna tukunga. 
Nō waenganui o rātou tērā anō ētahi whai 
aituā, ā, tērā ētahi atu, he waimarie.

107. Ko te hunga aituā ka noho ki roto 
ki te Ahi. He tangi, he hāmama mō rātou 
i roto.

108. Ka takoto rātou ki roto rā, ā tae 
noa ki te wā ka pūmau ngā rangi me te 
whenua, hāunga ia ka paingia kētia e tōu 
Ariki. He pono, e mahi ana tōu Ariki i 
Tāna e pai ai.

109. Ā, ka noho te hunga wai-marie ki 
rō Pararaiha. Ka noho rātou ki reira ā tae 



Wāhanga 12 UPOKO 11

337

Hūd

noa ki te wā ka pūmau ngā rangi me te 
whenua, hāunga ia ka paingia kētia e tōu 
Ariki. He utu pai hoki tērā e kore rawa e 
whakamutua1. 

110. Heoi, e te Poropiti, kaua e 
rangirua ki tā rātou e koropiko ana. E 
koropiko ana rātou ki ngā mea ō rātou 
tipuna i te koropiko i mua atu. Mā Mātou 
tō rātou utu e hoatu kia katoa, kāore hoki 
he whakapotonga.

R. 10.

111. He pono, nā Mātou i hoatu te 
Pukapuka ki a Mohi. Engari ka rerekē 
rātou i roto. Me i kore te kupu a tōu Ariki 
e whakapuakina i mua atu, kua whakaritea 
ngā take ki waenganui i a rātou. He pono, 
he rangirua tonu tō rātou ki tēnei, he 
āwangawanga hoki.

112. He pono, mā tōu Ariki e hoatu te 
utu o ā rātou mahi kia katoa. Tūturu, he 
Matatau Ia ki ā rātou mahi.

113. Nō reira, kia pūmau ki tāu e 
whakahaua nei, ā, kia pērātia e te hunga i 
tahuri ki te Atua me koe. Kia kaua tētahi 
tepe e takahia. He pono, he koi Tōna 
kitenga i ā koutou mahi.

114. Kaua e aro mai ki te hunga mahi 
hē, pēnei kē, ka pā te Ahi ki a koutou; e 
kore ai tētahi kaitiaki e kitea e koutou i tua 
atu i Allah, ā, e kore koutou e āwhinitia.

115. Kia whakaritea e koe te Salāt ā 
ngā tōpito e rua o te ao, ā ētahi haora o te 

1. E whakaatu ana te whiti 1109 nei, ka mutungakore te noho o te tangata pai ki rō Pararaiha. Engari, ko te
roanga o te noho ki roto ki te Ahi ka whakamutua ina paingia e Allah. Ka tino whakamutua, nōtemea kua
pānuitia e Allah, ‘E toro ana Tōku tohu tangata ki runga i ngā kiri katoa’ (7:157).

pō hoki. He pono, e whakamatara ana ngā 
mahi pai i ngā mahi kino. Koinei hoki te 
kupu tohutohu mō rātou e tohutohu ana. 

116. Ā, kia manawanui; he pono, kāore 
tā Allah kia kore i a Ia te utu o te hunga 
mahi pai.

117. He aha i kore ai ētahi tāngata 
whai whakaaro i mua atu i a koutou e ārai 
atu i ngā tāngata i whakatutū raruraru i 
te whenua - hāunga ia te torutoru o rātou 
i whakaorangia e Mātou? Ā, ko rātou 
i whakahaere hē, i aru atu i te hunga 
whakakeke; ko rātou hoki te hunga mahi 
māhie.

118. Ehara i te tikanga o tōu Ariki te 
whakangaro i ngā kāinga e whakahaere 
hē ana, i ā rātou tāngata e whakatika ana 
i ngā mahi.

119. Mehemea i pai tōu Ariki kua 
meinga ngā tāngata katoa hei iwi kotahi. 
Engari ka rerekē tonu rātou ki a rātou anō,

120. Haunga ia ngā tāngata ka tohungia 
e tōu Ariki. Koinei tonu te tino take Nāna 
rātou i hanga. Ā, kua whakarite hoki te 
kupu a tōu Ariki, ‘Māku e whakakī a 
Kehena ki ngā Hini me ngā tāngata noa 
ngātahi.’

121. Ā, ko ngā mea katoa e kōrerotia 
nei e Mātou o ngā rongo o ngā Karere ki 
a koe, e kōrerotia ana kia whakakahaai 
tōu ngākau. Ā, kua puta mai te Pono ki a 
koe i roto i ēnei rongo, me te kupu tūpato, 
me te whakamaharatanga mō te hunga 
whakapono.

122. Ā, kia meatia atu ki te hunga 
kāore i te whakapono mai, ‘Me mahi 
tonu kei tō koutou wāhi te mahi ka taea e 
koutou; e mahi anō ana mātou; 

123. ‘Ā, kia tatari atu, e taria anō ana 
e mātou.’

124. Kei a Allah te mātauranga tūturu 
o ngā mea ngaro i ngā rangi me te whenua; 
ā, ki a Ia e whakahokia ana ngā take 
katoa. Nō reira, me koropiko ki a Ia, me 
whakawhirinaki ki a Ia hoki. Kāore tōu 
Ariki e mākūware ana ki ā koutou mahi.

12. Yūsuf

I whakakitea tēnei Upoko e Allah ki Mekā, Arapia.
Kotahi rau, kotahi tekau mā rua ngā whiti o tēnei Upoko.

E tīmata ana tēnei Upoko o te Pukapuka ki te whakapotonga Alif-Lām-Rā,  rite tonu ki te 
Upoko tōmua. Kei roto i tēnei Upoko te kōrero mō Yūsuf (Hohepa) he Poropiti a Allah ki 
te uri o Iharaira. 

E mea ana a Allah, koinei te kōrero pai rawa atu o ngā kōrero katoa o te Kurānu Tapu i 
whakakitea ki Poropiti Muhammadsa. Ehara i ngā kōrero o te Kurānu Tapu ingā kōrero 
parau o namata, engari i ngā kōrero tūturu.

Kei roto i tēnei Upoko te kōrero mō tētahi moemoeā o Hohepaas me te kōrero o ngā mea 
tūturu i tūpono ki a ia i muri mai i taua moemoeā.  E ai ki te tikanga (interpretation) o tēnei 
moemoeā o Hohepaas ka whakaaro a Hakopaas tōna matua, ka raruraru a Hohepa i ōna 
tuākana (whakaangi) i ngā rā āmuri. Heoi anō, ka kī ia ki Hohepa: kaua e kōrero atu tēnei 
moemoeā ki ōu tuākana. 

Kua whakawhiwhia e Allah he pūmanawa whakahirahira ki a Hohepaas o āna tikanga pono 
o ngā moemoeā o ngā tāngata.  Nāna i kōrero atu te tikanga o te moemoeā o tokorua 
ngā herehere i Ihipa, i whakaritea ā kupu. I muri mai nāna i kōrero atu the tikanga o ngā 
moemoeā e rua o te Kingi o Ihipa i whakawhiwhi ai he hōnore tino nui ki a ia. Koinei i te 
wā kua whakaritea aua moemoeā e ngā rangatira nunui o te kingi, hei moemoeā pōkaikaha 
noa iho.

Hei tikanga pono o aua moemoeā ka poropititia e Hohepaas, ka mau te katoa o Ihipa i te 
matekai mō te whitu tau, i muri i te whitu tau hāwere i te whenua.  Hei tukunga iho o te 
tikanga tūturu o te moemoeā o te kingi i whakatūria a Hohepa hei Minita o te kingi. Ā, nā 
tāna mahi nui, tini ngā tāngata whenua o Ihipa i whakaorangia i te matekai.

Hei tukunga iho o te mahi kino o ngā tuākana whakaangi o Hohepaas, i wehea a Hohepaas 
i tōna papa mō maha ngā tau. Engari ka muru a Hohepa i te hē o ōna tuākana. I te 
whakamutunga i heke ōna mātua, me tōna teina, me ōna tuākana whakaangi katoa ki Ihipa.

Rite tonu ki te tūkino nui a ngā tuākana, i tūkinotia te Poripiti Muhammadsa e ōna whanaunga 
tata o Mekā, ā, i pēia atu ia i tōna kāinga. I te mutunga i taea rātou e ia, ā, i uru atu anō ia 
me āna apataki  ki Mekā, i runga i te hōnore tino nui. 
  
Kātahi ia ka pātai atu ki āna whanaunga riri i taea e ia, me aha ahau i tēnei rā, inā hoki i tino 
nui ā koutou māhie? Ka kī rātou, kia mahia e koe rite tonu a Hohepaas i mahi ki ōna tuākana.  
Nā Hohepaas i muru ngā māhie o ōna tuākana. Nā Poropiti Muhammadsa anō hoki i muru 
ngā māhie o ōna whanaunga o Mekā.

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Alif-Lām-Rā (Ko Allah Ahau, e kite 
mai ana Ahau i ngā mea katoa). Ko ēnei 
ngā whiti o te Pukapuka tino mārama.

3. He pono, nā Mātou i tuku iho tēnei 
Pukapuka hei Kurānu ki te reo Arapi, kia 
whai whakaaro ai koutou. 

4. E whitia nei e Mātou he kōrero pai 
rawa atu ki a koe i roto i tēnei Kurānu he 
mea whakakite e Mātou ki a koe. I mua 
atu i mākūware koe ki tēnei. 

5. Tērā tētahi wā, i mea atu ai a 
Hohepa ki tōna matua, ‘E tōku matua! I 
kite ahau i roto i tōku moemoeā kotahi 
tekau mā tahi ngā whetu, me te rā, me te 
marama e tāpapa ana ki ahau.’ 

6. Ka kī te matua, ‘E tāku tama e 
arohatia nei e ahau, kaua e kōrero atu i 
tōu moemoeā ki ōu tuākana whakaangi; 
pēnei kē, ka whakangārahu rātou i tētahi 
kaupapa ki a koe. He hoariri mārama hoki 
a Hātana ki ngā tāngata.

7. Pēnā ka whiriwhiria koe e tōu Ariki. 
Māna koe e whakaako te mātauranga 
hohonu o ngā take nunui, ā, ka whakatutuki 
i Āna manako ki a koe, ki te uri o Hakopa 
hoki, rite tonu i whakatutukia e Ia ki ōu 
tipuna i mua atu, arā, ki a Aperahama rāua 

Ngā Whiti 112

Yūsuf
(I whakakitea tēnei Upoko i mua atu i te Hijrā)

ko Ihaka. He pono, he Whai Mātau nui 
noa atu tōu Ariki, he Whai Whakaaronui 
hoki.

R. 2.

8. He pono, kei roto i te kōrero mō 
Hohepa rātou ko ōna tuākana teina, tērā 
maha ngā Tohu mō rātou e pātai atu ana.

9. Tērā tētahi wā, i mea atu ai ngā 
tuākana, ‘E aroha ana tō mātou matua 
ki a Hohepa me tōna teina, nui atu i a 
mātou, ahakoa he rōpū tino kaha mātou. 
E mārama ana rā hoki te hē o tō mātou 
matua. 

10. ‘Heoi, kia patua iho a Hohepa, 
makaia ia rānei ki tētahi whenua; pēnā ka 
motuhake te aro o tō koutou matua ki a 
koutou. Mō muri atu, kia huri hei hunga 
tika.’

11. Ka ki tētahi kaikōrero o rātou, 
‘Kauaka a Hohepa e patua iho, engari 
ākiritia ia ki roto ki te takere huna o 
tētahi poka wai, pātata ki tētahi tarutaru 
kararehe. Ka unuhia ake ia e tētahi tira 
haere. Pēnēitia, mena ka mahia koutou.’ 

12. I whakaaetia rā, ā, ka mea atu 
rātou, ‘E tō mātou matua! He aha kāore 
koe i te whakapono ki a mātou mō 
Hohepa? Tūturu, e pīrangi ana mātou ki 
tōna painga.

13. ‘Mō apopo kia tonoa ia me mātou, 
kia kai ia, kia takaro, kia hākinakina hoki. 
Ka tiaki rā hoki mātou i a ia.’

14. Ka kī ia, ‘He tino āwanga-wanga 
tōku ki tā koutou hari i a ia; e wehi nei 
ahau kei horomia ia e tētahi wuruhi ina 
mākūware koutou ki a ia ’

15. Ka kī rātou, ‘Mena ka horo-mia 
ia e te wuruhi i a mātou i te rōpū tino 
mārohirohi, ka nui tō mātou ngaronga.’

16. Ā, i tā rātou hari i a ia, ka whakaae 
tahi rātou kia makaina ia ki te takere huna 
o tētahi poka wai tata ki tētahi tarutaru 
kararehe; ā, ka whakapuaki Mātou ki te 
teina, ‘Ā tētahi rā, ka whakamōhio koe ki 
a rātou, ki tā rātou mahi kino nei, ā, e kore 
e mōhiotia e rātou, ko wai koe.’

17. Ā, i hoki rātou ki tō rātou matua i te 
ahiahi, me te tangi anō,

18. Me te kī, ‘E tō mātou matua! I 
haere mātou ki mamao e tauomaoma ana, 
he mea mahue i ā mātou mea i te taha o 
Hohepa. ā, i horomia ia e te wuruhi. E 
kore koe e whakapono ki a mātou, aha-koa 
te pono o tā mātou kōrero.’

19. Ā, i mauria mai e rātou te hate o 
te teina he mea tuku ki te toto tipatipa. 
Engari ka kī tō rātou matua, ‘Kua meinga 
e koutou tēnei take tino pākaha, tino 
māmā mō koutou anō. Kāore he ara mōku 
hāunga ia kia manawanui ahau. Ko Allah 
a te Kaiāwhina ki tā koutou e whakapuaki 
nei.’

20. Ā, ka tae atu tētahi tira haere ki 
te poka wai; ā, ka tonoa e ratou tā rātou 
kaiunu wai kia unuhia te wai. I muri i tāna 
tuku iho i te pākete ka umere ia, ‘Anō te 
rongo pai! He taitamariki kei konei.’ I 

muri mai nā rātou ia i huna atu hei mea 
hoko; ā, i te tino mōhio a Allah ki tā rātou 
e mahi ana.

21. Ka hoko atu rātou i a ia ki te utu iti, 
ki te tirāhama torutoru noa iho. Kua iti tō 
rātou whakaaro ki taua take.

R. 3.

22. Ā, ka mea atu te tangata rangitira 
i hoko mai i a ia i Ihipa ki tāna wahine, 
‘Kia whakanōhia ia i runga i te hōnore; 
tērā pea māna e whakaputa he painga nui 
ki a māua; ka meinga rānei ia tā māua 
tama.’ Pēnā nā, i whakaūkia e Mātou 
he wāhi pai mō Hohepa i te whenua. I 
pēnātia kia whakaakona ia e Mātou he 
mātauranga hohonu o ngā take. He pono, 
he Whai Mana a Allah ki Āna whakarite-
nga katoa. Engari kāore te nuinga o ngā 
tāngata i te mōhio.

23. Ā, nō tōna pakeketanga nā Mātou 
i whakawhiwhi he whaka-aronui me te 
mātauranga motu-hake ki a ia. Pēnei hoki 
tā Mātou utu mō rātou e mahi pai ana.

24. Ā, ka whakatau te wahine o te 
rangatira o te whare ki te whakawai i a ia. 
Ka tūtaki te wahine i ngā tatau, ā, ka mea 
atu ki a ia, ‘Haere mai ki ahau.’ Engari 
ka kī ia, ‘E rapu mai nei ahau i te piringa 
a Allah; ko Ia tōku Ariki, Nāna tonu i 
whakapai tāku noho ki konei. He pono, 
kāore ngā tāngata mahi hē e tōnui ana.’

25. Kua pakeke noa mai te whakaaro 
o te wahine ki a ia. Me i kore te Tohu 
mārama o te Atua e kitea e Hohepa, kua 
pakeke tōna whakaaro anō hoki. I pēnā nā, 

kia whakamataratia katoatia ai e Mātou te 
kino me te karihikanga i a ia. Ko ia hoki 
tētahi o ā Mātou pononga kua whiriwhiria.

26. Ā, ka rere tokorua ki te tatau; ā, i 
taua mahi ka haea tōna hate e te wahine 
mai i muri. Kātahi ka kitea e rāua te tāne 
rangatira o te whare tata ki te tatau. Ka kī 
te wahine, ‘Ka aha te utu mō te tangata i 
whakatau i te mahi kino ki te wahine o tōu 
whare, haunga ia kia makā ia ki rō whare 
herehere, kia whiua rānei ki te whiu tino 
pākaha.’ 

27. Engari ka kī a Hohepa, ‘Ko te 
wahine tonu i tango ki te whakawai i 
ahau.’ Ā, ka whakaatu tētahi tangata o te 
whare, ‘Mehe-mea i haea tōna hate, mai 
i mua, he pono te kī o te wahine; ā, kua 
titoa he kupu teka e te pononga.

28. ‘Engari kē, mehemea i haea tōna 
hate mai i muri, kua titoa te kupu teka e 
te wahine, ā, ko Hohepa o te hunga pono.’ 

29. Ā, nō te kitenga o te rangatira o te 
whare, kua haea te hate mai i muri, ka kī 
ia ki tāna wahine, ‘Ko tāu nuka hoki tēnā. 
Koutou o ngā wāhine! He pono, e nui ana 
ā koutou nuka.

30. ‘E Hohepa! tukua e koe tā te wahine 
ki te taha. Ā, e te wahine! rapua e koe te 
murunga o tōu hara; he pono, ko koe o te 
hunga mahi hē.’

R. 4.

31. Ā, ka kī ngā wāhine o te tāone, ‘E 
whakawai ana te wahine o te rangatira i 
tāna pononga. E whaiāipo ana te wahine 

ki a ia. Ki a mātou, e mārama ana te kotiti 
kētanga o te wahine.’

32. Ā, nō te rongonga o te wahine i te 
whakataunga o ngā wāhine o te tāone, nāna 
rātou i karanga ki a ia. Nāna i whakapai 
he wāhi nohoanga whai-taupua-tuara mā 
rātou, ā, nāna i hoatu he māripi ki tēna, 
ki tēna o rātou. Kātahi ia ka mea ki a 
Hohepa, ‘Puta mai ki ō rātou aroaro!’ Ā, 
nō tā rātou titiro ki a ia, ka whakakorōria 
rātou i a ia; ā, i hōripia e rātou ō rātou 
ringa me te mīharo anō. Ka mea rātou, ‘He 
Tapu a Allah! ehara ia i te tangata, engari 
i te anahera tino ragatira.’

33. Kātahi ka kī te wahine ki a rātou, 
‘Ko tēnei tonu te tangata mōna koutou i 
whakapae i ahau. He pono, i whakatau 
ahau ki te whakawai i a ia, engari i 
mawhiti atu ia. Ki te kore ia e mahi, e ai 
ki ahau ka whakahau ki a ia, ka makā rā 
hoki ia ki te whare herehere, ā, ka riro ia 
tētahi o te hunga kua whakaititia.

34. Ka inoi atu a Hohopa, ‘E tōku Ariki! 
he nui atu tōku aroha ki te whare herehere, 
i te mahi kino e karangatia ai ahau. Ki te 
kore Koe e taupare atu i tā rātou kaupapa 
i ahau, ka aro ahau ki a rātou, ā, ka riro 
ahau tētahi o ngā kūare.’

35. Na, ka whakarongo Tōna Ariki ki 
tāna inoi, ā, i taupare atu tā rātou kaupapa 
i a Hohepa. He Atua Rongo-i-te-katoa Ia, 
he Whai Mātau nui noa atu.

36. I muri mai, me te kite anō i ngā 
āhuatanga, i mārama ki a rātou kia heretia 
ia mō tētahi wā. 

R. 5.

37. Ka uru atu tahi i a ia tokorua ngā 
tāngata ki rō whare herehere. Ka mea 
tētahi o rāua, ‘I kite mai ahau i roto i 
te moemoeā i ahau e whakatē tarawai 
ana ki te taka waina.’ Ā, ka mea tētahi 
atu tangata, ‘I kite mai ahau, i ahau e 
hāpai ake ana i ētahi taro ki runga i tōku 
upoko, ā, e kainga ana te taro e ngā manu. 
Whakaaturia ki a māua te tikanga o ēnei 
moemoeā. E kite nei hoki māua he tangata 
mahi pai koe.’ 

38. Ka kī ia, ‘Ā mua mai i te taenga 
mai o te kai e whangaia nei kōrua, māku 
e whakaatu te tikanga o ēnā moemoeā ki a 
kōrua. Koinei o ngā mea kua whakaakona 
ki ahau e tōku Ariki. Kua whakarērea e 
ahau te ara o te iwi kāore i te whakapono 
ki a Allah, ā, e whakahori ana ki te Ao ō 
muri ake nei.

39. ‘E whai atu nei ahau i te ara o 
ōku tipuna - o Aperahama, o Ihaka, o 
Hakopa. Kāore mātou i te whakatū i tētahi 
mea hei hoa-atua ki a Allah. Koinei te 
manaaki a Allah ki a mātou, me te hunga 
whakapono. Engari kāore te toko-maha i 
te whakawhetai ki a Ia.

40. ‘Kōrua hoa o te whare here-here! 
He pai atu rānei maha ngā ariki, i tō Allah 
te Ariki Kotahi Whai Mana nui rawa atu? 

41. ‘Ko koutou nei, e koropiko nei ki 
ngā ingoa i tapahia e koutou mē ō koutou 
tipuna. Engari kīhai i tukua e Allah he 
mana ki tēnei. Kāore tētahi e mana ana ki 
te whakarite take, i tua atu i a Allah. Kua 
whakahaua e Ia: kaua e koro-piko ki tētahi 

i tua atu i a Ia. Koinei hoki te Whakapono 
pūmau tonu. Engari kāore te nuinga o ngā 
tāngata i te mōhio. 

42. ‘Kōrua hoa o te whare here-here! 
Ka whakainu waina tētahi o kōrua ki tōna 
kingi, engari ka rīpekatia tētahi atu, ā, mā 
ngā manu e kai mai i tōna upoko. Koinei te 
whakaritenga o ngā mea i pātaia e kōrua.’

43. Ā, ka mea atu a Hohepa ki te 
tangata ka whakaaro ia, ka whakaoragia, 
‘Kōrerotia mōku ki tōu ariki.’ Engari nā 
Hātana i mea kia wareware ia ki tāna 
kōrero atu mō Hohepa ki tōna ariki 
(kingi). Ā, i takoto a Hohepa ki rō whare 
herehere mō ētahi tau.

R. 6.

44. Ā, i tētahi rangi, ka kī te kīngi, ‘I 
kitea e ahau i roto i tōku moemoeā e whitu 
ngā kau mōmona e horomia ana e ngā kau 
tūpuhi e whitu; waihoki, i kitea e ahau e 
whitu ngā puku kānga he maota te āhua, 
me ētahi atu puku kānga kua memenge. E 
ngā rangatira! kōrerotia ki ahau te tikanga 
o ōku moemoeā, ki te taea e koutou te 
tikanga o ngā moemoeā.

45. Engari ka kī rātou, ‘Koinei ngā 
moemoeā pōkaikaha noa iho; kāore mātou 
i te mōhio ki te tikanga o ngā moemoeā 
pōkaikaha.

46. I taua wā anō, ka mea atu te 
tangata kua whakaorangia o ngā tokorua 
o te whare herehere, i tāna mahara ki a 
Hohepa i muri mai i te wā tino roa, ‘Māku 
e whakamōhio te tikanga o ēnei moemoeā 
ki a koutou. Kia tonoa ahau ki a Hohepa. 

47. Ā, ko tāna, ‘E Hohepa, e te tangata 
pono rawa atu! Whakamōhiotia ki ahau 
te tika-nga o ngā kau momona e whitu, 
e horomia ana e ngā kau tūpuhi e whitu; 
waihoki te tikanga o ngā puku kānga e 
whitu, maota te āhua, me ētahi atu puku 
kānga kua memenge, kia hoki ahau ki āku 
tāngata. Tērā pea ka mātauria te tikanga 
e rātou.’ 

48. Ka kī a Hohepa, ‘Mā koutou e 
rui tonu mō te whitu tau; Heoi anō, kia 
wahotia e koutou ngā mea ka kotia e 
koutou ki roto ki ngā puku, hāunga ia te 
wāhi iti ka kainga e koutou.

49. ‘Mō āmuri, ka taka e whitu ngā tau 
mutu, ka whakapaua ngā mea katoa ka 
whakaputua e koutou, haunga ia te wāhi 
iti ka tāpuia e koutou rui ai.

50. ‘Mō muri atu, ka taka he tau, ka tino 
whakanātia ngā tāngata, ā, ka whakatē 
tarawai rātou.’

R. 7.

51. Ka kī te kīngi, ‘Mauria mai taua 
tangata ki ahau.’ Engari nō te taenga o 
te karere a te kīngi ki a Hohepa, ka kī a 
Hohepa, ‘Me hoki atu ki tōu ariki, ā, kia 
pātai mai ki a ia, ‘He aha tā ngā wāhine 
kua hae i ō rātou ringa? He pono, kei te 
tino mōhio tōku Atua ki ā rātou nuka.’

52. Ā, ka pātai atu te kīngi ki aua 
wāhine, ‘He aha tā koutou, i whakatau 
ai koutou ki te whaka-wai i a Hohepa?’ 
Ka kī rātou, ‘He tapu a Allah; ki a mātou 
kāore he kino o taua tangata.’ Ā, ka mea 
te wahine o te rangatira, ‘Āianei kua kitea 

te pono; ko ahau tēnei, i whakatau ki te 
whakawai i a ia; ko ia hoki o te hunga 
pono.’

53. Ka kī a Hohepa, ‘I pēnātia, kia tino 
mohiotia e te rangatira o taua wahine: 
kīhai ahau i tinihanga ki a ia i a ia e ngaro 
ana. Kāore e tukua ana e Allah kia whai 
hua te nuka o ngā tāngata tinihanga.

WāHAngA 13

54. ‘Ā, kāore ahau e whakawātea nei i 
tōku whaiaro. He pono, e whakaoho ana te 
whaiaro ki te kino, i tua atu i te whaiaro ka 
tohungia e tōku Ariki. He pono, he nui te 
murunga hara o tōku Ariki, he auau hoki 
Tōna tohu tangata.’

55. Ā, ka mea te kīngi, ‘Mauria mai 
a Hohepa ki ahau, kia whiri-whiri ahau 
i a ia mōku.’ Ā, nō tāna kōrerorero ki a 
Hohepa, ka ki ia, ‘Mai rā anō i tēnei rā, ka 
waiho koe i tōku aroaro hei tangata whai 
mana, hei pou e whakawhirinakia ana.’

56. Ka mea atu a Hohepa, ‘Whakatūria 
ahau hei kaitiaki o ngā taonga o te whenua. 
He pono, he kaitiaki tino pai ahau, whai 
mātauranga nui noa atu.’

57. Pēnā nā, nā Mātou i whakaū a 
Hohepa i te whenua. I wātea ia ki te 
noho ki hea ka hiatia e ia. Ko tā Mātou 
he whakatau i tō Mātou tohu tangata ki 
runga i tā Mātou e pai ai; ā, kāore e tukua 
e Mātou kia maumau noa te utu o te hunga 
mahi pai.

58. He pai kē hoki te utu i te Ao ō muri 
ake nei mō rātou e whakapono ana, e tika 
ana.

R. 8.

59. Na, ka haere mai ngā tuākana o 
Hohepa ki te hoko mai i te wīti, ā, i puta 
mai ki tōna aroaro. Nāna i wawe mōhio ki 
a rātou, engari kīhai rātou i mōhio ki a ia.

60. Ā, nō tāna whakareri i a rātou kia 
haere atu me ā rātou mea i hokona mai, 
ka kī ia, ‘Ā tērā wā, mauria mai tā koutou 
teina anō hoki ki ahau. Kāore rānei koutou 
i te kite mai: e hoatu nei e ehau ngā 
mēhua ki a koutou kia katoa, ā, ko ahau 
te kaimanaaki manuhiri tino pai?

61. ‘Ā, ki te kore te teina e mauria mai 
e koutou ki ahau, heoi anō āku mēhua mā 
koutou; ko tētahi, e kore rawa koutou e 
whakatata ki ahau.’ 

62. Ka kī ratou, ‘Ka whaka-where hoki 
mātou i tōna matua; ā, ka whakamahia e 
mātou.’ 

63. Ā, ka kī a Hohepa ki āna kaimahi, 
‘Whakahokia ā rātou moni ki roto ki ā 
rātou pēke, kia pai tō rātou whakaaro ā tā 
rātou hokinga ki ō rātou whānau; tērā pea 
ka hoki mai ai rātou.’

64. Ā, nō tā rātou hokinga ki tō rātou 
matua, ka mea rātou, ‘E tō mātou matua, 
‘Kua whakakāore-tia ngā mēhua ake ki 
a tātou; nō reira tonoa tahi i a mātou tō 
mātou teina, kia whiwhia mēhua e mātou; 
ka tiaki rā hoki mātou i a ia.’

65. Ka kī te matua, ‘Ka taea rānei e 
ahau te whakawhirinaki ki a koutou mōna, 
pērā i whaka-whirinaki ahau ki a koutou 
mō Kohepa, tōna tuakana i mua atu? Ko 

Allah anake te Kaitiaki pai rawa; he nui 
kē hoki Tōna tohu tangata i tō ngā whaiaro 
katoa.

66. Ā nō tā rātou wheranga o ā 
rātou pēke, i kitea ā rātou moni he mea 
whakahoki ki a rātou. Kātahi ka mea atu 
rātou, ‘E tō mātou matua, he aha ka hiatia 
e tātou, nui atu i tenei? Kua whakahokia 
katoatia ā mātou moni ki a mātou. E 
mauria kai ai e mātou mā ō mātou whānau. 
Ko tētahi, mā mātou ō mātou teina e tiaki. 
Mā mātou e hoko mai he mēhua kia rite 
ki te kawenga-ā-kamera. He tino ngawari 
tēnei hohoko e!

67. Ka kī tō rātou mātua, ‘E kore rawa 
ia e tonoa me koutou, kia oati rā anō 
koutou ki ahau i runga i te ingoa o Allah, 
‘ka whakahokia hoki ia ki ahau, i tua atu 
i te kēhi ka karapotitia koutou.’ Ā, nō tā 
rātou oati ki a ia, ka kī ia, ‘He kaiwhakaatu 
hoki a Allah ki tā tātou e mea atu nei.’

68. Ā, ka kī ia, ‘E āku tama, kaua e 
tomo atu ki rō tāone mā te kuwaha kotahi; 
engari mā ngā kuwaha rerekē. Ahakoa rā, 
e kore e taea e ehau te whakaora i a koutou 
i te whakaritenga a Allah; nā Allah anake 
te whakaritenga. E whakawhirinaki nei 
ahau ki a Ia, ā, kia whakawhirinaki ngā 
kaiwhakawhirinaki ki a Ia anake.

69. Ā, ka uru atu rātou ki rō tāone, i 
ngā wāhi i whakahaua e tō rātou matua. 
Kīhai i taea e ia te whakaora i a ratou i te 
tikanga o Allah; engari i meatia rā ki te 
whakarite i te pīrangi o Hakopa. I waiho 
a Hakopa hei tangata whai mātau, inā 
hoki kua whakaakona ia te mātauranga 
e Mātou; engari kāore te nuinga o ngā 
tāngata i te mōhio.

R. 9.

70. Ā, nō tā rātou putanga mai ki te 
aroaro o Hohepa, nāna i whakanoho tōna 
ake teina pātata ki a ia; ā, ka whāki puku 
ki a ia, ‘Ko ahau tōu tuakana; heoi kaua e 
pōuri mō ā rātou e mahi ana.’

71. Ā, nō tāna whakareri i a rātou kia 
haere atu me ā rātou mea, i waihotia 
pokerehūtia e ia te kapu inu ki roto ki 
te pēke o tōna teina1. Ā, ka karanga atu 
he kaikaranga, ‘E ngā tāngata o te tira, 
tūturu, he tahae koutou.’ 

72. Ka hoki ngā tāngata o te tira, me 
te pātai atu, ‘Ko tēhea o tā koutou mea e 
ngaro ana?’

73. Ka kī ngā kaimahi, ‘E ngaro ana te 
kapu mēhua a te kīngi. Ko ia ka puta mai 
i te kapu, ka whakawhiwhia he mēhua kia 
rite ki te kawenga-ā-camera; ko ahau hei 
whakakapi mōna ki tēnei.’

74. Ka mea atu rātou, ‘Ko Allah te 
Kaiwhakaatu, kei te tino mōhio koutou, 
kīhai mātou i haere mai ki konei ki te 
whakatupu raruraru i te whenua; ā, ehara 
rawa mātou i ngā tahae.’

75. Ka ui atu ngā kaimahi, ‘I taua wā, 
kia aha te utu, ki te mea e rūpahu ana 
koutou?’

76. Ka whakautua e rātou, ‘Kia pēnei 
te utu: ki roto ki te pēke o te tangata ka 
rokohina taua mea, ko taua tonu tangata te 
utu; ka heretia ia. Pēnei tā mātou tikanga 
mō ngā tāngata mahi hē.’

1. Kīhai i mahia rā e Hohepa hei āta mahi. Ko Allah i whakatau kia pērātia. E mea ana a Allah, ‘.. nā Mātou
i whakatakoko te kaupapa mō Hohepa’ (whiti 77)

77. Kātahi ka tīmata te kaipānui te 
mātakitaki mai i tā rātou pēke, i mua atu 
i te pēke o te teina. I te mutunga, i kitea 
taua kapu ki roto ki te peke o te teina o 
Hohepa. Ka kī te Atua ‘Pēnā, nā Mātou 
i whakatakoto te kaupapa mō Hohepa.’ 
Kīhai i taea e Hohepa te pupuri i tōna 
teina e ai ki te ture a te kīngi, hāunga ia 
ina paingia e Allah.’ E whakanuia ana e 
Mātou ngā tūranga o te tangata e paingia 
ana e Mātou. Tūturu, ki runga ake i ngā 
tāngata whai mātau katoa, tērā anō a Allah 
Whai Mātau nui rawa atu.

78. Kātahi ka kī te hunga o te tira, 
‘Mehemea i tahae tēnei teina, kua tahae 
tōna tuakana (Hohepa) hoki.’1 Ka tāwhi 
a Hohepa i tōna mamae nui, ā, kīhai i 
whakaatu ki a rātou. Ka kī noa iho ia i 
roto i tōna ngākau, ‘He kino rawa hoki tō 
koutou tūranga; kei te tino mōhio a Allah 
ki tā koutou e whakapuaki ana.’

79. Ā, ka tīmata rātou te tohe mai, ‘E te 
rangatira whai mana, kua koroheke tōna 
matua; herea tētahi o mātou mō te wāhi o 
te teina. E kite mai nei mātou, e mahi pai 
ana koe ki ngā tāngata.’

80. Ka whakautua e Hohepa, ‘Kia tiaki 
a Allah i a mātou i tā mātou pupuri i tētahi 
tangata, kē atu i te tangata i kitea tā mātou 
kapu i a ia. Ki te pēneitia, ka riro mātou 
hei kaiwhakahaere hē.’ 

R. 10.

81. Ā, i tō rātou matekiri mai i a ia, 
ka wehe i a rātou anō, ki te whakaaro 
tahi tā rātou mahi ake. Ka kī tō rātou 

1. Kāore kau rātou i te mōhio, e ora ana a Hohepa, a, e rongo mai ana ki ā rātou parau. I mauāhara ratou ki
a Hohepa ahakoa tā rātou mahi he ki a ia

māngai, ‘Kāore koutou i te mōhio, kua 
whakapūmautia tā koutou oati e tō koutou 
matua i runga i te ingoa o Allah? I mua 
atu anō hoki, kua hara koutou i te take 
o Hohepa. Heoi anō, e kore rawa ahau e 
haere atu i tēnei whenua, kia tukua rā ano 
ahau e tōku matua, kia whakaritea rānei e 
Allah tētahi mea mōku. Ko Ia hoki te pai 
rawa o ngā kaiwhakarite katoa.

82. ‘Kia hoki koutou ki tō kou-tou 
matua, ā, kia mea atu ki a ia, ‘E tō mātou 
matua! he pono, kua tahae tāu tama. Kāore 
ō mātou whakaaturanga ki tēnei, hāunga 
ia ngā mea i kitea e mātou; ā, ehara mātou 
i ngā kaitiaki o ngā mea kāore i kitea i 
mua atu.

83. ‘Pātaia atu hoki te hunga o te taone 
me rātou i takoto mātou; pātaia atu te 
tiara-nui anō hoki, tahi i a rātou i haere 
mai mātou ki konei. E pono ana rā hoki tā 
mātou kōrero.’

84. Ka kī te matua, ‘Engari kē, kua 
meinga e koutou te take tino pākaha, tino 
māmā mō koutou anō. Kāore he ara mōku 
hāunga ia kia manawanui ahau. Tērā pea, 
ka whakahokia e Allah rātou katoa ki 
ahau. Tūturu, he Whai Mātau nui rawa 
atu Ia, he Whai Whakaaronui hoki.

85. Ā, i tahuri atu ia i a rātou me te 
kī, ‘Auē, tōku pōuri mō Hohepa!’ Ā, i 
pupuke-ā-wai te roimata i āna kamo i te 
pōuri nui. Ā, i tāwhia e ia tōna pōuri.

86. Ka k ī  rātou ,  ‘Ko Al lah te 
Kaiwhakaatu, ka kōrero atu tonu koe mō 
Hohepa, ā tae noa ka whakapau tōu kaha 
i te pōuri, ka mate atu koe rānei.’

87. Ka whakautua e ia, ‘Ki a Allah 
anake te tāpaetanga o tāku tangi me tōku 
pōuri; ā, e mōhio nei ahau ki ngā mea mai 
i a Allah, kāore koutou i te mōhio.

88. ‘E āku tama, haere atu, ā, kimihia 
a Hohepa rāua ko tōna teina. Kaua e 
matekiri i te tohu tangata o Allah. Kāore 
tētahi e matekiri ana i te tohu tangata o 
Allah, hāunga ia te hunga whakahori. 

89. Ā nō tā rātou putanga mai ki te 
aroaro o Hohepa, ka mea atu rātou, ‘E 
te tangata whai mana! kua pā mātou me 
ō mātou whānau i te raruraru tino nui. 
He iti noa iho te moni kua mauria mai e 
mātou. Hōmai koa te mēhua ki a mātou i 
runga i te tika; hōmai koa anō hoki he mea 
atawhai ki a mātou. He pono, e hoatu ana 
e Allah he utu pai ki a rātou e whakamahi 
mea atawhai ana.’ 

90. Engari ka ui atu a Hohepa, ‘E mōhio 
ana rānei koutou ki tā koutou i mahi ai ki 
a Hohepa rāua ko tōna teina, i runga i tō 
koutou kūaretanga?’

91. Ka ui atu rātou e tino poro-raru 
ana, ‘Ko Hohepa rānei koe?’ Ka kī ia, 
‘Āe rā, ko ahau a Hohepa, ā, ko tēnei 
tōku teina. Kua tino manaakitia māua e 
Allah. Tūturu, ko rātou e tika mai ana, ā, 
e manawanui ana, kāore e meinga ana e 
Allah kia maumau noa te utu o aua hunga 
mahi pai.

92. Ka mea atu rātou, ‘Ko Allah te 
Kaiwhakaatu, kua whakatai-rangatia e 
Allah tōu tūranga ki runga ake i tō mātou. 
Tūturu, ko mātou tonu te hunga mahi hē.

93. Ka kī ia ,  ‘E kore koutou e 
whakapaetia e ahau i tēnei rā. Kia murua 
e Allah tō koutou hara. He nui ake Tōna 
tohu tangata i te tohu tangata o tētahi atu.

94. ‘Kia haere atu me tōku hate nei, ā, 
tapaetia rā i te aroaro o tōku matua. Ka 
mārama ngā mea ki a ia. Mō muri atu, 
mauria mai ō koutou whānau katoa ki 
ahau.’

R. 11.

95. Ā, nō te rironga o te tira i Ihipa, ka 
mea atu tō rātou matua, ‘E rongona nei e 
ahau te hā o Hohepa, ahakoa tā koutou kī: 
he tangata pōrangi ahau.’

96. Ka mea atu rātou, ‘Ko Allah te 
Kaiwhakaatu, he pōhēhētanga tawhito rā 
hoki tōu.’

97. Ā, nō te haerenga mai o te kaipānui 
o te rongo pai, me tāna tapaetanga o taua 
hate i te aroaro o te matua, ka mārama ngā 
mea ki a ia, ā, ka kī ia, ‘Kīhai rānei ahau 
i mea atu tonu ki a koutou: e mōhio nei 
ahau ki ngā mea i a Allah, kāore koutou 
i te mōhio?

98. Ka mea atu rātou, ‘E tō mātou 
matua! inoia e koe te murunga hara mō 
mātou, he pono, nō mātou tonu te hara.

99. Ka kī ia, ‘Ka wawe inoi atu ahau i 
te murunga hara ki tōku Ariki mō koutou. 
Ko Ia anake te Kaimuru hara, he auau 
hoki Tōna tohu tangata. 

100. Ā nō tā rātou putanga mai ki te 
aroaro o Hohepa, nāna i whakanoho ōna 

mātua pātata ki a ia, ā, ka mea, ‘Me noho 
koutou ki Ihipa i runga i te rangimārie ki 
te paingia e Allah. 

101. Ā, nāna i whakatairanga ōna 
mātua ki runga i te torona; Kātahi, ka 
tāpapa te katoa mōna te take. Ā, ka kī 
ia ‘E tōku matua, koinei te tikanga o 
tōku moemoeā o mua atu. Tūturu, i 
whakatinanatia taua moemoeā e tōku 
Ariki. Nāna i manako i ahau nā Tāna 
wetekanga i ahau i te whare herehere, me 
Tāna kawe mai i a koutou ki konei i te 
koraha, i muri mai i tā Hātana i whakaoho 
i te wehenga nui ki waenganui i ahau, i 
ōku tuākana. He pono, he ngāwari tōku 
Ariki ki Tāna e pai ai. He Whai Mātau nui 
rawa atu Ia, he Whai Whakaaronui hoki.

102. ‘E tōku Ariki! Tūturu nāu i hōmai 
he wāhi nui ki ahau i tāku whakahaerenga 
o ngā take nunui o te rangatiratanga; Nāu 
i whakaako te mātauranga o te tikanga o 
ngā mea ki ahau. E te Kaihanga o ngā rangi 
me te whenua! Ko Koe tōku Hoa i te ao 
nei, me te Ao ō muri ake nei. Whakaritea 
kia mate atu ahau i ahau e ngohe katoa ana 
ki a Koe, ā, kia whakaurua ahau ki roto ki 
te hunga tika.’

103. Koinei i roto i ngā rongo o ngā 
mea ngaro e whakakitea nei e Mātou ki 
a koe. Kāore koe i takoto me rātou, i a 
rātou e whakaae ngātahi ana ki tā rātou 
whakangārahu i te kaupapa kino.

104. E kore te nuinga o ngā tāngata e 
whakapono, ahakoa te nui o tōu pīrangi.

105. Ā, kāore koe i te inoi atu i tētahi 
utu ki a rātou mō tēnei. Koinei hoki te 
tohotohu mō ngā tāngata katoa.

R. 12.

106. Anō te maha o ngā Tohu i ngā 
rangi me te whenua e pahure ana rātou; 
engari e whakahāwea ana rātou ki aua 
mea.

107. Kāore te nuinga o rātou i te 
whakapono ki a Allah, ā, e whakatū ana i 
te hoa-atua ki a Ia.

108. Kei te takoto mārie rānei rātou, e 
kore rātou e mau i tētahi aituā taupoki o tā 
Allah whakawhiunga, e kore rānei rātou e 
mau tata tonu i te haora huripoki, i a rātou 
e ware ana? 

109. Me kī, ‘Koinei tōku ara. E karanga 
ana ahau ki a Allah; e tū ana ahau i runga 
i te mātauranga pono, ā, e pēnā ana āku 
apataki. He Tapu a Allah; ā, ehara ahau o 
te hunga e whakatū ana i ngā hoa atua ki 
a Allah.

110. Ā, i mua atu i a koe nā Mātou i 
tono ngā tāne hei Karere ki ngā kāinga, me 
ā Mātou whakakitenga. Kīhai rānei ngā 
tāngata whakahori i tāwhai i te whenua, 
kia kitea mai, i pēhea te tukunga iho o 
ngā tāngata o mua atu i a ratou? He tino 
pai hoki te whare i te Ao ō muri ake nei 
mō ngā tāngata tika. E kore rānei koutou 
e whai whakaaro?

111. I pēnā nā, ā matekiri noa ngā 
Karere ki te hunga whakahori, ā, ka 
whakaaro ngā tāngata: he rūpahu kau te 
kupu i whakaaria ki a rātou. Kātahi ka tae 
mai tā Mātou āwhina; ā, i whakaorangia 
te hunga i paingia e Mātou. Tūturu, kāore 
tā Mātou whiu e kauparetia ana i te hunga 
hara.

112. He pono, kei roto i ēnei kōrero 
o mua atu, ngā kupu tūpato mō te hunga 
mātau. Ehara tēnei i te kupu parau; engari 
kē, i te whakaaturanga o ngā mea kei 
tōna aroaro, me te whakamāramatanga 
o ngā mea katoa. Koinei anō hoki te 
ārahitanga me te tohu tangata mō te hunga 
whakapono.

13. Ra‘d

I whakakitea tēnei Upoko e Allah ki Mekā.
E wha tekau mā wha ngā whiti o tēnei Upoko.

● Ko te whakapotonga Alif-Lām-Mīm-Rā (Ko Allah Ahau, te Whai Mātau nui rawa atu, e 
kite ana Ahau ki ngā mea katoa) te kupu tīmatanga o tēnei Upoko o te Kurānu Tapu.

● Kei roto i tēnei Upoko kua hurahia ētahi muna o te Taiao.  Hei tauira, te ‘kume-ā-papa’ 
(gravity). Nā Tāna whakakitenga ki te Poropiti Muhammadsa kua waitohungia e Allah te 
kume-ā-papa hei take o te pūmautanga o te whenua, me te rā, me te marama, me ngā whetu 
i roto i ngā amionga (orbits) ū, metemea nei kua hikitia aua mea katoa e ngā pou kāore nei 
e kitea. Ko ‘te pou kāore nei e kitea’ (whiti 13) te ‘taukumekume kāore nei e kitea’. E uruhi 
ana te taukumekume o aua mea i te nekehanga tonu o aua mea i roto i ngā amionga. E mea 
anō ana a Allah i te Upoko 21, ‘Nāna i hanga  te pō, me te ao, me te rā, me te marama. Ko 
tēnā, ko tēnā o aua mea e neke tonu ana i roto i te amionga ū’ (21:34). 

●  I mua atu i te Kurānu Tapu, kīhai ngā tāngata o Arapia i mōhio ki ngā ‘tōpū’, haunga ia o 
ngā kararehe, o te tōpū o te nikau teti rānei. I te Kurānu Tapu e mea ana e Allah ‘Kua hangā 
tōpū e Mātou o ngā hua rākau katoa’ (13:4). Waihoki, e mea ana a Allah: ‘Kua hanga tōpū 
e Mātou o ngā mea katoa’ (51:50). Āianei e kitea ana te pono o tēnei kōrero i te maha o ngā 
mea. Ko tētahi, tērā te whakahuranga (discovery) o te ‘hiko’ (Positive electric charge), me 
te ‘tāhiko’ (negative charge) hei tōpū. Waihoki te te ‘matū’. Ko te tōpū o te matū te ‘matū 
tōraro’ (anti matter), waihoki, te ‘irahiko’ (electron) me te iraoho (positron) te mea, te mea, 
hei tauira. 

● Ko tētahi atu kaupapa i tēnei Upoko e pā ana ki te wai kawa o te moana, me te wai 
horomata o te ua i te rangi. E ora ana ngā mea o te tuawhenua nā te wai horomata. Ā, ko 
te wai kawa o te moana hei paihana mō mea ora o te tuawhenua. Engari kē, tērā maha ngā 
ika-moana, me ngā tohorā, te mea, te mea e ora ana i te wai kawa o te moana. Mō ngā mea 
ora o te tuawhenua, nā Allah i whakahuri te wai kawa o te moana ki te wai horomata.  E 
meinga ana e Allah kia wehea te kawa o te wai, i te wā e whakaetona ana (vapourise) te 
wai o te moana. Muri atu te pikinga ake o ngā tākohu (vapour) e ngā maunga tiketike nā 
te whakahau a Allah. I te mutunga ko Tāna he whakatōtā (condense) i aua tākoho ki ngā 
kōpata kia whakahekea te wai horomata ki runga i te tuawhenua. E mea ana a Allah, ‘Nāna 
i whakaheke wai i te rangi, ā, ngawhā ana ngā tairua e ai ki te whānuitanga o ia tairua.’ 
(13:18)

● Kua kōrerotia i roto i tēnei Upoko, e kore rawa te Poropiti a Allah, me tāna apataki e 
taea e te hunga whakahori. E mea ana a Allah, kia whakawhānui te whenua o te hunga 
whakapono, a kia whakapotoa te whenua o te hunga whakahori (whiti 42).

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Alif–Lām–Mīm–Rā. (Ko Allah 
Ahau, te Whai Mātau nui rawa atu, ā, e 
kite ana Ahau i ngā mea katoa). Ko ēnei 
ngā whiti o te Pukapuka pai rawa atu. Ā, 
e pono ana ngā mea i tukua iho ki a koe e 
tōu Ariki. Engari kāore te tokomaha o ngā 
tāngata i te whakapono.

3. Ko Allah tonu te Ariki, Nāna i 
whakatairanga ngā rangi he poukore ki tō 
koutou kitenga. Kātahi Ia ka whakatau i a 
Ia ki runga i te Torona, ā, ka whakamahi i 
te rā me te marama. E neke tonu ana ngā 
mea katoa i ngā rangi, ā tae noa ki te wā 
kua whakatakotoria. E whakaritea ana e Ia 
ngā take katoa i runga i te kaupapa ū, ā, 
e whakamāramatia ana e Ia ngā Tohu, kia 
kaha ai tō koutou whakapono ki te tūtaki-
tanga ki tō koutou Ariki.

4. Nāna i whera te whenua, ā, i hanga 
ngā maunga me ngā awa i roto. Nāna hoki 
i hanga ngā tōpū o ngā hua rākau katoa. 
E hīpokina ana e Ia te ao ki te pō. Kei 
roto hoki i ēnei maha ngā Tohu mō rātou 
e whakaaroaro ana.

5. Ā, i runga i te whenua, tērā ngā 
wāhi, e pātata ana tētahi ki tētahi me ngā 
kāri kerepe, me ngā māra kānga, me ngā 
rākau nikau - kotahi, nui ake hoki i te 
kotahi pihi, e tipu mai ana i te pakiaka 

Ngā Whiti 44

RA‘d
(I whakakitea tēnei Upoko i mua atu i te Hijrā)

kotahi. E whakamākūkuria ana te katoa 
ki te wai kotahi. Kua meinga e Mātou kia 
hira ake ētahi hua i ētahi atu. He pono, 
kei roto i ēnei ngā Tohu nui mō te hunga 
whai whakaaro.

6. Ā, kitemea he kē (waraki) tēnei ki 
a koe, he kē anō hoki tā rātou kīnga, ‘Kia 
riro mātou hei puehu, ka whakaarahia 
rānei mātou hei hanganga hou?’ Koira te 
hunga e whakahori ana ki tō rātou Ariki. 
Ka herea ō rātou kakī ki ngā mekameka. 
Ko rātou te hunga mō te Ahi, ā ka roa tā 
rātou noho ki reira.

7. He tere ake tā rātou tono kia utaina 
e koe he kino ki runga i a rātou, i tā rātou 
tono kia hoatu e koe he painga ki a rātou, 
ahakoa te maha o ngā tauira whakatūpato 
he mea taka i mua atu i a rātou. He pono, 
he nui te murunga hara o tōu Ariki ki 
ngā tāngata, ahakoa te nui o ā rātou mahi 
hē; he pākaha anō hoki te whiunga a tōu 
Ariki.

8. E mea ana te hunga whaka-hori, ‘He 
aha tētahi Tohu i kore ai e tukua iho ki a ia 
e tōna Ariki?’ He pono, he kaiwhakatūpato 
koe o ngā Tohu whakawehi; ā, tērā he 
kaiārahi mō ia iwi.

R. 2.

9. Kei te tino mōhio a Allah ki te 
taimahatanga e haria ana e ia wahine, ki 
ngā mea hoki e whakahekea ana e ngā 
kōpū, me ngā mea e whakatupuria ana i 
roto. Ā, kei a Ia te mēhua ū o ngā mea 
katoa.

10. Kei te tino mōhio Ia ki ngā mea 
kāore anō kia kitea, ki ngā mea hoki e 
kitea ana. He Rahi Rawa Ia, he nui rawa 
Tōna tūranga. 

11. E rite ana te tangata o kou-tou 
e huna ana i te kupu, ki te tangata e 
whakapuaki ana, e rite ana hoki te tangata 
ka whakapeke i a ia anō i te pō, ki te 
tangata ka māhorahora āna hāereere i te 
ao. 

12. Mōna ngā kaitiaki ngaro, e haere 
tonu ana kei mua i a ia, kei muri i a ia 
hoki, e tiaki ana i a ia nā te tono a Allah. 
He pono, kāore tā Allah he whakaputa kē 
i te āhuatanga o tētahi iwi, kia whakaputa 
kē rā anō rātou i ō rātou anō āhuatanga. 
Ā, ina tango mahara a Allah kia kino te 
tukunga iho o tētahi hunga, kāore e taea 
kia kauparetia Tāna; ā, kāore mō rātou 
kaiāwhina i tua atu i a Ia. 

13. Ko Ia tonu e whakaatu ana i te uira-
ā-rangi ki a koutou, e wehi ai koutou i ētahi 
wā, e tūmanako ai i ētahi atu wā, ā, ko Ia 
tonu e hāpai ana i ngā kapua taimaha.

14. E whakakorōria ana te wha-titiri 
i a Ia ki te whakamoemiti ki a Ia, ā, e 
pērā ana ngā anahera i te wehi ki a Ia. E 
tonoa ana e Ia te uira me te whatitiri, e 
whakapākia ai ērā tāngata ki te raruraru 
Tāna e pai ai, i a rātou e tautotohe ana mō 
Allah. He pākaha hoki Tāna hopukanga.

15. Ki a Ia anake te karanga-tanga pono. 
Ko ngā mea e karangatia ana e rātou i tua 
atu i a Allah, kāore i te whakaō ki a rātou. 
E rite ana tā rātou ki te tangata e toro ana 
ōna ringa e rua ki te wai, kia uru te wai 

ki roto ki tōna waha, engari, kāore e uru 
ana. He pono, ko te karanga o te hunga 
whakahori hoki te kotiti kētanga.

16. E tāpapa ana (arā, e ngohe ana) ngā 
whaiaro o ngā rangi me te whenua ki a 
Allah i te ata, i te ahiahi1, ahakoa i runga 
i te ngākaunui, i te ngākaukore rānei, ā, e 
pērā ana ō rātou atarangi2. 

17. Pātaia atu, ‘Ko wai te Ariki o ngā 
rangi me te whenua?’ ā, e kī, ‘Ko Allah.’ 
Pātaia hoki, ‘E mau ana rānei koutou ki 
ētahi hei hoa-atua ki a Allah, ahakoa kāore 
ō rātou mana ki tētahi pai, ki tētahi kino 
rānei mō rātou anō?’ Pātaia anō hoki. 
‘E rite ana rānei te kāpō ki te tangata e 
kite mai ana? E rite ana rānei maha ngā 
pōuritanga ki te māramatanga? Kua hangā 
rānei e ngā hoa-atua o ō rātou whakaaro 
ngā hanganga ōrite ki tā Allah hanganga, 
i pōkaikaha ai ngā hanganga e rua ki tā 
rātou titiro?’ Me kī, ‘Ko Allah anake te 
Kaihanga o ngā mea katoa; ā, ko Ia te 
Atua Kotahi, Whai Mana nui rawa atu.’

18. Nāna i whakaheke wai i te rangi, ā, 
puhake ana ngā tairua ki te whānuitanga 
o ia tairua; ā, ka hiki ake te waipuke i 
ngā pāhuka i ara ake ki te kārewa o te 
wai. E pēnā ana te pāhuka ina werahia 
ngā konganuku e hangā ai ngā whakarei, 
me ngā taputapu. Pēnei tā Allah kupu 
whakarite mō te Pono me te parau. Ko te 
pāhuka, e mou-mou noa ana; ā, ko te mea 
whai painga mō te tangata, e pūmau ana i 
te whenua. Pēnei hoki tā Allah whitinga i 
ngā kupu whakarite.

1. E ai ki tēnei whiti o te Kurānu Tapu, e ora ana ngā hanganga mahara, āhua rite ki ngā tāngata i te Taiao
Nui i tua atu i tēnei whenua. I ēnei rā, e hōpara ana ngā kaipūtaiao mō te koiora a waho o te whenua. 
2. I ngā wā katoa e aru atu ana ngā atarangi ki te nekehanga o ngā tinana.

19. He painga hoki mō ngā tāngata e 
whakaō ana ki te karanga o tō rātou Ariki. 
Ā, ko rātou kāore i te whakaō ki a Ia, ka 
hiahia i te mutunga: me i a rātou ngā mea 
katoa i te whenua, me ngā mea ōrite ki aua 
mea tāpiritia ai hei utu, whakaora ai i a 
rātou anō i te whiunga! Ko rātou te hunga, 
ka kino te tapeketanga o ā rātou mahi, ā, 
ki Kehena tō rātou kāinga. Koia hoki he 
wāhi kino rawa atu.

R. 3.

20. E ōrite ana rānei te tangata e mōhio 
ana ki te pono o nga mea kua whakakitea 
ki a koe e tōu Ariki, ki te tangata e kāpō 
ana ki aua mea? Tika tonu, ko te hunga 
whai whakaaro anake e mau ana ki te 
kupu tūpato. 

21. Ko rātou te hunga e whaka-rite ana 
i tā rātou kupu whakaari ki a Allah, ā, 
kāore i te whakataka i tētahi kawenata;

22. E hono ana rātou i tā Allah i 
whakahau ai kia honoa; e wehi ana ki tō 
rātou Ariki, e wehi anō ana, ka kino te 
tapeketanga o ā rātou mahi.

23. Ā, ko ngā tāngata e manawa-nui 
ana kia whakaahuareka ai tō rātou Ariki 
ki a rātou, e whakarite ana rātou i te Salāt, 
e whakamahi ana he wāhi o tā Mātou i 
hoatu ai ki a ratou, e puku ana, e āta mahi 
ana, ā, e whakamatara ana i te kino ki te 
mahi pai. Mō rātou te Whare pai rawa atu 
i te Ao ō muri ake nei, 

24. Me ngā Kāri pūmau tonu. Ka tomo 
rātou i roto, me ērā o ō rātou mātua, me 
ā rātou wāhine, me ā rātou tamariki i 

whakatikatika i ā rātou mahi. Ka tomo 
atu ngā anahera ki a rātou, i ngā kūwaha 
katoa, me te kī, 

25. ‘Kia tau te rangimārie ki a koutou 
mō tō koutou manawa-nui. Anō te hiranga 
o te tukunga iho hei Whare pūmau tonu!’

26. Engari, ko rātou e whakataka 
ana i te kawenata ki a Allah he mea 
whakapūmau i mua atu, e hatepe ana i 
tā Allah i whakahau ai kia honoa, ā, e 
whakatupu raruraru ana i te whenua, ki 
runga i a rātou te kanga; ā, mō rātou te 
whare tino kino. 

27. E whakanuia ana e Allah te kai mā 
Tāna e pai ai, e whakaititia ana anō hoki. 
E koa ana rātou ki te oranga o tēnei ao; 
engari, ko te oranga o tēnei ao, i te Ao ō 
muri ake nei hei hāneanea rangitahi noa 
iho.

R. 4.

28. E mea ana te hunga whakahori, ‘He 
aha tētahi Tohu e kore nei e tukua iho ki 
a ia i tōna Ariki?’ E tukua iho ana e Ia, 
engari kāore e kitea ana e rātou. Me kī, e 
tukua ana e Ia ki Tana e pai ai kia kotiti kē 
ia; a, e ārahi ana ki a Ia anō, ki te tangata 
e tahuri ana ki a Ia,

29. Ki te hunga e whakapono ana, ā, 
e nā ana ō rātou ngākau i te mahara ki 
a Allah. Āe rā, ko te mahara ki a Allah 
anake e whakanā ana i ngā ngākau. 

30. Ko rātou e whakapono ana, ā, 
e mahi pai ana, mō rātou te tūranga 

whakahirahira, me te wāhi hokinga pai 
rawa atu.

31. Heoi anō, nā Mātou koe i tono ki te 
iwi, kua hemo kē maha ngā iwi i mua atu 
i a rātou, kia pānuitia atu e koe ngā mea 
i whakakitea e Mātou ki a koe. Engari, e 
whakahori ana rātou ki te Atua Atawhai. 
Me kī, ‘Ko Ia tōku Ariki; kāore he Atua i 
tua atu i a Ia; e whakawhirinaki nei ahau 
ki a Ia, ā, ki a Ia tonu e aro mai nei.’

32. Mehemea i takoto tētahi Kurānu, i 
taea ai ngā maunga te neke atu, i hatepea 
ai te whenua rānei, i kōrero mai ai ngā 
tūpāpaku rānei, ahakoa rā kua rangirua 
rātou. Tika tonu, tā Allah he whakaritenga 
o ngā take katoa. Kāore anō te hunga 
whakapono kia mōhio mai: mehemea i 
pai a Allah, kua arahina e Ia ngā tāngata 
katoa? Ka pā tonu he aituā ki te hunga 
whakahori, me te pātukituki i ō rātou 
ngākau, mō ō rātou ringa i mahi tonu ai. 
Ka tau iho rānei pātata ki ō rātou whare, 
kia whakaritea rā anō te kupu whakaari 
a Allah. He pono, kāore a Allah i te 
whakakāhore i Āna kupu whakaari.

R. 5.

33. He pono, i tāwaitia ngā Karere a 
Allah i mua atu i a koe hoki; ā, i tukua 
e Ahau he wā whakatā ki te hunga 
whakahori. I muri mai i hopukia rātou e 
Ahau. I pēhea Tāku hopukanga?

34. Ko Ia, e mātakitaki ana ki ngā mahi 
o ngā whaiaro katoa, kāore rānei e mana 
ana ki te aro-take i ā rātou mahi? Kua 
whaka-tūria hoa-atua e rātou ki a Allah. 
Me kī, ‘Kōrerotia ō rātou ingoa!’ Ka 

whakamōhio rānei koutou ki a Allah ki 
ngā mea, kāore e mōhiotia ana e Ia i te 
whenua roa nei? He kupu tiare rānei tēnā ā 
koutou? Tūturu, ko rātou e whakahori ana, 
kua meinga ā rātou tinihanga hei mea tino 
pai ki ā rātou titiro, ā, kua āraia atu rātou i 
te ara tika. Ā, ko te tangata e whakawākia 
ana e Allah, he kiri kua kotiti kē, kāore 
mōna he kaiārahi. 

35. He whiu mō rātou i tē ao nei; he 
pākaha atu te whiu mō rātou i te Āo ō 
muri ake nei; ā, e kore tētahi e waiho hei 
tā rātou kaiwawao.

36. Ko te kupu whakarite mō Pararaiha 
kua whakaaria ki ngā tāngata tika, te Kāri, 
kei raro ngā awa e rere ana; ā, e pūmau ana 
te hua me te whakamarumaru o taua wāhi. 
Pēnei hoki te tukunga iho o te hunga tika; 
ā, ko te tukunga iho o te hunga whakahori 
te Ahi.

37. Ko ngā tāngata i hoatu rā e Mātou 
te Pukapuka ki a rātou, e koa ana ki ngā 
mea e whakakitea ana ki a koe. Ā, nō 
waenganui o ngā rōpū rerekē tērā anō 
ētahi e whakahori ana ki ētahi wāhi o taua 
whakakitenga. Me kī, ‘Kua whakahaua ki 
ahau kia koropiko ahau ki a Allah anake, 
ā, kia kāore ahau e whakatū i tētahi hoa-
Atua ki a Ia. E karanga ana ahau i ngā 
tāngata ki a Ia anake, ā, ki a Ia anake tōku 
hokinga.’

38. Pēnei te āhua, i tukua iho tēnei 
Pukapuka e Mātou hei whakahau ki te 
reo Arapi, te reo wahapū. Ā, ki te whai 
atu koe ki ō rātou hiahia noa i muri atu i 
te putanga mai o te mātauranga ki a koe, 
e kore e takoto mōu he hoa, he kaiwawao 
ki a Allah.

39. He pono, nā Mātou i tono maha 
ngā Karere i mua atu i a koe; a, nā Mātou 
i hanga mā rātou ngā wāhine me ngā 
tamariki. Kāore e taea e tētahi Karere te 
whakaputa i tētahi Tohu, hāunga ia nā te 
whakahau a Allah. Ā, tērā he tuhinga mō 
ia Haora kua whakatakotoria.

40. E ūkui ana a Allah i Tāna e pai ai, 
e whakaū ana hoki; ā, kei a Ia te pū o ngā 
tuhinga katoa.

41. Mehemea ka whakaatu Mātou 
ki a koe ētahi o ngā mea whakawehi e 
whakaaria ana e Mātou ki a rātou, ka 
meinga e Mātou rānei kia mate atu koe 
i mua mai i te whakaritenga o aua mea, 
māu te kauwhau i Āku kupu, ā, mā Mātou 
te whakawā. 

42. Kāore rānei rātou i kite mai, e 
whakapotoa ana e Mātou te whenua mai i 
ngā pito? Ko tā Allah he whakaritenga, ā, 
kāore tētahi e mana ana ki te kaupare atu 
i Tāna whakaritenga. He tere hoki Tāna 
whakawā.

43. Tūturu, i whakangārahu kaupapa 
ngā tāngata i mua atu i a rātou hoki, 
engari, e mana ana a Allah ki ngā kaupapa 
katoa. Kei te tino mōhio Ia ki ngā mahi a 
ia whaiaro. Ka mōhiotia rā hoki e te hunga 
whakahori: mō wai te Whare tino pai hei 
tukunga iho.

44. E mea ana te hunga whaka-hori, 
‘Ehara koe i te Karere a Allah.’ Me kī, ‘Ka 
nui a Allah hei Kaiwhakaatu ki waenganui 
i ahau, i a koutou; ko ia hoki e mātau ana 
ki te Pukapuka.’ 

14. IbRāHīm

I whakakitea tēnei Upoko e Allah ki Mekā.
E rima tekau mā toru (53) ngā whiti o tēnei Upoko.

E tīmata ana tēnei Upoko o te Korānu Tapu ki te whakapotonga Alif-Lām-Rā,  rite tonu ki 
te Upoko tōmua.

● I te tīmatanga o tēnei Upoko te tino take o tā Allah whakakitenga (revelation)  o Tāna 
Pukapuka a Allah. E mea atu ana a Allah ki te Poropiti Muhammedsa: e tukua iho ana tēnei 
Pukapuka ki a koe ki te whakaputa mai i ngā tāngata i roto i ngā pōuri ki te māramatanga.  
Kua hoatu e Allah he Pukapuka ki a Mohias hoki, mō tēnei take. Kua kōrerotia i roto i tēnei 
Upoko, i whakatūpato a Mohi ki tāna iwi, me te kī, Mena ka whakahori koutou ki ahau, e 
wātea ana a Allah i tā koutou whakahori. Ki te kore koutou e whakamoemiti ki a Allah, e 
kore e hira. Ko Ia te Ariki Whai Whakamoemiti i ngā wā katoa.

● Kua kōrerotia i roto i tēnei Upoko: ko te tino take o te whakahori o ngā Poropiti a Allah 
e ngā tāngata. I waiho tā rātou Poropiti hei tangata rite tonu ki a rātou. Ki a rātou, kāore e 
tāea kia kōrerorero a Allah ki te tangata.

● E pā ana tēnei Upoko ki te kēhi o te huringa o ngā tāngata i tō rātou Whakapono.  E ai ki 
te hunga whakahori e tika ana kia whiua te tangata mō tōna huringa i te Whakapono o  tōna 
mātua; ā, ko te whakamatenga te whiunga o taua tangata. Nō konei i te whakahori rātou ki 
ngā Poropiti pono i tonoa e Allah ki a rātou. I te whakawehi anō hoki rātou ki te apataki o 
te Poropiti ki tō rātou peinga i tō rātou whenua, ki te whakamatenga rānei, ki te kore rātou 
e hoki mai ki te Whakapono o mua atu.  Heoi anō, nā Allah i mea atu tonu ki Āna Poropiti: 
Kaua e wehi, ko te hunga whakahori ake anō ka whakangaromia; ā, ko ā rātou whenua ka 
hoatu ki te hunga i whakapono mai. 

● Kei roto i tēnei Upoko te inoi ki a Allah o te Poropiti Aperahamaas, e pā ana ki te Whare o 
Allah i Mekā, Arapia. I nohoia a Mekā e te uri o Aperahamaas, mai i Ihimaereas te matamua 
o Aperahama. Koinei he whiti o taua  inoi a Aperahama ki a Allah,

‘‘E tōku Ariki! Kua whakanōhia e ahau ētahi o ōku tamariki i te hārua o te whenua hahore 
kau, pātata ki Tōu Whare Tapu.  E tōku Ariki, meinga kia whakarite rātou i te Salāt; ā 
meinga hoki e Koe kia tahuri te ngākau o ngā tāngata ki a rātou; ā, kia hoatu hua papai ki 
a rātou, kia whakawhetai ai rātou ki a Koe.’  (14:38)

Koinei te whiti tuatoru o te inoi roa o Aperahamaas mai i te whiti 36, ki te whiti 42 o tēnei 
Upoko.

● Ko Poropiti Muhammadsa i whanau hei uri o Aperahamaas. Āianei Mekā te pokapū o ngā 
tāngata whakapono o te ao. Maha ngā miriona o  ngā tāngata e haere ana ki reira, ia tau, 
ia tau ki te whakakorōria ana i a Allah. Hei whakaritenga o tēnei inoi, e  tahuri ana ngā 
ngākau o ngā mano miriona ki taua wāhi. Ko tētahi, e whakarite ana ngā Muslim o te ao i 
te Salāt ki a Allah me te aro mai ki taua ritenga. Koinei hoki te whakaritenga mīharo o te 
inoi o Aperahamaas.

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Koinei te Pukapuka, he mea tuku 
iho e Mātou ki a koe, kia whakaputaina ai 
ngā tāngata i roto i maha ngā pōuri ki te 
mārama, nā te tukunga o tō rātou Ariki; 
ā, kia ārahina ai rātou ki te ara tika o te 
Atua Kaha Rawa, Whai Whakamoemiti,

3. Te ara o Allah, Nāna ngā mea 
katoa i ngā rāngi me te whenua. Auē mō 
te hunga whaka-hori mō tō rātou whiu 
pākaha, 

4. Mō te nui kē o tō rātou aroha ki te 
ao nei, i tō te Ao ō muri ake nei. E ārai atu 
ana rātou i ngā tāngata i te ara o Allah, ā, 
e whakatau ana kia whakaparori kētia taua 
ara. He nui noa atu hoki tō rātou kotiti 
kētanga.

5. Nā Mātou i tono Karere ki ia iwi, ki 
te reo o tō rātou iwi, kia whakamarāmatia 
e ia ngā mea ki a rātou. E whakawā ana a 
Allah mō Tāna e pai ai, kua kotiti kē ia, 
ā, e ārahi ana ki Tāna e pai ai. He Kaha 
Rawa Ia, Whai Whakaaro nui.

6. He pono, nā Mātou i tono a Mohi 
me ā Mātou Tohu, ka mea, ‘Whakaputaina 
mai tōu iwi i ngā pōuri ki te mārama, ā, 
kia whakamahara ki a rātou ki ngā-Rā-
o-Allah.’ He pono, kei roto i tēnei maha 
ngā Tohu mō rātou e manawa-nui ana, e 
whakawhetai ana.

Ngā Whiti 53

IbRāHīm
(He mea whakakite i mua atu i te Hijrā)

7. Ā, tērā tētahi wā, i mea atu ai 
a Mohi ki tōna iwi, ‘Kia mahara ki te 
manakohanga o Allah ki a koutou i Tāna 
whakaora i a koutou i te hunga o Pārao 
Pharaoh. I tūkino tonu rātou ki a koutou 
ki te whiu tino nanakia, i te whakamate 
rātou i ā koutou tama me te tuhu i ā koutou 
wāhine. He whakamātautau pākaha hoki 
tēnā nā tō koutou Ariki i a koutou.

R. 2.

8. Ā, tērā tētahi wā, i pānui ai tō 
koutou Ariki, ‘Mena ka whaka-whetai 
koutou, ka nui haere Tāku manaaki i a 
koutou; engari, ki te whakakāhore koutou, 
ka pākaha Tāku whakawhiunga i a koutou.

9. Ka kī a Mohi: ki te whaka-hori 
koutou, me te katoa i te whe-nua, he Tū 
Motuhake a Allah, Whai Whakamoemiti 
tino nui.

10. Kīhai rānei i puta mai te rongo ki a 
rātou o te hunga o mua atu i a koutou, o te 
iwi o Noa, o ngā Aate, o ngā Tamūtu, ā, o 
ngā tāngata o muri mai i a rātou? Āianei, 
kāore tētahi e mōhio ana ki a rātou, ko 
Allah anake. I tae ō rātou Karere ki a rātou 
me ngā Tohu mārama, engari ka neke o 
rātou ringa ki ō rātou māngai, ka mea, 
‘E whakahori nei Mātou ki ngā mea kua 
mauria mai e koutou. He nui tō Mātou 
rangirua, me te āwangawanga, ki te Atua 
e karangatia nei Mātou. e koutou.’

11. Ka ui atu ā rātou Karere ki a rātou, 
‘Kei te rangirua koutou ki a Allah, te 
Kaihanga o ngā rāngi me te whenua? E 
karangatia ana koutou e Ia, kia murua 
e Ia ō koutou hara, ā, kia tukua e Ia he 

tānga manawa ki a koutou ā tae noa ki te 
mutunga rawa o te wā kua whakaritea.’ Ka 
mea atu rātou, ‘He tangata noa iho koutou 
rite tonu ki a mātou. E mea ana koutou, 
kia āraia atu mātou i ngā whakapakoko 
ō mātou mātua i te koropiko atu. Tena, 
whaka-putaina mai he tohenga marāma ki 
a mātou.’

12. Ka mea atu ō rātou Karere ki a 
rātou, ‘Tūturu, ko mātou ngā tāngata kia 
rite ki a koutou, engari e manako ana a 
Allah ki Tāna e pai ai o Āna pononga. 
Kāore e taea e mātou te whakaputa i tētahi 
Tohu, hāunga ia nā te tukunga o Allah; ā, 
kia whakawhirinaki te hunga whakapono 
ki a Allah.

13. ‘Ā, mā te aha mātou e kore ai e 
whakawhirinaki ki Allah? Nāna ō mātou 
ara i whakaatu ki a mātou. Ka manawa-
nui hoki mātou ki ā koutou takakino 
i a mātou. Me whakawhirinaki ngā 
kaiwhakawhirinaki pono ki a Allah. 

R. 3.

14. Ka kī te hunga whakahori ki ō 
rātou Karere, ‘Mā mātou koutou e pei atu 
i tō mātou whenua, ki te kore koutou e 
hoki mai ki tō mātou Whakapono.’ Na ka 
whakapuaki kupu tō rātou Ariki ki a rātou, 
ka mea, ‘Tūturu, mā Mātou e whakangaro 
te hunga mahi hē; 

15. ‘Ā, mā Mātou koutou e whakaū i te 
whenua i muri atu i a rātou. Koinei mō te 
tangata he wewehi tāna ki Tōku tūranga, 
ā, e wehi ana ki Tāku kupu tūpato.



Wāhanga  13 UPOKO 14

375

Ibrāhīm

16. I inoi atu rātou i te wikitōria ki a 
Allah; ā, i ngaro atu ngā hoariri kaupēhi 
katoa; 

17. E takoto ana a Kehena ki tua i a ia, 
ā, ka whakainumia rātou ki reira ki te wai 
e koropupū ana.

18. Ka āta inumia e ia, e kore e taea e 
ia te hohoro. Ka karapotitia ia e te mate 
rawa, engari e kore ia e mate atu; ā,mōna 
tētahi atu whiu ā muri ake nā.

19. Ko rātou e whakahori ana ki tō 
rātou Ariki, e rite ana ā rātou mahi ki te 
pungarehu, i runga rā e pupuhi ana he 
āwhā i te rangi ruruhau. Kāore tā rātou 
mana ki tā rātou i whiwhi ai hei utunga. 
Koinei hoki te kotiti kētanga nui noa atu.

20. Kāore koe i te mōhio, nā Allah i 
hanga ngā rangi me te whenua i runga i 
te whakaritenga Pono? Ki te paingia e Ia, 
e taea ana e Ia te tango i a koutou, me te 
kawe mai i te hanganga hou.

21. Kāore kau tēnā mahi e uaua ana ki 
a Allah.

22. Ā, mā rātou e puta ngātahi mai i te 
aroaro o Allah; ā, e mea atu ai te hunga 
ngoikore ki a rātou i whakakake mai, ‘I 
te aru atu mātou ki a koutou; e taea ana 
rānei e koutou kia whakawāteatia mātou 
i te whiu a Allah kia iti noa iho? Engari, 
mā rātou e whakautu, ‘Mehemea i arahina 
mātou e Allah, kua ārahi anō hoki mātou 
i a koutou. Āianei, e rite ana mā tātou, 
ahakoa amuamu tātou, manawanui tātou 
rānei; kāore he ara mō tātou mawhiti atu 
ai.’

R. 4.

23. Ā, i muri i te whakaritenga o te 
take, mā Hātana e mea atu, ‘I pono te 
kupu whakaari a Allah ki a koutou i te wā 
i whakaaria e Ia. Engari i whakataka ahau 
ki āku kupu whakaari ki a koutou. kīhai 
ahau i whai mana ki runga i a koutou, 
haungā ia i karanga atu ahau ki a koutou, 
ā. i whakaae koutou ki ahau. No reira, 
kaua e whakapae i ahau; whakapae i a 
koutou anō. E kore e taea e ahau te āwhina 
i a koutou, waihoki e kore e taea e koutou 
te āwhina i ahau. Kua whakakāhore noa 
mai ahau ki tā koutou meinga i ahau hei 
hoa-atua ki a Allah. He pono, he whiu tino 
pākaha mō te hunga mahi he.’ 

24. Ā, ko rātou e whakapono ana, e 
mahi pai ana, ka whaka-tomokia rātou 
ki roto ki ngā Kāri, kei raro ngā awa e 
rere ana. Ka noho tonu rātou ki reirā nā 
te tukunga o tō rātou Ariki, ā, ka mihi, 
‘Rāngimarie!’ rātou ki a rātou anō ki reira.

25. Kāore rānei koutou i whaka-aro ki 
te kupu whakarite a Allah mō te ‘kupu 
pai’? E rite ana te kupu pai ki te rākau pai, 
he ū te pakiaka, ā, e toro ana ngā manga 
ki te rāngi, 

26. E whakaputa ana i te hua i ngā wā 
katoa nā te whakahau o te Ariki. E whitia 
ana e Allah ngā kupu whakarite ki ngā 
tāngata, kia āta whakaaro ai rātou ki te 
tohutohu.

27. Ā, e rite ana te kupu kino ki te 
rākau kino, he mea ranga mai (uprooted) i 
te whenua, ā, kāore e ū ana ki tētahi wāhi.

28. E whakakahatia ana e Allah te 
hunga whakapono ki te kupu tūturu i te ao 
nei, i te Ao ō muri ake nei hoki. E tukua 
ana e Allah kia kotiti kē te hunga mahi 
hē; ā, e mahi ana a Allah i Tāna e pai ai.

R. 5.

29. Kāore rānei koutou i whakaaro 
mai ki ngā tāngata nāna i whakawhiti te 
manakohanga o Allah ki te mihi kore; ā, 
i hari i tō rātou iwi ki te whare-ā-ngaro-
manga,

30. Arā, ki a Kehena? Ka uru atu rātou 
i roto. Kātahi te kino o taua wāhi hei 
okiokinga!

31. I whakatū rātou i ngā hoa atua ki a 
Allah, ki te whakakotiti kē i ngā tāngata i 
Tōna arā tika. Me kī. ‘Kia whiwhi painga 
koutou mō tētahi wā; muri ake nā, ka 
haere ake koutou ki te Ahi.’

32. Meatia atu k i Āku pononga 
whakapono, kia whakaritea e rātou te 
Salāt, ā, kia whakamahia e puku ana, e 
āta mahi ana hoki o tā Mātou i hoatu ai 
ki a rātou, i mua mai i te putanga mai o te 
Rā, e kore ai tētahi hokohoko e tū, e kore 
ai tētahi whakahoanga e mana.

33. Nā Allah i hanga ngā rangi, me te 
whenua, ā, Nāna i whaka-heke wai i te 
rangi, i whakatipu ai ngā hua rākau hei kai 
mā koutou; ā, Nāna i pēhi ngā kaipuke mō 
koutou kia tere i runga i te moana nā Tāna 
whakahau; waihoki, Nāna i whakamahi 
ngā awa mō koutou.

34. Nāna anō i pēhi te rā, me te marama 
mō koutou kia rere rurua i ngā wā katoa. 
Waihoki Nāna i whakamahi te pō me te 
ao mō kou-tou. 

35. Ā, Nāna i hoatu ngā mea katoa i inoi 
koutou ki a Ia. Mena ka whakatau koutou 
ki te kaute i ngā manako o Allah, e kore 
e taea e koutou te rarawhi. He pono, he 
kaiwhakahaere hē te tangata, he mihi kore 
hoki Ia. 

R. 6.

36. Ā, kia mahara ki te wā i mea atu 
ai a Aperāhama, ‘E tōku Ariki, meinga 
tēnei tāone he tāone rangimārie; ā, 
meinga kia kāore mātou e koropiko ki ngā 
whakapakoko.

37. ‘E tōku Ariki, kua whaka-kotiti kē 
rātou i te nuinga o ngā tāngata. Heoi, ko te 
tangata e aru mai ana i ahau, ko ia ki roto 
ki ahau; a ko te tangata e whakaturi ana ki 
ahau, ko Koe anō hoki te Kaimuru hara, 
he auau tonu Tōu Tohu tangata.

38. ‘E tōku Ariki! Kua whaka-nōhia e 
ahau ētahi o ōku tamariki i te hārua o te 
whenua hahore kau, pātata ki Tōu Whare 
Tapu. E tōku Ariki, meinga kia whakarite 
rātou i te Salāt; ā, meinga hoki e Koe kia 
tahuri te ngākau o ngā tāngata ki a rātou; 
ā, kia hoatu hua papai ki a rātou, kia 
whakawhetai ai rātou ki a Koe.

39. ‘E tōku Ariki, kei te tino mohio Koe 
ki tā mātou e huna atu ana, me tā mātou 
e pānui ana. Kāore hoki tētahi mea i te 
whenua, me ngā rangi e huna ana i te titiro 
a Allah. 

40. ‘Ki a Allah ngā whaka-moemiti 
katoa; Nāna nei i hōmai a Ihimāera 
rāua ko Ihaka ki ahau, ahakoa tōku tino 
koroheketanga. Tūturu, he Kaiwhakarongo 
tino nui a Allah o ngā inoi.

41. ‘E tōku Ariki, meinga kia whakarite 
ahau i te Salāt, ā, kia pērātia e āku tamariki. 
E tō Mātou Ariki, kia manakohia tāku inoi 
nei.

42. ‘Ā, e tō Mātou Ariki, kia murua tōku 
hē me te hē o tōku mātua me tō te hunga 
whakapono, ā te Rā ka tū te Whakawā. 

R. 7.

43. Ā, kaua e pōhēhē, e ware ana a 
Allah ki ngā mea e mahia ana e te hunga 
mahi hē. Ka tukua e Ia he wā whakatā ki 
a rātou ā tae noa ki te Rā ka kanakana ngā 
whatu i te winiwini.

44. Ka rererere rātou i te wehi, me ō 
rātou upoko e ara ake ana. E kore tā rātou 
titiro matatau e hoki ki a rātou, ā, ka 
ngākaukore rātou kia katoa.

45. Kia whakatūpatoria e koe ngā 
tāngata ki te rā ka tau te whiu ki runga i a 
rātou; ā, ka mea atu te hunga mahi hē, ‘E 
to Mātou Ariki, tukua he tangā manawa 
ki a mātou mō te wā iti. Ka whakarongo 
mātou ki Tāu karanga, ā, ka aru atu i ngā 
Karere.’ Engari ko Tāna, ‘Kīhai rānei 
koutou i te oati i mua atu: e kore koutou 
e makere?’

46. ‘Ā, i te noho koutou ki rō whare o 
ngā tāngata i hē ki ō rātou anō whaiaro; 
ā, kua tino mōhiotia e koutou, i pēhea tā 

Mātou whaihanga ki a rātou. Kua whitia 
e Mātou maha ngā kupu whakarite ki a 
koutou,’

47. Ka whakatau kaupapa rātou i taea 
e rātou; ā, i te aroaro o Allah ā rātou 
kaupapa ahakoa te nui o ā rātou kaupapa 
e neke atu ai ngā maunga.

48. Kaua e pōhēhē ka taka a Allah ki 
Āna kupu whakaari ki Āna Karere. He 
Kaha Rawa a Allah, he Kairapu utu anō 
hoki. 

49. Ka puta mai te Rā, e whaka-whitia 
ai te whanua ki te whenua rerekē, i ngā 
rāngi hoki, ā, ka puta mai rātou i te aroaro 
o Allah, te Atua Kotahi, tino nui Tōna 
Riri;

50. Ā, ka kitea e koe ngā tāngata hara 
e tū ana he mea here ki ngā mekameka,

51. Ā, ko ō rātou kakahu he mea tuku ki 
te korotā, me ō rātou mata he mea kōpaki 
ki te ahi,

52. Kia utua ia whaiaro e Allah mō 
ā rātou mahi. He Tere hoki a Allah hei 
Kaikarotake-ā-mahi.

53. He kauwhau kowhera hoki tēnei 
mō te uri tangata, kia whakatūpatoria ai 
rātou, ā kia mōhiotia ai e rātou, ko Ia te 
Atua Kotahi, ā, kia mau te hunga whai 
whakaaro ki te kupu tohutohu.

15. al-HIjR

I whakakitea tēnei Upoko o te Kurānu Tapu ki Mekā.
Kotahi rau ngā whiti o tēnei Upoko.

● E tīmata ana tēnei Upoko ki te whakapotonga Alif-Lām-Rā (Ko Ahau a Allah, e kite ana 
Ahau ki ngā mea katoa). Kāore tēnei whakapotonga e kitea ana i muri mai i tēnei Upoko. 

● E ai ki tēnei Upoko, i ētahi wā e pīrangi ana ngā tāngata whakahori, me i waiho rātou hei 
Muslim (whiti 3). Engari wawe tonu e aro ana rātou ki tō rātou āhuatanga o mua. Kāore e 
taea e rātou te whakahori ki te wikitoria me te hiranga ake o te hunga whakapono, e kitea 
ana e rātou. Heoi anō, ko tā rātou, kua mākuturia ō mātou karu (whiti 16).

● He kaha te pānuitanga a Allah, kua tukua iho tēnei Pukapuka e Ia, ā, ko Ia tonu te Kaitiaki 
o tēnei Pukapuka (whiti 10). Kua pahemo kē kotahi mano, e rima rau ngā tau ki tēnei 
pānuitanga, engari, kāore tētahi tongi o tēnei Pukapuka i rerekē. O ngā Pukapuka a Allah, 
koinei anake te Pukapuka e wātea ana i te whakarerekētanga e te pene o te tangata.
 
● E mea atu ana a Allah i roto i tēnei Upoko, ‘Kei a Mātou te taonga nui o ngā mea katoa; 
engari e whakaputaina ana e Mātou, e ai ki te mēhua ū’ (whiti 22). Tērā maha ngā tauira e 
whakaatu ana i te pono o tēnei pānuitanga. Ko te wahie, tētahi tauira o te taonga. I ētahi wā 
i wehia e te tangata, me pēhea rātou, ina pau te wahie kia katoa. Kātahi ka kitea e te tangata 
te waro. I muri mai i wehia e te tangata, me pēhea rātou, ina pau te waro kia katoa. Kātahi 
ka kitea te kapuni (natural gas), muri ake nā i kitea te pūngao karihi (nuclear energy), te 
mea te mea. Pēnei i te taonga o te pūngao karihi i te ao nei, tērā ētahi taonga mutungakore 
mō te tangata. 

● Kei roto i tēnei Upoko te kōrero mō ētahi Poropiti o mua, me ā rātou iwi. Hei tauira te iwi 
Al-Aika ا صحا ب ا لا يكه te iwi whai ngahere whakaapi; me te iwi Al-Hijr ا صحا ب ا لحجر te iwi 
whai kohatu nunui. Ko Al-Hijr te ingoa o tēnei Upoko. I te hangā e rātou ō rātou whare ki 
te kohatu. I whakahori aua iwi rurua ki tō rātou Poropiti. 

● Kei roto hoki te kōrero mō Ihaka, mō Hakopa (Iharaira), he kōrero tītaha hoki mō 
Ihimaera te matamua o Aperahama, te tipuna nui o te Poropiti Muhammadsa.

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Alif-Lām-Rā (Ko Ahau a Allah, 
e kite mai ana Ahau i ngā mea katoa).
Koinei ngā whiti o te Pukapuka, o te 
Kurānu Tapu, tino mārama.

3. I ētahi wā, e pīrangi ana ngā tāngata 
whakahori, me i waiho rātou hei Muslim, 
(arā, hei tāngata ngohe katoa ki a Allah.)

4. E te Poropiti! tukua wātea rātou i 
roto i tō rātou āhua, kia kai, kia hākinakina 
mai, kia whiwhi painga rangitahi i te ao 
nei, ā, kia noho mākūware e tūmanako 
noa ana. Kā wawe mōhiotia e rātou te 
tukunga iho.

5. Kīhai tētahi tāone i whaka-mōtītia 
e Mātou i mua atu i hoatu i te Pukapuka 
mōhio ki a rātou. 

6. E kore e taea e tētahi iwi te 
whakahohoro i te mutunga o tō rātou wā 
kua whakatakotoria, te whakaroa taua wā, 
rānei.

7. Ā, i mea atu rātou ki te Poropiti, ‘E 
te tangata i āhua tukua iho tēnei Pukapuka 
ki a koe! he tangata pōrangi rā hoki koe; 

8. ‘He aha e kore nei e mauria mai e 
koe ngā anahera ki a mātou, mehemea e 
pono ana koe?’

Ngā Whiti 100

AL-HIjR
(I whakakitea tēnei Upoko i mua atu i te Hijrā)

9. Ka kī te Atua, ‘Kāore Mātou i te tono 
anahera, i tua atu i runga i te whakaritenga 
o te Pono; ā, ina tonoa e Mātou, kāore ngā 
tāngata hara e tukua ana he wā whakatā.

10. He pono, i  t ukua iho tēnei 
Pukapuka-ā-Whakamahara-tanga e 
Mātou. Tūturu, ko Mātou tonu te Kaitiaki 
o tēnei Puka-puka.

11. I mua atu i a koe hoki, nā Mātou 
i tono Karere ki ngā rōpū o te hunga 
onamata; 

12. Ā, kāore he Karere i tae atu ki a 
rātou, engāri i tāwaitia e rātou.

13. Pēnei hoki e tukua ana e Mātou kia 
māia te ngākau o te hunga hara ki tēnei 
mahi1. 

14. Kāore rātou i te whakapono ki tēnei 
Karere, ahakoa te tauira o ngā iwi o mua 
atu, 

15. Ā, mehemea i whakatu-wheratia e 
Mātou he kūwaha i te rangi mō tā rātou 
pikinga ake, kia mātauria ai e rātou te 
pono o te Karere,

16. Kua mea atu rātou ahakoa rā, ‘I 
kōrekoreko ō mātou kanohi, ā, ko mātou 
te hunga kua mākuturia.’

R. 2.

17. Kua hangā e Mātou ngā kahui-
whetū i te rāngi, ā, kua rākaitia rā e Mātou 
mō te hunga e titiro atu ana,

1. Ko te tāwainga a te hunga hara ki ngā Karere a Allah tā rātou mahi. Hei tukunga iho, tā Allah he
whakamāia i ō rātou ngākau, ki te whakawhiu i a rātou.

18. Ā, kua tiakina aua mea e Mātou i 
ngā hātana katoa kua whakaparahakotia;

19. I tua atu i te kiri ka rongo mai i 
tētahi kupu me te tahae anō; i taua wā e 
whaia atu ana ia e te mura mārama.

20. Nā Mātou i māroharoha te whenua, 
ā, i whakamau ngā maunga i runga; 
waihoki, nā Mātou i whakatipu ngā mea 
papai o ngā momo katoa i roto.

21. Ā, nā Mātou i hanga ngā mea i roto, 
hei oranga mō koutou, mō ngā koiora anō 
hoki kāore koutou hei kaiwhakarato. 

22. Kei a Mātou te taonga nui o ngā 
mea katoa; engari e whakaputaina ana e 
Mātou, e ai ki te mēhua ū.

23. Ā, i tonoa e Mātou ngā hau e 
whakawaha wai ana; ā, i whakahekea 
wai e Mātou i te rangi, kia whakainumia 
koutou. Kīhai i taea kia whakaputua te 
wai e koutou ake anō.

24. He pono, e hangā ana e Mātou te 
koiora, e whakamatea ana hoki, ā, i te 
mutunga ko Mātou anake te Kaitango o 
ngā ‘mea tuku iho’ katoa. 

25. Ā, kei te tino mōhio Mātou ki te 
hunga e takamua ana tā rātou haere, ki 
ērā hoki e takamuri ana.

26. He pono, ka whakaminetia rātou 
katoa e tōu Ariki. He Whai Whakaaronui 
Ia, Whai Mātau nui noa atu hoki. 

R. 3.

27. Nā Mātou i hanga ngā tāngata i roto 
i te uku maroke, i whakaputaina i te paru 
mangu kua pirau1. 

28. Ā, ko ngā hīni, nā Mātou i hanga i 
mua atu, i te ahi, i roto i te hau tino wera. 

29. Ā, tērā tētahi wā, i mea atu ai 
tōu Ariki ki ngā anahera, ‘Mā Mātou e 
hanga he tangata i roto i te uku maroke i 
whakaputaina i te paru mangu kua pirau.

30. ‘Ā, i muri mai i whakatika-tia ai ia, 
Nāku i whakahā Tāku Wairua ki roto ki a 
ia, me tapapa koutou me te ngohe ki a ia.’

31. Kātahi ka tapapa ngā ana-hera 
katoa, 

32. Hāunga ia a Ipirihi; ka whakakāore 
ia ki tāna urunga atu ki roto ki te hunga 
i tāpapa atu.

33. Ka kī te Atua, ‘Ipirihi! he aha i kore 
ai koe e uru atu ki roto ki a rātou i tāpapa 
atu?’

34. Ka whakautua e ia, ‘E kore ahau e 
tāpapa mo te take ki te tangata i hangā e 
Koe i te uku maroke i whakaputaina i te 
paru mangu kua pirau.

35. Heoi, ka ki te Atua, ‘Puta atu i 
konei! Tūturu, kua whaka-parahakotia 
koe;

1. E kīa ana, e tautoko ana i ngā huranga pūtaio o ēnei rā, i te hanganga o te tangata i tētahi wā pēnā nā
(Qur’an-e-Karim ISBN  1 853772 796 2)

36. ‘Ki runga i a koe te kanga, ā tae noa 
ki te Rā-Whakawā.’

37. Ka kī ia, ‘E tōku Ariki! hōmai rā, he 
wā whakatā ki ahau ā tae noa ki te Rā ka 
whakaara-hia rātou.’ 

38. Ka ki te Atua, ‘Ko koe o rātou kua 
tukua he wā whakatā,

39. ‘Ā  t a e  noa  k i  t e  r ā  k u a 
whakatakotoria.’

40. Ka mea atu ia, ‘E tōku Ariki! Inā 
hoki kua whakawākia ahau e Koe he 
whaiaro kua kotiti kē, ka meinga e ahau, 
kia kitea e ngā tāngata te oranga o te 
whenua hei mea tino pai ki a rātou; ā, ka 
whakakotiti kē ahau i a rātou katoa,

41. ‘Hāunga ia i Āu pononga kua 
whiriwhiria i roto i a rātou. 

42. Ka kī te Atua, ‘Māku te ārahi i a 
rātou ki te ara tika. 

43. ‘He pono, e kore koe e toa mai ki 
Āku pononga, hāunga ia ki ērā ka aru atu 
i a koe o te hunga kua kotiti kē.’

44. Ā, ko Kehena te wāhi okioki kua 
whakaaria mai mō rātou katoa.

45. E whitu hoki ngā kūwaha o Kehena; 
ā, mō tēnā, mō tēnā o aua kūwaha kua 
whakaritea he wāhi o te hunga kua kotiti 
kē. 

R. 4.

46. Tūturu, ka noho ngā tāngata tika ki 
roto ki ngā Kāri, ki te wāhi hoki o ngā 
puna wai.

47. Ka kīa atu ki a rātou ‘Kia tomo atu 
ki roto ki ngā Kāri i runga i te rāngimārie, 
ā, kia au tō koutou noho ki reira.’

48. Mā Mātou e whakaputa ki waho 
ahakoa he aha o te mauāhara ka takoto ki 
roto ki ō rātou ngākau; ka waiho rātou hei 
tuākana tēina ki a rātou anō, ā, ka noho 
rātou ki runga i ngā torona e aronui ana 
tētahi ki tētahi. 

49. E kore rātou e ngenge ki reira; ā e 
kore e peia atu i taua wāhi.

50. Ā, kia whakamōhiotia ki Āku 
pononga: he tino nui Tāku murunga hara, 
he auau hoki Tōku Tohu tangata,

51. He tino pākaha anō hoki Tāku 
whakawhiunga.

52. Ā, kia kōrerotia ki a rātou, mō ngā 
manuhiri o Aperāhama.

53. Nō tā rātou taenga ki a Aperahama, 
ka kī rātou, ‘Rāngi-mārie!’ Engari ka 
whakautua e ia, ‘Tūturu, he hopohopo tō 
mātou ki a koutou.’

54. Ka mea atu rātou, ‘Kaua e 
hopohopo; he rongo pai hoki tā mātou ki 
a koe o tetahi tama whai mātau tino nui.’

55. Ka kī ia, ‘Kei te whakaputa rānei 
koutou i tēnei rongo pai ki ahau, ahakoa 

tōku koroheketanga? He aha te pūtake o 
tēnei rongo pai ki ahau?

56. Ka mea atu rātou, ‘E pono ana tā 
mātou rongo pai ki a koe Heoi anō, kaua 
e ngākaukore.

57. Kātahi kī ia, ‘Ko wai ka ngākaukore 
ki te tohu tangata o tōna Ariki, hāunga ia 
te hunga kua kotiti ke?’ 

58. Ā, ka pātai atu ia, ‘E koutou karere! 
he aha te tino take o tā koutou toro?’

59. Ka kī rātou, ‘Kua tonoa Mātou ki te 
iwi hara kia whaka-ngaromia rātou,

60. ‘Hāunga ia te apataki o Rota. Mā 
mātou rātou katoa e whakaora, 

61. ‘Hāunga ia tāna wahine. Kua 
mātauria e mātou tōna tukunga iho: 
tūturu, ko ia o te hunga ka noho takamuri.’

R. 5.

62. Ā, nō te putanga mai o aua karere 
ki te iwi o Rota,

63. Ka kī a Rota, ‘Tūturu, ko koutou 
ngā tautāngata.’

64. Ka kī rātou, ‘Āe rā! Engari kua 
mauria mai e mātou he rongo o te whiu ki 
a koe, i roto rā i te rangirua rātou.

65. ‘Kua haere mai Mātou ki a koe me 
te rongo tūturu, ā, e pono ana rā hoki 
Mātou.

66. ‘Heoi anō, whakatika atu me āu 
whanaunga ā tētahi wā o te pō; ā, aru atu 
i āu tāngata mai i muri! Kaua rawa tētahi 
o koutou e titiro whakamuri, ā, haere tonu 
koutou ki te ritenga e whakahaua ana!

67. Ā, nā Mātou i whāki ki a Rota te 
whakaritenga: ‘Ka hatepea atu te pūtake 
o te hunga hara ā te ata.’

68. Na, ka tae mai ngā tāngata o te 
tāone ki a Rota, e koa ana ka hopukia ngā 
manuhiri o Rota.

69. Engari, ka kī a Rota, ‘Ko rātou ōku 
manuhiri, heoi, kia kaua ahau e whakamā;

70. ‘Kia wehi ki a Allah; ā, kia kaua 
ahau e whakahaurarotia.’

71. Ka mea rātou, ‘Kīhai rānei mātou 
kua korero atu ki a koe: Kaua e whakapā 
ki ngā tāngata o waho?’

72. Ka kī ia. ‘Anei āku tamā-hine kei a 
koutou hei punga whakaū, ki te matea e 
koutou.’1

73. Ka whakaapuaki kupu ā Allah, ‘E 
Rota, e oati ana Ahau i runga i tōu ora, 
ko rātou te hunga e kopikopiko ana, e 
haurangi ana.’

74. Ā, i mau rātou i te pakūtanga nui i 
te ata iti.

75. Ā, nā Mātou i huripoki taua tāone, 
me te whakaheke kirikiri kōhatu-ā-uku ki 
runga i a rātou.

1. Kia kitea te tuhinga āpiti i raro i te 11:79.

76. Kei roto i tēnei, tētahi Tohu nui mō 
rātou e rangahau ana.

77. E takoto ana taua tāone i te huarahi 
ū.

78. Kei roto i tēnei tētahi Tohu nui mō 
te hunga whakapono,

79. Waihoki, i takoto te hunga o te Aika 
(o ngā ngahere whakaapi) anō hoki hei iwi 
mahi hē.

80. Ā, nā Mātou rātou i whaka-whiu. E 
takoto ana aua tāone e rua kei te huarahi 
whakarae.

R. 6.

81. Waihoki, ka whakahorihori ngā 
tāngata whenua o Hijr ki ngā Karere.

82. Nō tā Mātou whakaputanga o ā 
Mātou, ka tahuri atu rātou.

83. I te tārai whare rātou ki roto ik ngā 
maunga, e takuhe ana.

84. Engari i mau rātou i te pakūtanga 
tino nui i te ata;

85. Ā, kīhai ā rātou mahi i whai hua mā 
rātou.

86. Kīhai Mātou i hanga i ngā rangi 
me te whenua, me ngā mea i waengānui 
i aua mea rurua, engari i runga i te 
whakaritenga pono. Tika tonu, ka tū te 
Haora kua whakaaria mai. Heoi ano, kia 
tukua tā rātou take i te taha, i runga i te 
tukunga tino pai, 

87. He pono, ko tōu Ariki te Kaihanga 
whakahirahira, te Whai Mātau hoki ki ngā 
mea katoa.

88. Ā, nā Mātou i hoatu e whitu ngā 
Whiti Motuhake ki a koe, he auau ngā 
takitaki, ā, i hoatu hoki tēnei Kurānu 
whakahirahira.

89. Ā, kia kaua tāu titiro e tau ki tā 
Mātou i hoatu ai ki etahi o ō rātou rōpū hei 
painga rangitahi. Kaua e pōuri mō rātou, 
ā, tukua ki raro te pakau o tōu aroha ki te 
hunga whakapono. 

90. Ā, e kī, ‘He Kaiwhakatupato 
mārama hoki ahau o te whiu, 

91. Pērā i whakataua rā ki runga i ngā 
tāngata i tauwehe ki a rātou anō;

92. Ā, i tīhaehae i te Kurānu.

93. Heoi e oati ana tōu Ariki, ‘Ka uiui 
rā hoki Mātou ki a rātou katoa,

94. Ki ngā mea e mahia ana e rātou.’

95. Ā, whakamāramatia e koe ngā mea 
e whakahaua ana ki a koe; ā, tukua tā ngā 
kaikoropiko-ki-ngā-whakapakoko ki te 
taha. 

96. Ka Nui Mātou mōu ki ngā tangāta 
e tāwai ana,

97. Ki a rātou e whakatū hoa-atua ana 
ki a Allah. Ka wawe mōhiotia e rātou te 
tukunga iho.

98. Ā, kei te tino mōhio Mātou, e kūiti 
ana tōu ngākau ki tā rātou e mea atu ana.

99. Nō reira kia whakakorōria-tia e koe 
tōu Ariki me te whaka-moemiti ki a Ia, ā, 
kia hui ki te hunga e tapapa ana ki a Ia.

100. Ā, kia koropiko tonu ki tōu Ariki, 
ā tae noa ka ū tōu whakapono (ka mau koe 
i te mate rawa rānei).

16. AL-nAHL

I whakakitea tēnei Upoko o te Kurānu Tapu ki Mekā.
Kotahi rau e rua tekau mā iwa ngā whiti o tēnei Upoko.

● I te tīmatatanga o tēnei Upoko te kōrero mō ngā kararehe, mai i te whiti 6, ki te whiti 9. 
Koinei kua whakahuatia ētahi o ngā painga nui  o ngā kararehe mō te tangata. E mea ana a 
Allah i te whiti 9, Nāna i hanga te hoiho, te muera, te kaihe, te mea, te mea, kia whakaekea 
koutou i runga. Ā, i te mutunga o tēnei tonu whiti e mea ana a Allah, Māna e hanga ētahi 
atu mea hei waka hou kāore anō koutou i te mōhio. I waiho tēnei hei ‘kite’ whakahirahira 
o te Kurānu Tapu. Kua whakaritea tēnei kite i muri mai i kotahi mano e wha rau ngā tau, 
nā te hanganga o te paikihara, me te motoka, me te rerewhenua, me te wakarererangi, te 
mea, te mea. 

● I muri ake nā kua kōrerotia mō ngā mea e ora ana i runga i te tuawhenua. E ora ana aua 
mea mā te wai horomata e heke ana i te rangi. Engari kē tērā maha ngā mea ora i te moana, 
e ora ana mā te wai tino kawa. Ahakoa rā kāore te miti o aua mea e kawa ana. E kainga ana 
te miti mata e ngā tāngata (whiti 15)

● Ko te mea tino whakamīharo te honi pī. E ai ki tēnei Upoko e tohutohu ana a Allah ki 
ngā honi pī, nā Tāna whakakitenga motuhake. Ko te tinana o te rango e āhua rite ana ki te 
honi pī. Engari kāore a Allah i te tohutohu i te rango nā Tāna whakakitenga. Ko ngā rango 
ngā mea poke, e hari ana ngā waewae i ngā iroriki. Engari kē e wātea ana ngā honi pī i ngā 
iroiki kia katoa.

E tohutohu ana a Allah ki ngā honi pī nā Tana whakakitenga motuhake kia hanga e rātou 
ngā whare ki runga i ngā maunga, ki runga i ngā rākau tiketike, ki runga i ngā  toi (creepers) 
e hikina ake ana ki ngā pou tiketike (whiti 69).

Waihoki e tohutohua ana  e Allah ki ngā honi pī kia momia te ngongo i ngā puāwai, me 
ngā hua rākau. A ko te wai reka e puta mai ana i roto i ngā puku o ngā honi pī te rongoa mō 
maha ngā mate o te tangata (whiti 70). Nō reira he whai painga te honi pī mō te uri tangata.

● Kei roto i tēnei Upoko te kupu whakarite mō tokorua ngā pononga. Ko tētahi o raua te 
pononga kūare, kāore e puta mai ana i tētahi painga o tāna mahi. Ko tētahi atu te pononga e 
whakahauhau ana i te tokeketanga, ā, e haere ana i runga i te ara tika (whiti 76-77).  Pēnei, 
e rite ana taua pononga ki te honi pī e whakaputa ana te honi pai mō te tangata.

Waihoki, tērā e rua rōpū o ngā rangatira. (a) Te rangatira kāore e whakahōnoretia ana ki te 
kupu tohutohu a Allah. Ki a ia e wahangu ana a Allah. Kāore tāna he whakaputa mai i tētahi 
painga mō te tāngata. Ko tāna mahi te ngaronga kau:  خسرا لد نيا والآخرة  ‘Huakore i te ao nei, 
me te Ao amuri ake nei’. (b) Ko tētahi atu rōpū o ngā rangatira, hoki ngā Poropiti a Allah, 
e whakapau ana i ā rātou ora e mahi pai ana ki ngā tāngata, me te ārahi i a rātou ki a Allah 

● Kei roto i tēnei Upoko te kupu mō ngā manu. Kua hanga ngā pākau o ngā manu i te 
hanganga motuhake ki te whakaāhei i ngā manu te whakapau kaha nui. E āhei ana etahi 
manu te rere mō ngā mano maero kāore he whakamutunga. Ko Allah anake e iri ana ngā 
manu i te hau takiwā. (whiti 80) 

● E kōrerotia ana e Allah tērā e toru ngā tūranga o te mahi pai. Ko te tūranga raro rawa o te 
mahi pai hoki te عد ل tika, te mahi pai o tētahi kia rite noa iho ki te mahi pai i mahia ki a ia. 
Ko te mahi pai atu i tērā te ا حسا ن arā, i te mahi pai ki tētahi, ahakoa kāore tētahi mahi pai i 
mahia ki a ia. Ā, ko te mahi pai rawa atu te ا يتاء ذىا لقربي te mahi pai ki te katoa, rite tonu ki 
te mahi pai ki ngā whanaunga tata (whiti 91) pēnei i te mahi pai a te whaea ki āna tamariki. 
Ko te mahi pai a te Poropiti Muhammadsa i waiho hei mahi pai rawa atu ki te katoa. Kīhai ia 
i mahi pai ki tētahi e tūmanako ana i tētahi utu. I toro tāna mahi pai ki te uri tangata katoa, 
ki ngā kararehe mā katoa.

 
Ko tētahi atu tikanga o te kupu ا حسا ن e ai ki te Poropiti Muhammadsa e pā ana ki te Salāt. 
Arā, ā tāu whakaritenga i te Salāt, kia whakaaro koe: e kite atu ana koe i a Allah, ā, hei iti 
rawa, kia whakaro koe, e kite mai ana a Allah ki a koe.

1. I rungā i te ingoa o Allah, te Atua 
tino Atawhai, te Atua Tohu mō ake tonu 
atu.

2. E tata ana te putanga mai o te 
whakahau a Allah; heoi, kaua e hohorotia 
ki tēnei. He Tapu a Allah, ā, i runga noa 
ake i tā rātou e whakatū ana hei hoa atua 
ki a Ia.

3. E tukua iho ana e Ia ngā anahera me 
te Wairua tapu nā Tāna whakahau ki Tāna 
e pai ai o Āna pononga, e whakatūpato 
ana ki ngā tāngata, ‘Kāore he Atua i tua 
atu i Ahau; heoi, me wehi ki Ahau anake.’

4. Nāna i hanga ngā rangi, me te 
whenua e ai ki te whakaritenga o te Pono. 
He runga noa ake Ia i tā rātou e whakatū 
ana hei hoa-atua ki a Ia.

5. Nāna i hanga te tangata i te kōpata-
ā-tātea noa iho, engari ko ia te kaitautotohe 
tino puare.

6. Nāna hoki ngā kararehe i hanga. Kei 
roto ngā ara o te mahana mō koutou, me 
ētahi atu painga; ā, ko te kikokiko o aua 
mea hei kai mā koutou.

7. He ātaahua rā ki a koutou i te ahiahi, 
e whakahokia ana e koutou i te tarutaru 
kararehe - i te ata anō hoki, e haria ana aua 
kararehe e koutou ki waho whangaia ai.

Ngā Whiti 129

AL-nAHL
(I whakakitea tēnei Upoko i mua atu i te Hijrā)

8. E hari ana ngā kararehe i āu 
kawenga ki te tāone tawhiti, e kore e taea e 
koutou, hāunga ia i muri atu i te whakapau 
rahi o tō koutou kaha. He pono, he nui 
te aroha o tō koutou Ariki, he auau tonu 
Tōna tohu tangata.

9. Waihoki, Nāna i hanga te hoiho, te 
muera, te kaihe, kia eke koutou i runga. 
Koira hei mea whakapaipai anō hoki mā 
koutou. Ā, Māna e hanga ētahi atu mea 
kāore anō koutou i te mōhio1.

10. Mā Allah me tino ārahi i Āna 
pononga ki te ara tika, inā hoki e parori 
kē ana ētahi ara. Me i paingia e Ia, kua 
arahina koutou katoa. 

R. 2.

11. Nāna i whakaheke wai i te rangi 
(kapua) mō koutou; he wāhi o taua wai hei 
inu mā koutou, he wāhi ki te whakatipu 
otaota, e whangāia ai ā koutou kararehe. 

12. Waihoki, whakatupuria ai e Ia te 
wīti mā koutou, te oriwa, te pāma teiti, 
te karepe, me te hua rākau o ngā momo 
katoa. He pono, kei roto i ēnei ngā Tohu 
mo te hunga e whakaaroaro ana.

13. Nāna nei i pēhi te pō, te ao, te rā, 
te marama, me ngā whetu kia mahi mō 
koutou nā Tāna whakahau. He pono, kei 
roto i ēnei ngā Tohu mō te hunga whai 
mātau.

14. Kua pēhia hoki e Ia ngā mea o 
rerekē ngā momo i hangā e Ia i te whenua 

1. I roto rā te kite tino nui, ina hoki āianei e kitea ana te ara ikiiki, pēnei i te motoka, i te rerewhenua, i te
wakarererangi, te mea, te mea, kāore kau i mōhiotia i mua atu.  

mā koutou. He pono, kei roto i ēnei ngā 
Tohu mō te hunga e mau ana ki te kupu 
tohutohu.

15. Waihoki, Nāna i pēhi te moana kia 
mahi mā koutou, kia kainga e koutou te 
kiko mata o roto; ā, kia unuhia ai e koutou 
ngā mea whakapaipai e mau ana ō koutou 
tinana. Ā, e kite ana koutou i ngā kaipuke 
e rere ana i runga i te moana kia rapua 
e koutou tā Allah hōmaitanga noa, ā, kia 
whakawhetai ai koutou ki a Ia. 

16. Ā, i runga i te whenua Nāna i 
whakanoho ngā maunga, me ngā awa hei 
painga mō koutou; waihoki, Nāna i hanga 
ngā huarahi kia arahina ai koutou ki ā 
koutou wāhi haere. 

17. Tērā maha ngā waitohu mō rātou; ā, 
e arahina ana rātou e ngā whetu.

18. Heoi, e rite ana rānei tētahi e hanga 
ana ngā mea, ki tētahi kāore i te hanga? E 
kore oti koutou e mau ki te kupu tohutohu?

19. Mena ka whakatau koutou ki te 
tatau i ngā manako o Allah e kore e taea 
e koutou te rarawhi. He pono, he nui te 
murunga hara a Allah, he auau tonu Tōna 
tohu tangata.

20. E mōhio ana a Allah ki tā koutou e 
huna ana, me tā koutou e whakaatu ana.

21. Ko ngā mea e karangatia ana hei 
hoa-atua, kē atu i a Allah, kāore i te hanga 
i tētahi mea, engari, kua hangā ake anō 
rātou.

22. He tinana mate aua mea, kāore 
e ora ana; ā, kāore i te mōhio, ahea ka 
whakaarahia.

R. 3.

23. Ko tō koutou Atua te Atua Kotahi; 
ā, ko rātou kāore i te whakapono ki te 
Ao ō muri ake nei, e whakahori ana ō 
rātou ngākau. Ko rātou hoki te hunga 
whakakake.

24. Kāore e kore, e mōhio ana a Allah 
ki tā rātou e huna ana, me tā rātou e 
whakaatu ana. Tūturu, kāore Ia i te aroha 
mai ki te hunga whakakake.

25. Ā, ina uia atu, ‘He aha te mea i tukua 
iho e tō koutou Ariki?’ ka whakautua e 
rātou, ‘I tukua iho ngā kōreoro parākau 
noa iho o te hunga onamata.’

26. E hiahia ana rātou, kia wahatia 
e rātou ā rātou anō waha-nga katoa ā te 
Rā Aranga, me ngā wahanga o te hunga 
i whakakotiti kētia e rātou, kāore he 
mātauranga. Inanā! he kino pū i tā rātou 
e waha ana.

R. 4.

27. I whakangārahu kaupapa kino ngā 
tāngata o mua atu i a rātou hoki. Engari 
nā Allah i whakamōtī ā rātou hanganga, 
mai i ngā tūranga, ā, i horo te tuanui ki 
runga i a rātou. I mau rātou i te whiu, mai 
i te aronga kāore rātou i te tūmanako mai. 

28. Ā te Rā Aranga Māna rātou e 
whakahauraro, me te ui atu, ‘Kei hea Ōku 
hoa-atua o tā koutou whakaaro i atete ai 

koutou i Āku Poropiti?’ Ā, mā te hunga 
whai mātau e whakautu, ‘He pono, i tēnei 
rā, e tau ana te whakamā, me te raruraru 
ki runga i te hunga whakahori;’

29. Ā, ko rātou e waitohungia ana e ngā 
anahera kia mate atu i a rātou e hē ana ki 
ō rātou anō whaiaro, ka hiahia kia houhia 
te rongo, me te kī, ‘Kāore mātou i te mahi 
i tētahi mahi kino.’ Ka whakautua ki a 
rātou, ‘Tūturu, kei te tino mōhio a Allah 
ki ā koutou mahi.

30. ‘Heoi, tomo atu ki roto ki ngā 
kūwaha o Kehena; ā, noho ki reira mō te 
wā roa noa atu. He kino hoki taua kāinga 
mō te hunga whakakake.’

31. Ā, ka uia atu te hunga mahi tika, 
‘He aha te mea i tukua iho e tō koutou 
Ariki?’ Mā rātou e kī, ‘Ko ngā mea tino 
pai.’ He painga mō te hunga mahi pai i te 
ao nei; ā, ko te Whare i te Ao ō muri ake 
nei te utu pai rawa atu. Anō te pai o te 
Whare mō te hunga tika!

32. Ka tomo rātou ki roto ki ngā Kāri 
pūmau tonu, kei raro ngā awa e rere ana. 
Hei a rātou ngā mea ka hiatia e rātou. Pēnā 
hoki tā Allah whakawhiwhinga i te utu pai 
ki te hunga tika,

33. Ko rātou e meinga ana e ngā anahera 
kia mate atu i a rātou e horomata ana, ka 
kīa ki a rātou, ‘Kia tau te rangimārie ki 
a koutou; kia tomo atu ki rō Pararaiha, 
mōtemea i mahi pai tonu koutou.’

34. E tatar i ana rānei te hunga 
whakahori ki te taenga o ngā anahera, ki 
te putanga mai rānei o te whakaritenga o 

Allah? I pērātia e ngā tāngata o mua atu i 
a rātou hoki. Kīhai a Allah i whakahaere 
hē ki a rātou; i te whakahaere hē rātou ki 
ō rātou anō whaiaro.

35. Nō reira i mau rātou i te kino o ā 
rātou mahi; ā, i karapotitia rātou e te tino 
mea i tāwai tonu ai rātou. 

R. 5.

36. I mea atu ngā kaikoropiko-ki-ngā-
whakapakoko, ‘Mehemea i paingia e 
Allah, kāore Mātou kia koropiko ki tetahi 
mea hei atua i tua atu i a Allah, ā, kāore 
kia pērātia e ō Mātou matua; waihoki, 
kāore mātou kia pānui i tētahi mea hei 
tikakore a waho o Tāna pānuitanga.’ I 
kīa pērātia e ngā tāngata o mua atu i a 
rātou hoki. Ki runga rānei i ngā Karere 
te kawenga i tua atu i ā rātou kauwhau 
mārama i Āku kupu? 

37. Ā, nā Mātou i tono Karere ki ia 
iwi me te whakahau anō, ‘Me koropiko 
ki a Allah, me papare hoki i te koropiko 
ki ngā whakapakoko.’ Ko ētahi o rātou i 
arahina e Allah, ā, ko ētahi atu i tukua kia 
kotiti kē. Tāwhaitia te whenua roa nei, kia 
kitea, i pēhea te tukunga iho o te hunga i 
whakahorihori ki te Karere.

38. Mehemea he nui tōu anipā kia 
arahina tikatia rātou, kia mahara: kāore 
tā Allah he ārahi tika i ērā e whakakotiti 
ana i ngā tāngata; ā, kāore he kaiāwhina 
mō rātou.

39. I oati rātou i runga i te ingoa o Allah 
i te kaha rāwa o ā rātou oati: ‘E kore a 
Allah e whakaara ake i te tangata ina 

mate atu. Ananā! He kupu whakaari tēnā 
a Allah me tino whakarite e Ia. Engari 
kāore te nuinga o ngā tāngata i te mōhio.

40. Ka tino whakaarahia rātou, kia 
whakamāramatia e Ia ngā mea i te rerekē 
rātou i roto, ā. kia mōhiotia e ngā tāngata 
whakahori, i waiho rātou hei hunga 
rūpahu.

41. Ā, ina tango mahara Mātou ki 
te hanganga o tētahi mea, heoi anō tā 
Mātou he kī, ‘Hanga atu!’ Ka tīmata rā te 
hanganga, ā, ā tōna wā ka oti.

R. 6.

42. Ko ngā tāngata i heke atu i o 
rātou kāinga mō te take o Allah i muri 
mai i tūkinotia rātou, mā Mātou rātou 
e whakawhiwhi he tūranga tino pai i te 
ao nei; ā, ko te utu i te Ao ō muri ake 
nei e nui rawa ana o ngā utu katoa, me i 
mōhiotia e rātou.

43. Koinei mō rātou i manawa-nui mai, 
ā, e whakawhirinaki ana ki tō rātou Ariki.

44. Ā, i mua atu i a koe nā Mātou i tono 
ngā ‘tāne’ anake hei Karere ki ia iwi, ā, 
i te hōnore i a rātou nā ā Mātou kupu 
whaka-kitenga. Pātaia rā ki te hunga o 
te Pukapuka, mehemea kāore koutou i te 
mōhio.

45. I tonoa rātou e Mātou me ngā Tohu 
mārama, me ngā Karāipiture. Waihoki, 
i tukua iho ki a koe te Kurānu hei 
whakamaharatanga, kia whakamāramatia 
e koe ngā mea kua tukua iho mō rātou, ā, 
kia whakaaroaro rātou.

46. Kei te noho mārie rānei ngā tāngata 
i whakangārahu kaupapa kino, e kore 
rātou e kuhua e Allah ki roto ki te oneone? 
e kore rānei rātou e pākia ki te whiu i te 
wāhi e kore rātou e tūmanako mai?

47. E kore rānei rātou e hopukia e Ia, i a 
rātou e hāereere ana, i te wā kāore e taea 
ana e rātou ki tewhakakore Tōna kaha? 

48. Kei te noho mārie rānei rātou, e 
kore Ia e whakangaro i a rātou e āta mahi 
ana? inā hoki, he Ngāwari tō koutou Ariki, 
he auau hoki Tōna Tohu tangata.

49. Kīhai rānei rātou i kite mai, e neke 
ana ngā ātārangi o ngā mea kua hangā e 
Allah - i ētahi wā mai i te matau, i ētahi 
wā mai i te maui, me te tapapa1 ki a Allah, 
me te māhaki anō? 

50. Waihoki, e tapapa ana ki a 
Allah ngā mea ora i ngā rāngi me te 
whenua, ngā anahera hoki; ā, kāore i te 
whakakeke;

51. E wehi ana rātou ki tō rātou Ariki 
Whai Mana ki runga i a rātou; ā, e mahi 
ana anake i tā rātou e whakahaua ana.

R. 7.

52. Ā, ko tā Allah, ‘Kaua e whakatū e 
rua Atua; he pono, ko Ia te Atua Kotahi. 
Heoi, ko Ahau anake tā koutou e wehi ai.’

53. Tūturu, Nāna ngā mea o ngā rangi 
me te whenua; ā, e tika ana kia āta 
whakarongona Ia. Ka wehi koutou ki ngā 
mea i tua atu i a Allah?

1. Ehara tēnei tapaoa i te tapapa ā kupu; ko tētahi, e aru atu ana i ngā ātarangi i ngā tinana. 

54. He pono, ahakoa he aha te mea pai 
ā koutou, kua hoatu rā e Allah; ā, ina pā 
koutou i tētahi aituā, e karanga ana koutou 
ki a Ia tonu.

55. Ā, ina tangohia e Ia tā kou-tou aituā, 
e tīmata ana he rōpū o koutou te whakatū 
he hoa-ariki ki tō rātou Ariki Pono, 

56. Whakakāhore ai ki tā Mātou i hoatu 
ai ki a rātou. Nō reira mō koutou te whiwhi 
painga mō tētahi wā; kātahi ka mōhiotia e 
koutou te tukunga iho.

57. Ā, e tāpuia ana e rātou he wāhi mō 
tō rātou atua teka i roto i tā Mātou i hoatu 
ai ki a rātou, ahakoa kāore rātou i te mōhio 
ki aua mea. He Kaiwhakaatu hoki a Allah, 
ka uiuia koutou mō te parau i te tito tonu 
koutou.

58. Ā, e whakatū ana rātou i ngā 
tamāhine mā Allah - ahakoa he Tapu Ia - 
ā, e whakatū ana mō rātou anō, i tā rātou 
e pai ana.

59. Ā, ina pānuitia he rongo o te 
whanautanga o te tamāhine ki tetahi 
o rātou, ka tino pōuri tōna mata, ā, e 
whakatau ana ki te tāmi i tōna pāpouri; 

60. Ā, ko tāna he whakapeke i a ia anō 
i ngā tāngata, nō taua rongo kino kua 
pānuitia ki a ia. He ngākau-rua tāna: ‘Me 
manako ia rānei ki te tamāhine, ahakoa te 
whakamā, me tanumia ora rānei ki roto i 
te oneone?’ Inanā! he kino rawa i tā rātou 
e whakarite ana.

61. He kino te kupu whakarite mō ngā 
tāngata e whakahori ana ki te Ao ō muri 

ake nei; ā, he pai rawa te kupu whakarite 
mō Allah. He Kaha Rawa Ia, Whai 
Whakaaronui hoki.

R. 8.

62. Mehemea i whiua ngā tāngata e 
Allah mō te katoa o ā rātou mahi hē, kāore 
tētahi whaiaro kia mahue i a Ia. Engāri e 
tukua ana e Ia he wā whakatā ki a rātou 
ā tae noa ki te wā kua whakatakotoria. Ā, 
kia whakatata te mutunga o tō rātou wā, 
e kore e taea e rātou te whakaroa rā, te 
whakapoto rānei, ahakoa kia takitaro.

63. Ā, ko tā rātou he whakatau mā Allah 
i ngā mea, e koto ana rātou mā rātou anō. 
E whakapuaki ana ō rātou arero i te parau: 
arā, mō rātou motuhake ngā mea pai rāwa 
katoa. Kāore e kore, mō rātou te Ahi, ā, 
ka whakarerea rātou i roto, kāore he hoa, 
kāore he āwhina.

64. E oati ana a Allah, ‘Tika tonu, nā 
Mātou i tono Karere ki ngā iwi i mua atu 
i a koe, ā, nā Hātana i mea kia kitea e aua 
iwi ā rātou mahi kino hei tino pai. Ko ia 
tō rātou hoa i tēnei rā; engari mō rātou te 
whiu tino pākaha.

65. Ā, nā Mātou i tuku iho tēnei 
Pukapuka ki a koe kia whakamāramatia 
ai e koe ngā mea i te rerekē rātou i roto; 
ā, ko te Pukapuka hei ārahitanga, hei tohu 
tangata mō te hunga whaka-pono. 

66. Ā, nā Allah i whakaheke wai i te 
rangi, i ora ai te whenua he mea mate (arā. 
he mea maroke kia katoa). Tūturu, kei roto 
i tēnei tētahi Tohu mō te hunga e whai 
taringa ana.

R. 9.

67. He pono, kei roto i ngā kararehe 
tētahi Tohu nui mō koutou. Ko tā Mātou 
he whaka-puta miraka mō koutou i roto i ō 
rātou puku, i te wāhi i waenganui i te tutae 
me te toto. He horomata taua mea, he reka 
hoki mō ngā tāngata e kai ana.

68. E pēnā anō ana, ngā hua o te teiti 
pāma me te karepe, e whakaputa ai koutou 
i te waipiro; he kai tino pai hoki tērā. 
Tūturu, kei roto i tēnei tetahi Tohu mō te 
hunga whai whakaaro.

69. Ā, nā tōu Ariki i whakakite ki 
ngā honi pī, kia hanga whare rātou i ngā 
maunga, i runga i ngā rākau me ngā toi 
hoki e hikina ake ana ki ngā pou tiketike.

70. Kainga e koe i roto i ngā hua katoa; 
ā, whaia atu ngā ara o tōu Ariki e māhaki 
tonu ana. E puta mai ana i roto i te puku 
o ngā honi pī he kūtere o rerekē ngā tae. 
He rongoā tino pai tērā mō te tangata. 
Tūturu, kei roto i tēnei tētahi Tohu nui mō 
te hunga e whakaaroaro ana.

71. Nā Allah koutou i hanga; mō muri 
atu Māna koutou e whakamate; ā, tērā 
tētahi o koutou e whakahokia ana ki te 
tino nui o tōna koroheketanga, e kore ai e 
mātauria e ia tētahi mea, he mea whiwhi i 
te mātauranga i mua atu. He Whai Mātau 
nui rawa a Allah, he Kaha Rāwa hoki.

R. 10.

72. Nā Allah i whakanui ētahi o koutou 
ki runga ake i ētahi atu hei Āna hōmai 
noa. Ko rātou kua whakanuia ā rātou 

hōmaitanga, kāore i te hoatu i te wāhi o 
taua hōmaitanga ki a rātou e takoto ana i 
raro i ā rātou mana, ki te nui ka taurite rātou 
ki a rātou e hoatu ana. Kei te whakakāhore 
rānei rātou ki te manakohanga o Allah 
ahakoa te mātauranga? 

73. Nāna i hanga ngā makau mō koutou 
i roto i ō koutou anō, ā, i roto i ā koutou 
makau Nāna i hanga ngā tama, me ngā 
mokopuna; ā, Nāna i hoatu kai mā koutou 
i roto i ngā mea papai. Kei te whakapono 
rānei rātou ki ngā parau, me te whakakāore 
ki ngā manako o Allah? 

74. E koropiko ana rātou, i tua atu i a 
Allah, ki ngā mea kāore e mana ana ki 
tētahi painga i ngā rangi me te whenua, ā, 
kāore ō rātou tētahi kaha. 

75. Heoi anō, kaua e mea atu i tētahi 
kupu whakarite mō Allah. E mōhio ana a 
Allah ki ngā mea katoa, ā, kāore koutou 
i te mōhio. 

76. E mea atu ana a Allah i te kupu 
whakarite mō tētahi pononga kua hokona 
mai e tētahi, ā, kāore āna mana ki runga i 
tētahi mea; waihoki mō te tangata i hoatu 
kai pai e Allah, ā, ko tāna he whakamahi 
taonga e puku ana, e māhorahora hoki. Ka 
rite rānei rāua ki a rāua anō? Ki a Allah 
ngā whakamoemiti katoa; engari kāore te 
nuinga o rātou i te mōhio.

77. Ā, e whitia ana e Allah he kupu 
whakarite mō tokorua ngā tāne. E wahangū 
ana tētahi o rāua, ā, kāore āna mana ki 
runga i tētahi mea; ā, ko ia hei kawenga 
kau ki tōna ariki; ina tonoa ki hea, kāore 
ia i te whakaputa i tētahi painga. E rite 

ana rānei tērā ki a ia e whaka-hauhau ana 
i te tōkeketanga, ā, e haere ana i runga i 
te arā tika?

R. 11.

78. Nā Allah ngā mea kāore anō kia 
kitea i ngā rangi me te whenua. Ā, e rite 
ana te putanga ohotata mai o te Haora ki 
te kemonga kau o te whatu, ki te wā iti iho 
i tērā rānei. He pono, e taea ana e Allah 
ngā mea katoa Tāna e pai ai. 

79. Nā Allah koutou i puta mai i ngā 
kopu o ō koutou whaea. I taua wā kāore 
koutou i te mōhio ki tētahi mea; ā, Nāna 
nei i hōmai taringa me ngā karu, me ngā 
ngākau, kia whakawhetai koutou ki a Ia.

80. Kāore rānei rātou i te kite atu ki ngā 
manu e rere ana, ā, e pēia ana ki te mahi 
i te hau takiwā (atmosphere) o te rangi? 
Kāore tētahi e whakairi ana i aua manu, 
hāunga ia a Allah. He pono, kei roto i ēnei 
ngā Tohu mo te hunga whakapono.

81. Nā Allah nei i whakarite ō koutou 
whare hei okiokinga mō koutou. Nāna 
hoki i hanga whare mō koutou o ngā 
hiako karārehe, e māmā ana mō koutou 
ā te rā o tō koutou haerenga, ā te rā hoki 
e whakatū nei koutou i te puni. Waihoki, 
ō ngā wuru kararehe, me ngā huruhuru, 
me ngā makawe Nāna i whakaputa maha 
ngā taputapu o te whare, me ngā mea whai 
painga mō tētahi wā.

82. Ā, o ngā mea kua hangā e Allah, 
Nāna i hanga ngā mea e whakamarumaru 
ana mō koutou; ā, Nāna i hanga ngā piringa 
mō koutou ki roto ki ngā maunga. Waihoki, 

Nāna i hanga ngā kākahu mō koutou ki te 
ārai i a koutou i te wera, ā, i hanga ngā 
pukupuku unahi1 ki te whakangungu i a 
koutou i ngā rā o te pākanga. Pēnei hoki 
Tāna whakatutuki i Ōna manako ki runga 
i a koutou, kia ngohe katoa koutou ki a Ia. 

83. Engāri ki te tahuri atu rātou, māu 
te kauwhau mārama i te kupu a Allah noa 
iho.

84. Kei te t ino mōhio rātou k i 
te manakohanga o Allah; engari e 
whakakāore ana rātou ki tēnei; ā, ko te 
nuinga o rātou te hunga whakahori.

R. 12.

85. Ā te rā, e whakaarahia ai e Mātou 
he kaiwhakaatu i roto i ia iwi, e kore te 
hunga whakahori e tukua he wā, ā, e kore 
rātou e whakatata ahakoa ki te paepae. 

86. Ā te wā ka kitea e te hunga mahi 
hē i te whiu, e kore rā e whakamāmātia 
mō rātou, ā, e kore rātou e tukua he tānga 
manawa.

87. Ā, ā te kitenga o te hunga i whakatū 
hoa-atua ki a Allah, i aua hoa-atua2, e mea 
atu ai te hunga ki a Allah, ‘E to Mātou 
Ariki! Koina tonu ngā hoa-atua, ki a rātou 
i te karanga atu mātou i tua atu i a Koe.’ 
Engari ka whakakāhore ngā hoa-atua ki 
taua hunga, me te kī, ‘He hunga rūpahu 
rā hoki koutou.’

88. Ā taua rā, mā taua hunga e whakatau 
ki te hohou i te rongo ki Allah, ā, ka ngaro 

1. I ngā koti onamata kua hangā ki ngā unahi rino, pērā i ngā unahi o te ika. I te mau nga hoia i aua koti ki 
te whakangungu i a rātou tinana i te wā o te pakanga. 
2. I waiho aua hoa-atua hei tāngata noa iho



Wāhanga  14 UPOKO 16

409

Al-NAhl

te parau i titoa tonu e rātou.

89. Ko rātou i whakahori, ā, i ārai atu 
i ngā tāngata i te ara o Allah, ka tāpiritia 
tonu e Mātou he whiu hou ki tō rātou 
whiu, mō tā rātou whakatupu raruraru.

90. Ā, ā te rā, e whakaarahia ai e 
Mātou he kaiwhakaatu ki ia iwi, i roto 
i a rātou anō, ka mauria mai e Matou 
ko koe hei kaiwhakaatu ki a rātou. Kua 
tukua iho e Mātou he Pukapuka ki a koe 
e whakamārama ana i ngā mea katoa, 
ā, e waiho ana hei ārahitanga, hei tohu 
tangata, hei rongo pai hoki mō te hunga e 
āta whakarongo ana.

R. 13.

91. Tūturu, e whakahau ana a Allah 
i te tika, me te mahi pai ki ngā tāngata, 
me te mahi pai ki ngā tāngata rite tonu ki 
te mahi pai ki ngā whanaunga tata; ā, e 
whakakāhore ana i te mahi mōtekoteko, 
me te mahi kino e puare ana, me te mahi 
tutū. He tohutohu Tāna ki a koutou kia 
whakatūpatoria koutou

92. Ā, me whakarite i tō kou-tou 
kawenata ki a Allah ina whakapūmautia 
e koutou; waihoki, kaua e whakataka i ngā 
oati ina oatitia, ā, kua meinga a Allah he 
punga (surety) mō koutou anō. Kei te tino 
mōhio a Allah ki ā koutou mahi.

93. Ā, kaua e pērā i te wahine e 
motumotu ana i āna miro i muri mai e 
whenutia ana e ia. E meinga ana e koutou 
ā koutou oati he ara mō te tinihangatanga 
ki waenganui i a koutou, kei hira ake 
tētahi iwi ki tētahi atu. He pono, e 

whakamātautauria ai koutou e Allah; ā, ā 
te Rā Aranga ka whakamāramatia e Ia ngā 
mea i te rerekē koutou i roto.

94. Mehemea i paingia e Allah, kua 
meinga koutou katoa hei iwi kotahi. 
Engāri e tukua ana e Ia ki Tāna e pai ai 
kia kotiti kē, ā, e ārahi ana ki Tāna e pai ai. 
Ka uiuia rā hoki koutou ki ā koutou mahi. 

95. Ā, kia kaua ā koutou oati e meinga 
he ara mō te tinihanga-tanga ki waengānui 
i a koutou, kei paheke ō koutou waewae 
i muri mai i whakakahatia; kei taka ai 
koutou ki roto ki te kino, mō ā koutou 
ārai i ngā tāngata i te ara o Allah, ā, kei 
whakatakotoria he whiu nui mō koutou.

96. Kaua e hoko atu i te kawenata a 
Allah ki te utu iti. He pai ake ngā mea kei 
a Allah mō koutou i tērā, me i mōhiotia 
e koutou. 

97. Ka pau ngā mea kei a koutou, engari 
ka pūmau tonu ngā mea kei a Allah. Ā, 
mā Mātou e hoatu utu pai ki ngā tāngata 
i manawanui mai, kia rite ki te pai rawa o 
ā rātou mahi.

98. Ko te tangata e mahi pai ana, 
ahakoa he tāne ia, he wahine rānei, ā, 
ko ia te tangata whakapono, mā Mātou e 
whakaara ake i a ia i te ora hou hei tino 
urutapu, ā, ka whakawhiwhia e Mātou he 
utu kia rite ki te pai rāwa o ā rātou mahi.

99. Ā, ina takitakina e koutou te Kurānu, 
kia mātua rāpua te whakamarumaru 
a Allah, tiakina ai i a Hātana kua 
whakaparahakotia.

100. He pono, kāore he whai mana a 
Hātana ki runga i te hunga whakapono e 
whakawhirinaki ana ki a Allah.

101. He whai mana ia ki a rātou anake 
e whakahoa ana ki a ia, ā, e whakatū ana 
i ngā hoa-atua ki a Allah.

R. 14.

102. Nō ā Mātou whakaputa kē i tētahi 
Tohu i whakakitea i mua atu, ki tētahi atu 
Tohu, e mea atu ana rātou, ‘He kaitito noa 
iho koe o te kupu parau.’ Kei te tino mōhio 
a Allah ki ngā mea Tāna e whakakite nei; 
engari kāore te nuinga o rātou i te mōhio.

103. Me ki, ‘I mauria mai tēnei 
Pukapuka e te Wairua tapu nā tōu Ariki 
i runga i te Pono, kia whakakahatia ai te 
hunga whakapono e Ia, ā, kia waiho tēnā 
hei ārahitanga, hei rongo pai mō te hunga 
whakarongo.’

104. Kei te tino mōhio Mātou ki tā 
rātou kīnga, ‘E whakakona ana te Poropiti 
e tētahi tangata kē’. Engāri ko te reo o te 
tangata e whakapaea ana e rātou, te reo 
kore wahapū, ā, ko te reo o tēnei Kurānu 
te reo Arāpi, tino wahapū ki te kōrero, 
tino mārama hoki.

105. Tūturu, ko te hunga kāore i te 
whakapono mai ki ngā Tohu a Allah, e 
kore a Allah e ārahi tika i a rātou; he whiu 
Pākaha anō hoki mō rātou.

106. E titoa ana te parau e te hunga 
anake kāore i te whakapono ki ngā Tohu 
a Allah; ko rātou hoki te hunga rūpahu.

107. Ko te tangata e pānui ana i tōna 
whakahori ki a Allah i muri mai i tōna 
whakapono – haungā ia kua pēhia kahatia 
ia ki tenei – ā, e ū ana tōna ngākau ki 
te whakapono, e wātea ana ia i te hara. 
Engari ko rātou e whakahori ana i runga 
i te ngākau-nui, ki a rātou te riri pākaha o 
Allah. He nui anō hoki te whiu mō rātou.

108. E pēnā ana mō te nui atu o tō 
rātou aroha ki te ao nei, i tō te Ao ō muri 
ake nei, mōtemea hoki, kāore a Allah i te 
ārahi tika i te hunga whakahori.

109. Ko rātou te hunga kua hīria ō 
rātou ngākau, me ō rātou taringa, me ō 
rātou kanohi e Allah; ā, ko rātou te hunga 
mākūware.

110. Kāore e kore, ka waiho rātou hei 
hunga huakore i te Ao ō muri ake nei.

111. Ā, ko rātou i heke atu i o rātou 
kāinga i muri mai i tūkinotia, i takakawe 
i runga i te ara o Allah, ā, i manawanui 
tonu, he nui mō rātou te murunga hara o 
tōu Ariki, he auau hoki Tōna Tohu tangata.

R. 15.

112. Ā te Rā e tae ai ia whaiaro e 
totohe ana mō te hua o tōna whaiaro, ka 
utua ia whaiaro tōna utu kia katoa mō tāna 
i mahi ai, ā, e kore rātou e hēngia.

113. E whitia ana e Allah he kupu 
whakarite mō tetahi tāone, i au te noho 
o ngā tāngata whenua, ā, i tae te kai mā 
rātou kia ranea i ngā wāhi katoa. Kātahi 
rātou ka whakakāhore ki te manakohanga 
o Allah, ā, i meinga e Allah kia mau rātou 

ki te kakahu -ā-matekai ā te mataku nui 
hoki, mō rātou i mahi tonu ai. 

114. He pono, i tae he Karere ki 
a rātou i roto i a rātou anō; engāri ka 
whakahorihori rātou ki a ia. Nō reira i 
mau rātou i te whiu, i a rātou e mahi hē 
ana. 

115. Kainga e koutou ngā mea e tika 
ana, e pai ana hoki o tā Allah i hoatu ai mā 
koutou; ā, kia whakawhetai ki a Allah mō 
Tāna manakohanga, mehemea e koropiko 
ana koutou ki a Ia.

116. He tikakore mā koutou ngā mea 
kua mate māori noa, me te toto, me te kiko 
poaka, me ngā mea i patua iho i runga i 
te ingoa, kē atu i te ingoa o Allah. Engari 
ko te tangata kua pēhia e te tino hemokai, 
ā, kāore ōna hiahia ki te āta whakakake, 
ki te takahi ture, he nui te murunga hara 
a Allah, he auau tonu Tōna tohu tangata.

117. Ā, kia kaua ō koutou arero e tito 
i te parau, me te whakaputa rā i runga i 
te ingoa a Allah, me te kī, ‘Ko tēnei kai e 
tika ana, ā, ko tērā kai e tikakore ana.’ He 
pono, ko rātou e tito ana i te kupu teka i 
runga i te ingoa a Allah kāore i te whiwhi 
angitu.

118. He painga rangitahi noa iho mō 
rātou i te ao nei, mō muri atu he whiu 
pākaha mō rātou.

119. Kua meinga e Mātou ētahi mea 
hei tikakore mā ngā Hurāi anō hoki, ā, kua 
kōrerotia rā e Mātou ki a koe i mua atu. 
Kīhai Mātou i whakahaere hē ki a rātou, 
i te whakahaere hē rātou ki ō rātou anō 
whaiaro.

120. Ko rātou i mahi i tētahi mahi 
kino e kuware ana, i muri mai, i rīpenetā 
mai, ā, ka whakatika i ngā mahi, he nui te 
murunga hara o tōu Ariki, he auau tonu 
hoki Tohu tangata.

R. 16.

121. I waiho a Aperāhama hei tohu o 
te painga, ā, hei tangata ngohe katoa ki a 
Allah. I aro tonu ia ki a Allah, ā, kīhai i 
whakatū i tētahi hoa-atua ki a Ia,

122. I waiho anō hoki ia hei tangata 
whakawhetai mō ngā manako o Allah. 
Heoi, Nāna ia i whiriwhiri, ā, ārahi ia ki 
te ara tika

123. Ā, nā Mātou i hoatu painga ki a 
ia i te ao nei; ā, i te Ao ō muri ake nei ka 
noho ia me te hunga tika.

124. Ā, nā Mātou i whakaputa kupu 
ki a koe, me te kī, ‘Arumia te ara o 
Aperāhama, o te hunga i aro tonu ki a 
Allah, ā, ehara ia o te hunga i whakatū 
hoa-atua ki a Ia.’

125. He pono, i meinga te Rā Hapati 
he whakamātautauranga ki te hunga i 
rereke ki tēnei. He pono, ā te Rā Aranga, 
ka whakarite tōu Ariki ki waenga-nui i a 
rātou, i roto i ā rātou mea i rereke tonu.

126. Karangatia ngā tāngata ki te ara 
o tōu Ariki i runga i te whakaaronui me 
te kupu tohutohu tino pai; ā, kia totohe ki 
a rātou i runga i te tohenga tino pai. Kei 
te tino mōhio tōu Ariki ki te tangata kua 
kotiti kē i tōna ara. Kei te tino mōhio anō 
hoki Ia ki a rātou kua arahina tikatia.

127. Ā, mehemea ka whiua tētahi e 
koutou, kia whiua ia kia rite ki te kino 
i mahia ki a koutou; ā, ki te manawanui 
koutou, ka pai kē tēnā mō mō te hunga 
manawanui. 

128. Ā, e te Poropiti, kia manawanui 
tonu mai. Tūturu, e manawanui ana koe 
mō te take o Allah anake. Kaua e pōuri 
mō rātou kāore i te whakarongo, ā, kaua 
tō ngākau e nati mō ā rātou mahi kino. 

129. He pono, e tū ana a Allah i ngā wā 
katoa me te hunga e mahi pai ana.

17. bAnī IsRā’eL
 
I whakakitea tēnei Upoko o te Kurānu Tapu ki Mekā.
Kotahu rau, kotahi tekau ma rua ngā whiti o tēnei Upoko.
Ko ‘Al-Isra’ tētahi atu ingoa o tēnei Upoko.

● E ai ki te kaupapa o tēnei Upoko, kua mutu kē te poropititanga (prophethood) o ngā 
āhua katoa o Paretaina (Palestine). ā, i muri mai nā Allah i whakamahi kia whakaarahia te 
tūranga o te poropititanga mā te Poropiti Muhammadsa, ki te teitei nui noa atu.

● Kua peia atu ngā Hūrai i Paretaina mo ā rātou hara, me ā rātou mahi tutū. Kātahi nā Allah 
i whakanoho ngā tāngata tino pākaha ki runga i a rātou. I uru atu ki roto ki ngā tāone o 
ngā Hūrai, ā, i urupatu tō rātou whenua. Engari mā Allah e whakatau Tōna tohu tangata ki 
runga i a rātou, ā, ka tukua e Ia kia whakakingi anō rātou ki runga i te Paretaina. E kitea 
ana tēnei āhuatanga i ēnei rā.  Ahakoa rā, kua whakatūpatoria ki a rātou: ki te kore rātou e 
rīpenetā, ki te kore e ngāwari ki ngā pononga tika a Allah, mā Allah e pei atu i a rātou; ā, 
ka whakamahi kia whakakingi te hunga tika ki reira. Ka riro rā, nā Tā Allah ake ringaringa, 
kaore hei tukunga iho o tētahi whawhai. 

● I muri mai kua kōrerotia mō ngā iwi whakahori o ngā rā o te Poropiti Tapusa. I whakatū 
hoa atua rātou ki a Allah. I pūmau rātou ki tēnei hara ki te nui, i hurikōtua ā te whakahua 
noa iho o te Kotahitanga o te Atua. Kāore kau rātou i rata ki te kotahitanga o te Atua. Heoi 
anō kāore rātou i whakapono ki te Ao a muri ake nei. Ā, ko te iwi kāore i te whakapono ki 
te Ao a muri ake nei, kāore i te whakapono ki te whakawā o ngā mahi. Nō reira e nui haere 
ana ā rātou mahi kino, ā rātou māhie, ā ratou hara, te mea, te mea. 

● Kei roto i tēnei Upoko te moemoeā whakahirahira o te Poropiti Tapusa, i roto rā i 
whakaaturia ki a ia te āhuatanga o te Parataina. I whakaaturia anō ana ki a ia te Rangi, i 
noho ngā Poropiti o mua atu ki reira. I whakaaturia anō hoki ki a ia te Rākau kua kanga e 
Allah. Ko taua Rākau te kupu whakarite mō te iwi Hūrai e takoto tonu ana i raro i te riri 
pākaha o Allah (whiti !:7).

● I muri ake nā kua kōrerotia mō te  مقا م محمود  tūranga tairangaranga rawa atu o te Poropiti 
Muhammadsa i te aroaro o Allah ahakoa te kino o te hunga whakahori ki a ia. Kua kōrerotia 
mō tōna tūranga tairangaranga i taha o tāna Salāt, me te whakahau o Allah ki a ia:  نا فلة لک 
 kia inoi tonu ia ki a Allah ā te wāhi mātāmuri o te pō. I aru atu i tēnei whakahau  فتهجد به
i ngā rā takoa i ora ana i te ao nei.

● Kei roto i tēnei Upoko te kite nui:    قل جاء ا لحق وزهق ا لبا طل   Me kī:

 ‘Kua tae mai te Pono, ā, kua whati atu te teka;’ (whiti 82)

Kua kōrerotia tēnei kite ki Mekā, i te wā i tūkinotia te Poropiti Tapu ki Mekā me āna 
Takahoa katoa, e ngā kaikoropiko-ki-ngā-whakapakoko, ā, i muri mai kua peia atu e rātou 
i Mekā. I torutoru noa iho te tatau o te hunga whakapono i taua wā; ā, ko rātou i whakahori 
ki a Allah me te Pono kua whakakitea ki ngā tāngata o Mekā i tiniki te tokomaha. Engari 
i te mutunga i whakapono rātou katoa ki te Atua Kotahi, arā, ki a Allah, ki te Pono hoki 
kua whakakitea mō rātou. Ā, i mutu te koropiko ki maha ngā atua teka i te whenua of 
Arapia katoa. 

● I te mutunga rawa kua kōrerotia, ‘‘Ki a Allah ngā whakamoemiti katoa, ki a Ia 
kīhai i mau ki tētahi hei tama Māna, kīhai rānei tētahi i uru mai ki a Ia i roto i te 
whakahaere o Tāna kingitanga, kīhai rānei i hiatia e Ia tētahi kaiāwhina, mō tētahi 
ngoikore pohewa noa.’

1. I runga i te ingoa o Allah, te Atua 
Tino Atawhai, te Atua tohu mō ake tonu 
atu.

WāHAngA 15

2. He whai korōria hoki te Atua Nana 
i kawe Tāna Pononga i te pō, mai i te 
Masjidil-Harām ki te Masjidil-Aqsa, i 
whakapaingia e Mātou te wāhi pātata hoki, 
kia whakaaturia ai e Mātou ētahi o ā Mātou 
Tohu ki a ia. He pono, he Atua Rongo-i-te-
katoa Ia, he Kaimātakitaki koi anō hoki.

3. Ā, nā Mātou i hoatu te Pukapuka 
ki a Mohi, ā, i mea taua Pukapuka he 
ārahitanga mō te uri o Iharaira, ka mea, 
‘Kaua e mau ki tētahi hei kaiwhakatūtuki 
o ngā take i tua atu i Ahau.’

4. Ko rātou te uri o te hunga i 
whakaekea e Mātou ki runga i te aaka 
tahi i a Noa. Tūturu, i waiho a Noa hei 
Pononga i whakawhetai tonu ki te Atua.

5. Ā, kua kōrerotia e Mātou ki te uri 
o Iharaira i te Pukapuka, ‘Ka takiruatia 
rā hoki tā koutou whakatupu raruraru i te 
whenua, ā, ka horahora tā koutou whana 
ki reira’. 

6. Ā, nō te whakaritenga o te tuatahi 
o ngā kupu whakaari e rua, nā Mātou i 
whakatū ā Mātou pononga tino waia ki te 
whawhai, kia whawhai rātou ki a koutou. 
I tomo atu rātou ki roto rawa ki ō koutou 

Ngā Whiti 112

bAnī IsRā’eL
(I whakakitea tēnei Upoko i mua atu i te Hijrā)

kāinga me te urupatu ngā mea ki reira. I 
waiho taua kupu whakaari hei kupu me 
tino whakarite.

7. I muri mai, nā Matou i whakamahi 
kia tuarua tā koutou toa mai ki runga i a 
rātou, ā, nā Mātou i āwhina i a koutou ki 
te taonga, me te tokomaha o ngā tamariki; 
ā, nā Mātou koutou i whakatupu hei rōpū 
tino nui. 

8. Ki te mahi pai koutou, mō koutou 
ake whaiaro aua mahi pai, ā, ki te mahi 
kino koutou, ki a koutou tēnā. Ā, ā te 
whakaritenga o te kupu whakaari tuarua, 
mā rātou ō koutou mata e takakino, ā, ka 
tomo atu ki rō Whare Inoi, pērā me rātou 
i tomo atu i te tuatahi, kia urupatu ai i ngā 
mea katoa ka raupatutia e rātou.

9. Tērā pea, ka tohungia koutou e 
tō koutou Ariki. Engari, ki te hoki anō 
koutou ki te rauhanga, ka hoki anō Mātou 
ki te whakawhiunga. Kua meinga e Mātou 
a Kehena hei whare herehere mō te hunga 
whakahori. 

10. He pono, e ārahi ana tēnei Kurānu 
ki te ara pūmau tonu; ā, e pānui ana i te 
rongo pai o te utu tino nui ki te hunga 
whakapono e mahi pai ana; 

11. Ā, ko rātou kāore i te whaka-pono 
ki te Āo ō muri ake nei, kua whakaritea 
mai e Mātou he whiu pākaha mō rātou.’

R. 2.

12. E inoi ana te tangata i te kino mōna, 
ānō ko tāna inoi i te pai; he naho, he 
pōnānā hoki te tangata.

13. Kua meinga e Mātou te pō me te ao 
e rua ngā Tohu. E ūkuia ana e Mātou te 
Tohu o te pō, ā, e meinga ana te Tohu o 
te ao he māramatanga, kia rapu ai koutou 
i te ohaohatanga a tō koutou Ariki, ā, kia 
mātauria ai e koutou te tatau o ngā tau, 
me te tatai tāima. Kua whakamāramatia e 
Mātou ngā mea kia katoa.

14. Kua whakapiria e Mātou te rekoata 
o te mahi o ia tangata ki tōna kakī1; ā, ā 
te Rā Aranga mā Mātou e whakaputa taua 
rekoata hei pukapuka tino tuwhera ki tōna 
kitenga, 

15. Kātahi ka whakahaua, ‘Kōrerotia 
mai tāu pukapuka! Ā tēnei rā ka nui tōu 
whaiaro hei kaiarotake o āu mahi.’

16. Ko te tangata ka arahina tikatia, 
mō tōna ake whaiaro tōna ārahitanga; ā, 
ko te tangata e kotiti kē ana, e kotiti kē 
ana mō te ngaronga o tōna ake whaiaro. E 
kore te kaikawe o te kawenga e kawe i te 
kawenga a tētahi atu. Ā, kāore tā Mātou 
he whakatau whiu, kia tonoa rā anō e 
Mātou he Karere hei kaiwhakatūpato.

17. Ā, ina tango mahara Mātou ki te 
whakamōtī i tētahi tāone, e tukua ana 
e Mātou kia aru mai ngā tāngata whai 
rawa o ō reira wāhi i ō rātou hiahia kino. 
Pēnei, e hara ana rātou ki reira; heoi anō, 
ka tika te kupu kua whakatakotoria mō 
taua tāone; ā, e whakamōtīa ana te tāone 
e Mātou.

18. Anō te maha o ngā whaka-tupuranga 
i whakangaromia e Mātou i muri mai i a 
Noa! He nui tōu Ariki hei Matatau o ngā 

1. He kupu whakarite hoki tēnā, ehara i te kōrero ā-kupu.

hara o Āna pononga, hei Kaimātakitaki 
hoki..

19. Ā, ko te tangata e hiahia ana ki te 
oranga o tēnei ao, e wawe hoatu ana e 
Mātou i tēnei tonu ao i tā Mātou e pai ai, 
ā, ki tā Matou e pai ai. Ā, kua takatūria e 
Mātou a Kehena mōna; ka uru atu ia i roto, 
e whakahāweatia ana, e whakaparahakotia 
ana. 

20. Ā, ko te tangata e hiahia ana ki te 
painga o te Āo ō muri ake nei, ā, e takakawe 
ana ki te nui rawa o te takakawenga, ā, ko 
ia te tangata whakapono, ka uru atu hoki 
ia ki roto ki te hunga kua manakohia ā 
rātou takakawe.

21. E āwhina ana Mātou i ngā whaiaro 
katoa - i ēnei, i ērā hoki - ki te ohaohatanga 
a tōu Ariki; ā, kāore te ohaohatanga a tōu 
Ariki e kaiponuhia ana.

22. Titiro! Pēhea tā Mātou whakanuingā 
i te painga o ētahi tāngata ki runga ake i 
ētahi atu! He tino nui hoki te Āo ō muri 
ake nei ki ngā tūranga, tino nui hoki ki te 
hōmaitanga o te hiranga. 

23. Kaua e whakatū i tētahi mea hei hoa 
atua ki a Allah; pēnei kē, e kore e kitea 
e koe tētahi hoa mōu, tētahi kaiāwhina 
rānei.

R. 3.

24. Kua whakatakotoria e tōu Ariki te 
tikanga: kia kaua koutou e koropiko ki 
tētahi, ki a Allah anake; ā, kia atawhai ki 
ngā mātua. Ki te tae atu tētahi o rāua, rāua 
tahi rānei, ki te korouatanga i tōu aroaro, 

kaua e mea atu i tētahi kupu kakawa ki 
a rāua, kaua e kohete i a rāua rānei; ā, 
kia kōrerotia ki a rāua ngā kupu ngāwari, 
ā, kia kōrerotia ki a rāua he kupu whai 
hōnore. 

25. Ā, kia tukua iho te pākau-a-māhaki 
ki a rāua i runga i te mahi tohu; ā, kia 
inoia, ‘E tōku Ariki, tohungia rāua, pērā 
me rāua i whakatipu i ahau i tōku ohinga.’

26. Kei te tino mōhio tō koutou Ariki ki 
te whakaaro o ō koutou ngākau. Ki te tika 
mai koutou, he tino Kaimuru hara Ia ki 
ngā tāngata he maha nei ō rātou rīpenetā.

27. Ā, hoatu ki te whanaunga tata āna 
mea e tika ana ki a ia, ki te rawakore hoki, 
ki te tangata haere anō hoki; engari kaua 
e waiho hei ringa tōtōā.

28. Tūturu, he tēina ngā tāngata ringa 
tōtōā nō ngā hātana; ā he tino mihikore a 
Hātana ki tōna Ariki.

29. Ā, kitemea me tino papare koe i 
te hunga ringa tōtōā, ki te rapu mai i te 
tohu tangata o tōu Ariki - e tūmanakohia 
nei e koe - kia mea atu nei anō, he kupu 
ngāwari ki a rātou, .

30. Ā, kia kaua tōu ringa e kounu ki tōu 
kakī he tūmatarau, kia kaua e toro roroa 
rānei, kei kohetengia koe, kei takoto koe 
e manawapā ana. 

31. E whakanuia ana e Allah te 
whakaritenga kai mā Tāna e pai ai, e 
whakaititia ana e Ia hoki. He tino Matatau 
Ia ki Āna pononga, he koi hoki Tāna titiro.

R. 4.

32. Kaua e whakamatea ā kou-tou 
tamariki i te wehi kei rawakore koutou. 
He Kaiwhāngai Mātou mā rātou, mā 
koutou hoki. He tino nui te hara o tō rātou 
whakamatenga.

33. Ā, kaua e whakatata ki te pūremu. 
He mahi hemahema hoki tēnā, he ara kino 
rawa anō hoki.

34. Ā, kaua e whakamatea te koiora kua 
whakatapua e Allah, hāunga ia nā te take 
tika. Ā, ko te tangata ka whakamatea he 
kaupēhi te āhua, kua tukua e Mātou he 
tikanga kaha ki tōna uri ki te rapu utu 
mōna. Engari, kia kaua ia e takahi tepe 
mō te take o te whakamatenga. Pēnā ka 
āwhinatia te kaiwhakamate e ai ki te ture.

35. Ā, kaua e whakatata ki te taonga 
a te pani, hāunga ia i runga i te tikanga 
pai rawa, ā tae noa ka pakeke ia. Ā, kia 
whakaritea te kawenata; he pono, ka uiuia 
hoki te tangata mō te kawenata.

36. Hoatu kia kī, ina mēihatia e koutou; 
ā, whakataimahatia ngā mea ki te pāuna 
tika. Ka tino pai tēnā, ā, ka tino pai hoki 
ki te tukunga iho. 

37. Ā, kaua e whakaputa i tāu whakaaro 
ki nga mea kāore koe i te mōhio. Ka uiuia 
hoki te taringa, me te karu, me te ngākau 
katoa. 

38. Ā, kaua e hāereere i runga i te 
whenua me te whakapehapeha anō. E kore 
rawa e ahei i a koe te wāwāhi i te whenua, 
e kore rawa hoki tāu tāroaroa e pērā ki te 
maunga. 

39. He tino weriweri te kino o aua mea 
katoa i te aroaro o tōu Ariki.

40. Ko ēnei nō roto i ngā kupu 
whakaaronui i kōrerotia ki a koe e tōu 
Ariki. Kaue e whakatū i tētahi atu atua ki 
a Allah; rerekē ka makā koe ki rō Kehena 
e kohetengia ana, e whakaparahakotia ana.

41. Kua whakawhiwhia rānei koutou 
ngā tama tāne e tō koutou Ariki, ā, kua 
tangohia e Ia ngā tamāhine i roto i ngā 
anahera Māna? He pākaha hoki te kupu e 
whakapuakina ana e koutou.

R. 5.

42. Tūturu, he auau ā Mātou kōrero i 
ngā Tohu ki roto i tēnei Kurānu, kia mau 
tonu ai rātou ki te kupu tohutohu. Ahakoa 
rā, e nui haere ana i tō rātou mauāhara. 

43. Me kī, ‘Mehemea i takoto rā ētahi 
atu atua i tua atu i a Ia, pēnei i tā rātou e 
kī nei, kua rapua nei anō e aua atua he ara 
ki a Allah, te Ariki o te Torōna.

44. He Tapu Ia, kei runga rawa ake i tā 
rātou e mea atu ana Mōna.

45. E whakakorōria ana i a Allah ngā 
rangi e whitu, me te whenua, me ngā mea 
kei roto e takoto ana. Kāore he mea kāore 
nei i te whakakorōria ki te whakamoemiti 
ki a Ia. Engari, kāore koutou i te mōhio 
ki tā rātou whakakorōriatanga. He pono, 
he Tino Hūmārika Ia, Tino Kaimuru hara 
hoki.

46. Ā, i tāu takitaki i te Kurānu e waiho 
ana e Mātou he ārai huna ki waenganui 

i a koutou, ko ngā tāngata kāore i te 
whakapono ki te Āo ō muri ake nei.

47. Ā, kua waiho e Mātou ngā hīpoki ki 
runga i ō rātou ngākau kia kore ai rātou e 
mōhio ki taua takitakinga; tērā anō ngā 
puru ki roto ki ō ratou taringa. Ā, i tāu 
whakahua i te kotahitanga o tōu Ariki i te 
Kurānu kei te huri kōtua rātou i runga i te 
whakarihariha.

48. Kei te tino mōhio Mātou: he aha te 
mea e pīrangi ana rātou ki te rongo mai, ina 
whai taringa rātou ki a koe, ina rūnanga 
huna rātou, ā, ina mea atu te hunga mahi 
hē mōu, ‘He tangata kua mākuturia noa 
iho tērā, e arumia mai nei e koutou.’ 

49. Titiro ki te pēheatanga o ā rātou tito 
i ngā kupu whakarite mōu. Koinei te take 
kua kotiti kē rātou, ā, kāore e taea e rātou 
te kite mai i te ara tika.

50. Ā, e ui atu ana rātou, ‘Ina riro mātou 
hei wheua kau, hei korakora pakaru iho, 
ka tino whakaarahia mātou hei hanganga 
hōu?’

51. Me kī, ‘Ahakoa riro koutou hei 
kāmaka, hei rino rānei,

52. ‘Hei mea mārō atu rānei i enei ki tō 
koutou whakaaro, ka whakaarahia rā hoki 
koutou.’ Mō muri atu, tērā rātou e kī, ‘Mā 
wai oti mātou e whakaara?’ Me kī, ‘Mā te 
tino Mea Nāna koutou i hanga i te tuatahi;’ 
ā, mā ō rātou māhunga e whakarunaruna 
ki a koe, me te kī, ‘Āhea tēnā?’ Me kī, 
‘Tērā pea ka tata mai tēnā.

53. ‘Ā te rā Māna koutou e karanga atu, 
ā, ka ō mai koutou me te whakamoemiti 
ki a Ia, ka whakaaro koutou: he poto kau 
te wā i noho ai koutou.’

R. 6.

54. Ā, kia mea atu ki Āku pono-nga, 
kia whakapuakina e rātou he kupu pai 
anake. He pono, e whakaoho ana a Hātana 
i te ngangare ki waenganui i a rātou. E 
tino mārama ana, he hoariri a Hātana ki 
te tangata.

55. Kei te tino mōhio tō koutou Ariki ki 
a koutou. Ki te pai Ia, ka tohungia koutou 
e Ia, ā, ki te pai Ia ka whiua koutou e Ia. 
Ā, e te Poropiti, kihai koe i tonoa e Mātou 
hei kaitiaki mō rātou. 

56. Kei te tino mōhio tōu Ariki ki ngā 
mea o ngā rangi me te whenua. Ā, kua 
whakanuia ētahi Poropiti e Mātou i runga 
ake i ētahi atu; ā, nā Matou i hoatu te 
Hapūra (Pukapuka-ā-waiata) ki a Rāwiri.

57. Me kī, ‘Karanga atu ki a rātou i te 
whakaaro koutou hei hoa-atuai tua atu i 
a Allah. Ka kitea rā, kāore ō rātou mana 
ki te whakamatara i tō koutou mamae, ki 
te kaupare rānei.’ 

58. Ko ngā kiri e karangatia ana e rātou 
hei hoa-atua, ko rātou ake anō ka rapu 
takawaenga ki te whakatata ki tō rātou 
Ariki, me te kimi: ko wai nō waenganui 
i a rātou e tika rawa ana ki te haere hei 
takawaenga? Ka tūmanako rātou ki te 
tohu tangata o Allah, ā, ka mataku ki Tāna 
whiu. Tūturu, ko te whiu a tōu Ariki te 
mea e tika ana kia matakuria.

59. Kāore he tāone e kore e whakamōtītia 
e Mātou i mua mai i te Rā Aranga, e kore 
e whiua rānei ki te whiu pākaha. Kua 
tuhia rā i te Pukapuka.

60. Ā, kāore tētahi mea i ārai atu i a 
Mātou i te tono i ā Mātou Tohu, hāunga 
ia te whakahori o ngā tāngata o mua atu 
ki aua mea. Kua whakaaturia e Mātou he 
Tohu whakatitiro i roto i tētahi kamera 
uwha ki ngā Tamutu hoki; engari i 
tūkino rātou i taua mea. Kāore tā Mātou 
he whakaputa i ngā Tohu engari ki te 
whakatūpato i ngā tāngata. 

61. Ā, kia mahara ki te wā i mea atu 
ai Mātou ki a koe, ‘Kua karapotitia ngā 
tāngata e tōu Ariki.’ Ā, ko te moemoeā 
i whakakitea e Mātou ki a koe, i meinga 
e Mātou he whakamātautauranga mō ngā 
tāngata, waihoki te Rākau kua kanga i te 
Kurānu. E whakawehi tonu ana Mātou i 
a rātou; engari e whakarahi ai i tā rātou 
mahi tutū.

R. 7. 

62. Tērā tētahi wā i mea atu Mātou ki 
ngā anahera, ‘Kia tāpapa mai mō Ārama 
te take.’ Ka tāpapa atu rātou, hāunga ia a 
Ipirihi. Ka kī ia, ‘Me tāpapa rānei ahau mō 
tētahi kiri kua hangā e Koe i te oneuku 
mākū?’

63. Ka kī hoki ia, ‘Kīhai rānei Koe i 
whakaaro: tēnā te mea kua whakahōnoretia 
e Koe ki runga i ahau? Ki te tukua ahau 
e Koe he wā ā tae noa ki te Rā Aranga, 
ka whakangaro rā hoki ahau i ōna 
whakatupuranga, hāunga ia te torutoru o 
rātou.’

64. Ka kī te Atua, ‘Haere atu! Ko te 
tangata ō rātou ka whai atu i a koe, ka 
waiho a Kehena hei tino utu mō koutou 
katoa.’

65. ‘Whakawaia ahakoa ko wai o rātou 
ka taea e koe mā tāu reo; whakaekea ki 
runga i a rātou āu hunga eke hoiho, me āu 
hunga haere mā raro; whakahoa ki ā rātou 
i roto i ngā taonga me ngā tamariki; ā, 
whakaaria ki a rātou ngā kupu whakaari.’ 
Engari ko te kupu whakaari a Hātana te 
tinihangatanga noa iho. 

66. ‘Tūturu, ko Āku pononga, e kore 
rawa koe e whai mana ki a rātou; e nui 
ana tōu Ariki hei Kaitiaki.

67. Ko tō koutou Ariki ko te Mea e 
whakatere ana i ngā kaipuke mō koutou 
i te moana, kia rapu ai koutou i Āna 
ohaohatanga. He nui Tōna mahi tohu mō 
koutou.

68. Ā, kia pā tētahi raruraru ki a koutou 
i te moana, ka whakarere ngā mea katoa e 
karangatia ana e koutou hei atua, hāunga 
ia a Allah. Ā, nō Tāna kawenga oratanga i 
a koutou ki uta, ko tā koutou he peka kē i 
a Ia. He nui hoki te mihikore o te tangata.

69. Kei te takoto mārie rānei koutou: e 
kore Ia e kokomo i a koutou ki roto ki te 
oneone ki uta, e kore Ia e pupuhi rānei i 
tētahi tūpuhi onepū ki runga i a koutou, i 
tō koutou kore e kitea tētahi kaitiaki mō 
koutou? 

70. Kei te takoto mārie rānei koutou, e 
kore Ia e whakahoki anō i a koutou ki te 
moana, me te tono tētahi huripari ki runga 

i a koutou, ā, e kore Ia e whakatotohu i a 
koutou mō ā koutou mihikore, i tō koutou 
kore e kite tētahi kairapu utu mō koutou 
ki a Mātou? 

71. He pono, nā Mātou i whakahōnore 
te uri o Ārama, i hoatu waka ki a rātou 
i te whenua me te moana ā, i whakarato 
kai mā rātou i roto i ngā mea horomata. 
Waihoki, nā Mātou rātou i whaka-nui ki 
runga ake i te nuinga o ā Mātou hanganga.

R. 8.

72. Ā, kia whakaaro ki te rā, e 
karanagatia ai ngā iwi katoa e Mātou 
me ō rātou Kaiārahi. Ā, ko ngā tangata 
ka hoatu pukapuka-ā-mahi ki tōna ringa 
matau, koirā o te hunga ka kōrero mai i tā 
rātou pukapuka; ā, e kore rātou e hēngia 
ahakoa kia rite ki te miro iti.

73. Ā, ko te tangata e matapō ana i te ao 
nei, ka matapō anō hoki ia i te ao o muri 
ake nei1, he mea kotiti rawa i te ara tika.

74. I tata tonu rātou te whaka-taka i a 
koe ki te tino raruraru mō ngā kupu nā 
Mātou i mea atu ki a koe, kia meinga koe 
te tito mai ētahi kupu, kē atu i tā Mātou 
i mea atu ai ki a koe; pēnā, kua hohoro 
rātou te whakahoa i a koe.

75. Me i kore koe e whakakaha-tia e 
Mātou, tērā pea kua aro atu koe ki a rātou 
kia tētahi wāhi;

76. Pēnā, kua whakapākia koe e Mātou 
ki te whiu paparua i tōu wā e ora nei, 
paparua i te matenga hoki, ā, kua kore 

1. E pā ana tēnei ki te matapōtanga o te ngākau, ehara tō te karu, ā  kupu.

e kitea e koe tētahi kaiāwhina mōu ki a 
Mātou;

77. Ā, tērā pea kua huhuti ake rātou i ōu 
waewae i te whenua, ki te pei atu i a koe 
i reira. I taua wā, kāore kia roa tā rātou 
noho ki reira i muri ake i koe.

78. I takoto tēnā hei tikanga mō ā 
Mātou Karere o mua atu i a koe; ā, e 
kore e kitea e koe tētahi puta kē i roto i tā 
Mātou tikanga.

R. 9.

79. Whakaritea e koe te Salāt, mai i te 
tauhinga o te rā, ā tae noa ki te rohanga 
o te pō. Ā, kia whakanuia te takitaki 
o te Kūrānu ā te ata. Nō te mea ko te 
takitaki o te Kurānu i te ata e kitea ana 
hei whakaaturanga tūturu.

80. Whakaritea anō hoki e koe te 
Tahajjud (te karakia ā te wāhi mātāmuri 
o te pō). Hei karakia tāpiri tēnā māu. E 
tata ana ka whakanōhia koe e tōu Ariki 
ki tētahi tūranga rangatira.

81. Ā, e kī, ‘E tōku Ariki, mei-nga tāku 
tomokanga ki tētahi wāhi he tomokanga 
pono, me tāku putanga mai i tētahi wāhi 
he putanga pono; ā, hōmai ki ahau he 
kaiāwhina kaha Nāu anō. 

82. E kī hoki, ‘Kua tae mai te Pono, ā, 
kua whati atu te teka; āe rā, e whati atu 
ana te teka hei tikanga tūturu.

83. Ā, e tukua iho ana e Mātou ngā mea 
o te Kurānu hei rongoā, hei tohu-tangata 
mō te hunga whakapono. Engari kē, e 



Wāhanga  15 UPOKO 17

431

Banī Isrā’el

tāpiri kau ana tēnā ki te makeretanga ō te 
hunga whakahori. 

84. Ā, i ngā wā e manako ai Mātou ki 
te tangata, ka peau kē ia, ā, ka neke ki 
tahaki. Ā, kia pā ia i te kino, ka nui tōna 
matekiri.

85. Me kī, ‘E mahi ana ia tangata ki 
tōna ake āhuatanga; ā, kei te tino mōhio tō 
koutou Ariki: nō wai te tika rawa o te ara.

R. 10.

86. Kei te pātai mai rātou ki a koe mō 
te wairua. Me ki, ‘E pūmau ana te wairua 
nā te whakahau a tōku Ariki; he iti kau te 
mātauranga kua hoatu ki a koutou ki tēnei. 

87. Ā, mehemea i pai Mātou kua 
tangohia e Mātou tā Mātou i whakakite 
ai ki a koe; ā, kua kore e kitea e koe he 
kaitiaki mōu, ki a Mātou,

88. Engari i whakaorangia koe i runga 
i te tohu tangata o tōu Ariki. He nui hoki 
Tāna manaaki i a koe.

89. Me kī, ‘Mena ka huihui tahi mai 
ngā tāngata me ngā Hini ki te tito mai i 
tētahi pukapuka kia rite ki tēnei Kurānu, 
e kore e taea e rātou te tito mai, ahakoa 
āwhina rātou, tētahi i tētahi.’

90. Tūturu, kua kōrerotia e Mātou ngā 
kupu whakarite o ngā āhua katoa i roto 
i tēnei Kurānu mō te tangata. Engari, e 
whakakāhore ana te nuinga o ngā tāngata, 
e mihikore ana.

91. A, e mea atu ana rātou , ‘E kore 
rawa mātou e whakapono ki a koe, kia 
pākaru rā anō i a koe tētahi puna wai mō 
mātou i roto i te whenua; 

92. Tēnei rānei, kia waiho tētahi 
māra nīkau me te karepe māu; ā, ko tāu 
whakaputa pukahu o te pūkaki wai i 
waenganui; 

93. Tēnei rānei, kia whaka-horoa 
porohangatia e koe te rangi ki runga i a 
mātou e ai ki tāu kīnga. Tēnei rānei, kia 
whakaaturia ā-tinanatia mai e koe a Allah 
me ngā anahera ki tō mātou aroaro;

94. Tēnei rānei, kia takoto tētahi whare 
koura mōu; kia piki ake koe ki te rangi 
rānei; ā, e kore rawa mātou e whakapono 
ki tāu pikitanga kia ngarea iho rā anō e 
koe he pukapuka ki a mātou, ka taea e 
mātou te pānui mai.’ Me ki, ‘E wātea ana 
tōku Ariki i ēnei mea; ā, he tangata noa 
iho ahau, he mea tono hei Karere.’

R. 11.

95. Kīhai tētahi mea i ārai atu i ngā 
tāngata i te whakapono nō te taenga mai 
o te ārahitanga ki a rātou, hāunga ia tā 
rātou kīnga, ‘Kua tonoa rānei e Allah he 
tangata noa iho hei Karere’ 

96. Me kī, ‘Mehemea i takoto ngā 
anahera i te whenua e hāereere mārie ana, 
kua ngarea iho hoki e Mātou he anahera i 
te rangi hei Karere ki a rātou.

97. Me kī, ‘Ka nui a Allah hei 
Kaiwhakaatu ki waenganui i a mātou, i a 
koutou. He tino Matatau tonu Ia, Kaitiri 
koi hoki ki Āna pononga.’



Wāhanga  15 UPOKO 17

433

Banī Isrā’el

98. Ā, ko te tangata e arahina ana e 
Allah, ko ia anake kua arahina tikatia. 
Ā, ko te tangata e whakawākia ana e Ia 
kua kotiti kē, e kore e kitea e koe tētahi 
kaiāwhina mōna i tua atu i a Allah. Ā, 
ā te Rā Aranga mā Mātou rātou e huihui 
he mea hinga ki runga i ō rātou mata, e 
matapō ana, e wahangū ana, e turi ana 
hoki; ā, ko Kehena tō rātou kāinga. I ngā 
wā katoa ka heke haere tō reira ahi, ka 
whakanuia e Mātou te mura ki runga i a 
rātou.

99. Ka pēnā tō rātou utu, mō tā rātou 
whakahori ki ā Mātou Tohu, me tā rātou 
kīnga, ‘Ha! kia riro mātou hei wheua 
kau, hei korakora pakaru iho, ka tino 
whakaarahia mātou hei hanganga hōu?’ 

100. Kāore rānei rātou i te mōhio: ko 
Allah, ko te Kaihanga o ngā rangi me te 
whenua e mana ana ki te hanga i tō rātou 
ritenga? Ā, kua whakaritea e Ia he wā mō 
rātou, kāore he rangirua ki tēnei. Ahakoa 
rā, kei te whakakāhore te hunga mahi hē 
ki tēnei, he mihikore nō rātou. 

101. Me kī, ‘Mehemea i a kou-tou te 
taonga o te tohu tangata o tōku Ariki, kua 
kaiponuhia rā hoki e koutou i te mataku, 
kei pau. He matapiko hoki te tangata.

R. 12.

102. He pono, e iwa ngā Tohu mārama i 
hoatu e Mātou ki a Mohi; pātaia mai te uri 
o Iharaira. Nō te taenga o Mohi ki a rātou, 
ka kī a Parao ki a ia, ‘Ki ahau, e Mohi, ko 
koe hoki te tangata kua mākuturia.’

103. Ka whakahoki a Mohi, ‘Kei te tino 
mōhio koe: kīhai ēnei Tohu whakatitiro i 
whakaputaina e tētahi, hāunga ia e te Ariki 
o ngā rangi me te whenua. Ā, ki ahau, e 
Parao, ko koe te tangata kua waitohua mō 
te ngaromanga.’

104. Kātahi ka mea a Parao kia hutia 
ake ngā Iharaira i te whenua; engari i 
toremi Mātou i a Parao me ngā tāngata 
katoa i a ia.

105. Ā, i muri i a ia, ka mea atu Mātou 
ki ngā Iharaira, ‘Noho ki te whenua i 
whakaaria mai mō koutou; ā, ā te putanga 
mai o te kupu mō ngā rā matamuri, mā 
Mātou koutou e huihui anō i ngā wāhi kua 
tītaria koutou.

106. Kua tukua iho tēnei Pukapuka e 
Mātou tahi i te Pono; ā, i heke rā e ai ki 
te whakaritenga o te Pono. Ā, i tonoa koe 
e Mātou hei kaipānui o te rongo pai, hei 
kaiwhakatūpato hoki.

107. Ā, kua wehea tēnei Kurānu 
e Mātou i roto i ētahi ngā wāhanga, 
kia harangotengote āu takitaki o tēnei 
Pukapuka ki ngā tāngata; ā, kua āta 
ngarea iho e Mātou me te kaha tino nui.

108. Me kī, ‘Ahakoa whakapono 
koutou ki tēnei, kāore koutou e whakapono 
rānei, he pono, i hinga tonu ngā tāngata i 
hoatu rā te mātauranga i mua atu, ki runga 
i ō rātou kauae me te tāpapa anō, i te wā i 
takina rā ki a rātou;

109. Ā, e mea atu ana rātou, ‘He Tapu 
tō mātou Ariki; he pono, ka whakaritea te 
kupu whakaari a ō Mātou Ariki.’

110. Ae rā, i hinga tonu rātou ki runga 
i ō rātou kauae, me te tangi anō; ā, i nui 
haere ai tō rātou māhaki.

111. Me ki, ‘Ahakoa karanga koutou ki 
a Allah, ahakoa ki te Atua Tohu, ko tēhea 
rānei te ingoa o tā karangatanga, Nāna ngā 
ingoa pai rawa katoa.’ Ā, kauaka te reo 
o tāu Salāt e meinga hei tino tīwerawera, 
kauaka rānei e meinga tino whakaheketia; 
engari kia ki waenganui te āhua.

112. E kī, ‘Ki a Allah ngā whaka-
moemiti katoa, kīhai i mau ki tētahi hei 
tama Māna, kīhai rānei tētahi i uru mai 
ki a Ia i roto i te whakahaere o Tāna 
kingitanga, kīhai rānei i hiatia e Ia tētahi 
kaiāwhina, mō tētahi ngoikore pohewa 
noa.’ Whakanuia Tōna korōria, he 
whakanuinga katoa.

18. AL-KAHf

I whakakitea tēnei Upoko ki Mekā i te tau tuawha, i te tau tuarima rānei o te poropitinga o 
te Poropiti Muhammadsa. Kotahi rau kotahi tekau ma tahi ngā whiti o tēnei Upoko.

● Kua kōrerotia i te Upoko tōmua: kāore he ngoikore o te Atua Kaha Rawa.  Heoi, kāore 
he hiahiatanga kia tangohia e te Atua he tama māna. Kua whakamāramatia tēnei i te Upoko 
Al-Kahf nei (whiti 2-6).

● I muri ake nā, kua kōrerotia mō ngā Karaitiana o te tīmatatanga.I whakarere rātou i ō 
rātou kāinga ki te tiaki i tō rātou whakapono ki te kotahitanga o te Atua me te whakapono ki 
a Ihuas, ā, i huna i a rātou anō ki roto ki ngā Ana, rapu mai ai i te whakaruru ki reira. Kihai 
ngā  Akonga o Ihu karaitias i whakapono ki te Tiriniti. Ko te whiti 26 o tēnei Upoko e mea 
atu ana ki te roanga o tā rātou noho ki roto ki ō rātou Ana. Kua kōrerotia tēnei kaupapa mai 
i te whiti 10, ki te whiti 26 o te Upoko.

● Kua kōrerotia i roto i tēnei Upoko he kupu whakarite mō ngā kāri e rua, tahi me tokorua 
ngā tāngata hei hoa ki a raua anō. Kotahi o rāua i whakakake mai, a, kihai i whakapono ki 
te Ao a muri ake nei. I whakamanamana tino nui ia ki te painga o tōna kāri. Engari i mau 
tōna kāri i te ngaromanga kia katoa. Ā, i waiho tōna hoa hei tangata ngākau māhaki, ā, i 
whakapono ki te Ao a muri ake nei. Kīhai ia i mau i te aituā, nā te manaaki a Allah.

● Waihoki kua kōrerotia i roto i tēnei Upoko he kōrero mō Poropiti Mohias me tōna hoa 
pūhou, me tētahi ika; me tētahi Pononga o Allah i whakawhiwhia e Allah he mātauranga 
tino nui. Kua kōrerotia hoki mō tētahi ika. Kei roto i ēnei te kupu whakarite mō te Poropiti 
Mohias, me te Poropiti Ihuas, me te Poropiti Muhammadsa. Hei tikanga o tēnei kupu whakarite 
ka tino nui te horahanga o Islam i ngā whenua o te Taihauāuru; ā, ka heke te Whakapono e 
whakaako ana i te Tiriniti, i te takitini o te Atua o ia āhua.

● I muri ake nā te kōrero mō Dhu’l-Qarnain (whiti 84-99). Kei roto te kōrero tūturu ō 
ngā rā onamata, me te kite nui mō ngā rā e pā ana ki te taenga tuarua mai o Ihu Karaiti. E 
pā ana te kaupapa o te Dhu’l-Qarnain, ki te taenga tuarua o te Pononga nui o te Poropiti 
Muhammadsa i te āhuatanga o te Karaiti.

● Ko te pikitanga o te Whakapono o ngā Karaitiana i te tīmatanga i pā ki te whakapono ki te 
Kotahitanga o te Atua. I ngā rā whakamutunga te hēnga o te whakapono o ngā Karaitiana, 
me te nui haere o tō rātou aroha ki te painga o tēnei ao. Ko ngā whiti 103-107 e whakatūpato 
ana ki te tukunga iho.

● E pā anō ana tēnei Upoko ki  د جا ل   (Dajjal). He ōrite tonu te Dajjal ki, ‘Anti Christ’. 
E mea ana te Poropiti Tapu: ko te tangata e hiahia ana kia whakaorangia ia i te rarurau e 
whakatupuria ana e te Anti Christ, me whakatahi ia i ngā whiti 1-10 o tēnei Upoko me ngā 
whiti 103-111.

1. I runga i te ingoa o Allah, te Atua 
tino atawhai, te Atua tohu mō ake tonu 
atu.

2. Ki a Allah ngā whakamoemiti 
katoa, ka a Ia i tuku iho te Pukapuka nei 
ki Tāna Pononga, ā, kīhai i whakanoho i 
tētahi parori kē i roto.

3. E pūmau nei kia whaka-tūpatoria ai 
ngā tāngata ki te whiu pākaha a Allah, ā, 
kia pānuitia ai te rongo pai ki te hunga 
whakapono e mahi pai ana, arā, he tino 
pai te utu mō rātou, he Pararaiha.

4. Ka noho rātou i roto mō ake tonu 
atu;

5. Ā, kia whakatūpatoria ai ngā tāngata 
e mea atu ana, ‘Kua tangohia e Allah he 
tama tāne Māna.’

6. Kāore ō rātou mātauranga ki tēnei, 
kāore hoki ō ō rātou mātua. He pākaha 
hoki te kupu e puta nei i ō rātou māngai; 
e mea atu ana rātou i te parau. 

7. Ka pōuri rānei koe ā mate noa i 
tōu anipā ki a rātou, ki te kore rātou e 
whakapono ki tēnei kīnga?

8. Tūturu, nā Mātou i hanga ngā mea i 
te whenua hei whakapaipai mō tē whenua, 
kia whakamātau-tau ai Mātou, ko wai o 
rātou e pai rawa ana te whanonga.

Ngā Whiti 111

AL-KAHf
(I whakakitea tēnei Upoko i mua atu i te Hijrā)

9. Ā, ka meinga e Mātou ngā mea 
katoa o runga hei oneone hahore.

10. Kei te whakaaro rānei koe: i waiho 
ngā Hoa o te Ana me te hunga o te 
Tuhinga1 hei mea mīharo i roto i ā Mātou 
Tohu?

11. I te wā i uru mai ai ngā taitamariki 
ki roto ki te Ana hei whakaruru, ka mea 
rātou, ‘E tō Mātou Ariki, whakataua ki 
runga i a mātou Tōu tohu tangata, ā, kia 
arahina tikatia mātou i tā mātou take.’

12. Nō reira, i ārai atu Mātou i ō rātou 
taringa mō ētahi tau, i tā rātou rongonga i 
ngā rongo o waho o te Ana.

13. Muri ake nā, ka whakaara ake 
Mātou i a rātou, kia mātauria ai e Mātou, 
ko tēhea o ngā rōpū e rua ka tika ake te 
ine i te wā i tatari ai rātou. 

R. 2.

14. E kōrerotia nei e Mātou tō rātou 
kōrero ki a koe i runga i te pono. Ko 
rātou ngā taitamariki i whakapono mai ki 
tō rātou Ariki; ā, nā Mātou i mea kia nui 
haere tō rātou ārahitanga.

15. Ā, nā Mātou i whakakaha ō rātou 
ngākau i te wā i tū atu ai rātou, ā, ka mea, 
‘Ko tō Mātou Ariki te Ariki o ngā rangi 
me te whenua, e kore mātou e karanga atu 
ki tētahi hei Atua i tua atu i a Allah. Mena 
ka pēnātia, ka whakapuakina rā hoki e 
mātou he kupu e kore e tika. 

1. I waiho ratou hei Karaitiana, ā, i whakapono ki te Atua hei Atua Kotahi (kāore ki te Tiriniti). I tūkinotia 
ratou e te hunga whakahori. Heoi anō, i whakapeke i a rātou anō ki roto ki te Ana. E tapaina ana rātou ‘Ngā 
Hua o te Ana’. I tuhituhi anō hoki rātou i ngā pukapuka o ō rātou Poropiti. Nō reira tō rātou ingoa, ‘Hunga o 
te Tuhinga’ Āianei kua kitea aua tuhinga i Kumaran, i te parenga o te Moana Mate.  

16. ‘Ko tō mātou iwi nei, kua mau rātou 
ki ētahi mea i ngā hoa-atua ki a Ia. He aha 
rātou e kore nei e kawe mai i tētahi tohe 
mārama mo rātou? Ko wai e nui atu nei te 
hē i te tangata e tito ana i tētahi kupu teka 
ki a Allah?

17. ‘I te wā, kua kounu koutou i a rātou, 
me tā rātou e koropiko ana i tua atu i a 
Allah, kia rapua te piringa ki roto ki te 
Ana. Ka māroha tō koutou Ariki i Tōna 
tohu tangata ki runga i a koutou, ā, ka 
whakaahuru i a koutou i roto i ā koutou 
take.’

18. Ā, ā te putanga mai o te rā e kitea 
nei e koe te rā e neke ana atu i tō rātou 
Ana ki te taha matau; ā, ā te tōnga, e neke 
ana ki tō rātou taha mauī. I waiho rātou ki 
roto ki tō reira tahora ki waenga. Koinei 
tētahi o ngā Tohu a Allah. Ko te tangata e 
arahina ana e Allah kua arahina tikatika; 
engari, ko te tangata e whakawākia ana, 
kua kotiti kē, e kore e kitea e koe tētahi 
kaiāwhina mōna, tētahi kaiārahi rānei. 

R. 3.

19. Ki tōu whakaaro, kei te oho rātou; 
engari kei te moe rātou. Ā, e meinga ana 
e Mātou kia tauwhiti tonu ō rātou huringa 
ki te matau, ki te mauī, ā, ko ngā waewae 
takamua o tā rātou kurī e whārōrō ana ki 
runga i te paepae kūwaha1. Ki te mātaki 
koe i a rātou, ka whati atu rā hoki koe he 
mea tahuri atu i a rātou ki te wewehi ki 
a rātou. 

1. E takoto ana ā rātou kuri i ngā moka e rua o te Ana, hei kaitiaki.



440

UPOKO 18 Wāhanga  15 Al-KAhf

20. Ā, pēnā te āhua i whakaara ake ai 
Mātou i a rātou, kia pātai rātou tētahi ki 
tētahi. Ka mea tētahi o rātou, ‘Kia aha te 
roanga o tā koutou tatari atu?’ Ka kī rātou, 
‘Kotahi rā mātou e tatari ana, he wāhi 
rānei nō te rā.’ Ka mea ētahi atu, ‘Kei te 
tino mōhio tō koutou Ariki ki te takiwā i 
tatari atu ai koutou. Tonoa tētahi o koutou 
ki te tāone me tā koutou moni hiriwa nei. 
Ā, kia tirohia e ia: kei a wai o rātou te kai 
tino horomata. Kia mauria mai e ia he kai 
mā koutou o taua mea. Kia āta mōhiotia e 
ia ō rātou muna, ā, kia kaua tētahi mea mō 
koutou e kōrerotia e ia ki tētahi.

21. ‘Tūturu, ko rātou te hunga, ki te toa 
mai ki a koutou, ka aki i a koutou ki ngā 
kōhatu, ka meinga rānei e rātou kia hoki 
koutou ki tō rātou whakapono; pēnā, e 
kore rawa e whiwhi angitu koutou.

22. Pēnā nā, nā Mātou i whaka-mōhio 
ki ngā tāngata mō ō rātou āhua, kia 
mātauria ai e rātou: e pono ana te kupu 
whakaari ā Allah, ā, kāore he rangirua ki 
te Haora nui kua kōrerotia. Ā, i te wā e 
tautotohe ana rātou ki a rātou anō, ki ā 
rātou take, ka mea atu ētahi, ‘Kia hangā 
he whare whakamahara, ki runga i a rātou 
ki te hōnore i a rātou;’ kei te tino mōhio 
tō rātou Ariki ki a rātou. Ā, ka mea atu 
te hunga kua toa tō rātou whakaaro, ‘Ka 
hangā e mātou he whare Karakia ki te 
hōnore i a rātou.’

23. E mea atu ana ētahi, ‘I tokotoru 
te hunga o te Ana, ā, ko tā rātou kurī te 
tuawha.’ Ki tā ētahi atu, ‘I tokorima rātou, 
ā, ko tā rātou kurī te tuaono,’ he whakaaro 
tupurangi noa iho. Ā, ki tā etahi atu, ‘I 
tokowhitu rātou, ā, ko tā rātou kurī te 

tuawaru.’ Me kī, ‘Kei te tino mōhio tōku 
Ariki ki tā rātou tino tauanga. Kāore 
tētahi i te mōhio ki a rātou. Nō reira, 
kaua e tautotohe mō rātou, hāunga ia te 
whakapuakanga o te kupu hākirikiri; ā, 
kaua e uiui atu mō rātou, mai i tētahi o 
rātou.

R. 4.

24. Ā, kaua e mea atu mō tētahi mea, 
‘Kāore e kore, māku e whakaoti tēnā mō 
āpōpō,’

25. Hāunga ia ka paingia e Allah. Ā, kia 
wareware koe ki tētahi mea, me mahara ki 
tōu Ariki; ā, kia meatia atu, ‘Tērā pea, ka 
arahina ahau e tōku Ariki ki tētahi mea 
tata atu i tēnei ki te tika.’ 

26. E toru rau ngā tau i noho ai rātou ki 
roto ki tō rātou Ana, ā, tāmutumutu ana, ā, 
‘mā iwa’ i tāpiritia e rātou ki tēnei.

27. Me kī, ‘Kei te tino mōhio a Allah, 
he aha te roanga o tā rātou noho ki reira.’ 
Nāna ngā mea huna o ngā rangi, me te 
whenua. Anō te pai o Tāna tirohanga! 
Anō te pai o Tāna rongonga! Kāore he 
kaitiaki mō rātou i tua atu i a Ia; ā, e kore 
e tukua e Ia kia whakauru tētahi ki roto 
ki Tōna mana.

28. Ā, whakatakina te mea kua 
whakakitea o te Pukapuka a tōu Ariki ki a 
koe. Kāore e taea e tētahi te whakarerekē 
Āna kupu; ā, e kore e kitea e koe tētahi 
piringa i tua atu i a Ia.

29. Ā, e koe, kia manawanui me te 
hunga e karanga atu ana ki tō rātou Ariki 

i te ata, i te ahiahi, me te rapu mai i Tōna 
āhuareka. Ā, kia kaua āu titiro e hipa atu 
ki tua i a rātou, me te rapu mai i ngā mea 
whakapaipai o te ao o nāianei. Ā kaua 
e whakarongo ki te tangata kua meinga 
tōna ngākau e Mātou kia mākūware ki tō 
Mātou mahara; e whai nei hoki i tōna ake 
hiahia kikino; ā, e hipa ana tāna take i ngā 
tepe katoa.

30. Ā, me kī, ‘Koinei te Pono nā tō 
koutou Ariki. Nō reira, ko ia e pai ana, 
kia whakapono mai, ā, ko ia e pai ana, 
kia whakahori ki tēnei.’ He pono, kua 
takatūria e Mātou he Ahi mō te hunga 
mahi hē, ā, ka karapoti āna pātū mura 
i a rātou. Ki te inoi wai rātou ki reira, 
ka hoatu he wai ki a rātou kia rite ki te 
matā rewa, e wera ai ngā mata. Anō te 
kiriwetiweti o te inu! Ā, kātahi te kino o 
taua okiokinga!

31. Ā, ko ngā tāngata e whakapono ana, 
e mahi pai ana hoki, me mōhio, e kore e 
meinga e Mātou kia maumau te utu o te 
hunga mahi pai.

32. Mō rātou ngā Kāri pūmau tonu, kei 
raro ngā awa e rere ana. Ka whakarākaitia 
rātou ki ngā kōmore kōura ki reira, ā, ka 
mau rātou i ngā kākahu hiraka tarapī, me 
nga hiraka matatengi, kākāriki te tae; ā, 
ka tīpapa rātou ki runga i ngā nohoanga 
mōrunga. Anō te pai o te utu! Anō te 
hiranga o taua okiokinga!

R. 5.

33. Kōrerotia ki a rātou te kupu 
whakarite mō tokorua ngā tāngata. Kua 
hoatu e Mātou ki tētahi o rāua e rua 

ngā kāri kerepe, he mea karapoti ki ngā 
nīkau-teti; ā, i waenganui i aua kāri kua 
whakatupuria e Mātou ngā māra kānga. 

34. Ā, i whai hua tonu aua kāri e rua, 
ā, kīhai rawa ngā hua i iti haere. Kua 
meinga hoki e Mātou kia rere tētahi awa 
ki waenganui i aua kāri e rua.

35. I te whiwhi ia i te ranea o te hua. Ā, 
ka kī ia ki tōna hoa, i a ia e kōrerorero ana 
ki a ia, ‘Nui atu āku taonga i āu; tokomaha 
ake hoki āku tāngata i āu.’

36. Ā, ko tāna tomokanga ki roto ki 
tāna kāri, e hē ana ki tōna wairua, e mea 
atu ana, ‘Ki ahau e kore rawa ēnei mea e 
tipoko;

37. ‘Ā, ki ahau, e kore rawa te Rā 
Aranga e tū mai. Ā, ki te whakahokia 
rawa mai ahau ki tōku Ariki, ka whiwhi 
rā hoki ahau i te wāhi hokinga pai atu i 
tēnei.’ 

38. Ka kī tōna hoa, i a ia e kōrerorero 
ana ki a ia, ‘Kei te whakahori rānei koe 
ki te Atua, Nāna nei koe i hanga i roto i te 
puehu, muri ake i roto i te kōpata tātea, ā, 
i whakaahua i a koe hei tāne pāruhiruhi.

39. ‘Engari ko ahau nei, ko Allah tōku 
Ariki, ā, kāore ahau i te whakarite i tētahi 
mea ki tōku Ariki.

40. ‘I tāu tomokanga ki roto ki tāu kāri, 
he aha koe i kore ai e kōrero atu: ‘Ka puta 
kau i tā Allah e pai ai, ā, kāore he mana ko 
tō Allah anake,’ Mehemea e kite nei koe 
i ahau, e iti iho ana i a koe ki ngā taonga 
me ngā tamariki,

41. ‘Tērā pea, ka hōmai e tōku Ariki 
ētahi mea ki ahau pai atu i tāu kāri; ā, ka 
tonoa ki runga i tāu kāri he epa i te rangi, 
ā, ka meinga te katoa hei mānia hahore.

42. ‘Tēnei rānei, ka heke te papawai o 
te kāri, ā, e kore e taea e koe te unu wai.’

43. Ā, i karapotitia āna hua e te 
ngaromanga; ā, ko te whakawiri o ōna 
ringa i te pōuri, nō tāna i whakapau ai i 
roto i te kāri. Kua taka katoa ki runga i 
ōna pou. Ā, ka kī ia, ‘Aea anō! me kāore 
ahau i whakarite i tētahi mea ki tōku 
Ariki!’

44. Kāore ōna rōpū hei āwhina i a ia ki 
a Allah; ā, kīhai i taea e ia te rapu utu 
rānei.

45. I taua wā, i a Allah te mana katoa, 
ā, e tika rā ki a Ia. He tino pai Ia ki te 
hoatu utu, tino pai hoki ki te whakaputa i 
te tukunga iho

R. 6.

46. Ā, kōrerotia ki a rātou te kupu 
whakarite mō te oranga o te ao o nāianei. 
E rite ana tēnei oranga ki te wai e 
whakahekea ana e Mātou i te rangi, ā, 
e whakauru rā ki te otaota o te whenua. 
I muri mai e maroke ana te otaota, e 
pākarukaru ana, ā, e tītaritaria ana e te 
hau. E taea ana hoki e Allah ngā mea 
katoa..

47. He rākei ngā taonga me ngā tamariki 
i te ao nei. Engari pai ake i ēnei mea hei 
utu kei tōu Ariki ngā mahi pai e pūmau 
ana, he pai ake hoki ki te tūmanko mō 
āmuri ake nei. 

48. Ā, ā te rā e nekehia ai ngā maunga 
e Mātou, ā, ka kitea e koe te whenua e 
whakaputa mai ana i āna mea o roto, mā 
Mātou rātou e huihui, ā, e kore tētahi o 
rātou e mahue.

49. Ā, ka tāpaetia rātou ki te aroaro o 
tōu Ariki i ngā rārangi. Kātahi ka meatia 
atu, ‘Āianei kua haere mai koutou ki a 
Mātou pērā me tā Mātou orokohanganga 
i a koutou. Engari i pōhēhē koutou, e kore 
rawa e whakatakotoria e Mātou he Rā kua 
whakaaria ki a koutou.’

50. Ā, ina whakanōhia te pukapuka o 
ā rātou mahi i tō rātou aroaro, ka kitea 
e koe ngā tāngata hara e hopohopo ana ki 
nga mea i tuhia i roto. Ā, ko tā rātou, ‘Auē, 
te mate mō matou! pēhea te āhua o tēnei 
pukapuka? Kāore he mea iti, kāore he mea 
rahi, i awere i tēnei; engari kua oti katoa te 
tuhituhi.’ Ka kitea e rātou nga mea i mahia 
e rātou e whakaanga ana ki a rātou, ā, e 
kore tōu Ariki e whakahaere hē ki tētahi. 

R. 7.

51. Ā, tērā tētahi wā, i mea atu ai Mātou 
ki ngā anahera, ‘Kia tāpapa mō Ārama 
te take, ka tāpapa atu rātou, hāunga ia a 
Ipirihi. Nō ngā Hini hoki ia; nō reira ka 
whakaturi ia ki te whakahau a tōna Ariki. 
Ka mau rānei koutou ki a Ipirihi rātou 
ko āna akonga hei hoa, i tua atu i Ahau, 
ahakoa ko rātou hei hoariri ki a koutou? 
He kino hoki tēnei whakawhitinga mō te 
hunga mahi hē.

52. Kīhai Ahau i mea i a rātou hei 
kaiwhakaatu o te hanganga o ngā rangi 
me te whenua, o tō rātou ake hanganga 

rānei. Ā, ehara Āku kia mau ki ngā 
kaiwhakakotiti kē hei kaiāwhina.

53. Ā te Rā e kīa ai e Ia, ‘Karanga 
atu koutou ki Ōku hoa-atua o ō koutou 
whakaaro,’ ka karanga atu rātou. Engari 
e kore aua mea e whakaō mai ki a rātou; 
ā, ka whakanōhia e Mātou he tauārai ki 
waenganui i a rātou.

54. Ā, ka kitea te Ahi e ngā tāngata 
hara, ā, ka mōhiotia e rātou, meake tomo 
rātou i roto; ā, e kore e kitea e rātou he ara 
hei mawhiti atu.

R. 8.

55. Tūturu, kua kōrerotia e Mātou ngā 
kupu whakarite o ngā āhua katoa i roto i 
tēnei Kurānu mō te tangata. Engari, o ngā 
mea katoa, he nui rawa te totohetanga a 
te tangata. 

56. Ā, ā te putanga mai o te ārahitanga, 
kīhai tētahi mea i ārai atu i ngā tāngata i 
tō rātou whakapono, me ā rātou inoi i te 
murunga hara ki tō rātou Ariki, hāunga 
ia tō rātou hiahia kia pā mai ki a rātou te 
āhuatanga o ngā iwi o mua, kia mau rānei 
rātou i te whiu tino tere. 

57. Ko tā Mātou he tono Karere hei 
kaipānui o te rongo pai, hei kaiwhakatūpato 
hoki. E totohe ana te hunga whakahori i 
runga i te parau kia tātātia ai te Pono e 
rātou. Ā, kua meinga e rātou Āku Tohu, 
me ngā kupu e whakatūpato ai rātou hei 
mea hangarau noa iho. 

58. Ā, ko wai hoki e nui atu nei te hē i 
te tangata i whakamaharatia ki ngā Tohu 

o tōna Ariki, ahakoa rā, ka tahuri kē ia i 
ēnei, ā, i wareware ki ngā mahi kua ungā 
atu e ōna ringa ki mua? He pono, kua 
waiho e Mātou ngā hīpoki ki runga i ō 
rātou ngākau kia kore ai rātou e mōhio ki 
aua mea; ā, kua āhua purua e Mātou ō 
rātou taringa. Ā, ki te karanga atu koe i a 
rātou ki te ārahitanga e kore rawa rātou e 
arahina tikatia.

59. He nui te murunga hara a tōu Ariki; 
kī tonu hoki i te tohu tangata. Ki te hopukia 
rātou e Ia mō ā rātou mahi katoa, ka tere 
atu Tāna whakawhiunga i a rātou. Engari, 
kua whakatakotoria he wā mō rātou, ā, e 
kore e kitea e rātou he ara mawhiti atu ai. 

60. Koi n e i  h o k i  n g ā  t ā o n e  i 
whakangaromia e Mātou i te wā i hara ai; 
ā, i whakatakotoria e Mātou he wā mō tō 
rātou ngaromanga.

R. 9.

61. Ā, tērā tētahi wā, i mea atu ai a 
Mohi ki tōna hoa pūhou, ‘E kore tāku 
haere e mutu, kia tae rā anō ahau ki te 
komititanga o ngā moana e rua, ahakoa e 
hia tau ahau e haere ai.

62. Engari, nō tō rāua taenga atu ki 
te komititanga o ngā moana e rua, ka 
wareware i a rāua tā rāua ika; ā, i tere tōna 
mania ki roto ki te moana.

63. Ā, nō tā rāua haere ki kō atu, ka kī 
ia ki tōna hoa pūhou, ‘Mauria mai tā tāua 
kai mō te ata; he pono, tino nui tō tāua 
ngenge i te haerenga nei.’

64. Ka mea atu te pūhou, ‘I kite mai 
rānei koe: nō tō tāua taenga mai ki te 
kōhatu okioki ai, kua wareware i ahau te 
ika? Ā, kīhai tētahi, hāunga ia a Hātana i 
mea kia wareware i ahau tāku kōrero mai 
ki a koe, ā, i wawe pahuhu ki roto ki te 
moana.

65. Ka kī a Mohi, ‘Ko tēnei tonu te mea 
tā tāua i te rapu mai.’ Nō reira i hoki atu 
rāua, me te aru mai i ō rāua tapuwae.

66. Kātahi ka kitea e rāua tētahi o ā 
Mātou Pononga whakahirahira ki reira. 
I runga i a ia tō Mātou tohu tangata, ā, 
i whakaakona e Mātou tā Mātou ake 
mātauranga ki a ia.

67. Ka ui mai a Mohi ki a ia, ‘Ka tukua 
rānei e koe kia aru mai ahau i a koe, kia 
whakaakona ahau anō hoki he wāhi o te 
ārahitanga kua whakaakona ki a koe?

68. Ka whakautua e ia, ‘E kore e taea e 
koe te āta hanga ki ahau; 

69. ‘Ā, me pēhea e taea ai e koe te āta 
hanga ki taua mea kāore e rawhia ana e 
koe?’ 

70. Ka kī a Mohi, ‘Ki te pai a Allah ka 
kitea ahau e āta hanga ana; ā, e kore ahau 
e whakaturi ki tētahi o āu whakahau.’

71. Ka kī ia, ‘Ki te aru mai koe i 
ahau, kaua e pātai mai ki tētahi mea, kia 
kōrerotia rā anō e ahau mō taua mea ki a 
koe.’

R. 10.

72. Nō reira ka whakatika rāua, ā, 
haere noa atu tonu, kia eke rā anō rāua 
ki runga i tētahi waka i pokaina e ia. Ka 
kī a Mohi, ‘Kua pokaina rānei e koe kia 
toromi ai ngā tāngata o roto? He pono, he 
kino rawa tāu i mahi ai.’

73. Ka whakahoki ia, ‘Kīhai rānei ahau 
i mea atu ki a koe: E kore e taea e koe te 
manawanui ki ahau?’

74. K a mea  a  Mohi ,  ‘K au a  e 
whakangutungutu ki ahau mō tāku i 
wareware ai; ā kia kaua ahau e riria mō 
tōku hē.

75. Kātahi ka whakatika anō rāua, 
ā, haere noa atu tonu, kia tūtaki rā anō 
rāua ki tētahi taitama i whakamatea e ia. 
Ka kī a Mohi, ‘Kua whakamatea rānei e 
koe he tangata harakore i te wā kīhai ia i 
whakamate i tētahi? He pono, kua mahia 
e koe he mahi tino weriweri.’

WāHAngA 16

76. Ka whakahoki ia, ‘Kihai rānei ahau 
i mea atu ki a koe: e kore e taea e koe te 
manawanui ki ahau?’

77. Ka mea a Mohi, ‘Ki te pātai mai 
ahau i tētahi mea ki a koe ā muri ake nei, 
kaua ahau e tukua kia haere tahi ahau i a 
koe; he pono, kei a koe ngā takunga katoa 
ki ahau.

78. Kātahi ka whakatika rāua, ā, haere 
noa atu tonu, kia tae rā anō rāua ki te iwi 
o tētahi tāone. Ka inoia e rāua he kai i 

ngā tāngata whenua o ō reira tāone. Engari 
kīhai rātou i whakaae kia whakamanuhiria 
rāua. Ka kitea e rāua tētahi taiepa ki reira 
e tata ana te taka; ā, ka whakatikaia taua 
taiepa e ia. Ka kī a Mohi, ‘Mehemea i 
hiatia e koe kua tangohia he utu mō tēnei 
mahi. 

79. Ka whakahoki ia, ‘Anei te wehenga 
o te ara i waenganui i ahau, i a koe. Tēnei 
ahau nei te whakamōhio nei i a koe ki te 
tino tikanga o ngā mea kīhai i taea ai e koe 
te manawanui mai.

80. ‘Ko te waka, nō ētahi tāngata 
rawakore tērā i mahi i te moana; ā, i 
hiahia ahau kia āhua pākarutia taua waka, 
nōtemea tērā tētahi kīngi e haere mai ana 
i muri i a rātou, ā, i te kōhaki ia i ngā waka 
pai katoa.

81. ‘Ā, ko te taitama, i waiho tonu 
ōna mātua hei tāngata whakapono; ā, 
i wehi mātou kei whakararutia rahitia 
rāua e te mahi tutū o te taitama me tōna 
whakaponokore.

82. ‘Nō reira i hiahia mātou kia 
hoatu e tō rāua Ariki he taitama hei 
whakawhitinga, pai atu i te tama o mua 
atu ki te horomatanga, ā, pātata atu ki te 
ngākau aroha. 

83. Ā, ko te taiepa, nō ngā taitama pani 
tokorua tērā i te taone; ā, takoto ana i 
raro i taua taiepa tētahi taonga mō rāua. I 
waiho tonu ō rāua mātua hei tāngata tika. 
Heoi anō, i pai tōu Ariki kia kaha noa tonu 
rāua ā pakeke rawa, ā, kia huhuti ake i tā 
rāua taonga. Ko tēnei hei mahi tohu a tōu 
Ariki. Kīhai ēnei mahi katoa i mahia e 

ahau e ai ki tāku ake i pai ai. Koinei te 
whakamāramatanga o ngā mea kīhai i taea 
ai e koe te manawanui mai.

R. 11.

84. Kei te pātai mai rātou ki a koe mō 
Dhu’l-Qarnain. Me kī, ‘Ka whitia hoki e 
ahau ētahi mea o tōna kōrero.’

85. Nā Mātou ia i whakaū i te whenua; 
ā, i hoatu ngā kaha ki a ia kia whakatutukia 
ai ngā mahi katoa. 

86. Kātahi ia ka ki runga i tētahi ara,

87. Kia tae rā anō ia ki te tōnga o te rā. 
Ā, ka kitea e ia, e tō ana tērā me te mea ki 
roto ki tētahi pūroto, paruparu te wai; ā, i 
kitea e ia tētahi iwi e tata mai ana. Ka mea 
Mātou, ‘E Dhu’l Qarnain! kia whiua rānei 
rātou e koe, kia ngāwari rānei ki a rātou.’

88. Ka kī ia, ‘ko te tangata e mahi kino 
ana, ka whiua hoki ia e mātou; mō muri 
atu ka whakahokia ia ki tōna Ariki; ā, 
Māna ia e whiu ki te whiu pakaha atu.

89. ‘Ā, ko te tangata e whakapono ana, 
e mahi pai anō ana, mōna te utu tino pai; 
ā, mā mātou e ngāwari tā mātou take ki 
a ia.’ 

90. Kātahi ia ka whakatika ki runga i 
tētahi atu ara,

91. Kia tae rā anō ia ki te whitinga mai 
o te rā; ā, i kitea e ia te rā e whiti mai ana 
ki runga i tētahi iwi kīhai i hangā e Mātou 
he tauārai mō rātou ki tua i taua wāhi.



452

UPOKO 18 Wāhanga  16 Al-KAhf

92. I pēnātia nā e ia; ā, kua rawhia tonu 
e Mātou āna mahi katoa.

93. Kātahi ia ka whakatika ki runga i 
tētahi atu ara,

94. Kia tae rā anō ia ki waenganui i ngā 
kapiti e rua o ngā maunga; ā, i kitea e ia 
ki tua atu o aua kapiti he iwi, i uaua ki a 
rātou te mōhio mai ki tāna kōrero.

95. Ka mea rātou, ‘E Dhu’l Qarnain, e 
whakatupu raruraru ana ngā Koko me ngā 
Makoko i runga i te whenua. Me hoatu 
rānei e mātou he utu ki a koe, kia hangā 
e koe he tauārai i waenganui i a mātou, i 
a rātou?

96. Ka whakautua e ia, ‘He nui kē te 
mana kua whakawhiwhia ki ahau e tōku 
Ariki ki taua mahi. Kia āwhinatia ahau 
e koutou, ā, māku e hanga he pākai nui i 
waenganui i a koutou, i a rātou.

97. ‘Mauria mai ngā porohanga rino 
ki ahau. I muri mai i whakakīa te āputa i 
waenganui i te maunga e rua, kia paparitea 
rā anō te takiwā. Kātahi ia ka mea, ‘Pūhia 
ngā pouahi e koutou.’ I pēnātia, ā, i 
whakawerahia te katoa kia rite ki te ahi. 
Ā, ka kī ia, ‘Mauria mai ki ahau he kapa 
kua whakarewatia, kia ringihia e ahau ki 
runga.’

98. I te mutunga iho kīhai i taea e rātou 
(arā, e ngā Koka me nga Makoka) te tūpiki 
taua pākai, kīhai rānei i taea e rātou te 
wiri tētahi puta ki roto.

99. Ā, ko tāna, ‘Nō te mahi tohu a tōku 
Ariki tēnā. Engari, ā te whakaritenga o te 

kupu whakaari a tōku Ariki ka pākarutia 
rikirikitia e Ia; ā, e pono ana rā hoki te 
kupu whakaari nei a tōku Ariki.’

100. Ā taua rā, ka tukua e Mātou 
kia whakaeke ētahi o rātou ki ētahi atu; 
kātahi ka whakatangihia te tētere; ā, ka 
whakaemia rātou katoa e Mātou.

101. Ā taua rā, mā Mātou e tāpae a 
Kehena i te aroaro o te hunga whakahori, 

102. O te hunga he kōpare ki runga i ō 
rātou karu, i mākūware rātou ki te mahara 
ki Ahau; ā, kīhai i taea e rātou te rongo 
mai.

R. 12.

103. Kei te whakaaro mai rānei te 
hunga whakahori: ka taea e rātou te mau 
ki Āku pononga hei kaitiaki i tua atu i 
Ahau? He pono, kua whakaritea mai e 
Mātou a Kehena hei wāhi whakamanuhiri 
i ngā tāngata whakahori.

104. Me kī, ‘Me whakamohio rānei 
Mātou ki a koutou mō te hunga ka nui 
rawa atu te hinganga noatanga o ā rātou 
mahi?’

105. ‘Ko rātou te hunga kua ngaro 
ō rātou kaha ki te whai oranga i te ao o 
nāianei anake, ā, ko tō rātou whakaaro: he 
pai rawa ā rātou hangatanga.

106. Koinei te hunga e whaka-kāhore 
ana ki ngā Tohu a tō rātou Ariki, ā, ki te 
tūtakitanga ki a Ia. Nō reira, parau noa ā 
rātou mahi; ā, ā te Rā Aranga e kore tā 
rātou take e whakataimahatia e Mātou.

107. Ko Kehena tō rātou utu, mō tō 
rātou whakahori, me ā rātou hangarau ki 
Āku Tohu, me Āku Karere.

108. Tūturu, ko rātou e whakapono 
ana, ā, e mahi pai ana, mō rātou ngā Kāri 
o Firdous (arā ngā Kari i te wāhi pai rawa 
o Pararaiha) hei whakamanuhiri i a rātou; 

109. Ka noho rātou ki reira mō ake tonu 
atu; ā, e kore e hiahia kia whakamutua 
taua āhua.

110. Me kī! ‘Mehemea ka riro mai te 
moana hei waituhi mō ngā kupu a tōku 
Ariki, ka pau rā hoki te moana i mua mai 
i te whakapaunga o ngā kupu a tōku Ariki, 
ahakoa kawea mai e Mātou he moana ōrite 
hei āwhina āpiti.

111. Me kī, ‘He tangata noa iho ahau 
rite tonu ki a koutou; ā, e whakakitea 
ana ki ahau, ‘Ko tō koutou Atua te Atua 
Kotahi. Nō reira, ko te tangata e tūmanako 
ana kia tūtaki ki tōna Ariki, kia mahi pai 
ia, ā, kia kaua ia e whakauru tētahi mea 
hei hoa-Atua i tāna koropiko ki tōna Ariki.

1. I runga i te ingoa o Allah, te Atua 
Tino Atawhai te Atua Tohu mō ake tonu 
atu.

2. ‘Kāf-Hā-yā-Ain-Sād’. [He Atua 
Tū Motuhake Koe, he Kaiārahi Koe, he 
Ariki Whai Mātau ki te katoa, he Pono 
tonu hoki.

3. Ko tēnei te kōrero o te Mahi Tohu o 
tōu Ariki ki Tāna Pononga, ki a Hakaraia.

4. Nō tāna inoinga ki tona Atua i 
runga i te reo mārū, 

5. Ka kī ia, ‘E tōku Ariki! He nui te 
ngoikore o ōku wheua, ā, e kawata ana 
tōku upoko i te hina (hoariness). Ahakoa 
rā, e tōku Ariki, kāore āku inoi ki a Koe i 
takoto huakore;’

6. ‘E hopohopo nei ahau mō te 
āhuatanga o āku whanaunga o muri mai 
o tōku mate rawa, ina hoki, he pukupā 
(barren) tāku wahine. Nō reira kia hōmai 
he uri ki ahau, hei Tāu whakawhiwhinga; 

7. ‘Kia riro ia hei kaiwhiwhi o āku 
mea tuku iho (of my inheritence), hei 
kaiwhiwhi anō hoki o ngā mea tuku iho o 
te Whare o Hakopa (Jacob); ā, e tōku Ariki 
kia waiho ia hei tangata tino āhuareka 
(well-pleased) ki a Koe.’

8. Ka kī te Atua, ‘Hakaraia! Tēnei tā 
Mātou rongo pai ki a koe o te tama tāne 

māu. Ka waiho Hoani tōna ingoa. Kāore 
tētahi i huaina tēnei ingoa e Mātou i mua 
atu.’ 

9. Ka kī a Hakaraia, ‘E tōku Ariki, 
me pēhea ka whānau he tama māku; he 
pukupā tāku wahine, ā, he maha kē ngā 
rā o tōku koroheketanga?’

10. Ka kī te Atua, ‘Ka pēnātia; ā, e 
mea atu ana tōu Ariki: ‘He ngāwari tēnā 
ki Ahau. Tūturu, Nāku koe i hanga i mua 
atu, mai i te kore kau.’ 

11. Ka kī a Hakaraia, ‘E tōku Ariki, 
whakaritea he Tohu (Sign) mōku.’ Ka kī 
te Atua, ‘Tēnei te Tohu mōu: Kaua e mea 
atu tētahi kupu ki tētahi tangata mō te toru 
pō, me te toru ao.’

12. Kātahi ka puta mai a Hakaraia i te 
rūma, ā, nāna i waitohu (signalled) ki tāna 
iwi, kia whakakorōriatia e rātou te Ariki i 
te ata, me te pō. 

13. I muri mai nō te pakeketanga o ngā 
rā o Hoani, ka kī te Atua, ‘E Hoani! Kia 
puritia kahatia e koe te Pukapuka.’ Ā, nā 
Mātou i whakawhiwhi he whakaaronui ki 
a Hoani, mai i tōna tamarikitanga,

14. Me te  ngākau māhak i ,  me 
t e  horom at a nga ,  he i  t ā  Māt ou 
whakawhiwhinga. Ā, i waiho tonu ia hei 
tangata tika,

15. I pai hoki tōna whanonga ki ōna 
mātua, ā, kāore ia i takoto hei tangata 
kaupēhi, hei whaiaro whakawhana.

16. I tau te rangimārie ki a ia i te rā i 
whānau ai ia; ka pērā, ā te rā e mate atu ai, 
ka pērā hoki ā te rā o tōna whakaaranga ā 
muri ake i tōna mate atu.

R. 2.

17. Ā, kia kōrerotia atu e koe te kōrero 
mō Meri e whakahuatia ana i te Pukapuka. 
Nō tāna wehenga atu i tōna whānau 
(family), ka haere atu ia ki tētahi wāhi i 
te rāwhiti;

18. Ā, ka ārai atu i a ia i ngā tāngata. 
Ā, nā Mātou i tono Tāku anahera ki a ia. 
Ka puta mai taua anahera ki a Meri i te 
āhuatanga o tētahi tangata tino purotu 
(handsome). 

19. Ka mea atu a Meri ki a ia , ‘E kimi 
nei ahau i te piringa a te Atua Atawhai ki 
a koe, mehemea e wehi nei koe ki a Ia.’ 

20. Ka kī te anahera, ‘He karere ahau 
nā tōu Ariki. Kua tonoa ahau ki te pānui 
atu i te rongo pai o tētahi tama tika māu .’ 

21. Ka ki a Meri, ‘Me pēhea ka whānau 
i tētahi tama māu? Kāore anō tētahi tāne 
kia pā ki ahau, ā, ehara ahau i te wahine 
karihika?’

22. Ka kī te anahera, ‘Ka pēnā nā’. Ā, 
e mea atu ana tōu Ariki, ‘E ngāwari ana 
tēnā ki Ahau. Ka pēnātia, kia meinga tāu 
tama hei Tohu (Sign) nui mō ngā tāngata, 
ā, hei tā Mātou Tohu tangata (Mercy); ko 
tēnei te mea kua whakatakotoria kētia.’

23. Kātahi ka hapū a Meri; ā, ka haere 
tahi i tāna hapūtanga ki tētahi wāhi 
pāmamao.

24. Ā, ko te mamae o te whānautanga 
ka āki i a ia ki te kātua o tētahi rākau-
ā-pama-teiti (date-palm). ā, ka kī a Meri, 
‘Me i mate atu ahau i mua atu i tēnei 
āhuatanga, ā, kua wareware ahau!’

25. Engari, ka karanga atu te anahera 
ki a Meri mai i te wāhi ki raro, ka mea, 
‘Kaua e pōuri, kua whakanōhia e tōu 
Ariki he waipuna whakararo i a koe,

26. ‘Tena, kia rui i te kātua o te pama-
teiti ki a koe; e taka ai ngā teiti maoa (ripe 
dates) ki runga i a koe.

27. ‘E kai, e inu mai, ā, kia whakamātao 
(cool) i ōu kanohi. Ina kitea e koe he 
tangata, me kī, ‘Kua oatitia e ahau he 
nohopuku ki te Atua Atawhai; nō reira, e 
kore ahau e kōrero atu ki tētahi i tēnei rā.’

28. I muri mai i maha ngā rā, ka hiki 
haere a Meri i tāna tama ki tōna iwi. 
Kātahi ka mea atu rātou, ‘E Meri, kua 
kawea e koe he mea tipua.

29. ‘E koe tuahine o Arona! Kīhai tōu 
papa i takoto hei tangata kino, ā, kihai tōu 
whaea i waiho hei wahine karihika.’

30. Kātahi ka tūtohu (pointed) a Meri 
ki tāna tama. Engari ka mea atu rātou, 
‘Pēhea mātou e kōrero atu ki te tama anō 
i te pouraka?’ 

31. Engari ka mea atu te tama, ‘He 
pononga nā Allah ahau; Nāna nei i hōmai 
he Pukapuka ki ahau, ā, Nāna ahau i 
whakatū i Tāna Poropiti;

32. ‘Ki runga i ahau te manaaki a 
Allah ahakaoa noho ahau ki whea. Kua 
whakahaua e Allah kia whakaritea e ahau 
te Salāt1 ā, kia utua te Zakāt1 i ngā rā katoa 
e ora ai ahau; 

33. Ā, kua whakaritea e Ia, kia āta 
whakarongo ahau ki tōku whaea, ā, kia 
kāore ahau e takoto hei tangata kaupehi, 
hei tangata whakakeke rānei. 

34. ‘Ā, tau ana te rangimārie ki runga 
i ahau i te rā i whānau ai ahau; ka tau te 
rangimārie ā te rā ka mate atu ahau, ā te 
rā hoki ka whakaarahia ake (resurrected) 
ahau.’

35. I pēnā nā a Ihu, te tama-ā-Meri. He 
kupu pono hoki tēnei, e rangiruatia ana 
e rātou.

36. Kāore e pai ana ki te Tū Rangatira 
(Majesty) o Allah kia tangohia e Ia he 
tama Māna. He Tapu a Allah. Ina paingia 
e Ia kia hangaia tētahi mea, ko Tāna he 
mea atu noa iho: ‘Hangaia atu! ’ Ka tīmata 
rā te hanganga, ā, ā tōna wā ka oti.

37. Ka kī a Ihu, ‘He pono, ko Allah 
tōku Ariki, tō koutou Ariki hoki; nō rēira, 
kia koropiko ki a Ia. Ko tēnei anake te ara 
tika.’ 

38. Engari, ka rerekē ngā rōpū ki a 
rātou anō. Auē! te mate mō te hunga e 
whakahori ana ki te putanga mai o te Rā 
Nui.

39. Anō tō rātou rongonga me tō rātou 
kitenga ā te Rā e tae mai ai rātou ki a 

1. Kia kitea te ‘Papakupu o ngā kupu rāwaho’ mō ēnei kupu.

Mātou! Engari, i tēnei rā e mārama ana te 
hēnga o te hunga mahi hē.

40. Ā, kia whakatūpato ki a rātou ki 
te Rā o te auētanga (the day of regret), e 
whakataua ai te take. Āianei, e mākūware 
ana rātou, ā, kāore i te whakapono.

41. Ko Mātou te Kaitango o te whenua 
hei mea tuku iho, o te hunga hoki e noho 
ana i runga. Tika tonu, ka whakahokia 
rātou katoa ki a Mātou.

R. 3.

42. Ā, kia kōrerotia e koe te kōrero 
mō Aperahama kua whakahuatia i te 
Pukapuka. I waiho ia hei tangata pono 
rawa atu, hei Poropiti hoki. 

43. Tērā tētahi wā, i mea atu ai a 
Aperahama ki tōna matua, ‘E tōku matua! 
He aha koe e koropiko nei ki tētahi mea 
kāore i te rongo mai, kāore i te kite mai, ā, 
kāore i te whakaputa i tētahi painga māu?

44. ‘E tōku matua, kua whakawhiwhia 
he mātauranga ki ahau, kāore kia 
whakawhiwhia ki a koe. Heoi anō, kia 
aru mai ki ahau; māku koe e ārahi ki te 
ara tika.

45. ‘E tōku matua, kaua e koropiko ki 
a Hātana; he pono, e whakatuturi ana a 
Hātana ki te Atua Atawhai.

46. ‘Ā, e tōku matua, e wehi nei hoki 
ahau, kei (lest) mau koe i te whiu a te Atua 
Atawhai; ā, ka riro koe he hoa o Hātana.’

47. Ka kī tōna matua, ‘Aperahama! Kei 
te tahuri atu rānei koe i ōku atua? Ki te 
kore koe e papare, māku koe e epa ki te 
kōhatu. Āianei, kia taratahi i ahau mō 
tētahi wā. 

48. Ka kī a Aperahama ki a ia, ‘Kia tau 
te rangimārie ki a koe. Ka inoi atu ahau ki 
tōku Ariki mōu, mō Tāna murunga hara. 
He pono, he nui Tāna atawhainga ki ahau. 

49. ‘Ā, ka wehe atu ahau i a koe, i ērā 
mea hoki e karangatia ana e koutou hei 
atua i tua atu i a Allah, ā, ka inoi atu ahau 
ki tōku Ariki, tērā pea, e kore tāku inoi ki 
tōku Āriki e takoto huakore.’ 

50. Nō te wehenga atu o Aperahama i 
a rātou, i ngā mea hoki i koropiko tonu 
rātou i tua atu i a Allah, nā Mātou i 
whakawhiwhi a Ihaka1 rāua ko Hakopa ki 
a ia2. Ā, nā Mātou i whakatū i a rāua i ngā 
Poropiti. 

51. Nā Mātou rātou i uwhi ki tō Mātou 
tohu tangata (mercy), ā, nā Mātou i 
whakawhiwhi he rongonui ki a rātou. 

R. 4.

52. Ā, kia kōrerotia e koe te kōrero mō 
Mohi kua whakahuatia i te Pukapuka. He 
pono, kua kōwhiria a Mohi, ā, i waiho ia 
hei Karere a Allah me Tāna Poropiti.

53. Ā, nā Mātou i karanga atu ki a ia 
i te taha matau o te Maunga (from the 
right side o Mount (Sinai), ā, nā Mātou ia

1. hei tama.
2. hei makopona

i whakatata ki a Mātou, mō te whakaaro 
tahi (communion) motuhake. 

54. Ā, hei tō Mātou tohu tangata (Our 
mercy) nā Mātou i whakatū tōna tuakana 
hoki hei Poropiti.

55. Ā, kia kōrerotia e koe te kōrero mō 
Ihimaera kua whakahuatia i te Pukapuka. 
I pono tonu a Ihimaera ki tāna kupu 
whakaari, ā. i tū hei Karere a Allah me 
Tāna Poropiti.

56. Ā, nāna i whakahauhau te Salāt1 me 
te Zakāt1 ki āna whānau; ā, i āhuarekatia 
ia e Tōna Ariki. 

57. Ā, kia kōrerotia e koe te kōrero mō 
Enoka i whakahuatia i te Pukapuka. I 
waiho tonu a Enoka hei tangata pono, me 
te Poropiti.

58. Ā, nā Mātou ia i whakatū ki runga 
i te tūranga tairangaranga.

59. Ko rātou rā te hunga i manakohia e 
Allah, i roto i (from among) ngā Poropiti, 
i roto hoki i te uri o Arama, i roto anō 
hoki i te hunga i whakaekea e Mātou ki 
runga i te Aaka tahi i a Noa, i ngā uri 
o Aperahama rāua ko Iharaira. Ko rātou 
te hunga i ārahina tikatia, ā, i kōwhiria e 
Mātou. Ia pānuitanga o ngā Whiti (Verses) 
a te Atua Atawhai ki a rātou, i hinga rātou 
e tukupapa ana ki te Atua, e tangi ana anō 
hoki. 

60. I muri mai i a rātou i whakakapia 
rātou e ngā whakatupuranga i whakahapa 
(neglected) i te Salāt, ā, i whai atu i ngā 

1. Kia kitea the Tuhinga Apiti (Footnote), under Salāt and Zakāt at the end of the Book

hiahia o te kikokiko. Heoi anō, ka mau 
rātou i te ngaromanga,

61. I tua atu i ērā o rātou e rīpenetā 
ana, e whakapono ana, ā, e mahi ana i 
ngā mahi pai. Ka uru atu rātou ki roto ki 
a Pararaiha (Paradise), ā, e kore rātou e 
hēngia kia iti rawa.

62. Mō rātou ngā Kāri mutungakore 
kua whakaaria e te Atua Atawhai ki Āna 
pononga, ā, kāore anō kia kitea. Me tino 
whakatutukia te kupu whakaari a Allah.

63. E kore e rongona e te hunga o 
Pararaiha (of Paradise) tētahi kupu parau 
noa, hāunga ia ngā mihi-ā-rangimārie; ā, 
ka whakaratoa tonu he kai pai ki a rātou i 
te ata, i te ahiahi. 

64. E pēnā ana a Pararaiha, ka tukua 
atu e Mātou hei kāinga tipu ki ērā o Āku 
pononga e tika mai ana.

65. Ā, ‘Ehara mā mātou anahera te heke 
ki te whenua, hāunga ia nā te whakahau 
o tōu Ariki. Nāna ngā mea ki mua i a 
mātou, me ngā mea ki tua i a mātou, me 
ngā mea o waenganui; ā, kāore tōu Ariki 
e wareware ana ki tētahi mea.’

66. Ko Ia te Ariki o ngā rangi me te 
whenua, o ngā mea hoki ki waenganui i 
āua mea e rua. Nō reira kia koropiko ki 
a Ia, ā, kia titikaha ki tāu koropiko ki a 
Ia. Kei te mōhio rānei koe ki tētahi, rite 
tonu ki a Ia?

R. 5.

67. E ui atu ana te tangata, ‘Ina mate atu 
ahau, ka whakaarahia oratia anō ahau?’

68. Kāore rānei e mahara ana te tangata, 
nā Mātou ia i hanga i mua atu, i te kore 
kau (from nothingness)?

69. E oati ana tōu Ariki: mā Mātou 
rātou e hui - ngā hātana anō hoki - ā, mā 
Mātou e whakamahi kia hinga rātou katoa 
ki runga i ō rātou turi (their knees) huri 
noa ki a Kehena.

70. Ā, i roto i ia rōpū, i ia rōpū, mā 
Mātou e kukume (drag out) ngā tāngata 
kua nui rawa ā rātou whakakeke ki te Atua 
Atawhai. 

71. Kei te tino mōhio Mātou ki ērā o 
rātou ka whai wāhi rawa kia tahuna rātou 
ki rō Kehena. 

72. Ā, kāore he tangata o koutou e kore 
e ki tērā āhuatanga. He pānui whai mana 
hoki tēnei ā tōu Ariki.

73. Ā, mā Mātou e whakaora (save) te 
hunga tika, ā, mā Mātou e whakarere te 
hunga mahi hē i roto, he mea hinga ki 
runga i ō rātou turi.

74. Ā, ina whakatakina ana ā Mātou 
Tohu mārama (Our clear Signs) ki a rātou, 
e mea atu ana te hunga whakahori ki te 
hunga whakapono, ‘Ko tēhea o ō tātou 
rōpū e rua e hira ake ana ki te tūranga, ā, 
e pai atu ana ki te whakaminenga?’

75. Anō te maha o ngā whakatūpuranga 
i whakangaromia e Mātou, i mua atu i te 
iwi i hira ake i a rātou ki te taonga, me te 
ahurei. 

76. Me kī, ‘E tukua ana e te Atua 
Atawhai he roa tango manawa kia (e long 
respite) ki te hunga mahi hē, ka kitea rā 
anō e rātou te tino mea e whakawehia ai 
rātou – ahakoa te whiu, te Haora (Hour) 
pākaha rānei. Kātahi ka mōhiotia e rātou, 
nō wai te te tūranga kino rawa atu, ā, ko 
wai e ngoikore ana ki te ope taua.

77. E whakanuia ana e Allah te 
ārahitanga o te hunga e aru atu ana ki te 
ārahitanga. Ā, ko te mahi pai e matatū 
ana, hoki te mahi pai rawa i te aroaro o 
tōu Ariki, mō te taha ki (in respect of) te 
utu, mō te taha anō hoki ki te kāinga ka 
pārekarekatia. 

78. Kua kitea rānei e koe te tangata i 
whakahori ki Āku Tohu (Signs), ā, i mea 
atu, ‘Ka whakawhiwhia rā hoki ki ahau 
ngā tāonga nui me ngā tamariki?’

79. Kei a ia rānei te mātauranga o 
ngā mea kāhore anō kia kitea, kua 
whakapūmautia rānei he kupu whakaari 
ā te Atua Atawhai ki a ia? 

80. Kāore! Ka tuhia rāpea e Mātou 
te kupu e whakapuakina ana e ia; ā, ka 
whakaroatia e Mātou tōna whiunga. 

81. Ā, ka tangohia e Mātou ngā mea 
katoa e kōrerotia ana e ia āna mea tuku 
iho, ā, ka haere mai ia ki a Mātou e 
taratahitia ana.

82. Kua kōwhiria e rātou ētahi mea 
hei atua i tua atu i a Allah, kia tū ai aua 
atua tapa noa hei pū (source) o te kaha 
mō rātou.

83. Kāore kau! Ka whakakāhore aua 
atua tapa noa ki te koropiko o ngā tangata 
ki a rātou. ā, ka riro hei hoa-tauwhāinga 
(as opponents) ki a rātou i whakatū ai i a 
rātou hei atua.

R. 6.

84. Kāore rānei koe i te kite mai, kua 
tonoa e Mātou ngā hātana hei hoariri ki 
te hunga whakahori, ki te akiaki i a rātou 
ki ngā mahi tutū? 

85. Heoi anō, kaua e tere ki te tū atu ki 
a rātou. E kautetia ana e Mātou ā rātou 
mahi katoa. 

86. Ka puta mai te rā e huia ai e Mātou 
te hunga tika ki te aroaro o te Atua 
Atawhai hei manuhiri taiea.

87. Ā, mā Mātou e kāhaki te hunga 
mahi hē ki a Kehena, pērā i te kahui e 
kāhakina ana.

88. E kore e taea e tētahi te whakapuaki 
i te inoi wawao (intercession), mō tētahi 
whaiaro, hāunga ia mō te tangata kua 
tukua (allowed) e te Atua Atawhai.

89. Ā, ko tā rātou, ‘Kua tangohia e te 
Atua Atawhai he tama tāne Māna.’ 

90. Tūturu, kua kōrerotia e koutou he 
kupu tino inati!

91. Tērā pea ka pakaru ai ngā rangi, ka 
tīwara ai te whenua, ā, ka pākarukaru ai 
ngā maunga, 

92. Nōtemea e whakatū ana rātou i te 
tama tāne mō te Atua Atawhai.

93. Otira kāore e whakahonōretia te 
Atua Atawhai, ina āpititia he tama ki a Ia.

94. Kāore he whaiaro i ngā rangi me te 
whenua e kore e tae atu ki te Atua Atawhai 
hei Tāna pononga.

95. Tūturu, e rarawhi ana Ia ki a rātou 
nā Tāna mātauranga, ā, kua kautetia rātou 
e Ia kia katoa.

96. Ā, ka tae atu katoa o rātou ki a Ia e 
takitahi ana ā te Rā Aranga. 

97. Ko rātou e whakapono ana, ā, e 
mahi pai ana, ka whakaputaina e te Atua 
Atawhai he aroha nui ki roto ki ō rātou 
ngākau.

98. Nō reira, kua whakangāwaritia 
(made easy) e Mātou te whakatakinga (the 
recitation) o te Kurānu ki tōu arero, kia 
pānuitia ai e koe te rongo pai ki te hunga 
tika; ā, kia whakatūpatoria ai te hunga 
tautohetohe.

99. Anō te maha o ngā whakatupuranga 
kua whakangaromia e Mātou i mua atu i 
a rātou! E kitea ana rānei e koe tētahi o 
rātou? E rongo mai ana rānei rātou ahakoa 
ō rātou kōhumuhumu? 

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Tā Hā (E te tangata tino tapu, me te 
kaiārahi pai rawa atu!)

3. E te Poropiti, kīhai Mātou i tuku iho 
tēnei Kurānu ki a koe kia whakararutia ai 
koe;

4. Engari, ko tēnei te Whakahauhau 
(Exhortation) mō te tangata e wehi ana ki 
te Atua, 

5. Me te whakakitenga, mai i te 
Kaihanga o te whenua me ngā rangi teitei. 

6. Ko Ia te Atua Atawhai Nāna ake Ia 
i whakanoho ki runga i te Torona.

7. Nāna ngā mea i ngā rangi me te 
whenua, me ngā mea i waenganui i aua 
mea e rua, me ngā mea e takoto ana i raro 
i te oneone mākūkū.

8. Ā, mena ka tīwerawera (loud) te reo 
o tāu kōrero, ka maumau noa tēnā; ina 
hoki, kei te tino mōhio Ia ki ngā whakaaro 
ngaro (secrets) rawa, anō hoki.

9. Ko Allah - kāore he Ātua i tua atu i 
a Ia. Nōna ngā ingoa pai rawa atu. 

10. Kua pā (heard) rānei te rongo mō 
Mohi ki a koe? 

Ngā Whiti 136

Tā Hā
(I Whakakitea tēnei Upoko i mua o te Hijrā)

11. Nō tāna kitenga i te ahi, ka mea 
atu ia ki tāna whānau (family), ‘Kia 
whakaroa ki konei. E kitea nei e ahau he 
ahi. Tērā pea, ka mauria mai e ahau he 
kounga o taua ahi; ka whiwhi rānei i tētahi 
ārahitanga, mai i taua wāhi’

12. Ā, nō tāna taenga atu ki taua wāhi, 
ka pā i a ia te karanga: ‘E Mohi!

13. ‘Ko Ahau tōu Ariki. Unuhia e koe 
ōu hū (pull off your shoes); nōtemea e tū 
nei koe ki runga i te whārua (valley) tapu-
ā-Tuwā.

14. ‘Kua kōwhiria koe e Ahau. Nō 
reira, kia āta whakarongo ki te kupu e 
whakakitea nei.

15. ‘Ko Allah Ahau; kāore he Atua i 
tua atu i Ahau. Kia koropiko ki a Ahau, 
kia whakarite hoki i te Salāt mō te 
whakamaharatanga ki Ahau.

16. ‘He pono, e tata mai ana te Haora. 
Māku taua mea e whakaputa mai, kia utua 
ai tēnā whaiaro, tēna whaiaro, kia rite ki 
tāna whāinga.

17. ‘Nō reira kia kaua te whaiaro kāore 
i te whakapono ki taua Haora, ā, e whai 
atu ana ki āna hiahia kino e papare i a koe 
i te ara tika; kei (lest) tipoko (perish) koe.

18. ‘Ā, e Mohi, he aha kei tō ringa 
matau?

19. Ka kī ia, ‘Ko tāku tokotoko tēnei. 
E whakawhirinaki ana ahau ki tēnei; e 
whakaruke rau rakau ana (I shed leaves) 
anō hoki ahau mā tāku kahui. Kei roto 
ētahi atu painga mōku.

20. Ka kī te Atua, ‘Tena, panga iho tō 
tokotoko, e Mohi!’ 

21. Nō reira nāna i panga iho tāna 
tokotoko; ā, tonu iho (at once) ka riro rā 
he nakahi e korikori ana. 

22. Kātahi kī te Atua, ‘Tena, kia mau ki 
taua nakahi, ā, kaua e wehi. Mā Mātou e 
whakahoki nā ki te āhua o mua atu. 

23. Ā, kia pēhi tōu ringa ki tōu kaokao, 
Ka puta mai te ringa kia mā (white) katoa, 
kāore he nawe. (blemish). Ko te Tohu 
tuarua tēnā. 

24. ‘Ka pēnātia, kia whakaaturia ai e 
Mātou ētahi o ā Mātou Tohu nunui ki a 
koe. 

25. ‘Ā, kia haere ki a Parao. Tūturu, kua 
takahia e ia ngā whāiti katoa.’ 

R. 2.

26. Ka kī a Mohi, ‘E tōku Ariki, kia 
whakatuwhera tōku ngākau (open my 
heart) 

27. Ā, kia ngāwaritia mōku tāku mahi 
kei mua, 

28. Ā, kia wetekina te tapepe o tōku 
reo,

29. ‘Kia mārama ai āku kōrero ki a 
rātou.

30. ‘Ā, kia homai ki ahau he kaiāwhina 
o roto mai i āku whanaunga,

31. ‘Arā, ko Arona tōku tuakana.

32. ‘Kia whakakahatia ai ahau e ia, 

33. ‘Kia uru ai ia ki roto ki tāku mahi;

34. ‘Kia rahi ai tā māua whakakorōria 
i a Koe; 

35. ‘Ā, kia nui tā māua mahara ki a Koe.

36. ‘Tūturu, he ngaio (thorough) Tāu 
mātauranga o māua.’

37. Ka kī te Atua, ‘E Mohi! kua 
whakaaetia tau nei inoi

38. ‘Ā, nā Mātou koe i manaaki i ētahi 
atu wā anō hoki,

39. ‘I te wā nā Mātou i whakakite kupu 
nui ki tōu whaea, 

40. K a  m e a ,  ‘ Wa i h o t i a  t ā u 
kōhungahunga Mohi ki te waka iti, ā, kia 
tukua ia ki te awa. Ka pae te awa i a ia ki 
uta. ā, ka hutia oratia ia e Tōku hoariri1, 
te hoariri anō hoki o taua kōhungahunga,’ 
Ā, e Mohi, i whakatau Ahau i Tōku aroha 
ki runga i a koe, kia whakatupuria koe i 
Tōku aroaro. 

41. ‘Ā, i whakaritea e Ahau kia hāereere 
tōu tuahine i te taha o te awa, e mea atu 
ana ki te whakaminenga, ‘Me whakamōhio 
rānei ahau ki a koutou mō tētahi wahine hei 
kaiwhāngai o te kōhungahunga?’ Pēnā nā, 
e Mohi! nā Mātou i whakahoki koe ki tōu 
whaea, kia whakahauoratia ai tōna kanohi, 
ā, e kore ia e pōuri. Waihoki, tērā tētahi 

1. Arā e Parao, te kingi o Ehipa

wā, i whakamatea ai e koe tētahi tangata; 
engari i whakaorangia koe e Mātou i te 
pōuri. Nā Mātou koe i whakamātautau 
nā rerekē ngā whakamātauranga (tests). 
I noho hoki koe i waenganui i te iwi a 
Miriana mō ētahi tau. Pēnā e Mohi! i 
pakeke āu tūranga.

42. ‘Ā, Nāku koe i kōwhiri Māku.

43. ‘Haere kōrua ko tōu tuakana me 
Āku Tohu (My Signs), ā, kaua e māngere 
ki te whakamaharatanga ki Ahau! 

44. ‘Haere kōrua ki a Parao; he pono, he 
tino nui āna mahi tutū.. 

45. ‘Engari kia ngāwari tā kōrua kōrero 
ki a ia; tērā pea ka whakarongo ia, ka mau 
rānei i te wehi.’

46. Ka kī rāua, ‘E to māua Ariki, e wehi 
nei māua ka tūkinotia māua e ia, ka mahia 
rānei ngā mahi tutū e ia.’

47. Ka mea atu te Atua, ‘Kaua e wehi, 
kei a kōrua rā hoki Ahau. E rongo mai ana 
Ahau, e kite atu nei anō hoki.

48. ‘Haere atu kōrua ki a ia, ā, kia mea 
atu ki a ia, ‘He Karere nā tōu Ariki māua. 
Tukua, kia haere tahi ngā uri o Iharaira i a 
māua, ā, kauka rātou e whiua. Kua haere 
mai māua ki a koe me te Tohu mai i tōu 
Ariki. Ka tau te rangimārie ki a ia ka aru 
atu i te ārahitanga;

49. ‘He pono, kua Whakakitea kupu ki 
a māua e te Atua, ka mea: ko te tangata ka 
whakahori ki a māua, ā, ka tahuri atu, ka 
tau he whiu nui ki runga i a ia.’

50. Ka kī a Parao, ‘Ko wai tō kōrua 
Ariki, e Mohi?’ 

51. Ka mea atu a Mohi, ‘Ko tō mātou 
Ariki te Atua Kaha Rawa, Nāna ngā mea 
katoa i hanga, ā, Nāna i ārahi aua mea.’ 

52. Ko tā Parao, ‘Ka ahatia (what will 
happen to) ngā iwi o mua’?

53. Ka kī a Mohi, ‘Kei tōku Ariki te 
matāuranga he mea tuhituhi i te Pukapuka. 
Kāore tōku Ariki i te kotiti kē, kāore i te 
wareware ki tētahi mea.

54. ‘Nāna i hanga te whenua hei papa 
whānui mō koutou; ā, Nāna i hanga ngā 
huarahi mō koutou i roto. E uaina ana e 
Ia te ua mai i te kapua, e whakatupuria ai 
e Mātou ngā otaota o rerekē ngā momo; 

55. Kainga aua mea, whāngaia hoki 
ki ā koutou kararehe. Tūturu, kei roto 
maha ngā Tohu (Signs) mō te hunga whai 
whakaaro.

R. 3.

56. E mea atu ana te Atua: nā Mātou 
koutou i hanga i roto i tēnei whenua, ā, mā 
Mātou koutou e whakahoki ki taua mea. 
Ā mā Mātou koutou e whakaara anō.

57. Nā Mātou i whakaatu katoa o ā 
Mātou Tohu (Signs) ki a Parao; engari ka 
whakahori ia, ka whakakeke anō hoki.

58. Ā, nāna i ui atu, ‘I haere mai rānei 
koe ki a mātou ki te pana atu i a mātou i 
tō mātou toi whenua mā (by means of) tāu 
mahi mākutu?

59. ‘Mā mātou e whakaputa mai he 
mākutu rite tonu ki tāu. Nō reira, kia 
whakaritea he wā mō te tauwhāinga 
(contest) ki waenganui i a mātou, i a 
koe, e kore e whakatakaina e tātou. Kia 
whakaritea anō hoki he wāhi hui ōrite 
tonu ki waenganui i a tātou.’

60.  Ka kī a Mohi, ‘Ko te wā whakarite 
mō koutou te Rā Hakari (the Day of 
Festival), ā, kia huihuia ngā tāngata ā te 
whitinga mai o te rā.’

61. Kātahi, ka haere atu a Parao ki te 
kohi mai i āna nuka, ā, muri ake nā ka 
puta mai ia ki te wāhi hui.

62. Ā, ka mea atu a Mohi ki ngā tohunga 
mākutu, ‘Auē, te mate mō koutou; kaua e 
tito i tētahi parau (falsehood) i runga i te 
ingoa o Allah; pēnei kē, Māna koutou e 
urupatu ki Tāna whiu. Tūturu, e ngaro ana 
te kaitito o te parau.

63. Ā, ka taukumekume (disputed) ngā 
tuhunga mākutu ki a rātou anō, mō ā rātou 
nuka. ka whakatūria anō hoki e rātou te 
rūnanga muna (set up a secret council),

64. Ka mea, ‘He tohunga mākutu ērā 
tokorua (arā, ko Mohi me Arona, tōna 
tuakana). E hiahia ana rāua kia panaia 
koutou i tō koutou toi whenua mā (by 
means of) tā rāua mahi mākutu; ā, kia 
whakakoretia ā koutou tikanga pai rawa 
atu.

65. ‘Nō reira, me kohi i ā koutou nuka, 
ā, kia puta mai he mea whakararangitia. 
He pono, ko te tangata ka toa mai ā tēnei 
rā, ka rangatira mai.

66. Ā te Rā hui, ka mea atu ngā tohunga 
mākutu, ‘E Mohi! ka tuatahi rānei koe ki 
te panga iho i tāu mea mō te mākutu; ka 
riro mātou rānei hei kaipanga tuatahi?’

67. Ka kī a Mohi, ‘Tena, kia pangā iho 
e koutou.’ Ā, nō tā rātou panganga iho 
o ā rātou taura me ā rātou tokotoko, ka 
pohewa a Mohi, e rererere ana aua mea. 

68. Ā, ka pāngia (struck) te ngākau o 
Mohi i te wehi tino nui. 

69. Engari, ka kī te Atua ki a Mohi, 
‘Kaua e wehi! Ko koe anake ka toa mai.

70. ‘Tena, kia panga iho te mea kei tōu 
ringa matau. Ka whakanoatia katoatia 
ngā mākutu (spell) kua whakaputaina e 
rātou, ina hoki he māmingatanga noa iho 
i tā rātou i whakaputa ai. Kāore e taea e 
tētahi tohunga mākutu te toa mai, ahakoa 
puta mai ia i hea.’ 

71. Nō te panganga o Mohi i tāna 
tokotoko ka toa mai ai; ā, i whakaohotia 
ngā tohunga mākutu te tukupapa, ka mea, 
‘E whakapono nei mātou ki te Atua o 
Arona rāua ko Mohi.’

72. Ka kī a Parao, ‘Kei te whakapono 
rānei koutou, ā, kāore koutou i tākua e 
ahau? Tūturu, ko ia tā koutou tumuaki, 
nāna i whakaako te mahi mākutu ki a 
koutou. He pono, māku ō koutou ringa 
me ō koutou waewae e tapahi hāngai te 
taha1 (from opposite sides), ā, ka rīpekatia 
koutou e ahau ki runga i te kātua o te rākau 
nīkau (palm tree). Kātahi ka mōhiotia e 

1. Arā, ka tapahia te ringa matau me te waewae mauī –te ringa mauī me te waewae matau.

koutou, ko wai o tātou e kaha atu ana, ko 
wai e pūmau atu ana ki te whakawhiu. 

73. Ka kī rātou, ‘E kore rawa mātou 
e pai kē i a koe, ki (against) ngā Tohu 
mārama kua puta mai ki a mātou; e 
kore rānei mātou e pai kē i a koe ki te 
Atua, Nāna tātou i hanga. Nō reira, me 
whakahau i tāu e hiahia ana mō ngā mea 
nō tēnei ao anake. 

74.  ‘Tūturu, e whakapono nei mātou ki 
tō mātou Ariki, kia murua e Ia ō mātou 
hara, me ā mātou mahi mākutu i pēhia 
mātou e koe te whakamahi. He Pai Rawa 
a Allah, Pūmau Rawa atu hoki.’ 

75. He pono, ko ia e tae atu ana ki tōna 
Ariki hei tangata hara, ko Kehena (Hell) 
tōna kāinga. E kore ia e mate atu ki reira, 
e kore e ora mai rānei. 

76. Engari, ko ia e tae atu ana ki a Allah 
hei tāngata whakapono, he mea mahi i ngā 
mahi pai, mōna ngā tūranga tairangaranga 
rawa atu,

77. Me ngā Kāri pūmau tonu, kei raro 
ngā awa e rere ana. Ko noho rātou ki reira 
mō ake tonu atu. Pēnei hoki te utu mō te 
hunga e urutapu ana.

R. 4.

78. Ā, nā Mātou i whakakite kupu ki 
a Mohi, ka mea, ‘Kia whakawhitia Āku 
pononga (arā, i ngā Iharaira) ā te pō ki 
tāwāhi o te moana (across the sea ), me te 
aru atu i te ara maroke mō rātou. E kore ai 
koe e hopukia, e kore ai e mau i te wehi. 

79. Ā, ka whai atu (pursued) a Parao i 
a rātou tahi i āna mano (hosts); engari i 
taupokina rātou e te wai o te moana.

80. I whakakōtiti kē a Parao i tāna iwi, 
ina hoki, kīhai ia i ārahi tika i a rātou. 

81. ‘Koutou e ngā uri o Iharaira, nā 
Mātou koutou i whakaora i tō koutou 
hoariri, ā, nā Mātou i whakapūmau he 
kawenata ki a koutou i te taha matau (right 
side) o te Maunga. Ā, nā Mātou i tuku iho 
(sent down) ki runga i a koutou te Manā* 
me te Harawā* hei kai i te rangi. 

82. ‘Kainga ngā mea papai o tā Mātou i 
whakarato ai mā koutou, ā, kaua e takahi 
i te ture, kei (lest) tau iho Tāku riri nui 
ki runga ki a koutou. Tūturu, ka tipoko 
(perish) te tangata ki runga i a ia e tau iho 
ana Tāku riri. 

83. ‘Engari he nui Āku muru hara ki 
te tangata e ripenetā ana, e whakapono 
ana, he mahi pai āna, ā, e piri ana ia ki te 
ārahitanga.

84. ‘E Mohi, he aha i tere ai tāu haere 
atu i tō iwi?’

85. Ka kī ia, ‘I kitea e ahau, e tino 
whai atu nei rātou ki āku tikanga; heoi 
anō, kīhai i takoto i tētahi whakawhara 
(danger) i tōku ngaronga atu i a rātou. Ā, 
e tōku Ariki, i tere tāku taenga ki a Koe, 
tērā pea, ka whakaahuarekatia (pleased) 
ahau e Koe.’

86. Ka kī te Atua,  ‘Nā Mātou i 
whakamatautau (We tried) tō iwi, i a 
koe e ngaro ana (in your absence). Kua 
whakakotiti kētia rātou e Hāmiri.’

87. Heoi anō, ka hoki a Mohi ki tāna 
iwi e whakatakariri ana, e pōuri ana. Ā, 
ko tāna pātai, ‘E tāku iwi, kīhai rānei i 
whakaaria (promised) he kupu pai ki a 
koutou e tō koutou Ariki? I ngia (seem) 
rānei ki a koutou, i tino roa te wā mō 
te whakaritenga o taua kupu whakaari? 
Wāhi kē, i hiatia rānei e koutou, kia tau 
te riri o tō koutou Ariki ki a koutou, ā, 
i whakataka ai koutou ki tā koutou kī 
taurangi ki ahau?’ 

88. Ka kī rātou, ‘Kīhai mātou i 
whakataka ki tāku kī taurangi (promise) 
ki a koe i runga i tō mātou hiahia. Ki 
runga i a mātou i takoto te utunga (load) o 
ngā kahurangi koura (of gold ornaments) 
a te iwi. I whakatakotoria taua utunga e 
mātou, ā, i pēnātia e Hāmiri anō hoki.’ 

89. I muri mai i waihangatia (moulded) 
taua koura e Hāmiri hei kūao kau – e 
whakaputa ana i te tangi marahea ina 
pūhia. Ā, ka mea atu rātou ki te iwi, ‘Ko 
tēnei tō koutou atua, me te atua o Mohi i 
wareware i a ia.’

90. Kīhai rānei i kitea e rātou, kāore 
taua mea e whakaō ana ki a rātou, kāore 
e mana ana ki te tūkino i a rātou, ki te 
whakaputa painga mā rātou rānei?

R. 5.

91. He pono, kua meatia atu e Arona 
ki a rātou i mua atu, ‘E tāku iwi, kua 
whakamātautauria koutou (you have been 
tried) nā tēnei whakapakoko (by this idol). 
Tūturu, te Atua Atawhai tō koutou Ariki. 
Heoi anō, kia whakarongo ki ahau, ā, kia 
whakarongo ki tāku whakahau.’ 

92. Engari ka kī rātou, ‘E kore tā mātou 
koropiko ki tēnei whakapakoko e mutu, 
kia hoki rā anō mai a Mohi ki a mātou. 

93. Nō tāna hokinga mai, ka kī a Mohi, 
‘E Arona! I tāu kitenga mai, kua kōtiti kē 
rātou, nā te aha (what thing) i ārai atu ai 
i a koe,

94. ‘I tāu whakarongo ki ahau? I te 
whakatuturi rānei koe ki tāku whakahau?’

95. Ka kī a Arona, ‘E te tama-a-tōku-
whaea! kaua e mau ki tōku pāhau (do not 
hold my beard), ki ōku māhunga (hair of 
my head) rānei. E hopohopo nei ahau: 
ka meatia atu e koe: ‘Kua whakatūpuria 
e koe he wehenga ki waenganui i te iwi 
a Iharaira, ā, kāore koe i tatari (wait) mā 
tāku kupu.’

96. Ā, ‘E Hāmiri! He aha tāu takunga?

97. Ka kī a Hāmiri, ‘I kitea e ahau 
tētahi mea, kīhai i kitea e rātou. I mau 
ahau ki ētahi tikanga o te Karere a te 
Atua (some traditions of the Messenger of 
God). Engari i panaina e ahau taua mea 
anō hoki. I whakapaingia tēnei mahi e 
tōku hinengaro.’ 

98. Ka kī a Mohi, ‘Haere atu! Ā ngā rā 
katoa e ora ai koe (as long as you will live) 
me meatia atu e koe: ‘Kaua e pā mai ki 
ahau1 (touch me not)’. Ā, tērā tētahi kupu 
whakaari o te whiunga mōu, e kore rawa e 
taka. Titiro ki tō atua, ki tō whakapakoko e 
aronui ana koe me te whakangākau anō. Ka 
tahuna taua mea e mātou, ā, ka tītaritaria 
te pungarehu1 e mātou ki te moana. 

1. I taea kia tahuna te pou tarāwaho o te kāwhe.



480

UPOKO 20 Wāhanga  16 Tā Hā

99. ‘He pono, ko Allah anake tō koutou 
Atua; kāore he Atua i tua atu i a Ia. E 
rarawhi ana Tāna mātauranga ki ngā mea 
katoa.’

100. E kōrerotia pēnēitia ana te rongo 
(news) o ngā rā onamata ki a koe#; ā, kua 
hoatu e Mātou he Whakamaharatanga (te 
Kurānu Tapu nei) ki a koe.

101. Ko te tangata ka tahuri atu i tēnei, 
ka whakawahatia e ia he wahanga taimaha 
ā te Rā Aranga.

102. Ka roa tō rātou noho i raro i 
tērā āhuatanga; ā, ka riro kino pū taua 
wahanga ā te Rā Aranga,

103. Ā te Rā, e whakatangihia ai te 
tetere, ā, mā Mātou e hui ngātahiti te 
hunga hara whai karu kahurangi (having 
blue eyes). 

104. Ka mārū ā rātou kōrero ki a rātou 
anō ka mea, ‘I noho koutou mō te tekau 
rā noa iho’ - 

105. Kei te tino mōhio Mātou ki tā 
rātou e mea atu ai (will say) - ā, ka meatia 
atu e te tangata whai tikanga pai rawa, ‘I 
noho koutou mō te kotahi rā noa iho.’

R. 6.

106. Ā, kei te pātai atu rātou ki a koe 
mō ngā maunga. Me kī, ‘Mā Tōku Ariki 
e pākarukaru aua maunga, ā, Māna e 
whakamarara aua mea hei puehu. 

107. ‘Ā, Māna e whakarere tērā wāhi 
hei wāhi hahore, he mea paparite iho. 

108. E kore e kitea e koe he whārua i 
roto, he puke rānei.’ 

109. Ā taua rā, e aru atu ai rātou ki 
te Kaikaranga kāore āna nanakia; ā, ka 
mārū ngā reo katoa (all voices will be low/
subdued) e hōnore ana ki te Atua Atawhai. 
Ā, e kore e rongona e koe tētahi mea i tua 
atu i te pūoru mārū (subdued sound) o ngā 
tapuwae.

110. E kore tētahi  inoi  wawao 
(intercession) e whai hua mō tētahi 
tangata, i tua atu mō te tangata ka tukua 
e te Atua Atawhai, ā, ka āhuarekatia tāna 
inoi e Ia.

111. Kei te tino mōhio Ia ki ngā mea 
katoa i ā rātou aroaro, i ā rātou tua hoki; 
engari e kore e taea e rātou te rarawhi 
(encompass) aua mea i runga i tō rātou 
mātauranga.

112. Ā, ka tuohu ngā mata ki te Atua 
Mataora, te Kaitautoko o Tōna ake 
Whaiaro (the Self Supporter); ā, ka ngaro 
te tangata e waha ana i te wahanga o āna 
hē. 

113. Engari, ko te tangata e mahi pai 
ana, ā, ko ia te tangata whakapono, e kore 
ia e wehi ka takahia tōna tika (justice), ka 
hinga noa ia rānei. 

114. Pēnā nā, kua whakakitea (revealed) 
e Mātou te Kurānu ki te reo Arapi, te reo 
wahapū. Ā, kua whakamāramatia e Mātou 
ngā kupu whakatūpato i roto, kia wehi ai 
rātou ki te Atua, kia tīmatatia ai rānei tā 
rātou whakamaharatanga o te Atua..

115. He Runga Rawa a Allah, te Kingi 
Pono. Ā, e koe, kaua e tere i te kēhi o 
te Kurānu ki te whakatakitanga (recital) 
o te Kurānu, i mua mai i te tutukitanga 
(completion) o te whakakitenga o te 
Kurānu ki a koe. Engari, me inoi atu noa 
iho, ‘E tōku Ariki! kia whakarahia tōku 
mātauranga.’ 

116. Tūturu, kua whakapūmautia e 
Mātou he kawenata ki a Arama (Adam) 
i mua atu. Engari ka wareware ia ki taua 
kawenata. kāore i kitea e Mātou tāna tango 
mahara (any resolve) ki te whakatuturi 
(disobey). 

R. 7.

117. Ā, nō tā Mātou meatanga atu ki 
ngā anahera, ‘Kia ngohe katoa (submit 
yourslves) ki a Arama (Adam),’ ka ngohe 
atu rātou katoa, hāunga ia a Ipirihi. Ka 
whakakāhore ia.

118. Heoi anō, ka mea atu Mātou, ‘E 
Arama! He hoariri a Ipirihi ki a kōrua 
ko tāu wahine. Kia kaua ia e pana atu i 
a kōrua i te Kāri, ā, kei (lest) mau koe i 
te pōuri. 

119. ‘Ā, kua whakatakotoria mōu: e 
kore koe e matekai i roto, e kore koe e 
noho tahanga,

120. ‘E kore koe e matewai ki reira, 
ā, e kore koe e noho hōrakerake ki te rā’ 
(exposed to the sun).

121. Engari ka kōhimu (whisper) a 
Hātana i te whakaaro kino ki roto ki a ia, 
ka mea, ‘E Arama! Me whakaatu (show) 

rānei ahau ki a koe i te Rākau mau tonu 
(everlasting), me tētahi kingitanga e kore 
rawa e horo?’ 

122. Ā, i kainga e rāua te hua o te 
Rākau kua whakakāhoretia. Kātahi ka 
mārama tā rāua tahanga (arā, ngoikore 
mau tūturu) ki a rāua; ā, ka tīmata rāua 
te piri i ngā rau rākau (leaves) o te Kāri 
ki ō rāua tinana. Kua takahia e Arama te 
whakahau o tōna Ariki, heoi anō, i mau ia 
i te ora tūreikura (miserable).

123. I muri mai ka tahuri tōna Ariki 
ki a ia i runga i Tōna Atawhai, me te 
ārahi i a ia, me te kōwhiri i a ia mō Tōna 
manakohanga. 

124. Ka kī hoki te Atua, ‘Haere atu 
ngātahi kōrua i konei. He hoariri ētahi o 
koutou ki ētahi atu1. Ia taenga mai o Tāku 
ārahitanga ki a koutou, ko te tangata ka 
aru atu i Tāku ārahitanga e kore ia e kotiti 
kē, e kore e pōuri. 

125. ‘Ā, ko te tangata ka tahuri atu i 
Tāku Whakamaharatanga, ka kūiti tōna 
oranga, ā, ā te Rā Aranga mā Mātou ia e 
whakaara ake hei matapō.’ 

126. Ā, māna e mea mai, ‘E tōku 
Ariki, he aha Koe i whakaara ai i ahau hei 
matapō? I kite mai tonu ahau i mua atu.’

127. Ā, mā te Atua e mea atu, ‘Ka pēnā 
nā. I puta mai ā Mātou Tohu (Signs) ki a 
koe; engari ka wareware koe ki aua Tohu. 
Nō reira ā tēnei rā ka wareware Mātou ki 
a koe.’

1. The words, ‘ētahi o koutou’, and, ‘ki ētahi atu’ in the verse is a plural of more than two. Hence the verse 
shows that there were several persons including Adam and Eve who were told to migrate

128. Pēnā hoki tā Mātou whiu ki 
te tangata ringa tōtōā, ki a ia kāore i te 
whakapono ki ngā Tohu a tōna Ariki. Ka 
pākaha atu, pūmau atu hoki te whiu i te 
Ao o muri ake nei.

129. Kīhai rānei te ngaromanga o te 
maha o ngā whakatupuranga o mua atu 
i a rātou e tū ana hei ārahitanga mō te 
hunga e hāereere ana ki roto ki te whare 
o te hunga o mua atu? Tūturu, kei roto 
ngā Tohu mārama mō te hunga whai 
whakaaro.

R. 8.

130. Me i kore te kupu a tōu Ariki i 
whakapuakina noatia, ā, me i kore te wā 
i whakatakotoria, kua piri āianei tonu te 
whiu ki a rātou. 

131. Nō reira, kia manawanui ki tā 
rātou e mea atu ana; ā, kia whakakorōria 
i tōu Ariki mā te whakamoemiti ki a Ia, i 
mua mai i te whitinga o te rā, i mua mai 
i te tōnga hoki. Ā, kia whakakorōriatia Ia 
ā ētahi haora o te pō, me ngā pito o te ao. 
Pēnā, hei a koe te hari (happiness).

132. Ā, kauaka tāu titiro e tau ki tā 
Mātou i whakawhiwhi ki ētahi rōpū o 
rātou hei ahurei rangitahi (as a temporary 
splendour) i te ao nei, ki te whakamātautau 
(to try) i a rātou. He pai kē, e pūmau ana 
hoki te hōmaitanga a tōu Ariki,

133. Ā, kia whakahauhau ki tāu 
whānau (family) kia whakaritea (perform) 
Salāt e rātou, ā, kia pūmau rātou ki tēnei 
mahi. Kāore Mātou i te inoi kai ki a koe (I 
do not demand food from you). Ko Mātou 

tonu te Kaihoatu o te kai ki a koe; ā, mō 
te tangata tika anake e pai ana te tukunga 
iho. 

134. Ā, e ui atu ana rātou, ‘He aha Ia1 
e kore nei e mauri mai he Tohu (a Sign) 
mai i tōna Ariki?’ Me kī, ‘Kīhai rānei i 
puta mai ki a rātou he tohenga mārama 
kua tuhia i ngā Karaipiture (Scriptures) o 
mua atu?’ 

135. Mehemea i whakangaromia rātou 
e Mātou, i mua i te taenga mai o te Karere 
nei*, kua meatia atu e rātou, ‘E tō mātou 
Ariki, nā te aha Koe i kore ai e tono he 
Karere ki a mātou? Pēnā, kua aru atu 
mātou ki Āu whakahau, ā, kāore mātou 
kia whakahaurarotia, kia whakaititia?’ [* 
Te Karere Muhammad]

136. Me kī, ‘E tatari atu ana (await) 
tēnā o ngā tāngata, tēnā o ngā tāngata. Nō 
reira, kia tatari atu koutou hoki. Kātahi ka 
mōhiotia e koutou, ko wai te hunga o te 
ara tika, ā, e aru atu ana i te ārahitanga.

1. Te Poropiti Muhammad.

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

WĀHANGA 17

2. Kua tata kē te haora (hour) o te 
whakawā o ngā tāngata. Ahakoa rā e 
tahuri atu nei rātou me te mākūware anō.

3. Ia putanga mai o tētahi tohutohu 
hou ki a rātou, e whai taringa ana rātou e 
pukutākaro ana,

4. Kāhore rātou e ngākau-nui ana ki 
tēnei. E rūnanga puku ana te hunga mahi 
hē o rātou ki a rātou anō, ka mea, ‘Ehara 
ia1 i te tangata rite tonu ki a mātou? Ka 
whakaae rānei koutou ki tāna mākutu, 
ahakoa tō koutou kitenga?’ 

5. Ka whakahau te Atua ki te Poropiti, 
‘Kia mea atu, “Kei te tino mōhio tōku 
Ariki ki ngā mea katoa e kōrerotia ana i 
te rangi me te whenua. He Atua Rongo-i-
te-katoa Ia, he Whai Mātau nui rawa atu 
hoki.” 

6. Engari, e mea atu ana rātou, ‘Koina 
āna moemoea pōkaikaha noa iho; he kupu 
tipatipa rānei he mea tito e ia. He kaitito 
whiti (poet) hoki ia. Mauria mai e ia he 
Tohu mārama ki a mātou, rite tonu ki ngā 
Poropiti o mua atu i tonoa tahi i ngā Tohu.’

1. E pā ana tēnei ki te Poropiti Muhammadsa

Ngā Whiti 113

Al-ANbiyA’
(I Whakakitea tēnei Upoko i mua o te Hijrā)

7. Kāore tētahi taone i whakangaromia 
ai e Mātou i mua atu i a rātou ka whakapono 
mai. Ka whakapono rānei rātou?

8. Ā, nā Mātou i tono ngā tāne 
anake hei Karare i mua atu i a koe; ā, i 
Whakakite kupu Mātou ki a rātou. Kia 
pātaia atu tēnei ki ngā kaiwhakamahara 
o te Pukapuka, mehemea kāore koutou i 
te mōhio.

9. Ā, kīhai i hangā e Mātou ō rātou 
tinana kia kaua e kainga he kai e rātou. 
Waihoki, kāore kia ora mai rātou mō ake 
tonu atu.

10. I whakatutukia e Mātou ngā kupu i 
whakaaria e Mātou ki a rātou. Ā, nā Matou 
i whakaora rātou, me te hunga i paingia 
e Mātou, ā, nā Mātou i whakangaro te 
hunga mahi tutū.

11. Āianei, kua tukua iho e Mātou he 
Pukapuka ki a koutou; kei roto te kōrero 
mō tō koutou korōria, me te hiranga ake. 
E kore oti koutou e whai whakaaro?

R. 2.

12. Anō te maha o ngā taone mahi hē i 
urupatua e Mātou, ā, i muri mai i a rātou 
nā Mātou i whakatupu he iwi atu.

13. Nō tō rātou rongonga i te putanga 
mai o tā Mātou whiu, ka tīmata rātou te 
whati atu. 

14. Engari ka mea atu Mātou, ‘Kaua 
e whati atu! Hoki mai ki tō koutou 
tōnuitanga i te whakamanamana koutou i 
roto, hoki anō ki ō koutou whare, kia uiuia 
ai koutou!’

15. Ka kī rātou, ‘Auē, te mate mō 
mātou! I noho tonu tonu mātou hei hunga 
mahi hē.’

16. Kīhai ā rātou auētanga i mutu, ā tae 
noa i tāpāhia rātou e Mātou, ā, i meinga 
hei pungarehu. 

17. Ā, kīhai ngā rangi me te whenua, 
me ngā mea i waenganui i aua mea e 
rua, i hangā e Mātou e pukutākaro ana 
(playfully). 

18. Mehemea i hiatia e Mātou ki te rapu 
mai i tētahi runaruna Māku, kua meinga 
rā i roto i ngā mea kei a Mātou, mehemea 
i tango mahara Mātou.

19. Tūturu, e kōkiria ana e Mātou te 
Pono ki te parau, e mongamonga ai te 
parau ā tae noa ka kore kau taua mea. 
Āuē, te mate mō koutou, mō tā koutou 
titotanga o ngā mea tauhou mō te Ātua. 

20. Nāna ngā mea o ngā rangi me te 
whenua. Ā, ko rātou e pātata ana ki a Ia 
kāore i te whakatoatoa ki te koropiko ki a 
Ia, ā, kāore rātou i te ngenge;

21. E whakakorōria ana rātou ki a Allah 
i te pō, i te ao, ā, kāore i te whakaruhi. 

22. Kua tangohia rānei e rātou ngā atua 
i te whenua e whakaara ake ana i te hunga 
kua mate atu?

23. Mehemea i takoto ētahi atua i te 
whenua me te rangi i tua atu i a Allah, 
kua mōtītī rā hoki aua mea e rua. Tūturu, 
e wātea ana a Allah, te Ariki o te Torona, 
i tā rātou e tito ana Mōna.

24. E kore e taea kia uiuia Ia mō Āna 
mahi; engari ka uiuia rātou.

25. Kua tangohia rānei e rātou ētahi 
atua i tua atu i a Ia? Me kī, ‘Mauria mai 
ā koutou tohenga (argument) . Anei te 
Pukapuka mō rātou e takoto ana tahi i 
ahau, mō te hunga hoki o mua atu i ahau.’ 
Tūturu, kāore te nuinga o rātou e mōhio 
ana ki te pono, heoi anō e tahuri atu ana 
rātou. 

26. I tonoa e Mātou ngā Karere 
(Poropiti) i mua atu i a koe, ā nā Mātou i 
Whakakite kupu ki a ia, ka mea, ‘Kāore 
he Atua i tua atu i Ahau; nō reira kia 
koropiko ki Ahau anake’ 

27. Ā, ko tā rātou, ‘Kua tangohia e te 
Atua Atawhai he tama tāne Māna.’ Kāore! 
He Tapu Ia; ko aua mea Āna pononga 
hōnore noa iho. 

28. Kāore Āna pononga i te mea atui i 
tētahi kupu, i mua mai i tā te Atua; ā, e 
mahi ana i raro i Tāna whakahau anake. 

29. Kei te tino mōhio Ia ki ngā mea ki 
mua i a rātou, ki ngā mea hoki ki muri 
i a rātou; ā, kāore rātou i te whakapuaki 
i tētahi inoi wawao (intercede) mō tētahi 
tangata, hāunga ia mō te tangata ka 
whakaaetia e Ia, ā, e tāwiri ana rātou i te 
wewehi (awe) ki a Ia. 

30. Ā, ko tētahi o rātou e mea atu ai, ‘He 
atua ahau i tua atu i a Allah,’ ko Kehena 
(Hell) tā Mātou utu mōna. Pēnā hoki tā 
Mātou utu ki te hunga mahi hē.

R. 3.

31. Kāhore rānei te hunga whakahori 
e kite mai nei, i waiho ngā rangi me te 
whenua hei mea tūhono piri (as a close-
knit mass)? I muri mai nā Mātou i 
tīwherawhera taua mea tūhono piri1 Ā, nā 
Matou i hanga ngā mea ora, i roto i te wai. 
E kore oti rātou e whakapono mai? 

32. Ā, kua hangā e Mātou ngā maunga 
ū i runga i te whenua, kei ngarue (shake) te 
whenua tahi i ngā tāngata. Ā, kua hangā 
e Mātou ngā huarahi whānui i roto, kia 
arahina ai rātou.

33. Ā, nā Mātou i hanga te rangi hei 
tuanui, e tino marumaru ana. Ahakoa rā 
e tahuri atu ana rātou i ngā Tohu. 

34. Ā, Nāna nei i hanga te pō me te ao; 
waihoki te rā me te marama; e tere ana te 
katoa i runga i ngā āmionga (orbits).

35. Kīhai i whakawhiwhia e Mātou he 
ora pūmau tonu ki tētahi tangata i mua 
atu i a koe. Ki te mate atu koe, ka ora 
tonu rātou? 

36. Me mate atu ngā koiora katoa. E 
whakamātautau ana Mātou i a koutou 
nā te āhuatanga kino, me te āhuatanga 
pai; ā, ka whakahokia rawatia koutou ki 
a Mātou.

37. Ia wā e kite mai ana ngā tāngata 
whakahori i a koe, e hangarau ana rātou 
i a koe. Ko tā rātou, ‘Ko tēnei rānei te 
tangata, e kōrero ana i ngā kupu kino mō 
ō koutou atua?’ Engari, ko rātou ake te 

1. E pā ana tēnei ki te Ariā Pahū Nui, the Big Bang he mea hura i ēnei rā

hunga e whakahoe ana i te ingoa o te Atua 
Atawhai, e whakatoatoa ana.

38. Tūturu, he āhikihiki te āhuatanga o 
te tangata. Ka whakaatu rā hoki Ahau i 
Āku Tohu (Signs) ki a koutou; engari kaua 
e mea atu, kia teretia e Ahau.

39. Ā, ko tā rātou, ‘Āhea ka whakaritea 
te kupu whakaari,’kia mea atu, mehemea 
e pono ana koutou?’

40. Me i mātauria e te hunga whakahori 
te wā, e kore ai e taea e rātou te taupare 
atu i te Ahi mai i ō rātou mata, i ō rātou 
tuara rānei, ā, e kore rātou e āwhinatia!

41. Engari, ka tata tonu te putanga mai 
o te whiu ki a rātou, ā, ka pororaru rātou 
kia katoa. E kore e taea e rātou te ārai 
atu te whiu; ā, e kore e tukua he tānga 
manawa (respite) ki a rātou.

42. He pono, i tāwaitia ngā Karere i 
mua atu i a koe; engari i karapotitia te 
hunga i tāwai ai e te tino mea i tāwai ai 
rātou.

R. 4.

43. Me kī, ‘Ko wai e whakangungu i 
a koutou ā te pō, ā te ao hoki, i te Atua 
Atawhai?’ Kāore e tētahi. Ahakoa rā, e 
tahuri atu ana rātou i te whakamaharatanga 
o tō rātou Ariki.

44. He atua rānei ō rātou, ki te 
whakamarumaru i a koutou ki (against) a 
Mātou? Kāore e tāea e aua atua tapa noa 
te āwhina mai i a rātou ake; ā, kāore e 
taea e tētahi ki te noho hei hoa mō rātou 
ki a Mātou.

45. Tūturu, nā Mātou i whakarato 
ngā mea pai i tēnei ao, ki a rātou ki ō 
rātou mātua hoki, ā tae noa ka roa ā 
rātou rā. Kāore rānei rātou i te kite mai, e 
whakapotoa ana e Mātou ō rātou whenua 
mai i ngā pito? Ahakoa rā, ka toa mai 
rātou? 

46. Me kī: ‘E whakatupato nei ahau 
ki a koutou i runga i te Whakakitenga a 
Allah ki ahau’; Engari, kāore e taea e te 
hunga turi te rongo mai ki te karanga ina 
whakatūpatoria.

47. Ā, mena ka whakapā āhakoa i te hā 
noa iho o te whiu o tō koutou Ariki ki 
a rātou, ka tangi rātou, ka mea, ‘Auē, te 
mate mō mātou!I takoto tonu mātou hei 
hunga mahi hē.’

48. Ā te Rā Aranga mā Mātou e 
whakaputa ngā pauna (balances) o te tika 
(justice), ā, e kore tētahi e hēngia kia iti 
rawa. Ā, mehemea tērā tētahi mahi ahakoa 
kia rite ki te purapura-ā-Mātete (Mustard 
seed), mā Mātou e whakaputa rā. He nui 
hoki Mātou hei Kaiarotake o ngā mahi. 

49. He pono, nā Mātou i hoatu he 
mātauranga ki a Mohi me Arona, i taea 
ai e rāua te wehewehe i te pai, mai i te hē, 
he Raiti hoki, he Whakamaharatanga anō 
hoki mō te hunga tika,

50. Mō te hunga e wehi puku ana ki tō 
rātou Ariki, ā, e mataku ana ki te Haora 
o te Whakawā.

51. K o  t ē n e i  K u r ā n u  t e 
W hakamaharatanga k ī  tonu i  te 
manaakitanga, kua tukua iho e Mātou. Ka 
whakahoe rānei koutou ki tēnei?

R. 5.

52. I mua atu i tēnei, nā Mātou i hoatu 
he ārahitanga ki a Aperahama; i tino 
mōhio Mātou ki a ia.

53. Tērā tētahi wā, i pātai atu ai a 
Aperahama ki tōna matua me tāna iwi, ‘He 
aha ēnei whakapakoko e whakangākaua 
nei e koutou?’ 

54. Ka whakahoki rātou, ‘I kitea e 
mātou ō mātou mātua e koropiko ana ki 
ēnei mea.’

55. Ka kī a Aperahama, ‘Pēnā nā, e 
mārama ana tā koutou kotiti kētanga, tā ō 
koutou mātua hoki.’

56. Ka ui atu rātou, ‘Kua mauria mai 
rānei e koe he Pono ki a mātou; wāhi kē, 
kei te hangarau rānei koe noa iho?’

57. Ka kī a Aperahama, ‘Ehara! Ko tō 
koutou Ariki te Ariki o ngā rangi me te 
whenua; Nāna i hanga aua mea, ā, ko ahau 
tētahi o rātou e whakaatu ana ki tēnei.

58. ‘Ā, e oati nei ahau i runga i te ingoa 
o Allah, ka whakatakoto kaupapa ahau 
ki ō koutou whakapakoko i muri atu i tā 
koutou hokinga, e hurikōtua ana.’

59. Nō reira, nāna i pākarukaru aua 
whakapakoko, hāunga ia te rahi rawa o 
aua whakapakoko, kia hoki ai rātou ki 
taua mea. 

60. Nō tā rātou hokinga mai, ka 
pātai atu rātou, ‘Ko wai i mahi i tēnei 
mahi ki ō mātou atua? Ko ia rā hoki te 
kaiwhakahaere o te hē.’

61. Ka mea tētahi o rātou, ‘I rongo mai 
mātou ki tētahi taitama e whakapuaki ana 
i te kupu kino mō aua whakapakoko; ko 
Aperahama tōna ingoa.’

62. Ka kī rātou, Mauria mai ia ki te 
aroaro o ngā tāngata, kia tū ai rātou hei 
kaiwhakaatu.

63. Ā, ka pātai atu rātou ki a Aperahama, 
‘Ko koe rānei te tangata i mahi pēnā nā ki 
ō mātou atua?’

64. Ka kī ia, ‘Tūturu, kua mahia tēnei e 
tētahi. Anei te rahi rawa o aua atua. Pātai 
atu ki tētahi o aua atua, mehemea e taea 
ana e aua mea te kōrero atu.’

65. Kātahi rātou ka tāhuri ki a rātou 
anō, ā, ka mea, ‘He pono, ko mātou tonu 
te hunga mahi hē.’

66. Ā, i tuohu ō rātou upoko i te 
whakama. Engari i muri mai ka kī rātou 
ki ā Aperahama, ‘Kei te tino mōhio koe, 
kāore e taea e aua whakapakoko te kōrero 
atu.’

67. Kātahi ka mea atu a Aperahama, 
‘Kei te koropiko rānei koutou i tua atu i 
a Allah ki ngā mea kāore e taea ana ki te 
hoatu painga ki a koutou, ki te tūkino i a 
koutou rānei?

68. ‘Auē, ki a koutou! ki aua mea hoki, 
e koropiko nei koutou i tua atu i a Allah! 
E kore oti koutou e whakaaro?’

69. Kātahi ka oho ō rātou riri nui, ā, 
ka mea atu rātou , ‘Tahuna a Aperahama, 
ki te āwhina mai koutou i ō koutou atua, 
mehemea ka mahia i tētahi mea e koutou.’

70. Engari, ka whakahau te Atua Kaha 
Rawa, ‘E te ahi! kia makariri, ā, kia riro 
he rangimārie mō Aperahama!’

71. Kua hiatia e rātou he mahi kino 
mō Aperahama. Engari nā Mātou i 
whakamahi kia riro kino rawa atu tō rātou 
ake hinganga noatanga. 

72. Ā, nā Mātou i  whakaora a 
Aperahama raua ko Rota, ā, nā Mātou 
i kawe atu i a raua ki te whenua kua 
manaakitia e Mātou mō ngā iwi katoa.

73. Ā, nā Mātou i whakawhiwhi ki a ia 
a Ihaka hei tāna tama, rāua ko Hakopa 
hei mokopuna; ā, i meinga e Mātou rātou 
katoa he hunga tika.

74. Ā, nā Mātou rātou i whakatū hei 
kaiārahi, ā, i ārahi rātou i ngā tāngata e 
ai ki ā Mātou whakahau. Ā, nā Mātou i 
Whakakite kupu ki a rātou, kia mahi pai 
rātou, kia whakarite i te Salāt, ā, kia utu i 
te Zakāt. Ko rātou te hunga i koropiko ki 
a Mātou anake.

75. Waihoki, nā Mātou i whakawhiwhi 
he whakaaronui, me te mātauranga pai 
ki a Rota; ā, nā Mātou ia i whakaora i te 
taone i nōhia e te hunga mahi mōrikarika. 
He pono, i waiho rātou hei iwi kino, hei 
hunga hara.

76. Ā, nā Mātou i uwhi a Rota i raro i tō 
Mātou tohu tangata (Our mercy). Tūturu, 
i waiho a Rota hei tangata tika.

R. 6.

77. Kia mahara hoki ki a Noa i karanga 
atu ki a Mātou i mua atu. Ka whakaō 
Mātou ki tāna karanga, ā, ka whakaora i 
a Noa rātou ko āna whānau i te pōuri tino 
nui. 

78. Ā, nā Mātou ia i āwhina ki (against) 
te iwi i whakahorihori ki ā Mātou Tohu 
(Signs). He pono, i waiho rātou hei iwi 
kino nui. Heoi anō, nā Mātou i toromi 
rātou katoa. 

79. Kia mahara hoki ki a Rawiri rāua 
ko Horomona i whakatau take ai mō tētahi 
māra i kainga e ngā hipi o tētahi iwi i te 
pō; ā, i waiho a Allah hei Kaiwhakaatu o 
tā rāua whakaritenga. 

80. Nā Matou i whakamōhio te tikanga 
tūturu o taua take ki a Horomona; ā, nā 
Mātou i whakawhiwhi te whakaaronui me 
te mātauranga pai ki a rātou katoa. Ā, nā 
Mātou i whakamahi kia whakakorōria ngā 
maunga1 me ngā manu ki a Allah tahi i 
a Rawiri. E mahia ana enei mea katoa e 
Mātou ake. 

81. Waihoki, nā Matou i whakaako te 
hanganga o ngā koti-ā-rino mata (a coat 
of iron mesh) ki a Rawiri, mā koutou kia 
whakangungu ai koutou i ō koutou tinana 
ā tā koutou pakanga. Ka whakawhetai 
rānei koutou ki a Mātou? 

82. Ā, nā Mātou i pēhi te huripari 
mō Horomona, i pupuhi ai i raro i tāna 
whakahau ki te ritenga o te whenua kua 
whakapaingia (blessed) e Mātou. Ko 

1. Ko tēnei heii kupu whakarite anake

Mātou te Atua Whai Mātau ki ngā mea 
katoa. 

83. Ā, nā Mātou i whakamahi kia ruku 
(dive) ngā kairuku moana mōna; i mahi 
ētahi atu mahi hoki, ā, i tū Mātou hei tā 
rātou Kaitiaki. 

84. Kia mahara hoki ki a Hopa, nāna i 
karanga atu ki tōna Ariki, ka mea, ‘Kua 
pā ki ahau i te mamae tino nui; ko Koe te 
Atua Tohu, he nui atu hoki Tāu mahi Tohu 
i tā ngā tāngata tohu katoa.’ 

85. Nō reira, nā Mātou i whakarongo 
k i  t āna karanga ,  ā ,  nā Mātou i 
whakamatara atu tōna mamae. Ā, nā 
Mātou i whakawhiwhi he whānau ki a 
ia, me ētahi atu tāngata rite tonu, tahi 
i a rātou hei tā Mātou tohu tangata, ā, 
hei whakamaharatanga mō te hunga e 
koropiko ana. 

86. Kia mahara hoki ki a Ihimaera 
rātou ko Enoka, ko Dhul-Kifl (Ehekiera). 
I waiho te katoa hei hunga manawanui.

87. Nā Mātou rātou i uwhi i raro i tō 
Mātou tohu tangata. Tūturu, i riro rātou 
katoa hei hunga tika.

88. Ā, kia mahara ki te wā i haere atu 
ai a Dhun-Nūn (he tangata hī ika) i runga 
i te riri nui, me te whakaaro: e kore rawa 
ia e mau i a Mātou. Engari, nāna i inoi atu 
i roto i ngā pouri kerere, ka mea, ‘Kāore 
he Atua i tua atu i a Koe. He tapu Koe. I 
waiho ahau hei tangata mahi hē.’

89. Nō reira, nā Mātou i whakarongo ki 
tāna inoi, ā, nā Mātou i whakaora i a ia i 

te mamae nui. Pēnei hoki e whakaora ana 
Mātou ki te hunga whakapono. 

90. Ā, kia mahara a Hakaraia nāna 
i karanga atu ki tōna Ariki, ka mea, ‘E 
tōku Ariki, kia kaua ahau e whakreretia 
hei tangata urikore. Tūturu, ko Koe te Pai 
Rawa o ngā kaitango katoa o te mea tuku 
iho (inheritors).’

91. Nō reira, nā Mātou i whakarongo ki 
tāna inoi, ā, i whakawhiwhi ki a ia a Hoani, 
hei tāna tama, me te rongoā i tāna wahine 
i tāna pukupātanga. I te tauwhainga 
rātou ki a rātou anō, ki te mahi pai; ā, i te 
karanga atu ki a Mātou e tūmanako ana, 
e wehi ana hoki; i te māhaki hoki rātou 
ki a Mātou.

92. Ā, kia mahara ki te wahine (ki a 
Meri) i tino tiaki i tāna puhinga. Heoi anō, 
nā Mātou i whakahā tā Mātou kupu ki a 
ia, ā, nā Mātou i mea taua wahine me tāna 
tama he Tohu (Sign) mō ngā tāngata. 

93. Tūturu, koinei tō koutou hunga - te 
hunga kotahi, ā, ko Ahau tō koutou Ariki; 
nō reira, me koropiko ki Ahau anake.

94. Āianei e takoto ana rātou he mea 
wehe i waenganui i a rātou anō ki tā rātou 
take, engari ka whakahoki rātou katoa ki 
a Mātou.

R. 7.

95. Ko ia e mahi pai ana, ā, ko ia te 
tangata whakapono, e kore tāna whāinga 
e whakahāweatia. Ka tuhia rāpea e Mātou. 

96. He tikanga mau tonu mō ngā tāngata 
o tētahi te kāinga kua whakangaromia e 
Mātou: arā, e kore rawa rātou e hoki ki tā 
rātou kāinga. 

97. Ka pēnā nā, ahakoa te wetekanga 
(release) o ngā Koka me ngā Makoka, ā, 
ka tere tā rātou putanga mai i ngā wāhi 
tiketike katoa,

98. Ā, e tata ana te whakaritenga o te 
kupu pono kua whakaaria mai. Kātahi ka 
pōauau ngā kanohi o te hunga whakahori, 
ā, ka mea atu rātou, ‘Auē, te mate mō 
mātou! I te mākūware mātou ki te tukunga 
iho.Tūturu, i waiho tonu mātou hei hunga 
mahi hē!’ 

99. ‘He pono, ko koutou me ā koutou 
atua tapa noa i koropikoa e koutou i tua 
atu i a Allah, te kai mā Kehena; ka taka 
koutou katoa i roto.’

100. Mehemea i riro rātou hei atua, 
kua kore rātou kia tae ki taua āhuatanga; 
tūturu, ka takoto te katoa o rātou i roto.

101. Ka takoto ā rātou auētanga i roto, 
engari e kore e āhei i a rātou te rongo mai 
i te aha. 

102. Engari kē, ko rātou i whakaaria 
mai he kupu pai e Mātou, ka noho tino 
mamao rātou i taua wāhi.

103. E kore e rongona e rātou ahakoa 
te iti rawa o te wawara (murmur) o taua 
wāhi; ā, ka mutungakore tō rātou noho ki 
rō āhuatanga ka hiatia e ō rātou ngākau.

104. E kore tētahi mataku, ahakoa 
kaha rawa atu, e mea kia pōuri rātou. Ā, 
ka maha te tūtakitanga o ngā anahera ki a 
rātou, me te kī, ‘Koinei tonu tō koutou rā 
(day) i whakaaria ki a koutou,’

105. ‘Kia whakaaro ki te wā, e pōkaia 
ai e Mātou ngā rangi pērā i te pōkaitanga o 
te pukapuka he mea tuhituhi e ngā karaipi. 
Rite tonu ki tā Mātou oroko hanganga o 
tētahi mea, ka tukuruatia taua hanganga e 
Mātou. E here ana tēnei kupu whakaari ki 
a Mātou; ā, ka tino whakaritea (fulfilled) 
e Mātou.

106. Kua tuhia e Mātou ki roto ki 
te Pukapuka a Rawiri, i muri mai i te 
Whakahauhau: Ka whiwhi Āku pononga 
tika i te Whenua Tapu hei mea tuku iho.

107. He pono, kei roto i tēnei, tētahi 
kupu nui mō rātou e koropiko ana ki a 
Allah.

108. Ā, kua tonoa koe e Mātou hei 
ngākau tohu mō ngā uri tangata katoa.

109. Me kī, ‘Kua Whakakitea te kupu 
ki ahau: ‘Ko tō koutou Atua te Atua 
Kotahi. Ka ngohe katoa rānei koutou ki 
a Ia?’

110. Ā, ki te huri kōtua rātou, me kī, 
‘He taurite tāku whakatūpatoranga ki a 
koutou katoa; ā, kāore ahau i te mātau 
mai: e tata ana rānei te whakaritenga o te 
kupu kua whakaaria ki a koutou, e mamao 
ana rānei.

111. ‘He pono, kei te tino mōhio a 
Allah ki te kupu e kōrerotia nuitia ana, ki 
ngā mea hoki e huna atu ana koutou.

112. ‘Ā, kāore ahau i te mōhio: Tērā 
pea kotēnei hei whakamātautauranga mō 
koutou, hei painga rangitahi (temporary) 
mō koutou rānei.’

113. Ka mea atu hoki te Poropiti, ‘E 
tōku Ariki, kia whakarite take i runga i 
te pono. Āe rā, ko tō mātou Ariki te Ariki 
tino Atawhai, e inoia ana Tāna āwhina ki 
(against) ngā mea e titoa ana e rātou.’

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Koutou e ngā tāngata! Kia wehi ki 
tō koutou Ariki. He pono, ka tino nui te 
rū o te Haora kua whakaaria - 

3. Ā te rā e kitea ai taua mea e 
koutou, ka wareware ngā whaea katoa e 
whakangote ana ki ā rātou kōhungahunga, 
ka tahe (abort) ngā wāhine katoa e hapū 
ana, ā, ka kitea e koe ngā tāngata e 
haurangi ana, ahakoa kāore kia inumia 
e rātou he waipiro. Ka pākaha hoki te 
whiunga a Allah.

4. Ā, nō waenganui o ngā tāngata 
tērā anō ētahi, e tautotohe ana mō Allah, 
kāore he mātauranga; ā, e aru atu ana ingā 
hātana whakakeke (rebellious) katoa, 

5. Kua whakatakotoria, ko te tangata 
ka whakahoa i a ia, ka whakakotiti kē ia i 
taua tangata, me te ārahi i a ia ki te whiu-
ā-Ahi. 

6. E ngā tāngata! mehemea e rangirua 
ana koutou ki te Āranga ake (Resurrection) 
o ngā tāngata kua mate atu, kia whakaaro 
ki tā Mātou hanganga i a koutou i te 
puehu. Nō muri mai, nā Mātou koutou 
i hanga i te wai-tātea (sperm-drop), nō 
muri mai, i te tepetepe (from clot of 
blood), nō muri mai i te puku-ā-kikokiko 
(lump of flesh) – he wāhi o taua mea kua 

Ngā Whiti 79

Al-HAJJ
(I Whakakitea tēnei Upoko i muri o te Hijrā)

whakaāhuatia (formed), he wāhi kāore kia 
whakaāhuatia - kia whakamāramatia ai tā 
Mātou Kaha ki a koutou. E whakanōhia 
ana e Mātou te mea kua pai Matou ki roto 
ki te kōpū mō te wā ū. Ā muri ake nā, 
e whakaputaina ana koutou e Mātou hei 
piripoho (kōhungahunga). Ā, e whaka-
tupuria ana koutou e Mātou tae noa ki tā 
koutou pakeketanga. I muri mai ētahi o 
koutou e meinga ana kia mate atu he mate 
tikanga māori (normally), ā, tērā ētahi atu 
e whakaroatia ana ōna rā tae noa ki te wā 
kāore e mātauria ana e ia i te aha, he mea 
whiwhi ki te mātauranga nui i mua atu. 
Waihoki, e kitea ana e koe he whenua 
kua mate atu (kua maroke kia katoa). Ā 
tā Mātou whakahekenga o te wai e ora ana 
te whenua, e konaki ana, ā, e whakatupu 
ana i ngā otaota pai o ngā momo katoa.

7. E pēnā ana, nōtemea e Pono ana a 
Allah; ā, e whakaputaina ana e Ia he ora 
hou i roto i te mea kua mate atu, ā, e taea 
ana e Ia ngā mea katoa; 

8. Mōtemea hoki, ka puta mai te 
Haora; kāore he rangirua ki tēnei, ā, ka 
whakaarahia ake (resurrect) e Allah i ngā 
tāngata katoa e takoto ana ki roto ki ngā 
rua (grave)

9. Nō waenganui o ngā tāngata tērā 
anō tētahi, e tautotohe ana mō Allah, kāore 
he mātauranga, kāore āna ārahitanga, ā, 
kāore āna tētahi Pukapuka mārama, 

10. E tahuri atu ana tōna kaokao (side 
of the body) e whakatoatoa ana, ā, e 
whakakotititia ana e Ia ngā tāngata mai 
i te ara o Allah. Mōna te whakamā i te 
ao nei, ā, ā te Ra Aranga mā Mātou ia e 
whakawhiu ki te ahi.

11. Ka pēnā nā, mō ngā mahi kua mahia 
e ōu ringa i mua atu. Tūturu, kāore tā 
Allah he whakahaere hē ki Āna pononga.

R. 2.

12. Ā, nō waenganui o ngā tāngata 
tērā anō tētahi, e koropiko ana ki a 
Allah i runga i te pito noa iho o tōna 
whakapono. Ā, ki te puta mai he painga 
mōna, ka nā tōna ngākau. Engari ki te 
taka hewhakamātautauranga ki a ia, ka 
hoki ia ki tōna āhuatanga o mua atu. He 
hinganga noatanga tōna i te ao nei, i te Ao 
o muri ake nei hoki. He hinganga mārama 
hoki tēnā.

13. E inoi atu ana ia - i tua atu i a Allah 
- ki tētahi kāore e mana ana ki te tūkino 
i a ia, ki te whakaputa painga rānei. Ko 
tēnei hoki te kotiti kētanga nui rawa atu.

14. E karanga atu ana ia ki tētahi he 
nui atu tōna whakaputanga mai o te kino 
i tōna painga. Anō te kino o taua kaitiaki, 
anō te kino o taua hoa.

15. Ka whakatomokia rā hoki e te Atua 
i rātou e whakapono ana, e mahi pai ana 
hoki, ki roto ki ngā Kāri, e rere ana ngā 
awa i raro rā.

16. Ā, ko te tangata e pōhēhē ana: e 
kore a Allah e āwhina mai i Tāna Karere 
i te ao nei, me te Ao o muri ake nei, kia 
hangā e ia he ara ki te rangi - mena ka 
taea e ia - ā, kia haukotia e ia te āwhina 
a Allah, kia kitea: ka taea rānei e ia te 
tango i te āwhina a Allah e whakatakariri 
ana i a ia? 

17. Kua tukua iho e Mātou tēnei Kurānu 
hei kohinga o ngā Tohu mārama. Tūturu, 
e ārahi ai a Allah ki Tāna e pai ai. 

18. Ko rātou e whakapono ana (Arā, 
i ngā Muslims), me ngā Hūrai, me ngā 
Hāpiana, me ngā Karatiana, me ngā 
Magāiana, me ngā kaikoropiko ki ngā 
whakapakoko, mā Allah e whakarite take 
i waenganui i a rātou ā te Ra Aranga. 
Tūturu, he Kaiwhakaatu a Allah ki ngā 
mea katoa.

19. Kīhai rānei i kitea e koe, e ngohe 
katoa ana ngā mea o ngā rangi me te 
whenua ki a Allah; arā, te rā, me te 
marama, me ngā whetū, me ngā maunga, 
me ngā rākau, me ngā kararehe, me te 
tokomaha o ngā uri tangata? Engari, ka 
tika mō te tokomaha kia whiua rātou; ā, ko 
te tangata e whakahaurarotia ana e Allah 
kāore e taea e tētahi te whakahōnore i a 
ia. Tūturu, e mahia ana e Allah te mea e 
paingia ana e ia.

20. Koinā e rua ngā rōpū tautotohe, e 
totohe ana mō tō rātou Ariki. Ka tapahia 
ngā kākahu-ā-ahi mō ērā o rātou e 
whakahori ana ki te Ariki; ā, ka ringihia 
te wai e koropupū ana (boiling) ki runga 
i ō rātou upoko;

21. E rewa ai ō rātou kōpū me ngā kiri.

22. Ā, mō rātou ngā hama-ā-rino ki te 
whakawhiu i a rātou.

23. Ia wā, ka whakatau (attempt) rātou 
ki te puta mai nō tō rātou mamae, ka 
whakahokia rātou. Ka meatia atu, ‘Whiua 
koutou ki te ngiha!’ 

R. 3.

24. Engari mā Allah e whakatomo ngā 
tāngata e whakapono ana, ā, e mahi pai 
ana ki roto ki ngā Kāri, kei rāro ngā awa e 
rere ana. Ka rākaitia rātou ki ngā kōmore-
ā-koura, me ngā peara (pearl), me ngā 
kākahu-ā-hīraka (silk).

25. Ka arahina rātou ki te kōrero 
horomata; ā, ka arahina ki te ara o te Atua 
Whai Whakamoemiti. 

26. Engari, ko rātou e whakahori ana, 
ā, e ārai atu ana i ngā tāngata i te ara 
o Allah, i te Masjid-il-harām1 - he mea 
hanga e Mātou mō ngā uri tāngata katoa, 
ōrite hoki mō te hunga whenua, me ngā 
manuhiri nō te koraha; ā, ko te tangata ka 
whakatau ki te whakapeka i te tikanga o 
taua wāhi i runga i te hē - mā Mātou rātou 
e whiu ki te whiu pākaha. 

R. 4.

27. Kia mahara ki te wā nā Mātou i 
whakarite te papanga (site) o te Whare 
matua ō Allah ki a Aperahama, ka mea, 
‘Kaua e koropiko ki tētahi mea hei hoa 
atua ki Ahau, ā, kia meinga tino mā 
(very clean) taua Whare mō te hunga e 
āmikumiku ana (make circuits round) i te 
Whare, mō ērā anō hoki e tū ana, e tuohu 
ana, e tukupapa ana, i a rātou e whakarite 
ana i te Salāt ki a Allah ki reira. 

28. ‘Ā, kia pānuitia e koe te whakaritenga 
o te Hajj ki ngā tāngata. Ka tae rātou ki 
a koe mā raro, e eke ana hoki ki runga i 
ngā kāmera (camels) he mea hekeheke ngā 

1. Te Whare Matua o Allah i Mekā, Arapia.

tinana i te haerenga roa, mai i ngā ara 
tawhiti, he mea whakahōhonu (deepened) 
i te maha haerenga, 

29. ‘Kia kitea e rātou ngā painga mā 
rātou, ā, kia whakahuatia e rātou te ingoa 
o Allah a ngā rā rongonui (in well-known 
days) ki runga i ngā kararehe kua hangā 
e Allah mā rātou. Kainga e koutou te 
kikokiko o aua kararehe, whāngaia hoki 
ki te hunga e hapa ana, e rawakore ana. 

30. ‘Ā, kia whakatutukia e rātou te 
mahi-ā-horoinga; whakaritea hoki te kupu 
kua oatitia e rātou. Ā muri ake nā, kia 
āmikumiku (make circuits round) rātou i 
te Whare Onamata o Allah.’ 

31. Koina te whakahau a Allah. Ā, ko te 
tangata ka whakahōnore i ngā mea Tapu 
a Allah, ka pai mōna i te aroaro o tōna 
Ariki. E tika ana ngā kararehe hei kai mā 
koutou, i tua atu i ērā kua whakahuatia 
ki a koutou1. Parea atu e koutou ngā mea 
mōrikarika o ngā whakapakoko. Parea atu 
hoki e koutou te whaikōrero parau; 

32. E aro tonu ana ki a Allah, e papare 
ana i te whakatūranga o ngā atua kē 
tahi i a Ia. Ā, ko te tangata ka whakatū 
i tētahi mea hei hoa atua ki a Ia e horo 
ana metemea nei i te wāhi tiketike, ā, e 
kapohia ana ia e ngā manu, e pūhia ana 
rānei e te hau, ki te wāhi mamao.

33. E pēnā ana. Ā, ko te tangata e 
hōnore ana ki ngā Mea Tapu a Allah, e 
whakatū ana i te tika o tōna ngākau.

1. Kia kitea hoki te Upoko 5:4

34. Kei roto i te patunga tapu tērā 
ētahi painga mā koutou, mō te wā kua 
whakatakotoria. Ā, ko te wāhi o tā koutou 
mahinga i te whakahere (sacrifice) tapu te 
Whare Onamata o Allah.

R. 5.

35. Kua whakatakotoria e Mātou he 
tikanga mō te patunga tapu ki ia iwi, ki 
ia iwi, kia whakahuatia e rātou te ingoa 
o Allah ki runga i ngā kararehe waewae 
whā, kua whakaratoa e Ia mā rātou. 
Tūturu, ko tō koutou Atua te Atua Kotahi; 
nō reira, me ngohe katoa ki a Ia; ā, kia 
pānuitia e koe te rongo pai ki te hunga 
hūmārire, 

36. Ki a rātou, e wewehi ana ō rātou 
ngākau ina whakahuatia te ingoa o Allah. 
E manawanui ana rātou ina pā mai he 
aituā ki a rātou. E whakarite ana i te Salāt, 
ā, e whakamahia ana e rātou tā Mātou i 
hoatu ai ki a rātou. 

37. Ā, nō waenganui o ngā Mea Tapu 
a Allah kua whakaritea e Mātou ngā 
kamera (camels) mō te patunga tapu. Kei 
roto maha ngā painga mā koutou. Nō 
reira kia whakararangitia aua kamera 
e koutou, ā, kia whakahuatia te ingoa o 
Allah ina patua iho e koutou. Ā, nō muri 
iho i te hinganga o te kaokao (sides) o taua 
kamera ki te whenua, kainga te kikokiko 
e koutou, whāngaia hoki ki ngā rawakore 
e manawanui ana, ki ngā tāngata e mātiro 
ana hoki. Pēnā nā kua whakatakaina 
(subjected) aua mea mā koutou, kia 
whakawhetai ai koutou.

38. Kāore te kikokiko, me te toto 
o aua patunga tapu e tae ana ki a 
Allah. Engari e tae ana ki a ia te tika 
(righteousness) o tā koutou mahi. Kua 
kōwheria e Ia aua mea mā koutou, kia 
whakakorōria ai koutou i a Allah mō Tāna 
ārahi tika i a koutou. Ā, kia pānuitia e koe 
te rongo pai ki te hunga mahi pai.

39. Tūturu, e whakangungu ana a Allah 
i te hunga whakapono, ā, kāore a Allah i 
te aroha mai ki te hunga tinihanga kāore i 
te whakawhetai.

R. 6.

40. Kua whakaaetia e Allah kia mau 
patu ērā tāngata whakapono kua pēhia ki 
te whawhai e ngā hoariri - ina hoki kua 
hēngia rātou. He Whai Mana hoki a Allah 
ki te āwhina mai i a rātou - 

41. I ērā tāngata kua panaina i ō rātou 
whare, nōtemea i mea atu noa iho rātou, 
‘Ko Allah tō mātou Ariki.’ Me i kore a 
Allah e ārai atu ētahi e ētahi atu, kua 
pākarutia ngā whare-ā-moke (cloisters of 
monks), me ngā Whare karakia (hāhi), 
me ngā Hinakoha (Jewish synagogues), 
me ngā mahite (mosques of Muslims) e 
whakanuia ana te ingoa o Allah i roto. Me 
tino āwhina a Allah i te hunga e āwhina 
ana i a Allah. Tūturu, he Kaha Rawa a 
Allah Whai Mana nui rawa atu - 

42. K o  r ā t o u  t e  h u n g a ,  i n a 
whakapūmautia e Mātou i te whenua, ka 
whakarite i te Salāt, ka utu i te Zakāt, ka 
whakahauhau i te mahi pai ki ngā tāngata, 
ā, ka whakakāhore i te mahi kino ki a 
rātou. Tūturu, kei a Allah te tukunga iho 
o ngā take katoa.

43. Ā, ki te whakapae rātou i a koe ki 
te parau (falsehood), kua whakapaetia 
anō hoki te iwi a Noa, me te iwi a Aate, 
me te iwi ā Tamūtu o te parau ki ō rātou 
Poropiti , 

44. I pēnatia e te iwi a Aperahama, me 
te iwi a Rota,

45. I whakapae hoki te hunga whenua 
o Miriana ki tō rātou Poropiti. I 
whakapaetia a Mohi anō hoki. Engari nā 
Mātou i hoatu he tānga manawa (a respite) 
ki te hunga whakahori. Nō muri iho, i 
herepūtia (seized) rātou e Ahau. Anō te 
whakamataku o Tāku whakarere kētanga 
o te āhuatanga i whakamahia e Mātou! 

46. Anō te maha o ngā tāone i turakina 
(destroyed) e Mātou, i a rātou e mahi hē 
ana! Āianei e kitea ana ngā whare o aua 
tāone he mea turaki ki runga i ngā tuanui 
(fallen on te roofs). Waihoki, anō te maha 
o ngā poka wai kua mimiti, me te maha 
o ngā pā whakahirahira (castles) kua 
pākarutia! 

47. Kīhai rānei rātou i tāwhai (traverse) 
i te whenua, whai ngākau ai (to have heart) 
ki te whakaaro mai, ki te whai taringa 
rānei ki te rongo mai? Ehara tēnei i te 
kanohi e matapō ana, ko te ngākau tēnei 
e matapō ana. 

48. He tono (demand) tā rātou kia 
teretia e koe te whakawhiunga. Engari 
kāore rawa e taka ana a Allah ki Tāna 
kupu whakaari. Ā, ko te rā (day) kotahi o 
Tōu Ariki i ētahi wā e rite ana ki kotahi 
mano ngā rau o tā koutou tatauranga. 

49. Ā, anō te maha o ngā kāinga i tukua 
he tānga manawa (respite) e Mātou; engari 
i whakahaere hē rātou. Nō reira i mau te 
kāinga i a Mātou, ā, ki Ahau te hokinga. 

R. 7.

50. Me kī, ‘Koutou e ngā tāngata! 
He Kaiwhakatūpato mārama ahau ki a 
koutou.’

51. Ko rātou e whakapono ana, ā, e 
mahi pai ana, mō rātou te murunga hara, 
me te whakaratonga whai hōnore nui.

52. Engari ko rātou e whakapau kaha 
ana ki te taupare i ā Mātou Tohu (Signs), 
ko rātou te hunga mō te Ahi.

53. Ia wā i whakatakotoria tētahi 
kaupapa e ngā Karere, me ngā Poropiti o 
mua atu i a koe, i kinakitia (mix) e Hātana 
ētahi o āna taunahua (obstacle) i roto. 
Engari e tangohia ana e Allah te taunahua 
a Hātana. Ā muri ake nā e whakapūmautia 
ana e Allah Āna Tohu. He Whai Mātau nui 
rawa atu a Allah, he Whai whakaaronui 
hoki.

54. E tukua ana tēnā e Ia ,  k ia 
waiho te kinakitanga o Hātana hei 
whakamatautauranga (a trial) mō ērā 
tāngata he mate kei roto i ō rātou ngākau, 
ā, kua pakeke ō rātou ngākau - He pono, 
he nui te wehenga o te hunga mahi hē. 

55. Ā, kia mōhiotia e the hunga kua 
whakawhiwhia te mātauranga, e Pono ana 
tēnā mai i tōu Ariki, kia whakapono ai 
rātou ki taua mea, ā, kia māhaki ō rātou 
ngākau ki a Ia. He pono, e ārahi ana a 

Allah ki a rātou e whakapono ana, ki te 
ara tika.

56. Ā, ko rātou e whakahori ana, e kore 
tō rātou rangirua e mutu, ā tae ohotata ana 
te Houra ki runga i a rātou, ā tae noa rānei 
te whiu o te rā orotā. 

57. Nā Allah motuhake te rangatiratanga 
ā taua rā. Māna e whakarite take ki 
waenganui i a rātou. Nō reira ko rātou 
e whakapono ana, ā, e mahi pai ana ka 
pūmau ki rō Kāri Whakahari. 

58. Engari ko rātou e whakahori ana, ā, 
e whakakāhore ana ki ā Mātou Tohu, ka 
whiua rātou ki te whiu whakamōraro.

R. 8.

59. Ko rātou e heke atu ana i ō rātou 
kāinga mō te take o Allah, ā, e whakamatea 
ana, e mate atu ana rānei, mā Allah e 
whakarato mā rātou he whakaratonga tino 
pai. Tūturu, ko Allah te pai rawa atu o ngā 
kaiwhakarato katoa

60. He pono, Māna rātou e whakatomo 
ki roto ki te wāhi ka tino āhuarekatia e 
rātou. E Mātau ana a Allah ki ngā mea 
katoa, he Atua Hūmārika Ia anō hoki.

61. Ka pēnā nā. Ā, ko te tangata e rautipu 
ana mā te ōrite o te whakamamaetanga ki 
a ia, ā, ā muri ake nā e takahia ana āna 
mana, ka āwhina a Allah i a ia. Ko Allah 
te Kaimuru hara, me te Kaiukoi o ngā hē.

62. Ka pēnā nā. E whakauru ana a Allah 
i te pō ki roto ki te ao, ā, e whakauru ana i 
te ao ki roto ki te pō. He Atua Rongo-i-te-



Wāhanga  17 UPOKO 22AL-HAJJ

513

katoa a Allah, he koi hoki Tāna kitenga i 
ngā mea katoa.

63. E pēnā ana, mōtemea e Pono ana a 
Allah, ā, ko te mea e karangatia atu ana 
e rātou hei atua i tua atu i a Allah, ko te 
parau noa iho tērā. He Tairangaranga te 
tūranga o Allah, he Rahi Rawa hoki Ia.

64. Kāore rānei koe i kite mai: e 
uaina ana e Allah te wai mai i te rangi, 
e matomato ai te whenua? He Māheahea 
(Subtle) a Allah, he Matatau (Aware) hoki 
ki ngā mea katoa.

65. Nāna ngā mea katoa i ngā rangi me 
te whenua. He pono, he Tū Motuhake a 
Allah, he Whai Whakamoemiti hoki Ia.

R. 9.

66. Kāore rānei i kitea e koe: kua 
pēhia (subjected) e Allah ngā mea katoa 
o te whenua mā koutou, me ngā kaipuke 
e tere ana ki runga i te moana nā Tāna 
whakahau? E tiakina ana e Ia kei taka iho 
ngā wāhi o te rangi ki runga i te whenua, 
hāunga ia nā Tāna tukunga1. He pono, he 
Tino Ngāwari a Allah ki ngā tāngata, he 
Atua Tohu hoki Ia mō ake tonu atu. 

67. Nāna nei i hoatu ora ki a koutou; ā 
muri ake nā, Māna koutou e whakamate, 
ā, Māna e hoatu he ora hou ki a koutou. 
Tūturu, he tino nui te whakawhetaikore o 
te tangata.

68. Kua whakatakotoria e Mātou he 
tikanga mō te patunga tapu, mō ia iwi, mō 
ia iwi. Nō reira, kia kaua rātou e totohe ki 

1. E pā ana tēnei tukunga ki ngā mateorites e rērere ana i runga ake i te hau takiwā

a koe mō tēnei take. Ā, e te Poropit, kia 
karanga i ngā tāngata ki tōu Ariki. He 
pono, e aru atu ana koe i te ara tika.

69. Mehemea e totohe ana rātou ki a 
koe. Me kī, ‘Kei te tino mōhio a Allah ki 
tā koutou e mahi ana; 

70. ‘Ā te Rā Aranga ka whakatau a 
Allah ki waenganui i ā koutou, ki ngā mea 
i te rerekē koutou.’

71. Kāore rānei koe i te mōhio: kei te 
tino mōhio a Allah ki ngā mea katoa o te 
rangi me te whenua? Tūturu, kua rekoatia 
te katoa i te Pukapuka; ā, e ngāwari ana 
tēnā ki a Allah.

72. Ā, e koropiko ana rātou - i tua atu i 
a Allah - ki ngā mea kāore i hoatu tētahi 
tohenga (argument) ki a rātou, ā, kāore ā 
rātou mātauranga ki tēnei. Tūturu, kāore 
he kaiāwhina mō te hunga mahi hē.

73. Ā, ina pānuitia atu ā Mātou Whiti 
(verses) mārama ki a rātou, ka kitea 
e koe te mata o te hunga whakahori e 
whakakāhore ana. E tata ana rātou te huaki 
(assault) i te kaipānui o ā Mātou Whiti i 
tō rātou aroaro. Me kī, ‘Me whakamōhio 
rānei ahau ki a koutou mō te mea kino iho 
i tēnei? Ko te Ahi tēnei he mea whakaari 
e Allah ki te hunga whakahori. He kino 
hoki taua whakamutunga!

R. 10.

74. Koutou e ngā tāngata! E kōrerotia 
ana konei he kupu whakarite. Nō reira, 
kia whai taringa ki tēnei. Ko rātou e 
karangatia ana e koutou hei atua i tua atu 



Wāhanga  17 UPOKO 22AL-HAJJ

515

i a Allah, kāore e mana ana ki te hanga 
i tētahi ngaro (fly), ahakoa huihui mai te 
katoa ki tēnei mahi. Ā, ki te kapohia atu 
tētahi o ā rātou mea e te ngaro, e kore 
e taea e rātou te tiki atu (retrieve). Anō 
te ingoikore o te kairapu, o rātou hoki e 
rapua ana!

75. Kāore rātou i te whakahōnore i 
a Allah kia rite ki te hōnore e tika ana 
Mōna. Tūturu, he Kaha Rawa a Allah, he 
Whai Mana nui rawa atu hoki.

76. E kōwhiria ana e Allah ngā Karere 
i roto i ngā anahera, i roto i ngā tāngata 
hoki. He Atua Rongo-i-te-katoa a Allah, ā, 
e kite ana Ia ki ngā mea katoa. 

77. E mōhio ana Ia ki ngā mea kei mua 
o rātou, ki ngā mea hoki kei tua o rātou, ā, 
ki a Allah ka hokia ngā take katoa.

78. Koutou e whakapono ana! kia tuoho 
atu, kia tāpapa atu, kia koropiko ki tōu 
Ariki, kia mahi pai hoki, kia whiwhi ai 
koutou i te angitu.

79. Kia nui tā koutou takakawe (strive 
hard) i runga i te ara o Allah mā te 
takakawe ka tika Mōna. Nāna koutou i 
kōwhiri; ā, kīhai Ia i whakanoho tētahi 
uakaha mō koutou i tō koutou whakapono. 
Kia whai koutou ki te Whakapono o 
Aperahama, tō koutou tipuna. Nā Allah 
koutou i whakaingoa, ko ‘Muslim’ i 
mua atu i tēnei Kurānu hoki, kia waiho 
tēnei Karere1 a Allah hei kaiwhakaatu 
ki a koutou, ā, kia waiho koutou hei 
kaiwhakaatu ki ngā uri tangata. Nō reira, 

1. E pā ana tēnei ki te Poropiti Muhammadsa

kia whakaritea e koutou te Salāt, kia utua 
te Zakāt, ā, kia whakatāmau (hold fast) ki 
a Allah. Ko Ia tō koutou Ariki - he Ariki 
tino pai, tino pai hoki hei Kaiāwhina. 



Wāhanga  18 UPOKO 23

517

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

WĀHANGA 18

2. Tūturu, e pā ana te angitu ki te 
hunga whakapono,

3. Ki a rātou e māhaki ana ā tā rātou 
Salāt,

4. Ā, e papare ana i ngā mea parau 
noa,

5. E hihiko ana ki tā rātou utunga i te 
Zakāt, 

6. E tiaki ana i ō rātou taihemahema 
(private parts) -

7. – I tua atu i ā rātou wāhine, i ā rātou 
wāhine taurekareka rānei, e noho ana i 
raro i tō rātou mana1. E kore ai rātou e 
whakapaea. 

8. Engari ko rātou e rapu mai ana 
i tētahi ara i tua atu i tēnei, ko rātou te 
hunga hara -

9. E angitu anō ana rātou e tūpato ana 
ki ngā Tiaki (Trust) kei a rātou, ki ā rātou 
kawenata hoki, 

1. Kia kitea te Āpiti tuhinga i raro i te Upoko 4:4, mō te whakamāramatanga. 
Kāore tēnei āhuatanga e pūmau ana i ēnei rā.

Ngā Whiti 119

Al-Mu’MiNūN
(I  whakakitea tēnei Upoko i mua o te Hijrā)

10. Ā, e tino tika ana, kei (lest) tahatia 
e rātou i te Salāt.

11. Ko rātou rā ngā kaituku iho 
(inheritors), 

12. O Pararaiha. Ka noho rātou ki reira 
mō ake tonu atu.

13. He pono, nā Mātou i hanga te tangata 
i te tīmatatanga mai i te iho (essence) o te 
oneuku-mākū.

14. I muri iho, nā Mātou ia i hanga 
i te kōpata-ā-tātea (drop of sperm) he 
mea whakanoho ki rō wāhi whakaruru 
(sheltered) o te kōpū.

15. Ā, nā Mātou i whakatipu te kōpata 
tātea hei poketoto (clot of blood). Nō muri 
iho nā Mātou i whakatupu taua poketoto 
hei puku-ā-kikokiko. Nō muri iho nā 
Mātou i whakatupu te puku-ā-kikokiko 
ki te wheua (bone), ā, nā Mātou i kōpaki 
(enfolded) te wheua ki te kikokiko. Ā, nā 
Mātou ia i whakaputa hei hanganga hou. 
Kia whakapaingia a Allah te Pai Rawa o 
ngā kaihanga katoa. 

16. Ā muri ake nā, me tino mate atu 
koutou,

17. Ā, ā te Rā Aranga ka whakaarahia 
ake koutou. 

18. Kua hangā e Mātou e whitu ngā 
rangi ki runga i a koutou; ā, kāore Mātou 
e whakahapa ana ki tā Mātou hanganga. 

19. Nā Mātou i te whakaheke wai i te 
rangi e ai ki te mēhua ū; ā, nā Mātou i 

whakamahi kia mimitia taua wai e te 
whenua. Ā, e mana ana Mātou ki te tango 
(take away) taua wai, e ai ki tā Mātou 
mehua.

20. Ā, nā Mātou i whakatupu mā koutou 
ngā māra tēiti (date palm) me ngā māra 
karepe (grapes). Kei roto maha ngā hua 
mā koutou, ā, i roto i aua mea e kainga 
ana e koutou; 

21. Tērā anō tētahi rākau, e tupu 
ake ana i runga i te Maunga Hīnai. E 
whakaputa ana taua rākau i te hinu (oil), 
me te wairanu (sauce) – mō te hunga e 
kai ana. 

22. Waihoki, kei roto i ngā kararehe-
momo-kau (cattle) tērā tētahi tauira mō 
koutou. E whakaputaina ana e Mātou te 
waiū mā koutou i roto i ngā kōpū o aua 
mea. Kei roto maha ngā painga mā koutou, 
e kainga ana e koutou te kikokiko hoki; 

23. E ekengia ana koutou i runga i ngā 
kararehe, i runga i ngā kaipuke hoki.

R. 2.

24. Ā, nā Mātou i tono a Noa hei 
Poropiti ki tāna iwi. Ka mea atu ia, ‘E 
tāku iwi, kia koropiko ki a Allah; kāore 
he Atua mō koutou i tua atu i a Ia. E kore 
oti koutou e mau ki te tika?’ 

25. Engari, ka mea atu ngā rangatira 
whakahori o tāna iwi, ‘He tangata noa iho 
a Noa rite tonu ki a koutou, me te rapu 
mai i te hiranga (superiority) ki runga i a 
koutou. Mehemea i paingia ia e Allah, kua 
tonoa e Ia ngā anahera tahi i a ia. Kāore i 

rongona e mātou tētahi mea pēnā tā Noa, 
mai i ō mātou tīpuna.

26. ‘He tāne noa iho ia kua pōrangitia. 
Nō reira, kia tatari atu koutou mōna, mō 
tētahi wā.’

27. Ka kī a Noa, ‘E tōku Ariki, kia 
āwhina mai i ahau. E whakahorihori ana 
rātou ki ahau.’

28. Heoi anō, nā Mātou i Whakakite 
kupu ki a Noa, ka mea, ‘Kia hangā e koe 
he Āka (Ark) i te aroaro o tō Mātou kanohi, 
rite tonu ki tā Mātou Whakakitenga ki a 
koe. Ā, ina puta mai tā Mātou whakahau, 
ā, kua pākaru mai he puna wai i roto i 
te whenua, kia whakauru, e rua tōpū o ia 
hanganga – ngā toa me ngā uwha ki roto 
ki te Āka - me āu whanaunga, i tua atu i 
ērā o rātou kua whakakāoretia e Ahau. Ā, 
kaua e mea atu ki Ahau mō te hunga mahi 
hē; he pono, ka toromi rātou katoa.

29. ‘Ā, i tāu noho tūturu ki rō Āka me ā 
koutou tāngata, kia mihi atu, ‘Ki a Allah 
ngā whakamoemiti katoa; Nāna nei i 
whakaora mātau i te iwi mahi hē.’ 

30. ‘Ā, kia inoi atu: E tōku Ariki! 
whakamahia kia whakaū mātou ki uta, i 
runga i te ūnga tino pai. Ko Koe hoki te 
Pai Rawa o ngā kaiwhakaū ki uta.’

31. Tūturu, kei roto ngā Tohu. He pono, 
nā Mātou i whakamātautau ngā tāngata 
o Noa.

32. Ā, i muri mai i a rātou, nā Mātou 
i whakatupu tētahi atu whakatupuranga,

33. Ā, nā Mātou i whakatū he Karere 
mō rātou i roto i a rātou anō, ā, ka kī te 
Karere, ‘Kia koropiko koutou ki a Allah; 
kāore he Atua mō koutou i tua atu i a Ia. 
E kore koutou e wehi ki te Atua?’

R. 3.

34. Ā, ka mea atu ngā rangatira 
whakahori o te iwi a Noa i whakahori ki 
tō rātou tūtakitanga i te Ao o muri ake nei 
- ā, kua hoatu e Mātou he tōnuitanga ki a 
rātou i te ao nei - ‘Ko tēnei Noa te tangata 
noa iho, rite tonu ki a koutou. E kai ana 
ia i te kai rite tonu e kainga ana e koutou, 
ā, e inumia ana e ia te inu e inumia ana 
e koutou.

35. ‘Ki te whakarongo koutou ki te 
tangata rite tonu ki a koutou, ka hinga noa 
rāpea koutou. 

36. ‘Kei te whakaari rānei ia ki a 
koutou, ka whakaarahia ake koutou ā muri 
ake i tō koutou mate rawa he mea riro i te 
puehu, i te wheua kau?

37. ‘He kupu tino mamao i te pono, e 
whakaaria ana e ia ki a koutou. 

38. ‘Kāore he ora (life) i tua atu i tō tātau 
ora i te ao nei. Tūturu, i orakore mātou, ā, 
e ora mai ana mātou āianei. Engari e kore 
rawa mātou e whakaarahia ake.

39. ‘Ko Noa te tāne noa iho. Kua titoa e 
ia he kupu parau i runga i te ingoa o Allah. 
E kore mātou e whakapono ki a ia.’

40. Heoi ano ka kī a Noa, ‘E tōku 
Ariki! Kia āwhinatia ahau e Koe; ina hoki 
kua whakahorihoria ahau e rātou.’

41. Ka mea atu a Allah, ‘Tūturu, taro 
ake ka rīpenetā rātou.’

42. Ā, i mau rātou i te haruru nui, i 
tikatia ki a rātou, ā, i meinga rātou hei 
tuakau noa iho. Kia tau te kanga ki runga 
i te hunga e mahi hē ana!

43. I muri mai i a rātou, nā Mātou i 
whakatupu ētahi atu whakatupuranga ki 
reira.

44. Kāore e taea e tetahi iwi te whakaroa 
i te wā kua whakatakotoria mō rātou, te 
whakapoto taua wā rānei.

45. Nō muri mai, nā Mātou i tono ā 
Mātou Karere, tētahi i muri tata i tētahi 
atu. Ia taenga o tētahi Karere ki a rātou ka 
whakahorihori rātou ki a ia. Heoi anō, nā 
Mātou i mea kia aru atu rātou ki a rātou 
anō ki te ngaromanga, me te huri i a rātou 
i ngā pūrākau noa iho. Kia kangā te hunga 
kāore i te whakapono mai!

46. I muri mai, nā Mātou i tono a Mohi 
me Ārona tōna tuakana, tahi i ā Mātou 
Tohu nui, me te tohenga (argument) 
mārama

47. Ki a Parao me āna rangatira. Engari 
ka whakatoatoa rātou. I takoto tonu rātou 
hei hunga whakahīhī.

48. Ka mea atu rātou , ‘Me whakapono 
rānei mātou ki tokorua ngā tane nei rite 
tonu ki a mātou, i te wā ā rāua apatahi ā 
mātou pononga?’

49. Nō reira, ka whakahorihori rātou 
ki a rāua. ā, i uru atu rātou ki te hunga i 
whakangaromia. 

50. He pono, nā Mātou i hoatu te 
Pukapuka ki a Mohi kia arahina tikatia 
rātou.

51. Ā, nā Mātou i hanga te tama a Meri 
me tōna whaea he Tohu (Sign) nui; ā, i 
meinga e Mātou kia haere atu rāua ki 
tētahi whenua tiketike, tino tika hei wāhi 
whakaruru, whai maha ngā puna wai.1 

R. 4.

52. E ngā Karere a Allah! Kainga e 
koutou ngā kai e horomata ana, ā, kia 
mahia e koutou ngā mahi pai. E matatau 
(well aware) ana Ahau ki ō koutou mahi.

53. Ā, kia mōhiotia e koutou, ko tēnei 
iwi whānui (community) o koutou, te Iwi 
kotahi; ā, ko Ahau tō koutou Ariki. Heoi 
anō, me wehi ki Ahau anake. 

54. Engari i wāhia e rātou ā rātou take 
kia rikiriki ngā wāhi i waenganui i a rātou, 
ā, i riro rātou hei rōpū rerekē - e koa ana ia 
rōpū, ia rōpū ki te wāhi kei a rātou. 

55. Nō reira, kia whakarere i a rātou mō 
tētahi wā kia pōkaikaha rātou.

56. Kei te pōhēhē rānei rātou: ko tā 
Mātou āwhina i a rātou nā te taonga me 
te tokomaha o ngā tamariki,

57. E mea ana kia teretia ā Mātou 
mahi pai ki a rātou? Ehara! Kāore ō rātou 
whakaaro. 

1. E ai ki ngā hitori o namata, ko te wahi tiketike, whai maha ngā puna wai, whai whakaruru mō te whaea me 
tāna tama te whenua a Kahimere (India). Tērā maha ngā kōrerotanga i te hitori o ngā Hindu, o ngā Hūrai, 
me ngā Karaitiana, me ngā Muslims o a Kahimere, e tautoko ana tēnei Whiti o te Kurānu Tapu.

58. He pono, ko rātou e wehi ana ki tō 
rātou Atua, me te whakahōnore a i a Ia,

59. Ā, e whakapono rātou ki ngā Tohu 
(Signs) a tō rātou Atua,

60. Ā, kāore i te whakatū i tetahi hoa 
atua ki tō rātou Ariki,

61. Me tā rātou whakamahinga o ā rātou 
taonga - i runga i te wehi ō rātou ngākau 
ka whakahokia rātou ki tō rātou Ariki - 

62. Ngā mea e whakaongaonga (excite) 
ana kia tere rātou ki ngā mahi pai. Ko 
rātou rā te hunga tuatahi (foremost) ki te 
mahi pai.

63. Ā, kāore Mātou i te whakawaha i 
tētahi whaiaro ki te wahanga nui atu i tōna 
kaha. Kei a Mātou te Pukapuka e kōrero 
ana i te Pono, ā, e kore rātou e hēngia.

64. Engari e tino mākūware ana ō rātou 
ngākau ki tēnei Pukapuka. Ko tētahi, tērā 
ētahi mahi e whakatauteute (engage) ana 
i a rātou, 

65. Ā tae noa ka mau Mātou ki ērā o 
rātou - kei roto i te hāneanea e noho ana 
- ki te whiu. Kātahi rātou ka karanga atu 
kia āwinatia rātou. 

66. ‘Kaua e karanga atu; he pono, ā 
tenei rā e kore rawa koutou e āwhinatia.

67. ‘Tūturu, i whakatakina ā Mātou 
Tohu (Signs) ki a koutou; engari i te huri 
kōtua ō koutou rekereke,

68. E whakatoatoa ana, e mea atu ana 
i ngā kōrero pūrākau mō tēnei Kurānu 
i te pō, e whakapuaki ana i ngā kupu 
nenekara.’

69. Kīhai rānei rātou i whakaaroaro ki 
te Kupu a te Atua? Wāhi kē, kua tae rānei 
ki a rātou he painga kāore i tae ki ō rātou 
tīpuna o namata?

70. Kāore rānei rātou i te mōhio ki tō 
rātou Karere, e whakahori ai rātou ki a ia?

71. Kei te mea atu rānei rātou, ‘He 
pōrangi nōna?’ Engari kē, kua mauria mai 
e ia he Pono ki a rātou, ā, ko te nuinga o 
rātou e whakahawea ana ki te Pono.

72. Mehemea i whai atu te Pono ki ō 
rātou hiahia noa, kua kaumingomingo ngā 
rangi me te whenua, me ngā whaiaro ki 
roto ki aua mea. Tūturu, kua mauria mai 
e Mātou he tohutohu e pā ana ki a rātou; 
engari e tāhuri atu ana rātou i te tohutohu 
mō rātou anō.

73. Kei te inoi utu atu koe ki a rātou? 
He pai kē te utu a tōu Ariki; ā, ko Ia te Pai 
Rawa o ngā kaiwhakarato katoa,

74. Tūturu, e karanga atu ana koe i a 
rātou ki te ara tika.

75. Ā, ko rātou kāore i te whakapono ki 
te Ao o muri ake nei, e kotiti kē ana rātou 
i te ara tika.

76. Mehemea i tohungia rātou e 
Mātou, ā, mehemea i tangohia e Mātou 
tō rātou whakamamaetanga, kua hohota 
(persist) rātou ahakoa rā ki te mahi tutū, 
e kopikopiko kāpō ana.

77. Nā Mātou rātou i mau i te whiu, 
engari kīhai rātou i māhaki ki tō rātou 
Ariki, e kore rātou i te inoi atu ki a Ia,

78. Ā, tae noa ka huakina rā anō e 
Mātou he kūwaha o tō rātou whiu pākaha. 
Kia kitea! E ngākaukore ana rātou kia 
katoa. 

R. 5.

79. Nāna nei i hanga ō koutou taringa 
me ngā kanohi me ngā ngākau; ahakoa 
rā, he iti kau e whakawhetai ana koutou.

80. Nāna nei i whakarea (multiply) 
koutou i te whenua, ā, ka huia rawatia 
koutou ki a Ia. 

81. Ko Ia te Kaihanga o te koiora, ko 
Ia hoki te Kaiwhakamate o te koiora, ā, 
kei Tōna ringa te mana ki te tauwhiti i 
te pō me te ao. E kore oti koutou e whai 
whakaaro?

82. Engari, e mea atu ana rātou kia rite 
ki te hunga o mua atu i mea atu ai.

83. Ko tā rātou, ‘Ina mate atu mātou, 
ina riro hei puehu, hei wheua kau, ka 
whakaarahia ake mātou? 

84. Ko tēnei tonu te kupu kua whakaaria 
ki a mātou, ki ō mātou tīpuna anō hoki. 
Engari, ko tēnei ngā pūrākau noa iho o te 
hunga onamata .’ 

85. Me kī, ‘Nō wai te whenua, me ngā 
mea katoa o roto? Kia mea atu, mehemea 
e mōhiotia ana e koutou?’

86. Ka meatia atu e rātou, ‘Nō Allah.’ 
Me kī, ‘E kore oti koutou e whakarongo 
ki te tohutohu?’

87. Kia pātai atu, ‘Ko wai te Ariki o 
ngā rangi e whitu, me te Ariki o te Torona 
rangatira?’

88. Mā rātou e mea atu, ‘Ko Allah.’ Me 
kī, ‘E kore oti koutou e wehi?’

89. Kia ui atu, ‘Ki roto ki tēhea ringa 
te rangatiratanga o ngā mea katoa? Ko 
wai te Whakamarumaru (Protector), ā, 
kāore he maru ki (against) Ia? Kia mea 
atu, mehemea e mōhiotia ana e koutou.’ 

90. Mā rātou e mea atu, ‘Nā Allah 
ngā mea katoa.’ Me kī, ‘Pēhea oti e 
whakapōhēhētia ana koutou?’

91. Tūturu, kua whakaputaina e 
Mātou te Pono ki a rātou; ā, ko rātou te 
hunga rūpahu.

92. Kāhore kia tangohia e Allah he 
tama tāne Māna, ā, kāore he hoa atua 
Āna. Mehemea i pēnā nā, kua wehewehea 
(sorted out) e aua atua ō rātou ake wāhi 
o te hanganga; ā, kua rapua e ētahi atua 
ā rātou mana ki runga i ētahi atu. Kia 
whakakorōriatia a Allah, e wātea ana Ia i 
tā rātou e mea atu ana Mōna.

93. Ko Ia te Atua Whai Mātau ki ngā 
mea kāore anō kia kitea, ki ngā mea hoki 
e kitea ana, He runga noa ake Ia i tā rātou 
e whakatū (set up) ana hei hoa-atua ki a Ia.

R. 6.

94. Me kī, ‘E tōku Ariki, mena ka pai 
mai Koe, kia whakaatu (show) ki ahau te 
mea e whakawehia ana rātou.

95. ‘E tōku Ariki, kia kaua ahau e 
whakaurua ki roto ki te hunga mahi hē.’

96. Tūturu, e taea ana e Mātou te 
whakaatu ki a koe te mea e whakawehia 
nei rātou.

97. Kia ārai atu i te kino, ki te mea 
pai rawa atu. Kei te tino mōhio Mātou ki 
ngā mea e whakapae nei rātou.

98. Ā, kia mea atu, ‘E tōku Ariki! E 
rapu mai nei ahau i Tāu piringa ki ngā 
whakapātaritari o ngā rangatira kino,

99. ‘Ā, e rapu mai ana ahau i Tāu 
whakaruru, kei (lest) whakatata rātou ki 
ahau;’

100. Ā tae nō te taenga mai o te mate 
rawa ki tētahi o rātou, e meatia atu ana e 
ia, ‘E tōku Ariki, kia whakahokia ahau ki 
te whenua,

101. ‘Kia mahi pai ai ahau ki roto ki 
te ora kua mahue i ahau.’ E kore rawa 
ka pēnatia. He kupu noa iho tānā, e 
whakapuakina ana e ia. He ārai kei tua 
o rātou, ā tae noa ki te Rā e whakaarahia 
(resurrected) ai rātou.

102. Ā te rā e whakatangihia ai te 
tetere, e kore e takoto tētahi pānga i 
waenganui i a rātou, ā, e kore e taea e 
rātou te taupātai tētahi mea.

103. Ā, ko ngā tāngata, ka taimaha 
ā rātou mahi pai, ka whiwhi tōnuitanga 
rātou.

104. Engari, ko ngā tāngata he taimāmā 
ā rātou mahi pai, e whakangaro ana rātou 
i ō rātou ake wairua, ā, ka noho rātou ki 
rō Kehena.

105. Ka tahuna ō rātou mata ki te Ahi; 
ā, ka pakiri (grin) rātou i te wehi nui.

106. ‘Kīhai rānei Āku Tohu (Signs) i 
pānuitia ki a koutou, ā, kīhai rānei koutou 
i mea atu, he parau noa iho aua mea?’

107. Mā rātou e mea atu, ‘E tō Mātou 
Ariki, i mau mātou i ō mātou kino, ā, i 
takoto tonu mātou hei hunga mahi hē.

108. ‘E tō mātou Ariki, kia whakaputa 
mai i a mātou i tēnei āhuatanga. Ā muri 
ake nā, mehemea ka hoki mātou ki te 
whakatuturi, kia whakaurua mātou ki roto 
ki te hunga mahi hē.’

109. Mā Allah e mea atu, ‘Haere atu 
koutou, he mea whakahāwea. Kaua e mea 
atu ki Ahau.

110. “Nō waenganui o Āku pononga 
tērā ētahi, i mea atu ai, ‘E tō mātou 
Ariki, e whakapono nei mātou; heoi anō, 
kia murua ō mātou hara, ā, kia tohungia 
mātou; ko Koe hoki te Pai Rawa o rātou e 
tohu tangata ana.’

111. “Engari, i hangarau koutou ki a 
rātou, ā tae noa ka wareware koutou ki te 
whakamaharatanga ki Ahau. ā, i te kata 
koutou ki a rātou. 

112. “I tēnei rā kua utua rātou e Mātou 
ngā mea pai mō tō rātou manawanui. Nō 
reira, ko rātou anake i toa mai.”

113. Mā Allah e ui atu, ‘E hia ngā tau 
i noho ai koutou i te whenua?’

114. Mā rātou e mea mai, ‘I noho 
mātou kia kotahi rā, kia wāhi o te rā rānei. 
Engari kia pātai atu ki ngā kaikaute.’

115. Ā, Māna e mea atu, ‘I whakaroa 
koutou mō te wā poto noa iho; me i 
mōhiotia e koutou!’

116. ‘I te pōhēhē rānei koutou, i karore 
(purposeless) kau tā Mātou hanganga i a 
koutou, ā, e kore koutou e whakahokia ki 
a Mātou?’

117. Tūturu, he Runga Rawa a Allah 
te Kingi Pono; ā, kāore he Atua i tua atu 
i a Ia. He Ariki Motuhake Ia o te Torona 
Whai Korōria.

118. Ā, ko te tangata e karanga atu ana 
ki tētahi, hei tōna atua tahi i a Allah, ā, 
kāore āna tohenga ki te tautoko i a ia, me 
tino whakaputa ia i te kaute o āna mahi 
ki Tōna Ariki. He pono, kāore te hunga 
whakahori e tōnui ana.

119. Ā, kia mea atu, ‘E tōku Ariki, 
murua ōku hara, tohungia hoki ahau. Ko 
Koe hoki te Pai Rawa o rātou e tohu ana.” 

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu. 

2. Ko tēnei te Upoko kua Whakakitea 
e Mātou, ā, kua herea kia whaia atu. 
Kua Whakakitea anō hoki i roto i tēnei 
Upoko ngā Tohu (Signs) mārama kia āta 
whakaaro koutou.

3. Kia kotahi rau ngā kare (lashes) 
te whiu mō tēnā, mō tēnā o ngā tāne 
puremu, waihoki mō tēnā, mō tēnā o ngā 
wāhine puremu. Ā, kia kaua tō koutou 
aroha ki a rāua e kaiponu i a koutou, i te 
whakaritenga o tēnei whakawā a Allah - 
mehemea e whakapono ana koutou ki a 
Allah, me te Rā Whakamutunga. Ā, kia 
tirohia tēni whiunga e tētahi rōpū o te 
hunga whakapono. 

4. Ka mārena pea te tāne puremu ki 
te wahine puremu, ki te wahine rānei 
e koropiko ana ki ngā whakapakoko. 
Waihoki, ka mārena pea te wahine 
puremu ki te tāne puremu, ki te tāne rānei 
e koropiko ana ki ngā whakapakoko. He 
waho o te ture hoki ēnei mārena ki te 
hunga whakapono. 

5. Ā, ko rātou e whakapae ana ki ngā 
wāhine horomata, ā, kāore i te whakaputa 
tokowhā ngā kaiwhakaatu - kia e waru 
tēkau ngā kare (lashes) te whiu mō tēnā, 
mō tēnā o rātou e whakapae ana; a, 
kia kaua rawa ā rātou whakaaturanga e 
tangohia e koutou. Ko rātou te hunga hara, 

Ngā Whiti 65

Al-NūR
(I whakakitea tēnei Upoko i muri o te Hijrā)

6. Hāunga ia  ka r īpenatā aua 
kaiwhakaatu ā muri ake nā, ā, ka 
whakatika i ā rātou mahi. He nui te 
murunga hara a Allah, he auau hoki Tōna 
tohu tangata.

7. Ā, ko rātou e ngau tūtara (slander) 
ana i ā rātou anō wāhine, ā, kāore ā rātou 
kaiwhakaatu, i tua atu i a rātou ake, ka 
nui te whakaaturanga o kotahi o rātou i 
runga i te ingoa o Allah, ina ka whā tāna 
meatanga atu, ‘Nō te hunga pono hoki ia;’

8. Ā, kia tuarima tāna whakaaturanga, 
ka mea, ‘Kia tau te kanga (curse) a Allah 
ki runga i a ia, mehemea nō te hunga 
rūpahu ia.’ 

9. Engari, ka kauparetia te whiu o 
tāna wahine, mehemea ka whā te whaka-
aturanga o te wahine i runga i te ingoa 
a Allah, ‘Nō te hunga rūpahu tāna tāne;’

10. Ā, kia taurima te whakaaturanga o 
te wahine, ka mea, ‘Kia tau te riri kaha 
a Allah ki runga i a ia, mehemea nō te 
hunga pono tāna tāne.’

11. Me i kore te Manaaki a Allah, me 
Tōna Tohu tangata ki runga i a koutou, mē 
Tōna aroha, me Tōna Whakaaronui, kua 
mau koutou i te pōuri nui.

R. 2.

12. He pono, ko rātou i whakaputa 
tūtara ki te wahine o te Poropiti o Islām, 
ko rātou nō tā koutou ake rōpū. Kaua e 
pōhēhē, e kino ana tēnei mō koutou, 
engari, e pai ana mō koutou. Ka tau ki 
runga i tēnā, i tēna o ngā kaiwhakaputa 

tūara, te wāhi o te hara kua whakaputaina 
e ia; ā, ko te tāngata nōna te rahi rawa o 
te hara, ka pākaha te whiu ki runga i a ia. 

13. Nō tā koutou rongongo ki taua 
tūtara, he aha ngā tāne whakapono, 
me ngā wāhine whakapono i kore ai e 
whakaaro i te wāhi pai mō ā rātou ake 
tāngata, ā, he aha i kore ai rātou e mea 
atu, ‘He parau mārama hoki te tūtara,?’

14. Nā te aha i kore ai ngā kaiwhakaputa 
o te tūtara e whakaputa e whā ngā 
kaiwhakaatu? I te wā, kīhai i whakaputaina 
e rātou ngā kaiwhakaatu, ko rātou rā te 
hunga rūpahu i te aroaro o Allah.

15. Ā, me i kore te Manaaki a Allah me 
Tōna tohu tangata ki runga i a koutou i te 
ao nei, me te Ao o muri ake nei, kua pā 
rā hoki he whiu pākaha ki a koutou, nō te 
tūtara i whakaputaina e koutou. 

16. I te wā i rongona te tūtara e koutou, 
ā, i kōrerorero koutou i taua mea, ā, ō 
koutou waha i mea atu i tā koutou kāore 
i mātau mai i te aha, i kitea taua mea e 
koutou hei take iti noa iho. Engari, i tino 
pākaha taua mea i te aroaro o Allah.

17. Ā, nō tā koutou rongonga i taua 
tūtara, he aha koutou i kore ai e mea atu, 
‘Ehara i te tika, kia kōrerorero mātou i 
tetahi mea mō tēnei take? E te Atua,e Tapu 
ana Koe. E te Atua, ko tēnei hoki te heitara 
tino pākaha.’

18. E tohutohu ana a Allah ki a koutou, 
kia kaua rawa koutou e hoki ki tētahi kopu 
pēnā nā, mehemea he hunga whakapono 
koutou.

19. E whakamāramatia ana e Allah 
ngā whakahau ki a koutou. He Whai 
Mātau a Allah ki ngā mea katoa, he Whai 
Whakaaronui hoki.

20. Ko rātou e hiahia ana kia hora 
(spread) te karihika i waenganui i te hunga 
whakapono, mō rātou te whiu pākaha i te 
ao nei, me te Ao o muri ake nei. E mōhio 
ana a Allah, ā, kāore koutou i te mōhio. 

21. Me i kore te Manaaki a Allah me 
Tōna tohu tangata ki runga i a koutou, kua 
ngaro koutou. He Atua Aroha a Allah, he 
auau hoki Tōna Tohu tangata. 

R. 3. 

22. E koutou e whakapono ana, kaua e 
whai atu i ngā tapuwae o Hātana. Ko te 
tangata e whai atu ana i ngā tapuwae o 
Hatana, kia mahara, e whakahauhau ana 
a Hātana i te mahi karihika, me te kino 
mārama. Me i kore te Manaaki a Allah 
me Tōna tohu tangata ki runga i a koutou, 
kāore tētahi o koutou kia noho horomata. 
E whakahoromata ana a Allah ki Tāna e 
pai ai. He Atua Rongo-i-te-katoa a Allah, 
he Whai Mātau hoki Ia ki nga mea katoa.

23. Ā, kia kaua te hunga whai taonga, 
whai tōnuitanga o koutou e oati mai: e 
kore rātou e hoatu i tētahi mea ki ngā 
whanaunga, ki ngā rawakore, ki a rātou 
hoki i heke i ō rātou kāinga ki te whai 
atu i te ara o Allah. Kia murua e rātou te 
hē, ā, kia whakarapa (overlook) o koutou 
kanohi i ā rātou hara. Kāore rānei koutou 
e pīrangi ana kia murua tā koutou hara 
e Allah? Tūturu, he nui te murunga hara 
a Allah, he auau hoki Tōna tohu tangata. 

24. He pono, ko rātou e whakapae 
(slander) ana i ngā wāhine horomata, e 
hautāruru (unwary) nei, ā, e whakapono 
ana, kua kangā (cursed) rātou i te ao nei, 
me te Ao o muri ake nei. He whiu pākaha 
hoki mō rātou,

25. Ā te rā e whakaatu ai ō rātou arero, 
me ō rātou ringa, me ō rātou waewae, ki 
(against) a rātou, mō ngā mahi i mahi tonu 
rātou.

26. Ā taua rā, ka hoatu a Allah i te utu 
tika ki a rātou; ā, ka mōhiotia e rātou, ko 
Allah anake e tino Pono ana. 

27. E takoto ana ngā mea poke noa mō 
ngā tāne poke noa; ā, ko ngā tāne poka noa 
mō ngā mea poka noa. Waihoki, e pā ana 
ngā mea papai ki ngā tāne pai; ā, e pā ana 
ngā tāne horomata ki ngā mea horomata. 
E wātea ana rātou i ngā mea katoa e 
whakapaea ana. Mō rātou te murunga 
hara, me te whakaratonga kahurangi.

R. 4.

28. Koutou e whakapono ana! Kaua e 
tomo ki roto ki ngā whare - i tua atu i ō 
koutou ake whare - ā tae noa kua tukua 
koutou, ā, kua mihi koutou ki te hunga 
o te whare. Ka pai kē mō koutou kia āta 
whakarongo koutou ki tēnei tohutohu.

29. Ā, kitemea kāore tētahi tangata 
e kitea ana e koutou ki rō whare, kaua 
e tomo i roto, ā tae noa ka tukua mai 
koutou. Ā, mena ka korerotia ki a koutou, 
‘Kia hoki atu,’ me hoki atu. Ka pai kē tēnā 
mā koutou. Kia tūpato, kei te tino mōhio a 
Allah ki ā koutou mahi.

30. Engari, kāore he hara, mena ka uru 
koutou ki rō whare kāore e nōhia ana e 
tētahi, ā, e takoto ana tā koutou rawa i roto. 
Kei te tino mōhio a Allah ki tā koutou e 
whakaputa mai ana, me tā koutou e huna 
atu ana.

31. E te Poropiti! Kia mea atu ki 
ngā tāne whakapono, kia whakatinatia 
(restrain) e rātou ā ratou titiro, ā, kia 
tiakina e rātou ō rātou taihemahema. Ka 
horomata atu tēnā mō rātou. He Matatū 
(alert) tonu a Allah ki ā koutou mahi.

32. Ā, kia meatia atu e koe ki ngā 
wāhine whakapono, kia whakatinatia e 
ratou ō rātou titiro, kia tiakina e rātou ō 
rātou taihemahema, ā, kia kaua rātou e 
hora (display) i ō rātou ātaahua, i tua atu 
e puare noa ana. Ā, kia hīpokina ō rātou 
māhunga ki te kakahu ka hauwere tae noa 
ki te oma. Kia kaua rātou e whakaatu i ō 
rātou ātaahua, i tua atu ki ō rātou tahu, ki 
ō rātou mātua rānei, ki ō rātou hungarei 
rānei, ki ō rātou tama rānei, ki ā rātou 
hinaonga rānei, ki ā rātou tungane rānei, ki 
ā rātou irāmutu-para-tane rānei, ki ā rātou 
irāmutu-para-wahine rānei, ki ngā wāhine 
rangatira, ki ngā tāne rānei i raro i ō rātou 
mana, ki ngā kaimahi tāne pakeke kāore ō 
rātou taera (sexual desire), ki ngā tamariki 
kāore anō kia mōhiotia e rātou ngā wāhi 
ngaro o te wahine. Waihoki, kia kaua ō 
ratou waewae e patu i te papa whakaatu 
ai i te wāhi ngaro o ō rātou ātaahua. Ā, 
ko koutou e whakapono ana, kia tahuri 
ngātahi mai ki a Allah e rīpenetā ana ki a 
Ia, kia whiwhi angitu ai koutou. 

33. Ā, kia whakamārenatia e koutou 
ngā pouaru e noho ana i waenganui i a 

koutou. Waihoki, kia whakaritea e koutou 
te mārena o ā koutou pononga tāne me 
ngā pononga wāhine kua pakeke mō te 
mārena. Mehemea e rawakore ana rātou, 
mā Allah e whakarite kia whai rawa 
rātou. Tūturu, he Kaihoatu a Allah o te 
tōnuitanga, he Whai Mātau hoki ki ngā 
mea katoa.

34. Ko ngā tāngata, kāore ā rātou ara 
kia mārena rātou ki tētahi, kia tiakina e 
rātou ō rātou horomatatanga ā tae noa 
ka Manaaki a Allah i a rātou. Ā, ko ērā 
ō koutou taurekareka (captives in war) e 
hiahia ana kia tuhia he pukapuka mō tō 
rātou wetekanga (freedom), kia tuhia te 
pukapuka mō rātou, ina kitea e koutou ō 
rātou māia (capability). Ā, i roto i tā Allah 
i hōatu ai ki a koutou, kia hoatu he wāhi o 
te rawa ki a rātou, kia wetekina ai rātou. 
Ā, kaua e pēhi i ā koutou pononga wahine 
ki te kairautanga, rapu mai ai i te painga o 
te ao nei, ahakoa te hiahia o aua pononga 
wāhine kia noho horomata rātou. Ā, 
mehemea ka pēhia rātou ki te kairautanga, 
ka muru a Allah ō rātou hara, i runga i 
Tōna Tohu tangata.1

35. He pono, kua tukua iho e Mātou ngā 
Tohu mārama ki a koutou, me te tauira o 
te hunga kua hemo kē i mua atu i a koutou, 
me ngā whakahauhau mō te hunga e wehi 
ana ki a Allah.

R. 5.

36. Ko Allah te Rāiti o ngā rangi me te 
whenua. E rite ana Tāna Rāiti ki te Rama 
(Lamp) ki roto ki tētahi koko (recess) o 

1. I mua atu i te taenga o te Poropiti Muhammadsa i tāuteute te katoa o Arapia ki te ponongatanga kino rawa 
atu. I waiho hei merekara nui o te Poropiti Tapusa, i haepapatia te ponongatanga kia katoa e ia i ngā tau e 
toru tekau, nā te whakakaupapatanga o ngā whakaakoranga o te Kurānu Tapu.

te pakitara (side wall); ā, e takoto ana 
taua Rama kei roto i te rāihe karāehe 
(glass globe). Ā, e wheriko ana (glitters) 
te karāehe me he whetu kanapa. Ā, kua 
tūramatia te Rama ki te hinu o te ōriva 
(olive) nō te rākau kua Manaakitia e 
te Atua. Ehara tēnā nō te rāwhiti, nō te 
hauāuru rānei. Ā, e tino tata ana kia ngiha 
(burn) te hinu, ahakoa kāore tētahi ahi i 
pā ki taua mea. He Rāiti tēnā ki runga i 
te Rāiti. E ārahi ana a Allah ki Tāna Rāiti 
ki Tāna e pai ai. Pēnei, e kōrerotia ana e 
Allah ngā kupu whakarite mō te tangata. 
He Whai Mātau nui rawa a Allah ki ngā 
mea katoa.

37. Āianei e whakamāramatia ana 
taua Rāiti i ngā whare kua whakaritea e 
Allah kia whakatairangatia te tūranga, ā, 
kia whakamaharatia Tōna ingoa i roto. E 
whakakorōriatia ana a Allah i roto rā, i te 
ata, i te ahiahi, 

38. E ngā tāne kāore ā rātou taonga 
hokohoko e papare ana i a rātou i te 
whakamaharatanga o Allah, me te 
whakaritenga o te Salāt, me te Zakāt. E 
wehi ana rātou ki te rā ka takawairore 
(high agitation) ngā ngākau, me ngā karu,

39. Kia utua ai rātou e Allah he utu 
kia rite ki te pai rawa o ā rātou mahi, 
ā, kia whakanuia atu rātou nā Tāna 
Manaakitanga. E hoatu ana a Allah i ngā 
utu ki Tāna e pai ai, kāore he mēhua. 

40. Ā, ko rātou e whakahori ana, e rite 
ana ā rātou mahi ki te whakarehu (mirāge) 
i te koraha. E pōhēhē ana te tangata 
matewai, kei mua te wai; engari, ā tāna 
taenga ki taua wāhi, kāore tētahi wai e 

kitea ana. ā, e kitea ana e ia a Allah tata 
ki a ia. Ā, e utua ana e Allah he utu o āna 
mahi kia katoa. He tere hoki a Allah hei 
Kaikaute o ngā mahi.

41. Wahi kē, e rite ana ā rātou mahi ki 
ngā pōuri kerekere i te moana hōhonu e 
taupokina ana e te ngaru (wave), i runga 
rā tētahi atu ngaru; ā, i runga rā ngā kapua 
– arā, ngā papanga o te pōuri, tētahi i 
runga i tētahi atu. Ā kia puta mai te ringa 
o tētahi, e kore e taea e ia te kite mai i taua 
ringa. Ā, ko te tangata kāore he Rāiti o 
Allah mōna, kāore kau he rāiti atu mōna.

R. 6.

42. Kīhai rānei koe i kite mai, e 
whakakorōria ana ngā rangi me te whenua 
i a Allah; ā, e pēnā ana ngā mano whai 
pakikau e roha ana. E mātau ana ia koiora, 
ia koiora ki te āhua o tāna inoi me tāna 
korōriatanga; ā, kei te tino mōhio a Allah 
ki ā rātou mahi. 

43. Nā Allah te rangatiratanga o ngā 
rangi me te whenua, ā, ki a Allah te 
hokinga o ngā tāngata katoa. 

44. Kāore rānei koe i kite mai, e kumea 
ana e Allah ngā kapua, e honoa anō ana ngā 
kapua e Ia. Ā, muri ake nā e whakaputua 
ana (heaped up) e Ia? Hei tukunga iho, e 
kitea ana e koe te hekenga o te wai i roto 
i te whakaputunga. Waihoki, e tukua iho 
ana e Ia ngā kapua nunui i te rangi anō 
ko ngā maunga, kei roto te hukāwhatu. E 
patu ana Ia i te whaiaro ka paingia e Ia - e 
kauparetia ana e Ia te whaiaro ka paingia 
e ia. E tata ana kia kapohia tonutia ai te 
titiro o ngā kanohi e te uira.

45. E tauwhiti ana a Allah i te pō me te 
ao . Kei roto hoki tētahi whakaakoranga 
mo te hunga e titiro ana. 

46. Kua hangā e Allah ngā kararehe 
katoa ki te wai. Ko ētahi o aua hanganga 
e korikori ana i runga i ngā kōpū, ko ētahi 
e hāereere ana i runga i ngā waewae e rua, 
ā, ko etahi atu e hāereere ana i runga i ngā 
waewae e whā. E hanga ana a Allah i Tāna 
e pai ai. He pono, e taea ana e Allah ngā 
mea katoa e paingia ana e Ia.

47. He pono, kua tukua iho e Mātou ngā 
Tohu mārama. E ārahi ana a Allah ki Tāna 
e pai ai. 

48. Ā, ko tā rātou, ‘E whakapono nei 
mātou ki a Allah me Tāna Karere, e 
whakarongo ana hoki.’ I muri ake nā e 
tahuri atu ana ētahi o rātou. Engari ehara 
te hunga whakapono e pēnā ana. 

49. Ina karangatia rātou ki a Allah me 
Tāna Karere, kia whakataua take e te 
Karere ki waenganui i a rātou, e tīmata 
ana rātou te tahuri atu.

50. Ā, kia kitea e rātou, e manako ana te 
take ki a rātou, e tere ana tā rātou taenga 
ki te Karere e ngohe katoa ana.

51. He mate rānei kei roto i ō rātou 
ngākau? He rangirua rānei tō rātou, he 
wehi rānei ka whakahaere hē a Allah me 
Tāna Karere ki a rātou? Ehara! Ko rātou 
tonu ngā kaiwhakahaere o te hē.

R. 7.

52. Ko te urupare o te hunga whakapono 
ina karangatia ki a Allah me Tāna Karere, 
kia whakataua te take ki waenganui i a 
rātou, tā rātou kupu noa iho, ‘I pā i a 
mātou te karanga; ā, e āta whakarongo nei 
mātou.’ Ko rātou rā te hunga ka whiwhi 
ki te angitu. 

53. Ā, ko te tāngata e whakarongo ana 
ki a Allah me Tāna Karere, ā, e wehi ana 
ki a Allah, e mau ana ki a Allah hei tāna 
whakangungu rākau (shield). Ko ia tonu 
nō te hunga ka rangatira mai.

54. E oati ana rātou nā te kaha rawa o tā 
rātou oatitanga i runga i te ingoa o Allah: 
‘Mena ka whakahau koe i a rātou, ka puta 
mai rātou ki te whawhai tahi i a koe’. Me 
kī, ‘Kaua e oati mai; kia āta whakarongo 
noa iho koutou ki te take tika. He Matatau 
(fully aware) a Allah ki ā koutou mahi.’ 

55. Me kī, ‘Kia āta whakarongo koutou 
ki a Allah me Tāna Karere.’ Engari kia 
tahuri atu koutou, ki runga i te Karere 
tāna kawenga (reponsibility), ā, ki runga 
i a koutou tā koutou kawenga. Ā, ki te 
whakarongo koutou ki a ia, ka arahina 
tikatia koutou. Ko tā te Karere te kauhau 
mārama noa iho o te Kupu a Allah.

56. Kua whakaaria e Allah ki ērā o 
koutou e whakapono ana, ā, e mahi pai 
ana, ka meinga rātou ngā Khalīfa (Reo) 
e Ia i runga i te whenua, rite tonu Nāna 
i whakatū ngā Khalīfa (Reo) i mua atu i 
a rātou. Mā Allah e whakakaha tō rātou 
Whakapono (Religion) kua kōwhiria e Ia 
mō rātou, ā, Māna e whakarerekē tō rātou 

wehi ki te rangimārie. Ka koropiko rātou 
ki Ahau, ā, e kore rātou e whakatū i tētahi 
hoa atua ki Ahau. Ā, ko rātou e kore e 
whakawhetai ā muri ake nā, ka waiho 
rātou hei hunga mahi tutū .

57. Kia whakaritea e koutou te Salāt, 
utua te Zakāt, ā, kia āta whakarongo 
koutou ki te Karere a Allah, kia tohungia 
ai koutou.

58. Kia kaua te hunga whakahori e 
pōhēhē mai, ka taea e rātou te taupare atu 
i tā Mātou kaupapa i te whenua. Ko te Ahi 
ā Kehena tō rātou kāinga. Koia hoki he 
wāhi hokinga kino rawa atu.

R. 8.

59. Koutou e whakapono ana! Kia rapua 
te tukunga (permission) e te hunga i raro 
i ā koutou mana, e te hunga hoki kāore 
anō i pakari, i mua i tā rātou urunga ki 
roto ki ō koutou ruma moe, ā e toru ngā 
wā: arā: i mua mai i te Salāt ā te ataiti, 
ā te poupoutanga o te rā i te raumati, e 
marere ai koutou i ō koutou kākahu-ā-
tikanga (normal dress), ā, i muri i te Salāt 
ā te pō. Koinei e toru ngā wā mō tō koutou 
wehenga (privacy). Kē atu i enei wā, kāore 
tō koutou hara, tō rātou hara rānei, mena 
ka whēkoi ētahi o rātou ki ētahi atu hei ō 
koutou hāwini. Pēnei, e whakamāramatia 
ana e Allah Āna tohutohu ki a koutou. He 
Whai Mātau a Allah ki ngā mea katoa, 
Whai Whakaaronui hoki.

60. Ā, kia pakari ā koutou tamariki, 
me rāpu tukunga e rātou hoki, pērā i tā 
te hunga kua kōrerotia i mua atu. Pēnei, 
e whakamāramatia ana e Allah Āna 

tohutohu ki a koutou. He Whai Mātau 
a Allah ki ngā mea katoa, he Whai 
Whakaaronui hoki. 

61. Ā, ko ngā taikuia - kāore ā rātou 
whakaaro kia mārenatia anō - e kore 
rātou e whakapaetia kia marere rātou i ō 
rātou kākahu-ā-tikanga, mehemea e kore 
e horahia e rātou ō rātou ātaahua. Engari, 
ki te papare rātou i tēnei whakaaetanga, ka 
pai kē mō rātou. Ko Allah te Atua Rongo-
i-te-katoa, te Whai Mātau hoki ki ngā mea 
katoa.

62. Kāore he hara tā tētahi matapō, tā 
tētahi kopa, tā tētahi tūroro, tā koutou 
rānei, kia kai koutou ki rō ō koutou 
whare, ki rō whare o ō koutou matua, ki 
rō whare o ō koutou whaea rānei, ki rō 
whare o ō koutou tuākana, tēina rānei, ki 
rō whare o ō koutou tuāhine rānei, ki rō 
whare o ō koutou mātua keke rānei, ki rō 
whare o ngā tuāhine o ō koutou mātua 
rānei, ki rō whare o ngā tuākana tēina 
o ō koutou whāea rānei, ki rō whare o 
ngā tuāhine o ō koutou whāea rānei, ki 
rō whare rānei e mau ana koutou ngā kī 
(of keys) o taua whare, ki rō whare o ō 
koutou hoa rānei. Waihoki, kāore he hara, 
mena ka kainga ngātahitia e koutou, ka 
wehewehe rānei te kainga. Engari, ki te 
uru atu koutou ki rō whare, mihia e koutou 
ā koutou tāngata ki te mihi-ā-rangimārie 
- he mihi tēnā tā Allah, kī tonu (full of) 
i te whakapainga, me te horomatanga. 
Pēnei, e whakamāramatia ana e Allah Āna 
whakahau ki a koutou, kia whai whakaaro 
koutou. 

R. 9.

63. Ko rātou anake te hunga whakapono 
tūturu, e whakapono ana ki a Allah me 
Tāna Karere. Ā tā rātou taenga ki te Karere 
mō tētahi take whakahirahira, kāore rātou 
e haere atu a waho o tāna whakaaetanga. 
Ko rātou e rapu mai ana i te tukunga, ko 
rātou rā te hunga e whakakapono tūturu 
ana ki a Allah me Tāna Karere. Ā, kia 
rapua e rātou tāu whakaaetanga mō tētahi 
o ā rātou mahi, kia tukua e koe ki tāu e 
pai mai ai, ā, kia inoia e koe te murunga 
hara a Allah mō rātou. He nui hoki te 
Murunga hara a Allah, he auau hoki Tōna 
Tohu tangata.

64. Kaua e whakaōrite i te karanga 
atu a te Karere a Allah ki a koutou, ki te 
karanga atu a ētahi o koutou ki ētahi atu. 
Kei te tino mōhio a Allah ki ērā o koutou 
e haere atu ana i te hui kua karangatia e te 
Karere, e papare ana i ō rātou kanohi. No 
reira, kia tūpato ērā tāngata e whakahapa 
ana i te whakahau a Allah, kei (lest) mau 
rātou i te whakamātautauranga (trial), i te 
whiu pākaha rānei.

65. Kia tūpato! Nā Allah ngā mea o 
ngā rangi, me te whenua. Kei te tino 
mōhio Ia ki tō koutou āhuatanga. Ā te 
rā ka whakahokia rātou ki a Ia, Māna e 
whakamahara ki a rātou ki ā rātou mahi. 
Kei te tino mōhio a Allah ki ngā mea 
katoa.

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. He Whai Painga a Allah, Nāna i 
tuku iho te Furqān (te mātauranga nā te 
Atua, e wehewehe ana i te parau mai i te 
Pono) ki Tāna Pononga1, kia waiho ia hei 
kaiwhakatūpato ki ngā ao katoa.

3. Nāna te rangatira o ngā rangi me 
te whenua. Kīhai Ia i mau ki tētahi hei 
tama tāne Māna; ā, kāore he hoa-atua 
Āna ki roto ki Tāna rangatiratanga, Nāna 
nei i hanga ngā mea katoa, ā, Nāna nei i 
whakaū ngā mēhua tika mō ngā mea. 

4. Engari kua tangohia e rātou ētahi 
mea hei hoa atua ki a Ia; ahakoa kāore 
tētahi mea i hangā e aua mea. Ngari hē, 
kua hangā rātou ake anō; ā, kāore aua mea 
e kaha ana ki te takakino i a rātou ake, 
ki te whakaputa painga rānei mā rātou 
ake. Kāore rātou e whakahaere ana i te 
whakamate o tētahi mea ora, ki te hanga i 
tētahi mea, ki te whakaara ake (resurrect) 
i tētahi mea kua mate atu. 

5. E mea atu ana te hunga whakahori, 
‘He kupu parau noa iho tēnei Kurānu, he 
mea tito e te Poropiti; ā, kua āwhinatia 
ia e ētahi atu tāngata.’ Tūturu, kua 
whakaputaina e aua tāngata whakahori 
he kupu tikakore, he parau puare.

1. Arā ki te Poropiti Muhammadsa

Ngā Whiti 78

Al-FuRqĀN
(I whakakitea tēnei Upoko i mua o te Hijrā)

6. Ā, e mea atu ana rātou, ‘Ko ngā 
kupu o taua Poropiti i ngā purākau (fables) 
o te hunga onamata, e tuhia ana mōna, ā, 
e takina ana ki a ia hei pānui-ā-waha i te 
ata, i te ahiahi.

7. Me kī, ‘Kua Whakakitea te Kurānu 
Tapu e te Atua Whai Mātau ki ngā mea 
ngaro o ngā rangi me te whenua. He nui 
te murunga hara o te Atua , he auau hoki 
Tōna Tohu tangata.

8. Ā, e mea atu ana rātou, ‘He aha tā 
tēnei Poropiti/Karere, e kai ana ia i te kai, 
e haere-ā-waewae ana ki rō mākete? He 
aha kīhai tētahi anahera i kore ai e tukua 
iho tahi i a ia hei kaiwhakatūpato tahi i te 
Poropiti? 

9. ‘Kua tika mehemea i tukua iho he 
taonga ki a ia, kua hoatu he māra rānei 
ki a ia, kia kainga ai e ia te hua whenua.’ 
Ā, e mea atu ana te hunga mahi hē ki te 
iwi, ‘E whai atu nei koutou ki te tāne kua 
mākuturia.’ 

10. Tirohia ki te pēheatanga o tā rātou 
tito i ngā kupu whakarite. Pēnā nā, kua 
kotiti kē rātou, ā, kāore e taea ana e rātou 
te kite mai i tētahi ara.

R. 2.

11. He Whai Painga te Atua. Kia hiatia 
e Ia, Māna e hoatu ki a koe ngā mea pai kē 
i whakahuatia e rātou – Māna e hoatu ki a 
koe, ngā Kāri kei raro ngā awa e rere ana, 
ā, Māna e hoatu ngā whare whakahirahira 
ki a koe.

12. E whakakāhore nei rātou ki te Haora; 
ā, kua whakaritea (prepared) e Mātou he 
Ahi mura mō te hunga e whakakāhore ana 
ki te Haora.

13. Ina kitea e rātou te Haora, mai i te 
wāhi mamao, ka rongona e rātou te nguha 
(fury) me te haruru o taua Ahi mura. 

14. Ā, kia maka rātou ki roto ki te wāhi 
kūiti, he mea tauhere ki ngā mekameka, 
mā rātou e inoi atu kia whakangaromia 
katoatia rātou. 

15. Engari ka meatia atu, ‘Kaua e inoi 
atu ā tenei rā mō kotahi ngaromanga, 
engari mō maha ngā ngaromanga.’

16. Me kī, ‘He pai kē rānei i tēnei, te 
Pararaiha mutungakore kua whakaaria ki 
te hunga tika? Ka waiho te Pararaiha hei 
tō rātou utu, me te tauranga?’ 

17. Ka whakawhiwhia ki a rātou ngā 
mea ka hiahia e rātou ki reira, ā, ka 
noho rātou ki reira mō ake tonu atu. He 
kupu whakaari tēnā a tōu Ariki, ka tino 
whakaritea. 

18. Ā te rā, Māna rātou e huihui, ko ērā 
hoki i koropikoa e rātou i tua atu i a Allah, 
Māna e pātai atu, ‘Ko koutou rānei te 
whaiaro i whakakotiti kē i Āku pononga, 
i kotiti kē ake ano rānei rātou i te ara?’

19. Mā rātou e meatia atu, ‘E te Atua, 
he Tapu Koe! Kāore i tika mō mātou te 
mau ki tētahi hei kaitiaki i tua atu i a Koe. 
Engari i hoatu e Koe ngā mea papai o te 
ao nei ki a rātou, ki ō rātou mātua hoki, ā 
tae noa ka wareware rātou ki te tohutohu, 
ā, i riro hei hunga ngaro.’ 



548

UPOKO 25 Wāhanga  19 Al-Furqān

20. Ā, mā Mātou e mea atu ki ngā 
kaikoropiko ki ngā whakapakoko, ‘I 
rūpahu rānei rātou ki a koutou mō tā 
koutou i mea atu ai. Heoi anō, e kore ai e 
taea e koutou te kaupare atu i te whiu, te 
whiwhi āwhina rānei?’. Ā, ko te tangata o 
koutou ka whakahaere hē, mā Mātou rātou 
e whiu ki te whiu pākaha. 

21. Ā, kīhai tētahi Karere i tonoa e 
Mātou i mua atu i a koe, kāore i kai i tētahi 
kai, ā, kāore i haere-ā-waewae ki roto ki 
te māketa. E whakamatautau ana Mātou 
ētahi o koutou ki ētahi atu, kia kitea, ka 
manawanui rānei koutou? E kitea ana e 
tōu Ariki ngā mea katoa. 

WĀHANGA 19

R. 3.

22. Ā, ka mea atu te hunga kāore i 
tūmanako ki te tūtaki i a Mātou, ‘He aha 
e kore nei e tukua iho ngā anahera ki a 
mātou, ā, he aha e kore nei e kitea mai tō 
mātou Atua e mātou?’ Tūturu, he nui te 
whakahīhī o tō rātou kiri, ā, kua nui tā 
rātou tākahi i ngā rohe he mea whakarite 
e Allah . 

23. Ā te rā e kitea ai e rātou ngā anahera, 
e kore e pānuitia tētahi rongo pai mō te 
hunga hara; ā, mā rātou e mea atu, ‘Me i 
takoto he ārai nui mō mātou!’ 

24. Ā, mā Mātou e aro mai ki tēnā, ki 
tēnā o ā rātou mahi i mahia e rātou, ā, mā 
Mātou e whakamarara te katoa hei puehu. 

25. Engari kē, ka pai kē te āhua o te 
hunga o Pararaiha ā taua rā, ki te kāinga 
noho, me te okiokinga.

26. Ā, ā te rā ka hātepea atu te rangi 
me ngā kapua, ā, ka tukua iho tini o ngā 
anahera, 

27. ‘Mā te Atua Atawhai anake te 
rangatiratanga pono ā taua rā, ā, ka pākaha 
taua rā mō te hunga whakahori. 

28. Ā, kia whakaaro ki te rā, e ngau 
(bite) ai te tangata mahi hē i ōna ringa, ā, 
ka mea atu, ‘Me i arumia e ahau he ara rite 
tonu ki tō te Karere a Allah!

29. ‘Auē te mate mōku! Me i kore ahau 
e mau ki te korokē pēna nā, hei hoa mōku! 

30. ‘He pono, nāna i whakakotiti kē 
ahau i te Whakamaharatanga, i te wā i 
puta mai ki ahau. He nui hoki ā Hātana 
hei kaiwhakarere i te painga. 

31. Ā, mā te Karere a Allah e mea atu, 
‘E tōku Ariki, kua meinga tēnei Kurānu 
e tāku iwi he Pukapuka kua whakarerea.’ 

32. Pēnā nā, i whakatūria e Mātou he 
tangata hara hei hoariri mō ia Poropiti, mō 
ia Poropiti. Engari ka nui Tōu Ariki hei 
Kaiārahi, hei Kaiāwhina.

33. Ā, e mea atu ana te hunga 
whakahori, ‘He aha i kore ai tēnei Kurānu 
e whakakitea katoatia e takitahi ana?’ Kua 
whakakitea pēnei nā kia whakakahatia ai 
tōu ngākau e Mātou; ā, kua whakaritea 
te kaupapa e Mātou hei whakaritenga pai 
rawa atu.

34. Kāore e whakaputaina e rātou 
he kupu whakarite ki a koe; engari e 
whakaputaina ai e Mātou te Pono ki a koe, 
me te whakamāramatanga pai rawa atu. 

35. Ko rātou e huia ki rō Kehena he mea 
taka ki runga i ō rātou mata, ka kino rawa 
atu tā rātou raruraru, ka kotiti kē rawa atu 
hoki rātou i te ara tika.

R. 4.

36. He pono, nā Mātou i hoatu he 
Pukapuka ki a Mohi, ā, nā Mātou i 
whakatū tāna tuakana hei tāna taituarā.

37. Ā, ka kī Mātou, ‘Kia haere kōrua ki 
te iwi kua whakakāhore ki Āku Tohu.’ Ā, 
nō tā rātou mahi nā Mātou i whakangaro 
rātou kia katoa.

38. Ā, ko te iwi a Noa, nā Mātou rātou 
i toromi mō ā rātou whakahorihori i ngā 
Karere. Ā, nā Mātou i whakatū rātou hei 
Tohu (Sign) mō ngā uri tangata, ā, kua 
whakaritea e Mātou he whiu pākaha mō 
te hunga mahi hē. 

39. Waihoki, nā Mātou i whakangaro te 
iwi a Āte, rātou ko te iwi a Tamūtu, ko te 
hunga o te Poka wai, me te maha o ngā 
whakatupuranga i waenganui i a rātou,

40. Ā, nā Mātou i kōrero ngā kupu 
whakarite ki tēnā, ki tēnā o rātou; ā, nā 
Mātou i urupatu rātou katoa mō tā rātou 
whakatuturi. 

41. Ā, ko te tikanga, kua toro (visited) te 
hunga whenua o Mekā i ngā tāone i uaina 
te ua kino ki runga i a rātou. Kīhai rānei i 
kitea e rātou te toenga o taua taone? Kāore 
rātou i te tūmanako mai, ka whakaarahia 
ake rātou.

42. Ā nō tō rātou kitenga i a koe, e 
taunu ana rātou, ka mea, ‘Ko tēnei rānei 
te tangata kua kōwhiria e Allah hei Karere 
mō mātou?

43. Ā, ko tā rātou, ‘Kua tino tata, nāna 
i whakakotiti kē i a mātou i ō mātou atua, 
mehemea kāore mātou kia piri tonu ki 
aua atua.’ Ka mōhiotia e rātou ā tā rātou 
kitenga i te whiu: ko wai e kotiti rawa ana 
i te ara tika.

44. Kua kitea rānei e koe te tangata e 
mau ana ki tōna hiahia hei tōna atua? Ka 
taea rānei e koe te tū hei tā rātou kaitiaki?

45. E pōhēhē ana rānei koe, e rongo mai 
ana te nuinga o rātou, e mātau ana hoki? 
Ehara! E rite ana rātou ki ngā kararehe he 
mea kotiti kē rawa atu i te ara tika.

R. 5.

46. Kāore rānei kia kitea e koe, pēhea 
tōu Ariki e whakaroa ana i te ātārangi? 
Mehemea i paingia e Ia, kua meinga te 
ātārangi kia tū noa iho. Ā, e meinga ana 
e Mātou te rā (the sun) hei kaiārahi; 

47. Ā muri ake nā, e āta hautō (drag) 
ana Mātou i te ātārangi ki a Mātou, he 
hautōtanga tino ngāwari.’ 

48.  Nāna nei i hanga te pō hei hipoki 
mō koutou, me te moe (sleep) he wā 
okioki, me te ao he wā mō te maranga ake.

49. E tonoa ana e Ia te hau ki mua, 
hei rongo pai o Tāna tohu tangata; ā, e 
whakahekea ana e Mātou he wai parakore 
mai i te rangi,

50. Kia whakahauorahia (refresh) 
ai e Mātou te whenua kua mate kē; ā, 
kia whakainumia ai e Mātou ā Mātou 
hanganga - arā, i ngā kararehe, me te tini 
o ngā tāngata. 

51. Ā, kua whakamāramatia e Mātou, nā 
rererkē ngā āhuatanga, kia āta whakaaro 
rātou. Engari e whakakāhoretia ana e 
te nuinga o ngā tāngata ngā mea katoa 
haunga ia te parau.

52. Mehemea i paingia e Mātou, kua 
whakatūria e Mātou he Kaiwhakatūpato 
mō ia tāone, mō ia tāone.

53. Nō reira, kaua e whakarongo ki 
te hunga whakahori; ā, kia takakawe 
(strive) ki a rātou, mā tēnei Kurānu, he 
takakawenga tino nui. 

54. Ā, ko Allah te Kaiwhakatere o ngā 
moana e rua1 – ko tēnei e mata (fresh) 
ana, e reka ana hoki, ko tērā e mātaitai 
ana (saltish), e tino kawa ana. Āianei, kua 
whakanōhia he tauārai, he roherohenga 
hoki ki waenganui i aua moana e rua.

55. Nāna nei i hanga ngā tāngata mai i 
te wai, ā, kua tauherea rātou hei eweewe 
(blood relative), ā, hei kaireperepe (relative 
by marriage). He Kaha Rawa tōu Ariki ki 
ngā mea katoa. 

56. E koropiko ana rātou - i tua atu i a 
Allah - ki ngā mea kāore e mana ana ki 
te whakaputa painga mā rātou ake, ki te 
tūkino i a rātou ake rānei. Tūturu, ko te 

1. E pā ana tēnei kite Prophecy ki te hanomi o te Moana-nui-a-Kiwa (Pacific Ocean) me te Moana-
Ranatiki (Atlantic Ocean) kei Panama. Kua kōrerotia tēnei kite i te Upoko 55: 20 -23 o te Kurānu Tapu 
1400 ngā tau i mua, arā: ‘ka tūtaki ngā moana e rua ā tētahi rā’. Āianei, kua keria he waikeri whānui kei 
Panama, e whakarite ana i tēnei kite nui o te Kurānu Tapu. E pā ana tēnei kite ki te Suez Canal anō hoki, e 
hanumi ana i te Moana-ā-Mediteranian, me te Moana Whero, kei Suez

tangata whakahori te kaiāwhina o Hātana 
ki (against) te Ariki Pono. 

57. Ā, kua tonoa koe  e Mātou, 
hei kaipānui o te rongo pai, ā, hei 
kaiwhakatūpato ki te tangata. 

58. Me kī, ‘Kāore ahau i te inoi utu atu 
ki a koutou. Engari ko te tangata e pai ana, 
e wātea ana ia ki te aru atu i te ara ka 
ārahi i a ia ki tōna Ariki.

59. Ā, kia whakawhirinaki ki te Atua 
Mataora, kāore e mate atu ana; ā, kia 
whaka-korōriatia Ia mā te whakamoemiti 
ki a Ia. He Nui hoki Ia hei Matatau (fully 
Aware) ki ngā hara o Āna pononga.

60. Nāna i hanga ngā rangi, me te 
whenua, me ngā mea i waenganui i a aua 
mea e rua, i ngā rā e ono1 Nāna ake Ia i 
whakanoho ki runga i te Torona. Ko Ia te 
Atua tino Atawhai. Kia pātai atu Mōna ki 
tētahi e matatau ana.

61. Ā, ina meatia atu ki a rātou, ‘Kia 
ngohe katoa ki te Atua Atawhai,’ e pātai 
atu ana rātou, ‘Ko wai te Atua Atawhai? 
Me tino ngohe katoa rānei mātou ki a Ia i 
runga i tāu anake whakahau ki a mātou?’ 
E whakanui ana tēnei kauhau i tō rātou 
mauāhara.

R. 6.

62. He Whai Painga te Atua, Nāna 
i hanga ngā kahui-ā-whetu i te rangi, 
ā, Nāna i hanga te rā, me te marama e 
tīahoaho ana.

1 E rite ana kotahi rā o Allah i ētahi wā,ki te rā tino roa kia rima tekau mano tau (50,000 years), i ētahi wā 
ki te wā nohinohi rānei. Kia kitea te Tuhinga Āpiti i raro i te Upoko 7: 55.

63. Ā, Nāna i hanga te pō me te ao, e 
tauwhiti tonu ana, mō te tangata ka mau 
ki te kupu tūpato, ka hiahia rānei ki te 
whakamoemiti i te Atua. 

64. Ko rātou anake ngā pononga tūturu 
a te Atua Atawhai, he amaru (dignified) ā 
rātou haere-ā-waewae i runga i te whenua. 
Ā, ina kōrero atu te hunga kūware ki a 
rātou, e urupare ana rātou ki te mihi a 
‘Rangimārie’, ā, e haere atu ana. 

65. Ā, e whakapau ana rātou i ō rātou pō 
tū ana, e tukupapa ana ki tō rātou Ariki,

66. Ā, ko tā rātou, ‘E tō mātou Ariki, 
kia kaupare atu te whiu-ā-Kehena i a 
mātou; mōtemea he ukiuki te mamaetanga 
o taua whiu.

67. ‘Koia hoki te wāhi kino, hei 
okiokinga, hei kāinga’ 

68. Ā, ina whakapau taonga rātou, 
kāore rātou e ringa tōtōā (extravagant) 
ana, e ringa matapiko ana rānei; engari e 
waenga ana ā rātou āhuatanga.

69. Ā, kāore rātou e karanga atu ana ki 
tētahi hei hoa atua ki a Allah; ā, kāore i 
te whakamate i tētahi whaiaro, hāunga ia 
i runga i te take tika, ā, kāore rātou i te 
pūremu - ā, ko te tangata e ana pēnā nā, 
ka whiua ia mō tōna hara.

70. Ka huaruatia (doubled) te whiu 
mōna ā te Rā Aranga; ā, ka roa tōna noho 
ki reira e tāwaitia ana. 

71. I tua atu i ērā, ka rīpenetā, ka 
whakapono mai, ā, ka mahi i ngā mahi 

pai. Kātahi a Allah ka whakatahuri ā 
rātou mahi kino ki te mahi pai. He nui te 
murunga hara a Allah, he auau hoki Tōna 
Tohu tangata;

72. Ā, ko rātou e rīpenetā ana, e mahi 
pai ana, he pono tā rātou rīpenetā ki a 
Allah;

73. Ā, ko rātou kāore e oati ana mō 
te whakaaturanga teka, ā, ina rongona e 
rātou he kupu parau noa, e pahemo ana e 
tū rangatira ana;

74. Ā, ina whakamaharatia ngā Tohu a 
tō rātou Ariki ki a rātou, kāore rātou e 
whakatuturi ana, kāore e kāpō ana;

75. Ā, ko tā rātou, ‘E tō mātou Ariki, 
kia meinga ā mātou wahine, me ā mātou 
tamariki he whakaharinga (delight) mō ō 
mātou karu; ā, ko mātou hei tauira mō te 
hunga tika;’

76. Ko r ā t ou  r ā  t e  hu nga  k a 
whakawhiwhia he wāhi rangatira ki rō 
Pararaiha mō ō rātou manawanui; ā, 
ka aumihia rātou ki reira mā te mihi-ā-
rangimārie;

77. Ka mutungakore ā rātou noho ki 
reira. Anō te hiranga o taua wāhi hei oki-
okinga, hei kāinga pūmau tonu!

78. Kia mea atu ki te hunga whakahori, 
‘Mehemea ka kore ā koutou inoi ki a Ia, e 
kore koutou e tiakina e tōku Ariki. Tūturu, 
kua whakahori rā hoki koutou ki te Pono, 
heoi anō, ka piri te whiu o te whakahori 
ki a koutou.’

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Tā-Sīn-Mīm. (Te Atua Hūmārika, e 
Rongo mai ana ki te katoa, te Whai Mātau 
hoki ki te katoa.) 

3. Ko ēnei ngā Whiti (verses) o te 
Pukapuka mārama.

4. Tērā peā ka pōuri koe ā tae noa 
ki tōu mate rawa, nōtemea kāore rātou e 
whakapono ana. 

5. Kitemea ka paingia e Mātou, e taea 
ana e Mātou te tuku iho he Tohu i te rangi 
ki a rātou, ā, ka tuohu ō rātou kakī i te 
whakama.

6. I a  p u t a n g a  m a i  o  t ē t a h i 
Whakamaharatanga hou mai i te Atua 
Atawhai ki a rātou, e tahuri atu ana rātou.

7. He pono, e whakaaro ana rātou ki 
aua mea i te rūpahu. Engari ka wawe puta 
mai te rongo o te whakaritenga (fulfilment) 
o ngā mea e hangarau ai rātou. 

8. Kīhai rānei rātou i titiro ki te 
whenua: anō te maha o ngā momo 
whakahirahira i roto kua whakatūpuria e 
Mātou?

9. Kei roto tētahi Tohu nui; engari 
kāore te nuinga o rātou i te whakapono.

Ngā Whiti 228

AS-SHu’ARĀ
(I whakitea tēnei Upoko i mua o te Hijrā)

10. Tūturu, he Kaha Rawa tōu Ariki, he 
auau hoki Tōna Tohu tangata.

R. 2.

11. Kia mahara ki te wā i karanga atu 
ai tōu Ariki ki a Mohi, ka mea: ‘Kia haere 
ki te iwi mahi hē,

12. Ki te iwi a Parao. E kore rānei rātou 
e wehi ki te Atua?’

13. Ka kī a Mohi, ‘E tōku Ariki, e wehi 
nei ahau, ka whakahorihoria ahau e rātou;

14. ‘E kūiti ana tōku ngākau; ā, kāore 
tōku areo e wahapū ana. Nō reira, kia 
tonoa te kupu ki a Arona.

15. ‘Ko tētahi, tērā tētahi whakapaenga 
ā rātou ki ahau; heoi anō, e wehi nei ahau 
ka whakamatea ahau e rātou.’

16. Ka Kī te Atua, ‘E kore rawa ka 
pēnatia. Haere kōrua tokorua, me ā Mātou 
Tohu. Kei a kōrua Mātou, ā, e rongo mai 
ana Mātou.

17. ‘Heoi anō, kia haere kōrua ki a 
Parao, ā, kia mea atu ki a ia, ‘Ko māua 
ngā Karere a te Ariki o ngā ao katoa,

18. ‘Me te kī, “Kia tonoa te iwi a 
Iharaira tahi i a māua.”’

19. Ka kī a Parao, ‘Kīhai rānei koe i 
whāngaia i waenganui i a mātou; ā, i noho 
koe tahi i a mātou mō te maha ngā tau o 
tāu ora?

20. ‘Ā, i mahia e koe tau mahi ki tā 
mātou tāngata. Ko koe hoki he tangata 
mihikore.’

21. Ka kī a Mohi, ‘I mahia e ahau taua 
mahi; ā, i hē ahau i taua wā;

22. ‘Nō reira, i whati atu ahau i a 
koutou, me te wehi ki a koutou. Nō muri 
iho, i whakawhiwhia he whakaaro tika ki 
ahau e tōku Ariki, ā, Nāna ahau i whakatū 
hei Tāna Karere.

23. ‘Engari, mō tāu manakohanga i 
ahau, e tāwaitia nei ahau, ā, kua herea 
(enslaved) te katoa o te iwi a Iharaira hei 
āu pononga.’ 

24. Ka ui atu a Parao, ‘Ko wai ‘te Ariki 
o ngā ao katoa?’

25. Ka kī a Mohi, ‘Ko Ia te Ariki o 
ngā rangi me te whenua, o ngā mea hoki 
i waenganui o aua mea e rua,’ mena ka 
whakaae koutou.’ 

26.  Ka mea atu a Parao ki ngā tāngata 
huri noa ki a ia, ‘Kāore rānei koutou e 
rongo mai ana ki te kīnga a Mohi?

27. Ka kī a Mohi, ‘Ko Ia tō koutou 
Ariki, te Ariki o tō koutou tīpuna hoki,’ 

28. Kātahi ka kī a Parao, ‘Tūturu, ko 
tō koutou Karere nei, he mea tono ki a 
koutou, e pōrangi ana.’

29. Ā, ka kī a Mohi, ‘Ko Ia rā hoki te 
Ariki o te Rāwhiti, me te Hauāuru, o ngā 
mea anō hoki i waenganui i aua mea e rua, 
mehemea e mōhiotia ana e koutou.’



Wāhanga  19 UPOKO 26As-shu’Arā

559

30. Ka kī a Parao ki a Mohi, ‘Mena ka 
mau koe ki tētahi hei Atua, kē atu i ahau, 
māu e maka koe ki rō whare herehere.’

31. Ka ui atu a Mohi, ‘Ka pēnātia rānei 
e koe, ahakoa whakaputaina e ahau tētahi 
mea e mārama ana?’

32. Ka kī a Parao, ‘Tēnā, whakaputaina 
tāu mea, mehemea nō te hunga pono koe.’

33. Heoi anō, ka maka a Mohi i tōna 
tokotoko. Ara! I huri wawe tonu hei 
nākahi tino ari. 

34. Ā, ka paunu tōna ringa; tata tonu 
i kitea rā hei mā (white) katoa ki ngā 
kaititio.

R. 3.

35. Ka mea atu a Parao ki ngā rangatira 
pātata ki a ia, ‘Tūturu, he tohunga a Mohi 
ki te mahi mākutu,

36. ‘E rapu mai nei kia panaina atu 
koutou i tō outou whenua nā tāna mahi 
mākutu. He aha oti tā koutou tohutohu?’

37. Ka mea atu rātou, ‘Kia tukua he wā 
ki a ia me tōna tuakana, ā, kia tonoa ngā 
kaikaranga ki ngā taone,

38. ‘Kia mauria mai e rātou ngā tohunga 
mākutu katoa ki a koe.’

39. Nō reira, i huia ngā tohunga mākutu 
mō te haora kua whakaaetia, ā, mō te rā 
kua whakatakotoria;

40. Ā, i pātaia atu ngā tāngata noa, ‘Ka 
huihui koutou anō hoki?

41. ‘Kia aru atu ai tātau i ngā tohunga 
mākutu, mehemea ka toa mai rātou?’

42. Ā, nō te putanga mai o ngā tohunga 
mākutu, ka ui atu rātou ki a Parao, ‘Mena 
ka toa mai mātou, ka nui rānei tā mātou 
utu?’

43. Ka kī a Parao, ‘Āe rā, ā, ka tata tā 
koutou tūranga ki ahau.’

44. Ā, ka mea atu a Mohi ki a rātou, 
‘Tēnā, pangā iho ā koutou mea kua kawea 
mō te panganga.’

45. Nō reira, i pangā e rātou ā rātou 
taura me ā rātou tokotoko, ka mea, ‘I 
runga i te hōnore o Parao, ka toa mai rāpea 
mātou.’

46. Nō muri iho, ka panga iho a Mohi 
i tāna tokotoko. Ara! Tonu iho ka tīmata 
tāna tokotoko te whakakore i te parau 
kua titoa e ngā tohunga mākutu;

47. Nō reira, i meinga ngā tohunga 
mākutu kia hinga ki raro, e tukupapa ana.

48. Ka kī rātou, ‘E whakapono nei 
mātou ki te Ariki o ngā ao katoa,

49. ‘Ki te Ariki o Mohi rāua ko Arona.’

50. Ka mea atu a Parao, ‘E whakapono 
nei koutou, i mua atu i whakaaetia e 
ahau? Tūturu, ko tā koutou kaiwhakaako 
o te mahi mākutu i tā koutou Tumuaki. 
Ka wawe mōhiotia e koutou te tukunga 

iho. Ka tapahia e ahau ō koutou ringa, me 
ō koutou waewae mai i te taha kē (fom 
opposite sides), ā ka rīpekatia koutou 
katoa e ahau.’ 

51. Ka mea atu rātou, ‘E kore e hira; ki 
tō mātou Ariki tō mātou hokinga.

52. ‘Ā, e tūmanako nei mātou, ka 
murua ō mātou hara e tō mātou Ariki; ina 
hoki, ko mātou te rōpū tuatahi o te hunga 
whakapono.’

R. 4.

53. Ā, nā Mātou i Whakakite kupu i a 
Mohi, ka mea, ‘Tangohia Āku pononga ā 
te pō. Ka whaia atu rāpea koutou.’

54. Ā, i tonoa e Parao ngā kaikaranga 
ki ngā taone ka mea, 

55. ‘He rōpū nohinohi noa iho rātou i 
whakatuturi ai,

56. ‘Ā, kua hara rātou ki a mātou,

57. He whakaminenga nui mātou, e 
whitawhita ana, e matatū hoki ana kia 
katoa.’ 

58. Heoi anō nā Mātou i pei atu a Parao 
mā i ngā kāri, me ngā puna wai, 

59. Me ngā taonga, me te kāinga whai 
hōnore. 

60. I pēnā nā, ā, i hoatu e Mātou ā rātou 
mea hei kāinga tipu ki ngā uri o Iharaira.

61. Ā, i whai atu a Parao i ngā Iharaira, 
ā, i mau te iwi a Iharaira i ata tū.

62. Ā, nō te kitenga o e rua mano ki 
a rātou anō, ka kī ngā takahoa o Mohi, 
‘Tūturu, kua mau mātou!’

63. Engari ka kī a Mohi, ‘Ehara! Kei 
ahau tōku Ariki, ā, Māna ahau e ārahi 
tika.’

64. Ā, nā Mātou i Whakakite kupu ki 
a Mohi, ka mea, ‘Patua te moana ki tāu 
tokotoko.’ Nā ka wehewehe te moana, ā, i 
tū ia wāhi, ia wāhi metemea nei he puke 
(hill)1,

65. Ā, i tukua e Mātou kia whaatata 
ētahi atu rōpū ki reira, 

66. Ā, nā Mātou i whakaora a Mohi me 
ngā tangata tahi i a ia.

67. Ā, nā Mātou i toromi te hunga atu.

68. Kei roto hoki tētahi Tohu nui; engari 
kāore te nuinga o rātou i te whakapono.

69. He pono, he Kaha Rawa tōu Ariki, 
he auau hoki Tōna Tohu tangata.

R. 5.

70. Ā, kia kōrerotia e koe te rongo mō 
Aperahama ki āu tāngata,

71. Tērā tētahi wā ka mea atu a 
Aperahama ki tōna matua tāne me tāna 
iwi, ‘He aha ngā mea e koropikoa ana e 
koutou?’

1. E pā ana tēnei ki te tai pari (high tide) whai ngaru nunui.

72. Ka kī rātou, ‘E koropiko nei mātou 
ki ngā whakapakoko; ā, e whakaū tonu nei 
mātou ki aua mea.’

73. Ka ui atu a Aperahama, ‘E taea ana 
rānei e aua mea te rongo mai ki a koutou 
ā tā koutou karanga atu ki aua mea?

74. ‘Ā, kei te hoatu pai rānei aua mea ki 
a koutou, kei te tūkino i a koutou rānei?’

75. Ka kī rātou, ‘Kāo. I kite mai mātou 
i ō mātou tīpuna e pēnā ana.’

76. Ka pātai atu a Aperahama, ‘Pēhea tā 
koutou whakaaro mō ngā mea e koropikoa 
ana e koutou,

77. ‘E ō koutou tīpuna o mua atu i a 
koutou?

78. ‘Mōku nei, ko aua mea katoa ngā 
hoariri, hāunga ia te Ariki o ngā ao katoa,

79. ‘Nāna ahau i hanga; ā, e ārahi ana 
Ia ki ahau;

80. ‘E whāngai ana Ia ki ahau, e 
whakainu ana hoki.

81. ‘Ā, ina tūroro ahau, ko Ia tōku 
Kaiwhakahauora.

82. ‘Māna ahau e whakamate; ā, Māna 
e hōmai he ora hou ki ahau.

83. ‘Ā, e tūmanako ana ahau, Māna e 
muru āku hē ā te Rā Whakawā.

84. ‘E tōku Ariki! Kia hōmai i te 
whakaaonui ki ahau; ā, kia whakaurua 
ahau ki roto ki te hunga tika.

85. ‘Ā, kia hōmai i te ingoa pai ki ahau 
i waenganui i ngā whakatūpuranga e heke 
mai nei.

86. Ā, kia meinga ahau tētahi o ngā 
kaitango o te Kāri ā Haringa (Garden of 
Bliss) hei kāinga tipu i te Ao o mui ake 
nei.

87. ‘Ā, kia murua e Koe te hara o tōku 
matua tāne; ina hoki ko ia tētahi o te 
hunga kua kotiti kē;

88. ‘Ā, kia kaua ahau e haurarotia ā te 
rā ka whakaarahia ake rātou, 

89. ‘Te rā, e kore ai ngā taonga, me ngā 
tama e whai hua mō rātou,

90. ‘Ā, ka whakaorangia ko rātou anake 
ka puta mai i te ngākau māhaki ki a Allah. 

91. Ā, ka whakatatatia a Pararaiha ki te 
hunga tika,

92. Ā, ka whakahuakina a Kehena mō 
te hunga kua kotiti kē.

93. Ā, ka pātaia atu rātou, ‘Kei hea ō 
koutou atua i koropikoa tonu e koutou,

94. I tua atu i a Allah? E taea ana rānei 
e aua atua tapa noa te āwhina mai i a 
koutou, i a rātou ake rānei?’

95. Kātahi ka makā whakahoratia 
(headlong) rātou ki rō Kehena, tahi i ērā 
kua kotiti kē,

96. Me ngā tini o Ipirihi (hosts of Iblis). 

97. Mā rātou e mea atu, i a rātou e 
tautotohe ana ki a rātou anō,

98. ‘Mā Allah! I mārama tonu tā 
mātou kotiti kētanga,

99. ‘I a mātou e mau ana ki a koutou 
rite tonu ki te Ariki o ngā ao katoa;

100. ‘Ā, kāore tētahi i whakakotiti kē i 
a mātou hāunga ia te hunga hara.

101. ‘Āianei kāore he kaiwhakaputa o 
te inoi wawao (intecessor) mō mātou;

102. ‘Kāore he hoa aroha rānei.

103. ‘Me i tukua he wā ki a mātou ki 
te hoki mai ki te whenua, kia uru atu ai 
mātou ki roto ki te hunga whakapono!’ 

104. Kei roto i tēnei tērā tētahi 
Tohu; engari e kore te nuinga o rātou ka 
whakapono.

105. Tūturu, he Kaha Rawa tōu Ariki, 
he auau hoki Tōna Tohu tangata.

R. 6.

106. Ka whaahorihori hoki te iwi a 
Noa pēnā nā ki ngā Karere a Allah.

107. Nō te meatanga atu o Noa - tō 
rātou uri tata, ‘E kore oti koutou e mau 
ki te tika?

108. ‘He pono, ko ahau he Karere 
a Allah ki a koutou, e matatika ana kia 
katoa,

109. ‘Nō reira kia wehi ki a Allah, ā, 
kia whakarongo ki ahau.

110. ‘Kāore ahau i te inoi atu i tētahi 
utu ki a koutou mō tēnei tohutohu. Kei te 
Ariki o ngā ao katoa tōku utu. 

111. ‘Heoi anō, me wehi ki a Allah, me 
whakarongo hoki ki ahau.’

112. Ka ui atu rātou, ‘Me whakapono 
rānei mātou ki a koe i te wā e aru atu ana 
i te hunga tūtūā rawa (meanest) anake ki 
a koe?’ 

113. Ka whakahoki a Noa, ‘He aha 
tōku mātauranga ki ā rātou mahi? 

114. ‘Kei tōku Ariki anake te kaute 
(account) o ā rātou mahi; me i mātauria 
e koutou.

115. ‘Ā, e kore rawa ahau e whakarere 
i āku hunga whakapono.

116. ‘Ko ahau te Kaiwhakatūpato 
mārama noa iho.’

117. Kātahi ka urupare rātou, ‘E Noa! 
Mehemea e kore koe e papare i tāu, ka 
akina koe ki te kōhatu.’

118. Heoi anō, ka kī a Noa, ‘E tōku 
Ariki, kua whakahorihoria ahau e tāku 
iwi.

119. ‘Nō reira, kia whakatau take 
i waenganui i ahau, i a rātou; ā, kia 
whakaorangia mātou ko āku hunga 
whakapono.’

120. Heoi anō, nā Mātou i whakaora a 
Noa me āna tāngata ki roto ki te Aaka i 
whakawahatia kia katoa;

121. Ā, nā Mātou i toromi ngā tāngata 
i takoto ki muri.

122. Kei roto tētahi Tohu nui; engari e 
kore te nuinga o rātou e whakapono mai.

123. Tūturu, he Kaha Rawa tōu Ariki, 
he auau hoki Tōna Tohu tangata.

R. 7.

124. Waihoki, ka whakahorihori te iwi 
a Āte ki ngā Karere a Allah.

125. Tērā tētahi wā ka kī a Hūtu - tō 
rātou uri tata, ‘E kore rānei koutou e mau 
ki te tika?

126. ‘He pono, he Karere a Allah ahau 
ki a koutou, e matatika ana kia katoa. 

127. ‘Heoi anō, me wehi ki a Allah, ā, 
kia whakarongo ki ahau.

128. Kāore ahau i te inoi utu atu ki a 
koutou mō tēnei tohutohu. Kei te Ariki o 
ngā ao katoa tōku utu.

129. ‘Kei te hanga mai rānei koutou i 
ngā Whare Whakamahara (Monuments) 
ki runga i ngā wāhi tiketike katoa, ki te 
rapu mai i te korōria whakapehapeha?

130. ‘E hangā ana rānei e koutou ngā 
pourewa, ā, e whakahiato ana rānei e 
koutou i ngā whare ahumahi (industial 
houses) nunui, metemea nei ka ora koutou 
mō ake tonu atu? 

131. ‘Ā, ina whakatau koutou i ngā 
ringa ki runga i tētahi, e mamau ana 
koutou pērā i te tangata whakawiri.

132. ‘Heoi anō, me wehi ki a Allah; ā, 
kia whakarongo ki ahau.

133. ‘Me wehi hoki ki a Ia i āwhina 
mai i a koutou nā ngā mea e mātauria nei 
e koutou.

134. ‘Nāna i āwhina i a koutou nā ngā 
kararahe, me te tokomaha o ngā tama tāne,

135. ‘Me ngā kāri, me ngā puna wai.

136. ‘He pono, e wehi nei ahau mō 
koutou, mō te whiu ā te rā pākaha.’

137. Ka kī rātou, ‘E rite ana mō mātou, 
ahakoa whakatūpatoria mātou e koe, e 
kore e whakatūpatoria rānei.

138. ‘Ko tēnei te ritenga o te hunga 
onamata noa iho.

139. ‘E kore rawa mātou e whiua.’

140. Nō reira ka whakakāhore rātou i 
a Hūtu; ā, nā Mātou i whakangaro rātou. 
Kei roto hoki tētahi Tohu; engari kāore te 
nuinga o rātou i te whakapono.

141.  Kāore e kore, he Kaha Rawa tōu 
Ariki, he auau hoki Tōna Tohu tangata.

R. 8.

142. Ka whakakāore te iwi a Tamūtu 
ki ngā Karere a Allah.

143. Ā, ka ui atu a Hārehu, tō rātou uri 
tata, ‘E kore rānei koutou e mau ki te tika?

144. ‘He pono, he Karere a Allah ahau 
ki a koutou,e matatika ana kia katoa. 

145. ‘Heoi anō, me wehi ki a Allah, ā, 
kia whakarongo ki ahau.

146. ‘Kāore ahau i te inoi utu atu ki a 
koutou mō tēnei tohutohu. kei te Ariki o 
ngā ao katoa tōku utu. 

147. ‘Ka takoto mārie rānei koutou 
i waenganui i ngā mea kei a koutou ki 
konei?

148. ‘I waenganui i ngā kāri, me ngā 
puna wai,

149. ‘Me ngā māra kānga, me ngā rākau 
teiti (date palms) whai maha ngā pūtoi, e 
tata ana ka pākaru i te taimahatanga? 

150. ‘Ā, e hangā ana e koutou ngā 
whare me te tarai i ngā maunga, i runga i 
te pūkenga nui.

151. ‘Heoi anō, me wehi ki a Allah, ā, 
kia whakarongo ki ahau.

152. ‘Ā, kaua e whakarongo ki te 
whakahau o te hunga e takahi ana i te ture,

153. ‘Ki a rātou rānei e whaatupu 
raruraru ana i te whenua; ā, kāore i te 
whakatika i tētahi take.’

154. Engari ka kī rātou, ‘E Hārehu, ko 
koe hoki tētahi o te hunga kua mākuturia; 

155. He tangata koe noa iho kia rite 
ki a mātou. Tena, puta mai i tētahi Tohu 
(Sign), mehemea e pono ana koe.’

156. Ka kī ia, ‘Tēnei te kamera-uwha 
(female camel). Kua whakaritea mō 
tēnei kamera, he wā whakainu, waihoi 
he wā whakainu mō koutou, ā te rā kua 
whakatakotoria.

157. ‘Kaua rawa e pā ki tēnei kamera 
mā te ringa kino; ki te kore, ka mau koutou 
i te whiu nō te rā pākaha.’

158. Enga r i ,  k a  wh a k a ngonge 
(hamstung) rātou i taua kamera, ā, i mau 
rātou i te āwhititanga (regret),

159. Ā, i mau rātou i te whiu kua 
whakaaria mai. He pono, kei roto tētahi 
Tohu nui; engari kāore te nuinga o rātou i 
te whakapono.

160. Aē rā, he Kaha Rawa tōu Ariki, 
he auau hoki Tōna Tohu tangata.

R.9.

161. Ka whakakāhore te iwi a Rota ki 
ngā Karere a Allah,

162. Tērā tētahi wā i pātai atu ai a Rota, 
tō rātou huānga, ‘E kore rānei koutou e 
mau ki te tika?

163. ‘He pono, he Karere matatika 
ahau ki a koutou. 

164. ‘Heoi anō, me wehi ki a Allah, ā, 
kia whakaongo ki ahau.

165. ‘Kāore ahau i te inoi utu atu ki a 
koutou mō tēnei tohutohu. Kei te Ariki o 
ngā ao katoa tōku utu. 

166. ‘I waenganui i ngā tāngata i 
te ao nei, ko koutou rānei te hunga e 
whakatata ana koutou ki ngā tāne e taera 
ana (sexually)?

167. ‘Me te whakarere i ā koutou 
wāhine kua hangā mā koutou e tō koutou 
Ariki? Tūturu, ko koutou te hunga hara. 

168. Ka urupare rātou, ‘E Rota! ki te 
kore koe e papare, ka pēia atu (banished) 
rā hoki koe.

169. Ka kī a Rota ,  ‘He pono e 
whakarihariha ana ahau ki tā koutou e 
mahi ana.

170. ‘E tōku Ariki, whakaorangia 
mātou ko āku whānau i tā rātou e mahi 
ana.’

171. Heoi anō, nā Mātou i whakaora 
rātou ko tāna whānau katoa,

172. Hāunga ia he kuia o te hunga i 
takamuri. 

173. Ā, nā Mātou i whakangaro ngā 
tāngata kē.

174. Ā, i uaina e Mātou he ua-ā-whatu 
ki runga i a rātou. Anō te kino o taua ua 
mō te hunga i whakatūpatoria! 

175. He pono, kei roto tētahi Tohu 
nui; engari kāore te nuinga o rātou ka 
whakapono mai.

176. Tūturu, he Kaha Rawa tōu Ariki, 
he auau hoki Tōna Tohu tangata. 

R.10.

177. Ka whakakāhore te iwi o te 
Ngahere (of the Wood) hoki ki ngā Karere 
a Allah,

178. Tērā tētahi wā i mea atu ai a 
Hūepu ki a rātou, ‘E kore rānei koutou e 
mau ki te tika?

179. ‘He pono, he Karere ahau ki a 
koutou, e matatika ana kia katoa.

180. ‘Heoi anō, me wehi ki a Allah, ā, 
kia whakarongo ki ahau.

181. Kāore ahau i te inoi utu atu ki a 
koutou mō tēnei tohutohu. Kei te Ariki o 
ngā ao katoa tōku utu. 

182. ‘Kia hoatu e koutou te mēhua (ine) 
kia kī (fully) ina mēhuatia (ineia) e koutou, 
ā, kaua e waiho hei hunga e whakapoto 
ana i te mēhua.

183. ‘Waihoki, paunatia (weigh) e 
koutou ngā mea mā te whārite (balance) 
tika,

184. ‘Kaua e whakapoto ki ngā tāngata 
ā rātou mea, ā, kaua e whakahaere hē i 
runga i te whenua me te whakatupu 
raruraru.

185. ‘Kia wehi ki te Atua, Nāna koutou 
i hanga, me ngā tāngata o mua atu.’

186. Engari ka urupare rātou, ‘Hūepu! 
Ko koe o te hunga kua mākuturia; 

187. ‘He tangata noa iho koe kia rite ki 
a mātou; ā, ki a mātou ko koe te tangata 
rūpahu. 

188. ‘Tēnā, kia whakataka i ngā 
maramara o te rangi ki runga i a mātou, 
mehemea nō te hunga pono koe.’

189. Ka kī a Hūepu, ‘Kei te tino mōhio 
tōku Ariki ki tā koutou mahi.’ 

190. Ā, ka ki rātou, ko ia te tangata 
rūpahu. Heoi anō, i mau rātou i te pōuriuri 
o te kapua taumaru (oveshadowing cloud). 
He pono, i pūmau tērā hei whiu nō te rā 
pākaha.

191. Tūturu, kei roto tētahi Tohu; 
engari kāore te nuinga o rātou i te 
whakapono.

192. He pono, he Kaha Rawa tōu Ariki, 
he auau anō hoki Tōna Tohu tangata. 

R .11.

193. He pono, ko tēnei Pukapuka te 
Whakakitenga a te Ariki o ngā ao katoa,

194. Ā, kua heke tahi i tēnei te Wairua 
Matatika, 

195. Ki runga i tōu1 ngākau, kia waiho 
koe hei Kaiwhakatūpato, 

196. Ki te reo Arapi, te reo mārama;

1. E pā ana tēnei ki te Poropiti Muhammadsa

197. Ā, kua kōrerotia tēnei i ngā 
Karaipiture o mua atu. 

198. Ehara rānei tēnei i te Tohu mō 
rātou: ina hoki e mōhiotia ana tēnei e ngā 
tohunga o ngā uri o Iharaiara? 

199. Ā, mehemea i Whakakitea tēnei 
Kurānu e Mātou ki tētahi o ngā tauiwi 
(non-Arab),

200. Ā, kua pānuitia e ia, kāore rātou 
kia whakapono mai.

201. Pēnā nā, kua whakaurua e Mātou 
te whakaparau (disbelief) ki roto ki ngā 
ngākau o te hunga hara,

202. E kore rātou e whakapono ki tēnei 
Whakakitenga, a tae noa ka kitea tinanatia 
e rātou te whiu pākaha, 

203. Engari ka puta ohotata mai te 
whiu ki a rātou, i a rātou e ware ana.

204. Ā, mā rātou e pātai atu, ‘Ka 
tukua rānei he tānga manawa (respite) ki 
a matou?’

205. Kei te rapu mai rātou kia teretia 
te whiunga? 

206. He aha tōu whakaaro, mena ka 
tukua e Mātou tā rātou hākinakina ki ngā 
mea papai o tēnei ao, mō ētahi tau,

207. Ā, ā muri ake nā, ka tau iho te 
whiu e whakawehia ai rātou?

208. Pēnā, e kore e whai hua mō rātou 
te hākinakina mō rātou. 

209. Ā, k īhai i  whakangaromia 
tētahi kāinga e Mātou i mua i tonoa ngā 
Kaiwhakatūpato ki a rātou. 

210. K o  t ē n e i  K u r ā n u  t e 
whakatūpatoranga; ā, kāore Mātou i te 
whakahaere hē. 

211. Kāore tētahi whaiaro kino i tuku 
iho i tēnei whakatūpatoranga. 

212. Kāore tēnei mahi e totika ana mō 
rātou, ā, kāore e taea ana e rātou rānei. 

213. Tūturu, kua āraia atu rātou i te 
rongonga o te Whakakitenga a Allah. 

214. Nō reira, kaua e karanga atu ki 
tētahi hei hoa atua ki a Allah; kei whiua 
koe. 

215. Ā, k ia whakatūpato k i āu 
whanaunga tata.

216. Ā, kia tuku ki raro te pakau o tōu 
aroha ki ngā tāngata whakapono e aru atu 
ana i a koe. 

217. Ā, ki te whakatuturi rātou ki a 
koe, me kī, ‘E wātea ana ahau i tā koutou 
e mahi ana.’

218. Ā, kia whakawhirinaki ki te Atua 
Kaha Rawa, he auau Tōna Tohu tangata,

219. Ki a Ia e kite mai ana i a koe, ina 
tū koe ki te whakarite i te Salāt,

220. Ā, e kite ana i āu neke haere i 
waenganui i te hunga e tukupapa ana ki 
a Allah.

221. Tūturu, ko Ia te Atua Rongo-i-
te-katoa, te Whai Mātau hoki ki ngā mea 
katoa.

222. Me whakamōhio rānei ahau ki a 
koutou mō te hunga, e heke ana ngā mea 
kino i runga i a rātou? 

223. E heke ana rātou ki runga i te 
katoa o ngā tāngata rūpahu, me ngā 
tāngata hara, 

224. E tukuruatia ana e rātou ngā mea 
e rongona e rātou, ā, ko te tokomaha o 
rātou te hunga rūpahu.

225. Ā, ko ngā kaitito whiti (poets), e 
arumia ana rātou e te hunga mahi hē. 

226. Kāore rānei koe e kite mai ana ki 
te pēheatanga o rātou e kotiti haere ana i 
ngā whārua katoa? 

227. Ā, e mea atu ana rātou i tā rātou 
kāore e mahi ana,

228. Hāunga ia te hunga whakapono, e 
mahi pai ana, he nui hoki ā rātou whaka-
maharatanga ki a Allah; ā, e rautipu ana ā 
te wā anake e hēngia ana rātou. Ka wawe 
mōhiotia e te hunga mahi hē, ki tēhea 
wāhi hokinga ka whakahokia rātou.

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Tā-Sīn (Te Atua Horomata, te Atua 
Rongo i ngā mea katoa). Koinei ngā Whiti 
(Verses) o te Kurānu, me ngā Whiti o te 
Pukapuka mārama.

3. He ārahitanga tēnei, he rongo pai 
hoki mō te hunga whakapono,

4. Mō rātou e whakarite (perform) ana 
i te Salāt, e utu ana i te Zakāt, a, he kaha tō 
rātou whakapono ki te Ao o muri ake nei.

5. Ā, ko ngā tāngata kāore i te 
whakapono ki te Ao o muri ake nei, kua 
meinga e Mātou kia kitea e rātou tā rātou 
mahi hē i te mahi tino pai. Heoi anō, e 
kotiti kāpō ana rātou.

6. Ko rātou te hunga ka whiua ki te 
whiu pākaha; ā, i te Ao o muri ake nei ka 
nui tō rātou hinganga noatanga (loss).

7. He pono, kua whakawhiwhia tēnei 
Kurānu ki a koe e te Atua Whai Whaka-
aronui, Whai Mātau nui rawa atu.

8. Kia mahara ki te wā, i mea atu ai 
a Mohi ki tāna whānau, ‘E kitea nei e 
ahau he ahi. Ka mauria mai rānei e ahau 
he rongo mō koutou, he kounga o taua 
ahi rānei kia whakamahana ai koutou i a 
koutou anō.

Ngā Whiti 94

Al-NAMl
(I whakakitea tēnei Upoko i mua o te Hijrā)

9. Ā, nō tāna taenga ki taua wāhi, i 
karangatia ia e te reo: ‘He Whai Manaaki 
te Mea Mataora o te ahi, me ngā mea 
mataora huri noa ki taua Mea. He Tapu a 
Allah, te Ariki o ngā ao katoa.

10. ‘E Mohi! Ko Allah Ahau, ko te Atua 
Kaha Rawa, Whai Whakaaronui.

11. ‘Tena, kia panga iho i tāu tokotoko.’ 
Ā, nō te kitenga o Mohi e korikori ana te 
tokotoko me he nākahi, ka huri kotua ia i 
te wehi; ā, kīhai i titiro whakamuri. Engari 
i meatia atu, ‘E Mohi, kaua e wehi. Kāore 
Āku Karere e wehi ana i Tōku aroaro;

12. ‘Ko rātou e mahi hē ana, ā, e 
whakakapi ana i te kino ki te mahi pai, he 
tino nui Āku murunga i te hē ki a rātou, 
he auau hoki Tōku tohu tangata.

13. ‘Ā, kuhua tōu ringa ki roto ki tōu 
uma; ka puta mai te ringa kia mā (white) 
katoa, kāhore he tahumaere. Koinei i roto 
i ngā Tohu e iwa mō Parao me tōna iwi, 
mōtemea he hunga whakakeke rātou. 

14. Engari, nō te putanga mai o ā Mātou 
Tohu whakatitiro ki a rātou, ka mea atu 
rātou, ‘Ko tēnei hoki te mākutu mārama.’

15. Ā, ka whakakāhore rātou ki 
aua Tohu (Signs) e whakahīhī ana, e 
whakakeke ana, ahakoa te whakapono o 
ō rātou ngākau. Tirohia rā, anō te kino o te 
tukunga iho o te hunga whakakake!

R. 2.

16. Ā, nā Mātou i whakawhiwhi 
he mātauranga pai ki a Rawiri me 



Wāhanga  19 UPOKO 27Al-NAml

579

Horomona; ā, ka mea atu rāua, ‘Ki a 
Allah ngā whakamoemiti katoa. Nāna nei 
i whakanui tā māua tūranga ki runga ake 
i te nuinga o Āna pononga whakapono.’

17. I waiho a Horomona hei kaitango 
o te mea tuku iho (inheritence) a Rawiri; 
ā, ka kī ia, ‘E koutou ngā tāngata, kua 
whakaakona ki a mātou te reo o ngā manu, 
ā, kua whakawhiwhia ngā mea katoa ki 
a mātau. He manaakitanga mārama hoki 
tēnei.

18. Ā, k ua hu ia  ngātah it ia  mō 
Horomona āna mano (hosts) o ngā Hini 
(Jinn), me ngā tāngata, me ngā manu, 
kua whakararangitia te katoa hei ngohi 
(mātua) wehewehe o tāna ope, 

19. Ā, ka tae rātou ki te whārua-
ā-Namara. Kātahi ka mea atu tētahi 
wahine o Namara, ‘E ngā Namara, kia 
uru atu ki roto ki ō koutou whare, kei 
(lest) mangungutia (crushed) koutou e 
Horomona me āna mano, e ware ana. 

20. Ka kata a Horomona ki te kupu o 
taua wahine, ā, ka mea, ‘E tōku Atua, 
tukua kia āhei i ahau te whakawhetai ki 
a Koe mō Tāu Manaaki i a mātou ko ōku 
mātua. Ā, tukua kia mahi pai ahau, ka 
āhuarekatia ai e Koe. Ā, i runga i Tōu tohu 
tangata kia whakaurua ahau ki roto ki Āu 
pononga tika.’

21. Kātahi ka mātaki ia ki ngā manu, 
ā, ka mea, ‘Ha! Kāore e kitea e ahau a 
Hutuhutu?1 Ko ia rānei o rātou e ngaro ana 
i tēnei rā? 

1. E ai ki te Jewish Encyclopaedia, ko ‘Hutuhutu’ te ingoa o tētahi tianara (army general) o te ope taua o 
Horomona

22. ‘Māku ia e whiu ki te whiu pākaha; 
ka patu iho ahau i a ia rānei, mehemea 
kāore ia ka whakaputa i tētahi tohenga 
mārama ki ahau.’

23. Engari kīhai i roa tāna tāringa, ā, 
i puta mai a Hutuhutu, ā, ka mea, ‘Kua 
kitea e ahau tētahi mea kāore kia kitea e 
koe; ā, kua mauria mai e ahau he rongo 
tūturu māu mai i te whenua o Hepā .

24. ‘I kitea e ahau tētahi wahine e 
rangatira ana ki ngā tāngata o Hepā. Kua 
whakawhiwhia ki a ia ngā mea katoa; he 
torona whakahirahira hoki āna.

25. ‘Ā, i kitea e ahau ōna iwi e tapapa 
ana ki te rā (sun), kāore ki a Allah; ā, kua 
meinga e Hātana kia kitea e rātou ā rātou 
mahi hei tino pai mō rātou. Heoi anō kua 
taupātia rātou mai i te ara pono; ā, kāore 
rātoui te aru atu ki te ārahitanga tika.

26. ‘A, kua kōrerotia rātou e Hātana kia 
kaua rātou e tukupapa ki a Allah, ki te 
Ariki e whakaputa ana i ngā mea ngaro o 
ngā rangi me te whenua, ā, e mōhio ana Ia 
ki tā koutou e huna atu ana, me tā koutou 
e whakapuare ana.

27. ‘Ko Allah, kāore he Atua i tua atu i 
a Ia, ko Ia te Ariki motuhake o te Torona 
whakahirahira.’

28. Ka mea atu a Horomona ki a 
Hutuhutu , ‘Ka kitea e mātou: ahakoa e 
pono ana tāu kōrero, ahakoa ko koe tētahi 
o rātou e rūpahu ana. 

29. ‘Kia haere tahi i tāku reta (letter) 
ki ngā Hapā, ā, kia tāpae te reta ki tō 

rātou aroaro. Ā muri ake nā, kia neke atu 
ki tētahi taha, kia kitea: he aha te mea e 
whakautua ana e rātou.’

30. Ka kī te Kuini o Hepā, ‘E ngā 
rangatira! Kua tonoa he reta kahurangi ki 
ahau.

31. ‘Nā Horomona tēnei; e mea ana, 
“I runga i te ingoa o Allah, te Atua tino 
Atawhai, te Atua Tohu mō ake tonu atu”

32. ‘Kaua e pākeke ki ahau, engari kia 
haere mai ki ahau, e ngohe mai ana.’

R. 3.

33. Ka kī te kuini, ‘E ngā rangatira! Kia 
tohutohu ki ahau ki te take i tōku aroaro. 
Kāore ahau i te whakatau take ā tae noa e 
takoto ana koutou me ahau.

34. Ka mea atu rātou, ‘He iwi tino 
kaha tātou, tino kaitaua; engari, māu te 
whakahau. Nō reira kia whakaaro ki tāu 
whakahau ki a mātou.’

35. Ka kī te kuini, ‘He pono, ia 
tomokanga o ngā kingi ki ngā kāinga e 
whakatutū raruraru ana rātou ki reira, ā, 
e hauraro ana i ngā rangatira o te hunga 
whenua. Pērā hoki ka ā rātou hanga.

36. ‘Māku e tono he koha ki a 
Horomona, ā, ka tātari, kia kitea: He aha 
te kupu ka mauria mai e ā mātou karere 
(envoy).’

37. Nō te taenga o ngā karere ki a 
Horomona, ka pātai atu a Horomana ki a 
rātou, ‘E mea ana rānei koutou ki te āwhina 

i ahau mā tā koutou taonga? He pai kē te 
whakawhiwhinga a Allah ki ahau, i Tāna 
whakawhiwhinga ki a koutou. Tūturu, e 
koa ana koutou ki tā koutou koha.

38. ‘Kia hoki ki a rātou. Mā mātou e 
puta mai ki a rātou tahi i ngā mano, e kore 
ai e taea e rātou te puta mai i tētahi kaha. 
Mā mātou e pei atu i a rātou i tō rātou 
kāinga, ā, ka whakaititia rātou.’

39. Ā, ka kī a Horomana, ‘E āku 
rangatira, ko wai o koutou ka kawe mai 
te torona o te kuini, i mua mai i tā rātou 
taenga mai ki ahau, e ngohe ana?’

40. Ka kī a Ipiriti, tētahi o ngā Hini1, 
‘Ka kawea mai e ahau taua torona ki a 
koe, i mua mai i tāu takainga (wrap up) o 
tāu puni. E māia ana ahau ki tēnei mahi, e 
kaha ana hoki, e matatika anō ana ahau.’

41. Ā, ka mea atu tētahi tangata whai 
mātauranga nui ki te Pukapuka, ‘Māku e 
kawe mai taua torona ki a koe, i mua atu i 
te kimonga o ōu whatu. Ā, i muri mai, nō 
te kitenga o Horomana, kua whakaritea 
te torona, ka mea atu ia,‘Nā te Manaaki o 
tōku Ariki tēnā, kia whakamatautauria ai 
ahau: kei te whakawhetai rānei ahau ki a 
Allah, kei te kāore ahau e whakawhetai ana 
rānei. Ā, ko te tangata e whakawhetai ana, 
mō tōna ake whaiaro tāna whakawhetai; 
a, ko te tangata kāore i te whaka-whetai, 
kāore he hira, he Tū Motuhake tōku 
Ariki, he Atua Atawhai hoki Ia.

42. Ā, ka kī a Horomana, ‘Meinga 
te torona o te kuini hei mea noa ki tōna 
aroaro, kia kitea: e whaia atu ana rānei e 

1. Ko Hini konei te iwi o ngā maunga.

ia ara te tika, kāore rānei e whaia ana e ia 
te ara tika.’

43. Ā, nō te taenga mai o te kuini, i uiia 
atu ia, ‘E pēnā ana rānei tāu torona ki tā 
tēnei?’ Ka kī ia, ‘E ngia ana (it seems), 
me te mea nei he ōrite te āhua. I whaka-
mōhiotia tēnei ki a mātou i mua atu i tēnei 
wā, ā, kua ngohe kē mātou.’

44. Ā, ko te mea i koropikoa e te Kuini 
i tua atu i a Allah, i ārai atu i a ia i tāna 
whakapono tūturu; ina hoki nō te iwi 
whakahori ia.

45. Ā, i meatia atu ki a ia, ‘Tomo koa 
ki rō whare kingi.’ Ā, nō tāna kitenga i te 
papa o tēnei whare, ka pōhēhē ia, anei te 
wai hohonu. Nō reira, nāna i hura te ateate 
o tōna waewae, kei (lest) mākū te kākahu. 
Engari ka kī a Horomona, ‘Kua taupokina 
tēnei whare e ngā papa ā karahe mārama 
(with slabs of clear glass)1. Nō reira, ka kī 
te kuini , ‘E te Ariki, i hara ahau ki tōku 
wairua; tēnei ahau te ngohe nei tahi i a 
Horomona ki a Allah, te Ariki o ngā ao 
katoa.’ 

R. 4. 

46. Ā, nā Matou i tono a Hārehu ki 
ngā Tamutu ā rātou whanaonga tata - hei 
tā rātou Karere. Ā, ka kī a Hārehu ki a 
rātou, ‘Kia koropiko ki a Allah.’ Engari i 
huri rātou hei ngā rōpū e rua, e tautotohe 
ana ki a rātou anō.

47. Ka kī ia, ‘E tāku iwi! He aha e tere 
ake ana koutou kia tau te kino ki runga i a 
koutou, i tā koutou tono kia tau te painga? 

1. Ko te wai i pōhēhētia e te Kuini, kāhore i takoto hei wai. I rere te wai i raro rā.Waihoki i pūmau te Atua ki 
tua o te mea e kitea ana e ia. Heoi anō, ka whakapono ia ki te Atua Tūturu o te ao.

He aha koutou e kore nei e inoi atu i te 
murunga hara a Allah, kia tohungia ai 
koutou?’ 

48. Ka whakahoki rātou ,‘He aituā 
koutou ko tāu apataki ki a mātou.’ Ka kī 
ia, Kei a Allah te pūtake o tō koutou aituā; 
ā, ko koutou te iwi e whakamātautauria 
ana.’

49. Ā, i takoto tokoiwa ngā tāngata i te 
taone, i whakatutū raruraru ai rātou i te 
whenua, ā, e kāore rātou e whakatikatika 
i a rātou anō.

50. Ka kī rātou ki ā rātou tāngata, 
‘Tena, kia oati tātou i runga i te ingoa o 
Allah: ka huaki (attack) tātou ki a Hārehu 
me ngā tāngata o tōna whare, ā te pō; ā, 
mā tātou e mea atu ki tōna uri ake, ‘Kīhai 
tātou i kite mai i te ngaromanga o tōna 
whānau (family); ā, e pono ana tātou.’”

51. Kua whakangārahua e rātou he 
kaupapa, kua whakangārahua e mātou 
anō hoki he kaupapa, engari kīhai i kitea 
e rātou.

52. Titirohia rā! anō te kino o te tukunga 
iho o tā rātou kaupapa. Tūturu nā Mātou i 
urupatu rātou ko tō rātou iwi hoki.

53. Arā (yonder) ō rātou whare e takoto 
kau ana, mō ā rātou mahi hē. Kei roto hoki 
tētahi Tohu mō te hunga whai mātauranga.

54. Ā, nā Mātou i whakaora te hunga 
i whakapono mai, ā, i te wehi ki te Atua. 

55. Ā, kia mahara ki a Rota, nāna i 
pātai atu ki tāna iwi, ‘Kei te mahi karihika 
rānei koutou, me te mōhio anō?

56. ‘Kei te tae taeratia (sexually) koutou 
ki ngā tāne, me te whakarere i ngā wahine? 
Tūturu, he iwi tino kūware koutou.

57. Engari i whakautua e tāna iwi, ‘Peia 
atu te whānau a Rota i tō koutou tāone. E 
pōhēhē ana rātou, he hunga tino urutapu 
rātou.’

58. Nō reira, nā Mātou i whakaora a 
Rota me tāna whānau, haunga ia tāna 
wahine. Kua whakaritea (decreed) e 
Mātou ka uru atu taua wahine ki te hunga 
i takoto ki muri.

59. Ā, i uaina e Mātou he ua whatu ki 
runga i a rātou. Anō te kino o te taua ua 
mō te hunga kua whakatūpatoria!

R.5.

60. Me kī, ‘Ki a Allah ngā whakamoemiti 
katoa; ā, kia tau te rangimārie ki runga i 
Āna pononga kua kōwhiria e Ia. He pai 
kē rānei a Allah, ko rātou rānei e tangohia 
ana e rātou hei hoa atua ki a Ia?’

WĀHANGA 20

61. Ko wai i hanga ngā rangi me te 
whenua, ā, ko wai i whakaheke wai i te 
rangi, i whakatupuria ai ngā uru-huarākau 
(orchards) tino ātaahua? Kīhai i taea e 
koutou te whakatupu aua rākau. He Atua 
rānei i tua atu i a Allah? Ehara! Ko rātou 
te hunga kua kotiti i te ara tika.’

62. Ā, ko wai i hanga te whenua hei 
okiokinga, ko wai, i whakamahi kia 
rere ngā awa i waenganui i te whenua; 
ā, i whakanoho ngā maunga ū i runga. 

Waihoki, ko wai i hanga he tauārai i 
waenganui i ngā Moana e rua? He Atua 
rānei i tua atu i a Allah? Ehara! kāore te 
nuinga o rātou i te mōhio.

63. Ā, ko wai e whakaō mai ana ki te 
inoi o te tangata he mea mau i te aituā, e 
whakamatara ana i tōna kino, ā, e whakatū 
ana i a koutou i ngā Khalifa (Reo) i te 
whenua? He Atua rānei i tua atu i a Allah? 
He iti kau e mau ana koutou o te kupu 
tohutohu.

64. Ā, ko wai e e ārahi ana i a koutou i 
te wā o ngā pōuri kerekere o te tuawhenua 
me te moana; ā, e tono ana i ngā hau hei 
rongo pai o Tōna tohu tangata? He Atua 
rānei i tua atu i a Allah? Tūturu, he Runga 
noa ake a Allah i tā rātou e whakatū ana 
hei hoa atua ki a Ia.

65. Ā, ko wai e tīmata ana i te hanganga 
o tētahi mea, ā, e tukuruatia rā e Ia, ā, e 
whakarato ana mā koutou mai i te rangi 
me te whenua? Tērā tētahi Atua rānei i tua 
atu i a Allah? Me kī, ‘Kia whakaputa i tā 
koutou tohenga (proof), mehemea e pono 
ana koutou.’

66. Me kī, ‘Kāore tētahi e mōhio ana 
ki ngā mea kāore anō i kitea i ngā rangi 
me te whenua, hāunga ia a Allah; ā, kāore 
rātou i te mōhio, āhea ka whakaarahia ake 
rātou.’

67. He pono,  kua mutu tā rātou 
mātauranga i te kēhi o te Ao o muri ake 
nei. Tūturu, e rangirua ana rātou ki tēnei, 
engari kē e matapō ana rātou ki tēnei.

R. 6.

68. E mea atu ana te hunga whakahori, 
‘Hā! Kia riro mātou, kō ō mātou tīpuna 
hei puehu kau, ka whakaarahia ake rānei 
mātou?

69. ‘I whakaaria tēnei kupu ki a mātou, 
ki ō mātou tīpuna anō hoki i mua atu; Ko 
ēnei ngā pūrākau (myths) noa iho o te 
hunga onamata.’

70. Me kī, ‘Tāwhaitia (traverse) e 
koutou te whenua roa nei, kia kitea, i 
pēhea te tukunga iho o te hunga hara.

71. Ā, e Koe kaua e pōuri mō rātou, ā, 
kia kaua tōu ngākau e āwangawanga mō 
tā rātou e whakangārahu ana.

72. Ā, ko tā rātou, ‘Āhea ka whakaritea 
tēnei kupu whakaari. Kia mea atu, 
mehemea e pono ana koutou?’

73. Me kī, ‘Tērā pea, e tata ana ki muri 
i a koutou tētāhi wāhi o te whiu e teretia 
ana e koutou kia tonoa.

74. He pono, he whai Manaaki tōu Ariki 
ki ngā tangata; engari kāore te nuinga o 
rātou e whakawhetai ana.

75. He pono, kei te tino mōhio tōu Ariki 
ki ngā mea e huna ana ki roto ki ō rātou 
ngākau, ki ngā mea hoki e whakapuare 
ana rātou.

76. Kāore he mea ngaro i te rangi me te 
whenua, engari kua tuhia i te Pukapuka 
mārama.

77. He pono, e whakamāramatia ana e 
te Kurānu, maha ngā mea i te rerekē ngā 
uri o Iharaira i roto.

78. He pono, he ārahitanga, he tohu 
tangata tēnei mō te hunga whakapono.

79. He pono, ka whakarite take tōu 
Ariki ki waenganui i a rātou nā Tōna 
whakahau. He Kaha Rawa Ia, he Whai 
Mātau hoki ki ngā mea katoa.

80. Nō reira, kia whakawhirinaki ki a 
Allah; he pono, e tū ana koe i runga i te 
Pono ariari.

81. He pono, e kore e taea e koe kia 
rongo mai ngā tūpāpako, kia rongo mai 
rānei ngā taringa turi ki tētahi karanga, 
ina tahuri whakamuri rātou e hoki mai 
ana.

82. Ā, e kore e taea e koe te ārahi tika 
i ngā matapō i tō rātou kotiti kētanga. 
Ka taea e koe kia rongo mai ērā anake 
e whakapono ana ki ā Mātou Tohu, ā, e 
ngohe katoa ana. 

83. Ā ina pānuitia atu he kupu-ā-whiu 
ki (against) a rātou, mā Mātou e whakaputa 
ngā mū (insects) i roto i te whenua ka 
ngau (bite) i a rātou, nōtemea kāore rātou 
i whakapono ki ā Mātou Tohu.

R.7.

84. Ā, kia whakamahara ki a rātou mō 
te Rā, e huia ai e Mātou he hunga i roto 
i ia iwi, i ia iwi i whakahori ki ā Mātou 
Tohu; a, ka whakanōhia rātou hei rōpū 
wehewehe. 

85. Ā, ina tae atu rātou, Māna e pātai 
atu, ‘I whakakāhore rānei koutou ki Āku 
Tohu, i a koutou kāore i mōhio ki te 
mātauranga tūturu o aua Tohu? He aha kē 
i te mahi koutou? 

86. Ā, ka whakatakotoria te kupu o te 
whiu ki a rātou, mō ā rātou hē; ā, ka ngū 
kau rātou. 

87. Kīhai rānei rātou i kite mai, nā 
Mātou i hanga te pō hei wā okioki mō 
rātou, me te ao hei whakatitiro. Kei roto 
hoki ngā Tohu mō te hunga whakapono.

88. Ā te Rā e whakatangihia ai te 
tetere, ka pā ngā whaiaro o ngā rangi me 
te whenua i te mataku nui, hāunga ia te 
whaiaro ka manakohia e Allah; ā, ka tae 
te katoa ki a Ia e hūmārire ana.

89. Ā, e kitea ana e koe ngā maunga e 
tū whakaroau (motionless) ana e ai ki tōu 
whakaaro. Engari e nuku ana te katoa pērā 
i te nukunga o ngā kapua. He mahi a Allah 
tēnā. Nāna nei i hanga ngā mea katoa kia 
pai rawa atu. Ā, kei te tino mōhio Ia ki ā 
koutou mahi.

90. Ko te tangata ka mahi i te mahi pai, 
ka pai atu te utu mōna; ā, ka whakaorangia 
ia i te mataku, ā taua rā. 

91. Ā, ko te tangata ka mahi i te mahi 
kino, ka makā whakahoratia ia ki te Ahi i 
runga i ō rātou mata. E kore rānei koutou 
e utua mō te mahi i mahi tonu koutou?

92. Me kī, ‘Kua whakahaua ki ahau, kia 
koropiko ahau ki te Ariki o te Tāone kua 
whakatapua e Ia. Nāna ngā mea katoa; ā, 

kua whakahaua ki ahau, kia ngohe katoa 
ahau ki te Atua;

93. ‘Ā, kia takitaki (recite) ahau i 
te Kurānu.’ Ā, ko te tangata e arahina 
tikatia ana, mōna anake te painga o tōna 
ārahitanga. Ā, ko te tangata e kotiti kē 
ana, kia mea atu ki a ia, ‘Ko ahau te 
kaiwhakatūpato noa iho.’

94. Me kī anō hoki, ‘Ki a Allah anake 
ngā whakamoemiti katoa. Māna e wawe 
whakaatu ki a koutou Ana Tohu; ā, ka 
mōhiotia e koutou. Kāore tōu Ariki e 
wareware ana ki tā koutou e mahi ana.

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Tā-Sīn-Mīm (Te Atua Rongo-i-te-
katoa, te Whai Mātau ki ngā mea katoa.)

3. Ko ēnei ngā Whiti (Verses) o te 
Pukapuka mārama. 

4. E whakatakaina nei e Mātou he 
wāhi o te kōrero pono ki a koe mō Mohi 
raua ko Parao, mō te painga o te hunga ka 
whakapono mai.

5. Tūturu, i te whakatoatoa a Parao 
i runga i te whenua. Nāna i wehe āna 
tāngata whenua i rerekē ngā rōpū; ā, nāna 
i whakatau kia takoto tētahi rōpū o rātou 
(arā, i iwi a Iharaiara) tino kahakore, me 
te whakamate i ā rātou tama tāne, me te 
tohu i ā rātou wāhine. Tūturu, i waiho ia 
nō te hunga whakatutū raruraru 

6. Engari  nā Mātou i mea kia 
manakohia te hunga i kitea kahakore i te 
whenua, kia whakatairangatia (elevate) 
rātou hei kaiārahi tangata, kia riro rātou 
hei kaitango o ngā tuku iho o ā Mātou 
Manakohanga,

7. Kia pūmau ai rātou i te whenua; ā, 
kia kitea e Parao me Hāmana, me ā rāua 
mano te whakaritenga o te tino mea i te 
wehi rātou.

Ngā Whiti 89

Al-qASAS
(I whakakitea tēnei Upoko i mua o te Hijrā)

8. Ā, nā Matou i Whakakite kupu ki te 
whaea o Mohi, ka mea, ‘Kia whakangote 
ū ki a Mohi,ki tāu tamaiti; ā, ā te wā o 
tōu anipā (concern), kia whakateretia ia ki 
runga i te awa. Kaua e wehi, kaua e pōuri 
mō te oranga o te tamaiti. Mā Mātou ia 
e whakahoki ki a koe; ā, mā Mātou ia e 
whakatū hei tā Mātou Karere.’ 

9. Ā, i hāpaitia taua tamaiti e te whānau 
a Parao, kia tupu mōhiokore ia hei hoariri 
ki a rātou, ā, hei pū o tō rātou manawa-pā. 
He pono, ko Parao me Hāmana, me a rāua 
tini i waiho hei hunga mahi hē.

10. Ā, ka mea atu te wahine a Parao ki 
a Parao, ‘Ka waiho te tamaiti hei pū o te 
whakahauora ki ōku kanohi, ki ōu kanohi 
hoki. Kauaka ia e whakamatea; tērā pea, 
ka whakaputa painga ia ki a tāua, ka 
meinga rānei ia hei tā tāua tama.’ Engari 
kāore rātou i mōhio mai ki te tukunga iho 
o tēnei wāwata.

11. Ā, i wātea te ngākau o te whaea o 
Mohi i tōna āwangawaganga, ā kua tata ki, 
kia whāki ia i te tuakiri tūturu o te tamaiti 
me i kore tōna ngākau kua whakakahatia 
e Mātou, kia ū tōna whakapono.

12. Ā, ka mea atu ia ki te tuahine a 
Mohi, ‘Kia aru atu ki te tamaiti e tere ana.’ 
Heoi anō, ka mātakitaki te tuahine ki te 
tamaiti, mai i mamao (from a far), ā, kīhai 
ngā tāngata i mōhio, ko ia te whanaunga 
o te tāmaiti. 

13. Ā, kua whakatakotoria noatia e 
Mātou, ka whakakāhore te tamaiti ki te 
whakangote ū e ngā wāhine a waho. Heoi 
anō, ka mea atu te tuahine o Mohi ki ngā 

tāngata, ‘Kia whakamōhia rānei ahau ki a 
koutou o tētahi whare ka āhei te whāngai 
i te tamaiti mō koutou, ā, ka waiho hei 
kaitiaki tika?’

14. Pēnā nā i whakahokia te tamaiti ki 
tōna whaea, kia whakahauoratia ai ōna 
ngākau, kia kaua ia e pōuri, ā, kia mōhiotia 
e ia: e pono ana te kupu whakaari a Allah. 
Engari, kāore te nuinga o rātou i te mōhio.

R. 2.

15. Ā, nō te pakeketanga o ngā rā o 
Mohi, me te koeketanga (maturity) o tōna 
hinengaro, nā Mātou i whakawhiwhi he 
whakaaronui ki a Mohi, he mātauranga 
whakahirahira hoki. Pēnā hoki tā Mātou 
utu ki te hunga mahi pai.

16. Ā, i tētahi rā ka tomo a Mohi ki roto 
ki te taone i te wā e ware ana ngā tāngata 
o te whenua, ā, ka kitea e ia tokorua ngā 
tāne e whawhai ana ki a rāua anō - tētahi o 
rāua nō tāna iwi, arā, nō te iwi a Iharaira), 
ā, ko tētahi atu nō te iwi o āna hoariri (arā, 
nō ngā Ihipiana). I rapua e te tangata o 
tāna iwi, kia āwhinatia ia ki (against) te 
tangata o āna hoariri. Kātahi ka meke 
(punched) a Mohi ki taua Ihipiana, ā, ka 
mate atu ia he mate tūpono. Kātahi ka kī 
a Mohi, ‘Ko tēnei hoki te mahi a Hātana; 
he hoariri mārama hoki a Hātana, he 
kaiwhakakotiti marama ki ngā tāngata.’ 

17. Ā, ka kī a Mohi, ‘E tōku Ariki! I hē rā 
hoki ahau ki tōku wairua; kia whakarerea 
noatia ahau,’ Heoi anō, Nāna i muru tāna 
hē. He pono, he nui Tāna murunga hē, he 
auau hoki Tōna tohu tangata. 

18. Ka kī hoki ia, ‘E tōku Ariki! Ina 
hoki kua manakohia ahau e Koe, e kore 
rawa ahau e tū hei kaiāwhina o te hunga 
hara.’

19. I te aonga ake, nāna i haere ki te 
taone, e wehi ana, e matakana ana hoki; 
ā, i kitea e ia i taua tonu tangata kua rapu 
mai i tāna āwhina, e hamama ana, e rapu 
mai anō ana i te āwhina. Heoi anō, ka kī a 
Mohi ki ia, ‘Tūturu, e mārama ana ko koe 
te korokē kua kotiti kē.’

20. Ā, nō tāna tango mahara ki te 
mamau (grasp) i te tangata i waiho hei 
hoariri ki ngā tokorua, ka kī ia, ‘E Mohi, 
e hiahia ana rānei koe ki te whakamate 
i ahau anō hoki, rite tonu i whakamatea 
e koe tētahi, inanahi? Tūturu, ko koe te 
tangata whakawehi i te whenua. Kāore 
koe i te hiahia kia waiho koe hei tangata 
ka hohou i te rongo.’ 

21. Ā, ka tae tētahi tangata e oma 
ana, mai i kō atu o te taone. Ka kī ia, ‘E 
Mohi, he pono, e whakangārahu ana ngā 
rangatira ki te whakamate i a koe. Heoi 
anō, kia tere tāu whatinga atu; tūturu, he 
pai tāku tohutohu ki a koe.’

22. Nō reira, ka haere atu a Mohi i taua 
wāhi, e wehi ana, e matakana ana. Ā, ka 
inoi atu ia, ‘E tōku Ariki, whakaorangia 
ahau i te iwi mahi hē.

R. 3.

23. Ā, nō tāna ahutanga o tōna mata ki 
te ritenga o Miriana, ka ki ia, ‘E tūmanako 
ana, ka arahina ahau e tōku Ariki ki te 
huarahi tika.’

24. Ā, nō tāna taenga ki te unuhanga-
ā-wai o Miriana, ka kitea e ia he rōpū 
nui o ngā tāne e whakainu ana ki ā rātou 
hipi. Ka kitea anō hoki e ia tokorua ngā 
taitamāhine e pārai ana (pushing back) i 
ā rāua hipi. Kātahi ka patai atu a Mohi ki 
a rāua, ‘He aha tā kōrua?’ Ka kī rāua, ‘E 
kore e taea e māua te whakainu i ā māua 
hipi kia hoki rawa atu ngā hēpara; ā, he 
koroheke tō māua matua.’

25. Heoi anō, nāna i whakainu ngā hipi 
o aua taitamāhine, ā, ka peka (turn aside) 
atu ki tētahi wāhi marumaru, ā, ka inoi 
atu, ‘E tōku Ariki, e pīnono ana ahau i 
te aha o te painga ka tukua iho e Koe ki 
ahau.’

26. Taro kau iho, ka tae kotahi o aua 
taitamāhine ki a Mohi, e wāka konekone 
ana. Ka kī ia, ‘E karangatia ana koe e tōku 
matua kia utua koe mō tāu whakainu i ā 
māua hipi. Ā, nō tāna taenga ki tō rāua 
matua, ka mea atu a Mohi ki a ia i tāna 
kōrero paki. Kātahi ka kī tō rāua matua, 
‘Kaua e wehi, kua whakaorangia noa koe 
i te iwi mahi hē.’

27. Ā, ka kī tētahi o ngā taitamāhine 
tokorua, ‘E tōku matua, kia tangohia tēnei 
tangata hei tāu kaimahi. Tūturu, ahakoa 
ko wai ka tangohia e koe hei kaimahi, ko 
te pai rawa o rātou ka kitea nō te ringa 
kaha, matatika.’

28. Ā, ka kī te koroheke, ‘E hiahia ana 
ahau, kia mārenatia tētahi o āku tamāhine 
ki a koe, mehemea ka mahi koe mōku mō 
te waru tau. Ā, ki te whakatutukia e koe 
kia tekau tau, ka waiho tēna hei tōu ake 
hiahia; e kore koe e uruhia (forced) e ahau. 

Mena ka paingia e Allah, ka kitea e koe he 
tangata tika ahau.’

29. Ka kī a Mohi, ‘Ka waiho tēnei 
hei kawenata i waenganui i ahau, i a 
koe. Ko tēhea o ngā wā (term) e rua ka 
whakatutukia e ahau e kore ahau e hēngia. 
He Kaiwhakaatu a Allah ki tā tāua e 
whakapuaki nei.’

R. 4.

30. Ā, nō ta Mohi whakaritenga o te wā, 
ka whakatika a Mohi me tāna whānau. I 
tāna haerenga, ka kitea e ia he ahi, i te 
ritenga o te Maunga. Heoi anō, ka mea 
atu ia ki tāna whānau, ‘Kia whanga atu 
ki konei mō te wā poto, e kitea nei e ahau 
he ahi. Tērā pea, ka mauria mai e ahau he 
rongo hira mō koutou, he kounga o taua 
ahi rānei, kia whakamahana ai koutou i a 
koutou anō.’

31. Ā, nō tāna taenga pātata ki te ahi, ka 
karangatia ia e te Reo, i roto i te rākau - 
taha matau o te whārua kua whakapaingia 
(blessed). ka mea, ‘E Mohi! Ko Ahau a 
Allah, te Ariki o ngā ao katoa.

32. ‘Tena, kia maka iho i tāu tokotoko.’ 
Nō tōna kitenga, e korikori ana taua 
tokotoko me he nākahi, ka tahuri atu ia, ka 
hoki ia. Kīhai i titiro whakamuri, ā, kīhai 
i tatari. Ka kī te Reo, ‘E Mohi! Kia haere 
ake, ā, kaua e wehi. Tūturu, e takuhe ana 
koe.

33. ‘Ā, kuhua tōu ringa ki tō uma 
(chest), ka puta mai te ringa hei mā (white) 
katoa, kāore e kinotia ana. Ā, kia kume tō 
ringa ki a koe, ki te pei atu i tōu wehi. Ko 

ēnei Tohu e rua, ā, ka waiho hei tohenga o 
tāu Ariki ki a Parao me āna rangatira. He 
pono, he hunga mahi tutū rātou.’

34. Ka kī a Mohi, ‘E tōku Ariki, kua 
whakamatea e ahau tētahi o ā rātou 
tangata; heoi anō, e wehi nei ahau ka 
patua iho ahau e rātou.

35. He nui kē te wahapū (‘eloquence’) 
o Arona, o tōku tuakana ki te kōrero, i 
tā ahau; heoi ano, kia tonoa ia tahi i ahau 
hei kaiāwhina mōku, ā, hei kaiwhakaatu 
o tōku pono. E wehi nei ahau, ka 
whakahorihoria ahau e rātou.’

36. Ka kī te Atua, ‘Mā Matou e 
whakakaha ōu ringa mā tōu tuakana, ā, 
mā Mātou e hoatu he kaha ki a kōrua. E 
kore e taea e rātou te tae ki a kōrua. Haere 
kōrua tahi i Āku Tohu. Ka toa mai kōrua, 
me te hunga ka aru atu i a kōrua.

37. Ā, nō te taenga o Mohi ki a rātou, 
tahi i ā Mātou Tohu mārama, ka mea atu 
rātou, ‘He mahi mākutu noa iho tāna, he 
mea tito i runga i te parau. Tūturu, kīhai i 
rongona mai tētahi mea pēna nā, i ō mātou 
tīpuna.’

38. Ka kī a Mohi, ‘Kei te tino mōhio 
tōku Ariki: ko wai i kawe mai i te 
ārahitanga ā te Ariki; ā, mō wai te utu o 
te Whare whakamutunga. He pono, kāore 
te hunga mahi hē e rangatira ana.’

39. Ā, ka kī a Parao, ‘E āku rangatira! 
Kāore ahau i te mōhio ki tētahi Ariki 
mō koutou, i tua atu i ahau. Nō reira, e 
Hāmana, kia tahuna māku i ngā pereki-ā-
oneuku; ā, kia hangā he pourewa tiketike 

mōku, kia tirohia ai te Ariki o Mohi e 
ahau. E whakaaro ana ahau, ko Mohi nō 
te hunga rūpahu.

40. Ā, ka whakatoatoa a Parao rātou 
ko āna mano, i runga i te whenua, kāore 
he tika. Ā, i pōhēhē rātou: e kore rātou e 
whakahokia ki a Mātou.

41. Nō reira, nā Mātou i rarawhi i a 
Parao me āna mano, ā, nā Mātou rātou 
katoa i maka ki te moana. Titiro rā, ki te 
kino o te tukunga iho o te hunga mahi hē!

42. Ā, nā Mātou rātou i whakatū hei 
rangatira ki te karanga i ngā tāngata ki 
te Ahi; ā, ā te Rā Aranga e kore rātou e 
āwhinatia. 

43. Ā, nā Mātou i whakamahi kia whaia 
rātou e te kanga (curse) i te ao nei; ā, ā te 
Ra Aranga ka wetekina rātou i ngā painga 
katoa.

R. 5.

44. Ā, i muri mai i te whakangaromanga 
o ngā whakatupuranga o mua atu, nā 
Mātou i hoatu he Pukapuka ki a Mohi, 
hei whakamāramatanga mō ngā tāngata, 
hei ārahitanga hoki, ā, hei tohu tangata, 
kia whakaaroaro ai rātou ki ngā kupu 
tohutohu. 

45. Ā, kāore koe i takoto i te taha 
hauāuru (western side) o te Maunga, i 
te wā i Whakakitea e Mātou he ture ki a 
Mohi; ā, kāore koe i riro hei kaiwhakaatu 
i waenganui i a rātou.

46. Ā, nā Mātou i whakaputa tokomaha 
ngā whakatūpuranga i muri mai i a Mohi, 
ā, kua roa ā rātou rā. Kāore koe i noho 
hei tangata whenua o Miriana me te 
whakataka (rehearsing) i ā Mātou Tohu ki 
a rātou. Engari nā Mātou i waiho tonu i 
waiho hei Kaitono o ngā Karere. 

47. Ā, kāore koe i takoto i te taha o te 
Maunga, i te wā i karanga atu ai Mātou. 
Engari, kua tonoa koe e Mātou hei Tohu 
Tangata mai i tōu Ariki, kia whakatūpato 
koe ki te iwi kāore tētahi kaiwhakatupato 
i tae ki a rātou i mua atu i a koe, kia 
whakaaroaro ai rātou. 

48. Ā, he aha rātou e kore ai e mea atu, 
nō te pānga o tētahi whakamamaetanga 
ki a rātou hei tukunga iho o ngā mahi 
o ō rātou ringa, ‘E tō Mātou Ariki, he 
aha i kore ai e tonoa e Koe he Karere ki 
a mātou? Mehemea i tonoa, kua aru atu 
mātou i Āu Tohu, ā, kua whakapono mai’

49. Engari, nō te putanga mai o tā 
Mātou Pono ki a rātou, ka mea atu rātou, 
‘He aha i kore ai ngā Tohu e hoatu ki a 
ia, rite tonu i hoatu ki a Mohi?’ Kīhai 
rānei rātou i whakahori ki ngā mea kua 
hoatu ki a Mohi i mua atu? E mea atu ana 
rātou, ‘Ko ngā mahi mākutu e rua – arā, 
ko te Pukapuka a Mohi, me te Kuranu - 
ngā mākutu noa iho e tautoko ana.’ Ā, ko 
tā rātou, ‘E whakahori ana mātou ki te 
katoa.’

50. Heoi anō, me kī, ‘Mauria mai e 
koutou he pukapuka a Allah hei ārahitanga 
pai atu i aua Pukapuka e rua, kia aru atu 
ahau, mehemea e pono ana koutou.’

51. Engari, ki te kore rātou e urupare ki 
a koe, kia mōhiotia, e whai atu ana rātou 
ki tō rātou hiahia anake. Ko wai hoki e 
nui atu nei te kotiti kētanga, i te tangata 
ka whakarere i te ārahitanga a Allah, ā, ka 
whai atu i tōna ake hiahia? Tūturu, kāore 
a Allah i te ārahi tika ki te hunga mahi hē.

R. 6.

52. He pono, kua pānuitia e Mātou te 
Kupu ki a rātou kia katoa, kia mau ai rātou 
ki te tohutohu. 

53. Ko te hunga kua hoatu te Pukapuka 
e Mātou i mua atu i tēnei Kurānu, e 
whakapono ana ki tēnei; 

54. Ā, ina takina (recited) tēnei 
Kurānu ki a rātou, e mea atu ana rātou, 
‘E whakapono nei mātou ki tēnei. Tūturu, 
ko tēnei Kurānu te Pono, mai i tō mātou 
Ariki. Tūturu mai rā anō kua ngohe katoa 
mātou ki te Atua.’

55. Ka tuaruatia (doubled) tō rātou utu, 
mō tō rātou manawanui, mōtemea hoki e 
ārai atu ana rātou i te kino ki te mahi pai, 
ā, e whakamahi ana rātou i ngā mea kua 
hoatu e Mātou ki a rātou. 

56. Ā, ina rongona e rātou he kupu 
parau noa, e peka atu ana rātou, ka mea, 
‘Mō mātou ā mātou mahi, ā, mō koutou ā 
koutou mahi. Kia tau te rangimārie ki a 
koutou; kāore e whaihanga (deal with) ana 
mātou ki te hunga kūware.’

57. He pono, e kore e taea e koe te ārahi 
tika ki te katoa o rātou e paingia ana e 
koutou. Engari e taea ana e Allah te ārahi 

tika ki Tāna e pai ai. Kei te tino mōhio Ia, 
ko wai e tika ana kia arahina. 

58. Ā, ko tā rātou, ‘Mehemea ka whai 
atu mātou i te ārahitanga tahi i a koe, ka 
peia atu mātou i tō mātou whenua.’ Me 
kī, Kīhai rānei kia whakaūkia e Mātou he 
piringa whai mārie mō rātou, e kawea ana 
ngā hua o ngā momo katoa ki reira, hei 
tā Mātou whakaratonga. Engari kāore te 
nuinga o rātou i te mōhio.

59. Ā, anō te maha o ngā kāinga 
i  whakangaromia e  Mātou ,  i  te 
whakamanamana (exulted) rātou i runga i 
tā rātou tōnuitanga! Koinei ō rātou kāinga, 
kāore kia nōhia i muri mai i a rātou, 
hāunga ia kia nohinohi noa iho, ā, i riro 
Mātou hei Kaitango o ngā mea tuku iho.

60. Ā, e kore rawa tōu Ariki e 
whakangaro i tētahi tāone, kia tonoa rā 
anō e Ia he Karere ki ngā tāngata o tā 
rātou Tāone Matua e pānui ana ā Mātou 
Tohu ki a rātou. Waihoki, kāore Mātou i te 
whakangaro ngā tāone, hāunga ia kua huri 
ngā tāngata toi whenua i te hunga mahi hē.

61. Ahakoa he aha o ngā mea e hoatu 
ana ki a koutou, he painga rangitahi tēnā, 
he rākaitanga anake nō tēnei ao. Engari, 
he pai kē te mea kei a Allah mō koutou, 
ā, e pūmau ana tērā. E kore oti koutou e 
whakaaro? 

R. 7.

62. E rite ana rānei te tangata kua 
whakaaria (promised) he kupu tino pai 
e Mātou ki a ia, ā, ka whakaritea rā ki 
a ia, ki te tangata kua hoatu e Mātou he 

painga rangitahi nō tēnei ao, ā, ā te Rā 
Aranga ka uru atu ia ki roto ki te hunga 
ka whakapākia.

63. Ā, ā taua Rā, Māna e karanga atu 
ki a rātou ka mea, ‘Kei hea Āku hoa atua 
tapa noa, i te pohewa koutou?

64. Ko rātou ka tika kia whiua rātou, 
e kī, ‘E tō Mātou Ariki, koina te hunga i 
whakakotiti kētia e mātou. Nā mātou rātou 
i whakakotiti ke, pēnā kua kotiti kē mātou 
ake. Āianei e momotu nei mātou i a rātou, 
ā, e tahuri ana ki a Koe. Kāore rātou i 
koropiko ki a mātou.’

65. Ā, ka meatia atu ki a rātou, ‘Tena, 
karanga atu ki ō koutou hoa atua tapa 
noa’. Ka karanga atu rātou, engari e kore 
rātou e whakaō, ā, ka kitea e rātou te whiu. 
Me i arumia e rātou te ārahitanga!

66. Ā taua Rā, Māna rātou e karanga, 
ā, ka mea, ‘He aha te kupu i whakautua e 
koutou ki ngā Karere?’

67. Ā, ka rehua (be obscured) ngā 
takunga katoa ki a rātou ā taua rā; e kore 
rātou e taupātai ki a rātou anō rānei.

68. Engari, ko te tangata e rīpenetā ana, 
e whakapono ana, ā, e mahi pai ana, ka 
uru atu tino pea ki te hunga ka whiwhi ki 
te angitu.

69. E hanga ana tōu Ariki i Tāna e 
pai ai, ā, e kōwhiri ana ki Tāna e pai ai. 
Ehara mā rātou te kōwheri mai. He Whai 
Korōria a Allah, he Runga Rawa Ia i tā 
rātou e whakatū ana hei hoa-atua ki a Ia.



Wāhanga  20 UPOKO 28Al-QAsAs

603

70. Kei te tino mōhio tōu Ariki ki ngā 
whakaaro huna o ō rātou ngākau, ki ngā 
mea hoki e whakapuaretia ana e rātou.

71. Ko Ia a Allah, kāore he atua i tua 
atu i a Ia. Ki a Ia ngā whakamoemeiti 
katoa i te tīmatanga me te whakamutunga; 
ā, ki a Ia ka whakahokia rawatia koutou.

72. Me kī, ‘I whakaaroaro rānei koutou: 
Mena ka whakaroa a Allah i te pō, ā tae 
noa ki te Rā Aranga o ngā mate, ko tēhea 
atua i tua atu i a Allah ka āhei te puta 
mai i te mārama? E kore rānei koutou e 
whakarongo?’

73. Me kī, ‘I whakaaroaro rānei koutou: 
Mehemea ka whakaroa a Allah i te ao, tae 
noa ki te Rā Aranga, ko tēhea Atua i tua 
atu i a Allah ka āhei te puta mai i te pō 
e okioki ai koutou? E kore oti koutou e 
whakaaroaro mai? 

74. Hei Tōna tohu tangata, Nāna i hanga 
te pō me te ao mō koutou, kia whiwhi ai 
koutou i te mārie, kia rapu mai ai koutou 
i Āna Manaaki, ā, kia whakawhetai ai 
koutou.

75. Ā taua Rā, Māna rātou e karanga 
atu, ka mea, ‘Kei hea Āku hoa atua o tō 
koutou tokonga whakaaro? 

76. Ā, ka whakaputaina e Mātou he 
kaiwhakaatu i roto i ia iwi, i ia iwi ka 
mea, ‘Mauria mai tā koutou tohenga 
mārama.’ Kātahi ka mōhiotia e rātou: nā 
Allah anake te Pono; ā, ka maumau noa i 
tā rātou i te tito mai.

R. 8.

77. He pono, i riro a Kora nō te iwi a 
Mohi. Engari ka whakahīhī ia ki a rātou. 
Kua hoatu e Mātou maha ngā taonga ki 
a ia, ki te whānuitanga i whakaruhi ngā 
tāngata mārohirohi ina kawea e rātou ngā 
kī (keys) taimaha o tāna whakaputunga. 
Tērā tētahi wā i mea atu ai tōna iwi ki 
a ia, ‘Kaua e whakamanamana (exult) ki 
āu mea; kāore a Allah i te aroha mai ki a 
rātou e whakamanamana ana; 

78. ‘Ā, kia rapua e koe te Whare o te Ao 
o muri ake nei, mā tā Allah i whiwhi ai ki 
a koe, ā, kaua e wareware ki te waimarie 
kua hoatu ki a koe i tēnei ao. Kia mahi pai 
ki ngā tāngata, pērā i mahi pai a Allah ki 
a koe. Ā, kaua e whakatupu raruraru i te 
whenua; kāore a Allah i te aroha mai ki a 
rātou e whakatupu raruraru ana.’

79. Engari,  ka ki a Kora ,  ‘Kua 
whakawhiwhia ēnei taonga nui ki ahau 
nō tōku mātauranga whakahirahira.’ 
Kīhai rānei i mōhiotia e ia: anō te maha 
o ngā whakatupuranga i whakangaromia 
e Allah, ahakoa te nui kē o tō rātou kaha i 
tā tōna, me te nui kē o tā rātou taonga i tā 
tona? Ā, e kore ngā tangata hara e tukua 
he wā ki te whakamārama i te āhuatanga 
o ō rātou hara? 

80. Heoi anō, i te puta mai ia ki tōna 
iwi, e mau ana i āna ahurei nui. Ka mea 
atu te hunga i hiahia ki te painga o tēnei 
ao anake, ‘Me i hōmai ki a mātou hoki ngā 
painga kia rite i hoatu ki a Kora! Tūturu, 
he nui tōna waimarie.’

81. Engari, ka mea atu te hunga whai 
mātauranga, ‘Auē! te mate mō koutou. He 
pai rawa te whakawhiwhinga a Allah ki te 
tangata e whakapono ana, e mahi pai ana; 
ā, e whakawhiwhia ana tēnā ki te hunga e 
manawanui ana.’

82. Ā, nā Mātou i kokomo a Kora me 
tōna whare ki roto ki te oneone; ā, kāore 
tētahi rōpū i tū hei tāna kaiāwhina ki a 
Allah; ā, kāore i taea e ia te wawao i a 
ia ake. 

83. Ā, ko rātou kua kaiapo i te tūranga 
o Kora i aoake, ka tīmata rātou te mea 
atu i te ata ake (next morning), ‘Tūturu, 
e whakanuia ana e Allah te kai mō Tāna 
e pai ai o Āna pononga, ā, e whakaititia 
ana e Ia hoki. Mehemea kāore te Manako 
o Allah i hoatu ki a mātou, kua komohia 
mātou e Ia ki te oneone tahi i a Kora. 
Tūturu, kāore ngā tāngata whakahori e 
whiwhi ana i te angitu.’

R. 9.

84. Ko te Whare o te Ao o muri ake 
nei, e whakawhiwhia ana e Mātou ki te 
hunga kāore i te whakakake i a rātou anō, 
i te whenua nei, ā, kāore i te whakatupu 
raruraru i te whenua rānei. Mō te hunga 
tika anake te wāhi pai o te tukunga iho.

85. Ko te tangata e mahi pai ana, ka pai 
kē tōna utu i tāna mahi, ā, ko rātou e mahi 
kino ana, ka utua rātou, kia rite noa iho o 
ā rātou mahi.

86. He pono, ko te Atua Nāna i here 
(bind) ngā whakahau a te Kurānu ki a 
koe, Māna e whakahoki koe ki tāu wāhi 

hokinga1. Me kī, ‘Kei te tino mōhio tōku 
Ariki ki a ia e puta mai ana i te ārahitanga, 
ki te tangata hoki, he mārama tōna kotiti 
kētanga. 

87. Kāore rawa koe i tūmanako mai, 
ka Whakakitea (revealed) te Pukapuka ki 
a koe; engari ko tēnei hei tohu tangata o 
tōu Ariki. Heoi ano, kaua rawa e tū hei 
kaiāwhina mō te hunga whakahori.

88. Ā, kia kaua rātou e whakapeau i 
a koe i ngā Tohu (Sign) a Allah he mea 
Whakakite ki a koe. Kia karanga atu i ngā 
tangata ki tōu Ariki, ā, kaua e uru atu ki 
te hunga e whakatū ana i ngā hoa atua ki 
a Ia.

89. Ā, kaua e inoi atu ki tētahi hei hoa 
atua ki a Allah. Kāore he Atua, ko Ia 
anake. Ka mate atu ngā mea katoa, hāunga 
ia i Tōna Aroaro. Tāna anake te whakawā; 
ā, ki a Ia ka whakahokia rawatia koutou.

1. I roto i tēnei te kite nui, kā hoki mai te Poropiti Tapusa ki Mekā, te wāhi tuatahi o te Whare o Allah i te 
ao, hei kairaupatu, he mea pei atu i taua tāone e āna hoariri whakahori. I whakaritea tēnei kite i runga i te 
korōria nui i ngā tau torutoru. Ko Mekā te centre o ngā Muslims o te ao, mai i taua wā, 1500 ngā tau ki mua.

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu. 

2. Alif-Lām-Mīm (Ko Allah Ahau, te 
Whai Mātau ki ngā mea katoa.)

3. Kei te whakaaro rānei ngā tāngata, 
ka tohungia (spared) rātou mō tā rātou 
kupu noa iho, ‘E whakapono nei mātou,’ 
ā, e kore rātou e whakamātautauria?

4. I whakamatautauria e Mātou ngā 
tāngata o mua atu i a rātou. Tūturu, ka 
meinga e Allah kia rongonui te hunga 
pono, ā, ka whakamātautauria e Ia te 
hunga rūpahu.

5. Kei te pōhēhē rānei te hunga mahi 
kino, ka puta atu rātou (escape) i ā Mātou 
kākati? He kino i tā rātou e whakatau ana.

6. Ko te tangata e tūmanako ana ka 
tūtaki ia ki a Allah, kia takatū, ka wawe 
puta mai te wā kua whakatakotoria e 
Allah. Tūturu, ko Allah te Atua Rongo-i-
te-katoa, te Whai Mātau hoki ki ngā mea 
katoa.

7. Ko te tangata e oke kaha ana (strives 
hard) i runga i te ara o Allah, mōna anake 
tāna okenga kaha. He pono, e tū motuhake 
ana (Independent) a Allah i āna hanganga 
katoa.

Ngā Whiti 287

Al-ANKAbūT
(I whakakitea tēnei Upoko i muri o te Hijrā)

8. Ko rātou e whakapono ana, ā, e 
mahi pai ana, ka whakamataratia e Mātou 
ā rātou mahi kino, ā, ka utua rātou kia rite 
ki te pai rawa o ā rātou mahi. 

9.  Ā, kua whakahaua e Mātou, kia 
mahi pai te tangata ki ōna mātua tokorua. 
Engari, ki te totohe rāua kia whakatū 
koe i tētahi hoa atua ki Ahau kāore he 
mātauranga, kaua e whakarongo ki a rāua. 
Ki Ahau tō koutou hokinga, ā, Māku e 
whakamōhio ki ā koutou, ki ā koutou 
mahi.

10. Ko rātou e whakapono ana, ā, e 
mahi pai ana, mā Mātou rātou e whakauru 
ki roto ki te hunga tika.

11. I waenganui i ngā tāngata tērā 
anō ētahi, e mea atu ana, ‘E whakapono 
nei mātou ki a Allah.’ Engari, ina pā te 
mamae ki a rātou i runga i te ara o Allah, 
e whakaaro ana rātou ki te pēhinga o ngā 
tāngata, i te whiu a Allah. Ā, ki te puta mai 
tētahi āwhina a tōu Ariki, ka meatia atu 
e rātou ki te hunga whakapono, ‘Tūturu, 
i waiho i a koutou mātou.’ Kāore rānei e 
matatau ana a Allah ki ngā whakaaro o 
ngā ngākau o ngā tāngata katoa?

12. Ā, ka tītore rā hoki Ia i te hunga 
ngutu rua mai i te hunga whakapono. 

13. Ā, e mea atu ana te hunga whakahori 
ki te hunga whakapono, ‘Tena, kia aru atu 
i tō mātou ara, ā, ka whakawahatia rā hoki 
e mātou ō koutou hara.’ Engari kāore e 
taea e rātou te whakawaha i te aha o ō 
rātou hara. He hunga rūpahu rā hoki rātou.

14. Ka whakawahatia rā hoki e rātou ā 
rātou ake wahanga, me ētahi atu wahanga, 
tahi i ā rātou ake wahanga. Ā, ā te Rā 
Aranga ka uiuia rātou ki ngā mea i titoa 
e rātou.

R. 2.

15. The pono, nā Mātou i tono a Noa ki 
tāna iwi. I pūmau ia i waenganui i a rātou 
mō mano ngā tau, me te tango kia rima 
tekau tau, (arā, mō te iwa rau mā rima 
tekau tau1). I muri iho, i mau rātou i te 
waipuke, i a rātou te hunga mahi.

16.  Engari nā Mātou i whakaora a Noa 
me te hunga tahi i a ia ki roto ki te aaka 
(ark); ā, i meinga rā e Mātou he Tohu mō 
ngā iwi katoa.

17. Ā, kia mahara ki a Aperahama, 
nāna i mea ata ki tāna iwi, ‘Kia koropiko 
ki a Allah, ā, kia wehi ki a Ia. Ka tino pai 
tēnā mō koutou, me i mōhiotia e koutou.

18. ‘E koropiko ana koutou ki ngā 
whakapakoko noa iho, me te whakarere 
i a Allah; ā, e tito ana koutou i ngā kupu 
parau. He pono, ko ngā mea e koropikoa 
ana e koutou i tua atu i a Allah, kāore e 
mana ana ki te whakarato kai mā koutou. 
Nō reira, kia rapu mai i a Allah mō tā 
koutou kai. Me koropiko ki a Ia. ā, kia 
whakawhetai ki a Ia. Ka whakahokia 
rawatia koutou ki a Ia.

19. ‘Ā, mena ka whakakāhore koutou, 
i whakakāhore anō hoki ngā iwi o mua 
atu i a koutou. Ehara ki runga i te Karere 
(Poropiti) tētahi kawenga, hāunga ia āna 

1. Ko tēnei te roanga o tōna ture ehara i te roanga o ōna rā ā-kupu.

kauwhau mārama o ngā Kupu a Allah. 

20. Kāore rānei rātou e kite mai ana ki 
te pēheatanga o tā Allah oroko hanganga o 
tētahi mea, me Tāna tukuruatanga o taua 
hanganga? He pono, e ngāwari ana tēnei 
ki a Allah. 

21. Me kī, ‘Kia tāwhaitia e koutou 
te whenua, ā, kia kitea, pēhea tā Allah 
oroko hanganga o tētahi mea, me Tāna 
tuaruatanga o taua mea. He pono, e taea 
ana e Allah ngā mea katoa e paingia ana 
e Ia. 

22. E whakawhiu ana Ia ki Tana e pai 
ai, e tau ana i Tāna tohu tangata ki runga 
i Tana e pai ai; tūturu ka whakahokia 
rawatia koutou ki a Ia.

23. E kore e taea e koutou te taupare i 
tētahi kaupapa a Allah i te whenua, i te 
rangi rānei; ā, kāore he Kaitiaki, kāore he 
Kaiawhina tūturu mō koutou i tua atu i a 
Allah.

R. 3.

24. Ā, ko rātou e whakahori ana ki ngā 
Tohu (Signs) a Allah, ki te tūtakitanga 
hoki ki a Ia, ko rātou te hunga ngākaukore 
ki Tōku tohu tangata. He pākaha hoki te 
whiu mō rātou.

25. Ā, ka urupare te iwi a Aperahama, 
‘Whakamatea ia, tahuna ia rānei ki te ahi.’ 
Engari, i whakaorangia ia e Allah i te ahi. 
Tūturu, kei roto ngā Tohu mō te hunga 
whakapono.

26. Ka kī ia, ‘Kua maua e koutou ngā 
whakapakoko hei atua i tua atu i a Allah 
mō tō koutou aroha ki a koutou anō i tēnei 
ao. Engari ā te Rā Aranga ka whakakāhore 
ētahi o koutou ki ētahi atu, ka kanga ētahi 
ki ētahi atu. Ka waiho te Ahi hei tō koutou 
kāinga, ā, e kore tētahi e takoto hei tā 
koutou kaiāwhina.

27. Ka whakapono a Rota k i  a 
Aperahama, ā, ka kī a Aperahama, ‘E 
tangohia nei e ahau te piringa o tōku 
Ariki; Tūturu, he Kaha Rawa Ia, he Whai 
Whakaaronui hoki. 

28. Ā, nā Mātou i whakawhiwhi a Ihaka 
rāua ko Hakopa ki a ia. Ā, nā Mātou i 
whakatū ngā Poropiti i roto i tāna uri, ā, 
nā Mātou i hoatu he Pukapuka ki a rātou. 
Nā Mātou i hoatu he utu pai ki a ia i te ao 
nei; ā, i te Ao o muri ake nei ka noho ia 
tahi i te hunga tika. 

29. Ā, nā Mātou i tono a Rota hei 
Poropiti. Nāna i mea atu ki tāna iwi, ‘E 
mahia ana e koutou he mahi morihariha 
kīhai i mahia e tētahi i mua atu i a koutou 
i te ao nei.

30. ‘Kei te tae taeratia (sexually) koutou 
rānei ki ngā tāne; kei te hautepe atu rānei 
koutou i ngā huarahi; kei te kōrero atu 
rānei i ngā kupu whakarihariha ki roto i tā 
koutou runanga? Engari, ka urupare tāna 
iwi ki a ia, ka mea, ‘Tena, whakataua te 
whiu a Allah ki runga i a mātou, mehemea 
e pono ana koe.’

31. Heoi anō, ka kī a Rota, ‘E tōku 
Ariki! Āwhina mai i ahau ki te iwi kino 
nei.’

R. 4.

32. Nō te taenga o Āku anahera hei 
Karere ki a Aperahama, ka pānui atu 
rātou i rongo, ‘Mā mātou te whakangaro 
ngā tāngata o te kāinga o Rota. He pono, 
he hunga mahi hē, ngā tāngata whenua o 
taua wāhi.’

33. Ka tohe a Aperahama, ‘Engari, e 
noho ana a Rota i roto.’ Ka kī ngā anahera, 
‘Kei te tino mōhio mātou ki ngā tāngata 
e noho ana i roto. Mā mātou e whakaora 
a Rota me tāna whānau, hāunga ia tāna 
wahine; ko ia o te hunga ka takamuri.’

34. Ā, nō te taenga o ā Matou karere 
(anahera) ki a Rota, ka mau ia i te 
āwangawanga ki a rātou. Engari, ka mea 
atu rātou, ‘Kaua e wehi, kaua e pōuri; mā 
Mātou koe e whakaora me āu whānau, 
hāunga ia tāu wahine. Ko ia o te hunga 
ka takamuri.

35. ‘Ā, mā Mātou e whakatau he whiu 
mai i te rangi ki runga i te hunga o tēnei 
kāinga mō ā rātou mahi tutū;’ 

36. Ā, kua mahue e Mātou he Tohu 
mārama i roto, mō rātou ka whai whakaaro 
mai.

37. Ā, nā Mātou i tono a Huepu, he 
whanaunga tata o ngā Miriana hei Poropiti. 
Ka kī ia, ‘E tāku iwi, kia koropiko ki a 
Allah, kia wehi ki te Rā Whakamutunga; 
ā, kaua e mahi i te mahi kino i runga i 
te whenua, me te whakatutū raruraru ki 
reira.’

38. Engari i whakahorihori rātou ki a ia. 
Heoi anō, i mau rātou i te rū whenua tino 
pākaha, e takoto tukupapa ana i runga i te 
papapa o ō rātou whare.

39. Ā, nā Mātou i whakangaro ngā Āte 
me ngā Tamūtu. E mārama ana tēnei, mā 
te āhuatanga o ō rātou whare. I meinga 
e Hātana kia ngia (seem) e rātou ā rātou 
mahi kino hei mea tino pai, me te ārai 
atu i a rātou i ara tika, ahakoa tō rātou 
pūmahara. 

40. Ā, nā Mātou i whakangaro a Kora, 
rātou ko Parao, ko Hāmāna. Kua haere 
mai a Mohi tahi i ngā Tohu marama ki a 
rātou. Engari ka whakakeke rātou i runga i 
te whenua. Ahakoa rā, kīhai i taea e rātou 
te hipa atu i a Mātou.

41. I mau (seized) tēnā o rātou, tēnā 
o rātou, i a Mātou, mō ō rātou hara. Nō 
waenganui o rātou tērā anō ētahi i tonoa 
e Mātou he tūpuhi whai onepū ki a rātou. 
Tērā etahi atu i mau i te uruhanga haruru, 
tērā anō etahi i kuhua e Mātou ki roto ki 
te oneone; ā, tērā ētahi o rātou i toremia 
(drowned) e Mātou. Kīhai a Allah i 
whakahaere hē ki a rātou, i te whakahaere 
hē rātou ki a rātou anō.

42. Ko te kēhi o te hunga e mau ana ki 
ngā mea hei kaiāwhina i tua atu i a Allah, 
e rite ana ki te kēhi o te pūngāwerewere 
(spider) e hanga ana i te whare. Ā, o ngā 
whare katoa, ko te whare kōpīpī rawa 
atu te whare o te pūngāwerewere; me i 
mōhiotia e rātou.

43. He pono, kei te tino mōhio a Allah 
ki ngā mea e karangatia atu ana e rātou i 

tua atu i a Ia. He Kaha Rawa Ia, he Whai 
Whakaaronui hoki.

44. Koinei  ngā kupu whakar ite 
(parables), e kōrerotia ana e Mātou mō 
ngā tāngata. Engari, e mōhiotia ana aua 
kupu e te hunga whai mātauranga anake. 

45. Nā Allah i hanga ngā rangi me te 
whenua e i runga i te whakaritenga o te 
Pono. Tūturu, kei roto tētahi Tohu mō te 
hunga whakapono.

R. 5

WĀHANGA 21 

46. E te Poropiti! Kia pānui atu (recite) 
te kupu kua Whakakitea ki a koe i te 
Pukapuka; kia whakaritea hoki e koe te 
Salāt. He pono, e tātāwhi ana te Salāt i 
te mahi mōtekoteko, me te mahi kino e 
mārama ana. Ā, ko te whakamaharatanga 
ki a Allah, te painga nui rawa atu; ā, kei 
te tino mōhio a Allah ki ā koutou mahi. 

47. Ā, kaua e totohe ki te Iwi o te 
Pukapuka (arā, ki ngā Hūrai, me ngā 
Karaitiana) hāunga ia i runga i te kupu 
tino pai. Ā, kaua rawa e totohe ki ērā o 
rātou kāore e tika ana, ā, e mea atu, ‘E 
whakapono nei mātou ki ngā kupu kua 
Whakakitea ki a mātou, ki ngā mea anō 
hoki kua Whakakitea ki a koutou. E kotahi 
ana tō mātou Atua, me tō koutou Atua; ā, 
e ngohe katoa nei mātou ki a Ia. 

48. Pēnā nā, kua tukua iho e Mātou 
te Pukapuka (arā, i tēnei Kurānu) ki a 
koe. Heoi anō, ko rātou i hoatu e Mātou 
he mātauranga tūturu o te Pukapuka, e 

whakapono ana ki tēnei Kurānu. Waihoki, 
nō waenganui o ngā tāngata o te Mekā 
tērā anō ētahi e whakapono ana ki tēnei 
Kurānu. Ā, kāore tētahi haunga ia te 
hunga whakawhetaikore e totohe ana ki ā 
Mātou Tohu (Signs). 

49. Kāore koe i whakataki (recite) 
i tētahi Pukapuka i mua atu i tēnei. 
Waihoki, kīhai tōu ringa matau i tuhituhi 
i tētahi kupu. Mehemea kāore i pēnātia, 
kua rangirua te hunga rūpahu.

50. Tēnā ko tēnei, ko tēnei Kurānu te 
kohinga o ngā Tohu mārama ki roto ki 
ngā ngākau o te hunga whai mātauranga. 
Ā, kāore tētahi, i tua atu i te hunga 
whakahori, e whakakāhore ana i ā Mātou 
Tohu. 

51. Ā, ko tā rātou, ‘He aha kāore tētahi 
Tohu e kore nei e tukua iho ki a ia e tōna 
Ariki?’ Me kī, ‘Kei a Allah ngā Tohu 
katoa; ā, ko ahau te Kaiwhakatūpato 
mārama.’ 

52. Kāore rānei ka nui (enough) mō 
rātou, kua Whakakitea te Pukapuka ki 
a koe, ā, e whakatakina (recited) ana 
ki a rātou? He pono, kei roto te tohu 
tangata (mercy) me te whakamaharatanga 
(reminder) mō te hunga whakapono.

R. 6.

53. Me kī, ‘Ka nui a Allah hei 
Kaiwhakaatu i waenganui i ahau, i a 
koutou. Kei te tino mōhio Ia ki ngā mea 
o ngā rangi, me te whenua. Ko rātou e 
whakapono ana ki te parau, ā, e whakahori 
ana ki a Allah te hunga kua hinga noa.

54. He tere tā rātou tono (demand) kia 
whakataua e koe te whiu ki runga i a 
rātou. Mehemea kāore te whakawā kia 
whakatakotoria, kua taka kē te whiu ki 
runga i a rātou. Ka puta ohotata mai rā 
hoki te whiu ki a rātou, ā te wā e kore e 
kitea e rātou.

55. He tere tā rātou tono kia whakataua 
e koe te whiu ki runga i a rātou. Engari, 
e karapotiti noa nei a Kehena ki te hunga 
whakahori. 

56. Kia mahara ki te rā, e āpuru ai te 
whiu ki a rātou, mai i runga i a rātou, mai 
i raro i ō rātou waewae hoki, ā, Māna e 
mea atu, ‘Tēnā, tangohia te hua o ā koutou 
mahi’

57. E Āku pononga e whakapono ana! 
He whānui Tāku whenua; nō reira me 
koropiko ki Ahau anake.

58. Ka mau ngā koiora katoa i te mate 
rawa; ā, ka whakahokia koutou katoa ki 
a Mātou.

59. Ā, ko rātou e whakapono ana, 
ā, e mahi pai ana, mā Mātou rātou e 
whakatomo ki roto ki ngā whare tiketike o 
Pararaiha, kei raro ngā awa e rere ana. Ka 
noho rātou ki reira mō ake tonu atu. Anō 
te hiranga o te utu mō te hunga mahi pai!

60. Ko tēnei, mō rātou e manawanui 
ana, ā, e whakawhirinaki ana ki tō rātou 
Ariki.

61. Anō te maha o ngā kararehe i te 
whenua kāore i te kawe i te tā rātou kai. 
Ko Allah hei Kaiwhakarato kai mā rātou, 

mā koutou hoki. Ko Ia te Atua Rongo-i-
te-katoa, te Whai Mātau hoki ki ngā mea 
katoa.

62. Mena ka pātai atu koe ki a rātou, 
‘Na wai i hanga ngā rangi me te whenua, 
ā, nā wai i pēhi te rā me te marama kia 
mahi mā koutou?’ Ka whakautua rā hoki 
e rātou, ‘Nā Allah.’ Pēhea oti e tahuri atu 
ana rātou i te Pono? 

63. E whakanuia ana e Allah te kai mā 
Tāna e pai ai o Āna pononga; e whakaititia 
ana hoki. He pono, kei te tino mōhio a 
Allah ki ngā mea katoa.

64. Ā, ki te patai atu koe ki a rātou, 
‘Ko wai e whakaheke ana i te wai, mai i 
te rangi, e ora ai te whenua he mea mate 
(maroke) kia katoa?’ Tūturu, mā rātou e 
mea atu, ‘Ko Allah.’ Heoi anō, me kī, ‘Ki 
a Allah ngā whakamoemiti katoa.’ Engari, 
kāore te nuinga o rātou i te mōhio. 

R. 7.

65. He hākinakina, he runaruna noa iho 
te oranga nō tēnei ao. Engari, kei te kāinga 
o te Ao o muri ake nei te ora tūturu (real 
life). Me i mōhiotia e rātou!

66. Ā tā rātou ekenga ki te kaipuke, e 
karanga atu ana rātou ki a Allah, e whakaū 
ana i te Whakapono ki a Ia anake. Engari 
nō tā Allah whakaūnga i a rātou ki uta, e 
tīmata ana rātou te whakatū hoa-atua ki 
a Ia,

67. Kia whakakāhoretia ai e rātou ngā 
mea kua whakawhiwhia e Mātou ki a 
rātou, ā, kia rapu mai ai rātou i te painga 

rangitahi nō tēnei ao. Engari, ka wawe 
mōhiotia e rātou te tukunga iho.

68. Kāore rānei kia kitea e rātou: kua 
meinga e Mātou te wāhi tapu o Mekā he 
wāhi takuhe mō rātou, i te wā e kapohia 
ana ngā tāngata mai i ngā taha katoa? Ka 
whakapono rānei rātou ki te parau, ā, ka 
whakakāhore ki te Manaakitanga a Allah?

69. Ko wai hoki e nui atu nei te hē i te 
tangata e tito ana i te kupu teka i runga i te 
ingoa o Allah, e whakakāhore ana rānei ki 
te Pono ina puta mai ki a ia? Kāore rānei 
he kāinga mō te hunga whakahori ki rō 
Kehena? 

70. Ā, ko rātou e whakapau kaha ana i 
runga i tō Mātou ara, mā Mātou rātou e 
ārahi ki tō Mātou ara. Tūturu, e tū ana a 
Allah tahi i te hunga e mahi pai ana. 

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Alif- lām-Mīm (Ko Allah Ahau, te 
Whai Mātau ki ngā mea katoa.)

3. Kua hinga te ope taua o Rōma,

4. I te whenua pātata. Engari, ā muri 
ake i tō rātou hinganga ka toa mai rātou

5. I ngā tau ruarua – ko tā Allah te 
whakahau o mua atu, ā, ka pēnā nā ā muri 
ake nā hoki – ā, ā taua rā ka koa te hunga 
whakapono,

6. Mā te āwhina a Allah. E āwhina ana 
Ia ki Tāna e pai ai. He Kaha Rawa Ia, he 
auau hoki Tōna tohu tangata.

7. Kua whakaaria tēnei kupu e Allah; 
ā, kāore a Allah i te whakataka ki Tāna 
kupu whakaari; engari kāore te nuinga o 
ngā tāngata ei te mōhio.

8. E mōhio ana rātou ki te āhuatanga 
o waho, o te oranga nō tēnei ao, ā, e 
mākūware ana rātou kia katoa ki te Ao o 
muri ake nei.

9. Kāhore rānei ō rātou hinengaro e 
whakaaroaro ana: nā Allah i hanga ngā 
rangi me te whenua, me te katoa o ngā 
mea i waenganui i aua mea e rua i runga 
i te whakaritenga o te Pono, mō te wā 

Ngā Whiti 61

Al-RūM
(I whakakitea tēnei Upoko i mua o te Hijrā)

kua whakatakotoria mai. Engari kāore te 
nuinga o ngā tāngata i te whakapono ki te 
tūtakitanga ki tō rātou Ariki?

10. Kīhai rānei i tāwhaitia e rātou te 
whenua, kia kitea mai e rātou, anō te kino 
o te tukunga iho o ngā tāngata o mua atu 
i a rātou? I kaha atu rātou i ngā tāngata o 
muri mai, i kēria te whanua e ngā tāngata 
o mua atu, ā, i nōhia (populated) e rātou 
te whenua nui ake i nōhia e rātou o muri 
mai. Ā, i tae ō rātou Karere tahi i ngā Tohu 
mārama. E kore a Allah e whakahaere hē 
ki a rātou. Engari, i whakahaere hē rātou 
ki ā rātou ake whaiaro.

11. I kino te tukunga iho o te hunga 
mahi kino, nōtemea i whakakāhore rātou 
ki ngā Tohu a Allah, ā, i hangarau rātou 
ki aua Tohu.

R. 2.

12. Ko Allah te Kait īmata o te 
hanganga; ā, e tukuruatia ana e Ia taua 
hanganga. Ā muri ake nā ka whakahokia 
koutou ki a Ia. 

13. Ā, ā te rā e tū ai te Haora, e 
ngākaukore ai te hunga hara.

14. Ā, e kore tētahi i roto i te hunga i 
tangohia e rātou hei hoa-atua ki a Allah, 
e tū hei kaiwhakaputa o te inoi wawao 
(intercessor) mō rātou; ā, ka whakakāhore 
aua hoa-atua tapa noa ki a rātou. 

15. Ā, ā te rā e tū ai te Haora, e tauwehe 
ai tētahi, i tētahi.

16. Ā, ko rātou i whakapono mai, i 
mahi pai hoki, ka whakahonōretia, ā, ka 
koa ki rō Kāri o te Pararaiha.

17. Ā, ko rātou kāore i whakapono mai, 
ā, i whakakāhore ki ā Mātou Tohu, me tā 
rātou tūtakitanga ki te Ao o muri ake nei, 
ka whakaputaina mai kia whiua.

18. Nō reira, kia whakakorōriatia a 
Allah ā tā koutou ahiahi, me tā koutou ata 
iti. 

19. Ki a Allah ngā whakamoemiti 
katoa i ngā rangi me te whenua. Kia 
whakakorōriatia Ia i muri tata i te poutū 
o te rā, ā te nekuneku hoki o te rā. 

20. E whakaputaina mai ana e Ia te 
ora hou i roto i te mea mate, te mea mate 
hoki i roto i te mea ora. Waihoki, ko Tāna 
he whakahauora i te whenua kua mate 
(arā, kua maroke) kia katoa. Pēnā nā, ka 
whakaputaina mai koutou ā muri ake i tō 
koutou mate.

R. 3.

21. Ā, ko tētahi o Āna Tohu, tō koutou 
oroko hanganga (your first creation) i te 
oneone; ā, i muri mai e whakaputaina ana 
koutou hei tangata, me te neke haere i 
runga i te mata o te whenua.

22. Ā, ko tētahi o Āna tohu Tāna 
hanganga i ō koutou wāhine i roto i ō 
koutou momo, kia mārie ai ō koutou 
ngākau. Ā, Nāna i hanga te arohanui me te 
atawhainga ki waenganui i a koutou. Kei 
roto hoki ngā Tohu (Signs) mō te hunga 
whai whakaaro.

23. Ā, i waenganui i Āna Tohu te 
hanganga o ngā rangi me te whenua, me 
te maha o ō koutou reo, me te rerekē o ō 
koutou kara (colours). Kei roto hoki ngā 
Tohu mō te hunga whai mātauranga.

24. Ā, i waenganui i Āna Tohu tā 
koutou moe ā te pō, me te ao, me tā koutou 
rapunga o Tāna ohaohatanga. Kei roto 
hoki ngā Tohu mō rātou e whai taringa 
ana.

25. Ā, ko tētahi o Āna Tohu, Tāna 
whakaputanga mai o te uira hei pū o te 
wehi, me te tūmanako; ā, e whakahekea 
ana e Ia te wai i te rangi, e ora mai ai 
te whenua kua mate (maroke). Tūturu kei 
roto ngā Tohu mō te iwi whai whakaaro.

26. Ā, nō waenganui o Āna Tohu, Tāna 
pūmautanga i te rangi me te whenua he 
poukore nā Tāna whakahau. Ā, ā Tāna 
karanga atu i a koutou mai i te whenua, 
ka ohorere tā koutou putanga mai i roto i 
te rua (grave). 

27. Ā, Nāna ngā mea i ngā rangi me te 
whenua, ā, e ngohe ana te katoa ki a Ia. 

28. He Kaitīmata a Allah o te hanganga, 
ā, e tukuruatia ana e Ia taua hanganga. E 
ngāwari ana tēnā ki a Ia. Tāna te tūranga 
tairangaranga rawa i ngā rangi me te 
whenua. He Kaha Rawa Ia, he Whai 
Whakaaronui hoki. 

R. 4.

29. E kōrerotia ana e Ia he kupu 
whakarite mō koutou, ā, e pā ana ki a 
koutou anō. Tērā rānei ētahi i raro i ā 

koutou mana, e whai wāhi ana i roto i tā 
Mātou i whakarato mā koutou, kia rite 
ki tā rātou wāhi, e tīmata ai koutou te 
wehi ki a rātou, pērā me tō koutou wehi 
ki a koutou anō? Pēnā hoki tā Mātou 
whakamāramatanga o ngā Tohu ki te 
hunga whai whakaaro.

30. Ā, ko rātou e tikakore ana, e aru atu 
ana rātou i ō rātou hiahia noa, kāore he 
mātau-ranga. Ka taea e wai te ārahi tika 
i te tangata kua whakawākia tōna kotiti 
kētanga e Allah? Tūturu, e kore e tū tētahi 
kaiāwhina mō rātou. 

31. Heoi anō, kia anga tōu mahara ki 
te Whakapono e whakaū ana ki a Allah. 
Ā, kia whai atu i te āhua tūturu (the 
nature) kua hangā e Allah1 – te āhua, i 
runga rā Nāna i hanga te āhua tūturu o te 
ira tangata. Kāore he whakarerekētanga i 
roto i tā Allah i hanga ai. Ko tēnei hoki te 
Whakapono tika. Ēngari kāore e mōhiotia 
nā e te tokomaha. 

32. Kia huri tō koutou mata ki te Atua, 
e rīpenetā ana, ā, e wehi ana ki a Ia. Kia 
whakaritea e koutou te Salāt; ā, kaua e 
whakatūria tētahi mea hei hoa atua ki a 
Allah,

33. Waihoki, kaua e uru atu ki a rātou e 
wehe ana i tō rātou Whakapono, ā, e noho 
ana hei rerekē ngā rōpū - ia rōpu e koa ana 
ki te tikanga kei a rātou. 

34. Ā, ina pā mai tētahi aituā ki ngā 
tāngata, e karanga atu ana rātou ki tō rātou 
Ariki, me te tahuri ki a Ia e rīpenetā ana. 

1. Konei, ko te ‘āhua tūturu’ o Allah e pā ana ki Āna Painga. Heoi anō: e taea ana e te tangata ki te 
whakatauira (copy) i ngā āhua tūturu o Allah. Ko tēnei te ara motuhake mō te tangata ki te whakapai ake i 
tōna taha wairua.

Ā, kia whakatau Ia i Tōna tohu tangata, e 
whakatū ana he rōpū o rātou i te hoa atua 
ki tō rātou Ariki,

35. kia tū mihikore ai rātou ki tā Mātou 
i whakawhiwhi ki a rātou. Kia hākinakina 
mai koutou mō te wā poto; engari ka wawe 
mōhiotia e koutou te tukunga iho.

36. Kua hoatu rānei e Mātou he mana ki 
a rātou, kia tukua mai rātou ki te whakatū 
tētahi hoa atua tahi i a Ia?

37. Ā, ina whakataua ē Mātou tētahi 
tohu tangata ki te ira tangata, e koa ana 
rātou. Ā, ki te pā mai tētahi kino ki a 
rātou, mō ō rātou ake ringa i mahi ai, ka 
wawe ngākaukore rātou.

38. Kīhai rānei rātou i kite mai, e 
whakarahi ana a Allah i te kai mā Tāna e 
pai ai, e whakaiti ana hoki? Kei roto ngā 
Tohu mō te hunga whakapono.

39. Nō reira, kia hoatu ki te whanaunga 
tata, he wāhi ka tika mōna, ki te rawakore 
hoki, ki te tangata haere anō hoki. He pai 
rawa tēnei mō rātou e rapu mai ana i te 
manako-hanga o Allah. Ko rātou rā te 
hunga ka whiwhi ki te angitu.

40. Ko te mea e hoatu ana koutou 
hei itarete (hua moni), kia nui haere 
ai te taonga a ngā tāngata, kāore tēnā 
e whakanui ana i te taonga i te titiro a 
Allah. Ēngari, ko te mea e hoatu ana 
koutou hei Zakāt (poor rate) me te rapu 
mai i te āhuareka o Allah, e whakanui ana 
te tōnuitanga a ngā tāngata.

41. Nā Allah nei koutou i hanga, ā, 
Nāna i whakarato kai mā koutou; ā muri 
ake nā, Māna koutou e whakamate, ā, 
Māna koutou e hoatu he ora hou. Tērā 
rānei tētahi o ō koutou hoa atua e kaha 
ana ki te mahi he mahi pēnā nā? Tūturu, 
he Tapu a Allah, he Runga Rawa ake Ia i 
tā rātou e whakatū ana hei hoa atua ki a Ia.

R. 5.

42. Kua horahora mai te hēnga i runga 
i te whenua me te moana mō ngā mahi o 
ngā ringa o te tangata, kia whakaputaina 
e Allah te hua o ētahi o ā rātou mahi, kia 
taea ai e rātou te hoki atu i te kino. 

43. Me kī, ‘Tāwhaitia e koutou te 
whenua, kia kitea: anō te kino o te tukunga 
iho o ngā tāngata o mua atu i a koutou. I 
takoto te nuinga o rātou hei kaikoropiko 
ki ngā whakapakoko.

44. Heoi anō, kia anga tōu mahara ki te 
Whakapono tika, i mua i te putanga mai 
o te rā e kore ai e kauparetia (averted) 
e Allah. Ā taua rā, e wehe ai te momo 
tangata i rērekē ngā wāhi. 

45. Ko rātou e whakahori ana, ka kitea e 
rātou te tukunga iho o tō rātou whakahori; 
ā, ko rātou e mahi pai ana, e takatū ana i 
te painga mō rātou anō,

46. Kia utua ai e Ia te hunga whakapono 
e mahi pai ana, i roto i Tāna Ohaohatanga. 
Tūturu, kāore Ia i te aroha mai ki te hunga 
kāore i te whakapono mai. 

47. Ā, ko tētahi o Āna Tohu (Sign), Tāna 
tono i te hau hei rongo pai, ki te whakaputa 

i Tōna tohu tangata (His mercy) ki runga 
i a koutou; kia tere ai ngā kaipuke nā 
Tāna whakahau, kia rapua ai e koutou 
Tāna ohaohatanga, ā, kia whakawhetai ai 
koutou ki a Ia. 

48. He pono, i mua atu i a koe, nā Mātou 
i tono ngā Karere ki ā rātou ake iwi,. Ā, i 
haere mai rātou tahi i ngā Tohu mārama 
mō ā rātou iwi. Ā, nā Mātou i whakawhiu 
ērā o rātou i hara ki te mahi. Me tino 
whiua rātou e Mātou, kia āwhinatia ai te 
hunga whakapono. 

49. E tonoa ana e Allah ngā hau kia 
hikitia ai te kapua; ā, e horahia rā e Ia i te 
rangi, pērā me Tāna e pai ai. Ā muri ake 
nā, e meinga ana e Ia ngā whakapaparanga 
o ngā kapua, ā, e kitea ana e koe te 
hekenga o te wai hei ua. E whakamahia 
ana e Ia kia tae te painga o te ua ki ērā o 
Āna pononga e paingia ana e Ia. Ara! E 
koa ana rātou; 

50. Ahakoa i mua atu i te hekenga o te 
wai ki runga i a rātou, kua ngākaukore 
rātou. 

51. Nō reira, kia titiro ki ngā waitohu 
o te tohu tangata o Allah: pēhea Nāna i 
whakaora te whenua kua mate kē. Tūturu, 
ko taua tonu Atua ka whakaora te tangata 
kua mate kē; ina hoki, e taea ana e Ia ngā 
mea katoa ina paingia e Ia.

52. Ā, mehemea ka tonoa e Mātou 
he hau, ā, ka kitea e rātou te korare e 
kōwhai ana, ka tīmata rā hoki rātou te 
whakakāhore ki Āku Manako, ā muri ake 
nā. 

53. E kore e taea e koe kia rongo mai te 
tangata kua mate atu, kia rongo mai rānei 
ngā turi ki te karanga, ina tahuri atu rātou, 
e huri kotua ana. 

54. Waihoki, e kore e taea e koe te 
ārahi tika i te hunga matapō i roto i ō 
rātou kotiti kētanga. E kore e taea e koe 
kia whakarongo rātou, hāunga ia te hunga 
ka whakapono ki ā Mātou Tohu. Ko rātou 
anake e ngohe katoa ana ki a Mātou.

R. 6.

55. Nā Allah koutou i hanga i te iho o te 
ngoikoretanga. Nō muri i te ngoikoretanga 
Nāna i whakaputa i te pakaritanga. Ā, nō 
muri i te pakaritanga Nāna i whakaputa 
anō te ngoikoretanga me te koroheketanga. 
E hanga ana Ia i Tāna e pai ai. Ko Ia te 
Atua Matatau Rawa, te Kaha Rawa hoki. 

56. Ā te Rā, e tū ai te Haora, ka oatitia 
e te hunga hara: kīhai mātou i noho i te ao 
nei hāunga ia mō te wā poto noa iho. Heoi 
anō, i tahuri atu rātou i te ara tika.

57. Engari ko rātou i whakawhiwhia 
he mātauranga tūturu, me te whakapono, 
mā rātou e mea atu, ‘Kua whakaroa tō 
koutou noho i te whenua ki tō te Pukapuka 
a Allah; i takoto koutou i te whenua ā 
tae noa ki te Rā Aranga. Ko tēnei te Rā 
Aranga. Engari kāore koutou i te mōhio.’

58. Nō reira, ā taua Rā e kore tētahi 
takunga (excuse) o te hunga mahi hē e 
whai hua mā rātou, ā, e kore rātou e tukua 
kia whakatikatia ā rātou hē. 

59. Tūturu, kua meatia atu e Mātou ngā 
kupu whakarite o ngā āhuatanga katoa 
mō te tangata ki roto ki tēnei Kurānu. Ā, 
mena ka mauria mai e koe he Tohu (Sign) 
mō rātou, ka meatia atu rāpea e rātou: ‘Ko 
koutou hoki te hunga rūpahu.’

60. Pēnā nā e hīria ana (is sealed) e 
Allah ngā ngākau o te hunga kāore ō rātou 
mātau-ranga.

61. Heoi anō, e te Poropit i ,  k ia 
manawanui mai. He pono te kupu 
whakaari a Allah; ā, kauaka ērā tāngata e 
hapa ana i te whakapono, e whakaiti ana 
i a koe. 

(I whakakitea tēnei Upoko i mua o te Hijrā)

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Alif Lām Mīm (Ko Allah Ahau, te 
Whai Mātau ki ngā mea katoa)

3. Ko ēnei ngā whiti (verses) o te 
Pukapuka whai whakaaronui,

4. He ārahitanga, he tohu tangata 
(mercy) hoki tēnei mō rātou e mahi pai 
ana.

5. Mō rātou e whakarite ana i te Salāt, 
e utu ana i te Zakāt, ā, he ū tō rātou 
whakapono ki te Ao o muri ake nei.

6. Ko rātou rā te hunga e aru ana ki te 
ārahitanga a tō rātou Ariki; ko rātou rā ka 
tōnui mai.

7. Ā, nō waenganui o ngā tāngata tērā 
anō tētahi, e mau ana ki ngā kōrero parau 
noa, hei whakawhitinga o te ārahitanga, 
ki te whakakotiti kē i ngā tāngata i te ara 
o Allah, kāore he mātauranga. E pērātia 
ana e ia ki te hangarau i te ārahitanga. 
Tūturu, he whiu whakahauraro mō te 
tangata pērā rā.

8. Ia wā e whakatakina ana ā Mātou 
Tohu ki a ia, e tahuri atu ana ia me te 
whakakake anō, metemea nei kīhai taua 
mea i rongona e ia, metemea rānei i takoto 
tētahi toimahatanga (heaviness) ki roto ki 

Ngā Whiti 35

ōna taringa e rua. Heoi anō, kia pānuitia 
e koe he whiu mamae mōna. 

9. He pono, ko rātou e whakapono 
ana, ā, e mahi pai ana, mō rātou ngā Kāri 
whakahari.

10. Ka noho rātou ki reira mō ake tonu 
atu. Kua whakaaria e Allah he kupu 
whakaari tino pono. He Atua Kaha Rawa 
ia, he Whai Whakaaronui hoki.

11. Kua hangā e Ia ngā rangi he 
poukore, ā, e kitea ana pēnā nā e koutou. 
Kua whakanōhia e Ia ngā maunga ū i te 
whenua, kia kaua ērā mea e ngāruerue 
ngātahi i a koutou. Ā, kua horahia e Ia ngā 
koiora o ngā momo katoa i roto. E mea 
atu ana Ia, ‘Kua whakahekea wai e Mātou 
i roto i ngā kapua, ā, kua whakatupuria 
e Mātou ngā mea o ngā momo rangatira 
katoa.’ 

12. Ko ēnei te hanganga a Allah. Kia 
whakaatu koutou ki ahau, he aha ngā mea 
kua hangā e ētahi atu, i tua atu i a Ia? 
Tūturu, e mārama ana te kotiti kētanga o 
te hunga mahi hē.

R. 2.

13. Nā Mātou nei i whakawhiwhi he 
whakaaronui ki a Rukumāna, ka mea, ‘Kia 
whakawhetai ki a Allah,’ ā, ko te tangata 
e whakawhetai ana, e whakawhetai ana 
mō te painga o tōna ake whaiaro. Ko te 
tangata kāore i te whakawhetai, e kore 
e hira, he Whai Ranea a Allah, Whai 
Whakamoemiti nui rawa atu.

14. Ā, tērā tētahi wā, i mea atu ai 
a Rukumāna ki tāna tama, i te wā e 
tohutohu ana ia ki tāna tama, ‘E tāku tama 
e arohaina ana e Ahau! Kaua e whakatū i 
tētahi hoa atua ki a Allah. He tino pākaha 
te whakaritenga o tētahi hoa atua ki a Ia. 

15. Ā nā Mātou i whakahauhau ki te 
tangata mō ōna mātua. E hiki haere ana 
tōna whaea i tāna hapūtanga ahakoa te 
maha o tōna ngoikore. Ā muri ake nā, tērā 
e rua ngā tau i mua i te whakamutunga 
o te whāngote (breast-feeding) o tāna 
kōhungahunga. Nō reira kia whakawhetai 
ki Ahau, ki ōu mātua anō hoki. Tūturu, ki 
Ahau tō koutou hokinga whakamutunga. 

16. ‘Ā, mena ka totohe rāua ki a koe 
kia whakatū koe i ngā hoa atua ki Ahau - 
kāore he mātauranga - kaua e whakarongo 
ki a rāua. Ahakoa rā, kia mahi atawhai ki 
a rātou i ngā take katoa nō tēnei ao; ā, i 
ngā take taha wairua (in spiritual matters) 
kia whai atu i te ara o te tangata e tahuri 
ana ki Ahau. Tūturu, ki Ahau tō koutou 
hokinga, ā, Māku e whakaatu ki a koutou 
i pēhea ā koutou mahi. 

17. ‘Ā, e tāku tama e arohatia ana e 
ahau! Āhakoa tētahi mea e rite ana ki 
te taimaha tino iti o te kākano mātete 
(mustard seed), ahakoa e takoto ana ki 
roto i te kōhatu, ahakoa i ngā rangi, i te 
oneone rānei, ka whakaputaina mai e 
Allah. Tūturu, he Maheahea a Allah, he 
Mātatau hoki ki ngā mea katoa.

18. ‘E tāku tama e arohatia ana e ahau! 
Kia whakarite i te Salāt, kia whakahauhau 
i te mahi tika ki ngā tāngata, kia 
whakakāhore i te kino, ā, kia manawanui 

ina taka i tētahi raruraru ki a koe. Tūturu, 
ko tēnei ētahi o ngā mahi māia.

19. ‘Ā, kia kaua tōu pāpāringa (cheek) e 
tahuri atu i ngā tāngata e whakakake ana, 
ā, kaua e hāereere i runga i te whenua e 
whakahīhī ana. Tūturu, kāore a Allah i te 
aroha mai ki tētahi tangata e whakakake 
ana, e whakahīhī ana.

20. Kia āta tāu hāereere, kia ngāwari 
tāu reo; tūturu, ko te reo kakawa (harsh) 
rawa atu te reo o te kaihe.

R. 3.

21. Kāore rānei koutou kia kite mai, 
kua pēhia e Allah ngā mea i ngā rangi 
me te whenua kia mahi mō koutou, ā, kua 
tutuki i a Ia Āna manako kia pai rawa atu 
mō koutou, ahakoa o waho ahakoa o roto? 
Ā, nō waenganui o ngā tāngata tērā anō 
ētahi, e totohe ana mō Allah, kāore he 
mātauranga, kāore he ārahitanga, ā, kāore 
he Pukapuka mārama ā rātou.

22. Ā, ina meatia atu ki a rātou, ‘Kia 
whāi atu i te ārahitanga kua Whakakitea 
e Allah,’ e urupare ana rātou, ‘Kāore! 
Ka whāia e mātou te tikanga i whāia e 
ō mātou mātua.’ Kā pēnātia rānei ahakoa 
karangatia rātou e Hātana ki te whiu-ā-
Ahi-mura?

23. Ā, ko te tangata e ngohe katoa ana 
ki a Allah, ā, he mahi pai āna, kua puritia 
e ia he puritanga tino kaha. Tūturu, ki a 
Allah te whakamutunga o ngā take katoa.

24. Ā, ko te tangata e whakahori ana, 
kāuaka tōna whakahori e pōuri i a koe. Ki 

a Mātou tō rātou hokinga, kātahi Mātou ka 
whakaatu ki a rātou ki ngā mahi i mahia e 
rātou. Tūturu, kei te tino mōhio a Allah ki 
ngā whakaaro o ngā ngākau.

25. Ka tukua e Mātou kia hākinakina 
rātou mō tētahi wā poto; kātahi ka 
kahakina rātou ki te whakamamae pākaha.

26. Ā, mena ka pātai atu koe ki a 
rātou, ‘Nā wai i hanga ngā rangi me te 
whenua ? Ka whakautua rāpea e rātou, 
‘Nā Allah.’ Nō reira me kī, ‘Ki a Allah 
ngā whakamoemiti katoa.’ Ēngari kāore 
te nuinga o rātou i te mōhio.

27. Nā Allah ngā mea o ngā rangi me te 
whenua. Tūturu, he Tū Motuhake a Allah, 
he Whai Whakamoemiti hoki Ia.

28. Mehemea i huri ngā rākau katoa o 
te whenua i ngā pene (pen), me te moana 
hei wai-tuhi (ink), e āpitia ana (swelling) 
e ngā moana e whitu ake, e kore ngā kupu 
a Allah e mutu. He pono, he Atua Kaha 
Rawa a Allah, he Whai Whakaaronui hoki 
Ia.

29. Ko tō koutou hanganga, me tō 
koutou whakaaranga ake ā muri ake i tō 
koutou mate, e ōrite ana ki te hanganga me 
te whakaaranga ake o te whaiaro kotahi. 
Tūturu, he Atua Rongo-i-te-Katoa a Allah, 
he Kaimātakitaki hoki ki ngā mea katoa. 

30. Kāore rānei koe i kite mai, e 
whakaurua ana e Allah te pō ki roto ki te 
ao, ā, e whakaurua ana e Ia te ao ki roto ki 
te pō; ā, kua pēhia e Ia te rā me te marama 
kia mahi mā koutou. E whai atu ana te 
katoa i ngā ara ake, ā tae noa ki te wā kua 

whakatakoto-ria. He Matatau (fully aware) 
hoki a Allah ki ō koutou mahi? 

31. E pēnā ana, nōtemea ko Allah anake 
te Atua Pono, ā, ko ngā mea e karangatia 
atu ana e rātou hei atua i tua atu i a Allah 
ngā mea parau – nōtemea hoki, ko Ia 
anake te Atua Runga Rawa, te Rahi Rawa.

R. 4.

32. Kāore rānei koe i te kite mai, e tere 
ana ngā kaipuke i te moana i runga i te 
Manako o Allah, kia whakaaturia ai e 
Ia ētahi o Āna Tohu (Signs) ki a koutou? 
Kei roto hoki ngā Tohu mō te hunga e 
manawanui ana, ā, e whakawhetai ana . 

33. Ā, kia uhia rātou e maha ngā ngaru 
(waves) o te moana, e karanga atu ana 
rātou ki a Allah, e whakaū ana i tō rātou 
Whakapono ki a Ia. Engari, nō Tāna 
whakaūnga (bring to land) māriretia i 
a rātou ki uta, ko ētahi o rātou anake e 
aru atu ana i te ara tika. Tūturu, kāore 
tētahi i te whakakāhore ki ā Mātou Tohu 
(Signs), hāunga ia te tangata whakamoho 
(perfidious) kāore i te whakawhetai. 

34. E ngā tāngata, kia rapu i te maru 
o tō koutou Ariki, ā, kia wehi ki te rā e 
kore e taea e te matua tāne te āwhina mai 
i tāna tama, e kore e taea e te tama rānei 
te āwhina mai i tōna matua tāne. Tūturu, 
he pono te kupu whakaari a Allah. Nō 
reira, kia kaua koutou e māmingatia e te 
oranga o tēnei ao; ā, kia kaua koutou e 
tinihangatia e Hātana i te kēhi o Allah.

35. Tūturu, kei a Allah anake te 
mātauranga o te Haora (Hour). Ko Tāna 

he tuku iho i te ua. E mōhio ana Ia ki 
ngā mea kei roto i ngā kōpū. Kāore tētahi 
whaiaro i te mōhio he aha ka utua ia mō 
āpōpō. Waihoki, kāore tētahi i te mōhio, 
ki tēhea whenua ka mate atu ia. Tūturu he 
Whai Mātau a Allah ki ngā mea katoa, he 
Matatau hoki Ia i ngā wā katoa.

Al-SAJdAH
(I whakakitea tēnei Upoko i mua o te Hijra)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Alif-Lām-Mīm. (Ko Allah Ahau, te 
Whai Mātau ki ngā mea katoa) 

3. Nā te Ariki o ngā ao katoa te 
Whakakitenga o tēnei Pukapuka. Kāore 
ki tēnei he rangirua.

4. Kei te mea atu rānei te hunga 
whakahori, ‘He kōrero tēnei kua titoa e te 
Poropiti? Kāo! Ko tēnei te kupu Pono ā 
tōu Ariki, kia whakatūpatoria ai e koe te 
iwi, kāore kia tae mai he Kaiwhakatūpato 
i mua atu i a koe. Tērā pea ka arahina ai 
rātou. 

5. Nā Allah nei i hanga ngā rangi me 
te whenua, me ngā mea i waenganui aua 
mea e rua, i ngā takiwā1 e ono. Ā, Nāna 
ake Ia i whakatau ki runga i te Torona. 
Kāore he kaiāwhina mō koutou, kāore he 
kaiāwhina, kāore he kaiwawao mō koutou 
i tua atu i a Ia. E kore rānei koutou e mau 
ki te kupu tūpato? 

6. E whakatakotoria ana e Ia te kaupapa 
mai i te rangi ki te whenua; i muri mai, e 
piki ake nā ki a Ia i te rā kotahi, te takiwā 
o taua rā e rite ana ki ō koutou mano tau 
(1000 years).

1. Mō te tikanga o te takiwā o Allah kia kitea te Whiti 6, ki raro.

Ngā Whiti 31

7. E pēnā ana Ia, te Atua Whai Mātau 
ki ngā mea ngaro, ki ngā mea hoki e kitea 
ana. He Kaha Rawa Ia, he Atua Tohu hoki 
Ia mō ake tonu.

8. He pai rawa ngā hanganga katoa 
kua hangā e Ia; Nāna i tīmata te hanganga 
o te tangata i te oneuku mākū.

9. I muri iho, Nāna i hanga te uri o te 
tangata i te iho (essence) o te wai hauwarea 
(arā, i te tātea) 

10. Ā, Nāna ia i whakatika, ā, i whakahā 
(blew) Tōna Wairua ki roto ki a ia. Nāna 
hoki i whakawhiwhi ki a koutou te taringa, 
me te karu, me te ngākau. Engari he iti 
kau i tā koutou whakawhetai ana. 

11. Ā, e mea atu ana te hunga 
whakahori, ‘Ha! I te wā kua ngaro mātou 
ki roto ki te oneone, ka whakaara ake 
mātou hei hanganga hōu? Tūturu, kāore 
rātou i te whakapono ki tō rātou tūtaki ki 
tō rātou Ariki.

12. Me kī, ‘Ka whakamatea koutou e te 
ānahera kua whakahaeretia mō tō koutou 
whakamatenga; ā, ka whakahokia koutou 
ki tō koutou Ariki.’ 

R. 2.

13. Me i taea e koe te kite mai te 
tuohutanga o te upoko o te hunga hara i te 
aroaro o tō rātou Ariki, ka mea, ‘E tō mātou 
Ariki, kua kitea e mātou, kua rongona mai 
hoki; nō reira, kia whakahokia mātou, kia 
mahia ai e mātou ngā mahi pai. Āianei kei 
te mōhio tūturu mātou.’ 

14. Mena i ūruhia (enforced) e Mātou tā 
Mātou i whakatau ai, kua whakawhiwhia 
e Mātou ki ia whaiaro, ki ia whaiaro tōna 
ārahitanga. Engari kua whakapuakina 
noatia (already) Tāku kupu, ‘Ka whaona 
a Kehena e Ahau māi i ngā Hini, me ngā 
tāngata hara.’ 

15. Heoi anō, kia whiua koutou, mō ā 
koutou mahi, nōtemea i wareware koutou 
ki tā koutou tūtakitanga ki tēnei rā o 
koutou. Kua wareware hoki Mātou ki a 
koutou. Ka tūroa (long standing) tō koutou 
whiu, mō tā koutou i mahi tonu ai.

16. Ko rātou anake e whakapono ana 
ki ā Mātou Tohu (Signs), e tukupapa ana, 
ina whakamaharatia rātou ki aua Tohu, 
ā, e whakakorōria (glorify) ana rātou i tō 
rātou Ariki, me te whakamoemiti ki a Ia; 
ā, kāore rātou e whakakake ana. 

17. E tūraha ana ō rātou kaokao mai 
i ā rātou moenga. E inoi atu ana rātou 
ki tō rātou Ariki, me te wehi anō, me te 
tūmanako anō; ā, e whakamahi ana rātou 
te taonga nā Mātou i hoatu ai ki a rātou.

18. Kāore tētahi wairua e mātau ana ki 
ngā hari e huna ana mai i ō rātou karu, hei 
utu o ā rātou mahi pai. 

19. E r ite ana rānei te t angata 
whakapono ki te tangata whakatuturi? 
Kāo! Kāore rāua e rite ana.

20. Ko rātou e whakapono ana, ā, e 
mahi pai ana, mō rātou ngā Kāri (Garden) 
ka noho rātou ki reira mō ake tonu atu, hei 
mahi whakangahau (entertainment) mō ā 
rātou mahi pai. 

21. Ā, ko rātou e whakakatuturi ana, 
ko te Ahi tō rātou nohonga (abode). Ia tā 
rātou whaka-taunga kia puta mai rātou i te 
ahi, ka whakahokia rātou, ā, ka meatia atu 
ki a rātou, ‘Whiua ki te Ahi mō ā koutou 
whakakāhore ki te Pono.’

22. Tūturu, mā Mātou rātou e whiu 
ki te whiu nohinohi i mua mai i te whiu 
pākaha; tērā pea ka hoki rātou ki a Mātou 
e rīpenetā ana.

23. Ko wai e nui atu nei te hē i te tangata 
kua whakamaharatia (reminded) ki ngā 
Tohu a tōna Ariki, engari, e tahuri atu ana 
i aua Tohu? Ka whiu rā hoki Mātou ki te 
hunga hara.

R. 3.

24. He pono, nā Mātou i hoatu te 
Pukapuka ki a Mohi, heoi anō, kaua e 
rangirua ki tā koutou tūtaki ki te Atua - 
ā, kua meinga taua Pukapuka e Mātou he 
ārahitanga mō ngā uri o Iharaira.

25. Ā, nā Mātou i whakatū ngā 
kaiārahi i roto i a rātou anō (from among 
themselves). I te ārahi rātou i ngā tāngata 
nā tā Mātou whakahauI te manawanui 
mai rātou, ā, i ū tō rātou whakapono ki ā 
Mātou Tohu.

26. He pono, ka whakatau tōu Ariki i 
waenganui i a rātou ā te Rā Aranga, ki ngā 
mea i te rerekē rātou. 

27. K ā o r e  r ā n e i  t ā  M ā t o u 
whakangaromanga o te maha o ngā 
whakatupuranga o mua atu i a rātou i 
waiho hei ārahitanga mā rātou? Āianei e 

haere-ā-waewae ana rātou ki rō whare o 
ngā tāngata o mua atu. Kei roto ngā Tohu; 
e kore ai rātou e whakarongo?

28. Kāore rānei kia kitea e rātou, e 
whakamahia ana e Mātou kia rere te wai 
ki te whenua hahore? E whakatupuria ai 
e Mātou ngā otaota hei kai mā ā rātou 
kararahe, mā rātou hoki? E kore e kitea 
rā e rātou?

29. Ā, ko tā rātou, ‘Ahea te putanga 
mai o te wikitōria i whakaaria mai? 
Whakamōhiotia rā, mehemea e pono ana 
koutou.’

30. Me kī, ‘Ā te rā e puta mai ai te 
wikitōria, e kore te whakapono o te hunga 
kāore kia whakapono mai i mua e whai 
hua mō rātou.’

31. E te Poropiti, kia peka ōu kanohi 
i a rātou, ā, kia tatari ki te whakaritenga 
(decision) o te take e te Atua. He pono, e 
tatari ana rātou anō hoki.

(I Whakakitea tēnei Upoko i muri o te Hijrā)

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. E te Poropiti! Kia kimihia e koe 
te maru o Allah, ā, kaua e aru atu i ngā 
wawata o te hunga whakahori, i ngā 
tāngata arero rua rānei. He Whai Mātau 
a Allah ki ngā mea katoa, he Whai 
Whakaaronui hoki.

3. Ā, kia aru atu ki ngā tohutohu e 
Whakakitea ana ki a koe e tōu Ariki. He 
Matatau hoki a Allah ki ā koutou mahi.

4. Ā, kia whakawhirinaki ki a Allah; 
ka Nui a Allah hei Kaitiaki.

5. Kāore kia hangā e Allah e rua ngā 
ngākau ki rō uma o tētahi tangata;waihoki, 
kāore Ia e whakaae ana, kia meinga e 
koutou ā koutou wāhine hei ō koutou 
whaea, kite noho atu i ā rātou moenga. 
Waihoki, kāore a Allah i te whakaae kia 
mau koutou ki ā koutou tama whāngai i 
ngā tama tūturu - Koina ngā kupu noa 
iho o ō koutou māngai. E whakapuakina 
e Allah he kupu pono anake, ā, e ārahi ana 
Ia ki te ara tika. 

6. Ā, kia whakangoatia rātou mā ngā 
inoga o ō rātou mātua tūturu. Ka tino 
tika tēnā i te aroaro o Allah. Ēngari ki 
te kāore koutou e mātau ana ki ō rātou 
mātua tūturu, ko rātou ō koutou tuākana, 
tēina, e ai ki tō koutou Whakapono, i ō 

Ngā Whiti 74

koutou hoa rānei. Engari, kāore tō koutou 
hara, mena ka hē koutou ki tēnei e kūare 
ana. Engari, ka hara koutou mehemea kua 
hēngia e koutou i runga i te mōhio tūturu o 
ō koutou ngākau. He nui te murunga hara 
a Allah, he auau hoki Tōna tohu tangata. 

7. E pātata atu ana te Poropiti ki te 
hunga whakapono i ō rātou ake whaiaro; 
ā, ko ngā wāhine o te Poropiti i ō rātou 
whaea. Waihoki, e ai ki te Pukapuka 
a Allah, he pātata atu ngā whanaunga 
i waenganui i a rātou anō, i te hunga 
whakapono o Metīna, me te hunga 
whakapono i heke atu i Mekā – hāunga 
ia ka ngākau atawhai koutou ki ō koutou 
hoa. Kua tūhia tēnei i te Pukapuka hoki.

8. Ā, k ia  mahara k i  t e  wā i 
whakapūmautia ai e Mātou te kawenata a 
ngā Poropiti, tāu kawenata hoki, tā Noa, tā 
Aperahama, tā Mohi, tā Ihu tama a Mēri 
anō hoki. He pono, i whakapūmautia e 
Mātou tā rātou kāwenata hei kāwenata 
tūturu pono;

9. Kia uiuia ai e Ia te hunga pono mō ā 
rātou pono; ā, kua whakaritea e Ia he whiu 
pākaha mō te hunga whakahori.

R. 2. 

10. E koutou e whakapono ana! Kia 
mahara ki te Manakohanga (favour) o 
Allah ki a koutou nō te wā i whakaeke 
(attacked) ai ngā mano ki a koutou, ā, nā 
Mātou i tono he tūpuhi ki runga i a rātou, 
i runga hoki i ētahi atu mano (hosts) kīhai 
i kitea e koutou. E kitea nei a Allah i ā 
koutou mahi. 

11. I te wā i whakaeke rātou ki a koutou, 
mai i runga, mai i raro hoki. I pororaru ai 
ō koutou karu, ā, i tūpeke ō koutou ngākau 
tae noa ki ngā korokoro (throat) i te wehi, 
ā ka tīmata koutou te whakaaro i ngā 
whakaaro noa mō Allah.

12. I taua wā anō i whakamātautauria ai 
te hunga whakapono e te tumeke taikaha 
i te parekura;

13. Ā, ka mea atu te hunga arero rua, 
me rātou i takoto he mate i roto i ō rātou 
ngākau, ‘Kīhai i whakaaria e Allah me 
Tāna Karere tētahi mea ki a mātou hāunga 
ia te pōhēhētanga.

14. Ā, i mea atu ai tētahi rōpū o rātou, 
‘E te hunga o Yethrib! (te ingoa tawhito 
o Metina) kāore tō koutou kaha ki te 
whawhai, nō reira kia hoki koutou ki ō 
koutou kāinga.’ Ā, tērā tētahi atu rōpu o 
rātou i tae ki te Poropiti, ki te mea atu ki 
a ia ‘E mōrearea ana (exposed to danger) ō 
mātou whare.’ Engari kīhai ō rātou whare 
e mōrearea ana. I hiahia noa iho rātou ki 
te whati atu i te parekura.

15. Ā, mehemea i whakaekea ō rātou 
kāinga i ngā taha katoa e ngā hoariri o 
patata mai, ā, mehemea i kōrerotia ki a 
rātou kia whakapiri te parekura mai i roto, 
kua tere rātou ki te uru mai ki te raruraru, 
ā, kāore kia whakaroa ki roto ki ō rātou 
whare, hāunga ia mō te wā iti noa iho.

16. Kua whakapūmautia noatia he 
kawenata e rātou ki a Allah, arā: e 
kore rātou e hurikōtua. Tūturu, e uiuia 
ana ngā tāngata mō te kawenata kua 
whakapūmautia e rātou ki a Allah.

17. Me kī, ‘ E kore rawa te whatinga 
atu e whakaputa hua mō koutou, mehemea 
ka whati atu koutou i te mate rawa, i te 
patunga iho o te parekura rānei. Ka 
whiwhi painga koutou kia iti noa iho.

18. Me kī, ‘Ka taea e wai te whakaora i 
a koutou ki (against) a Allah, mēhemea ka 
tango mahara Ia ki te tūkino i a koutou, ki 
te whakatau Tohu tangata rānei ki runga 
i a koutou? Ā, e kore e kitea e rātou tētahi 
hoa, tētahi kaiāwhina kē atu i a Allah.

19. Tūturu, kei te tino mōhio a Allah ki 
ērā o koutou e ārai atu ana i ngā tāngata i 
te ara o Allah, ā, e mea atu ana ki ō rātou 
tuākana, tēina, ‘Haere mai ki a mātou,’ ā, 
kāore rātou e puta mai ana ki te whawhai 
ki ngā hoariri, hāunga ia kia iti noa iho -

20. E kaipono ana i ā rātou painga i 
a koutou. Engari, ā te putanga mai o te 
raruraru, ka kitea e koe ō rātou karu e 
whētētē ana (stare wildly) ki a koe, pērā i 
te tangata e warea ana (fainting) i te mate 
rawa. Engari, kia hemo te raruraru, ka 
tūkino rātou i a koutou mā te arero kino, 
ki te apo mai i te taonga. Kāore rawa rātou 
e whakapono ana. Heoi anō, nā Allah i 
whakamahi kia maumau noa ā rātou mahi. 
E ngāwari ana tēnā ki a Āllah.

21. E pōhēhē ana rātou: kāore anō te 
whakaminenga riri o te hunga whakahori 
kia haere atu. Ā, ki te haere mai anō rātou, 
ka tino hiahia rātou ki te takoto tahi i ngā 
Ārapi o te kōraha, me te kohi i te rongo 
ki (against) a koutou. Ā, ki te takoto rātou 
me koutou, e kore rātou e whawhai tahi i 
a koutou, hāunga ia kia iti noa iho.

R. 3. 

22. He pono, he tauira pai rawa atu 
te Poropiti Tapu a Allah mō te tangata 
e tūmanako ana ki te tūtaki ki a Allah, 
me te Rā Whakamutunga, ā, he maha āna 
whakamaharatanga ki a Allah.

23. Ā, nō te kitenga o te hunga 
whakapono i ngā ope taua o te hunga 
whakahori, ka kī te hunga whakapono, 
‘Ko tēnei tonu te ope kua whakaaria e 
Allah me Tāna Karere ki a mātou. I pono 
te kupu a Allah me Tāna Karere.’ Ā, i nui 
haere ai tō rātou whakapono, me tā rātou 
ngohenga (submission).

24. Ā, nō waenganui o te hunga 
whakapono tērā anō ētahi tāne, i pono 
ki tā rātou kawenata ki a Allah. Tērā 
anō ētahi o rātou i whakatutuki i tā rātou 
i oati mai (arā, i whakamatea), ā, tērā 
ētahi atu e tatari anō ana, ā, kāore rātou i 
whakarerekē i tō rātou āhuatanga, ahakoa 
kia iti noa iho;

25. Kia utua ai te hunga pono e Allah 
mō tā rātou pono, ā, kia whiua e Ia te 
hunga arero rua mena ka paingia e Ia; kia 
tahuri rānei ki ā rātou i runga i Tona tohu 
tangata. Tūturu, he nui te murunga hara 
a Allah, he aoao hoki Tōna tohu tangata. 

26. Ā, i whakahokia e Allah te hunga 
whakahori i runga i tō rātou riri kaha. 
Kāore i whiwhia e rātou tētahi painga. 
Kua Nui a Allah mō te hunga whakapono 
i te parekura. He Kaha Rawa a Allah, he 
Whai Mana nui rawa hoki.

27. Ā, nā Allah i kawe ērā o te iwi 
o te Pukapuka kua āwhina i te hunga 
whakahori ki raro o tā rātou pā, ā, Nāna i 
whakaoho he mataku nui ki roto ki ō rātou 
ngākau. I patua iho ētahi o rātou e koutou, 
ā, i whakataurekatia (enslave) ētahi atu.

28. Ā, Nāna i whakamahi kia tangohia e 
koutou tō rātou whenua, me ō rātou whare, 
me ā rātou taonga, me te whenua kāore kia 
takahia e ō koutou waewae i mua atu, hei 
ō koutou kāinga tipu. Tūturu, e taea ana e 
Allah ngā mea katoa.

R. 4. 

29. E te Poropiti! Kia mea atu ki āu 
wāhine, ‘Ki te rapu mai koutou i te oranga 
me te rakai o tēnei ao, kia haere mai ki 
ahau. Ka whakawhiwhia aua mea e ahau 
ki a koutou, ā, māku e tuku atu koutou i 
runga i te tikanga pai.

30. ‘Engari, ki te paingia e koutou a 
Allah me Tāna Karere, me te Whare pai 
o te Ao o muri ake nei, kia mahara, kua 
whakaritea e Allah he utu nui mō ērā o 
koutou e mahi pai ana.’

31. E ngā wāhine a te Poropiti! Mena ka 
mahia e tētahi o koutou he mahi māteatea 
e mārama ana, ka huaruatia tōna whiu. E 
ngāwari ana tēnā ki a Āllah. 

WĀHANGA 22

32. Engari ko tētahi wahine o koutou 
e whakarongo ana ki a Allah me Tāna 
Karere, ā, he pai āna mahi, ka paparuatia e 
Mātou he utu pai ki a ia; ā, kua whakaritea 
e Mātou he w kahurangi mōna.

33. E koutou wāhine a te Poropiti! 
Kāore koutou e rite ana ki ngā wahine 
whānui (general), mehemea e tika ana 
koutou. Heoi anō, kaua e whakamārire (do 
not make soft) i tō koutou kōrero ki tētahi 
tāne, kei whakawaia te tangata he mate 
kei roto i tōna ngākau; ā, kia kōrerotia e 
koutou he kupu pai anake.

34. Kia takoto koutou ki roto ki ō koutou 
whare e amaru ana, ā, kaua e horahia mai 
(display) e koutou ō koutou whakarei, 
pērā i tā ngā rā o te kūwaretanga. Ā, 
kia whakaritea e koutou te Salāt, utua te 
Zakāt, āta whakarongona hoki ki a Allah 
me Tāna Karere. E koutou Mema o te 
Whare o te Poropiti, e hiatia ana e Allah 
kia tangohia ngā pokenga mehemea tērā 
tētahi, ā, kia whakapaingia koutou kia 
katoa. 

35. Ā, kia mahara ki ngā mea e 
whakatakina ana ki roto ki ō koutou 
whare o ngā Tohu (Signs) a Allah, o te 
whakaaronui (wisdom) hoki. Tūturu, e 
mātau ana a Allah ki ngā mea ahakoa e 
maheahea (faintly Perceptable) ana. He 
Mātatau (fully aware) hoki Ia ki ngā mea 
katoa.

R. 5.

36. He pono, ko ngā tāne, me ngā wāhine 
e ngohe katoa ana ki a Allah, me ngā tāne 
whakapono, me ngā wāhine whakapono, 
me ngā tāne e āta whakarongo ana, me 
ngā wāhine e āta whakarongo ana, me 
ngā tāne pono tonu, me ngā wāhine pono 
tonu, me ngā tāne e manawanui ana, me 
ngā wāhine e manawanui ana, me ngā tāne 
māhaki, me ngā wāhine māhaki, me ngā 

tāne e atawhai ana ki ngā rawakore, me 
ngā wāhine e atawhai ana ki ngā rawakore, 
me ngā tāne e nohopuku (keep fast) ana, 
me ngā wāhine e nohopuku ana, me ngā 
tāne e tiaki ana i ō rātou taihemahahema, 
me ngā wāhine e tiaki ana i ō rātou 
taihemahema, me ngā tāne e mahara ana 
ki a Allah, me ngā wāhine e mahara ana 
ki a Allah, mō te katoa o rātou te murunga 
hara, me te utu nui.

37. Ehara i te tika mō tētahi tāne 
whakapono, me tētahi wahine whakapono, 
ki te whakauru i tō rātou whakaritenga i tā 
rātou take, i te wā kua whakaritea te take 
e Allah me Tāna Karere. Ā, ko te tangata 
e whakatuturi ana ki a Allah me Tāna 
Karere, he mārama tōna kotiti kētanga.

38. Ā, e te Poropiti, kia mahara ki 
tāu meatanga atu ki te tangata (arā, ki a 
Zaid) i manakohia e Allah, i manakohia 
e koe hoki, ‘Kia mau tonu ki tāu wahine 
(arā, ki a Zainab), ā, kia wehi ki a Allah.’ 
I hunatia e tōu ngākau tētahi mea ka 
tata a Allah te whakapuaki. E wehi ana 
koe ki ngā tāngata, engari kua tika atu, 
mehemea kua wehi koe ki a Allah. Ā, nō 
te tutukitanga o te hiahia o Zaid ki tāna 
wahine (arā, i muri mai i te wehenga o 
tā rāua mārena) nā Allah i whakaū te 
mārena o Zainab ki a koe - kia e kore e 
takoto tētahi āwangawanga o te hunga 
whakapono i te kēhi o ngā wāhine o ā 
rātou tama whāngai (adopted son)*. Me 
tino whakarite te whakahau a Allah.

39. Kāore e takoto ana tētahi whakararu 
(hinderance) i te kēhi o te Poropiti, ki tā 
Allah i whakahau ai mōna. I pēna nā te 
tikanga o Allah mō te hunga i pāhemo 

i mua atu - Ko te whakahau a Allah te 
tikanga kua whakatakotoria 

40. Mō te hunga i kauwhau i ngā kupu 
a Allah, ā, i wehi tonu ki a Ia, ā, kīhai i 
wehi ki tētahi i tua atu i a Allah. Ka nui a 
Allah hei Kaikaute o ngā mahi.

41. Ehara ko Muhammad te matua 
tūturu o tētahi o ō koutou tāne. Engari ko 
ia te Karere a Allah, me te Hīri (Seal) o 
ngā Poropiti katoa. He Whai Mātau hoki 
a Allah ki ngā mea katoa.

R. 6.

42. E koutou e whakapono ana! Kia 
mahara ki a Allah i runga i te maha ngā 
maharatanga,

43. Ā, kia whakakorōria (glorifying) i a 
Ia i te ata, i te ahiahi.

44. E tukua ana e Ia i Āna Manaaki ki 
a koutou; ā, e pēnā ana Āna anahera, ki te 
whakaputa mai i a koutou i ngā pōuri ki te 
mārama. He auau hoki Tōna Tohu tangata 
ki te hunga whakapono.

45. Ā, tā rātou mihi ā te rā ka tūtaki 
rātou ki a Allah, ‘Rangimāri’ ā, kua 
takaturia (prepared) e Ia he utu whai 
hōnore nui mō rātou.

46. E te Poropiti! kua tonoa koe e Mātou 
hei Kaiwhakaatu (a Witness), hei Kaipānui 
o te rongo pai, hei Kaiwhakatūpato,

47. Hei Kaikaranga hoki o ngā tāngata 
ki a Allah nā Tāna tukunga, ā, hei Rāiti 
kanapa. 

48. Ā, kia pānui i te rongo pai ki te 
hunga whakapono, o te ohaohatanga nui 
a Allah mō rātou.

49. Ā, kaua e whai atu ki te hunga 
whakahori, me te hunga arero rua; ā, 
kia peapeau i ā rātou whakatenetene, me 
te whakawhirinaki ki a Allah. Ka nui a 
Allah hei Kaitiaki. 

50. E koutou e whakapono ana ! ina 
mārena koutou i ngā wāhine whakapono, 
ā muri ake nā e wehe ana te mārena i mua 
i te wā kāore koutou kia moe koutou ki 
a rātou, kāore he Wā Taringa (Waiting 
Period)1 mō aua wāhine. Engari, kia hoatu 
he rawa tau ki a rātou, ā, kia tukua atu 
rātou i runga i te tikanga tino pai. 

51. E te Poropiti, kua meinga e Mātou 
ngā wāhine hei tika (lawful) ki a koe, i te 
wā kua hoatu e koe ā rātou moni mārena 
(dowries), me ērā wāhine i raro i tāu 
mana, i roto i tā Allah i hoatu ki a koe 
hei parakete-ā-taua, me ngā tāmahine o ōu 
matua kēkē kua heke i Mekā tahi i a koe, 
me ngā tāmahine o ōu whaea kēkē, me 
tētahi atu wāhine whakapono ka tuku i a 
ia ake ki te Poropiti kia mārenatia, ā, ka 
whakaaetia e koe. Ko tēnei te tikanga māu 
anake, ā, kāore mō te hunga whakapono 
whānui - Kua whakamāramatia noatia e 
Mātou te tikanga ki a rātou mō ā rātou 
wāhine, mō ngā wāhine taurekareka hoki 
kei raro i tā rātou mana, kia kāore he 
raruraru ki a koe i te whakahaerenga o 
tāu mahi. Tūturu, he nui te murunga hara 
a Allah, he aoao hoki Tōna tohu tangata2.

1. E toro ana te Wā Taringa ki e toru ngā tahe o te wahine, ki te whānautanga rānei mō te wahine e hapū ana
2. Kia kitea te Tuhinga Āpiti i raro i te Whiti 4: 4 anō hoki

52. E tukua ana ki a koe kia hikitia te 
wā (defer) o te haerenga atu o tētahi o āu 
wahine ina paingia e koe, waihoki, ā, kia 
mau ake ki tāu e pai ai. Ā, ki te hiatia e 
koe ki te mau anō ki tētahi o ngā wāhine 
kua tukua atu e koe, kāhore he hara. Ka 
pai kē, kia hauora ai ō rātou ngākau, kia 
kāore rātou e pōuri, ā, kia manawareka 
rātou ki tāu manakohanga ki a rātou. Kei 
te tino mōhio a Allah ki ngā whakaaro o 
ō koutou ngākau. He nui te Mātauranga o 
Allah, me Tōna Manawanui.

53. Engari ā muri ake nā, e kore e 
tukua kia mārena koe ki tētahi atu 
wāhine, kia māu ki tētahi wahine rānei 
hei whakawhitinga o tētahi o āu wāhine, 
ahakoa te nui o tōu whakaahuareka ki a 
rātou - hāunga ia ngā wahine taurekareka 
kei raro o tāu mana. E kite ana a Allah ki 
ngā mea katoa.

R. 7

54. E koutou e whakapono ana, kaua e 
uru ki rō whare o te Poropiti ki te kore 
koutou kia karangatia ki te hākari. Ā, kia 
kaua te urunga o te hunga kua karangatia 
e moata rawa (too early) ana. Kia uru 
koutou a te wā kua whakatakotoria. 
Ā,kia oti tā koutou kainga kia marara. 
Kaua e whakaroa ki reira ki te tīmata i 
tētahi kōrerorero. Ka whakararu tēna ki 
te Poropiti. He nui tōna whakamā ki te 
mea atu tēnei ki a koutou, engari kāore a 
Allah i te whakama ki Tāna meatanga atu 
i te tohutohu ki a koutou. Ā, ki te pātai 
atu koutou i tētahi mea ki te wāhine o te 
Poropiti, kia pātai atu mai i tua o te ārai Ka 
horomata atu tēnā mo tō koutou ngākau, 
mō tō rātou hoki. Ā, ehara i te tika kia 



652

UPOKO 33 Wāhanga  22 Al-Ahzāb

whakatoi koutou i te Poropiti. Ehara rawa 
i te mahi tika kia mārena koutou ki tētahi 
o āna wahine ina mate atu te Poropiti – 
Ka waiho tēnā hei mahi mōrikarika i te 
aroaro o Allah.

55. Ahakoa whakakite koutou i tētahi 
mea, ahakoa huna atu koutou, kei te tino 
mōhio a Allah ki ngā mea katoa.

56. Kāore he whakapaenga hē ki runga 
i ngā wāhine o te Poropiti, mō te taha o 
ō rātou matua tāne, mō te taha o ā rātou 
tungāne, mō te taha ō ā rātou iramutu 
tāne, mō te taha o ā rātou ake wāhine 
whakapono, mō te taha ki te hunga tāne 
kei raro i tō rātou mana. Ā, e ngā wāhine 
o te Poropiti ! Kia tika tonu ki Allah; he 
pono he Kaiwhakaatu a Allah ki ngā mea 
katoa.

57. E tono ana a Āllah me Āna anahera 
i ngā manaakitanga (blessing) ki te 
Poropiti. Koutou e whakapono ana! Kia 
tono koutou anō hoki i te manaakitanga 
ki a ia, ā, kia mihi atu ki a ia i te mih-ā-
rangimārie.

58. He pono, ko rātou e whakakino ana 
i a Allah me Tāna Poropiti, kua kangā 
rātou e Allah i te ao nei, me te ao ā muri 
ake nei, a kua whakaritea (prepared) he 
whiu whakahauraro mō rātou.

59. Ā, ko rātou e whakakino ana ki 
ngā tāne whakapono, me ngā wāhine 
whakapono, mō te mahi kāore kia mahia 
e rātou, ko te heitara tēnā ā rātou, he hara 
mārama anō hoki.

R. 8.

60. E te Poropiti, kia mea atu ki āu 
wāhine, me āu tamāhine, me ngā wāhine 
o te hunga whakapono, kia kumea e rātou 
ō rātou kākahu-ā-waho (Jalabīb) ki runga i 
ō rātou mata, ina haere rātou ki waho. Ka 
tata atu kia mōhiotia rātou hei Muslims. E 
kore ai rātou e turaturaina (molested). He 
nui te murunga hara a Allah, he auau hoki 
Tōna tohu tangata.

61. Mehemea e kore te hunga arero rua, 
me te hunga he mate kei roto i ō rātou 
ngākau, me rātou e whakatupu raruraru 
ana i te tāone,e kore e whakamutu, mā 
Mātou e whakamana i a koe ki runga i 
a rātou ; ā, e kore rātou e noho ki reira 
hei tōu hoa noho tata, hāunga ia mō te wā 
poto anake.

62. Ka kangā (accursed) rātou. Kia kitea 
rātou ki hea, ki hea, kia hopukia rātou, ā, 
kia patua iho.

63. Kua pēnā nā te tikanga o Allah mō 
te hunga kua hemo i mua atu; e kore e 
kitea e koe tētahi rerekētanga i te tīkanga 
o Allah.

64. E pātai atu ana rātou ki a koe mō 
te Haora (Hour). Me kī, ‘Kei a Allah te 
mātau-ranga tūturu o te Haora.’ Ā, mā te 
aha e whakamohio ki a koe: tērā pea e tata 
ana te Haora?’ 

65. Tūturu, kua kangā (cursed) te hunga 
whakahori, ā, kua whakaritea mō rātou he 
ahi mura;

66. Ka noho rātou i roto, mō te wā 
tino roa. E kore e kitea e rātou tētahi 
kaiāwhina, tētahi hoa rānei.

67. Ā te rā ka hurihia ō rātou mata ki 
rō Ahi, mā rātou e mea atu, ‘Aea anō, me 
i whakarongo mātou ki a Allah me Tāna 
Karere!’

68. Ā, mā rātou e mea atu, ‘E tō mātou 
Ariki! I whakarongo mātou ki ō mātou 
tumuaki, me ō mātou rangatira, ā, ko 
rātou i whakakotiti kē rātou i a mātou i 
te ara tika.

69. ‘Ā, e tō mātou Ariki, kia hauruatia 
(doubled) tō rātou whiu, ā, kia kangā rātou 
ki te kanga tino pākaha.’

R. 9.

70. E koutou e whakapono ana! Kaua e 
pērā i te hunga i hawene ki a Mohi, i tūtara 
ki a ia hoki. Engari nā Allah i whakawātea 
i a rātou i tā rātou whakapaenga. Kua 
kahurangi te tūranga o Mohi i te aroaro 
o Allah. 

71. E koutou e whakapono ana! Kia 
wehi ki a Allah, ā, kia mea atu i te kupu 
tika anake.

72. Māna e whakatikatika ā koutou 
whanonga, ā, Māna e muru ō koutou 
hara, ā, ko te tangata e whakarongo ana 
ki a Allah me Tāna Karere, ka whiwhi i 
te angitu nui.

73. He pono, i tukua (offered) e Mātou 
he Tiaki (a Trust) ki ngā rangi, me te 
whanua, ki ngā maunga hoki; engari ka 

whakakāhore aua mea ki te mau ki taua 
Tiaki, me te wehi anō. Engari ka mau te 
tangata ki taua Tiaki. Tūturu, i waiho ia 
hei kaipēhi o tōna ake whaiaro, ā, kāore i 
whakaaro ki te tukunga iho. 

74. Hei tukunga iho, mā Allah e whiu ki 
ngā tāne ngutu rua, me ngā wāhine ngutu 
rua, me ngā tāne e koropiko ana ki ngā 
whakapakoko, me ngā wāhine e koropiko 
ana ki ngā whakapakoko. E tahuri mai 
ana a Allah ki ngā tāne whakapono, me 
ngā wāhine whakapono i runga i te tohu 
tangata. Tūturu, he nui te murunga hara 
a Allah, he auau hoki Tōna tohu tangata.

SAbA
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Ki a Allah ngā whakamoemiti 
katoa. Nāna ngā mea i ngā rangi me te 
whenua. Ā, ki a Ia ngā whakamoemiti i te 
Ao o muri ake nei. He Whai Whakaaronui 
Ia, he Matatau hoki ki ngā mea katoa.

3. Kei te tino mōhio Ia ki ngā mea e 
uru ana ki roto ki te whenua, ki ngā mea e 
puta mai ana i roto i tērā, ki ngā mea hoki 
e heke ana i te rangi, ki ngā mea anō hoki 
e piki ake ana ki te rangi. He auau Tōna 
tohu tangata, he nui hoki Tāna murunga 
hara.

4. E mea atu ana te hunga whakahori, 
‘E kore rawa e puta mai te Haora ki a 
mātou.’ Me kī, ‘E oati ana ahau i runga 
i te ingoa o Tōku Ariki, Whai Mōhio ki 
ngā mea ngaro, ka tino puta mai te Haora 
ki a koutou. Kāore tētahi mea - ahakoa 
kia rite ki te kongakonga te taimaha - e 
huna ana i a Ia i ngā rangi me te whenua, 
ahakoa iti iho i tērā, nui ake i tērā rānei, 
ā kua rekoatatia te katoa i te Pukapuka 
mārama,

5. ‘Kia utua te hunga whakapono e 
mahi pai ana. Ko rātou rā te hunga, ka 
murua ā rātou hara, ā, ka whakaratoa ngā 
kai hōnore.

Ngā Whiti 55

6. Ko rātou e whakapau kaha ana ki te 
taupare atu i tā Mātou kaupapa, mō rātou 
te whiu, whai mamae pākaha.

7. Ā, e kitea ana e te hunga whai 
mātauranga, he pono ngā mea kua 
Whakakitea ki a koe mai i tōu Ariki, ā, e 
ārahi ana ki te ara o te Atua Kaha Rawa, 
Whai Whaka-moemiti nui.

8. Ā, e mea atu ana te hunga 
whakahori, ‘Me whakamōhio rānei mātou 
ki a koutou mō te kīnga o tētahi tāne, ‘Ā 
muri ake i te wā kua pākurutia katoatia 
koutou, ka whakaarahia ake koutou hei 
hanganga hou?

9. ‘Kua titoa rānei e ia he kupu rūpahu 
mō Allah, kua pōrangitia rānei ia? Ehara! 
Ā, ko rātou kāore i te whakapono ki te Ao 
o muri ake nei, e whiua ana, he nui hoki 
tō rātou kotiti kētanga.

10. Kāore rānei rātou i te kite mai ki 
ngā mea i tō rātou aroaro, ki ngā mea hoki 
ki tua o rātou i te rangi me te whenua? 
Mena ka paingia e Mātou, e taea ana e 
Mātou te kuhu i te whenua tahi i a rātou, 
te whakataka rānei he wāhi o te rangi ki 
runga i a rātou. Tūturu, kei roto i tēnei 
tētahi Tohu mō ngā pononga a Allah e 
rīpenetā ana.

R. 2.

11. He pono, nā Mātou nei i manaaki a 
Rawiri, ka mea, ‘E ngā maunga me ngā 
manu, kia whakamoemiti ki a Allah tahi 
i a Rawiri.’ Ā, nā Mātou i whakangāwari 
te rino (iron) mōna

12. Ka mea, ‘Hangā e koe ngā koti-ā-
rino, e roroa ana, whai porohita (rings) 
whai rangiwheti (diameter) tau te rahi. Kia 
mahia e koe ngā mahi tika. He pono, e kite 
nei Ahau i ā koutou mahi katoa.

13. Ā, nā Mātou i pēhi te hau mō 
Horomona. I te pupuhi rā i te ata mō te 
marama tahi, waihoki, i te pupuhi i te 
ahiahi mō te marama tahi. Ā, nā Mātou i 
whakarewa te kapa (copper) kia rere hei 
puna māna. Ā, nō waenganui o ngā Hini 
(Jinn) tērā anō ētahi i mahi mō Horomona 
i raro i te whakahau o tōna Ariki; ā, kua 
meatia atu e Mātou ki a rātou: mena 
ka tahuri atu tētahi o rātou i tā Mātou 
whakahau, mā Mātou ia e whiu ki ahi e 
tahuna ana.

14. Ā, i hanga e ngā Hini ngā mea mō 
Horomana hua hiatia e ia, arā, ngā whare 
rangatira, me ngā whakapakoko, me 
ngā peihana nunui pēnei i ngā kurawai 
(reservoir), me ngā puoto (cooking vessels), 
ū tonu te wāhi. ‘E ngā uri o Rawiri! kia 
mahi koutou i ngā mahi e whakawhetai 
ana.’ Engari, he torutoru noa iho o Āku 
pononga e whakawhetai ana. 

15. Ā, nō tā Mātou whakataunga kia 
mate atu a Horomona, kāore tētahi mea i 
waitohu kua mate kē ia, hāunga ia te toke 
(worm)1 o te whenua kua whakapau i tāna 
tokotoko (arā. i tāna mana). Ā, nō tōna 
hinga ka mārama ki ngā Hīni (arā, ki ngā 
iwi o ngā maunga), mehemea i mātauria e 
rātou te mea ngaro, kāore rātou kia takoto 
i raro i te mamae whakaiti.

1. Ehara tēnei i te toke ā-kupu, engai i te kupu whakarite, e pā na ki te tama koretake a Horomana, nāna i 
mahi kia horo te kingitanga nui o Horomana.

16. He pono, i takoto tētahi Tohu i ngā 
kāinga o te iwi o Hapā. I takoto e rua ngā 
māra i roto, tētahi ki ō rātou matau, tētahi 
ki mauī. Ā, i meatia atu, ‘Kainga, ngā mea 
kua hoatu ki a koutou e tō koutou Ariki, ā, 
kia whakawhetai ki a Ia - nō te taone tino 
pai, me te Ariki tino Kaimuru hara. 

17. Engari ka tahuri atu rātou. Heoi 
ano, nā Mātou i tono he waipuke aritrita 
ki a rātou; ā, nā Mātou i hoatu ki a rātou 
e rua ngā kāri e whakaputa ana i ngā hua 
kawa, me ngā tamarike, me torutoru rākau 
ā rote.

18. I pēnā nā tā Mātou utu mō tō rātou 
mihikore. E utua pēnātia ana e Mātou ki 
ngā tangata kāore i te whakawhetai?

19. Ā, i whakanōhia e Mātou i 
waenganui i a rātou, me ngā kāinga kua 
whakapaingia e Mātou ētahi atu kāinga 
i kitea whakaraetia (prominently); 
ā, i meinga e Mātou kia ngāwari te 
haerenga ki waengaui i aua kāinga, ā, kia 
whakanekeneke mārie ai koutou i te pō, 
me te ao.

20. Engari ka kī rātou, ‘E tō mātou 
Ariki, kia whakarahia te pūmamao o ā 
mātou haerenga.’ Ka whakahaere hē rātou 
ki ā rātou anō. Nō reira, nā Mātou rātou 
i huri hei mūrau (byword), ā, nā Mātou i 
tauwehe rātou kia katoa. Tūturu, kei roto 
ngā Tohu mō te katoa o rātou e manawanui 
ana, ā, e whakawhetai ana. 

21. Ā, i whakaatur ia (Shown) e 
Hātana, e pono ana tāna whakawākanga 
ki (against) a rātou. Nō reira ka whai atu 
rātou ki a ia, hāunga ia tētahi rōpū o te 
hunga whakapono.

22. Ā, kīhai a Hātana i toa mai ki te 
hunga whakapono. Engari nā Mātou hiahia 
kia taiea ai te hunga kua whakapono ki te 
Ao o muri ake nei, ki runga i te hunga e 
rangirua ana ki tēnei. He Matakana tōu 
Ariki ki ngā mea katoa.

R. 3.

23. Me kī, ‘Kia karanga atu ki a rātou 
e tangohia nei e koutou hei atua i tua atu 
i a Allah. Kāore e whai mana ana rātou 
ki tētahi mea i ngā rangi me te whenua, 
ahakoa kia rite ki te kongakonga te 
taimaha; kāore ō rātou wāhi (share) i ia 
rangi i te whenua rānei, ā, kāore tētahi o 
rātou hei kaiāwhina o Allah;

24. K ā o r e  t ē t a h i  i n o i  w aw a o 
(intercession) e whai hua ana mō tētahi 
kei a Allah, hāunga ia mō te tangata 
kua tukua e Ia. Ka pēnātia, ā tae noa ka 
whakamaurutia te wehi o ō rātou ngākau. 
Kātahi ka pātai atu rātou, ‘He aha te kupu 
i kōrerotia e tō koutou Ariki?’ Mā rātou e 
mea mai, ‘I kōrerotia e Ia te kupu pono. 
He Runga Rawa Ia, he Rahi Rawa hoki.’ 

25. Me kī, ‘Ko wai e whakarato ana ki a 
koutou mai i ngā rangi me te whenua;? Me 
kī, ‘Ko Allah. E tū ana mātou, ko koutou 
rānei, i runga i te ārahitanga tika, i roto i 
te hē mārama rānei.’ 

26. Me kī, ‘E kore koutou e uiuia mō ō 
mātou hara, waihoki, e kore mātou e uiuia 
mō ō koutou mahi.’

27. Me kī, ‘Ko tātou Ariki ka hui 
ngātahi tātou, ā, Māna e whakatau ki 
waenganui i a tātou i runga i te pono. 

He Kaiwhakatau o ngā take Ia, he Whai 
Mātau hoki ki ngā mea katoa.’

28. Me kī, ‘Tena, kia whakaatu ki ahau 
i ngā whaiaro kua whakaurua e koutou hei 
hoa atua ki a Allah. E kore e taea e koutou 
te whakaatu, motemea ko Allah anake te 
Atua Kaha Rawa, Whai Whakaaronui. 

29. Ā, kua tonoa koe  e  Mātou 
hei kaipānui o te rongo pai, hei 
Kaiwhakatūpato hoki o ngā uri tangata. 
Engari kāore te nuinga o ngā tāngata i te 
mōhio.

30. Ā, e ui atu ana rātou, ‘Ahea te 
whakaritenga o tēnei kupu whakaari; 
whakautua,mehemea e pono ana koutou.

31. Me kī, ‘He kupu whakaari mō 
koutou o te rā, e kore e taea e koutou te 
whakaroa, te whakapoto rānei ahakoa mō 
te takitaro.

R. 4.

32. Ā, e mea atu ana te hunga whakahori, 
‘E kore rawa mātou e whakapono ki tēnei 
Kurānu, ki tētahi Pukapuka o mua atu i 
tēnei rānei.’ Ā, me i taea e koe te titiro 
ki te hunga mahi hē ka meinga kia tū i te 
aroaro o tō rātou Ariki e whakapae hē ana 
tētahi o rātou ki tētahi atu. Ko rātou i kitea 
hei hunga ngoikore mā rātou e mea atu ki 
te hunga whakakake, ‘Me i kore koutou, 
kua whakapono rāpea mātou.’ 

33. Ā, mā rātou i whakakake mai e mea 
atu ki te hunga i kitea hei ngoikore, ‘I āraia 
atu rānei koutou e mātou i muri mai kua 
puta mai te ārahitanga ki a koutou? Ehara! 
Ko koutou tonu i noho hei hunga hara.’

34. Ā, ko rātou i kitea hei hunga 
ngoikore mā rātou e mea atu ki te hunga 
whakakake, ‘Tūturu, ko tā koutou kaupapa 
te mea i whakangārahu ai koutou i te 
ao, i te pō, i te whakahauhau i a mātou 
kia whakahori mātou ki a Allah, ā, kia 
whakatū mātou i ngā hoa atua kia rite ki a 
Ia. Ā, ka huna atu rātou i te āwititanga, ā, tō 
rātou kitenga mai i te whiu. Ā, mā Mātou 
e here ngā kakī o te hunga whakahori ki 
ngā mekameka. Ka utua rānei rātou mo 
tētahi mahi, kē atu i ā rātou ake mahi?

35. Ā, ia wā nā Mātou i tono he 
Kaiwhakatupato ki tētahi kāinga, i mea 
atu te hunga whai rawa o taua whenua, 
‘Tūturu, e whakahori nei mātou ki ngā 
mea kua tonoa tahi i a koutou.’

36. Ā, e mea atu ana rātou, ‘He nui atu ā 
mātou rawa, me ā mātou tamariki. E kore 
mātou e whakawhiua.’

37. Me kī, ‘Tūturu, e whakanuia ana 
e tōku Ariki te kai mā Tāna e pai ai, e 
whaka-ititia ana e Ia anō hoki.’ Engari 
kāore te nuinga o ngā tāngata i te mōhio.’

R. 5.

38. Ehara ā koutou rawa, me ā koutou 
tamariki e whakatata ai i tā koutou tūranga 
ki a Mātou. Engari ko rātou e whakapono 
ana, ā, e mahi mahi pai ana ka huaruatia ā 
rātou utu mō ā rātou mahi; ā, ka au tā rātou 
noho ki rō whare rangatira o te Pararaiha. 

39. Ā, ko rātou e rererere ana ki te 
taupare i ā Mātou Tohu, ka kawea rātou e 
whakaanga ana ki te whiunga.

40. Me kī, ‘He pono, e whakanuia ana e 
tōku Ariki te kai mā Tāna e pai ai o Āna 
pononga, e whakaititia ana hoki mā Tāna 
e pai ai. Ā, ko te mea e whakapaua ana e 
koutou, Māna e whakahoki ki a koutou. 
Ko Ia hoki te pai rawa o ngā kaiwhakarato 
katoa. 

41. Ā, kia whakaaro ki te rā e huia 
ngātahitia ai rātou katoa e Ia, ā Māna e 
mea atu ki ngā anahera, ‘I te koropiko 
rānei rātou ki (against) a koutou?’

42. Ka whakautua e anahera, ‘He Tapu 
Koe; ko Koe tā mātou Kaitiaki ki (against) 
a rātou. I te koropiko nuinga o rātou ki 
ngā Hīni.’

43. ‘Nō reira i tēnei Rā e kore tētahi o 
koutou e whai mana ki tētahi atu, ahakoa 
ki te whakaputa painga, ahakoa ki te 
whakamamae rānei; ā, mā Mātou e mea 
atu ki te hunga mahi hē, ‘Whiua koutou 
ki te whiu-ā-Ahi i te whakakāhore koutou.

44. Ā, ina whakatakina ā Mātou Tohu 
mārama ki a rātou, e mea atu ana rātou, 
‘He tāne noa iho tērā (te Poropiti), e hiahia 
ana kia āraia atu koutou i ngā mea ō koutou 
tīpuna i te koropiko mai.’ E mea atu anō 
ana rātou, ‘He parau noa iho e titoa ana e 
ia. Ā, e mea atu ana te hunga whakahori 
ki te Pono ina puta mai ki a rātou, ‘He 
mākutu mārama noa iho tēnā. 

45. Kīhai Mātou i hoatu i tētahi 
Pukapuka ki a rātou kia pānuitia atu 
e rātou; ā, kīhai Mātou i tono i tētahi 
kaiwhakatūpato i mua atu i a koe.

46. Ā, ko rātou i ora mai i mua atu i 
a rātou anō hoki i whakakāhore ki te 
Pono. Ā, kāore rātou i whakawhiwhia 
te hautekau (tenth) o tā Mātou i 
whakawhiwhi ai ki te iwi o mua atu i a 
rātou. Engari ka whakakāhore rātou ki 
Āku Karere. Tirohia: anō te pākaha o 
Tāku whakarerekētanga!

R. 6.

47. Me kī, ‘Kotahi anake tāku tohutohu 
ki a koutou, arā: kia tū koutou, e takirua 
ana, e takitahi ana hoki i te aroaro o 
Allah, ā, kia whakaaroaro koutou. Kātahi 
ka mōhiotia e koutou: kāore tō koutou 
Hoa (arā, tō koutou Poropiti) e pōrangi 
ana. He Kaiwhakatūpato noa iho ia, ki te 
whakatūpato i a koutou, ki te whiu tino 
pākaha e tata ake nei. 

48. Me kī, ‘Ahakoa he aha o te utu, tērā 
pea kua inoia e ahau ki a koutou – kia riro 
rā i a koutou noa iho. Kei a Allah anake 
tōku utu, ā, ko ia te Kaiwhakaatu ki ngā 
mea katoa.’

49. Me kī, ‘E maka ana tōku Ariki i te 
Pono ki te parau. He Whai Mātau hoki Ia 
ki ngā mea kāore anō kia kitea.

50. Me kī, ‘Kua puta mai te Pono; ā, 
kāore e taea e te parau te whakaputa i 
tētahi painga, te tukurua tētahi mea rānei.’

51. Me kī, ‘Mena ka kotiti kē ahau, ka 
waiho tāko kotiti kētanga ki ahau anake; 
ā, mehemea kua arahina tikatia ahau, ko 
tēnei nō ngā mea kua Whakakitea ki ahau 
e tōku Ariki. He pono, he Atua Rongo-
i-te-katoa Ia, he pātata hoki Ia ki Āna 
hanganga. 

52. Me i taea e koe to kite mai ā te 
wā ka mau rātou i te wehi nui mai i te 
wāhi pātata! Ā taua wā e kore e taea kia 
mawhiti (escape) atu rātou; ā, ka hopukia 
rātou mai i te wāhi pātata.

53. Ā, mā rātou e mea atu, ‘Āianei, e 
whakapono nei mātou ki tēnei.’ Engari, 
me pēhea ka taea kia whakapono rātou 
mai i te wāhi mamao nui?

54. Kua whakakāhore rātou i mua atu; 
ā, i te tapae whakaaro rātou mai i te wāhi 
pāmamao, ki ngā mea kāore anō kia kitea. 

55. Ā, ka whakanōhia he ārai ki 
waenganui i a rātou, ā, i tā rātou e 
whakangākau nei, pērā i whakanōhia mō 
te hunga o mua atu i a rātou. He pono, i 
rangirua rātou, i āwangawanga rātou anō 
hoki.

(I whakakitea tēnei Upoko i mua atu o te Hijrā)

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Ki a Allah ngā whakamoemiti 
katoa, ki te Kaihanga o ngā rangi me te 
whenua. E whakatū ana Ia i ngā anahera 
whai parirau e rua, e toru, e whā hoki i Āna 
Karere. E tāpiri ana Ia ki Āna hanganga e 
paingia ana e Ia. He pono, he Whai Mana 
a Allah ki ngā mea katoa. 

3. Ahakoa he aha o Tana  tohu 
tangata e whakawhiwhia ana e Allah 
ki ngā tāngata, kāore e taea e tētahi kia 
kaiponuhia. Engari, ahakoa he aha o te 
mea e kaiponuhia e Ia, kāore e taea e tētahi 
kia wetekina. Tūturu, he Kaha Rawa Ia, 
he Whai Whakaaronui hoki.

4. Koutou e ngā tāngata! Kia mahara 
ki ngā manako o Allah ki a koutou. Tērā 
rānei tētahi Kaihanga i tua atu i a Allah, 
whai mana ki te whakarato kai mā koutou 
i te rangi me te whenua? Kāore tētahi e 
tika ana kia koropikoa i tua atu i a Allah. 
Ki tēhea ritenga (direction) oti e parea ana 
koutou?

5. Mehemea e whakakāhore ana 
rātou i a koe, i whakakāhoretiaa ngā 
Karere a Allah i mua atu i a koe hoki, ā, 
e whakahokia rawatia ana ngā take katoa 
ki a Allah. 

Ngā Whiti 46

6. Koutou e ngā tangata! E pono ana rā 
hoki te kupu whakaari a Allah. Nō reira, 
kei māmingatia koutou e te oranga o tēnei 
ao; ā, kia kaua tētahi tangata tinihanga e 
tinihanga i a koutou i te take o Allah.

7. Tūturu, he hoariri a Hātana mō 
koutou. Heoi anō, mau tonu koutou ki a 
ia hei hoariri. E karangatia ana e ia āna 
apataki kia tomo rātou ki rō Ahi mura. 

8. He whiu pākaha mō rātou e 
whakahori ana. Ā, ko rātou e whakapono 
ana, e mahi pai ana hoki, mō rātou te 
murunga hara, me te utu nui. 

R. 2.

9. Ko te tangata rānei – e ngia ana tāna 
mahi kino ki a ia hei mea āhuareka, ā, e 
kitea ana e ia hei mahi pai – e rite ana 
ki a ia e whakapono ana, ā, e mahi pai 
ana? Tūturu, e whakataua ana (adjudge) 
e Allah te kotiti kētangata o te tangata 
e paingia e Ia; ā, e ārahi ana Ia ki Tāna 
e pai ai. Nō reira kia kaua tōu ngākau e 
moumou, me te pōuri mō rātou. He pono, 
kei te tino mōhio a Allah ki ā rātou mahi

10. E tono ana a Allah i ngā hau, hei 
kaihāpai o ngā kapua. Ā, e kahaki ana 
taua kapua ki te whenua kua mate kē (arā, 
kua maroke kia katoa), e ora ai te whenua. 
Pēnā tonu te aranga ake (resurrection) o te 
tangata kua mate atu. 

11. Ko te tangata e hiahia ana kia 
whakahōnoretia ia, kia mōhiotia e ia, nā 
Allah anake ngā hōnore katoa. E piki ana 
ngā kupu pai ki a Ia. Waihoki, e whaka-
tairangatia (elevated) ana e Ia te mahi pai. 

Ko rātou e whakangārahu (devise) ana i 
ngā mahi kino, mō rātou te whiu pākaha; 
ā, ka maumau noa ā rātou kara.

12.  Nā Allah koutou i hanga i te puehu, 
i muri mai i te kōpata-ā-tātea, ā, i muri 
mai Nāna koutou i whakaahua hei tāne 
me te wahine. Kāore tētahi wahine e hapū 
ana, ā, kāore i te whakawhānau, engari 
e mātauria ana e Allah mai i mua (from 
before). Kāore tētahi e whakawhiwhia 
ana te roanga o ōna rā, kāore ōna rā 
e whakaititia ana rānei, engari kua 
whakatakotoria i te pukapuka. E ngāwari 
ana tēnā ki a Allah.

13. Kāore e rua ngā moana e taurite 
ana. He mata (fresh) te wai tā tētahi, he 
reka te tāwara (taste), he pai ina inumia. 
He tino mātaitai tā tētahi atu, he kawa 
hoki te tāwara. Ahakoa rā, he pai te 
miti tā tēnā, tā tēnā moana ina kainga e 
koutou. Waihoki, e tangohia ana mai i ngā 
moana katoa ngā mea rākai (as ornament) 
e maua (worn) rā e koutou. E kitea anō ana 
e koutou ngā kaipuke e rere ana i runga 
i ngā ngaru; kia rapua ai e koutou Āna 
ohaohatanga, ā, kia whakawhetai koutou 
ki a Ia.

14. E whakaurua ana e Allah te pō ki 
roto ki te ao, e whakaurua anō ana e Ia 
te ao ki roto ki te pō. Nāna nei i pēhi te 
rā me te marama kia mahi mō koutou. Ka 
tere tonu te rūrua (both), ā tae noa ki te 
wā kua whakaritea? E pēnā ana a Allah, 
tō koutou Ariki. Nāna te rangatiratanga. 
Ā, ko ngā whaiaro e karangatia atu ana e 
koutou hei atua i tua atu i a Ia, kāore ō aua 
mea tētahi mana ki runga i tētahi, ahakoa 
kia rite ki te taru iti.

15. Mena ka karanga atu koutou ki aua 
mea, e kore aua mea e rongo mai ki tā 
koutou karanga. Ā, ki te rongo mai rātou, e 
kore e taea e aua mea te whakahoki kupu ki 
a koutou. Ā te Rā Aranga ka whakakāhore 
aua mea ki tā koutou whakahoanga o aua 
mea ki te Atua Kotahi. E kore e taea e 
tētahi te whakamōhio (inform) i a koe ki 
tētahi mea kia rite ki te Atua Matatau.

R. 3.

16. Koutou e ngā tāngata, e rapua 
ana e koutou te āwhina a Allah. Engari 
kē he Tū Motuhake a Allah, he Whai 
Whakamoemiti hoki.

17. Mena ka paingia e Ia, e taea ana e Ia 
te whakangaro i a koutou, me te whakaputa 
i te hanganga hou hei whakakapi. 

18. Ā, kāore tēnei tēnāi e uakaha ana 
mō Allah. 

19. Ā, kāore e taea e tētahi whaiaro 
he mea wkahawaha ki te wahanga, kia 
whakawaha i te wahanga o tētahi atu 
whaiaro. Ā, mena ka karanga atu tētahi 
whaiaro - he mea whakawaha kē e tāna 
ake wahanga taimaha - kia kawea tāna 
wahanga mōna, e kore e taea e tētahi atu 
te whakawahi he aha o te wahanga, ahakoa 
ko ia tāna whanaunga tata. E te Poropiti, e 
taea ana e koe te whakatūpato ki a rātou 
anake e wehi puku (secretly fear) ana ki tō 
rātou Ariki, ā, e whakarite ana i te Salāt.* 
Ā, ko te tangata e whakapai (purifies) ana 
i a ia ake, e whakapai ana mō tāna ake 
painga anake. Ā, ki a Allah te hokinga o 
ngā whaiaro katoa. 

20. Kāore te tangata matapō e rite ana 
ki te tangata e kite mai ana;

21. Kāore te pōuri (darkness) e rite ana 
ki te mārama;

22. Kāore te wahi maru, e rite ana ki 
te wāhi wera;

23. Waihoki, kāore te whaiaro ora e rite 
ana ki te whaiaro kua mate atu. E meinga 
ana e Allah kia rongo mai te tangata ka 
paingia e Allah; ā, kāore e taea e koe kia 
rongo mai te whaiaro kua tanumia ki roto 
ki te rua.

24. Ko koe te Kaiwhakatūpato noa iho.

25. 25. Tūturu, kua tonoa koe e Mātou 
tahi i te Pono, hei Kaiwhakaputa o te rongo 
pai, hei Kaiwhakatūpato hoki, ā, kāore 
he iwi, kīhai kia tonoa tētahi Kaiwhaka-
tūpato ki a rātou. 

26. Ā, mehemea e whakahorihoria 
ana (denounced as false) koe e rātou, ka 
whakahorihori ngā tāngata o mua atu ki 
ō rātou Poropiti anō hoki. Kua tae atu ō 
rātou Poropiti tahi i ngā Tohu mārama 
me ngā Karaipiture, me te Pukapuka 
whakamārama.

27. I muri mai, i hopukia te hunga 
whakahori e Ahau. Anō te pākaha o Tāku 
hopkanga!

R. 4.

28. Kāore rānei e kitea ana e koe: e 
whakaheke wai ana a Allah i te rangi; e 
whakaputaina ai ngā hua whai rerekē ngā 

kara (colour). Ā, ki runga i ētahi maunga 
tērā ngā tāekaeka (stripes), he mā te kara, 
he whero hoki te kara, he rerekē anō hoki 
ngā tae (hues). Tērā anō ētahi wāhi, he 
pango rawa te kara.

29. Waihoki, tērā rerekē ngā kara 
(colours) o ngā tāngata, o ngā kararehe, 
o ngā kau (cattle) hoki. He pono, e wehi 
ana ki a Allah ērā o Āna pononga he 
mātauranga āna. He Kaha Rawa a Allah, 
he nui hoki Tāna murunga hara. 

30. He pono, ko rātou e kōrero ana i te 
Pukapuka a Allah, e whakarite anō ana 
i te Salāt, ā, e whakapau ana - e pukutia 
ana, e nuitia ana hoki - i tā Mātou i hoatu 
ai ki a rātou, e tūmanako ana e kore te utu 
e makere (fail); 

31. Kia hoatu e Allah ō rātou utu kia 
katoa, ā, kia tāpiritia tētahi mea hei Tāna 
Manaakitanga. Tūturu, he nui te murunga 
hara a Allah, he nui hoki Tāna maioha 
(appreciation) o te whakawhetai.

32. Ā, ko te Pukapuka kua Whakakitea 
e Mātou ki a koe e pono ana, ā, e whakarite 
ana (fulf illing) i te Whakakitenga 
(Revelation) o mua atu. Tūturu, he 
Matatau a Allah, he Kaimātataki hoki ki 
ngā mahi o Āna pononga. 

33. Ā, nā Mātou i hoatu te Pukapuka hei 
mea tuku iho ki ērā o ā Mātou pononga i 
kōwhiria e Mātou. Nō waenganui i a rātou 
tērā ētahi e whakauaua ana ki ō rātou ake 
whaiaro, tērā ētahi atu, e aru atu ana i te 
ara tika, tērā ētahi anō hoki e hira ake 
ana ki ētahi atu i tā rātou mahi pai nā te 
tukunga a Allah. He manakohanga whai 
rongonui tēna.

34. Mō rātou ngā Kāri ka pūmau tonu. 
Kā tomo rātou i roto, ā, ka whakarākaitia 
rātou ki (with) ngā kōmore koura 
(bracelets of gold), me ngā peara (pearl). 
ā, ko ō rātou kākahu ka waiho hei kākahu-
ā-hiraka (silk). 

35. Ā, mā rātou e mea atu, ‘Ki a 
Allah ngā whakamoemiti katoa, kua 
whakamataratia e Ia tō mātou pōuri. He 
pono, he nui te Murunga hara o tō Mātou 
Ariki, he nui rawa atu Tōna maioha ki te 
whakawhetai.

36. Hei Tāna Manaaki kua whakaurua 
mātou ki rō Whare ka pūmau mō ake tonu 
atu. E kore tētahi pukumahi (toil) e pā ki 
a mātou ki reira, e kore mātou e mau i te 
ngenge rānei.

37. Engari mō te hunga whakahori te 
Ahi-ā-Kehena. E kore e tukua kia mate 
atu rātou; ā, e kore te whiu o taua wāhi e 
whakaititia mō rātou. Pēnā hoki tā Mātou 
utu ki te hunga kāore i te whakawhetai.

38. Ā, ka tangi rātou ki reira, ā, ka inoi 
atu, ‘E tō mātou Ariki, whakaputaina 
mātou i roto i tēnei wāhi. Mā mātou e 
mahi i ngā mahi pai, kē atu i ngā mahi 
i mahi tonu mātou i mua atu.’ Engari ka 
whakautua e te Atua, ‘Kīhai rānei kia 
tukua e Mātou he ora roa ki a koutou, kia 
whakaaroaro te tangata tūpato ki reira? Ko 
tētahi, kua tae he Kaiwhakatūpato hoki ki 
a koutou. Nō reira kia whiua koutou; ina 
hoki kāore he kaiāwhina mō ngā kaimahi 
hē.’

R. 5.

39. Kei te tino mōhio a Allah ki ngā 
mea ngaro o ngā rangi me te whenua. He 
Whai Mātau hoki Ia ki ngā whakaaro o 
roto o ngā ngākau.

40. Nāna nei koutou i whakatū hei 
whakakapi i te whenua. Nō reira ko 
te tangata e whakahori ana, mōna te 
tukunga iho o tāna whakahori. Ā, ko te 
whakahori o te hunga whakahori ka tapiri 
i te whakarihariha i te aroaro o Allah, ā, 
ka whakanui te hinganga noatanga (loss) 
o te hunga whakahori.

41. Me kī, ‘Kua kitea rānei e koutou ō 
koutou hoa-atua e karangatia ana e koutou 
i tua atu i a Allah? Tena, kia whakaatu 
ki ahau ngā mea kua hangā e rātou i te 
whenua. Tērā tētahi wāhi (share) rānei 
o te hanganga o ngā rangi (heavens)? 
Kua hoatu rānei e Mātou he Pukapuka 
ki a rātou, e whakaputa ana i te tohenga 
mārama?’ Ehara! E whakaari ana te hunga 
mahi hē i te kupu māminga noa iho ki a 
rātou anō.

42. He pono, e pupuri ana a Allah i ngā 
rangi me te whenua, kei kotiti aua mea i 
aua ara ū. Ā, ki te kotiti aua mea i te ara 
ū, kāore tētahi ki te tātāwhi i tua atu i a Ia.

43. Ā, i oati rātou i runga i te ingoa a 
Allah i runga i tā rātou oati kaha rawa 
atu, ka mea: Mena ka tae mai tētahi 
Kaiwhakatūpato ki a rātou, ka aru atu 
rātou ki te ārahitanga, pai atu i tētahi 
atu iwi. Engari nō te taenga mai o te 
Kaiwhaka-tūpato ki a rātou i nui haere tō 
rātou mauāhara,

44. Me te whakahīhī i te whenua, me 
ā rātou kaupapa kino. Engari kāore te 
kaupapa kino e rarawhi ana ki tētahi 
hāunga ia i ngā kaiwhakatakoto o te 
kaupapa. Kei te rapu mai rānei rātou i 
tētahi ara, i tua atu i te ara o Allah ō ngā 
iwi onamata? E kāore rawa e kitea e koe 
he rerekētanga i te ara o Allah, āe rā, e 
kāore rawa e kitea e koe he rerekētanga i 
te ara o Allah.

45. Kīhai rānei rātou i tāwhai i te 
whenua, kite mai ai, i pēhea te tukunga 
iho o te hunga o mua atu i a rātou? I kaha 
atu te hunga o mua atu i a rātou. Ehara i 
te mea, ka taupare atu tētahi mea i ngā 
rangi me te whenua i te kaupapa a Allah. 
He pono, he Whai Mātau a Allah ki ngā 
mea katoa, he Whai Mana hoki ki ngā mea 
katoa.

46. Mehemea i whiua ngā tāngata e 
Allah mō te katoa o ā rātou mahi hē, e 
kore tētahi mea ora i runga i te mata o te 
whenua kia tohungia. Engari e tukua ana e 
Ia he wā whakatā ki a rātou ā tae noa ki te 
wā kua whakatakotoria. Ā, ina whakatata 
te mutunga o tō rātou wā, kia mōhiotia, e 
takoto ana ngā pononga katoa i rāro i te 
titiro o Allah.

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. yā Sīn! (E te Kaiārahi Pai Rawa 
atu!)

3. E oati nei Ahau i runga i te Kurānu, 
te pukapuka kī tonu i te whakaaronui, 

4. Ko koe hoki tētahi o ngā Karere a 
Allah, 

5. E takoto ana i runga i te ara tika.

6. Ko tēnei hoki te Whakakitenga a te 
Atua Kaha Rawa, te Atua Tohu mō ake 
tonu atu,

7. Kia whakatūpatoria ai e koe te hunga 
kīhai ō rātou tīpuna kia whakatūpatoria. 
Heoi anō, e mākūware ana rātou. 

8. Tūturu, kua pono te kupu ki 
(against) te nuinga o rātou; ina hoki kāore 
rātou i te whakapono.

9. Ā, kua herea ō rātou kakī ki ngā 
mekameka, tae noa ki ngā kauae (chins). 
Heoi anō, kua pikoa (bent) ō rātou upoko 
whakarunga. 

10. Ā, kua whakanōhia e Mātou he ārai 
ki mua o rātou, he ārai ki tua o rātou hoki. 
Ā, kua hīpokina rātou e Mātou; nō reira 
kāore e taea e rātou te kite mai. 

Ngā Whiti 84



676

UPOKO 36 Wāhanga  22 Yā Sīn

11. E rite ana ahakoa whakatūpatoria 
rātou e koe, e kore rānei e whaka-
tūpatoria; e kore rawa rātou e whakapono.

12. Ka taea e koe te whakatūpato 
ki a ia anake e whakarongo ana ki te 
Whakamaharatanga, ā, e wehi puku 
(secretly) ana ki te Atua Tohu. Nō reira, 
pānuitia e koe te rongo pai o te murunga 
hara, me te utu hira ki a ia. 

13. Tūturu, ko Mātou anake te Kaihoatu 
o te ora hou ki ngā whaiaro kua mate atu. E 
rekoatia ana e Mātou ngā mahi e tonoa ana 
e rātou ki mua, me ngā mea e mahue ana i 
a rātou ki muri. Kua rekoatia e Mātou ngā 
mea katoa i te Pukapuka mārama.

R. 2.

14. Ā, kia kōrerotia e koe te kupu 
whakarite (parable) ki te hunga o te tāone 
o te wā i tae ngā Karere ki te tāone,

15. O te wā nā Mātou i tono tokorua 
ngā Karere ki a rātou, ā, i whakahori rātou 
ki a rāua. Nō reira ka whakakaha Mātou 
i a rāua ki te tuatoru. Ka mea atu rātou, 
‘He pono, kua tonoa mātou ki a koutou hei 
Karere a Allah.’

16. Engari ka mea atu rātou , ‘He 
tāngata noa iho koutou rite tonu ki a 
mātou, ā, kāore tētahi mea kia Whakakitea 
(revealed) e te Atua Atawhai ki a koutou. 
E rūpahu ana koutou.’

17. Ka kī ngā Karere, ‘Kei te tino mōhio 
tō tātou Ariki, ko mātou Āna Karere ki a 
koutou, 

18. Ā, kua herea kia kauwhau mārama 
mātou i te Kupu ā Allah noa iho . 

19. Ka urupare rātou, ‘He aituā tā 
koutou taenga mai ki a mātou. Ā, ki te 
kore e parea e koutou, ka epaina (pelted) 
koutou e mātou ki te kohatu; ka pākia anō 
hoki koutou e ō mātou ringa ki te whiu 
tino whakamamae.

20. Ka kī ngā Karere, ‘Kei a koutou kē 
tō koutou aituā. E pēna ana rānei nōtemea 
kua whakatūpatoria koutou? Tūturu, kua 
takahi ngā rohe katoa e koutou.

21. Ā, ka tae tētahi tangata e oma ana 
mai i kō atu o te Taone, ka mea, ‘E tōku 
iwi, kia aru atu i ngā Karere,

22. ‘Kia aru atu i a rātou kāore i te inoi 
mai i tētahi utu ki a koutou, ā, ko rātou 
ngā tāngata kua arahina tikatia.

WĀHANGA 23

23. ‘Ā, he aha e kore ai ahau e koropiko 
ai ki a Ia, i te wā Nāna ahau i hanga, ā, ki 
a Ia ka whakahokia rawatia tātou? 

24. ‘Me mau rānei ahau ki ētahi atu hei 
Ātua, i tua atu i a Ia? Mena ka hiahia te 
Atua Atawhai ki te whakamamae i ahau, 
e kore te inoi wawao (intercession) o aua 
atua tapa noa e whai hua mōku, ā, e kore 
e taea e rātou te whakaora i ahau;

25. ‘Ā taua kēhi ka tino mārama tāku 
kotiti kētanga.

26. ‘E whakapono nei ahau ki tō tātou 
Ariki tūturu; heoi anō, kia whaka-rongo 
ki ahau.’

27. I kōrerotia ki te Karere, ‘Tena, kia 
uru ki roto ki a Pararaiha (Paradise).’ 
Kātahi ka kī te Karere, ‘Me i mōhiotia 
tēnei e tāku iwi, 

28. ‘Anō te nui o te murunga hara ā tōku 
Ariki, me Tāna urunga i ahau ki roto ki te 
hunga hōnore!’

29. Ā, i muri mai, kīhai i tukua iho e 
Mātou he mano (host) i te rangi ki (against) 
tāna iwi. Kāore rānei i matea (needed) e 
Mātou kia tonoa tētahi,

30. Ina hoki, ka puta mai kotahi anake 
uruhanga tino whakawehi, ā, kua kore 
rātou. 

31. Auē te mate mō Āku pononga! 
Kāore he Karere i tae atu ki a rātou, ā, 
kīhai ia i tāwaitia e rātou.

32. Kīhai rānei rātou i kite mai, anō 
te maha o ngā whakatupuranga i whaka-
ngaomia e Mātou i mua atu i a rātou, ā, 
kāore rawa rātou e hoki ana ki ki a rātou?

33. Tūturu, ka huia ngātahitia rātou 
katoa, ā ka whakahokia ki a Mātou. 

R. 3.

34. Kei roto hoki i te whenua kua mate 
(maroke) kē, tērā tētahi Tohu (Sign) mō 
rātou. E whakahauorangia (refreshed) ana 
taua whenua e Mātou, ā, e whakatupuria 
ana e Mātou i roto rā ngā kākano, e kainga 
ana e rātou.

35. Kua whakatakotoria e Mātou ngā 
māra nikau, me ngā māra karepe i roto, ā, 

kua whakamahia e Mātou kia pākaru ngā 
puna wai i roto i te whenua,

36. Kia kāinga e rātou ngā hua o taua 
whenua. Ehara aua mea i hangā e ō rātou 
ringa. E kore oti (then)rātou e whakawhetai 
mai?

37. He Tapu te Atua, Nāna nei i hanga 
ngā tōpū (pair) o ngā mea katoa e tūpuria 
ana i te whenua, o ngā makau hoki o ō 
koutou whaiaro, me ngā tōpū o ngā mea 
kāore anō e mōhiotia ana e rātou1.

38. Ā, mō rātou te pō hei Tohu (Sign), i 
roto rā e whakaputaina ana e Mātou te ao 
(day); Āra! mō rātou anō te pōuri.

39. Ā, e neke tonu ana te rā (sun) ki 
runga i te ara kua whakatakotoria mō te 
rā. Koinei te tikanga ū o te Atua Kaha 
Rawa, te Whai Mātau ki ngā mea katoa. 

40. Ā, kua whakatakotoria e Mātou ngā 
wāhanga (stages) mō te marama (moon) e 
rahi tonu ana, e poto tonu ana ā tae noa 
ka riro pērā i te rārā piko (bent twig) o te 
pāma-nīkau kua maroke.

41. Ehara mā te rā (sun) kia hipa atu i te 
marama, waihoki, kāore e taea e te pō te 
hipa atu i te ao. E tere ana te katoa i runga 
i ngā ara āwhio (orbit) ake.

42. Ā, ko tētahi atu Tohu mō rātou 
tā Mātou kawekawenga i tō rātou 
whakatupuranga ki runga i te kaipuke kua 
whakawahaina kia kī (fully). 

1. E pā ana hoki tēnei ki ngā whakahura nō te pūtaiao (scientific discoveries) o ā mātou rā, pēnei te (+) me 
te (–) o te hiko, me te (+) me te (–) o ngā pakuriki karihi (atomic particles), te mea, te mea.

43. Ā, mā Mātou e hanga ngā mea ōrite 
mō rātou, ka taea kia ekengia e rātou1.

44. Ā, mehemea i paingia e Mātou, kua 
tāea e Mātou te toromi i a rātou, ā, kāore 
tētahi kia tū hei tā rātou kaiāwhina, ā, 
kāore rātou kia whaka-orangia,

45. Hāunga ia i runga i tā Mātou Tohu 
tangata, ā, hei oranga rangitahi mō tētahi 
wā.

46. Ā, ina meatia atu ki a rātou, ‘Kia 
tiaki i a koutou ki ngā mea i tā koutou 
aroaro, ki ngā mea hoki i tā koutou tua, 
kia whiwhi ai i te tohu tangata o te Atua 
koutou,’ 

47. Ā, ia putanga mai o tētahi Tohu 
(Sign) i roto i maha ngā Tohu o tō rātou 
Ariki, e tahuri atu ana rātou.

48. Ā, ina meatia atu ki a rātou, ‘Kia 
whakamahia i roto i te taonga kua hoatu e 
Allah ki a koutou’ e mea mai ana te hunga 
whakahori, ki te hunga whakapono, ‘Me 
whāngai rānei mātou ki a ia ka whāngaia 
e Allah mena ka paingia e Ia? He mārama 
hoki tā koutou kotiti hēnga ki tēnei.’ 

49. Ā, e mea atu ana rātou, ‘Āhea 
te whakaritenga o te kupu whakaari 
nei? ‘Whakautua, mehemea e pono ana 
koutou.’

50. E tatari atu nei rātou mō te uruhanga 
kotahi ka mau ki a rātou i a rātou e 
tautotohe ana.

1. Kua whakaritea tēnei kite o te Kurānu Tapu i ā mātou rā.

51. Ā, e kore e āhei i a rātou te 
whakaputa i tētahi wira (will), ā, e kore 
e āhei i a rātou te hoki mai ki ō rātou 
whānau rānei.

R. 4.

52. Ka whakatangihia te tētere, ā, arā! 
ka tere tā rātou putanga mai i ō rātou rua 
e tere ana ki tō rātou Ariki,

53. Mā rātou e tangi, ‘Auē, te mate mō 
mātou! Ko wai i whakaara ake mātou i ō 
mātou okiokinga? Koinei tonu te mea kua 
whakaaria mai e te Atua Atawhai. I pono 
hoki te kupu i kōrerotia e ngā Karere.’

54. Ka kotahi anake te uruhanga, ā, ka 
puta mai rātou ki tō Mātou aroaro.

55. Ā taua rā e kore kau tētahi whaiaro 
e hēngia; ā, e kore koutou e utua mō tētahi 
mea hāunga ia mō ngā mahi i mahia tonu 
e koutou.

56. Tūturu, ā taua rā ka koa te hunga o 
Pararaiha i roto i ā rātou umanga.

57. Ko rātou me ō rātou wāhine ka noho 
i ngā wāhi marumaru pai, e tīpapa ana ki 
runga i ngā nohoanga mōrunga (raised 
seats).

58. Hei a rātou ngā hua rākau ki reira, ā, 
ka whakawhiwhi ngā mea katoa ka hiatia 
e rātou.

59. Ka mihia rātou ki te kupu a 
‘Rangimārie’ a te Atua Tohu.

60. Ā, ka kīa e Ia ki te hunga whakahori, 
‘Māwehe atu i tēnei rā i te hunga tika. 

61. E koutou uri o Arama! Kīhai rānei 
Ahau i āta tohutoku ki a koutou, ‘Kaua e 
koropiko ki a Hātana - he hoariri mārama 
hoki ia ki a koutou? -

62. ‘Ā, kia koropiko ki Ahau, ko tēnei 
anake te ara tika.

63. ‘He pono, nā Hātana i whakakotiti 
kē tokomaha o koutou. Kāore ō koutou 
whakaaro?

64. ‘Ko tēnei a Kehena (Hell), i kōrerotia 
ki a koutou.

65. ‘Tomo koutou i roto, i tēnei rā, mō 
tō koutou whakahori.’

66. Ā tēnei rā kā hīria e Mātou ō rātou 
māngai; ka kōrero ō rātou ringa ki a 
Mātou, ā, ka whakaatu ō rātou waewae ki 
ngā mea i utua mahia tōnu e rātou. 

67. Ā, mehemea i paingia e Mātou, kua 
unuhia e Mātou ō rātou karu, ā, kua rērere 
rātou e rapu mai ana i te ara. Engari me 
pēhea e kitea e rātou?

68. Ā, mehemea i paingia e Mātou, kua 
meinga tū nekengakore (motionless) rātou 
kei ō rātou wāhi. Pēnā, kāore kia taea e 
rātou te haere ake, te hoki mai rānei.

R. 5.

69. Ā, ko te tangata e whakawhiwhia 
ana e Mātou ngā rā tino roa, e meinga ana 
e Mātou kia hoki tōna pūmanawa (natural 
faculties) i noho mātaukore ia. 

70. Ā, kīhai Mātou i whakaako i te 
tito whiti (composition of poem) ki tēnei 
Poropiti, ā, kāore e tau ana mōna. Ko 
tēnei Pukapuka te Whakamahara-tanga, 
te Kurānu mārama,

71. Kia whakatūpatoria ai ngā tāngata 
e ora mai ana, ā, kia pono te kupu mō te 
taha ki te hunga whakahori.

72. Kāore rānei rātou i te kite mai: ki 
roto i ngā mea nā Mātou ringa i hanga atu, 
tērā te hanganga o ngā kararehe mā rātou, 
ā, ko rātou hei rangatira ki runga i aua 
kararehe?

73. Ā, kua pēhea ngā kararehe e Mātou 
kia mahi i raro i tā rātou mana. Ko ētahi 
o aua mea e ekengia (ridden) e rātou, ko 
ētahi atu e kainga ana e rātou.

74. Kei roto ētahi atu painga mā rātou, 
me te miraka e inumia ana e rātou. E kore 
oti rātou e whakawhetai mai?

75. Engari, kua mau rātou ki ētahi 
whaiaro hei atua i tua atu i a Allah, kia 
āwhinatia rātou.

76. Kāore e taea e aua mea te āwhina i a 
rātou. Engari kē ka kawea rātou i te aroaro 
o Allah hei tā rātou mano haumi.

77. Heoi anō, e te Poropiti, kia kaua tā 
rātou kupu e pōuri i a koe. Tūturu, kei te 
tino mōhio Mātou ki tā rātou e huna atu 
ana, me tā rātou e pānui ana.

78. Kāore rānei e kitea ana e te tangata, 
nā Mātou ia i hanga i te kōpata-ā-tātea 
noa iho; ahakoa rā, ko ia te kaitotohe 
māhorahora.

79. Ā, ko tāna he tito i ngā kupu 
whakarite mō Mātou, me te wareware ki 
te āhua o tōna ake hanganga. Ā, ko tāna, 
‘Ma wai e hoatu ora hou ki ngā wheua kua 
memeha noa?

80. Me kī, ‘Ko te Atua Nāna rātou i 
oroko hanganga, Māna e puta mai i te 
ora hou ki a rātou kua mate atu. He Whai 
Mātau hoki Ia ki ngā hanganga katoa.

81. Nāna nei i hanga te ahi mā koutou i 
roto i ngā rākau i kākāriki i te tīmatanga; 
ā, kia whakaaro mai, e tahuna ana ētahi o 
ngā rākau e koutou. 

82. Kāore rānei te Kaihanga o ngā rangi 
me te whenua e mana ana ki te hanga i 
te ōrite o aua mea? Āe rā! Ā, koia te 
Kaihanga Hira rawa, te Atua Whai Mātou 
ki ngā mea katoa.

83. Ko Tāna whakahau ina paingia e Ia 
mō te hanganga o tētahi mea, te kī noa iho, 
‘Hanga atu!’ Ka tīmata rā te hanganga, ā, 
ā tōna wā ka oti. 

84. Nō reira he Tapu Ia, ā, kei Tōna 
ringaringa te rangatiratanga o ngā mea 
katoa, ā, ki a Ia ka whakahokia rawatia 
koutou.

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. E oatitia nei i runga i a rātou e tātai 
ana i a rātou anō i ngā rārangi tūmatohi,

3. Ā,e pana ana i ngā hoariri,

4. Ā, e whakataki (recite) ana i te 
Kurānu hei Whakamaharatanga,

5. Ārā, e Kotahi ana tō koutou Atua,

6. Te Ariki o ngā rangi, me te whenua, 
o ngā mea hoki e takoto ana i waenganui i 
aua mea e rua, me te Ariki o ngā Rāwhiti.

7. Kua whakarākaitia e Mātou te rangi 
tata rawa ki te whenua* nā ngā whetū ao 
(planets), 

8. Ā, kua tiaki Mātou i taua rangi ki 
(against) ngā hātana whakakeke katoa.

9. E kore e taea e aua hātana te rongo 
mai ki tētahi kupu o te Whakaminenga 
Rangatira o ngā anahera– ā, e epaina ana 
rātou mai i ngā taha katoa,

10. He mea taiarāi; ā, mō rātou te whiu 
pūmau;

11. Hāunga ia i tērā e kōhaki tāhae ana 
i ētahi mea, kātahi te whainga o te mura a 
Ahi mai i muri i a ia.

Ngā Whiti 183

12. Nō reira, kia pātai atu ki a rātou, 
‘Ka matatū atu rānei ka taea e rātou te 
hanga, i tā Mātou hanganga? Kua hangā 
rātou e Mātou i te oneuku piringātahi 
(cohesive). 

13. He mīharo tāu ki a rātou, ā, e 
hangarau ana rātou ki tau.

14. Ā, ina whakatūpatoria rātou, kāore 
rātou i te āta whakaaro mai.

15. Ā, ina kitea e rātou he Tohu (Sign), 
e mea ana rātou ki te hangarau mai,

16. Ā, ko tā rātou, ‘Ehara tēnei i te aha 
hāunga i te mākutu mārama;

17. He aha! ‘Ina mate atu mātou, ina 
riro mātou hei puehu, hei wheua kau, ka 
whakaarahia ake rānei mātou?

18. ‘Ā, ko ō mātou tipunā onamata anō 
hoki?’

19. Me kī, ‘Āe rā! ā, ka whakahaurarotia 
koutou.’

20. Ka kotahi te karanga io, ā, ka tīmata 
rātou kite mai;

21. Ā, mā rātou e mea atu, ‘Auē! te mate 
mōku, ko tēnei tonu te Rā ka eatia ngā hē.

22. Ko tēnei tonu te Rā Whakawā i te 
whakaparau koutou’

R. 2.

23. ‘Ā, ka whakahaua ki ngā anahera, 
‘Huia ngā tāngata mahi hē, me ō rātou 
takahoa, me ērā i koropikoa e rātou

24. ‘Hāunga ia a Allah. Ā, arahina rātou 
ki te ara ka ārahi ki a Kehena,

25. ‘Ā, meinga kia tū rātou; mōtemea 
me tino uiuia rātou.’

26. ‘He aha tā koutou, kāore koutou i te 
tauāwhina i a koutou anō?’

27. Ianei, ā taua rā e tuku (surrender) ai 
rātou i a rātou ake,

28. Ā, ka kōrero ētahi o rātou ki ētahi 
atu, e taupātai ana:

29. Mā rātou e mea atu, ‘He pono, i 
auau (frequent) tā koutou taenga mai ki a 
mātou, mai i te taha matau,’

30. Ā, ka urupare rātou, ‘Ianei, kāore 
koutou ake i takoto hei hunga whakapono,

31. ‘Ā, kāore mātou i whai mana ki a 
koutou; ko koutou ake i waiho hei hunga 
mahi tutū.

32. ‘Āianei e tika ana te kupu a tō tātou 
Ariki ki (against) a tātou, arā, me tino tau 
te whiu ki runga i a tātau.

33. ‘Ā, i whakakotiti kē mātou i a 
koutou; ina hoki ko mātou ake anō kua 
kotiti kē.’

34. Tūturu, ā taua rā, ka whiwhi tātau 
katoa he wāhanga o te whiunga.

35. Tūturu, pēnēi tā Mātou whanonga 
ki te hunga hara.

36. Ā, nō te meatinga atu ki a rātou, 
‘Kāore he Atua i tua atu i a Allah’ ka 
tahuri atu rātou e whakatoatoa ana.

37. Ko tā rātou, ‘Me whakarere rānei 
mātou i ō mātou atua mō tētahi kaitito 
whiti, e pōrangi ana?’

38. Engari kua mauria mai e ia te Pono, 
ā, kua whakaaturia (testified) e ia te pono 
o ngā Karere a Allah katoa.

39. Ka whiua rāpea koutou ki te whiu 
whakamamae;

40. Ā, ka whiua koutou mō ngā mahi 
anake kua mahia e koutou,

41. Hāunga ia ngā pononga a Allah kua 
kōwhiria e Ia.

42. Mō rātou he wāhi o te whakaratonga 
kua whakatakotoria;

43. Arā, i ngā hua rākau; ā, ka 
whakahōnoretia rātou,

44. Ki roto ki ngā Kāri Haringa (Garden 
of bliss).

45. Ka noho rātou ki runga i ngā torona 
e tauaro ana 

46. Ka whakaratoa he kapu o te puna 
wai e rere ana.

47. He wai tino purotu, tino reka ki ngā 
kaiunu;

48. E kore taua inu e whakahaurangi, ā, 
e kore rātou e ruha.

49. Ā, ka whakahoa ngā wāhine 
horomata ki a rātou, e whakatina ana i 
ō rātou titiro; ka nui, ā, ka ātahua ō rātou 
whatu, 

50. Ānō ko huamanu (eggs) he mea 
marumaru.

51. Ā, ka mea atu ētahi ki ētahi atu, e 
taupātai ana. 

52. ‘Ā, ko tētahi kaikōrero o rātou e 
mea atu, ‘I ahau tētahi hoa,

53. “I te pātai atu ia ki ahau: ‘Ko koe 
rānei o rātou e whakapono ana

54. ‘Ina mate atu mātou, ina riro hei 
puehu, hei wheua kau, ka utua ā mātou 
mahi?’”

55. Ā, ka pātai atu, ‘Ka āta titiro rānei 
koe ki tērā tangata?’

56. Kātahi ia ka titiro atu, ā, ka kitea e 
ia taua tangata ki roto ki te Ahi;

57. Māna e mea atu, ‘E oati nei ahau a 
Allah, tata tonu kua whakangaromia ahau 
e koe.

58. ‘Ā, Me i kore te Manako o tōku 
Ariki ki runga i ahau, kua riro ahau tētahi 
o te hunga e tāpaetia ana i te aroaro o te 
Atua kia uiuia.

59. ‘Ehara i te mea, e kore e tuaruatia 
tō mātou mate atu?

60. ‘Hāunga ia tō mātou mate tōmua, ā, 
e kore mātou e whiua?

61. ‘Tūturu, ko tēnei te angitu nui rawa 
atu.

62. ‘Mō te angitu ōrite ki tēnei kia mahi 
ngā kaimahi.’

63. He pai kē rānei tēnei utu hei 
whakamanuhiri a te Atua, i te rākau kawa 
ā zaqqum mō te hunga o te Ahi? 

64. Tuturu, kua whakaritea tēnei hei 
whakamātautauranga mō te hunga mahi 
hē.

65. Ko zaqqum te rākau e tupu mai ana 
kei te wāhi takere o Kehena.

66. Ko te hua o taua rākau e rite ana ki 
ngā upoko o ngā nākahi.

67. Mā rātou e kai te hua o tāua rākau, 
whakakī (fill) ai i ō rātou puku.

68. Ā, hei tāpiritanga ka hoatu ki a rātou 
he inu, he ranunga o te wai e koropupū 
(boiling) ana. 

69. Kātahi ka whakahokia rātou ki 
Kehena.

70. Tūturu, i kitea e rātou ō rātou tīpuna 
e hē ana;

71. Ā i tere tā rātou whainga i ō rātou 
tapuwae.

72. He pono, i mua atu i a rātou, kua 
kotiti kē te nuinga o ngā tāngata onamata,

73. Ahakoa kua tonoa e Mātou ngā 
Kaiwhakatūpato ki a rātou.

74. Tirohia rā, i pēhea te tukunga iho o 
te hunga kua whakatūpatoria,

75. Hāunga ia tā ngā pononga kōwhiri 
a Allah.

R. 3.

76. He pono, i karanga atu a Noa 
ki a Mātou; ā, anō te hira o tā Mātou 
whakahokinga o tāna inoi ki a ia!

77. Nā Mātou i whakaora a Noa, me 
tāna whānau (family) i te āwangawanga 
nui.

78. Ā, nā Mātou i whakamahi kia ora 
mai tāna whakatupuranga anake.

79. Ā, nā Mātou i whakapūmau 
tōna ingoa pai i waenganui i ngā 
whakatupuranga o muri mai.

80. ‘Kia tau te rangimārie ki runga i a 
Noa i roto i ngā iwi o te ao!

81. Pēnei hoki tā Mātou utu pai ki te 
hunga mahi pai.

82. He pono, i waiho a Noa hei kotahi o 
ā Mātou Pononga whakapono.

83. Ā, nā Mātou i toremi ngā tāngata 
kē.

84. Tūturu, ko Aperahama tētahi o te 
rōpū o Noa.

85. Ā, tērā tētahi wā i aro mai ai a 
Aperahama ki tōna Ariki i runga i te 
ngākau māhaki;

86. I pātai atu ai ia ki tōna matua tāne, 
me tāna iwi, ‘He aha ngā mea e koropikoa 
ana e koutou?

87. ‘Kei te rapu mai koutou i runga i te 
parau i ngā atua i tua atu i a Allah?

88. ‘He aha tō koutou whakaaro mō te 
Ariki o ngā ao katoa?’

89. Kātahi ia ka anga ōna kanohi ki ngā 
whetu,

90. Ā, ka kī ia, ‘Tūturu he hōhā nui 
tōku.’

91. Heoi anō, i haere atu rātou, e 
hurikōtua ana.

92. I muri mai, i puku tāna haere ki ā 
rātou atua, ā, i ui atu ki aua atua tapa noa, 
‘E kore e kainga e koutou i tētahi kai?’

93. ‘He aha tā koutou, kāore koutou e 
mea atu ana?’

94. Kātahi ka ohotata tāna pākarutanga 
i aua whakapakoko nā tōna ringa matau.

95. Ā, i tere te taenga mai o ngā tāngata 
ki a ia.

96. Ka ui atu ia ki a rātou, ‘Kei te 
koropiko rānei koutou ki ngā mea i 
whakairoa e koutou ake,

97. ‘Ahakoa i hangā koutou, i o koutou 
mahi-ā-ringa hoki e Allah?

98. Ka mea atu rātou, ‘Tena, kia hangā 
e koutou he pakaiahi ( fire place), ā, kia 
makā ia ki roto. 

99. I pēnā tā rātou whakangārahu i tēnei 
kaupapa kino mō Aperahama. Engari nā 
Mātou i whakahauraro rātou kia katoa.

100. Ā, ka kī ia, ‘Tēnei ahau nei te 
haere ki tōku Ariki. Māna ahau e ārahi 
tika.’

101. ‘E tōku Ariki! Kia hōmai he tama 
tika ki ahau.’

102. Nō reira nā Mātou i pānui he 
rongo pai o te tama whai manawanui ki 
a ia.

103. Ā, i te wā kua nui haere ngā rā 
o tāna mātāmua, o Ihimaera, ā, i taea e 
ia te mahi tahi i tōna matua, ka mea atu 
tōnā matua, ‘E tāku tama e arohatia nei e 
ahau! Kua kitea e ahau he moemoeā: arā, 
e patua nei koe e ahau. Nō reira, kia mea 
atu, he aha tōu whakaaro.’ Ka whakautua 
e ia, ‘E tōku matua! Kia mahia e koe tāu 
e whakahaua ana e te Atua. He pono, kia 
pai mai a Allah, ka kitea e koe, ko ahau o 
rātou e manawanui ana.’

104. Ā, ka ngohe katoa (totally submit) 
rāua ki tā Allah i pai ai, ka turaki a 
Aperahama i a Ihimaera ki te whenua i 
runga i tōna rae,

105. Ā, ka karanga atu Mātou ki a ia, 
ka mea,‘E Aperahama!

106. Kua whakar itea  e  koe te 
moemoeā.’ Pēnā hoki tā Mātou hoatu utu 
ki te hunga mahi pai.’

107. Tūt u r u ,  i  waiho tēnā hei 
whakamātautauranga (trial) tino mārama.

108. Ā, i whakakapea te tama e Mātou 
nā tētahi atu whakahere nui.

109. Ā, nā Mātou i whakapūmau tōna 
ingoa pai ki roto i ngā whakatupuranga o 
muri mai.

110. ‘Kia tau te rangimārie ki a 
Aperahama!’

111. Pēnā hoki tā Mātou utu mō te 
hunga mahi pai.

112. E pono, i waiho ia hei tā Mātou 
Pononga whakapono.

113. Ā, nā Mātou i pānui te rongo pai 
ki a Aperahama mō Ihaka hei Poropiti, ā, 
tētahi o te hunga tino tika1.

114. Ā, nā Mātou i manaaki a 
Aperahama rāua ko Ihaka. Ā, kei roto i o 
rāua uri tērā tokomaha, e mahi pai ana ki 
ngā tāngata, tērā tokomaha atu e mārama 
ana ō rātou mahi whakawiri ki o rātou 
anō whaiaro. 

R. 4.

115. Tūturu, nā Mātou i manako a 
Mohi rāua ko Arona;

116. Ā, nā Mātou i whakaora rāua me 
ā rāua iwi i te mamae nui.

117. Ā, nā Mātou rātou i āwhina mai, 
heoi anō i toa mai rātou.

118. Ā, nā Mātou i hoatu te Pukapuka 
tino whakamārama ki a rāua.

1 I waiho a Ihaka hei teina o Ihimaera

119. Ā, nā Mātou i ārahi rāua ki te ara 
tika.

120. Ā, i whakapūmautia e Matou 
tō rāua ingoa pai i waenganui i ngā 
whakatūpuranga o muri mai.

121. ‘Kia tau te rangimārie ki a Mohi 
rāua ko Arona!’

122. Pēnā hoki tā Mātou hoatu utu ki 
te hunga mahi pai.

123. Tūturu, i waiho tonu rāua hei tā 
Mātou Pononga whakapono.

124. Tūturu, ko Elijah anō hoki tētahi 
o ngā Karere (Poropiti) a Allah;

125. Tērā tētahi wā, ka ui atu a Elijah 
ki tāna iwi, ‘E kore rānei koutou e mau 
ki te tika?

126. ‘Kei te inoi atu rānei koutou ki a 
Ba’al hei atua, me te whakarere i a Allah, 
te Pai rawa o ngā kaihanga,

127. ‘Ko tō koutou Ariki, te Ariki anō 
hoki o ō koutou tīpuna onamata?’

128. Engari ka whakahorihori rātou ki 
a Elijah. Tūturu, ka mauria mai rātou ki a 
Allah, kia uiuia mō ā rātou mahi

129. Hāunga ia ngā Pononga kōwhiri 
a Allah.

130. Ā, nā Mātou i whakapūmau 
tōna ingoa pai i waenganui i ngā 
whakatupuranga o muri mai.

131. Kia tau te rangimārie ki a Elijah, 
rātou ko āna iwi.

132. Pēnei hoki tā Mātou hoatu utu ki 
te hunga mahi pai.

133. He pono, i waiho ia hei tā Mātou 
Pononga whakapono.

134. Tūturu, i waiho a Rota anō hoki 
hei tā Mātou Karere (Poropiti).

135. Tērā tētahi wā nā Mātou i 
whakaora a Rota me āna whānau katoa,

136. Hāunga ia tētahi kuia i uru atu ki 
roto ki te hunga i takoto ki muri.

137. Ā, nā Mātou i urupatu ērā atu.

138. Tūturu, pahure ai koutou i a 
rātou1 i te ata,

139. I te pō hoki. He aha oti (then?) 
kāore koutou i te whai whakaaro?

R. 5.

140. Waihoki, i waiho a Hona anō hoki 
hei tā Mātou Karere

141. Tērā tētahi wā, nāna i whati atu ki 
tētahi waka, kua whakawahatia kia katoa;

142. Ā, nāna i maka rota (cast lot) kia 
kitea ko wai me tino maka ki waho o te 
waka ki te whakaora ētahi atu.; ā, i riro ia 
hei tangata ka hinga noa.

1. arā, i ā rātou rua



Wāhanga  23 UPOKO 37

697

Al-Sāffāt

143. Ā, i horomia oratia ia e tētahi ika 
nui, i a ia i e whakapae ana i a ia ake. 

144. M e h e m e a  k ī h ā i  i a  i  t e 
whakakorōria i te Atua,

145. Kua takoto ia ki roto ki te puku o 
te ika, ā tae noa ki te Rā Aranga.

146. I muri mai, nā Mātou ia i pae ki 
uta, ki te whenua tahanga, ā, i tūroro ia.

147. Ā, i whakamahia e Mātou kia 
tupu ake he rākau-ā-kōkakoware (a gourd 
plant) kei tāna tahā.

148. Ā, nā Mātou ia i whakatū hei 
Karere ki ngā tāngata kotahi rau mano te 
tokomaha - nui ake i tērā rānei.

149. Ā, ka whakapono rātou ki a ia. Nō 
reira, nā Mātou i whakarato kai ki a rātou 
mō tētahi wā.

150. Tena, kia pātai atu ki a rātou, ‘He 
tamāhine anake rānei mā tōu Ariki, he 
tama tāne rānei mā rātou?

151. ‘Ā, kua hangā rānei ngā anahera 
e Mātou hei wāhine, ā, ko rātou hei 
kaiwhakaatu ki tēnei?’

152. Kia tūpato! Ko tēnei tētahi o ā 
rātou kōrero tito, i a rātou e mea atu ana,

153. ‘Kua aitia e Allah ngā tamariki. 
Tūturu, ko rātou te hunga rūpahu.

154. Kua kōwhiria rānei e Ia ngā 
tamāhine, pai ake i ngā tama tāne?

155. He aha tā koutou? Pēhea tā koutou 
whakaritenga?

156. E kore oti koutou e whakaaroaro 
mai?

157. He tohenga mārama rānei tā 
koutou?

158. Tena, mauria mai tā koutou 
Pukapuka, mehemea e pono ana koutou.

159. Ā ,  e t itoa ana e rātou he 
whanaunga ki waenganui i a Allah, me 
ngā Hini; ahakoa te mōhiotanga o ngā 
Hini, ka mauria rātou ki te aroaro o Allah 
kia whakawākia.

160. He Tapu a Allah, e wātea ana i 
tā rātou e whakatau (attribute) ana Mōna.,

161. Engari kāore e pēnā ana ngā 
pononga kōwhiri a Allah.

162. Tūturu, ko koutou me ngā mea e 
whakapikoa ana e koutou,

163. kāore e mana ana ki te whakakotiti 
kē i tētahi ki (against) a Allah,

164. Hāunga ia te tangata ka tahuna ki 
rō Kehena. 

165. Ā, e mea atu ana ngā anahera, 
‘Kāore tētahi, iwaenganui i a mātou kāore 
he tūranga ū āna.

166. Ā ,  e  t ū  a n a  m ā t ou  k u a 
whakararangitia, e ai ki tō mātou turanga.

167. He pono, e whakakorōria ana 
mātou i a Allah.

168. He pono, i te mea atu rātou,

169. ‘Mehemea i a mātou tētahi 
Pukapuka pērā i tā te hunga onamata,

170. ‘Kua takoto rā hoki mātou hei 
pononga kōwhiri a Allah.’

171. Engari nō te putanga mai o te 
Pukapuka, e whakahori ana rātou. Engari 
ka wawe mōhiotia e rātou te tukunga iho.

172. He pono, kua whakapuakina 
noatia tā Mātou kupu mō ā Mātou pononga 
i tonoa hei Karere,

173. Ko rātou rā hoki te hunga ka 
āwhinatia mai;

174. Ā, ko tā Mātou mano (hosts) te 
hunga ka toa mai.

175. Heoi anō, e te Poropiti, kia tahuri 
atu i a rātou mō tētahi wā.

176. Ā, kia matatū i a rātou; ka wawe 
kitea ngā mea e rātou.

177. He tā Mātou whiu rānei e rapua 
ana e rātou kia teretia?

178. Engari ā te taunga iho o te whiu ki 
runga i ō rātou mārae, ka kino te ata tū mō 
ērā o rātou kua whakatūpatoria.

179. Heoi anō, e te Poropiti, kia tahuri 
atu i a rātou mō tētahi wā.

180. Ā, kia matatū; ka wawe mōhiotia 
e rātou te tukunga iho.

181. He Tapu tōu Ariki, te Ariki Whai 
Hōnore nui. I runga noa ake Ia i tā rātou e 
whakapuaki ana Mōna.

182. Kia tau te rangimārie ki ngā 
Karere.

183. Ā, ki a Allah ngā whakamoemiti 
katoa, ki te Ariki o ngā ao katoa.

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Sād, (Te Atua Pono tonu ki te 
kōrero). E oatitia ana te Kurānu tapu, kī 
tonu i te whakahauhau, koinei ā Mātou 
kupu kua Whakakitea.

3. Engari, he nui te whakakake, me te 
mauāhara o te hunga e whakahori ana.

4. Anō te maha o ngā whakatupuranga 
kua whakangaromia e Mātou i mua atu i a 
rātou! I kāranga atu rātou kia āwhinatia, 
engari kua hipa kē te wā mō te rerenga.

5. E waraki (strange) ana ki a rātou, 
kua puta mai tētahi Kaiwhakatūpato ki a 
rātou i roto i a rātou ake. Ā, e mea atu ana 
te hunga whakahori, ‘He kaimahi mākutu 
te tangata nei, he whaiaro tino rūpahu 
hoki.

6. Kua honoa rānei e ia ngā atua katoa 
hei Atua Kotahi? Ko tēnei rā hoki tino 
tupua ki ō mātou taringa. 

7. Ā, ka mea atu ā rātou rangatira: 
e tohutohu ana ki ā rātou tāngata, ‘Kia 
puritia kahatia e koutou ō koutou atua; ko 
tēnei te mahi e tino hiahiatia ana. 

8. ‘Kāore kia rongona e mātou tētahi 
mea pērā i tāna, i roto i te Whakapono 
onāianei. He kōrero tito noa iho tāna.

Ngā Whiti 89

9. ‘Kua tukua iho he whakahauhau ki 
ia anake i roto i a tātou katoa? Āe rā, e 
rangirua ana rātou ki Tāku whakahauhau.’ 
Tūturu, kāore anō rātou kia pākia e Tāku 
whiunga.

10. Kei a rātou rānei ngā taonga o te 
tohu tangata o tōu Ariki, te Kaha Rawa, 
te Kaihōmai nui rawa atu o ngā painga?

11. He rangatiratanga rānei tā rātou o 
ngā rāngi me te whenua, o ngā mea rānei 
i waenganui i aua mea e rua? Pēnā, kia 
kake ake rātou mā runga i ngā ara katoa 
kei a rātou.

12. He mano (host) rātou i waenganui 
i te whakaminenga riri; ka hinga rātou ki 
konei.

13. I mua atu i a rātou anō hoki, ka 
whakahorihori te iwi o Noa, me te iwi o 
Āte, me Paraoh whai tia (stakes) nunui,

14. Me ngā Tamūtu, me te iwi o Rota, 
me te hunga whenua o te Āika (Ngahere). 
Ko rātou i waiho hei whakaminenga riri.

15. Ka whakahori te katoa ki ngā 
Karere a Allah. Heoi anō, kua tika kia tau 
te whiu ki runga i a rātou.

R. 2.

16. E tatari ana rātou ki te putanga mai 
o te uruhanga kotahi; ā, e kore tēnā e 
whakaroatia.

17. E mea atu ana rātou, ‘E tō mātou 
Ariki! Kia teretia te wāhi o tō mātou 
whiunga, i mua mai i te Rā o te Tatauranga.’

18. Kia manawanui ki tā rātou e mea atu 
ana; ā, kia mahara ki tā Mātou Pononga, 
ki a Rawiri, he tangata whai maha ngā 
mana. He pono i tahuri tonu ia ki te Atua.

19. Nā Mātou i pehi ngā maunga1 kia 
whakakorōria tonu rātou tahi i a Rawiri 
ki a Allah, i te ahiahi, i te ata.

20. Ā, nā Mātou i pehi ngā manu2 kua 
hui ngātahi2 ki a ia. I aro tonu te katoa ki 
a Rawiri.

21. Nā Mātou i whakakaha tāna 
kingitanga, ā, nā Mātou i whakawhiwhi 
te whakaaronui me te kōrero ariari ki a ia.

22. Kua rongona rānei e koe te kōrero 
mō ngā tāngata tautotohe, kua tūpeke i te 
maioro o te whare kingi? 

23. Nō tā rātou putanga mai ki a 
Rawiri, ka nui tōna wehi ki a rātou. Ka 
kī rātou, ‘Kaua e wehi; ko māua e rua ngā 
kaitautotohe. I whakahē tētahi o māua ki 
tētahi atu. Nō reira kia whakarite take ki 
waenganui i a māua i runga i te tika, kia 
kaua e kotiti kē i te tika, ā, kia ārahi i a 
māua ki te ara tika.

24. “Anei tōku tuakana. Nāna e iwa 
tekau mā iwa io (ewe), ā, nāku kotahi io 
anake. Ahakoa rā, ko tāna, ‘hōmai tāu 
io ki ahau’. He tino tāna whakatoatoa ki 
ahau. 

25. Ka kī a Rawiri, ‘Tūturu, nāna i 
whakahaere hē ki a koe, nā tāna tono kia 
tāpiria tāu io ki āna io. Tērā maha ngā 

1. Arā,i ngā iwi nō ngā maunga
2. Arā, ngā iwi whai pūmanawa whakaharahara

hoa kaipakihi, e whakahaere he ana ki a 
rātou anō, i tua atu i a rātou e whakapono 
ana, ā, e mahi pai ana. He tokoiti noa 
iho rātou.’ Ā, ka whakaaro a Rawiri, e 
whakamātautauria ana ia e te Atua. Heoi 
anō, nāna i inoi i te murunga hara o tōna 
Ariki. Nāna anō hoki i hinga, e koropiko 
ana, e rīpenatā ana ki a Ia.

26. Nō reira nā Mātou i muru tāna 
hapanga. He pono, i pātata tāna tūranga 
ki a Mātou, ā, i whakahirahira tōna wāhi 
okioki.

27. E Rawiri! kua meinga koe e Mātou 
he Reo (Khalifa) i te whenua. Nō reira kia 
whakarite take ki waenganui i ngā tāngata 
i runga i te tika; ā, kaua e aru atu i te 
hiahia noa, kei kotiti kē ai koe i te ara o 
Allah.’ Tūturu, ko rātou e kotiti kē ana 
mai i te ara o Allah, ka pākaha te whiu 
mō rātou, nōtemea i wareware rātou ki te 
Rā o te Tatauranga.

R. 3.

28. Kīhai Mātou i hanga i te rangi me 
te whenua, me ngā mea i waenganui i aua 
mea e rua, e noa ana; ahakoa te whakaaro 
pēnā nā o te hunga whakahori. Auē, te 
mate mō te hunga whakahori mō te Ahi 
hei tō rātou wāhi.

29. Ka whaihanga (treat) rānei mātou 
i te hunga whakapono e mahi pai ana, 
kia rite ki tā te hunga e mahi hē ana i te 
whenua? Me whakaōrite rānei mātou i te 
hunga tika ki te hunga kino?

30. Ko tēnei Kurānu te Pukapuka i 
Whakakitea e Mātou ki a koe. Kī tonu hoki 

tēnei i te whakapainga, kia whakaaroaro 
rātou ki ngā Whiti (Verses) o roto, ā, 
kia mau te hunga whai whakaaro ki ngā 
tohutohu.

31. Ā nā Mātou i whakawhiwhi a 
Horomana ki a Rawiri, hei tāna tama. I 
waiho tonu ia hei Pononga whakahirahira, 
ā, i tahuri tonu ia ki a Mātou.

32. Ā, tērā tētahi wā i kawea ai ngā 
hoiho whai momo pai rawa atu, whai 
waewae tino tere i te aroaro o Horomana 
i te ahiahi,

33. Ka kī ia, ‘E tino arohatia ana e ahau 
te aroha ki ngā hoiho, nōtemea e whaka-
mahara ana aua mea ki tōku Atua. Ā, nō 
reira ka noho tonu ia ki reira, ā tae noa ka 
ngaro atu aua hoiho ki tua o te ārai. 

34. Ā, ka kī ia, ‘Whakahokia aua hoiho 
ki toku aroaro.’ Kātahi ka tīmata ia te 
haumiri tōna ringa ki runga i ngā waewae, 
me ngā kaki o āna hoiho. 

35. Ā, nā Mātou i whakamātautau i 
a Horomana, nā te whakanohonga o he 
tinana koretake1 ki runga i tāna torona. 
Kātahi ka tahuri mai a Horomana ki te 
Atua, me te rapu mai i te Tohu tangata o 
te Atua.

36. Ka kī ia, ‘E tōku Ariki! Kia murua 
tāku hē e Koe, ā, kia whakawhiwhia ki 
ahau he kingitanga e kore e tukua iho ki 
tētahi kiri koretake i muri mai i ahau. He 
pono, he nui Tau ohaohatanga.

1. Arā, tāna tama koretake

37. Ā, nā Matou i pēhi te hau kia āta 
pupuhi i raro i te whakahau a Horomana, 
ki te aronga (direction) i paingia e ia,

38. Waihoki, nā Mātou i pēhi ngā 
ngārara, me ngā kaihanga whare; me ngā 
kairuku (divers) kia mahi mōna;

39. Me ētahi atu i herea ki ngā 
mekameka.

40. Koinei ā Mātou koha. Nō reira 
kia māhorahora tāu whakaratonga, 
kia kaiponuhia e koe rānei, kāore he 
tatauranga.

41. Tūturu, i pātata te tūranga o 
Horomana ki a Mātou, te wāhi hokinga 
whakahirahira anō hoki.

R. 4.

42. Ā, kia mahara ki a Hopa tā Mātou 
Pononga, nō te wā i karanga atu ia ki tōna 
Ariki, ka mea, ‘Kua whakamamaetia 
ahau e Hātana, nā āna mahinga, me āna 
whakatoi.’ 

43. Ka kī te Atua, ‘Kia aki tāu hoiho nā 
ōu waewae; anei te wai mātao, kaukaua 
ai, inumia ai. 

44. Ā, nā Mātou i whakahoki ki a ia 
āna whānau1 me tokomaha atu e ōrite 
ana, hei tō Mātou tohu tangata ki a ia, ā, 
hei whakamaharatanga ki te hunga whai 
whakaaro.

45. Ā, ka mea atu Mātou ki a ia, ‘Puritia 
e tōu ringa he kapunga o ngā manga nīkau 

1 Kua whakarere āna whanau me āna hoa takanoa i a ia nō ngā puku ki runga i āna kiri

kua maroke, patu ai i tōu kararehe, ā, kaua 
e whakataka i tāu oati.’ He pono, i kitea 
ia e Mātou hei tangata manawanui, ā, hei 
Pononga whakahirahira a Allah! I tahuri 
tonu ia ki te Atua. 

46.  Ā, kia mahara ki tā Mātou Pononga, 
ki a Aperahama, rātou ko Ihaka, ko 
Hakopa, i waiho rātou hei tāngata ringa 
kaha, whai kite (vision) nui.

47. Nā mātou rātou i kōwhiri mō te 
take motuhake, me te whakamahara i ngā 
tāngata mō te Whare i te Ao o muri ake 
nei.

48. Tūturu, ki ō Mātou titiro, ko rātou 
nō te hunga kua kōwhiria, nō te hunga pai 
rawa atu.

49. Ā, kia mahara ki a Ihimāera, rātou 
ko Erīha, ko Ehekiera (Dhul-Kifl). Ī waiho 
rātou katoa hei hunga pai rawa atu.

50. He Whakamāharatanga hoki tēnei. 
Tērā anō he wāhi hokinga whakahirehira 
mō te hunga tika.

51. Mō rātou ngā Kāri mutungakore, 
whai ngā kūwaha kua whakahuatia ki a 
rātou. 

52. Ka tīpapa rātou ki reira ki runga i 
ngā aupuru (cushions). Ka tono rātou i ngā 
hua o rerekē ngā momo, me rerekē ngā 
inu, ina hiatia e rātou.

53. Ā, hei a rātou ngā wāhina horomata, 
e tautawhi ana i ā rātou titiro. Ka taurite ō 
rātou rā (age).



708

UPOKO 38 Wāhanga  23 Sād

54. Ko tēnei te mea e whakaaria ana 
koutou mō te Rā ā Tatauranga.

55. Ko tēnei tā Mātou whakaratonga, e 
kore rawa e whakapaua.

56. Ko tēnei mō te hunga whakapono. 
Engari, tērā tētahi wāhi kino hei hokinga 
mō te hunga whakakeke -

57. Arā, he Kehena - Ka tahuna rātou i 
roto. Anō te kino o taua okiokinga!

58. Ka pēnā nā. Nō reira, kia inumia 
e rātou he wai tino wera, he inu tino 
makariri anō hoki e piro ana,

59. Me ētahi atu whakatoinga ōrite te 
āhua.

60. ‘Koutou e ngā rangatira hīanga, ko 
tēnā tā koutou mano (host), e rere tūpou 
ana tahi i a koutou.’ Kāore he maioha mō 
rātou, me tino tahuna rātou ki rō Ahi.

61. Mā rātou e kī, ‘Ko koutou kē te 
hunga, kāore he maioha mō koutou; ko 
koutou ake i whakatū i tēnei āhuatanga 
mō mātou. Āno te kino o taua okiokinga.’

62. Ā, mā rātou e kī, ‘E tō mātou Ariki, 
ko te whaiaro i takatū tēnei āhuatanga 
mō mātou, kia tauruatia te whiu mōna i 
te Ahi.’ 

63. Ā, mā rātou e kī, ‘I ahatia mātou, 
kāore nei e kitea e mātou ngā tāne i 
tatauria e mātou tahi i te hunga kino?’

64. Ka pēnā  r ānei ,  mōtemea i 
whakahāwea tika koretia mātou i a rātou, 
i hihipa rānei tā mātou titiro ki a rātou?

65. Tūturu ka tautotohe te hunga o te 
Ahi.

R. 5.

66. E te  Poropi t i  me k ī ,  ‘He 
Kaiwhakatūpato noa iho ahau; kāore he 
Atua i tua atu i a Allah, te Atua Kotahi, 
te Runga Rawa,

67. ‘Te Ariki o ngā rangi me te whenua, 
o ngā mea hoki i waenganui i aua mea e 
rua, te Mārohirohi, me te Kaimuru tino 
nui o ngā hara,

68. Me kī, ‘Ko tēnei te rongo tino nui,

69. ‘Mai i tērā, e tahuri atu nei koutou.

70. ‘Kāore i ahau te mātauranga o te 
Rūnanga rangatira, o te wā i kōrerorero ai 
rātou ki a rātou anō,

71. ‘Engari kua Whakakitea ki ahau e 
te Atua, he Kaiwhakatūpato mārama ahau 
ki te tangata.’

72. Ā, tērā tētahi wā, i mea atua ai tōu 
Ariki ki ngā anahera, ‘Tēnei Ahau nei te 
hanga i te tangata i te oneuku,

73. ‘Heoi anō, nō Tāku hanganga i a ia 
kia pai rawa atu, ā, nō Tāku whakahānga 
i Tōku Wairua ki roto ki a ia, kia hinga 
koutou e ngohe katoa ana ki a ia.

74. Nō reira ka ngohe ngātahi ngā 
anahera katoa,

75. Hāunga ia a Ipīrihi. Ka whakakake 
ia. Nō te hunga whakahori hoki ia.

76. Ka kī te Atua, ‘Ipīrihi! He aha 
koe i kore ai e ngohe ki a ia kua hangā 
e Ōku ringaringa e rua? E whakakake 
ana rānei koe, ko koe rānei o te hunga 
tairangaranga?’

77. Ka kī a Ipīrihi, ‘He pai kē ahau i 
tērā. Nāu ahau i hanga i te ahi, ā, ko ia 
Nāu i hangā i te oneuku anake.’

78. Ka kī te Atua, ‘Puta atu i tēnei wāhi, 
ina hoki, kua whakaparahakotia koe.

79. Tūturu, ka tau ki runga i a koe 
te kanga (curse), ā tae noa ki te Rā-
Whakawā.’

80. Ka kī a Ipīrihi, ‘E Tōku Ariki, 
hōmai he wā whakatā (he tānga manawa) 
ki ahau ā tae noa ki te rā ka whakaarahia 
ake ngā tāngata.

81. Ka kī te Atua, ‘Ko koe hoki o rātou 
kua tukua he wā whakatā, 

82. Ā t a e  noa  k i  t e  wā  k u a 
whakatakotoria.’

83. Kātahi ka kī a Ipīrihi, ‘I runga i Tōu 
Honōre, ka whakakotiti kē rā hoki ahau i 
ngā tāngata katoa,’

84. ‘Hāunga ia i Āu pononga kōwhiri 
o rātou.’

85. Ka kī te Atua, ‘E pono ana tēnei – ā, 
e pono tonu ana Tāku kīnga – 

86. ‘Māku e whakakī (fill) a Kehena 
(Hell) mā koe, mā te katoa o rātou hoki 
ka aru atu i a koe.’

87. Me kī, ‘Kāore ahau i te inoi utu atu 
ki a koutou mō tēnei, Ehara rānei ahau o 
rātou e kawe mana ana.

88. ‘Ko tēnei Kurānu te tohutohu mō 
ngā tāngata katoa, 

89. ‘Ā, taro ake ka mōhiotia e koutou 
te pono.’ 

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. He Whakakitenga o tēnei Pukapuka 
nā Allah, nā te Atua Kaha Rawa, Whai 
Whakaaronui.

3. Tūturu, i Whakakitea e Mātou tēnei 
Pukapuka ki a koe i runga i te Pono. Heoi 
anō, kia koropiko ki a Allah e whakaū ana 
i tōu Whakapono ki a Ia i runga e ngākau 
pono ana. 

4. Kia tūpato! Ki a Allah anake te 
whakarongo (obedience) tūturu. Engari, 
ko rātou e mau ana ki ētahi mea hei 
kaitiaki i tua atu i a Allah, e mea atu ana, 
‘E mahi (serve) nei mātou ki aua mea, kia 
whakatata ai tō mātou tūranga ki a Allah.’ 
Mā Allah ka whakarite take ki waenganui 
i a rātou ki ngā mea e rerekē ana rātou. 
He pono, kāore a Allah i te ārahi tika ki 
te tangata rūpahu, kāore i te whakawhetai.

5. Mehemea i hiatia e Allah ki te mau 
ki tētahi, hei Tāna tama, kua kōwhiria rā e 
Ia i roto i tētahi o Āna hanganga mehemea 
i paingia e Ia. He Tapu a Allah. He Atua 
Kotahi Ia, te Kaha Rawa.

6. Nāna i hanga ngā rangi me te 
whenua i runga i te whakaritenga 
(requirement) o te whakaaronui. E uhia 
ana e Ia te ao ki te pō, ā, e uhia ana e Ia 
te pō ki te ao; waihoki kua pēhia e Ia te 

Ngā Whiti 76

rā me te marama kia neke tonu ki runga 
i ngā āmionga (orbits) ā tae noa ki te wā 
kua whakatakotoria. Kia mahara! ko Ia te 
Atua Kaha Rawa, me te Kaimuru hara nui 
rawa atu.

7. Nāna koutou i hanga mai i te ora 
kotahi; ā, i roto i taua mea Nāna tōna 
makau i hanga. Nāna hoki i tuku iho e 
waru ngā tōpū-ā-kararehe mā koutou. Ā, 
e hangā ana koutou e Ia i ngā kōpū o ō 
koutou whaea - he hanganga i muri i ngā 
hanganga o mua ki roto ki ngā pōuri e 
toru. E pēnā ana a Allah, tō koutou Ariki. 
Nāna te Rangatiratanga; kāore he Atua i 
tua atu i a Ia. Ki hea oti (then?) e huria 
ana koutou? 

8. Mehemea e  kore  koutou  e 
whakawhetai, he Tū Motuhake (Self 
Sufficient) a Allah.̀ Kāore Ia e āhuareka 
ana ki te whakawhetaikore o Āna 
pononga. Ki te whakawhetai koutou, ka 
āhuareka Ia ki a koutou. E kore tētahi 
kaikawe o te kawenga e kawe i te kawenga 
(hara) o tētahi atu whaiaro. Ā, ki tō koutou 
Ariki ka whakahokia koutou. Kātahi Ia ka 
whakaatu ki a koutou i tā koutou mahi. 
Tūturu, kei te tino mōhio Ia ki te katoa o 
ngā whakaaro o ō koutou ngākau. 

9. Ā, kia pā tētahi raruraru ki te 
tangata, ka karanga atu ia ki tōna Ariki, 
me te tahuri mai ki a Ia. Engari kia 
manakohia ia e te Ariki, ka wareware ia 
ki te tino take nāna i karanga atu ki a ia i 
mua atu, ā, ka tīmata ia te whakatū atua-
tauwhainga ki a Allah, ki te whakakotiti 
kē i ngā tāngata i te ara o Allah. Me kī, 
‘Rapua te painga o tōu whakahori, mō te 
wā poto. Ko koe rā hoki tētahi o te hunga 
mō te Ahi.

10. Ko te tangata e koropiko ana ki a 
Allah i te pō, e tapapa ana, e tū anā hoki 
me te wehi, ka tū te Ao o muri ake nei, 
me te tūmanako anō ki te tohu tangata o 
tōna Ariki, e rite ana rānei ia ki te tangata 
kāore e pēna ana? Me ui atu, ‘E rite ana 
rānei te hunga whai mātauranga ki te 
hunga kāore āna mātauranga?’ Tūturu, ko 
te hunga whai whakaaro anake e āta mau 
ana ki te kupu tohutohu.

R. 2.

11. Me kī,  ‘Koutou e te hunga 
whakapono! Kia tika ki tō koutou Ariki. 
Ko rātou e mahi pai ana ki ngā tāngata, 
mō rātou te painga i te ao nei. He whānui 
te whenua a Allah. Tūturu, ko rātou e 
manawanui ana, he utu pai mō rātou, 
kāhore he mēhua.

12. Me kī, ‘Kua whakahaua ki ahau kia 
koropiko ahau ki a Allah, e whakaū ana i 
tōku Whakapono ki a Ia anake;

13. Ā, kua whakahaua ki ahau kia 
tuatahi ahau ki te ngohe katoa ki a Allah.

14. Me kī, ‘E wehi nei ahau, ka whiua 
ahau ā te Rā Nui, mena ka whakatuturi 
ahau ki tōku Ariki.

15. Me kī, ‘E koropiko ana ahau ki a 
Allah, ā, e whakaū ana i tōku Whakapono 
ki a Ia anake.

16. ‘Nō reira kia koropiko ki tā koutou 
e hiahia ana i tua atu i a Allah.’ Me kī 
hoki, ‘Ko rātou te hunga hinga noa, e 
whakangaro ana i a rātou ake, i ā rātou 
whānau hoki ā te Rā Aranga.’ Kia tūpato! 

Ko tēnei hoki te hinganga (loss) mārama.

17. Ka tau ngā taupoki-ā-ahi ki runga i a 
rātou, me ngā taupoki rite tonu, ki raro i a 
rātou. E whaka-tūpato ana a Allah ki tēnei 
ki Āna pononga, ka mea, ‘E Āku pononga 
kia mau ki Ahau anake hei Kaitiaki.’

18. Ā. ko rātou e papare atu ana i 
ngā atua kē, kei (lest) tīmata rātou ki te 
koropiko ki aua mea, ā, e tahuri mai ana 
ki a Allah - mō rātou te rongo pai. Nō 
reira, pānuitia e koe te rongo pai ki Āku 
pononga,

19. Ki a rātou e rongo mai ana ki te 
Kupu, ā, e aru atu ana ki te wāhi pai rawa 
o taua Kupu. Ko rātou rā te hunga kua 
arahina e Allah, ko rātou rā te hunga whai 
whakaaro.

20. Ko te tangata e tika ana kia tau 
te whiu a Allah ki runga i a ia rānei te 
tangata kia whakaorangia ia? E taea ana 
rānei e koe kia whakaorangia te tangata e 
takoto ana ki roto ki te Ahi?

21. Engari, ko rātou e wehi ana ki tō 
rātou Ariki, mō rātou ngā whare rangatira 
he mea hanga ki runga i ngā whare 
rangatira, kei raro ngā awa e rere ana. Ko 
tēnei te kupu whakaari a Allah; ā, kāore 
Allah e taka ana ki Āna kupu whakaari.

22. Kāore rānei koe kia kite mai, e 
whakaheke wai ana a Allah i te rangi, e rere 
ai te wai hei pūkaki i runga i te whenua, e 
whakatupu ai ngā otaota o rerekē ngā tae. 
Ā muri ake nā e maroke ana te otaota, ā, e 
kitea ana e koe kua kōwhai taua mea, ā, e 
huri ana hei takakau kua pakarukaru iho. 

Tūturu, kei roto te whakamaharatanga mō 
te hunga whai whakaaro.

R. 3.

23. Ko te tangata e tika ana kia 
wherahia (opened) tōna ngākau e Allah 
ki te whakapono tūturu,arā, ki a Islām, e 
whiwhia ai e ia te mārama a tōna Ariki, 
e rite ana rānei ia ki te tangata e hārau 
(gropes) ana ki roto ki ngā pōuri o te 
whakahori? Auē, te mate, mō rātou kua 
whakapakeke (hardened) ō rātou ngākau 
ki (against) te whakamaharatanga o Allah. 
Tūturu, e mārama ana tā rātou hēnga.

24. Kua tukua iho e Allah he kupu pai 
rawa atu, he Pukapuka, kei roto ngā Whiti 
(Verses) e tautoko ana, ā, e tāruaruatia 
(repeated)ana nā rerekē ngā āhuatanga. E 
ngaoki (creep) ai ngā kiri o te hunga e wehi 
ana ki tō rātou Ariki. ā, e whakangawari 
(soften) ana ō rātou kiri me ō rātou ngākau 
nā te whakamaharatanga ki a Allah. Pēnā 
hoki te ārahitanga a Allah. Arahina ai ērā 
whaiaro e āhuarekatia ana e Ia. Ā, ko ia e 
whakawākia ana e Ia he kiri kua kotiti kē, 
kāore he kaiārahi mōna.

25. Ko te tangata, e takoto ana tōna 
mata anake hei parahau ki te whiu ā te 
Rā Aranga, e rite ana rānei ki te tangata e 
noho mārie ana? Ehara! Ā, ka meatia atu 
ki te hunga mahi hē, ‘Whiua koutou mō tā 
koutou i mahi tonu ai.’

26. I whakahori ngā tāngata o mua atu 
i a rātou ki ō Mātou Karere/(Poropiti). Nō 
reira i mau rātou i te whiu, mai i te aronga 
(direction) kāore i mōhiotia e rātou.

27. Heoi anō, i whakahaurarotia rātou e 
Allah i te ao nei. Ā, ka nui atu te whiu i te 
Ao ō muri ake nei; me i mōhiotia e rātou!

28. He pono, kua kōrerotia e Mātou ngā 
kupu whakarite o ngā āhuatanga katoa i 
roto i tēnei Kurānu mō te tangata, kia āta 
whakaaro rātou.

29. Kua Whakakitea e Mātou tēnei 
Kurānu ki te reo Arapi, he reo wahapū - 
kāore he kotititanga i roto, kia mau rātou 
ki te tika.

30. Kua kōrerotia e Allah he kupu 
whakarite e pā ana ki te tangata, whai 
ngā hoa, e wenewene ana ki a rātou anō, 
me tētahi atu tangata he kotahi anake tōna 
hoa, e whakaū ana ia ki a ia kia katoa. E 
rite ana rānei aua tāngata e rua? Ki a Allah 
ngā whakamoemiti katoa; engari kāore te 
nuinga o rātou e mōhio ana.

31. He pono, ka mate rawa koe, he 
pono, ka mate rawa rātou anō hoki.

32. He pono ā te Rā Aranga ka tautotohe 
koutou ki a koutou anō i te aroaro o tō 
koutou Ariki.

WĀHANGA 24

R. 4.

33. Ko wai hoki e nui atu nei te hē i 
tō te tangata e tito ana i te kupu parau 
mō Allah, e whakakāhore ana rānei ki te 
Pono ina puta mai ki a ia? Ehara rānei te 
whare mō te hunga whakahori kei roto i 
a Kehena?

34. Engari, ko te tangata i kawe mai i te 
Pono, ā, i whakaatu ki te Pono, ko ia nō 
te hunga tika.

35. Mō rātou ngā mea ka hiatia e rātou 
mai i tō rātou Ariki. Koina te utu mō te 
hunga mahi pai; 

36. Nō reira, kia whakamataratia e 
Allah te kino o te tukunga iho o ā rātou 
mahi, ā, Māna e hoatu he utu ki a rātou kia 
rite ki tā rātou mahi pai rawa atu. 

37. Kāore rānei ka Nui (Sufficient) 
a Allah mō Tāna Pononga? Ahakoa rā 
e whakawehi ana rātou i a koe nā ngā 
whaiaro i tua atu i a Allah. Ko te tangata 
e whakawākia ana e Allah he tangata kua 
kotiti kē, kāore he kaiārahi mōna. 

38. Ā, ko te tangata e arahina ana e 
Allah, kāore e tāea e tētahi te whakakotiti 
kē i a ia. Ehara rānei ko Allah te Atua 
Kaha Rawa, me te Ariki Kairapu utu?

39. Ā, mena ka pātai atu koe ki a rātou, 
‘Na wai i hanga ngā rangi me te whenua,’ 
ka whakautua rāpea e rātou, ‘Nā Allah.’ 
Me kī, ‘Ka pēhea tō koutou whakaaro, 
mena ka tango mahara a Allah ki te 
tūkino i ahau? Ka taea rānei e ngā mea 
e karangatia ana e koutou i ngā atua - i 
tua atu i a Allah - kia whakamatara i te 
tūkino kua whakapākia e Allah? Wāhi kē, 
ka taea e aua atua tapa noa te kaiponu 
i te tohu tangata e whakataua ana e Ia 
mōku?’ Me kī, ‘Ka Nui (Sufficient) a 
Allah mōku. E whakawhirinaki ana ngā 
kaiwhakawhirinaki ki a Ia.’

40. Me kī, ‘E tāku iwi, me mahi kia pai 
rawa ka taea e koutou; e mahi ana ahau 
anō hoki, ka wawe mōhiotia e koutou, 

41. ‘Ki runga i a wai ka tau te whiu ka 
whakahauraro i a ia; ā, ki runga i a wai ka 
tau te whiu e pūmau ana?’

42. Tūturu, kua Whakakitea e Mātou 
te Pukapuka ki a koe tahi i te Pono, mō 
te painga o ngā uri tangata. Nō reira ko 
te tangata e aru atu ana ki te ārahitanga, 
e aru atu ana mō te painga o tōna ake 
whaiaro; ā, ko te tangata e kotiti kē ana, ki 
tōna ake whaiaro tāna kotititanga. Ehara 
koe i tā rātou kaitiaki. 

R. 5.

43. E tangohia ana e Allah te wairua o 
ngā tangata ora ā te wā o tō rātou mate 
rawa, o te hunga anō hoki e moe (sleep) 
ana, ā, kāore kia mate atu. Ā muri ake 
nā, e kaiponuhia ana e Allah ngā wairua 
o ērā tāngata kua whakaritea e Ia kia 
mate atu rātou, ā, e whakahokia ana e 
Ia ngā wairua o ērā atu, mō te wā kua 
whakatakotoria. Kei roto ngā Tohu mō te 
hunga e whakaaroaro ana.

44. Kua tangohia rānei e rātou ētahi 
whaiaro hei kaiwhakaputa o te inoi wawao 
(shofa’a) mō tētahi tangata i tua atu i a 
Allah? Me kī, ‘Ka pēnātia rānei, ahakoa 
kāore o rātou mana ki tētahi mea, ā, kāore 
ō rātou whakaaroaro?’ 

45. Me kī, ‘Nā Allah anake ngā mana 
katoa mō te taha ki ngā inoi wawao katoa. 
Nā Allah te rangatiratanga o ngā rangi 
me te whenua, ā, ki a Ia ka whakahokia 
rawatia koutou. 

46. Ia wā e kōrerotia ana tētahi kupu 
mō te Kotahitanga o Allah anake, e kino 
(koto) ana ngā ngākau o te hunga kāore 
i te whakapono ki te Ao ō muri ake nei. 
Engari ina kōrerotia he kupu mo ngā atua 
kē i te taha o Allah, e koa ana rātou.

47. Me kī, ‘E Allah, e te Kaihanga o 
ngā rangi me te whenua, e te Whai Mātau 
ki ngā mea e ngaro ana, me ngā mea e 
kitea ana, ko Koe anake te Kaiwhakarite 
o ngā take o Āu pononga, ki ngā mea e 
rerekētia ana e rātou.

48. Ahakoa nā ngā kaimahi hē ngā mea 
katoa i te whenua, me ngā mea ōrite ki 
aua mea hei apititanga, ka rapua e rātou 
kia whakaorangia rātou i te whiu tino kino 
ā te Rā Aranga. Engari ka tino puta mai 
ki a rātou, mai i a Allah kāore rawa kia 
whakaaro rātou.

49. Ā, ka mārama te kino o ngā 
tukunga iho o ngā mea i mahia e rātou; 
ā, ka karapotitia rātou e te tino mea i te 
hangarau ai rātou.

50. Ia pānga o tētahi raruraru ki te 
tangata e karanga atu ana ia ki a Mātou. 
Engari, ina whakawhiwhia e Mātou tētahi 
o Āku manakohanga ki a ia, e mea atu ana 
ia, ‘Kua puta mai tēnei mea nō āku ake 
mātauranga.’ Ehara! ko taua manakohanga 
te whakamātautauranga noa iho; engari 
kāore te tokomaha o rātou i te mōhio.

51. I kōrerotia pēnātia e te hunga o mua 
atu i a rātou. Ahakoa rā kīhai tētahi mea 
kua utua (ekehia) e rātou i whakaputa 
tētahi hua mā rātou.

52. Heoi anō, i mau rātou i te kino 
o te tukunga iho o ā rātou mahi. Ā, ko 
rātou e mahi hē ana i roto i aua tāngata 
whakahori ka mau i te kino o te tukunga 
iho o ā rātou utunga.

53. Kāore rānei e mōhiotia ana e rātou: 
e whakanuia ana e Allah te kai mā Tāna 
e pai ai; ā, e whakaititia ana e Ia mā Tāna 
e pai ai. Tūturu, kei roto ngā Tohu mō te 
hunga whakapono.

R. 6.

54. Me kī, ‘E Āku pononga i hara ki ō 
koutou whaiaro, kaua e ngākaukore i te 
Tohu tangata (mercy) o Allah. He pono, e 
tāea ana e Allah te muru mai i ngā hara 
katoa. He pono, he tino nui te murunga 
hara a Allah, he auau hoki Tōna Tohu 
tangata.

55. ‘Ā, kia tahuri mai ki tō koutou 
Ariki, me te ngohe katoa ana ki a Ia i mua 
i te putanga mai o te whiu ki a koutou; i 
taua kēhi e kore koutou e āwhinatia. 

56. ‘Ā, kia aru atu ki te whakaakoranga 
pai rawa kua Whakakitea e Ia ki a koutou, 
i mua i te putanga ohorere mai o te whiu 
ki a koutou, i a koutou e ware ana.

57. ‘Kei (lest) mea atu tētahi whaiaro, 
‘Auē, te mate mōku! Mō āku whakahapanga 
o āku mahi ki a Allah. Kāore e kore i 
takoto tonu ahau tahi i te hunga i tāwai ai;

58. ‘Kei mea atu rānei tētahi, ‘Mehemea 
i arahina ahau e Allah, kua uru atu rā hoki 
ahau ki roto ki te hunga tika;

59. ‘Kei mea atu rānei ia, ā tāna kitenga 
i te whiu, ‘Me i taea e ahau te hoki ki te 
whenua ka uru atu ai ahau ki roto ki te 
hunga mahi pai.’

60. Ka uruparetia e Allah, ‘Tūturu, i 
puta mai Āku Tohu (My Signs) ki a koe, 
engari, i whaka-horihori koe ki aua mea, 
me te whakakake anō; tūturu, i pūmau koe 
hei hunga whakahori.’

61. Ā, ā te Rā Aranga ka kitea e koe te 
hunga kua tito i ngā kupu teka ki a Allah, 
kua pango ō rātou mata. Ehara rānei te 
kāinga mō te hunga whakakake ki rō 
Kehena?

62. Ka whakaorangia e Allah te hunga 
tika – e wehi ana ki a Ia - ki te wāhi 
takuhe, ā, Māna e ārahi ana i a rātou ki te 
angitu. E kore tētahi kino e pā ki a rātou, 
ā, e kore rātou e pōuri.

63. He Kaihanga a Allah o ngā mea 
katoa, he Kaitiaki hoki o ngā mea katoa.

64. Nāna ngā kī (keys) o ngā rangi me 
te whenua. a ko rātou e whakahori ana ki 
ngā Tohu a Allah, ko rātou te hunga kua 
hinga noa. 

R. 7.

65. Me kī, ‘Koutou e kūware ana, kei te 
whakahau rānei koutou kia koropiko ahau 
ki tētahi, i tua atu i a Allah?

66. Tūturu, kua Whakakitea he kupu ki 
a koe, rite tonu i Whakakitea ki te hunga o 
mua atu i a koe, ‘Mena ka whakatū koe i 
ngā hoa-Atua ki a Allah, ka maumau noa 

āu mahi, ā, ka uru atu koe ki roto ki te 
hunga kua hinga noa.’

67. Nō reira kia koropiko ki a Allah, 
ā, kia uru atu ki roto ki te hunga e 
whakawhetai ana.

68. Kāore rātou e hōnore ana i a Allah 
kia rite ki te hōnore ka tika ki Tōna Honōre 
. Ā te Rā Aranga ka takoto te whenua i 
raro i Tāna mana kia katoa, ā, ka takoto 
ngā rangi he mea tākai (rolled up) ki Tōna 
ringa matau. Kia korōriatia Ia; he Runga 
ake Ia i tā rātou e whakahoa ana ki a Ia.

69. Ā, ka whakatangihia te tētere 
(trumpet); e hinga wareatia ai ngā whaiaro 
katoa i ngā rangi me ngā whaiaro katoa i 
te whenua, hāunga ia te hunga ka paingia 
e Allah kia whakawātia rātou. Kātahi ka 
tuaruatia te tangitanga o te tētere, ā, ka tū 
atu rātou e tatari atu ana.

70. Ā, ka kanapa (gleam) te whenua i 
te Raiti (light) o te Ariki, ā, ka wheratia 
te Pukapuka i tō rātou aroaro. Kātahi 
ka mauria mai ngā Poropiti me ngā 
Kaiwhakaatu, ā, ka whakaritea te take ki 
waenganui i a rātou i runga i te tika. E 
kore ai rātou e hēngia.

71. Ka utua ia (each) whaiaro, ia 
whaiaro kia katoa, kia rite ki āna mahi. 
Kei te tino mōhio Ia ki ā rātou mahi.

R. 8.

72. Ā, ka kahakina ngā tāngata 
whakahori ki a Kehena i ngā rōpū, ā tae 
noa ka whakatata rātou ki a Kehena. 
Kātahi ka whakatuwheratia ngā kūwaha, 

ā, ka mea atu ngā kaitiaki o Kehena ki a 
rātou, ‘Kīhai rānei ngā Karere a Allah i 
tae ki waenganui i a koutou, e pānui ana i 
ngā Tohu (Signs) o tō koutou Ariki, me te 
whakatūpato ki te tūtakitanga o tā koutou 
Rā nei? Mā rātou e kī, ‘Āe rā; engari, kua 
tika te kupu mō te whiunga o te hunga 
whakahori’

73. Ā, ka meatia atu, ‘Uru atu koutou 
ki roto ki ngā kūwaha o Kehena, noho ai i 
roto.’ He kino hoki te kāinga mō te hunga 
whakakake.’

74. Ā, ko rātou i wehi ki tō rātou Ariki, 
ka haria rātou ki a Pararaiha i ngā rōpū, ā 
tae noa ka whakatata rātou ki a Pararaiha, 
ā, ka whakatuwheratia ngā kūwaha. 
Kātahi ka mihi ngā kaitiaki o Pararaiha 
ki a rātou, ka mea,‘Kia tau te rangimārie 
ki a koutou. Kia koa koutou, ā, kia tomo i 
roto, ki te noho ki reira mō ake tōnu atu.’

75. Ā, mā ratou e mea atu, ‘Ki a 
Allah ngā whakamoemiti katoa, Nāna 
nei i whakatutuki Tāna kupu whakaari 
ki a mātou; ā, Nāna i hoatu te Whenua 
hei kāinga tipu mō mātou; kia meingā e 
mātou te kāinga ki roto ki te Kāri, ki hea 
ka paingia e mātou. Anō te hiranga o te 
utu mō ngā kaimahi tika!

76. Ka kitea e koe ngā anahera e 
huri haere ana ki ngā taha o te Torona, 
me te whakakorōria i tō rātou Ariki, e 
whakamoemiti ana ki a Ia. Ka whakaritea 
te take ki waenganui i a rātou i runga i te 
tika. Ā, ka meatia atu, ‘Ki a Allah ngā 
whakamoemiti katoa, ki te Ariki o ngā ao 
katoa.’ 

(I whakakitea tēnei Upoko i mua o te Hijrā)

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. H ā  M ī m  ( Te  A t u a  W h a i 
Whakamoemiti, Whai Honōre nui)

3. Kua Whakakitea tēnei Pukapuka e 
Allah, te Atua Kaha Rawa, te Whai Mātau 
ki ngā mea katoa.

4. Ko Ia  te Kaimur u Hara ,  te 
Kaiwhakaae o te rīpenetā, Pākaha ki 
te whaka-whiunga, me te pū o ngā 
ohaohatanga. Kāore he Atua i tua atu i 
a Ia. Ki a Ia ka whakahokia rawatia ngā 
tāngata katoa.

5. Kāore tētahi e totohe ana ki ngā 
Tohu (Signs) a Allah, i tua atu i te hunga 
whakahori. Nō reira kia kaua ā rātou 
rerererenga i waenganui i ngā tāone e 
tinihanga i a koe.

6. Ka whakakāhore te iwi a Noa ki ō 
Mātou Tohu i mua atu i a rātou. I pēnātia e 
ētahi atu rōpū hoki i muri mai i a rātou. Ā, 
ka oke kaha ngā iwi katoa hopu i tō rātou 
Karere, ki te totohe ki a rātou i runga i ngā 
tohenga parau ārai atu ai i te Pono. Engari 
ka, i hopukia rātou e Ahau. Ā, kātahi te 
nui o Tāku hopukanga!

7. Nā reira, i whakaritea (fulfilled) te 
kupu a tōu Ariki mō te hunga whakahori, 
arā, ‘ko rātou te hunga mō te Ahi.’

Ngā Whiti 86

8. Ko rātou o ngā anahera e hāpai ana 
i te Torōna o Allah, me ērā o rātou huri 
noa ki taua Torōna e whakakorōria ana 
i tō rātou Ariki me te whakamoemiti ki 
a Ia. E whakapono ana rātou ki a Allah, 
ā, e inoi atu ana i te murunga hara mō 
ngā tāngata whakapono, ka mea, ‘E tō 
Mātou Ariki, e mātau ana Koe ki ngā mea 
katoa i runga i Tōu tohu tangata, me te 
mātauranga. Nō reira, kia muru i te hara 
o te hunga e rīpenetā ana, e aru atu ana i 
Tōu ara, ā, kia tohungia rātou i te whiu-
ā-Kehena.

9. ‘Ā, e tō mātou Ariki, whakaurua 
rātou ki roto ki ngā Kāri pūmau tonu, 
i kōrerotia ai e Koe ki a rātou, ki ērā o 
ō rātou tīpuna, me ā rātou wāhine, me 
ā rātou tamariki hoki e mahi tika ana. 
He pono, he Kaha Rawa Koe, he Whai 
Whakaaronui hoki.

10. ‘Ā, kia whakamarumaru (protect) i 
a rātou i ngā mea kino. Tūturu, ko ia e 
whakamarumaruhia ana e Koe i ngā mea 
kino ā taua rā, kua uhia rā hoki ia e Tōu 
tohu tangata. He angitu tino nui hoki tēnā.

R. 2.

11. Ka pānuitia ki te hunga whakahori,‘I 
nui atu te whakarihariha o Allah, i 
tō koutou whakarihariha ki a koutou 
anō āianei, i karangatia ai koutou ki te 
Whakapono, ā, i whakahori koutou. 

12. Mā rātou e mea atu, ‘E tō mātou 
Ariki, e rua (twice) Tāu whakamate i a 
mātou, ā, e rua Tāu hōmaitanga i te ora 
(life) ki a mātou; Aianei, e whāki nei 
mātou i ō mātou hara. Tērā rānei tētahi 
ara, e tohungia ai mātou?’

13. Ka kōrerotia ki a rātou, ‘Ehara! 
Nō te mea, i pānuitia ai te Kotahitanga o 
Allah ki a koutou, ka whakahori koutou; 
ā, nō te whakahuatanga o ngā hoa atua ki 
a Allah, i whakapono koutou. Āianei kēi 
Allah te whakaritenga, kei te Atua Runga 
Rawa, te Rahi Rawa atu.’

14. Ko Ia te Kaiwhakakite o Āna 
Tohu ki a koutou, ko Ia hoki te Kaituku 
iho o te kai mā koutou i te rangi. Engari 
kāore tētahi āta whakaaro ana ki te kupu 
tohutohu, hāunga ia te tangata e tahuri ana 
ki a Allah. 

15. Nō reira, Kia karanga atu koutou 
ki a Allah, e whakaū ana i tō koutou 
Whakapono ki a Ia anake, ahakoa te 
kinonga o te hunga whakahori.

16. Ko Ia te Kaiwhakatairanga o ngā 
tūranga, te Ariki motuhake o te Torōna. 
E tukua iho ana e Ia te wairua nā Tāna 
whakahau ki Tāna e pai ai o Āna pononga, 
ki te whakatūpato i ngā tāngata ki te Rā o 
te Tūtakitanga ki a Ia,

17. Te Rā, e tae ai rātou katoa ki a 
Ia, e kore ai tētahi o rātou mea e takoto 
huna i a Ia. Ā, ka pātaia atu, ‘Nā wai te 
rangatiratanga i tēnei Rā?’ ā, ka meatia 
atu, ‘Nā Allah, nā te Atua Kotahi, te Atua 
Kaha Rawa.’

18. ‘Ā tēnei rā ka utua ngā whaiaro 
katoa kia rite ki tānā i mahi ai, ā, e kore 
tētahi e hēngia. He pono, he tere a Allah 
hei Kaikaute o ngā mahi.

19. Ā, e te Poropiti, kia whakatūpato 
ki ngā tāngata ki te Rā e whakatata ana, 

e tae ai ngā ngākau ki te korokoro1 i te 
pōuri nui me te mataku. E kore e kitea 
e te hunga mahi hē tētahi hoa aroha, 
tētahi kaiwhakaputa o te inoi wawao (any 
intercessor) mō rātou.

20. E mōhio ana Ia ki te māmingatanga 
o ngā kanohi, o ngā whakaaro hoki e 
hunaia ana e ngā ngākau.

21. E whakaritea ana e Allah ngā take 
i runga i te Pono. Engari kē, ko rātou e 
karangatia atu ana hei atua i tua atu i a 
Allah, kāore i te whakarite i tētahi take. 
He pono, ko Allah te Atua Rongo-i-te 
katoa, ā, e kite ana Ia ki ngā mea katoa.

R. 3.

22. Kīhai rānei rātou i tāwhai i te 
whenua , ā, kīhai rānei i titiro ki te tukunga 
iho o te hunga o mua atu i a rātou? I kaha 
atu tō rātou mana i te mana o ēnei hunga, 
i hira atu hoki ā rātou toenga i mahue i a 
rātou i te whenua. Ahakoa rā i mau rātou 
i a Allah mō ō ratou hara; ā, kīhai tētahi 
i tū hei tā rātou kaiwhaka-marumaru ki 
(against) a Allah,

23. Nō te mea i tae mai ō rātou Kārere 
me ngā Tohu mārama, engari ka whaka-
hori rātou. Heoi anō, i hopukia rātou e 
Allah. Tūturu, he Kaha Rawa a Allah, he 
Pākaha hoki ki te whakawhiunga.

24. He pono, nā Mātou i tono a Mohi 
tahi i ā Mātou Tohu me te tohenga mārama,

25. Ki a Parao, rātou ko Hāmāna, 
ko Kora. Engari ka mea atu rātou, ‘He 

1. Ko tēnei te kupu whakarite

kaimahi noa iho ia o te mākutu, he tangata 
rūpahu anō hoki.’

26. Ā, nō tāna putanga mai ki a rātou 
tahi i tā Mātou Pono, ka mea atu rātou, 
‘Whakamatea ngā tama tāne o te hunga e 
whakapono ana tahi i a Mohi, ā, tohungia 
(save alive) ā rātou wāhine.’ Engari he 
moumou noa te kaupapa o te hunga 
whakahori.

27. Ā, ka kī a Parao ki āna tāngata, 
‘Kia whakarerea taratahitia ahau, kia 
whakamate ahau ki a Mohi; ā, tukua kia 
karanga atu ia ki Tōna Ariki. Tūturu, e 
wehi nei ahau, kei (lest) whakarerekē ia 
i tō koutou Whakapono, ka whakatutū 
raruraru rānei ia i runga i te whenua. 

28. Ka kī a Mohi, ‘E rapu mai nei ahau 
i te piringa a tōku Ariki, ko Ia tō koutou 
Ariki hoki, me te rapu piringa i te hunga 
whakahīhī katoa, kāore i te whakapono 
mai ki te Rā o te Tatauranga.

R. 4.

29. Ā, ka kī tētahi tāne whakapono 
o te hunga o Parao kua huna atu i tōna 
whakapono, ‘E Parao, ka whakamatea 
rānei e koe tētahi, mō tāna kupu noa iho, 
‘Ko Allah tōku Ariki’, ā, kua mauria mai 
e ia ngā Tohu mārama i tō koutou Ariki? 
Mehemea ko ia te tangata rūpahu, ka tau 
te tukunga iho o tāna rūpahu ki a ia; ā, 
mehemea ko ia te tangata pono, ka mau 
rā hoki koutou i te whiu, e whakawehi ana 
ia ki a koutou. He pono, kāore a Allah i 
te ārahi tika i te tangata hara, he nui hoki 
āna rūpahu.

30. ‘E Tāk u iwi ,  t ā  koutou te 
rangatiratanga i tēnei rā, e whai mana 
ana koutou ki runga i te whenua. Engari 
mā wai e āwhina mai i a tātou i te whiu a 
Allah kia tau ki runga i a tātou?’ Ka kī a 
Parao, ‘E whakaaturia nei noa iho e ahau 
te mea ki a koutou, e kitea nei e ahau ake, 
ā, kāore ahau i te ārahi i a koutou ki tētahi 
ara i tua atu i te arā pai.’

31. Ā, ka kī taua tangata whakapono, 
‘E tōku iwi, e wehi nei ahau mō koutou, 
kei (lest) puta mai he rā kia rite ki te rā 
i puta mai ki te whakaminenga o rerekē 
ngā rōpū, 

32. ‘Kia rite ki te iwi a Noa, ki ngā Āte, 
ki ngā Tamūtu, ki te hunga o muri mai i 
a rātou. Kāore a Allah e mea ana ki te 
whakahaere hē ki Āna pononga.

33. ‘Ā, e tōku iwi, e wehi nei ahau mō 
koutou ki te rā, e karanga atu ai tētahi ki 
tētahi kia āwhinatia,

34. ‘Te rā, e whati atu ai koutou me 
te hurikōtua, ā, e kore tētahi e tū hei 
kaiwhakaora ki (against) a Allah. Āe rā, 
ko te tangata e whakawākia ana e Allah, 
kāore he kaiārahi mōna.

35. ‘Ā, i tae atu a Hohepa ki a koutou i 
mua atu, tahi i ngā tohe mārama. Engari i 
rangirua koutou ki ngā mea i mauria mai e 
ia, ā tae noa ki te wā ka mate atu a Hohepa. 
Kātahi ka tīmata koutou te mea atu: “E 
kore rawa e tonoa e Allah tētahi Karere 
ā muri ake i a ia.’ Pēnā, e whakawākia 
(adjudged) ana e Allah te kotiti kētanga o 
te hunga e hara ana, e rangirua āna,

36. ‘E tautotohe ana ki ngā Tohu (Signs) 
a Allah, ā, kāore ā rātou tētahi tohenga ari. 
He weriweri rawa tēnei i te aroaro o Allah, 
me te aroaro o te hunga whakapono. Pēnei 
hoki e hīria (seal up) ana e Allah te ngākau 
o te hunga whakahīhi, o rātou hoki e 
whakapehapeha ana.’

37. Ā, ka mea atu a Parao, ‘E Hāmāna, 
kia hangā e koe he pourewa teitei mōku, 
kia taea ai e ahau he ara, 

38. ‘Ki te whakatata ki ngā rangi, kia 
tirohia ai e ahau te Atua o Mohi. He ū tōku 
whakaaro, ko ia te tangata rūpahu’ Pēnā 
nā, i kitea e Parao te kino o tāna mahi hei 
mahi pai; ā, i parea atu ia i te ara tika; Ā, 
mūhore ana te kaupapa a Parao.

R. 5.

39. Ka mea atu hoki taua tangata 
whakapono, ‘E tōku iwi, kia aru mai i 
ahau; māku e whakaatu he ara tika ki a 
koutou.

40. ‘E tōku iwi, ko te oranga o tēnei ao 
te oranga rangitahi noa iho. Engari kē, ko 
te Ao o mui ake nei te okiokinga mō ake 
tonu atu.

41. ‘Ko te tangata e mahi ana i te mahi 
kino, ka utua ia kia rite ki tāna mahi noa 
iho. Ā, ko te tangata e mahi pai ana - 
ahakoa ko ia te tāne, te wahine rānei, ā, 
ko ia te tangata whakapono, ka whakaurua 
ia ki rō Pararaiha. Ka whakaratoa te kai 
pai mā rātou, kāore he mēhua.

42. ‘E tōku iwi, anō te autaia! E karanga 
atu nei ahau ki a koutou ki te whaka-

oranga, i a koutou a karanga mai ana ki 
ahau ki te Ahi.

43. ‘E karanga mai ana koutou kia 
whakahori ahau ki a Allah, ā, kia whakatū 
ahau i ngā hoa-atua ki a Ia, kāore he 
mātauranga. Engari, e karanga atu nei 
ahau ki te Atua Kaha Rawa, he nui Tāna 
murunga hara.

44. ‘He pono, e karanga mai nei koutou 
ki ahau ki tētahi mea, kāore he tohenga 
mō taua mea i te ao nei, i te Ao o muri ake 
nei rānei. He pono, ka whakahokia tātou 
ki a Allah, ā, ka noho ngā kaimahi hara 
ki rō Ahi.

45. ‘Ka wawe mahara koutou ki tāku 
kōrero ki a koutou. Mōku nei, e tuku nei 
ahau i āku take ki a Allah. He pono, e kite 
mai ana a Allah ki Āna pononga katoa. 

46. Hei tukunga iho, nā Allah i whakaora 
ia i te kino o tā rātou i whakangārahu ai; 
ā, i karapotitia te hunga a Parao e te whiu 
pākaha -

47. E te āhi. Ki taua whiu e tapaetia ana 
rātou ia rā, ia rā i te ata, i te ahiahi. Ā, ā te 
Rā Aranga ka meatia atu, ‘Makā te hunga 
a Parao ki rō wāhi o te whiu pākaha rawa.’ 

48. Ā, ā tā rātou tautotohe ki a rātou anō 
ki rō Ahi, e mea atu ai te hunga ngoikore 
ki te hunga whakakake, ‘I noho mātou hei 
ō koutou apataki, ka taea rānei e koutou 
te whakawātea i a mātou, i tētahi wāhi o 
te Ahi?’

49. K a wha kaut u a  e  t e  hu nga 
whakakake, ‘E kotahi ana tātou katoa i te 

āhua-tanga nei. Kua whakaritea noatia e 
Allah ngā take i waenganui i Āna pononga.

50. Ā, ka meatia atu e te hunga o te Ahi 
ki ngā kaitiaki o Kehena, ‘Kia inoi atu ki 
tō koutou Ariki, kia whakaititia tō mātou 
whiu mō te rā kotahi.’

51. Ka whakautua e rātou, ‘Kīhai rānei 
ō koutou Karere i tae ki a koutou tahi i 
ngā Tohu mārama?’ Mā rātou e kī, ‘Āe rā.’ 
Ā, ka uruparetia e ngā kaitiaki o Kehena, 
‘Kia inoi atu koutou ake ki te Atua.’ Engari 
kāore te inoi o te hunga whakahori i te 
whakaputa i tētahi hua.

R. 6.

52. Pono rawa, e āwhina ana Mātou i ā 
Mātou Karere me te hunga whakapono i tē 
ao nei, ā te rā e tū atu ai ngā kaiwhakaatu,

53. Te rā, e kore ai ngā takunga (excuses) 
o te hunga mahi hē e whai hua mō rātou; 
ā, ka tau te kangā rātou, ka kino anō hoki 
tō rātou noho ki reira.

54. He pono, nā Mātou i hoatu te 
ārahitanga ki a Mohi, ā, nā Mātou i 
whakarite te iwi a Iharaira ngā kaitango 
(receiver) o te Pukapuka hei mea tuku iho,

55. H e i  ā r a h i t a n g a ,  ā ,  h e i 
Whakamaharatanga mō te hunga whai 
whakaaro.

56. Nō reira, e te Poropiti kia manawanui 
mai; tūturu, e pono ana te kupu whakaari 
a Allah; ā, kia rapua e koe te murunga 
o āu ngoikore, ā, kia whakakorōria i tōu 
Ariki e whakamoemiti ana ki a Ia i te ata, 
i te ahiahi. 

57. Ko rātou e tautotohe ana mō ngā 
Tohu (Signs) a Allah, ā, kāore ā rātou 
tohenga mārama, e whakakake ana ō 
rātou ngākau; engari e kore rawa tō rātou 
whakakakenga e whai hua. Heoi anō, me 
rapu i te piringa a Allah. Tūturu, ko Ia 
te Atua Rongo-i-te-katoa, te Atua titiro ki 
ngā mea katoa. 

58. Tūturu, he nui kē te hanganga o 
ngā rangi me te whenua i te hanganga o 
te tangata. Engari kāore te nuinga o ngā 
tāngata i te mōhio.

59. Ā, kāore te tangata matapō e rite 
ana ki te tangata e kite mai ana. Waihoki, 
kāore te hunga whakapono e mahi pai ana, 
e rite ana ki te hunga mahi kino. He iti 
kau i tā koutou e whai whakaaroaro ana.

60. Tūturu, ka tū te Haora kua 
whakaaria mai; kāore he rangirua ki tēnei. 
Engari kāore te nuinga o ngā tāngata e 
whakapono ana ki tēnei.

61. E mea atu ana tō koutou Ariki, ‘Kia 
karanga atu ki Ahau, Māku e whakaō ki ā 
koutou karanga atu. Ko rātou e whakakake 
ana ki te koropiko ki Ahau, ka uru atu 
rātou ki rō Kehena ā, ka whakahaurarotia.

R. 7.

62. Nā Allah nei i hanga te pō hei wā 
okioki mō koutou, me te ao kia taea e 
koutou te kite mai. Tūturu, he nui te 
Manaaki a Allah ki runga i ngā tāngata, 
engari kāore te nuinga o rātou i te 
whakawhetai.

63. E pēnā ana a Allah, tō koutou Ariki, 
te Kaihanga o ngā mea katoa. Kāore he 
Atua i tua atu i a Ia. He aha ai e parea atu 
ana koutou?

64. Pēnā nā, e parea ana ngā tāngata e 
totohe ana ki ngā Tohu a Allah.

65. Nā Allah nei i hanga te whenua i 
te okiokinga mō koutou, me te rangi he 
hīkopi. Ā, Nāna koutou i whaka-whai-
āhua (impart you shape) kia pai rawa atu. 
Nāna anō hoki i whakarato kai mā koutou 
i roto i ngā mea papai. E pēnā ana a Allah, 
tō koutou Ariki. He Whai Painga a Allah, 
te Ariki o ngā ao katoa.

66. Ko Ia te Atua Mataora. Kāore he 
Atua i tua atu i a Ia. Nō reira kia karanga 
atu ki a Ia, me te whakaū i tō koutou 
Whakapono ki a Ia anake. Ki a Allah ngā 
whakamoemiti katoa, ki te Ariki o ngā ao 
katoa. 

67. Me kī, ‘Kua whakakāhoretia ki ahau 
te koropiko ki ngā mea e karangatia ana e 
koutou ngā hoa atua ki a Allah; inā hoki, 
kua whakakitea ngā tohenga mārama ki 
ahau mai i tōku Ariki. Ā, kua whakahaua 
kia ngohe katoa ahau ki te Ariki o ngā ao 
katoa.

68. Nāna nei koutou i hanga i te puehu, 
i muri mai i te wai tātea (semen), i muri 
mai i te toto kua tetepe, i muri mai Nāna 
koutou i whakaputa hei kōhungahunga. 
Ā, e tukua ana e Ia kia tupu koutou ki 
tā koutou pakeketanga. Ā, e tukua ana 
e Ia kia koroheke koutou - ahakoa e 
whakamahia ana e Ia kia mate tōmua ētahi 
o koutou. - kia tae koutou ki ngā tau kua 

whakatakotoria, ā, kia ako mai koutou i te 
whakaaronui.

69. Ko Allah te Kaihanga o te koiora, te 
Kaiwhakamate hoki. Ā, ina tango mahara 
Ia kia whakaputaina mai tētahi mea, heoi 
anō Tāna he kī, ‘Puta mai!’; ka tīmata rā 
te hanganga, ā, ā tōna wā ka oti.

R. 8.

70. Kīhai rānei koe i kite mai ki a rātou 
e tautotohe ana ki ngā Tohu a Allah? Anō 
te pēheatanga o tā rātou huringa atu i te 
Pono? 

71. Ko rātou rā te hunga e whakakāhore 
ana ki te Pukapuka a Allah, ki ngā mea 
hoki i tonoa tahi i ā Mātou Karere. Engari 
ka wawe kitea e rātou te Pono,

72. Ina heia ō rātou kakī ki ngā hei-ā-
rino (iron collars), me ngā mekameka; ā, 
ka kumea rātou, 

73. Ki te wai e koropupū (boiling) ana; 
ā, ka tahuna rātou ki te Ahi.

74. Ā, ka uīa atu rātou, ‘Kei hea ō 
koutou atua tapa noa, i te whakahoa 
koutou ki te Atua 

75. ‘I tua atu i a Allah?’ Mā rātou e mea 
atu, ‘Kua ngaro atu rātou i a mātou. Ianei, 
kāore rawa mātou i inoi atu ki tētahi mea 
i mua atu.’ Pēnā nā, ka whakahēhē a Allah 
ki te hunga whakahori.

76. ‘Nō te mea hoki i te manamanahau 
(exult) tikakore koutou i te whenua, 
nōtemea hoki i te whakatoatoa koutou.

77. Uru atu koutou ki ngā kūwaha o 
Kehena noho ai i roto. Tūturu, he kino taua 
wāhi hei kāinga mō te hunga whakakake.

78. Nō reira, kia manawanui mai koe; 
he pono te kupu whakaari a Allah. Ahakoa 
whakaatu Mātou ki a koe he wāhi o tā 
Mātou i whakaari ki a rātou, ahakoa mate 
atu koe i mua mai i te whakaritenga o tā 
Mātou kupu whakaari, ka whakahokia rā 
hoki rātou ki a Mātou. 

79. Tūturu, i tonoa e Mātou ngā Karere/
Poropiti i mua atu i a koe. Ko ētahi o rātou 
i whakahuatia (mentioned) e Mātou ki a 
koe, ko ētahi atu kāore i whakahuatia 
ki a koe. Kāore e taea e tētahi Karere te 
whakaputa i tētahi Tohu, hāunga ia nā te 
tukunga a Allah. Engari nō te putanga mai 
o te whakahau a Allah, kua whakaritea te 
take i runga i te pono, ā, i tipoko te hunga 
i whakapuaki i ngā parau.

R. 9

80. Nā Allah nei i hanga ngā kararehe 
mā koutou, kia ekengia ai koutou i runga 
i ētahi o aua mea; ā, kia kainga e koutou 
ētahi atu -

81. Kei roto ētahi atu painga mā koutou 
- ā, kia nā ai ō koutou ngākau e pīrangi 
ana. E ekengia ana koutou e ngā kararehe, 
e ngā kaipuke anō hoki;

82. E whakaatu ana a Allah i Āna Tohu 
ki a koutou. Ki tēhea oti o ngā Tohu a 
Allah ka whakakāhore koutou?

83. Kīhai rānei i tāwhaitia e rātou te 
whenua, kite mai ai i te tukunga iho o te 

hunga o mua atu i a rātou. I nui atu te 
tokomaha o te hunga o mua atu, i tā rātou 
tokomaha. Waihoki, i kaha atu te mana 
me ngā tohu (marks) i toea e aua hunga 
i te whenua, i ā rātou tohu. Engari kīhai 
tētahi o ā rātou tutukitanga (achievement) 
i whai hua mā rātou.

84. Ā, nō te taenga o ō rātou Karere ki 
a rātou me ngā Tohu mārama, ka whaka-
manamana (exult) rātou ki tō rātou ake 
mātauranga, ā, i karapotitia rātou e te tino 
mea i hangarau ai rātou.

85. Ā, nō tō rātou kitenga i ā Mātou 
whiu, ka mea atu rātou, ‘E whakapono 
nei mātou ki a Allah, ki Tōna Kotahitanga 
hoki, ā, e whakakāhore nei ki ngā mea i 
whakatū mātou hei hoa-atua ki a Ia.’

86. Engari kīhai tō rātou whakapono i 
whakaputa hua mā rātou i muri mai i kitea 
tinanatia e rātou tā Mātou whiunga. Pēnei 
hoki te tikanga tūturu a Allah, i whaka-
haeretia tonu e Ia mō Āna pononga. Heoi 
anō i whakangaromia te hunga whakahori.

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. H ā  M ī m  ( Te  A t u a  W h a i 
Whakamoemiti, Whai Honōre tino nui)

3. Ko tēnei te Whakakitenga o te Atua 
Atawhai, te Atua Tohu mō ake tonu atu,

4. Te Pukapuka kua whakamāramatia 
ngā Whiti (Verses) i roto – te Kurānu ki 
te reo Arapi, te reo wahapū – mō te hunga 
whai mātauranga,

5. Koinei te kaipānui o te rongo pai, te 
kaiwhakatūpato hoki. Engari e tahuri atu 
ana te nuinga o rātou, ā, kāore i te rongo 
mai.

6. Ko tā rātou, ‘E takoto nei ō mātou 
ngākau i raro i ngā hīpoki, he mea whaka-
marumaru i tāu e karanga atu ana ki a 
mātou, ā, kua purua ō mātou taringa. Ā, 
tērā tētahi ārai ki waenganui i a mātou, i 
a koe. Nō reira kia mahi āu mahi, e mahi 
ana mātou i ā mātou mahi.

7. Me kī, ‘He tangata noa iho ahau 
kia rite ki a koutou. Kua whakakitea ki 
ahau, ‘Ko tō koutou Atua te Atua Kotahi. 
Nō reira kia haere tika ki a Ia, ā, kaua e 
kotiti kē, me te inoi atu i Tāna murunga o 
te hē.’ Auē! mō rātou e whakatū ana i ngā 
hoa-atua ki a Ia,

Ngā Whiti 55

(I whakakitea tēnei Upoko i mua o te Hijrā)

8. Ā, kāore rātou e hoatu ana i te Zakāt 
(Atawhai rawakore ā tau). Ko rātou rā te 
hunga kāore i te whakapono ki te Ao o 
muri ake nei.

9. Ko rātou e whakapono ana, ā, e 
mahi pai ana, mō rātou te utu pai e kore 
e whakamutua.

R. 2.

10. Me kī, ‘Kei te whakahori rānei 
koutou ki a Ia, Nāna i hanga te whenua i 
ngā Rā e rua? Kei te whakatū rānei koutou 
i ngā hoa-atua ki a Ia? Ko Ia te Ariki o 
ngā ao katoa. 

11. Nāna i hanga ngā maunga ū, e 
pānaki ana i te mata o te whenua, ā, Nāna 
i whakapai ērā mea nā te rāneatanga. Nāna 
hoki i whakatupu kai i roto rā, i ngā Rā e 
wha1 i te mēhua tika (proper), e ōrite ana 
mā ngā kaikimi katoa.

12. I muri mai, Nāna i tahuri ki te rangi 
i te wā i pūmau tērā hei auahi (smoke). Ka 
whakahau Ia ki te rangi me te whenua, 
‘Haere mai kōrua, ahakoa i runga i te 
ngākau pai, i te ngākaukore rānei’. Ka mea 
atu rāua, ‘Ka haere mai māua i runga i te 
ngākau pai.’2

13. Kātahi Ia ka tutuki (completed) te 
rangi i ngā Rā e rua, hei e whitu ngā rangi 
(seven heavens), ā, Nāna i Whakakite te 
mahi tūturu (specific function) ki ia rangi, 
ki ia rangi. Nāna hoki i rākai te rangi tata 
rawa ki te whenua, nā ngā rama mō te rāiti, 
me te whakangungu. Koinei te tikanga ū 

1. Mō ngā rā o Allah, kia kitea te Tuhinga Apiti i raro i te Upoko 7:55.
2. He kōrero whakarite tēnā, ehara i te kōrero ā-kupu.

o te Atua Kaha Rawa, Whai Mātauranga 
ki ngā mea katoa. 

14. Engari, ki te tahuri atu te hunga 
whakahori, me kī, ‘E whakatūpato nei 
ahau ki a koutou o te whiu orotā, kia rite 
ki te whiu i tau ki runga i ngā Āte me ngā 
Tamūtu o mua atu.

15. Nō te taenga o ngā Karere a Allah 
ki a rātou, mai i tō rātou aroaro, mai i 
tua o rātou, ka mea: ‘Kaua e koropiko 
ki tētahi i tua atu i a Allah’ ka mea atu 
rātou, ‘Mehemea i pai mai tō Mātou Ariki 
ki te tono Karere, kua tukua iho anō hoki 
e Ia ngā anahera ki a mātou. Nō reira, 
e whakahori nei mātou ki te kupu kua 
mauria mai e koutou.’

16. Ko ngā Āte, i whakatoatoa tikakore 
rātou i runga i te whenua; ā, ka mea atu, 
‘Ko wai e kaha atu ana i a mātou ki te 
mana?’ Kāore rānei rātou e kite mai ana, 
ko Allah hei tā rātou Kaihanga, e kaha atu 
ana i a rātou ki te mana? Ahakoa rā, e 
totohe ana rātou ki ā Mātou Tohu (Signs).

17. Nō reira nā Mātou i pupuhi he 
huripari ki runga i a rātou mō ētahi 
rā tāmaki, kia whiua rātou ki te whiu 
whakahauraro i te ao nei. Ko te whiu o te 
Ao o muri ake nei ka whakahauraro atu, 
ā, e kore rātou e āwhinitia. 

18. Ā, ko ngā Tamūtu, nā Mātou 
rātou i ārahi; engari ka pai kē rātou ki 
te kāpōtanga (blindness) i te ārahitanga. 
Nō reira, i mau rātou i te uira, hei whiu 
whakahauraro mō ā rātou mahi hē,

19. Ā, nā Mātou i whakaora te hunga i 
whakapono mai, i tika ā rātou mahi.

R. 3.

20. Ā, ā te rā e huia ngātahitia ai ngā 
hoariri a Allah, ka kahakina rāto ki te Ahi, 
ā ka whakaongaongatia ake rātou.

21. Ā, nō tā rātou taenga kī te Ahi ka 
whakaatu (testify) ō rātou taringa, me ō 
rātou kanohi, me ō rātou hiako ki (against) 
a rātou, mō tā rātou i mahi tonu ai.

22. Ā, ka ui atu rātou ki ō rātou hiako 
(skin), ‘Nā te aha koutou i whakaatu ai ki 
(against) a mātou? Ka whakautua e ngā 
hiako, ‘Nā Allah i whakahau kia whai 
kōrero mātou, rite tonu Nāna i whakahau 
ki ētahi atu mea ki te kōrero atu. Nāna nei 
koutou i hanga i te tuatahi; ā, ki a Ia ka 
whakahokia rawatia koutou.

23. ‘Kīhai koutou i wehi i a koutou e 
hara ana, ka whakaatu ō koutou taringa, 
me ō koutou kanohi, me ō koutou hiako 
ki (against) a koutou? I te pōhēhē koutou, 
kāore e mātauria e Allah te nuinga o ō 
koutou mahi.

24. ‘Ā, ko ō koutou whakaaro kino mō 
tō koutou Ariki i whakamōtī i a koutou. 
Āianei, ko koutou nō te hunga kua hinga 
noa.’

25. Mena ka taea e rātou te manawanui 
mai, ka pūmau te Ahi hei tō rātou kāinga; 
ā, ki te inoi atu rātou kia murua ā rātou hē, 
e kore ā rātou hē e murua.

26. Ā, kua whakaritea e Mātou ngā 
takahoa mō rātou, ā, i whakamahia e 
aua takahoa kia ngia ngā mea ki tā rātou 
aroaro, me ngā mea ki tua i a rātou hei 
mea tino pai. Heoi anō, i tikatia kia whiua 
rātou, pērā i tikatia ki ngā rōpū o ngā Hini, 
me ngā tāngata o mua atu i a rātou. Tūturu, 
i takoto rātou hei hunga kua hinga noa.

R. 4.

27. Ā, e mea atu ana te hunga 
whakahori, ‘Kaua e whai taringa ki tēnei 
Kurānu; engari kē me whakatupu heihei 
koutou ā te pānuitanga o tēnei Pukapuka, 
kia toa mai ai koutou.

28. Ko tā te Atua, ‘Mā Mātou e whiu te 
hunga whakahori ki te whiu tino pākaha, 
ā, mā Mātou e hoatu utu ki a rātou kia rite 
ki te kino rawa o ā rātou mahi.

29. Koina te utu mō ngā hoariri o Allah 
– arā, i te Ahi. Ka takoto he whare mō 
rātou ki reira, ā, ka tino roa tō rātou noho 
i roto, hei utu mō rātou i te whakakāhore 
ki ā Mātou Tohu.

30. Ā, mā te hunga whakahori e kī, 
‘E tō mātou Ariki, kia whakaatu ki a 
mātou ērā o ngā Hini me ngā tāngata i 
whakakotiti kē i a mātou, kia takahi ai 
mātou i a rātou ki raro i ō mātou waewae, 
kia whakahaurarotia ai rātou.’

31. Engari kē, ko rātou e mea atu ana, 
‘Ko Allah tō mātou Ariki’ ā, e titikaha 
ana rātou ki tēnei, e heke ana ngā anahera 
ki a rātou, ka mea, ‘Kaua koutou e wehi, 
kaua e pōuri; ā, kia koa ki rō Pararaiha i 
kōrerotia ki a koutou.

32. ‘Ko mātou ō koutou takahoa i te ao 
nei, i te Ao o muri ake nei hoki. Hei a 
koutou ngā mea katoa ka hiatia e koutou, 
me ngā mea ka inoia e koutou –

33. ‘Hei whakamanuhiri (entertainment) 
tēnei ā te Atua Kaimuru hara, he auau 
hoki Tōna Tohu tangata.’

R. 5.

34. Ko wai hoki e pai atu nei te kupu, i 
te tangata e karanga atu ana i ngā tāngata 
ki a Allah, e mahi pai ana hoki, ā, e mea 
atu ana, ‘E ngohe katoa nei ahau ki a 
Allah.’ 

35. Kāore e rite ana te painga ki te 
kino. Kia ārai atu i te kino mā te painga. 
Pēnā, ka huri te tangata mauāhara hei hoa 
mahana ki a koe. 

36. Engari kāore tēnei e tukua ana, 
hāunga ia ki a rātou e manawanui ana; ā, 
kāore tēnei e tukua ana, hāunga ia ki te 
hunga whai painga tino nui.

37. Ā, ki te pā tētahi whakawainga 
(temptation) o Hātana ki a koe, kia wawe 
rapua e koe te piringa a Allah. Ko Ia hoki 
te Atua Rongo-i-te-katoa, te Atua Whai 
Mātau nui rawa atu. 

38. Ā, kei roto i Āna Tohu (Signs) ngā 
pō, me ngā ao, me te rā me te marama. 
Kaua e tukupapa ki te rā, ki te marama 
rānei. Engari kia tukupapa ki a Allah, te 
Kaihanga o aua mea, mehemea e koropiko 
rawa nei koutou ki a Ia. 

39. Engari, ki te tahuri atu rātou, e 
whakatoatoa ana, kāhore he hira. Ko rātou 
e pātata ana ki a Allah, e whakakorōria 
ana ki a Ia, i te ata, i te ahiahi, ā, kāore 
kau e ngenge ana.

40. Waihoki, kei roto i Āna Tohu te 
whenua, e kitea nā e koe kua maroke; 
engari, ina whakahekea e Mātou he ua, 
ka kune, ā, ka tupu i ngā otaota māota. He 
pono, ko Tērā i whakaora i te whenua kua 
mate (maroke), e mana ana ki te whakaora 
i te tangata kua mate atu. Tūturu, e taea 
ana e Allah ngā mea katoa e paingia ana 
e Ia.

41. He pono, ko rātou e tahuri atu ana 
i ā Mātou Tohu (Signs), kāore e huna ana 
i tā Mātou titiro. E hira ake ana rānei te 
tangata kua makā ki te Ahi, i te tangata e 
puta mārie ana ā te Rā Aranga? Me mahi 
i tā koutou ka pai mai, kei te āta titiro Ia 
ki te katoa o ā koutou mahi.

42. Ko rātou e whakahori ana ki te 
Whakamaharatanga ina puta mai ki a 
rātou, e hinga noa ana. Ko tētāhi, ko tēnei 
Kurānu te Pukapuka whakahirahira.

43. Kāore e taea e te parau te whakatata 
ki tēnei Pukapuka mai i mua, mai i 
muri rānei. He Whakakitenga tēnā 
ā te Atua Whai Whakaaronui, Whai 
Whakamoemiti.

44. Kāore he whakapaenga ki a koe, 
kāore i whakapaetia ki ngā Karere a Allah 
o mua atu. He pono, he nui te murunga 
hara o tōu Ariki, he nui hoki Tāna 
whakawhiunga ki te whiu tino pākaha. 

45. Mehemea i Whakakitea tēnei Kurānu 
e Mātou ki te reo o tētahi tauiwi, kua meatia 
atu rā hoki e te hunga whakahori, ‘He aha 
ngā Whiti (Verses) o tēnei Pukapuka i 
kore ai e whakamāramatia? Kāore te reo 
rāwaho i te aha ki ngā Arapi?’ Me kī, ‘He 
ārahitanga tēnei, he rongoā hoki mō te 
hunga whakapono.’ Engari, ko rātou kāore 
i te whakapono mai, metemea nei e turi 
ana ō rātou taringa, he matapōtanga anō 
hoki ; heoi anō e ngaro ana ki a rātou. E 
karangatia nei rātou me te mea nei, i te 
wāhi tino mamao.

R. 6.

46. He pono, nā Mātou i hoatu he 
Pukapuka ki a Mohi; engari i whakaputaina 
ngā rerekētanga i roto. Mehemea kāore te 
kupu a tōu Ariki i whakapuakina, kua 
whakaritea te take ki waenganui i a rātou. 
He pono, e rangirua ana rātou ki tēnei, he 
āwangawanga tō rātou anō hoki.

47. Ko te tangata e mahi pai ana, mō 
tōna ake whaiaro tēnā; ā, ko te tangata e 
mahi kino ana, ki runga i a ia anake taua 
kawenga. Kāore tōu Ariki i te whakahaere 
hē ki Āna pononga.

WāHANGA 25

48. Ki a Ia anake e tukua atu ana te 
mātauranga o te Haora. Kāore he putanga 
mai o tētahi hua i ngā kōpaki, kāore 
he hapūtanga o te wahine, kāhore he 
whakawhā-naunga engari he mātauranga 
Āna ā mua ake nā. Ā te rā Māna e ui atu ki 
a rātou, ‘Kei hea Ōku hoa-atua tapa noa?’ 
Mā rātou e kī, ‘E pānui nei mātou ki a Koe: 
kāore tētahi o mātou hei kaiwhakaatu o 
aua mea .’

49. Ā, ka ngaro ki a rātou ngā mea 
katoa i te karanga atu rātou i mua atu hei 
hoa-atua; ā, ka mōhiotia rawatia e rātou, 
kāhore he rerenga mō rātou.

50. Kāore ngā tāngata e ruhi ana i ngā 
inoi mō te painga mō rātou. Engari, ki te 
pā tētahi kino ki a ia, ka matekiri ia, ā, ka 
mutu i tōna tūmanako. 

51. Ā, mena ka pā tō Mātou tohu 
tangata ki a ia – i muri atu i te pānga o 
te raruraru ki a ia – māna e mea atu, ‘Ko 
tēnei tāku wāhi tika; ā, ki ahau e kore te 
Rā whakawā e tū. Ā, mena ka whakahokia 
ahau ki tōku Ariki, ka whiwhi ahau he 
wāhi pai rawa atu kei a Ia’ . Ā, mā Mātou 
e whakamōhio ki te hunga whakahori ngā 
mea kua mahia e rātou, ā, ka whakawhiu 
Mātou ki a rātou ki te whiu pākaha.

52. Ā, nō tā Mātou manakohanga o te 
tangata, ka whakapeau ia, ā, ka neke ki 
tahaki. Ā, kia pā ia i te kino, ka tino roa 
tāna koropiko ki a Mātou.

53. Me kī, ‘I whakaaro rānei koutou: 
mena ka pā te raruraru mai i ā Allah – ā, 
ka whakahori koutou ki tēnei – ko wai e 
nui atu nei te kotiti kētanga i te tangata he 
nui tāna wehenga i a Allah?

54. Ka wawe whakaaturia e Mātou ā 
Mātou Tohu ki a rātou e puta mai ana mai 
i te pae, ā, i roto i a rātou anō, ā tae noa 
ki te wā ka mārama ki a rātou, e pono ana 
taua Tohu. Kāore rānei ka nui a Allah hei 
Kaiwhakaatu o ngā mea katoa?

55. Kia tūpato! E rangirua ana rātou ki 
te tūtaki ki tō rātou Ariki. Kia tūpato, e 
karapotitia ana e Ia ngā mea katoa.

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. H ā  M ī m  ( Te  A t u a  W h a i 
Whakamoemiti, te Ariki Whai Honōre).

3. Ain Sīn Qāf (Te Whai Mātau ki nga 
mea katoa, te Atua Rongo-i-te-katoa, te 
Whai Mana nui Rawa atu.)

4. Heoi anō, ko Allah – te Atua Kaha 
Rawa, Whai whakaaronui – e Whakakite 
kupu nei ki a koe, pēnā i te Whakakite 
kupu ki a rātou hoki o mua atu i a koe. 

5. Nāna ngā mea o ngā rangi me te 
whenua; he Runga Rawa Ia, he Nui Rawa 
atu hoki.

6. E tata ana ngā rangi te tīhaehae 
ki runga i ngā tāngata, nō ō rātou hara; 
engari, e whakakorōria ana ngā anahera 
e whakamoemiti ana ki a Ia, me te rapu 
mai i te murunga hara mō ngā tangata i 
te whenua. Kia mahara! Ko Allah anake 
te Kaimuru hara; he auau hoki Tōna tohu 
tangata.

7. Ko rātou e mau ana ki ngā kaitiaki i 
tua atu i a Allah, e mātakitaki ana a Allah 
ki a rātou. Ā, e te Poropiti, ehara koe i tā 
rātou kaitiaki.

8. Kua Whakakitea e Mātou te Kurānu 
ki a koe ki te reo Arapi, kia whakatūpato 

Ngā Whiti 54

ai koe ki te Whaea o ngā tāone1 me ērā e 
noho ana pātata ki taua tāone, kia whaka-
tūpato koe ki a rātou ki te Rā Huinga 
kāore ki tēnei he rangirua. Nō reira ka 
takoto he rōpū ki rō Pararaiha, he rōpū ki 
rō Ahi mura. 

9. Mehemea i paingia e Allah, kua 
meinga e Ia katoa o ngā tāngata he iwi 
kotahi. Engari ko Tāna he whakauru ki 
Tōna Tōhu tangata ērā tāngataanake e 
paingia ana e Ia. Ko te hunga mahi hē, 
kāore he kaitiaki, kāore he kaiāwhina mō 
rātou.

10. Kua tangohia rānei e rātou ngā 
kaitiaki mō ratou anō i tua atu i a Allah? 
Engari ko Allah anake te Kaitiaki tūturu. 
He Kaihoatu a Allah o te ora hou ki te 
whaiaro kua mate atu; ā, e taea ana e Ia 
ngā mea katoa e paingia ana e Ia. 

R. 2.

11. Ahakoa he aha tō koutou rerekētanga 
ki tētahi take, tā Allah te whakaritenga. 
Me kī, ‘E pēnā ana a Allah, tōku Ariki. E 
whakawhirinaki nei ahau ki a Ia, ā, ki a Ia 
e tahuri ana ahau. 

12. Ko Ia te Kaihanga o ngā rangi 
me te whenua. Nāna i hanga ā koutou 
makau i roto i a koutou anō, waihoki ko 
Ia te Kaihanga o ngā tōpū (pairs) o ngā 
kararahe. E whakareatia ana koutou e Ia 
ki reira. Kāore tētahi mea e rite ana ki a 
Ia. Ko Ia te Atua Rongo-i-te-katoa, ā, e 
kite mai ana Ia ki ngā mea katoa.

1. Arā, ngā tangata whenua o Mekā te tāone matua i Arapia

13. Nāna ngā kī (keys) o ngā rangi me 
te whenua; e whakanuia ana e Ia te kai 
mā Tāna e pai ai, ā, e whakaititia ana mō 
Tāna e pai ai. HeMātatau hoki Ia ki ngā 
mea katoa.

14. Kua kōwhiria e Ia he Whakapono 
mō koutou – te tino mea i whakahaua e Ia 
ki a Noa, ā, āianei e Whakakitea ana e Ia 
ki a koe. I whakahaua anō hoki tērā ki a 
Aperahama, ki a Mohi, ki a Ihu, ka mea, 
‘Puritia kahatia aua mea, whakarongona 
hoki, ā, kaua e weherua ki aua mea. He 
uaua tāu kauhau ki te hunga e koropiko 
ana ki ngā whakapakoko. E kōwhiria ana e 
Allah ki Tāna e pai ai Māna ake, ā, e ārahi 
ana ki a rātou e tahuri ana ki a Ia.

15. Kīhai rātou i takoto e weherua 
ana, engari i muri i te putanga mai o 
te mātauranga ki a rātou, mō tō rātou 
puhaehae ki a rātou anō. Me i kore te 
kupu a tōu Ariki e whakapuakina, kua 
whakaritea te take ki waenganui i a rātou. 
Ā, ko rātou i kōwhiria i ngā kaitango o te 
Pukapuka hei mea tuku iho i muri mai, 
ko rātou tonu e rangirua ana ki tēnei, e 
āwangawanga ana hoki.

16. Nō reira, kia karanga atu koe i 
ngā tāngata ki tēnei Whakapono, ā, kia 
manawanui mai, rite tonu e whakahaua 
ana ki a koe, ā, kaua e whai atu i ō rātou 
hiahia noa. Engari me kī, ‘E whakapono 
nei ahau ki te Pukapuka kua tukua iho 
e Allah; ā, kua whakahaua ki ahau kia 
whakarite take ahau ki waenganui i a 
koutou i runga i te tika. Ko Allah tōku 
Ariki, tō koutou Ariki hoki. Mō mātou 
ā mātou mahi, ā, mō koutou ā koutou 
mahi. Kāore he tautotohe ki waenganui i 

a mātou, i a koutou. Ka huihui a Allah ki 
tātou katoa; tūturu, ki a Ia te hokinga.’

17. Ko rātou e tautotohe ana mō Allah i 
muri mai i whakaaetia ia, e maumau ana ā 
rātou tautotohe i te aroaro o tō rātou Ariki. 
He riri o Allah ki runga i a rātou; ā, ka tau 
te whiu pākaha anō hoki ki runga i a rātou.

18. Nā Allah i tuku iho tēnei Pukapuka 
tahi i te Pono, tahi i te Pauna (weighing 
Balance) hoki. Mā te aha ka whakamōhio 
ki a koe, tērā pea e tata ana te Haora.

19. Ko rātou kāore i te whakapono, 
he tere tā rātou tono kia whakaputaina 
taua Haora. Engari e wehi ai te hunga 
whakapono ki tēnei, me te mōhio anō he 
pono te Haora kua whakaaria mai. Kia 
tūpato! Ko rātou e tautotohe ana mō te 
Haora, he nui tō rātou kotiti kētanga.

20. He tino ngāwari a Allah ki Āna 
pononga. E whakaratoa ana e Ia te kai kia 
ranea ki Tāna e pai ai. He Kaha Rawa Ia, 
he tino nui hoki Tōna mana.

R. 3.

21. Ko rātou e pīrangi ana ki te Kotinga 
(Harvest) nō te Ao o muri ake nei, e 
whakanuia ana e Mātou te Kotinga mōna; 
ā ko rātou e pīrangi ana ki te kotinga o 
tēnei ao, e hoatu ana Mātou ki a ia i tēnei 
tonu ao. Engari kāore āna wāhi i te Ao 
o muri ake nei.

22. He hoa-atua rānei ō rātou, kua 
whakatikatia e rātou ngā mea kua pānuitia 
e Allah waho o te ture mō te tangata? Me 
i kore te kupu a Allah mō te whakaritenga 

o ngā take, kua whakaritea ngā take ki 
waenganui i a rātou. He pono, ka whakatau 
he whiu pākaha ki te hunga mahi hē.

23. Ka kitea e koe te hunga mahi hē e 
wehi ana ki te tukunga iho o ngā mahi 
kua mahia e rātou; engari me tino puta 
mai te tukunga iho o aua mahi ki a rātou. 
Ā, ko rātou e whakapono ana, e mahi pai 
ana hoki, ka noho rātou i ngā raorao o 
ngā Kāri. Ka hoatu e tō rātou Ariki ngā 
mea ka hiatia e rātou. He tino nui hoki te 
ohaohatanga a Allah.

24. Ko tēnei te mea e whakaaria ana e 
Allah hei rongo pai mō ērā o Āna pononga 
e whakapono ana, ā, e mahi pai ana. 
Me kī, ‘Kāore ahau i te inoi utu atu ki 
a koutou, mō tāku karanga i a koutou ki 
a Allah, hāunga ia i runga i te aroha ki 
ngā whanaunga tata.’ Ā, ko te tangata e 
mahi pai ana, mā Mātou e whakanui tōna 
painga. He pono, he nui te murunga hara 
a Allah, he nui hoki Tōna maioha ki te 
whakawhetai.

25. Kei te mea atu rānei rātou, ‘Kua 
titoa e te Poropiti he kupu parau i runga 
i te ingoa o Allah?’ Mehemea i pēnātia 
e koe, kua hīria tōu ngākau e Allah, ina 
paingia e Ia. Engari e ūkuia ana e Allah 
te parau, ā, e pūmautia ana te Pono e Āna 
kupu. Tūturu, kei te tino mōhio Ia ki ngā 
whakaaro o ngā ngākau.

26. E aro mai ana a Allah ki te rīpenetā 
o Āna pononga, ā, e murua ana e Ia ōna 
hara. Tūturu, kei te tino mōhio Ia ki ā 
koutou mahi.

27. E whai taringa ana a Allah ki te inoi 
o te hunga whakapono e mahi pai ana, ā, e 
tāpiritia ana e Ia he painga i runga i Tāna 
Manaakitanga. Ā, ko te hunga whakahori, 
he whiu pākaha mō rātou.

28. Mehemea i whakaratoa e Allah te 
kai mā Āna pononga kia nui rawa atu, kua 
whakaputa whana rātou i te whenua. Heoi 
anō, ko Tāna he whakarato kai ki te mēhua 
arotau ka hiatia e Ia. Tūturu, he Matatau a 
Allah, he koi hoki Tāna mātakitaki i Āna 
pononga. 

29. E whakahekea ana e Ia te ua i muri 
tata kua ngākaukore rātou, ā, e hora an e 
Ia Tōna tohu tangata. He Kaitiaki Ia, Whai 
Whakamoemiti hoki.

30. Ā, nō waenganui o Āna Tohu (Signs) 
te hanganga o ngā rangi me te whenua, me 
Tāna horanga o ngā koiora ki runga i aua 
mea e rua. He Whai Mana hoki Ia ki te 
huihui i a rātou katoa ina hiatia e Ia.

R. 4.

31. Ahakoa he aha o te aituā ka pā ki a 
koutou, ko tēnā te tukunga iho o ō koutou 
mahi ā ringa; ā, e murua ana e Ia te nuinga 
o ō koutou hara.

32. E kore rawa e taea e koutou te 
taupare atu i te kaupapa o te Atua i te 
ao nei. Ā, kāore he kaitiaki, kāore he 
kaiāwhina mō koutou i tua atu i a Allah.

33. Ā, i waenganui i Āna Tohu (Signs) 
te terenga i te moana o ngā kaipuke teitei 
pērā i ngā maunga. 

34. Mena ka hiatia e Ia, e taea ana e 
Ia kia tū marino (stand still) te hau, ā, ka 
pateko ai (become motionless) te hunga 
o te kaipuke i runga i te karewa (surface) 
o te moana. Kei roto ngā Tohu mō rātou 
katoa e manawanui ana, e whakawhetai 
ana ki a Ia

35. Wahi kē, e taea ana e Ia te 
whakangaro i a rātou mō ā rātou hara. 
Engari e murua ana e Ia te nuinga o ō 
rātou hara,

36. E whakangaro ana Mātou i a rātou 
mō ā rātou totohe ki ā Mātou Tohu, kia 
mōhiotia ai e rātou, kāore he piringa mō 
rātou.

37. Ahakoa he aha kua hoatu ki a 
koutou, koina te painga rangitahi noa iho 
nō tēnei ao. Engari, he pai kē te mea kei 
a Allah hei utu pūmau atu mō rātou e 
whakapono ana, ā, e whakawhirinaki ana 
ki tō rātou Ariki,

38. Mō rātou, e papare ana i ngā hara 
nunui, i ngā mahi mōtekoteko hoki. Ā, 
ā tō rātou riri, e muru ana te hē o ngā 
tangata,

39. E whakarongo anō ana rātou ki tō 
rātou Ariki; e whakarite ana i te Salāt, e 
whakaritea ana ā rātou take ki rō rūnanga, 
i runga i te ngākau kotahi. ā, ko tā rātou 
he whakamahi taonga kua hoatu e Mātou 
ki a rātou,

40. Ā ina whakahēngia rātou, e wawao 
(defend) ana i a rātou anō.

41. Ko te utu o te mahi kino o tētahi, te 
mahi ōrite. Engari ki te murua e ia, ā, ka 
whakaputa tāna murunga i te āhuatanga 
tika, ka utua ia e Allah. Tūturu, kāore a 
Allah i te aroha mai ki te hunga mahi hē.

42. Engari kāore he whakapaenga ki a 
rātou e wawao ana i a rātou ake, i muri 
mai kua hēngia rātou. 

43. He whakapaenga o te hē ki runga 
i ērā tāngata e whakahaere hē ana ki ngā 
tāngata, kāore he tika, ā, e mahi tutū ana 
i runga i te whenua. He pākaha hoki te 
whiu mō rātou.

44. Engari ko te tangata e manawanui 
ana, ā, e muru ana i te hē ā te tangata, he 
mahi tino māia tānā.

R. 5.

45. Ā, ko te tangata e whakawākia ana 
e Allah, kāore he kaitiaki mōna ā muri 
ake nā. Ka kitea e koe te hunga mahi hē e 
pātai atu ana ā te putanga mai o te whiu, 
‘Tērā tētahi ara rānei mō te hokinga ki te 
whenua?’

46. Ā, ka kitea rātou e koe kua mauria 
ki te Ahi, me ō rātou whatu e tapou ana i 
te whakamā, e titiro ana ki te Ahi e konīhi 
ana (seeing by stealth). Ā, ka meatia atu 
e te hunga whakapono, ‘Tūturu, ko rātou 
te hunga kua takakino i a rātou ak, me ā 
rātou whānau ā te Rā Aranga.’ Kia tūpato! 
Ka roa te whiu mō te hunga mahi hē.

47. Ā, e kore tētahi kaiāwhina e tū mō 
rātou ki te āwhina i a ia ki (against) a 
Allah. Ā, ko te tangata e whakawākia ana 

e Allah kāore he rerenga mōna. 

48. Kia whai taringa koutou ki tō koutou 
Ariki, i mua i te putanga mai o te rā, e kore 
e kauparetia te kupu kua pānuitia e Allah, 
e kore e waiho tētahi rerenga mō koutou ā 
taua Rā, ā, e kore koutou e tukua he wā ki 
te whakakāore (deny) i tētahi mea.

49. Ā, ki te tahuri atu rātou, kīhai koe 
i tonoa e Mātou hei tō rātou kaitiaki. Ko 
tāu mahi te kauwhau i te kupu noa iho. 
He pono, ina whakataua tō Mātou tohu 
tangata ki runga i te tangata, ka nui tōna 
koa; ā, ina whakapāngia e Mātou he aituā 
ki a rātou, mō te mahi hē o ō rātou ringa, 
ka nui tā rātou whakawhetaikore. 

50. Nā Allah te rangatiratanga o ngā 
rangi me te whenua; e hangā ana e Ia ngā 
mea e paingia ana e Ia. E whakawhiwhia 
ana e Ia ngā tamāhine anake ki Tāna e pai 
ai, ā, e whakawhiwhia ana e Ia ngā tama 
anake ki Tāna e pai ai.

51. E kōnanunanu ana rānei e Ia ngā 
tama me ngā tamāhine; ā, e whakapukupā 
ana e Ia ki Tāna e pai ai.

52. Ehara tā tē tangata kia kōrero 
atu a Allah ki a ia, i tua atu ma Tāna 
Whakakitenga, mā tua o tētahi ārai rānei, 
mā Tāna tono rānei i te karere (anahera) 
tahi i te whakakitenga nā Tāna whakahau 
ka paingia e Ia. Tūturu, ko Ia te Runga 
Rawa, Whai Whakaaronui.

53. Pēnā nā, i tonoa e Mātou tā Mātou 
Kupu ki a koe nā tā Mātou whakahau. 
Kīhai koe i mātau mai i mua atu: he aha 
te ‘Pukapuka’, he aha te ‘Whakapono’ 

rānei. Engari kua meinga e Mātou te 
Whakakitenga he Raiti, e ārahina ai ērā 
o ā Mātou e paingia ana e Mātou. Tūturu, 
e ārahi ana koe i ngā tāngata ki te ara tika. 

54. Ki te ara o Allah, Nāna ngā mea i 
ngā rangi me te whenua. Kia tūpato! Ki a 
Allah e hoki ana ngā mea katoa.

Al-ZukHRuf
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. H ā  M ī m  ( Te  A t u a  W h a i 
Whakamoemiti, Whai Honōre nui)

3. E oati nei Ahau mā (by) tēnei 
Pukapuka tino mārama.

4. Kua whakakitea tēnei Kurānu e 
Mātou ki te reo Arapi, te reo tino wahapū, 
kia whai whakaaro ai koutou. 

5. He pono, e takoto maru (safe) ana 
tēnei kei a Mātou i te Whaea1 o ngā 
Pukapuka, e whakahōnoretia ana, ā, kī 
tonu i te whakaaronui. 

6. Ka tangohia rānei e Mātou tēnei 
Whakamahratanga i a koutou, me te 
whakahapa i a koutou, nōtemea ko koutou 
te hunga maumau noa?

7. Anō te maha o ngā Poropiti i tonoa 
e Mātou ki ngā iwi o mua atu!

8. Engari kāore he Poropiti i tae atu ai 
ki a rātou kāore i tāwaitia e rātou.

9.  Nā Mātou i whakangaro ērā iwi anō 
hoki i kaha atu ki ā rātou i te mana. E 
pūmau ana te tauira o ngā iwi o mua atu 
i a rātou.

1. I te Whakatakotoranga o te Pukapuka a Allah, he mea tiaki e Ia i te āhua kāore kia mātauria katoatia e 
te tangata.

Ngā Whiti 90

10. Ki te pātai atu koe ki a rātou, ‘Nā 
wai i hanga ngā rangi me te whenua,’ ka 
whakautua rā hoki e rātou, ‘Nā te Atua 
Kaha Rawa, Whai Mātau ki ngā mea 
katoa.’

11. Nāna i hanga te whenua hei moenga 
whānui mō koutou, ā, kua hanga e Ia ngā 
huarahi i roto, kiā arahina ai koutou ki te 
ara tika.

12. Ā, e whakahekea ana e Ia te wai i te 
rangi mō koutou, e ai ki te mēhua tau. E 
whakaorangia ai e Mātou te whenua kua 
mate atu (arā, kua maroke kia katoa). Pēnā 
nā ka whakaarahia ake koutou i muri i tō 
koutou mate rawa. 

13. Nāna nei i hanga ngā tōpū katoa, ā, 
Nāna i hanga mō koutou ngā kaipuke, me 
ngā kararehe e ekengia ana e koutou,

14. Kia ū tā koutou noho ki runga i 
ngā tuarā o aua kararehe, ā, i muri mai 
i tā koutou au kia mahara ai koutou ki te 
manakohanga o tō koutou Ariki, ā, kia 
mea atu koutou, ‘He Tapu te Atua, Nāna 
nei i pēhi aua mea kia mahi mō mātou. 
Kāore i taea e mātou anake te pēhi ki te 
mahi mō mātou.

15. ‘Ka hoki rawa mātou ki tō mātou 
Ariki.’

16.  E whakapuaki ana mō ētahi o Āna 
pononga, ko rātou Āna tamariki. Tūturu, 
e mārama ana te mihikore o te tangata.

R. 2.

17. Kua tangohia rānei e Ia ‘ngā 
tamāhine’ i roto i Āna hanganga, ā, kua 
whakahōnoretia koutou nā ‘ngā tama’?

18. Ā, kia pānuitia ki tētahi tangata te 
rongo kua whānau ki a ia he tamāhine - 
kia rite ki te tamāhine a te Atawhai- ka 
pango tōna mata, ā, ka natia ia i te pōuri.

19. Kei te whakatū rānei koutou mā 
Allah he hanganga e whakarākaitia 
ana ki ngā rei (ornaments), ā, kāore e 
whakapuakina e ia he tohunga mārama?

20. Ā, e mea atu ana rātou mō ngā 
anahera, ‘he wahine rātou hei pononga a 
te Atua Atawhai. I takoto rānei aua tāngata 
hei kaiwhakaatu nō te hanganga o ngā 
anahera? Ki te pēnā te mahi, ka rekoatatia 
ā rātou whakaaturanga, ā, ka uiuia rātou.

21. Ā ko tā rātou, ‘Mehemea i paingia 
e te Atua Atawhai, kāore mātou kia 
koropiko ki ētahi mea hei Atua. Tūturu, 
kāore ō rātou mātauranga. Ko tā rātou he 
whakaaro noa anake.

22. Kua hoatu rānei e Mātou he 
Pukapuka ki a rātou i mua i tēnei wā, kia 
puritia kahatia ai e rātou?

23. Ianei (nay), e mea atu ana rātou, ‘I 
kitea e mātou ō matou mātua e aru atu ana 
i tētahi tikanga. ā, e arahina ana mātou nā 
ō rātou tapuwae.’

24. I pēnā nā, i ngā wā katoa i tonoa 
ai e Matou tētahi Kaiwhakatūpato ki 
tētahi kāinga i mua atu i a koe. I mea atu 

ngā tāngata whai rawa o rātou, ‘I kitea e 
mātou ō mātou mātua e aru atu ana i tētahi 
tikanga. ā, e aru atu ana mātou i muri i ō 
rātou tapuwae. 

25. Ka kī tō rātou Kaiwhakatūpato, ‘Ka 
pēnā rānei tā koutou, ahakoa mauria mai 
e ahau he ārahitanga, pai atu i kitea e ō 
koutou mātua? Ka whakautua e rātou, ‘E 
whakahori ana rā hoki mātou ki ngā mea 
i tonoa tahi i a koutou,’

26. Nō reira nā Mātou i whakawhiu i 
a rātou. Tirohia rā, ki te tukunga iho o te 
hunga i whakahorihori ki ā rātou Poropiti.

R. 3.

27. Ā, kia mahara ki te wā i mea atu ai 
a Aperahama ki tōna matua me tāna iwi, 
‘E wātea ana ahau i ngā mea e koropikoa 
ana e koutou,

28. ‘I tua atu i a Allah, Nāna ahau i 
hanga. Kāore e kore, Māna ahau e ārahi 
tika.’

29. Ā, nā Aperahama i mea atu 
tēnei kupu, hei poroporoaki mō āna 
whakatupuranga o muri mai, kia tahuri 
tonu rātou ki te Atua.

30. Ianei, nā Mātou i tuku mai ki a 
rātou, ki ō rātou tīpuna hoki, i ngā painga 
rangitahi nō tēnei ao, tae noa ki te putanga 
mai o te Pono me te Karere mārama ki a 
rātou.

31. Engari nō te putanga mai o te Pono 
ki a rātou, ka mea atu rātou. ‘Ko tēnei te 
mahi mākutu noa iho, ā, e whakakāhore 
nei mātou ki tēnei.

32. Ā, ko tā rātou, ‘He aha i kore ai tēnei 
Kurānu e Whakakitea ki tētahi tangata 
rangatira o ngā tāone rongonui e rua1?’

33. Ko rātou rānei ngā kaiwhakarato o 
te tohu tangata o tōu Ariki? Kāo.Ko Mātou 
anake hei Kaiwhakarato o te oranga ki a 
rātou i te ao nei, ā, e whakatairanga ana i te 
tūranga o ētahi o rātou ki runga ake i ētahi 
atu, kia rangatira ētahi o rātou ki runga i 
ētahi atu. He pai ake te tohu tangata o tōu 
Ariki i tā rātou e whakaputu ana.

34. Ā, me i kore ngā tāngata katoa e 
riro hei iwi kotahi, kua hangā e Mātou ngā 
tuanui o ngā whare o te hunga whakahori 
ki te hīriwa, ā rātou arawhata pēnā nā, e 
taea ana e rātou te piki ake.

35. Ā, kua hanga e Mātou ngā tatau, me 
ō rātou nohoanga - i runga rā e tīpapa ana 
rātou - ki te hiriwa,

36. Me ētahi atu mea o te rākaitanga. 
Engari ko ērā mea katoa ngā painga 
rangitahi nō tēnei ao. Ā, ko te Ao o 
muri ake nei me tōu Ariki, mō te hunga 
whakapono.

R. 4.

37. Ā, ko te tangata e tahuri atu ana i te 
whakamaharatanga o te Atua Atawhai, e 
whakaritea ana e Mātou he hātana mōna, 
ā, ka waiho ia hei takahoa mōna.

38. E ārai atu ana aua takahoa i a rātou 
i te ara o Allah, engari e pōhēhē ana rātou, 
kua ārahina rātou ki te ara tika.

1. Arā: ngā tāone a Mekā me Metīna

39. Ka pēnā nā, ā tae noa ki te wā e 
haere mai ana ia ki a Mātou, ā, e mea atu 
ana ki tāna takahoa, ‘Āea anō, me i takoto 
he mamao tā te Rāwhiti me te Hauāuru i 
waenganui i ahau, i a koe. Anō te kino o 
taua takahoa!

40. Ā, e kore tā koutou hoanga i te 
whiunga i tēnei rā e whakaputa i tētahi 
painga mō koutou, ina hoki i te mahi hē 
koutou.’

41. Ka taea rānei e koe kia rongo mai 
ngā taringa turi, kia arahina rānei e koe 
te matapō, me te tangata he mārama tōna 
kotiti kētanga?

42. Ā, mena ka tangohia koe e Mātou 
mai i tēnei ao, ka rapua utu ahakoa rā e 
Mātou i a rātou,

43. Ka whakaatu rānei Mātou ki a koe, 
te mea kua whakaaria ki a rātou. Tūturu. 
e Mana ana Mātou kia katoa ki a rātou.

44. Nō reira, kia puritia kahatia ngā 
mea kua Whakakitea ki a koe; ina hoki e 
tū ana koe i runga i te ara tika;

45. H e  p o n o ,  k o  t ē n e i  t e 
whakamaharatanga mōu, mō tāu iwi hoki, 
ā, ka uiuia koutou ki tēnei.

46. Ā, kia pātai atu ki ērā o ā Mātou 
Karere i tonoa i mua atu i a koe, ‘I 
whakatūria rānei e Mātou tētahi atua i 
tua atu i te Atua Atawhai, kia koropikoa?’

R. 5.

47. Ā, nā Mātou i tono a Mohi ki a Parao 
rātou ko āna rangatira, tahi i ā Mātou Tohu 
(Signs); ā, ka kī a Mohi, ‘Tika tonu, he 
Karere ahau a te Ariki o ngā ao katoa.’

48. Engari nō tāna taenga ki a rātou tahi 
i ā Mātou Tohu, ka kata rātou ki aua Tohu. 

49. Ā, nā Mātou i whakaatu ngā Tohu ki 
a rātou, tētahi nui kē i te Tohu o mua. Ā, 
nā Mātou rātou i rarawhi ki te whiu, kia 
tahuri ai rātou ki a Mātou. 

50. Ā, ka kī rātou, ‘E te kaiwhakaputa o 
te mākutu, ‘Tena, inoi atu ki tōu Ariki mō 
mātou, i runga i Tāna kawenata ki a koe, 
kia kauparetia atu te whiu i a Mātou, ā, 
ka aru atu rā hoki mātou ki te ārahitanga.’

51. Engari nō tā Mātou kauparenga i 
te whiu, ka whakataka rātou i tā rātou kī 
taurangi.

52. Ka pānui a Parao ki tāna iwi, ‘E 
tāku iwi! Kāore rānei nōku te kingitanga 
o Ihipa, o ngā awa hoki e rere ana i raro i 
ahau? Kāore koutou e kite mai nei?

53. ‘He pai kē ahau i taua tangata, 
kāore āna tūranga, ā, kāore e taea e ia te 
whakapuaki kupu e ariari ana.

54. ‘He aha i kore ai ngā kōmere 
(bracelet) koura e whakawhiwhia ki a ia? 
He aha ngā anahera i kore ai e tae tahi i a 
ia e rārangi ana?

55. Pēnā nā i whakaititia te iwi ē Parao; 
ka whakarongo rātou ki a ia. Tūturu, i 
takoto rātou hei hunga kino.

56. Heoi anō, nō rātou i whakaoho i tō 
Mātou riri, nā Mātou i rapu utu mai i a 
rātou, ā, nā Mātou i toremi rātou katoa,

57. Ā, nā Mātou i huri rātou he 
iwi o mua atu, he tauira hoki mō ngā 
whakatupuranga o muri mai.

R. 6.

58. Ā, kia kōrerotia te ptama a Meri hei 
kupu whakarite, e whakaputa ana tāu iwi 
i te manioro (clamour);

59. Ā, e pātai atu ana rātou, ‘He pai kē 
rānei ō mātou atua i te tama a Meri? Kaore 
rātou i te mea atu nei ki a koe, engari ki 
te whakatupu tautotohe. Ko rātou hoki te 
hunga tino pukungangare. 

60. I waiho ia hei tā Mātou Pononga 
tika, i manakohia e Mātou; ā, nā Mātou 
ia i kōwhiri hei tauira mō ngā uri katoa 
o Iharaira.

61. Mehemea i paingia e Mātou, 
kua meinga e Mātou ngā anahera hei 
whakakapi i te whenua, i waenganui i a 
koutou. 

62. Tūturu, i waiho te tama a Meri he 
Tohu (Sign) o te Haora. Nō reira, kaua e 
rangirua ki tēnei, engari, kia aru mai i 
ahau, ko tēnei te ara tika.

63. Ā, kauaka e ārai atu a Hātana i a 
koutou; he pono, he hoariri mārama ia ki 
a koutou. 

64. Ā, nō te taenga mai o Ihu tahi i ngā 
tohenga mārama, ka kī ia, ‘He pono, kua 

haere mai ahau ki a koutou i runga i te 
whakaaronui, ki te whakamārama mō 
koutou ētahi o ngā mea i te rerekē koutou 
i roto. Nō reira kia tika koutou ki a Allah, 
ā, kia whakarongo ki ahau.

65. ‘Tūturu, ko Allah tōku Ariki, tō 
koutou Ariki hoki, heoi anō, me koropiko 
ki a Ia. Ko tēnei te ara tika.’

66. Engari ka rerekē ngā rōpū ki a rātou 
anō. Auē! te mate ki te hunga mahi hē mō 
te whiu ka tau ā te rā pākaha.

67. Kei te tatari atu rānei rātou ki te 
putanga ohotata mai o te Haora, i a rātou 
e ware ana?

68. Ā, taua rā, ka tāhuri ngā hoa i ngā 
hoariri ki a rātou anō, hāunga ia te hunga 
tika.

R. 7.

69. ‘ E Ōku pononga! Ā tēnei rā e kore 
te mataku e pā ki a koutou, e kore koutou 
e pōuri.

70. ‘E whakapono ana koutou ki ā 
Mātou Tohu, ā, e ngohe katoa ana ki a 
Mātou.

71. ‘Kia tomo atu ki rō Pararaiha, 
koutou me ā koutou wahine, e honōretia 
ana, e koa ana.

72. Ka whakaratoa ake ki a rātou ngā 
pereti me ngā kapu ā koura, hei a roto 
ngā mea katoa ka hiatia e ngā ngākau, ka 
rekarekatia e ngā karu; ā, ka noho tonu 
koutou ki reira.

73. ‘Ko tēnei te Kāri hei mea tuku iho 
mō koutou, mō ngā mahi pai i mahi tonu 
koutou.

74. Kā whakaratoa hua rākau ki a 
koutou ki reira, kia ranea e kainga ai e 
koutou.

75. Ā, ka whiua ngā tāngata hara ki rō 
Kehena.

76. E kore te whiu e whakamāmātia mō 
rātou, ā, ka tino ngākaukore rātou.

77. Kīhai Mātou i whakahaere hē ki 
a rātou, ko rātou tonu i takoto hei hunga 
mahi hē.

78. Ā, ka karanga atu rātou, ‘E te 
kaitiaki o Kehena! kia whakamatea mātou 
e tōu Ariki.’ Engari ka whakautua, ‘Me 
tino noho koutou pēnā nā.’

79. Ā, mā te Atua e kī, ‘I mauria mai 
e Mātou te Pono ki a koutou; engari i 
whakakino te nuinga o koutou ki te Pono.’

80. Kua tango mahara rānei rātou ki te 
aru mai i tētahi ara? Kua tango mahara e 
Mātou anō hoki. 

81. E pōhēhē ana rānei rātou, kāore e 
rongona e Mātou ā rātou muna, me ā rātou 
rūnanga ngaro? E takoto tonu ana ā Mātou 
karere (anahera) kei a rātou, e tuhituhi ana 
ki te katoa.

82. Me kī, ‘Mehemea i riro tētahi tama 
tāne tā te Atua Atawhai, kua tuatahi tāku 
koropiko ki a ia.’

83. He Tapu a Allah, te Ariki o ngā 
rangi me te whenua, te Ariki hoki o te 
Torōna. E wātea ana Ia i te katoa o tā ratou 
e whakatau ana Mōna. 

84. Heoi anō, taratahitia rātou e koe, kia 
ngahau i ā rātou kōrero parau noa, ā, kia 
tākaro tonu, ā tae noa ki te wā ka kitea e 
rātou te Rā kua whakaaria ki a rātou.

85. Ko Ia anake te Atua i te rangi, 
me te whenua; ā, ko Ia te Atua Whai 
Whakaaronui, Whai Mātauranga hoki.

86. E whakapaingia ana a Allah, nōna te 
Rangatiratanga o ngā rangi me te whenua, 
ngā mea hoki i waenganui i aua mea e rua. 
Kei a Ia te mātauranga tūturu o te Haora, 
ā, ki a Ia ka whakahokia koutou. 

87. Ā, ko ngā whaiaro e karangatia atu 
ana hei atua i tua atu i te Atua Kotahi, 
kāore e mana ana ki te whakaputa i te 
inoi wawao mō tētahi – hāunga ia i ngā 
kaiwhakaatu o te Pono - ā, kei te tino 
mōhio rātou ki tēnei.

88. Ā, ki te pātai atu koe ki a rātou, ‘Na 
wai i hanga rātou; ka whakautua rā hoki 
e rātou, ‘Nā Allah.’ Pēhea, oti (then?) e 
hurihia ana rātou? 

89. Ā, kia mahara ki ki te wā o te kīnga 
o te Poropiti, ‘E tōku Ariki, ko tēnei te 
hunga, e kore rawa e whakapono mai.’

90. Heoi anō, e te Poropiti, kia peka 
(turn aside) kē i a rātou, ā, kia mea atu 
noa iho, ‘Rangimārie!’ Ka wawe kitea e 
rātou te tukunga iho. 

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. H ā  M ī m  ( Te  A t u a  W h a i 
Whakamoemiti, Whai Honōre tino nui)

3. E oati nei Mātou i runga i tēnei 
Pukapuka tino mārama, 

4. He pono, nā Mātou i Whakakite 
tēnei Pukapuka i te Pō kua whakapainga. 
He pono hoki, i whakatūpato tonu Mātou 
ki te kino. 

5. E whakaritea ana ngā take whai 
whakaaronui ki roto i taua Pō,

6. Nā tā Mātou whakahau. Tūturu, i te 
tono Mātou i ngā Karere,

7. Hei mahi tohu o tōu Ariki. He pono, 
ko Ia te Atua Rongo-i-te-katoa, te Whai 
Mātau hoki ki ngā mea katoa, 

8. Me te Ariki o ngā rangi me te 
whenua, o ngā mea hoki i waenganui i 
aua mea e rua, mehemea ka whakapono 
koutou.

9. Kāore he Atua i tua atu i a Ia. He 
Kaihōmai Ia o te ora hou, he Kaiwhakamate 
hoki. Ko Ia tō koutou Ariki, tō ō koutou 
tīpuna hoki.

Ngā Whiti 60

10. Ahakoa rā, e tākaro ana rātou, e 
rangirua ana anō hoki.

11. Engari kia matai mō te rā, ka 
whakaputa mai te rangi i te paoa mārama,

12. Ka kōpaki taua mea i ngā tāngata; 
ā, ka tū hei whiu whakamamae.

13. Katahi ka karanga atu ngā tāngata, 
‘E tō mātou Ariki, kia tangohia tēnei whiu 
i a mātou. Tūturu, ko mātou te hunga 
whakapono.’

14. Pēhea ka whai painga te tohutohu 
mō rātou, i te wā kua tae kē he Karere, e 
whakamārama ana i ngā mea ki a rātou. 

15. Ahakoa rā, i tahuri atu rātou i a ia, 
kā mea, ‘He tangata noa iho ia he mea 
whakaako e tētahi, ā, e pōrangi ana.’

16. Mā Mātou e whakamatara te whiu i 
a rātou mō te wā poto noa iho. Engari, ka 
hoki anō koutou ki te whakaparau.

17. Ā te rā, mā Mātou koutou e hopu 
he hopukanga pākaha, ka rapu utu rā hoki 
Mātou.

18. He pono, nā Mātou i whakamātautau 
te iwi a Parao i mua atu i a rātou, ā, i tae 
he Karere rangatira (Mohi) ki a rātou,

19.  Ka mea ki a Parao, ‘Wetekina ngā 
pononga a Allah (ngā uri o Iharaira) me 
hoatu i a rātou ki ahau. He Karere ahau 
ki a koutou, matatika ki te Tiaki (trust).

20. ‘Ā, kaua e whakakake i a koutou ki 
(against) a Allah. He pono, kua tae ahau ki 
a koutou tahi i te mana mārama.

21. ‘Ā, e rapu mai nei ahau i te piringa 
ā tōku Ariki - ko ia tō koutou Ariki hoki 
- kei akina ahau e koe ki te kohatu.

22. ‘Ā, ki te kore koutou e whakapono 
ki ahau, kia whakatārewa i a koutou i 
ahau.’

23. Kātahi ka inoi atu a Mohi ki tōna 
Ariki,‘Tūturu, ko rātou te hunga hara.’

24. Ka kī te Atua ‘Tangohia Ōku 
pononga a waho o Ihipa i te pō; ina hoki 
ka whaia atu rā hoki koutou. 

25. ‘Ā, whakarerea e koe te moana ā te 
wā e āio ana te moana. He pono, ko rātou 
rā te ope, me tino toremi rātou.

26. Anō te maha o ngā kāri me ngā 
puna wai i māhue i a rātou,

27. Me ngā māra kānga, me ngā wāhi 
kahurangi,

28. Me ngā mea hāneanea i whakahari 
ai rātou.

29. I whakaritea pēnā nā, ā, nā Mātou i 
hoatu ā rātou mea hei kainga tipu ki tētahi 
atu iwi.

30. Kīhai ngā rangi me te whenua i 
tangi mō rātou, ā, kīhai rātou i tukua he 
tānga manawa.

R. 2.

31. Ā, nā Mātou i whakaora ngā uri o 
Iharaira i te whakamamae whaka-hauraro,

32. I whakapākia e Parao. Tūturu, i 
waiho ia hei upoko mārō, hei tangata tino 
kaupēhi.

33. Ā, i kōwhiria mātauria e Mātou te 
iwi a Iharaira, i runga ake i ngā iwi katoa 
o tā rātou wā,

34. Ā, i hoatu e Mātou ētahi Tohu ki a 
rātou, whai whakamātautauranga mārama. 

35. E mea atu ana te hunga whakahori, 

36. ‘Ko tō mātou mate rawa te mate 
rawa tuatahi noa iho, ā, kāore he mate 
rawa i tua atu i tērā. ā, e kore rawa mātou 
whakaarahia ake.

37. ‘Tena, whakahokia ō mātou tīpuna 
ki te ora hou, mehemea e pono ana 
koutou.’

38. E hira ake ana rānei rātou, i te iwi 
o Tubba rānei, i te hunga rānei o mua atu 
i a rātou? Nā Mātou rātou i whakangaro 
mō ō rātou hara.

39. Ā, kīhai Mātou i hanga i ngā rangi 
me te whenua, me ngā mea i waenganui i 
aua mea e rua, e pukutākaro ana. 

40. Nā Mātou i hanga aua iwi e rua, i 
runga i te whakaritenga o te Pono; engari 
kāore te nuinga o rātou i te mōhio.

41. Ko te Rā ā Whakaritenga te wā kua 
whakatakotoria mō te katoa o rātou,

42. Te Rā, e kore rawa tētahi hoa e whai 
mana mō tētahi atu hoa, ā, e kore rātou e 
āwhinatia,

43. I tua atu i ērā, ka ūhia e te tohu 
tangata o Allah.

R. 3.

44. Tūturu, ko te rākau-ā-Zaqqum,

45. Te kai mā te tangata hara.

46. Pērā i te kapa (copper) kua rewatia, 
ka korohuhū (boil) ki roto ki ō rātou kōpū,

47. Pērā i te kōhua (scalding) o te wai e 
korowhiwhi ana.

48. Ka whakahaua, ‘Hopukia te tangata 
hara, ā, kia tōia ki roto rawa o Kehena.

49. ‘Ā, kia ringihia ki runga i tōna 
upoko te wai e korohuhū ana, hei 
whakamamaetanga.’

50. Ā, ka meatia atu ki a ia, ‘Whiua ia! 
I te whakaaro koe, ‘He tangata kaha rawa 
ahau, whai hōnore tino nui. 

51. ‘Ko tēnei tonu te mea, i rangirua 
tonu ai koutou.

52. He pono, ka noho te hunga tika ki 
rō wāhi takuhe,

53. Whai ngā kāri me ngā puna wai,

54. E mau ana i ngā kākahu-ā-hiraka 
tarapī (fine silk) me ngā hiraka matotorū, 
ā, e noho ana he kanohi ki kanohi.

55. Ka pēnatia nā; ā, ka honoa rātou me 
ngā kōhine whai karu whānui, pango te 
kara. 

56. Ka inoi rātou mō ngā hua o ngā 
momo katoa, e noho au ana, e rangimārie 
ana .

57. E kore rātou e mau i te mate 
rawa, i muri mai i te mate tuatahi; ā ka 
whakaorangia rātou i te whiu-ā-Kehena. 

58. Ka waiho tēnā hei Manaaki a tōu 
Ariki. Koinei hoki te angitu tino nui.

59. Ā, kua whakaritea e Mātou kia 
ngāwari te Kūrānu ki runga i tōu arero, 
kia ngawari mō rātou te āta whakaaro.

60. Heoi, kia tatari atu koe, e tatari atu 
ana anō hoki rātou.

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. H ā  M ī m  ( Te  A t u a  W h a i 
Whakamoemiti, Whai Honōre tino nui)

3. I Whakakitea tēnei Pukapuka 
e Allah, e te Atua Kaha Rawa, Whai 
Whakaaronui.

4. Tūturu, kei roto i ngā rangi me te 
whenua tērā ngā Tohu (Signs) mō te hunga 
whakapono, 

5. Kei roto hoki i tō koutou ake 
hanganga, me te hanganga o ngā mea 
katoa e horahia ana e Ia i te whenua. 
ko ēnei Tohu mō te hunga e ū ana ki te 
whakapono.

6. Waihoki, tērā ngā Tohu kei roto i te 
pō me te ao e tauwhiti tonu ana, i te kai 
hoki e tukua iho ana e Allah i te rangi, e 
ora ai te whenua kua mate kē, (kua maroke 
kia katoa), kei roto hoki i ngā hau e kōrure 
ana (changes direction) tērā ngā Tohu mō 
te hunga whai whakaaro.

7. Koina ngā Tohu (Signs) a Allah e 
kōrerotia ana e Mātou ki a koe i runga i te 
Pono. Ko tēhea kupu, i tua atu i ngā kupu 
a Allah, me Āna Tohu, ka whakapono 
rātou? 

8. Auē! te mate mō ngā tangata hara e 
rūpahu ana,

Ngā Whiti 38

9. Mō rātou e rongo ana ki ngā Whiti 
(Verses) o Allah e whakatakina ana ki a 
ia, engari e hohota ana ia ki te whakahori, 
me te whakakake anō, metemea nei, kīhai 
i rongona aua Whiti e ia. Nō reira, pānuitia 
e koe te rongo o te whiu mamae mōna.

10. Ā, nō tāna akonga mai o ētahi o 
ā Mātou Tohu, e hangarau ana ia ki aua 
mea. Tūturu, he whiu whakahauraro mo 
te hunga pēnā nā.

11. Ki mua i a rātou a Kehena. E kore tā 
rātou whiwhinga o tētahi utu e whakaputa 
hua mō rātou; e kore tētahi kua mau e 
rātou hei kaitiaki i tua atu i a Allah e whai 
mana mōna. Ka pākia rātou ki te whiu nui. 

12. Ko tēnei tonu te ārahitanga; ā, mō 
rātou e whakahori ana ki ngā Tohu o tō 
rātou Ariki, he whiu whakamamae mō 
rātou.

R. 2.

13.  Kua pēhia e Allah te moana mā 
koutou kia rere ngā kaipuke i runga rā nā 
Tāna whakahau, kia rapua ai e koutou Āna 
Ohaohatanga, ā, kia whakawhetai koutou 
ki a Ia.

14. Tūturu, kua pēhia e Ia ngā mea 
katoa o ngā rangi me te whenua mā 
koutou. Kei roto ngā Tohu (Signs) mō te 
hunga e whakaaroaro ana.

15. Ā, kia mea atu ki a rātou e 
whakapono ana, kia murua e rātou te hē 
o ngā tāngata e tūkino ana i a rātou, ā, 
kāore i te wehi ki te putanga mai o ngā Rā 
o Allah, kia utua ai e Ia ngā tāngata kia 
rite tonu ki ā rātou mahi.

16. Ko te tangata e mahi pai ana, mō 
tōna whaiaro anake tērā, ā, ko te tangata 
e mahi hē ana, ki runga i a ia anake te 
kawenga o tāna hē. Ā kia mahara, ka 
whakahokia koutou katoa ki tō koutou 
Ariki.

17. He pono, nā Mātou i hoatu te 
Pukapuka, me te rangatiratanga o te 
whenua, me te tūranga-ā-Poropiti ki 
ngā uri o Iharaira. Waihoki, nā Mātou 
i hoatu kai mā rātou i roto i ngā mea 
papai e horomata ana, ā, Nā Mātou i 
whakatairanga ō rātou tūranga ki runga 
ake i te tūranga o ngā iwi katoa o tō rātou 
wā.

18. Ā, nā Mātou i whakaputa ngā 
tohutohu mārama ki a rātou mō te taha ki 
te Ture. Engari i rerekē rātou, i muri mai 
i putanga mai o te mātauranga tūturu ki a 
rātou, nō tō rātou puhaehae ki a rātou anō. 
He pono, ka whakarite take tōu Ariki ki 
waenganui i a rātou ā te Rā Aranga ki ngā 
mea i te rerekē rātou.

19. Ā, nā Mātou i whakatū koe i runga 
i te ara mārama o te Ture. Nō reira, kia 
aru atu i taua ara, ā, kaua e aru atu i 
ngā hiahia noa o te hunga kāore ō rātou 
mātauranga.

20. He pono, e kore e taea e rātou te 
whakaputa hua māu ki (against) a Allah. 
He hoa ētahi o te hunga mahi hē mō ētahi 
atu o rātou. Ā, ko Allah te Hoa tūturu mō 
te hunga tika.

21. Kei roto i tēnei Pukapuka ngā Tohu 
mārama mō te tangata, me te ārahitanga, 
me te tohu tangata mō te hunga e ū ana ki 
te whakapono.

22. Kei te pōhēhē rānei te hunga mahi 
kino, mā Mātou rātou e whakarite kia rite 
ki te hunga whakapono e mahi pai ana, kia 
taurite ai ā rātou ora me ā rātou mate rawa. 
He kino rā hoki i tā rātou e whakatau ana.

R. 3.

23. Nā Allah i hanga ngā rangi me te 
whenua i runga i te whakaritenga o te 
pono, kia utua ai ngā whaiaro katoa kia 
rite ki ā rātou mahi, ā, e kore rātou e 
hēngia.

24. Kua kitea rānei e koe te tangata, i 
mau ki tōna hiahia noa hei tōna ariki, ā, 
kua whakawākia ia i runga i te mātauranga 
tūturu o Allah he kiri kua kotiti kē; ā, 
kua hīria (sealed) tōna taringa me tōna 
ngākau; he kōpare hoki ki runga i ōna 
karu? Ko wai ka ārahi i a ia, i muri mai 
kua whakawākia ia e Allah? E kore oti 
koutou e āta whakaaro mai?

25. Ā, e mea atu ana rātou, ‘Kāore he 
ora (life) i tua atu i tōku ora i te ao nei, ā, 
e ora nei mātou ki konei, ka mate atu hoki 
ki konei. Kāore tētahi e whakamate ana i a 
mātou, i tua atu i te Tāima.’ Engari kāore 
ō rātou mātauranga e tūturu ana ki tēnei. 
Ko tā rātou he whakaaro noa anake. 

26. Ā, ina whakatakina ana ā Mātou 
Tohu mārama ki a rātou, he tohenga anake 
tā rātou: ‘Tena, mauria oratia mai ō mātou 
tīpuna, mehemea e pono ana koutou.’

27. Me kī, ‘Ko Allah anake te Kaihōmai 
o te ora ki a koutou. Ā muri ake nā, Māna 
koutou e whakamate, ā, Māna koutou 
katoa e huihui ā te Rā Aranga. Kāore ki 

tēnei he rangirua. Engari kāore te nuinga 
o ngā tāngata i te mōhio.

R. 4.

28. Nā Allah te rangatiratanga o ngā 
rangi me te whenua. Ā, ā te Rā e tū ai te 
Haora, ka hinga noa (suffer loss) te hunga 
e aru atu ana ki te rūpahu;

29. Ā, ka kitea e koe ngā iwi katoa e tū 
ana i runga i ō rātou turi. Kā karangatia 
ngā iwi katoa ki te rekoata o ā rātou mahi, 
ka mea, ‘Ā tēnei Rā ka utua koutou kia rite 
ki ā koutou mahi. 

30. Ka meatia atu, ‘Ko tēnei tā Mātou 
Pukapuka, e whakahua ana mō koutou i 
runga i te Pono. Kua rekoatatia e Mātou 
ngā mea katoa i roto, i mahia e koutou.’

31. Ko rātou i whakapono mai, i mahi 
pai hoki, ka whakaurua rātou e tō rātou 
Ariki ki roto ki Tōna tohu tangata. He 
angitu tino mārama hoki tēnā.

32. Ā, ko rātou i whakahori, ka meatia 
atu ki a rātou, ‘Kīhai rānei ā Mātou Tohu 
i whakatakina ki a koutou? Engari kē, i 
whakakake koutou, ā i riro koutou i te 
hunga hara.

33. ‘Ā, i te wā i meatia atu, ‘E pono 
ana te kupu whakaari a Allah, ā, kāore he 
rangirua ki te putanga mai o te Haora’, i 
urupare koutou, ‘Kāore mātou i te mōhio: 
he aha te Haora. Ki a mātou ko tēnei te 
tapae whakaaro noa iho; ā, kāore mātou e 
manawa rekatia ana.

34. Ka marama ki a rātou te kino o 
te tukunga iho o ā rātou mahi; ā, ka 
karapotitia rātou e te tino mea i tāwai tonu 
ai rātou.

35. Ā, ka meatia atu, ‘Ākuanei, mā 
Mātou e wareware ki a koutou, pērā 
koutou i wareware ki te tūtakitanga ki 
tā koutou Rā nei. Ko te Ahi tō koutou 
whakataunga, ā, e kore tētahi kaiāwhina 
e tū mō koutou.

36. ‘E pēnā nā, mōtemea i hangarau 
tonu koutou ki ngā Tohu (Signs) a Allah, 
ā, i māmingatia koutou e te oranga o tēnei 
ao. Heoi anō, ā taua Rā e kore rātou e 
whakahokia ki tētahi manakohanga. 

37. Ki a Allah ngā whakamoemiti katoa, 
ki te Ariki o ngā rangi me te whenua, ki te 
Ariki o ngā ao katoa.

38. Ā, Nāna te rangatiratanga o nga 
rangi me te whenua, ā, ko Ia te Atua Kaha 
Rawa, Whai Whakaaro nui.

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

WāHANGA 26

2. H ā  M ī m  ( Te  A t u a  W h a i 
Whakamoemiti, Whai Honōre tino nui)

3. I whakakitea tēnei Pukapuka e 
Allah, te Atua Kaha Rawa, te Whai 
Whaka-aronui.

4. Kua hangā e Mātou ngā rangi me 
te whenua, me ngā mea i waenganui i aua 
mea e rua i runga i te pono, ā, mō te wā 
kua whakatakatoria. Engari e tahuri atu 
ana te hunga whakahori ahakoa te kupu 
whakatūpato ki a rātou. 

5. Me kī, ‘Kei te mōhio rānei koutou 
ki tā koutou e karanga atu ana hei atua i 
tua atu i a Allah? Tena, kia whakaatu ki 
ahau he aha ngā mea i hangā e aua atua 
i te whenua. He wāhi (share) rānei o aua 
atua tapa noa i te hanganga o ngā rangi? 
Mauria mai ki ahau he Pukapuka he mea 
whakakite i mua atu i tēnei Kurānu, he 
toenga rānei o te mātauranga, hei tautoko 
mō koutou, mehemea e pono ana koutou.

6. Ko wai hoki e nui atu nei te kotiti 
kētanga i ngā tangata e inoi atu ana ki 
ngā whaiaro hei atua i tua atu i a Allah, 
ahakoa e kore aua whaiaro e whakaō mai 
ana i te aha ā tae noa ki te Rā Aranga. Ko 

Ngā Whiti 36

tētahi, e noho ware ana aua mea ki ngā 
inoi i inoia ki a rātou?

7. Ā, ā te wā e huia ai ngā tāngata 
katoa, ka riro aua atua tapa noa hei 
hoariri ki te hunga i koropiko ki a rātou, 
e whakakāhore ana, kāore kau i koropikoa 
rātou.

8. Ā, ina whakatakina ana ā Mātou 
Tohu mārama ki a rātou, e mea atu ana 
ngā tāngata whakahori mō te Pono kua 
puta mai ki a rātou, ‘He mākutu mārama 
tēnā noa iho.’

9. Kei te mea atu rānei rātou, ‘Kua 
titoa aua mea e te Poropiti?’. Me kī, 
‘Mehemea i titoa aua mea e ahau, kāore 
kia taea e koutou te whakaora i ahau i te 
whiu a Allah. Kei te tino mōhio Ia ki tā 
koutou kōrero hīanga. Ka nui Allah hei 
Kaiwhakaatu ki waenganui i ahau, i a 
koutou. He nui te murunga hara o Allah, 
he auau hoki Tōna tohu tangata.’

10. Me kī, ‘Ehara ahau i te tuatahi o ngā 
Karere; ā, kāore ahau i te mōhio, he aha ka 
mahia ki (against) ahau, ki a koutou rānei, 
i te ora nei. E aru atu ana ahau i ngā mea 
e Whakakitea ana ki ahau; ā, ko ahau rā 
hoki te kaiwhakatūpato mārama. 

11. Me kī, ‘Kia mea atu ki ahau: 
mehemea kua tukua iho tēnei Kurānu 
e Allah, ā, e whakahori ana koutou ki 
tēnei, ā, e whakaatū ana tētahi o ngā uri o 
Iharaira ki te taenga mai o tētahi Poropiti 
rite tonu ki a ia, engari, e whakahori nei 
koutou, e whakakake ana, ka pēhea tā 
koutou?1’ Tūturu, kāore a Allah i te ārahi 

1. Kia kitea te ‘Paipera Tapu’ i raro i te Tiuteronomi 18:18. Ā, ko te Kaiwhakaatu te Poropiti Mohi; Ko te 
Poropiti rite tonu ki a ia, te Propiti Muhammadsa.

tika ki te hunga mahi hē.

R. 2.

12.  E mea atu ana te hunga whakahori 
mō te hunga whakapono, ‘Mehemea i 
pai tō rātou ārahitanga, kua kore rātou 
e hipa atu i a mātou ki te mau mai ki 
taua ārahitanga.’ Ina hoki kīhai te hunga 
whakahori i arahina, mā rātou e tino mea 
mai, mā rātou e mea atu,‘He parau tawhito 
noa iho taua mea.’

13. I mua atu i tēnei Kurānu, i waiho te 
Pukapuka a Mohi hei kaiārahi, ā, hei tohu 
tangata, ā, ko tēnei Kurānu te Pukapuka 
ki te reo Arapi, te reo tino wahapū, e 
whakarite ana (fulfilling) i ngā kite o mua 
atu, kia whakatūpatoria ai te hunga mahi 
hē; ā, hei rongo pai mō rātou e mahi pai 
ana.

14. Tūturu, ko rātou e mea atu ana, ‘Ko 
Allah tō mātou Ariki’ ā, e titikaha ana 
rātou ki tēnei, e kore te mataku e pā ki a 
rātou, ā, e kore rātou e pōuri.

15. Ko rātou ngā kainoho o Pararaiha, 
ka noho rātou i roto mō ake tonu atu, hei 
utu o tā rātou mahi pai.

16. Kua whakahaua e Mātou kia mahi pai 
te tangata ki ōna mātua. E whakawaha ana 
tōna whaea i tōna hapūtanga e pāmamae 
ana, e whakawhānau ana hoki e pāmamae 
ana. Ā, mai i tōna whakawhanaunga tae 
noa ki te whakamutunga o te ngote ū, e 
toru tekau marama te roanga. Ā, nō te 
pakeketanga o ōna rā, me tāna taenga ki e 
whā tekau tau, ko tāna kī; ‘Homai ki ahau 
te kaha kia whakawhetai ahau ki a Koe 

mō Tāu manaaki i a mātou ko ōku mātua. 
Tukua anō hoki kia mahi pai ahau, ka 
āhuarekatia ai ahau e Koe. Ā, kia pūmau 
ōku uri hei hungs tika mōku. E tahuri ana 
ahau ki a Koe; ā, ko ahau rā hoki o rātou 
e ngohe katoa ana ki Koe.’

17. Ko rātou rā te hunga e whakaaetia 
ana e Mātou ā rātou mahi pai, ā, e tīpokatia 
ana ā rātou mahi kino. Ka uru atu rātou ki 
roto ki ngā kainoho o Pararaiha, e ai ki te 
kupu pono i whakaaria ki a rātou.

18. Engari ko ia, e mea atu ana ki ōna 
mātua, ‘Fie! ki a kōrua! Kei te whakawehi 
rānei kōrua i ahau, me te kī, ‘Ka whānaua 
anō(again) rānei ahau, ahakoa te hemonga 
kē o maha ngā whakatupuranga i mua atu 
i ahau?’ Heoi anō, e inoi atu ana rāua ki 
a Allah, kia āwhinatia raua. Ā, e mea atu 
ana rāua ki te tama, ‘Auē! te mate mōu! 
‘Tena, kia whakapono mai. E pono ana 
rāpea te kupu whakaari a Allah.’ Engari 
e whakautua ana e te tama, ‘Ko tēnei te 
kupu parau noa o te hunga onamata.’

19. Ko rātou rā te hunga i tikatia te 
kupu o te whiu ki a rātou, tahi i ngā rōpū 
o ngā Hini, me ngā rōpū o ngā tangata i 
hemo i mua atu i a rātou. Tūturu, i waiho 
rātou hei hunga kua hinga noa.

20. Tērā rerekē ngā tūranga mō te 
katoa, kia rite ki ā rātou mahi, kia utua 
ai rātou kia kī (fully) mō ā rātou mahi. 
Tūturu, e kore rātou e hēngia. 

21. Ā te rā e mauria ai te hunga 
whakahori ki te Ahi, ka meatia atu ki a 
rātou, ‘Kua whakapaua e koutou ā koutou 
mea pai i tēnei ao, e hākinakina ana kia 



Wāhanga  26 UPOKO 46

785

Al-Ahqāf

katoa Ā tēnei rā, ka utua koutou ki te whiu 
whakahauraro, mō tā koutou whakahīhī 
tikakore i te whenua; mō te mahi tutū hoki 
i mahia tonu e koutou. 

R. 3.

22. Ā, kia whakahua i te whanaunga 
tata o ngā Āte, i whakatūpato ai ki tāna 
iwi nō ngā tāhuahua o te oneone - kua 
tonoa ngā Kaiwhakatūpato i mua atu i a 
ia hoki, i muri mai i a ia anō hoki – ka 
mea, ‘Kaua e koropiko ki tētahi i tua atu 
i a Allah. He pono, e wehi nei ahau, kei 
mau koutou i te whiu ā te rā nui.’

23. Ka urupare rātou, ‘I haere mai rānei 
koe ki te pare atu i a mātou, i ō mātou 
atua? Tena, mauria mai ki a mātou te whiu 
e whakawehia ana mātou e koe, mehemea 
nō te hunga pono koe.’

24. Ka kī ia, ‘Tā Allah anake te 
mātauranga tūturu o te whiu. E meatia atu 
ana e ahau ngā kupu noa iho i tonoa tahi 
i ahau. Ahakoa rā e kite mai nei ahau, he 
hunga tino kūare koutou. 

25. Ā, nō tō rātou kitenga mai, te 
whakatatanga o tētahi mea ki ō rātou 
tāwhārua, ka kī rātou, ‘Hā! he kapua tēnei, 
ka whakaputa i te ua mō tātou.’ ‘Ehara! 
Ko tēnei te tino mea i tumatia e koutou 
kia whakahohorotia (hastened) – arā, he 
puhi, kei roto te whiu pākaha. 

26. ‘Ka urupatua e tēnā ngā mea katoa 
ka whakahaua e te Ariki.’ Ā, i kitea kāore 
tētahi mea i ora mai ki reira, hāunga ia ō 
rātou whare. E pēnā ana tā Mātou utu mō 
te hunga hara.

27. Kua whakaūngia rātou e Mātou 
i mua atu nā ngā mea kāore koutou kia 
whakaūngia. Kua hoatu e Mātou te 
taringa, me te kanohi, me te ngākau, ki 
a rātou. Engari kīhai ō rātou taringa, me 
te kanohi, me te ngākau i whakaputa hua 
mā rātou, ina hoki i whakakāhore rātou ki 
ngā Tohu a Allah, ā, i karapotitia rātou e 
te tino mea i hangarau ai rātou.

R. 4.

28. Ā, nā Mātou i whakahoro ngā 
kāinga katoa huri noa i a koutou; ā, kua 
whakarerekētia e Mātou ngā Tohu, kia 
tahuri mai ai rātou ki a Mātou.

29. He aha ērā mea i mau i a rātou i ngā 
atua i tua atu i a Allah kīhai i awhina mai 
i a rātou hei atua i kore ai e awhina mai 
i a ratou, me te kimi Tōna tatanga? Ianei, 
kua ngaro aua atua tapa noa i a rātou. I 
waiho tā rātou ngaronga hei tukunga iho 
o tō rātou rūpahu, me ngā mea kua titoa 
e rātou.

30. Ā, kia mahara ki te wā, i hurihia ai e 
Mātou he rōpū o ngā Hini ki a koe. I hiahia 
rātou ki te rongo mai i te panuitanga o te 
Kurānu. Ā, nō te pānuitanga o te Kurānu 
i tā rātou aroaro, ka mea atu rātou ki a 
rātou anō, ‘Kia whakahū (be quiet), ā, kia 
whakataringa mai!’ Ā, nō te mutunga o te 
panuitanga, ka hoki rātou ki tō rātou iwi, 
e whakatūpato ana.

31. Ā, ka kī rātou, ‘E tōku iwi, kua 
rongona e mātou he Pukapuka i tukua iho i 
muri mai i a Mohi, e whakarite (fulfilling) 
ana i ngā kupu o mua atu, ā, e ārahi ana ki 
te pono, ki te ara tika.

32. ‘E tōku iwi, kia whakaō (respond) ki 
te kaikaranga ki a Allah, ā, kia whakapono 
ki a ia. Mā Allah ō koutou hara e muru, 
ā, Māna koutou e whaka-marumaru i te 
whiu mamae. 

33. Ā, ko ia kāore i te whakaō ki te 
kaikaranga ki a Allah, e kore e taea e ia 
te rere atu i a Allah i te whenua nei, ā, e 
kore e kitea e ia ngā kaiāwhina i tua atu i 
a Allah. E mārama ana te kotiti kētanga o 
te hunga pēna nā.

34. Kāore rānei rātou kia kite mai, ko 
Allah - Nāna nei i hanga ngā rangi, me te 
whenua, ā, kīhai i māuiui i te hanganga o 
aua mea - e mana ana ki te hoatu i te ora 
hou ki te whaiaro kua mate atu? Āe rā, e 
taea ana e Ia ngā mea katoa ka paingia 
e Ia.

35. Ā te rā e mauria mai ai ngā tāngata 
whakahori ki te Ahi, ā, ka uiuia, ‘Ehara 
rānei tēnei āhuatanga e pono ana?’ Ka 
whakautua e rātou, ‘Āe rā, e tō Mātou 
Ariki.’ Heoi anō, kia whiua, mō tō koutou 
whakahori.’

36. Me manawanui mai, kia rite ki ngā 
Karere a Allah whai manawanui kaha 
rawa atu; a, kaua e hohoro mō tā rātou 
take. Ā te rā e kitea mai ai e rātou te whiu 
i whakawehia ai rātou, ka ngia ki a rātou, 
me te mea nei, kotahi Haora anake o te rā 
i whakaroa ai rātou. Kua whakatūpatoria. 
Ā, e kore tētahi, i tua atu i te iwi mahi 
kino, e whakangaromia?

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Ko rātou e whakahori ana, ā, e ārai 
atu ana i ngā tāngata i te ara o Allah, e 
meinga ana e Allah kia maumau noa ā 
rātou mahi.

3. Engari ko rātou e whakapono ana, e 
mahi pai ana, e whakapono anō ana ki ngā 
kupu kua Whakakitea ki a Muhammad 
- e pono ana tēnā mai i tō rātou Ariki – 
mā Allah e whakamatara ō rātou kino, ā, 
Māna e whakapai ō rātou āhuatanga.

4. E pēnā ana, mōtemea e aru atu ana 
te hunga whakahori i te parau, ā, e aru 
atu ana te hunga whakapono i te Pono kua 
tukua iho e tō rātou Ariki. E takatū ana 
a Allah pēnā nā i ngā kupu whakarite mō 
ngā tāngata. 

5. Ā, ina tūtaki koutou ki te hunga 
whakahori i te pakanga, patua e koutou 
ō rātou kaki. I muri mai i tā koutou 
raupatunga i a rātou, kia herea rātou ki 
ngā mekameka. Ā, kia mutu te pakanga - 
wetekina noatia rātou hei manakohanga, 
wetekina rānei ina utua te utu. Ko tēnei 
te whakahau a Allah. Mehemea i paingia 
e Allah, kua whiua rātou e Ia ake. Engari 
i pai kē Ia kia whaka-mātautauria ētahi o 
koutou e ētahi atu. Ā, ko rātou e patua iho 
ana i runga i te ara o Allah, e kore rawa e 
meinga ana ā rātou mahi kia maumau noa. 

Ngā Whiti 39

6. Māna rātou e ārahi tika, Māna e 
whakapai ake ō rātou āhuatanga,

7. Ā, Māna e whakauru rātou ki roto 
ki te Kari kua whakaataahuatia mō rātou, 
ā, kua whaitohungia ki a rātou.

8. Koutou e whakapono ana, ki te 
āwhina koutou i a Allah, Māna koutou e 
āwhina, ā, Māna e whakakaha ō koutou 
hikoi.

9. Engari, ko rātou e whakahori ana, 
mō rātou te whakangaronga; ā, mā Allah 
e maumau noa ā rātou mahi.

10. E pēnā ana, nōtemea e kinotia ana 
e rātou ngā mea kua Whakakitea e Allah. 
Heoi anō, Nāna i whakamahi kia huakore 
ā rātou mahi.

11. Kīhai rānei i tāwhaitia e rātou te 
whenua, ā, kīhai rānei i kitea te tukunga 
iho o ngā tāngata o mua atu i a rātou? I 
whakangaromia rātou e Allah; ā, ka pēnā 
te tauira o te hunga whakahori,

12. Mōtemea he Kaitiaki a Allah o 
te hunga whakapono, ā, ko te hunga 
whakahori, kāore he kaitiaki mō rātou.

R. 2.

13. Tūturu, mā Allah e whakatomo te 
hunga whakapono, e mahi pai ana, ki roto 
ki ngā Kāri, kei raro ngā pūkaki e rere 
ana. Engari, ko rātou e whakahori ana, e 
hākinakina ana rātou, e kai ana pērā i ngā 
kararahe, ā, ko te Ahi tō rātou tauranga.

14. Anō te maha o ngā kāinga - kaha 
atu i te kāinga i peia atu koe - i urupatua 
e Mātou! Ā, kīhai tētahi i tū hei kaiāwhina 
mō rātou.

15. E rite ana rānei ko ia e tū ana i 
runga i te tohenga mārama o tōna Ariki, 
ki te hunga e kite mai ana ki te kino o ā 
rātou mahi hei mahi pai, ā, e whai atu ana 
ki ō rātou hiahia kino?

16. Ko te whakaahuatanga (description) 
o te Kāri kua whakaaria ki te hunga tika 
te Kāri kei roto ngā pūkaki ā wai kāore i 
te piro, mē ngā pūkaki ā miraka kāore te 
hā o taua mea e heke ana, mē ngā pūkaki 
ā waina he kakato te reka ki a rātou e inu 
mai ana, me ngā pūkaki ā honi e horomata 
ana. Hei a rātou ngā hua ki reira o ngā 
momo katoa, me te murunga hara ō tō 
rātou Ariki. Ka rite rānei te hunga pēnā 
nā ki te hunga ka roa tō rātou noho ki rō 
Ahi, ā, ka whakainumia rātou he wai tino 
wera, e haehae ana i ō rātou whēkau?

17. Ā, nō waenganui o rātou tērā 
anō ētahi, e whai taringa ana ki a koe, 
kia haere atu rā anō rātou i tōu aroaro. 
Kātahi ka pātai atu rātou ki te hunga whai 
mātauranga, ‘He aha te kupu i kōrero atu 
ia inakuanei?’ Ko rātou te hunga kua hīria 
ō rātou ngākau e Allah, ā, e aru atu ana 
rātou i ō rātou hiahia kino.

18. Engari, ko rātou e aru atu ana i te 
ārahitanga, e tāpiria ana e Allah tō rātou 
ārahitanga, ā, e whakawhiwhi ana i te 
tikanga pai ki a rātou.

19. E tatari ana te hunga whakahori 
kia ohotata te putanga mai o te Haora ki 

a rātou. Kua tae kē ngā Tohu (Signs) o 
taua Haora. Engari ka aha te painga o te 
tohutohu mō rātou, i te wā kua puta noa te 
Haora ki a rātou?

20. Nō reira kia tino mōhiotia, kāore he 
Atua i tua atu i a Allah, ā, kia rapua e koe 
te marunga o āu kōpīpītanga (frailties), o 
ngā tāne whakapono hoki, o ngā wāhine 
whakapono anō hoki. Kei te tino mōhio a 
Allah ki ō koutou wāhi kanekeneke, me ō 
koutou kāinga tūturu.

R. 3.

21. E mea atu ana te hunga whakapono, 
‘He aha e kore nei tētahi Upoko hou o 
te Kurānu e Whakakitea ana?’ Engari ā 
te whakakitenga o tētahi Upoko mō te 
pakanga, ka kitea e koe ērā tāngata he 
mate kei roto i ō rātou ngākau, e titiro 
pororaru ana ki a koe, metemea nei, kua 
hauaitu (fainted) rātou i te whaka-tatanga 
o te mate rawa. No reira, kia mau rātou i 
te aituā!

22. He pai kē mō rātou te whakarongo 
(obedience), me te kupu atawhai. Ā, ina 
whakataua te take e pai ana mō rātou, 
mehemea e pono ana rātou ki a Allah.

23. Mehemea ka whai mana koutou, 
ka whakatutū rarurau rānei koutou i te 
whenua? Ka haukoti rānei koutou i te 
whanaungatanga?

24. Koirā te hunga e kanga ana e Allah, 
ā, e meinga ana e Ia kia riro turi rātou, ā, 
kia kāpō ō rātou karu.

25. E kore  ot i  (then?)  rā tou e 
whakaaroaro ki te Kurānu? Kua hīria 
rānei o rātou ngākau?

26. Tūturu, ko rātou e huri kōtua ana i 
muri mai i te māramatanga o te ārahitanga 
ki a rātou, kua whakawaia rātou e Hātana. 
E whakaoho ana ia i te tūmanako parau ki 
roto ki ō rātou ngākau.

27. E pēnā ana, mō tā rātou meatanga 
atu ki te hunga e mauāhara ana ki ngā 
kupu i Whakakitea e Allah, me te kī, ‘Ka 
whakarongo mātou ki take anake.’ Engari, 
kei te tino mōhio a Allah ki ā rātou muna.

28. Engari, kā pēhea rātou, ā te wā ka 
whakamatea rātou e ngā anahera, me te 
pātukituki si ō rātou mata, me ō rātou 
tuarā?

29. Ka pēnā nā, nōtemea i aru atu rātou 
i ngā mea kāore i paingia e Allah, ā, i kino 
rātou ki Tāna i āhuareka ai. Heoi anō, 
Nāna i moumou noa ā rātou mahi.

R. 4.

30. E pōhēhē ana rānei te hunga he 
mate ki roto ki ō rātou ngākau: e kore a 
Allah e whakapuare i ō rātou mauāhara?

31. Mehemea i paingia e Mātou, i taea 
e Mātou te whakaatu i aua tāngata ki a 
koe, kia mātauria ai rātou mā ō rātou tohu 
(marks). Ka mātauria rāpea rātou e koe mā 
te hā o tā rātou reo. Ā, kei te tino mōhio 
a Allah ki ā koutou mahi.

32. Ā ,  m ā  M ā t o u  k o u t o u  e 
whakamātautau ā tae noa ka wehewehea 

e Mātou ō koutou tāngata e pono ana ki 
te oke kaha, me rātou e titikaha ana; ā, 
mā Mātou e whakaputa ō koutou wāriu 
tūturu.

33. He pono, ko rātou e whakahori ana, 
e aukati ana i ngā tāngata i te ara o Allah, 
ā, e atete ana i te Karere a Allah, ahakoa 
te māramatanga o te ārahitanga ki a rātou, 
e kore rawa e taea e rātou te takakino i a 
Allah i te aha. Māna e whaka-mahi kia 
maumau noa ā rātou mahi.

34. Koutou te hunga whakapono! Kia 
whakarongo ki a Allah, kia whakarongo 
hoki ki Tāna Karere. Ā, kauaka ā koutou 
mahi e haere huakore.

35. He pono, ko rātou e whakahori 
ana, e aukati anō ana i ngā tāngata i te 
ara o Allah, ā, e mate atu ana i a rātou e 
whakahori tonu ana, e kore rawa ā rātou 
hara e murua e Allah.

36. Kaua e māngere, kei meinga koutou 
kia hohou i te rongo, ā, kua tino whakaritea 
e Allah, ka toa mai koutou. Kei a koutou 
a Allah, ā, e kore e meinga e Ia kia riro 
huakore ā koutou mahi.

37. He hākinakina, he runaruna noa 
iho te oranga o tēnei ao. Engari ki te 
whakapono koutou, ā, ka mau ki te tika, 
mā Allah e hoatu tā koutou utu ki a 
koutou, ā, e kore Ia e tono (demand) kia 
hoatu koutou i ā koutou taonga.

38. Mehemea ka tonoa (demanded) e Ia 
kia hoatu koutou i ā koutou taonga, ā, e 
tohe ana Ia ki tēnei, ka matapiko koutou, 
ā, ka whakaaturia e Ia ā koutou māuāhara.

39. Kia mōhiotia! Ko koutou te hunga e 
karangatia ana ki te whakamahi tāonga i 
runga i te ara o Allah. Engari, tērā ētahi o 
koutou e matapiko ana. Ā, ko te tangata e 
matapiko ana, ki tōna whaiaro anake tāna 
matapikotanga. He Atua Tū Motuhake 
a Allah (self Sufficient); ā, ko koutou 
e rawakore ana. Ki te huri whakamuri 
koutou, Māna e kawe mai tētahi atu iwi 
mō tō koutou wāhi; ā, e kore rātou e ōrite 
ki a koutou.

(I whakakitea tēnei Upoko i muri o te Hijrā)

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Tūturu, kua whakawhiwhia e Mātou 
he wikitoria mārama ki a koe, 

3. Kia murua ai e Allah āu ngoikore 
o mua atu, o te wā hoki e heke mai nei, 
kia whakatutukia Tōna manakohanga ki 
runga i a koe, ā, kia arāhina ai koe ki te 
ara tika,

4. Ā, kia āwhina mai a Allah i a koe ki 
te āwhina tino nui.

5. Nāna nei i whakatau he rangimārie 
ki roto ki ngā ngākau o te hunga 
whakapono, kia tāpiria ai te whakapono 
ki tō rātou whakapono. Nā Allah ngā 
mano o ngā rangi me te whenua. He Whai 
Mātau nui rawa atu a Allah, he Whai 
Whakaaronui hoki.

6. Ā, kia  whakaur ua ngā t āne 
whakapono, me ngā wāhine whakapono 
ki roto ki ngā Kāri, kei raro ngā pūkaki 
e rere ana; kia noho rātou i roto, mō ake 
tonu atu; ā, kia mataratia e Ia ō rātou kino. 
Ko tēnei te angitu nui i te aroaro o Allah.

7. Ā, kia whiua e Ia ngā tāne arero rua, 
me ngā wāhine arero rua, me ngā tāne e 
whakatū ana i ngā hoa atua ki a Ia, me 
ngā wāhine e whakatū ana i ngā hoa atua 
ki a Ia, me ngā tāne e koropiko ana ki ngā 

Ngā Whiti 30

whakapakoko, ngā wāhine e koropiko 
ana ki ngā whakapakoko, he kino ō rātou 
whakaaro mō Allah. Ka tau te aituā kino, 
me te riri pākaha a Allah ki runga i a rātou. 
Kua kangā rātou e Ia, ā, kua whakaritea 
(prepared) e Ia a Kehena mō rātou. Koia 
hoki he wāhi kino rawa atu. 

8. Nā Allah ngā tini o ngā rangi me te 
whenua; he Kaha Rawa a Allah, he Whai 
Whakaaronui hoki.

9. Kua tonoa koe e Mātou hei 
Kaiwhakaatu, hei Kaipānui hoki o te 
rongo pai, hei kaiwhakatūpato anō hoki,

10. Kia whakapono koutou ki a Allah 
me Tāna Karere, kia āwhina koutou 
i a ia, kia whakahōnore i a ia, ā, kia 
whakakorōria koutou i a Allah, ā te ata, 
ā te ahiahi.

11. He pono, ko rātou e whakapūmau 
ana i te kawenata ki a koe i runga i te 
oati, tika tonu e whakapumau ana te 
kawenata ki a Allah; ina hoki e takoto 
anā te ringa o Allah ki runga i ō rātou 
ringa ā te wā o tā koutou oatitanga. Nō 
reira ko te tangata e whakataka ana i tāna 
kawenata, e whakataka ana ki tōna ake 
hinganga. Ā, ko te tangata e whakatutuki 
ana i te kawenata ki a Allah, mā Allah e 
whakawhiwhi he utu nui ki a ia. 

R. 2.

12. Tērā ngā Arapi o te koraha i mahue, 
ā kīhai i hono ki te pakanga tapu, e mea 
atu ki a koe, ‘I tino warea (occupied) 
mātou ki tā mātou taonga, me ā mātou 
whānau. Heoi anō, e te Poropiti kia inoi 

atu i te murunga hara a Allah mō mātou,’ 
E whakapuaki ana ō rātou arero, kāore ki 
roto ki ō rātou ngākau. Me kī, ‘Mā wai e 
āwhina i a koutou ki (against) a Allah, mena 
ka tango mahara Ia ki te whakamamae i a 
koutou, ki te whakaputa painga rānei mō 
koutou? Tūturu, he Matatau (fully aware) 
a Allah ki ā koutou mahi. 

13. I whakaaro koutou, e kore rawa te 
Poropiti a Allah, me te hunga whakapono 
e hoki mai ki ā rātou whānau. I ngia pai 
taua whakaaro ki ō koutou ngākau. I 
whakaaro koutou i te whakaaro kino, ā, i 
riro koutou i te hunga kino.

14. Ā, ko rātou kāore i te whakapono ki 
a Allah me Tāna Karere, kua whakaritea 
(prepared) e Mātou he ahi mura mo aua 
hunga whakahori.

15. Nā Allah te rangatiratanga o ngā 
rangi me te whenua. E murua ana e Ia te 
hara ki Tāna e pai ai, ā, e whiua ana e Ia 
ki Tāna e pai ai. He nui te murunga hara 
a Allah, he auau hoki Tona tohu tangata.

16. Ā tā koutou kohinga i te parakete-
ā-whawhai, mā rātou i mahue e mea atu, 
‘Tukua kia aru atu mātou i a koutou’. E 
whakatau ana rātou ki te whakarerekē i 
te whakahau a Allah. Me kī, ‘E kore rawa 
koutou e tukua kia aru i muri i a mātou. 
I kōrerotia pēnēitia e Allah mai nō mua.’ 
Ianei, mā rātou e kī, ‘E wenerau ana 
koutou i a mātou.’ Ehara! He iti noa iho i 
tā rātou e mātau mai ana. 

17. Kia mea atu ki ngā Arapi o te 
koraha i māhue, ‘Ka karangatia koutou 
ki te whawhai ki te iwi whai māia nui. 

Ka whawhai koutou ki a rātou, ā tae noa 
ki te wā ka whakahauraro rātou. Ā, ki te 
whakarongo koutou, mā Allah e hoatu he 
utu pai ki a koutou. Engari ki te huri kōtua 
koutou, pērā i huri kōtua koutou i mua atu, 
mā Allah koutou e whiu ki te whiu pakaha. 

18. Engari kāore he hara tō ngā matapō, 
kāore hoki tō ngā kopa, kāore tō te hunga 
e tūroro ana, ki te kāore rātou e whawhai. 
Ā, ko ia ka whakarongo ki a Allah me 
Tāna Karere, mā Allah rātou e whakauru 
ki roto ki ngā Kāri, kei raro ngā pūkaki e 
rere ana. Engari kē, ko te tangata ka tahuri 
atu, Māna ia e whiu ki te whiu pākaha.

R. 3.

19. He pono, i tino āhuareka a Allah 
ki te hunga whakapono i a rātou e 
whakapūmau ana i te kawenata (bai’at) ki 
a koe, i raro i te Rākau; ā, Nāna i mōhio 
ki ngā whakaaro o ō rātou ngākau. Nāna 
i tuku iho i te rangimārie ki runga i a 
rātou, ā, Nāna i hoatu utu o te wikitōria 
tata (near of time) ki a rātou,

20. Me ngā parakete nunui ka wawe 
tangohia e rātou. He Kaha Rawa a Allah, 
he Whai Whakaaronui hoki.

21. Kua whakaaria mai e Allah, ngā 
parakite nunui ki a koutou, ā, Nāna i hoatu 
tēnei ki a koutou ki mua, ā, Nāna i tātāwhi 
(hold back) ngā ringa o ngā tāngata mai 
i a koutou; kia riro tēnei hei Tohu (Sign) 
mō te hunga whakapono, ā, kia ārahina ai 
koutou ki te ara tika.

22. Ā, kua whakaaria e Ia tētahi atu 
wikitōria, kāore anō kia taea e koutou 

te whiwhi mai; engari kua karapotitia rā 
mō koutou e Allah. He pono, e taea ana e 
Allah ngā mea katoa e paingia ana e Ia.

23. Ā, mena ka whawhai te hunga 
whakahori ki a koutou, ka huri kōtua 
rāpea rātou, ā, e kore e kitea e rātou he 
kaitiaki, he kaiāwhina rānei.

24. Pēnei hoki i haere te tikanga a 
Allah, rite tonu ki te tikanga o mua atu, 
ā, e kore rawa e kitea e koe te tikanga a 
Allah e puta kē ana.

25. Nāna nei ō rātou ringa i tātāwhi i 
a koutou, ā, i tātāwhi ō koutou ringa i a 
rātou, i te Whārua-ā-Mekā (Mecca) he 
mea hoatu wikitoria ki a koutou ki runga 
i a rātou. Tūturu e mātakitaki ana a Allah 
ki ā koutou mahi.

26. Ko rātou rā te hunga i whakahori, i 
ārai atu i a koutou i te Masjidil-Harām (te 
Holy Mosque of Mecca), i te whakahere 
hoki kāore i tukua kia kawea atu ki te wāhi 
patunga. Me i kore ngā tāne whakapono, 
me ngā wāhine whakapono kāore koutou 
i mōhio ki a rātou kua takahina (trampled) 
pōhēhētia e ō koutou waewae; ā, kua 
whara koutou tā rātou take. Kua tukua 
pea kia whawhai koutou, engari kīhai i 
tukua e Allah, kia tohungia ērā tāngata 
i paingia e Ia. Mehemea i wehewehea te 
hunga whakapono i te hunga whakahori, 
kua whiua te hunga whakahori e Mātou ki 
te whiu pākaha.

27. I te wā i whakahīhī ngā ngākau o 
te hunga whakahori - pērā i te whakahīhī 
nō ngā rā o te kuwāretanga - ka whakatau 
a Allah i te rangimārie ki runga i Tāna 

Karere me te hunga whakapono, ā, ka 
whakamahi Ia kia piri tonu rātou ki 
te kupu tika. I tika atu rātou ki tēnei 
manakohanga, me tēnei hōnore. Kei te 
tino mōhio a Allah ki ngā mea katoa.

R. 4.

28. Tūturu, kua whakatutukia (fulfilled) 
e Allah te moemoea o te Poropiti. Ka uru 
rā hoki koutou ki rō Masjidil-Harām i 
runga i te rangimārie, he mea heu (having 
shaven) i ō koutou māhunga, he mea poro 
(having cut short) i ngā makawe (hair of 
the head) rānei, kāore he wehi (without 
fear). I mōhiotia e Allah ngā mea, kāore 
koutou i mōhio. Kua whakaritea hoki e Ia 
he wikitoria tata hei tāpiritanga. 

29. Nāna nei i tono Tāna Karere tahi i 
te ārahitanga me te Whakapono tika, kia 
whakaūkia te hiranga o tōnā Whakapono 
ki runga i ngā Whakapono katoa. Ka Nui 
(Sufficient) a Allah hei Kaiwhakaatu.

30. Ko Muhammad te Karere a Allah, ā, 
ko rātou e tū ana me ia, e mārō (stiff) ana 
ki te hunga whakahori, ā, e whakangākau 
ana ki a rātou anō. E kite ana koe i a 
rātou e tuohu ana, e tukupapa ana ā tā 
rātou whakaritenga i te Salāt, me te rapu 
mai i te manaakitanga a Allah, me Tōna 
manawareka. E kitea ana ō rātou tohu 
(mark) ki runga i ō rātou rae, nō te maha 
o ngā tukupapa. Ko tēnei tō rātou tauira i 
te Pukapuka a Mohi. Ā, ko tō rātou tauira 
i te Rongo Pai o Ihu kua whakahuatia ki 
te purapura (seed) e whakatupu ana i te 
pihi marore. Ā muri ake nā, e pakari ana, 
e mātotoru ana, ā tae noa ka tū i runga i 
taua tatākau, me te whakaahuareka ki ngā 

kairui (sower), engari, e whakaoho ana 
tērā i te riri kaha o te hunga whakahori. 
He kupu whakaari a Allah o Tāna 
murunga hara, me te utu tino nui ki te 
hunga whakapono, e mahi pai ana.

Al-HujuRāt
(I whakakitea tēnei Upoko i muri o te Hijrā)

1. I runga I te ingoa o Allah, te Atua 
tino Atawhai, te Atua Tohu moo ake tonu 
atu.

2. Koutou e whakapono ana! Kaua e 
whakamenomeno i a koutou i te aroaro o 
Allah me Tāna Karere, ā, kia wehi ki a 
Allah. He Atua Rongo-i-te-katoa a Allah, 
he Whai Mātou nui rawa atu hoki.

3. Koutou e whakapono ana! Kaua e 
whakarahi atu (louder) i tā koutou reo i 
te rahinga o te reo o te Poropiti, ā, kaua 
e hāparangi (shout) ki a ia pērā me ētahi 
o koutou e hāparangi ana ki ētahi atu o 
koutou, kei maumau noa (waste away) ā 
koutou mahi, i a koutou e ware ana.

4. Ko rātou e mārū (keep low) ana i tā 
rātou reo i te aroaro o te Karere a Allah, 
ko rātou te hunga kua whakapaingia 
(purified) ō rātou ngākau e Allah mō te 
tika. Mō rātou te murunga hara, me te utu 
tino nui. 

5. Ko rātou e hāparangi ana ki a koe 
mai i waho o ōu ruma, kāore te nuinga o 
rātou e whai whakaaro ana.

6. Mehemea i tatari atu rātou ā tae noa 
ki te wā ka puta mai koe ki a rātou, kua 
pai kē mō rātou. He nui te murunga hara 
a Allah, he auau (again and again) hoki 
Tōna tohu tangata.

Ngā Whiti 19

7. Koutou e whakapono ana! Mehemea 
e mauria mai ana he rongo ki a koutou 
e tētahi tangata tikakore, kia āta torohē 
(examine) koutou i tāna rongo, kei 
whakahaere hē koutou ki tētahi hunga 
e kūare anā; ā, muri ake nā me rīpenetā 
koutou mo te mahi kua mahia e koutou.

8. Kia mōhiotia hoki, e noho nei te 
Karere a Allah i waenganui i a koutou. 
Mehemea me tino whakarongo ia ki te 
nuinga o ngā take e hiatia ana e koutou, 
ka raruraru rā hoki koutou. Engari kua 
meinga e Allah kia arohatia te whakapono 
e koutou; ā, kia ngia pai (seem fair) 
taua mea e ō koutou ngākau. Ā, kua 
whakamahia e Ia kia koto (loath) koutou ki 
te whakahori (disbelief), ki te mahi kino, 
ā, ki te wananga (defiant behaviour). Pēnā 
nā hoki te hunga e whai ana i te āra tika,

9. I runga i te Manaaki a Allah, me 
tōna Manakohanga. He Whai Mātau 
a Allah ki ngā mea katoa, he Whai 
Whakaaronui hoki. 

10. Ā, ki te whawhai e rua rōpū o te 
hunga whakapono ki a rāua anō, hohoua 
e koutou te rongo ki waenganui i aua rōpū. 
Muri ake nā, ki te takahi tētahi o āua rōpū, 
whawhai koutou ki te rōpū i takahi ai, kia 
hoki rā anō taua rōpū ki te whakahau a 
Allah. Ā, ina whakarongo taua rōpū, 
hohoua te rongo ki waenganui i aua rōpū 
i runga i te tika, i te tokeke hoki. E aroha 
ana a Allah ki a rātou e tokeke ana.

11. Tūturu, he tuākana, tēina ngā 
tāngata whakapono ki a rātou anō; nō reira 
hohoua te rongo ki waenganui o ō koutou 
tuākana, tēina, me te wehi ki a Allah, kia 
tohungia ai koutou.

12. Koutou e whakapono ana! Kia kaua 
tētahi iwi e hangarau ki tētahi atu iwi. 
Tērā pea e pai atu ana te iwi tuarua i te 
iwi tuatahi. Ā, kia kaua tētahi wāhine e 
hangarau ki tētahi atu wāhine; tērā pea e 
pai atu ana aua wāhine i a rātou. Ā, kaua 
e tutara i ō koutou ake tāngata. Kaua e 
tapa tētahi nā tētahi ingoa tāpiri (nick-
name). He kino hoki te rongo kino, i muri 
i te Whakapono mai; ā, ko rātou kāore i 
te rīpenetā mai, ko rātou hoki te hunga 
mahi hē.

13. Koutou e whakapono ana! Parea e 
koutou te nuinga o ngā toera (whakaaro 
whakapae); ina hoki he hara ētahi o ngā 
whakaaro whakapae. Waihoki, kaua e tūtei 
ki tētahi, kaua e ngau tuarā ētahi ki ētahi 
atu. Ka hiahia rānei tētahi o koutou kia 
kai i te kikokiko o tōna tuakana, teina kua 
mate atu? Ka koto (loath) rā hoki koutou 
ki tēnei. Kia wehi ki a Allah. Tūturu, he 
nui te tahuri mai a Allah ki te rīpenetā, he 
auau hoki Tōna tohu tangata.

14. Koutou ngā tāngata! Nā Mātou 
koutou i hanga i te uniana o ngā tāne 
me ngā wahine; ā, nā Mātou koutou i 
wehewehe hei rerekē ngā hapū me ngā iwi, 
kia mōhiotia te tuakiri (personal identity) 
o tētahi mai i tētahi atu. He pono ko te 
tangata tika rawa o koutou te tangata whai 
hōnore i te aroaro o Allah. Tūturu, he 
Whai Mātau nui rawa a Allah, he Matatau 
anō hoki.

15. E mea atu ana ngā Arapi o te 
koraha, ‘E whakapono nei mātou.’ Me kī, 
‘Kāore anō koutou kia whakapono mai. 
Kia mea atu kē, ‘E ngohe nei mātou;’ ina 
hoki kāore anō te whakapono tūturu kia 

uru atu ki roto ki ō koutou ngākau.’ Mena 
ka whakarongo koutou ki a Allah me Tāna 
Karere, e kore a Allah e whakaiti tētahi 
wāhi o ā koutou mahi. He pono, he tino 
nui te murunga hara a Allah, he auau hoki 
Tōna tohu tangata.

16. Ko rātou anake te hunga whakapono, 
e whakapono tūturu ana ki a Allah me 
Tāna Karere, ā, muri ake nā kāore i te 
rangirua; ā, e whakapau kaha ana i runga 
i te ara o Allah, me ā rātou taonga, me ā 
rātou whaiaro. Ko rātou rā te hunga pono.

17. Me kī, ‘Ka whakamōhio rānei 
koutou i tō koutou Whakapono ki a Allah, 
ahakoa kei te tino mōhio a Allah ki ngā 
mea o ngā rangi me te whenua? Tūturu, 
he Whai Mātau a Allah ki ngā mea katoa.

18. E pōhēhē ana rātou: kua manako 
rātou i a koe, he mea whakapono rātou ki 
a Islam. Me kī, ‘Kaua e pōhēhē koutou ki 
tā koutou whakapono mai i a Islam hei tā 
koutou manakohanga ki ahau. Engari kē, 
kua manakohia koutou e Allah, nā Tāna 
ārahi i a koutou ki a Islam, mehemea e 
pono ana koutou.

19. Kei te tino mōhio a Allah ki ngā 
mea ngaro o ngā rangi me te whenua; he 
mātakitaki hoki a Allah ki ā koutou mahi’

Qāf
(I whakakitea tēnei Upoko i mua o te Hijrā)

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. Qāf: E oati nei Mātou i runga i 
tēnei Kurānu whai korōria: ‘ko koe hoki 
te Karere a Allah.’

3. Engari, e rangirua ana te hunga 
whakahori, i tae mai he Kaiwhakatūpato 
ki a rātou i roto i a rātou anō. E mea atu 
ana te hunga whakahori, ‘He tauhōu 
(strange) hoki tēnei āheitanga!

4. ‘Hā! kia mate atu mātou, ā, kua 
riro hei puehu kau, ka whakaarahia ake 
rānei mātou hei ora hou? He hokinga tino 
mamao tēnei i te pono’ 

5. E mōhio nei Mātou ki te whakaitinga 
o ō rātou whenua, ā, kei a Mātou he 
Pukapuka e rekoata ana ngā mea katoa. 

6. Tūturu, i whakahoea e rātou te 
Pono i puta mai ai ki a rātou; heoi anō, e 
pōroraru tonu ana rātou.

7. Kīhai rānei rātou i titiro ki te rangi 
ki runga i a rātou: pēhea i hangā e Mātou, 
pēhea i rākaitia (decorated), ā, kāore he 
takarepa (imperfection) i roto? 

8. Ā, ko te whenua – kua horahia e 
Mātou, kua whakanōhia e Mātou ngā 
maunga i runga; ā, kua whakatupuria ngā 
tōpū (pairs) ātaahua (beautiful pairs) o ngā 
momo katoa,

9. Hei whakamāramatanga, me te 
whakamaharatanga mō te katoa o ā Mātou 
pononga e tahuri ana ki te Atua.

10. Ā, e uaina ana Mātou i te wai mai 
i te rangi, kī tonu (full of) hoki tēnei i te 
manaakitanga. E whakatupuria ai e Mātou 
ngā Kāri, me ngā mea e kotia ana,

11. Me ngā rākau tiketike o te nīkau-
pama, me ngā paparanga o ngā hua tētahi 
i runga i tētahi atu, 

12. Hei whakaratonga mō ā Mātou 
pononga. E whakaorangia ai e Mātou te 
whenua kua mate kē (kua maroke kia 
katoa). Ka pēnā hoki te Aranga ake o ngā 
tāngata kua mate atu. 

13. I whakahoe te iwi o Noa ki te Pono 
i mua atu i a rātou, i pēnā nā te iwi whai 
Poka Wai, me ngā hapū a Tamūtu,

14. Me ngā hapū a Āte, me Parao te 
kingi o Ehipa, me ngā whanaunga o Rota,

15. Me te Hunga o Ngahere, me te 
hunga o Tūpa. Ka whakahorihori rātou 
katoa ki ngā Karere a Allah. Hei tukunga 
iho i tau Tāku whiu whakawehi ki runga 
i a rātou.

16. Kua rūhā rānei Mātou i te oroko 
hanganga (by te first creation) o ngā mea? 
Ēngari kē, e pōkaikaha ana rātou ki tā 
Mātou oroko hanganga.

R. 2.

17. He pono, kua hangā te tangata e 
Mātou; ā, e mōhio ana Mātou ki te tinana 

ake (ego) o tōna hinengaro e komuhumuhu 
ana (whispers) ki a ia. He pātata atu hoki 
Mātou ki a ia i tōna iaia kakī (jugular 
vein). 

18. Ā te rekoatanga o ngā mahi a ngā 
tāngata e tokorua ngā anahera – tētahi 
e noho ana ki te matau, tētahi atu ki te 
mauī -

19. Tērā tētahi - hei kaitiaki o te 
meatanga atu o ngā kupu o te tangata.

20. Ā, e tino puta mai ana te pāhoahoa 
(stupor) o te mate rawa. ‘Koinei tonu te 
wā i te whakatau (attempt) koe ki te whati 
atu.’

21. Ā, ka whakatangihia te tētere, 
e pānui ana, ‘Ko tēnei tonu te Rā o te 
whiunga i Whakaaria mai’.

22. Ā, ka puta mai ngā whaiaro katoa; ā, 
ka piri ki ia (each) whaiaro tētahi anahera 
hei kaikahaki, me tētahi atu anahera hei 
kaiwhakaatu.

23. Ā, ka meatia atu e Mātou, ‘I te 
mākūware koe ki tēnei rā. Āianei, kua 
tangohia e Mātou te kōpare; nō reira, he 
koi tāu titiro i tēnei rā.’

24. Ā, e mea atu ai te anahera tahi i a 
ia, ‘Anei e reri (ready) ana te rekoata kei 
ahau.’

25. Ā, mā Mātou e mea atu ki ngā 
anahera tokorua, ‘Makā e kōrua ngā 
hoariri o te Pono ki rō Kehena,



Wāhanga  26 UPOKO 50

809

Qāf

26. ‘Arā, ngā kaiārai o te painga, ngā 
kaimahi hara, ērā hoki i te rangirua,

27. Erā anō hoki i te whakatū hoa-atua 
ki a Allah. Makā rātou katoa e kōrua ki 
rō whiunga kiriwetiweti.’

28. Ā, e mea atu ai tētahi whaiaro mō 
tōna hoa whaiaro, ‘E tō mātou Ariki, 
kīhai ahau i mahi kia whakakeke (rebel) 
taua whaiaro; engari i nui rawa atu tōna 
ake kotiti kētanga.’

29. Mā te Atua e mea atu, ‘Kaua koutou 
e tautotohe i Tōku aroaro! Kua whaka-
tūpatoria koutou e Mātou i mua atu.

30. ‘E  ko r e  t e  wh a k aw ā  k u a 
whakapuakina e Ahau e whakarerekētia; 
ā, ehara Ahau i te kaiwhakahaere o te hē 
ki Āku pononga.

R. 3.

31. Ā taua rā mā Mātou e mea atu ki a 
Kehena, ‘Kua whaona kē rānei tō wāhi?’ 
Ka ui mai ā Kehena, ‘Tērā rānei ētahi atu 
whaiaro kia whaona i roto?’

32. Ā taua rā ka whakatatatia a 
Pararaiha ki te hunga tika, ā, e kore e 
takoto ki mamao.

33. ‘Ko tēnei tonu te rā i whakaaria ki a 
koutou, ki te katoa i tahuri mai ki te Ariki, 
ā, i matatū ki tōna mahi. 

34. ‘I wehi puku tonu rātou ki te Atua 
Atawhai, ā, i tae ki a Ia e ngākau māhaki 
ana.

35. ‘Tena, tomo atu koutou ki rō 
Pararaiha i runga i te rangimārie. Ko 
tēnei te Rā e kore e whakamutua.’

36. Hei a rātou ngā mea katoa ki reira 
ka hiatia e rātou, kei a Mātou anō hoki 
ētahi atu mea kia rānea.

37. Anō te maha o ngā whakatupuranga 
i whakangaromia e Mātou i mua atu i a 
rātou, i mārohirohi atu i a rātou o muri 
mai. Engari nō te putanga mai o te 
whiunga, i kotiti haere i ngā whenua. I 
kitea rānei tētahi piringa e rātou?

38. K e i  r o t o  h o k i  t ē t a h i 
whakamaharatanga mō te tangata whai 
ngākau mōhio, whai taringa hihiwa.

39. He pono, nā Mātou i hanga ngā rangi 
me te whenua, me ngā mea i waenganui 
i aua mea e rua, i ngā rā e ono; a, kīhai 
tētahi māuiui i pā ki a Mātou.

40. Heoi anō, kia manawanui ki tā rātou 
e whakapuaki ana; ā, kia whakakorōria i 
tōu Ariki me te whakamoemiti ki a Ia, i 
mua mai i te whitinga o te rā, i mua mai 
hoki o te tōnga; 

41. I ētahi wāhi o te pō hoki, i muri anō 
hoki i ngā tukupapa kua whakaritea e Ia.

42. Ā, kia whai taringa ki te rā e 
karanga atu ai he kaikaranga, mai i te 
wāhi pātata,

43. Ā te rā e rongona ai e ngā tāngata 
he uruhanga tino nui. Ka waiho taua rā 
hei rā o te putanga mai o ngā whaiaro i 
ō rātou rua. 

44. Tūt u r u ,  ko  Mātou  tonu  t e 
Kaiwhakaputa o te ora hou, me te 
Kaiwhakamate; ā, ki a Mātou te hokinga 
whakamutunga.

45. Ā te rā e hātepe atu ai te whenua 
mai i runga, ā, ka tere tā rātou putanga 
mai i ngā rua, ka waiho tērā hei rā huinga, 
ka ngāwari tērā ki a Mātou.

46. Kei te tino mōhio Mātou ki tā 
rātou e mea atu ana; ā, kāore koe kia 
whakaritea ki te pēi atu i a rātou mō tētahi 
mea. Nō reira, kia tohutohu i a rātou mā 
tēnei Kurānu, i a ia e wehi ana ki tā Mātou 
kupu tūpato.

(I whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E oati ana Mātou i runga i ngā hau 
e tītaritari ana i ngā purapura,

3. I runga i ngā kapua e kawe ana i ngā 
kawenga taimaha,

4. I runga hoki i ngā awa e āta tere 
ana,

5. Ā, i  r unga anō hok i i  ngā 
kaiwhakarato, me ngā o ngā mana,

6. E pono ana rā hoki te kupu e 
whakaaria ana ki a koutou,

7. Kā tū te Whakawātanga.

8. E oatitia nei hoki e Mātou i runga i 
te rangi whai kī tonu i ngā ara,

9. He rerekē i tā koutou e whakaaro 
ana. 

10.  Ko ia anake ka parea atu i te Pono 
kua whakaaria mai, ā, e tika ana ia kia 
parea atu.

11. Kia kangā ngā kaitapae o ngā parau,

12. He hōhonu ā rātou whakahapanga.

13. E pātai atu ana rātou, āhea tū ai te 
Rā Whakawā?

14. Ka tū ā te Rā ka whakamamaetia 
rātou i te Ahi;

15. ‘Tena, whiua koutou mō ā koutou 
hēnga; koinei tonu te mea e tonoa ana e 
koutou kia teretia.’

16. He pono, ka noho te hunga tika i 
waenganui i ngā kāri, me ngā puna wai,

17. E whiwhi ana i tō rātou Ariki e 
hoatu ki a rātou; nōtemea i te mahi pai 
rātou.

18. I te moe rātou, mō te wā poto noa 
iho o te pō; 

19. Ā, i te ata hāpara, i te inoi atu rātou 
i te murunga hara.

20. Ā, kei roto i tā rātou taonga tētahi 
wāhi mō te hunga e inoi atu ana, mō rātou 
hoki kāore e taea kia inoi atu. 

21. Ā, tērā ngā Tohu (Signs) i te whenua 
mō rātou e ū ana ki te Whakapono,

22. I roto hoki i ō koutou ake whaiaro. 
E kore oti koutou e kite mai?

23. He kai mō koutou i te rangi, ngā 
mea hoki e whakaaria ana ki a koutou.

24. E oati ana tō koutou Ariki o te rangi 
me te whenua, e pono ana rā hoki tēnei 
kupu whakaari, pērā i te mea e kōrero atu 
nei koutou.

R. 2.

25. I pā rānei ki a koe te rongo mō ngā 
manuhiri whai hōnore o Aperahama?

26. Nō tā rātou taenga ki a ia, ka mihi 
rātou, ka mea, ‘Rangimārie!’ Ka mihi hoki 
ia, ka mea, ‘Rangimārie!’ Me te mōhio 
anō, he tautangata rātou.

27. Kātahi ka mārire tāna haere ki āna 
whānau, ā, i mauria mai e ia he kūao-ā-
reme mōmona he mea tunu (roasted) mō 
rātou. 

28. Ā, ka tāpaetia e ia ki tō rātou aroaro. 
Engari kīhai ō rātou ringa i toro. Kātahi 
ia ka mea, ‘E kore oti e kainga e koutou?’

29. Ā, i mau ia i te Āw mō tā rātou 
āhuatanga. Engari ka kī rātou, ‘Kaua e 
wehi,’ ā, nā rātou i pānui he rongo pai o 
te tama tāne whai mātauranga nui e heke 
mai nei ki a ia. 

30. Ka haere ake tāna wahine, e 
whakamā ana, me ōna ringa e patu ana i 
tōna mata, ka mea, ‘He kuia pukupā noa 
iho ahau.’

31. Ka kī rātou, ‘Ka pēnā nā. Koinei te 
kupu a tōu Ariki. He Whai Whakaaronui 
Ia, he Whai Mātau nui hoki ki ngā mea 
katoa.’

WāHANGA 27

32. Ka pātai atu a Aperahama, ‘He aha 
tā koutou take (errand), e koutou karere?’

33. Ka kī rātou, ‘Kua tonoa mātou ki te 
iwi, he nui ō rātou hara;

34. ‘Kia uaina e mātou ngā kirikiri-ā-
oneuku ki runga i a rātou,

35. ‘He mea waitohu (marked) e tōu 
Ariki mō te hunga he nui ā rātou takahi 
tepe.’

36. Kua puta noa mai e Mātou te hunga 
whakapono i roto i a rātou.

37. Engari i kitea e Mātou kotahi anake 
whare ki reira o te hunga i ngohe ki te 
Atua. 

38. Ā, i mahue i a Mātou he Tohu mō 
te hunga e wehi ana ki te whiu mamae a 
te Atua.

39. Ā, i mahue i a Mātou he Tohu atu e 
pā ana ki a Mohi o te wā i tonoa ia e Mātou 
ki a Parao tahi i ngā tohenga mārama.

40. Engari ka tahuri atu a Parao me 
āna tāngata rangatira, ka mea, ‘Ko Mohi 
te kaimahi mākutu (magic monger) noa 
iho, he tangata pōrangi rānei.’

41. Nō reira, i mau a Parao me āna tini 
i a Mātou, ā, nā Mātou i maka rātou ki 
rō moana. Ko ia ake i waiho hei tangata i 
whakapaetia.

42. Ā, tērā tētahi Tohu ki roto ki te iwi 
a Āte, o te wā nā Mātou i tono he tūpuhi 
orotā (destructive) ki runga i a rātou.

43. Kīhai taua tūpuhi i toe tētahi mea 
e pāruhiruhi ana (unbroken). I meinga te 
katoa me he wheua kua pirautia. 

44. Waihoki, tērā tētahi Tohu ki roto ki 
te iwi a Tamūtu, o te wā i meatia atu ai ki 
a rātou, ‘Hakinakinatia e koutou he painga 
rangitahi mō tētahi wā.’

45. Engar i  ka whakakeke rātou 
(rebelled) ki te whakahau a tō rātou Ariki. 
Nō reira i mau rātou i te epa, i a rātou e 
titiro pororaru ana.

46. Ā, kāore i taea e rātou kia whiwhi 
tōnui i muri mai, kia wawao rānei i a rātou 
anō.

47. Ā, i whakangaromia e Mātou te iwi 
a Noa i mua atu i a rātou. Tūturu, i waiho 
rātou hei iwi whakatuturi.

R. 3.

48. Kua hangā e Mātou te rangi (heaven) 
e ā mātou ake ringa; ā, e whakawhānui 
tonu ana te rangi, e Mātou. 

49. I whewhera te whenua e Mātou. Ānō 
te pai hoki o tā Mātou whakariteritenga o 
ngā mea katoa!

50. Ā, na Mātou i hanga ngā tōpū 
(pairs) o ngā mea katoa1, kia whakaaroaro 
ai koutou. 

51. Nō reira kia tere tā koutou huringa 
ki a Allah. Ko ahau te Kaiwhakatūpato 
mārama ki a koutou, he mea tono e Allah.

52. Ā, kaua e mau ki tētahi mea 
hei Atua, tahi i a Allah. Tūturu, he 

1. Ko ngā tōpū o ngā tāngata e rongonui ana, o ngā manga, o ngā rākau anō hoki e mātauria ana. Terā ngā 
tōpū o ngā ira particles, pēnei i electron and positron, o anode and cathode, o te magnetic - north me te 
magneticsouth, ā, e nui haere ana ngā tauira, me e whakaatu ana i te pono o te kōrero o te Kurānu Tapu

kaiwhakatūpato mārama ahau ki a koutou 
hei Tāna Karere.

53. Tūturu, ia taenga o tētahi Karere 
a Allah i mua atu i a rātou, ka mea atu 
rātou, ‘He kaimahi mākutu ia, he tangata 
pōrangi rānei.’

54. Kua meinga rānei tēnei whanonga 
hei tā rātou taonga tuku ki a rātou anō? 
Tūturu, he hunga whakatuturi rātou katoa.

55. Heoi anō, kia tahuri atu i a rātou, e 
kore ai koe e whakapaetia.

56. Ā, kia whakahauhau noa atu tonu; he 
pono, he whai painga nui te whakahauhau 
mō te hunga whakapono.

57. Ā, kua hangā e Mātou ngā Hini 
(Jinn) me ngā tāngata, kia koropiko rātou 
ki Ahau.

58. Kāore ahau i te inoi atu i tētahi kai 
ki a rātou, kāore ahau e hiahia ana rānei 
kia whāngaia ahau e rātou.

59. Tūturu, ko Allah ake anō te 
Kaiwhāngai pai rawa atu, te Atua Kaha 
Rawa, Whai Mana tino nui.

60. He pono, ko te whakamutunga o 
te hunga mahi hē ka riro kia rite ki tō te 
hunga rite tonu ki a rātou. Heoi anō kia 
kaua rātou e tono ki Ahau, kia teretia to 
rātou whiunga.

61. Auē! te mate mō rātou e whakahori 
ana, mō te rā pākaha kua whakaaria ki a 
rātou.



818

UPOKO 52 Wāhanga  27 

(I whakakitea tēnei Upoko i mua o te Hijrā)

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. E oati ana ā Allah i runga i te 
Maunga ā Sīnai,

3. I runga hoki i te Pukapuka he mea 
tuhituhi

4. Ki runga i ngā kiri kararehe (leather) 
e puare ana,

5. E oati ana Ia mā te Whare Tapu, he 
auau ōna toronga, 

6. Mā te Tuanei (Sky) tiketike, 

7. Mā te Moana e āmai (swollen) ana,

8. Ka puta mai rā hoki te whiunga a 
tōu Ariki,

9. Kāore e taea e tētahi kia kauparetia 
atu.

10. Ā te Rā e ngāueue ai (shaken) te 
rangi,

11. Ā, ka nui te korikoringa o ngā 
maunga, 

12. Auē! te mate ā taua rā, mō te hunga 
whakahori, 

Ngā Whiti 50

13. E ngahau ana, e tākaro ana, i tā 
rātou kōrero parau noa. 

14. Ka riro tēna te rā e tino kuhua ai 
rātou ki rō Ahi-ā-Kehena,

15. ‘Ko tēnei hoki te Ahi i whakahorihori 
ai koutou.

16. ‘Koinei rānei te mākutu noa iho? 
Kāore rānei e kitea tinanatia ana e koutou?

17. ‘Ngingiha koutou i roto. Ka rite 
tōnu, ahakoa manawanui koutou, e kore 
rānei e manawanui. Ka utua koutou kia 
rite anake mō ngā mahi i mahi tonu 
koutou.’

18. Tūturu, e noho ana te hunga 
whakapono i ngā Kāri, me te āhuatanga 
hāneanea, 

19. E hākinakina ana ki ngā mea kua 
whakawhiwhia ki a rātou e tō rātou Ariki; 
ā, kua whakaoranga i te mama- ā-Kehena 
e tō rātou Ariki,

20. ‘E kai, e inu mai, e manahau ana, 
mō ngā mahi i mahi tonu koutou,’

21. ‘E tīpapa ana ki runga i ngā 
nohoanga roa (couches), kua whaka-
rārangitia. Ā, ka meinga e Mātou kia noho 
tahi rātou ki ngā kōhine whai karu nunui, 
pango te tae (with big black eyes); 

22. Ko rātou e whakapono ana, ā, e aru 
atu ana ā rātou uri ki ō rātou Whakapono, 
mā Mātou rātou e hono ki ō rātou uri ki 
reira. E kore tētahi mea e whakaititia mai 
i ō rātou utu a mahi. He kī taurangi ki ngā 
tangata katoa, mō ā rātou mahi.

23. Ā, mā Mātou e whakawhiwhi i te 
huhua o ngā hua o rererkē ngā momo me 
ngā miti ka hiatia e rātou.

24. Ki reira ka tukua he kapu mai i 
tētahi o rātou ki tētahi atu, kī tonu i te 
inu e kore e parau noa, e kore e whai hara 
rānei. 

25. Ā, ka tatari ki a rātou ā rātou 
ake taitama, ko peara (pearl) tō rātou 
āhuatanga, he mea tino tiakina.

26. Ā, ka anga ētahi o rātou ki ētahi atu, 
e taupātai ana i ngā kupu pātai.

27. Mā rātou e kī, ‘I noho tonu mātou 
i mua atu i tēnei wā i waenganui i ā 
mātou whānau, e wehi ana ki te whaiere 
(displeasure) o te Atua;

28. ‘Engari i manako mai a Allah i a 
mātou, ā, Nāna i whakaora mātou i te 
uruhanga e kā ana (scorching).

29. ‘He pono, i te inoi atu mātou ki a Ia i 
mua atu. Ko Ia hoki te Atua tino Atawhai, 
he auau hoki Tōna tohu tangata. 

R. 2.

30. Heoi anō e te Poropiti, kia tohutohu 
ki a rātou. Hei manakohanga o tōu Ariki, 
ehara koe i te tangata matakite noa 
(soothsayer), i te tangata kua pōrangitia 
rānei.

31. Kei te mea atu rānei rātou, ‘Ko ia te 
kaitito whiti (poet) noa iho? E tatari atu 
nei mātou ki tētahi aituā ka puta mai te 
tāima ki runga i a ia.’

32. Me kī, ‘Me tatari atu koutou; ko 
ahau anō hoki e tatari ana me koutou.’

33. Kei te whakahau rānei ō rātou 
hinengaro i tēnei; wāhi kē, ko rātou rānei 
te hunga whakakeke?

34. Kei te mea atu rānei rātou, ‘Kua 
titoa e ia ēnei kupu parau?’ Ehara! E kore 
rātou e whakapono mai.

35. Tena, kia whakaputaina e rātou he 
kupu kia rite ki te kupu o tēnei Kurānu, 
mehemea e pono ana rātou.

36. Kua hangā rānei rātou, i te kore 
kau? Ko rātou rānei ngā Kaihanga?

37. I hangā rānei e rātou ngā rangi 
me te whenua? Tūturu, kāore rātou i te 
whakapono mai.

38. Nā rātou rānei ngā taonga o tōu 
Ariki? Ko rātou rānei ngā kaitiaki o aua 
taonga? 

39. He arawhata (ladder) rānei tā rātou 
ki te piki ake ki te rangi, ki te rongo mai 
i ngā kupu o te Atua? Pēnā nā, kia mauria 
mai e ā rātou kaiwhaka-rongo tētahi 
tohenga mārama?

40. He tamāhine rānei Āna, he tama 
rānei ā rātou?

41. Kei te inoi utu atu rānei koe ki a 
rātou, i pēhia ai rātou ki te kawenga nui 
o te nama?

42. He mātauranga rānei ō rātou o ngā 
mea kāore anō kia kitea, kia tuhia e rātou?

43. Kei te tango mahara rānei rātou 
puta mai ai i tētahi kaupapa kino? Engari 
ka mau te hunga whakahori ake anō i tā 
rātou kaupapa.

44. He atua rānei ō rātou i tua atu i a 
Allah? He Runga noa ake a Allah i tā 
rātou e hono ana ki a Ia.

45. Mena ka kitea e rātou he tongi o te 
kapua e heke ana, ka meatia atu e rātou, 
‘Kua putu ngā whakapaparanga o ngā 
kapua. 

46. Nō reira, kia whakarerea rātou e 
koe, ā tae noa ka kitea e rātou tō rātou rā 
i whakaaria mai, te rā e mau ai rātou i te 
epa (thunderbolt),

47. Te rā e kore ō rātou kaupapa e whai 
hua mō rātou, ā, e kore rātou e āwhinatia.

48. Tūturu, tērā tētahi atu whiu mō te 
hunga mahi hē. Engari kāore te nuinga o 
rātou i te mōhio.

49. Heoi anō, kia titikaha koe mō te 
whakawā o tōu Ariki. He pono, e takoto 
ana koe i te aroaro o ō Mātou karu. Ā, 
kia whakakorōria i tōu Ariki me te 
whakamoemiti ki a Ia ā tāu maranga ake 
i te moe.

50. Whakakorōria hoki Ia ā te pō, ā te 
rumakanga hoki o ngā whetu.

(I  whakakitea tēnei Upoko i mua o te Hijrā)

1. I runga i te ingoa o Allah, te Atua 
tino Atawhai, te Atua Tohu, mō ake tonu 
atu.

2. Mā te whetū e taka iho ana,

3. Kīhai tō koutou takahoa (Poropiti 
Mōhāmeta) i taka ki te hē, i kotiti kē rānei,’

4. Ā, kāore i te whakapuaki kupu i 
runga i tōna hiahia.

5. Ko  t ē n e i  Ku rā n u  h o k i  t e 
Whakakitenga horomata o Allah , he mea 
tuku iho e Ia,

6. Ā, kua whakaakona ki a ia e te 
Ariki Kaha Rawa,

7. Whai Mana nui, ā, Nāna ake Ia i 
whakanoho ki runga i te Torona,

8. Ā, Nāna i whakakite Tāna Kupu, 
i a Ia i takoto ai i te tiketike rawa o te 
taharangi (horizon). 

9. Kātahi Tāna Poropiti ka whakatata 
ki te Atua ā, ka heke a Allah ki ngā uri 
tangata

10. Heoi anō, i huri ia ānō nei (as if ) he 
rārangi pito rua (a chord) nō ngā kōpere e 
rua (of two bows) , tata atu rānei (closer 
still).

Ngā Whiti 63

11. Kātahi Ia ka whakaputa he 
Whakakitenga (Revelation) ki Tāna 
Pononga, arā, ki te Poropiti, i Tāna i 
Whakakite ai.

12. Kīhai te ngākau o te Poropiti i 
rūpahu ki tāna i kite mai ai. 

13. Ka totohe rānei koutou ki tāna i kite 
mai ai?

14. He pono, kua tuarua (twice) tōna 
kitenga i tāna i kite mai ai,

15. Tata ki te rohe mamao rawa atu o te 
tūmatakuru (the thorny shrub).

16. Tata ki taua rohe e takoto ana te 
Kāri mutungakore.

17. I tūpono rā nō te wā i uhia ai te 
tūmatakuru e te kaiuhi. 

18. Kīhai te titiro i peka atu, kīhai i 
kotiti kē rānei.

19. Tūturu, i kitea e ia te mea nui rawa 
atu o ngā Tohu (Sign) a Tōna Ariki.

20. Tena, kia mea atu ki ahau mō Lāt, 
mō Uzzā, 

21. Mō Manāt, te tuatorute atua wahine. 

22. He aha!i, Mō koutou ngā tama, ā, 
mō te Atua ngā tamāhine anake?

23. Ko tēnei hoki te wehenga tikakore.

24. ‘Ko ēnei ngā ingoa anake kua 
tapaina e koutou, e ō koutou tīpuna hoki, 

ā, kāore kia tukua iho mō ēnei he mana 
e Allah.’ E aru atu ana rātou i te tapae 
whakaaro, me ngā mea ō rātou ngākau 
e hiahia ana, ahakoa te putanga mai o te 
ārahitanga a tō rātou Ariki.

25. Ka taea e te tangata rānei katoa o 
tāna e wawata ana?

26. Nā Allah te whakamutunga o ngā 
mea katoa, me ngā mea o mua atu

R. 2.

27. Anō te maha o ngā anahera i ngā 
rangi! Engari e kore ā rātou inoi wawao 
e whai mana, hāunga ia nā te tukunga o 
Allah, ā, mō te tangata e paingia ana, e 
āhuarekatia ana e Ia ai.

28. Ko rātou kāore i te whakapono ki te 
Ao o muri ake nei, e tapa ana i ngā ingoa 
o ngā wāhine mō ngā anahera;

29. Engari kāore ō rātou mātauranga ki 
tēnei. E whai atu ana rātou i ngā whakaaro 
noa anake; kāore te whakaaro noa e 
whakaputa ana tētahi hua.

30. Heoi anō, kia peaupeau i te tangata 
e tahuri atu ana i te whakamaharatanga o 
Allah, e rapu mai ana i te painga o te ao 
nei anake.

31. Ko tērā te tepe mutunga rawa o 
tō rātou mātauranga. Tūturu, kei te tino 
mōhio tōu Ariki ki a ia e kotiti kē ana i 
Tāna ara, kei te tino mōhio anō hoki ki a 
ia e aru atu ana ki te ārahitanga.

32. Nā Allah ngā mea o ngā rangi, ki 
ngā mea hoki i te whenua; kia utua tikatia 
e Ia ērā tangata e mahi kino ana; ā, kia 
utua e Ia kia pai rawa atu ki a rātou e 
mahi pai ana.

33. Ko rātou e papare ana i ngā hara 
nui, i ngā mahi karihika, i tua atu i ngā 
hē iiti, he atawhai tōu Ariki ki Tāna 
murunga. Kei te tino mōhio Ia ki a koutou, 
mai i Tana hanganga i a koutou i te pūehu, 
ki te wā i kukune ai koutou ki rō ngā 
puku o ō koutou whaea. Nō reira kaua 
e whakahoromata i a koutou. Kei te tino 
mōhio Ia ki te tangata tika.

R. 3.

34. I kite mai rānei koe ki te tangata e 
tahuri atu ana i te pono,

35. He iti hoki i tāna e hoatu ai, e 
manawa pā ana?

36. He mātauranga rānei āna kia kitea e 
ia ngā mea ngaro,?

37. Kāore rānei ia i whakamōhiotia ki 
ngā mea o ngā Karaipiture o Mohi,

38. O Aperahama hoki, nāna i whakarite 
ngā whakahau i roto? –

39. Arā: e kore te kaikawe o te kawenga 
e kawe mai i te kawenga o tētahi atu;

40. Ā, kāore mō te tangata tētahi mea 
hāunga ia ngā hua o tāna i takakawea ai;

41. Ā, ka wawe whakamihia āna 
takakawenga;

42. Ā, ka utua ki a ia āna utu kia kī 
(fully);

43. Ā, ki tou e hokia ana ngā mea katoa.

44. Ā, ko Ia tēnei e whakakata ana i ngā 
tāngata, ā, e mea ana kia tangi rātou;

45. Ā, ko Ia tēnei e whakamate ana, ā, 
e whakaputa ana i te koiora hou;

46. Ā, e hanga ana – hei tāne, hei 
wahine,

47. I roto i tētahi kōpata-ā-tātea ina 
peia;

48. Ā, ko Tāna he puta mai i te hanganga 
tuarua;

49. Ā, ko Tāna he whakamōmona, te 
whakawhiwhi i te taonga ā, tae noa ki te 
mānawa o te tangata;

50. Ā, ko Ia te Ariki o te Rehua (Sirius);

51. Ā, Nāna nei whakangaro i te iwi 
tuatahi a Āte,

52. Me te iwi a Tamutu, ā, kīhai i 
tohungia e Ia tētahi o rātou,

53. Ā, Nāna i whakangaro te iwi a Noa i 
mua atu i a rātou – tūturu i waiho rātou hei 
hunga tikakore rawa, whakakeke rawa – 

54. Ā, Nāna i whakataupoki ngā tāone 
mahi kino o ngā Rota,

55. Heoi anō i ūwhia rātou e te mea i 
ūwhi i a rātou.

56. Ki tēhea ot i  (then?)  o ngā 
ohaohatanga o tāu Ariki e totohe kouto?

57. K o  t ē n e i  Po r o p i t i  t ē t a h i 
Kaiwhakatūpato o ngā Kaiwhakatūpato 
o mua.

58. Ko te Haora i whakaaria mai kua e 
tata mai ana,

59. Kāore e taea e tētahi i tua atu i a 
Allah te kaupare atu.

60. Kei te mīharo rānei koutou ki tēnei 
pānuitanga?

61. Ā, kāore rānei koutou e kata ana, e 
tangi ana?

62. Ka takoto pōrahu tonu koutou e 
whakakake ana?

63. Tena, kia tukupapa koutou ki a 
Allah, me te koropiko ki a Ia.

(He mea whakakite i mua atu i te Hijrā)

1. I runga i te ingoa o Allah, te Atua 
tino Atawhai, te Atua Tohu, mō ake tonu 
atu.

2. Kua tata mai te Haora; ā, kua 
hātepea te marama.

3. Engari, kia kitea e rātou he Tohu, 
e tahuri atu ana rātou, ka mea, ‘He mahi 
mākutu noa iho tēna, kua hipa kau atu.

4. E whakahori ana rātou ki te Pono, 
me te whai atu i ō rātou hiahia noa. Engari 
me tino rite ngā tikanga ū o te Atua.

5. Kua puta noa he rongo nui kei roto 
te kupu tūpato mō rātou,

6. Me ngā kupu whai whakaaronui, 
engari kāore ngā kupu tūpato e whai hua 
ana mō rātou.

7. Heoi anō,kia tahuri atu i a rātou. 
Ka puta mai te rā, e karanga atu ai te 
Kaikaranga ki a rātou ki tētahi mea 
weriweri;

8. Ka whakararo ā rātou titiro i te 
whakamā, ā, ka puta mai rātou i ngā rua, 
metemea nei ko rātou ngā kapakapa he 
mea hautea puta noa,

9. E rere ana ki te Kaikaranga. Kātahi 
ka mea atu te hunga whakahori, ‘He ra 
tino uaua hoki tēnei.

10. Ka whakakāhore te iwi a Noa 
ki te Pono i mua atu i a rātou; ā, ka 
whakahorihori ki tā Mātou Pononga 
(Poropiti), ka mea, ‘He tangata ia kua 
pōrangitia, kua tīkapea.’

11. Nō reira ka inoi atu a Noa ki tōna 
Ariki, ka mea, ‘Kua taea ahau, kia puta 
mai ki te āwhina mai i ahau.’

12. Heoi anō, nā Mātou i huaki ngā 
kūwaha o te rangi ki te wai e riringi ana;

13. Ā, nā Mātou i whakamahi kia pupū 
mai ngā puna wai i te whenua. Kātahi ka 
tūtaki te wai e rua me te whakarite i te 
tikanga kua whakatakotoria.

14. Ā, nā Mātou i whakanoho a Noa ki 
runga i te Āka, he mea hanga nā ngā papa 
me ngā nēra,

15. Ka kautere te Āka i Tōku aroaro, hei 
utu pai mō te whaiaro (Noa) kua whaka-
hoea.

16. Ā, nā Mātou i tuku taua mea hei 
Tōhu mō ngā whakatupuranga o muri 
mai. Tērā rānei tētahi, ka mau ki te kupu 
tohutohu?

17. Ānō te pākaha o Tāku whakawhiunga, 
me Tāku whakatūpatoranga!

18. He pono, kua whakangāwaritia e 
Mātou tēnei Kurānu kia mātauria mai, kia 
maumaharatia. Tērā rānei tētahi, ka mau 
ki te kupu tohutohu?

19. I whakakāhore anō hoki ngā 
Āte ki te Pono. Anō te pākaka o 
Tā k u  wha k awh iu nga ,  me  Tā k u 
whakatūpatoranga!

20. Nā Mātou i whakapupuhi he 
huripari ki runga i a rātou i te rā kāore i 
mutu te aituā, 

21. I turaki taua huripari i ngā tāngata, 
pērā i te kātua o te pāma nīkau kua rangā 
mai i te whenua.

22. Ānō te pākaha o Tāku whakawhiunga, 
me Tāku whakatūpatoranga!

23. He pono, kua whakangāwaritia e 
Mātou tēnei Kurānu kia mātauria mai, kia 
maumaharatia. Tērā rānei tētahi, ka mau 
ki te kupu tohutohu?

R. 2.

24. Ka whakahoe te iwi a Tamūtu anō 
hoki ki ngā Kaiwhakatūpato.

25. Ka mea atu rātou, ‘Hā! Me aru 
atu rānei mātou ki tētahi o tā mātou ake 
tangata, he kiri kotahi anake mātou? Me 
aru atu mātou ki a ia? Pēnei, ka mārama tā 
mātou kotiti kētanga, ā, ka huri hei hunga 
pōrangi.

26. ‘Kua Whakakitea rānei ki a ia anake 
te Whakamaharatanga i roto i te katoa o 
mātou? Ianei, ko ia te tangata rūpahu e 
whakakake ana.’

27. Āpōpō ka mōhiotia e rātou: ko wai 
te tangata rūpahu e whakakake ana. 

28. Ka tonoa e Mātou he kamera-uwha 
(she-camel) hei whakamātautauranga mō 
rātou. Heoi anō, Hārehu! kia matakana, 
kia manawanui mai,

29. Ā, kia mea atu ki a rātou, ‘Kua 
wehea te inuinga o te wai ki wainganui i 
a rātou anake. Engari, katoa o te wā-inu 
ka haere mō te kamera-uwha. 

30. Engari, ka karanga rātou ki ō rātou 
takahoa, ā, Nāna i mau ki tētahi hoari 
(sword), ā, ka whakangonge i taua camera 
uwha.

31. Ānō te pākaha o Tāku whakawhiunga, 
me Tāku whakatūpatoranga!

32. Ā, nā Mātou i tono kotahi anake 
uruhanga tino nui ki a rātou, ā, i huri rātou 
ānō he mauwha kua kotia, ā, kua takahia i 
raro i ngā waewae. 

33. He pono, kua whakangāwaritia e 
Mātou tēnei Kurānu kia mātauria mai, kia 
maumaharatia. Tērā rānei tētahi, ka mau 
ki te kupu tohutohu?

34. I whakahorihori te iwi a Rota anō 
hoki ki ngā Kaiwhakatūpato.

35. Ā, iuaina e Mātou ngā kohatu 
i runga i a rātou, i tua atu i runga i te 
whānau a Rota. I tohungia rātou e Mātou 
i te wā o te ata hāpara,

36. Hei tā Mātou manakohanga. 
Pēnei hoki tā Mātou utu mō te tangata e 
whakawhetai ana.

37. He pono, kua whakatūpato a Rota 
ki te iwi mō tā Mātou whiu. Ahakoa rā, 
i rangirua rātou ki te kupu whakatūpato.

38. Ā, i whakatau rātou ki te tāhuri atu i 
a Rota i āna manuhiri. Nō reira nā Mātou 
i whakakāpo ō rātou kanohi, ka mea, 
‘Pākia koutou āianei nā Tāku whiu, me 
te tukunga iho o Tāku whakatūpatoranga.

39. Ā, i tau he whiu mau tonu ki runga 
i a rātou i te ata hāpara. 

40. Tena, pākia koutou nā Tāku 
whakawhiunga, me te tukunga iho o te 
whakatūpatoranga.

41. He pono, kua whakangāwaritia e 
Mātou tēnei Kurānu kia mātauria mai, kia 
maumaharatia. Tērā rānei tētahi, ka mau 
ki te kupu tohutohu?

R. 3.

42. Tūturu, i tae ngā Kaiwhakatūpato 
ki te iwi a Parau.

43. Engari ka whakakāhore rātou ki ā 
Mātou Tohu katoa. Nō reira, nā Mātou 
rātou i mau, pērā i te maunga a te Atua 
Kaha Rawa, Whai Mana nui.

44. He pai kē rānei te hunga whakahori 
o ō koutou wā, i a rātou o mua atu? 
Mō koutou rānei he whakawāteatanga 
(exemption) mō koutou i ngā Karaipiture?

45. Kei te mea atu rānei rātou, ‘He 
mano nui mātou, ā, ka toa mai mātou’?

46. Ka wawe hinga aua mano nui, ā, ka 
huri kōtua.

47. Āe, ko te Haora tā rātou wā kua 
whakatakotoria. Ka whai aituā rawa atu 
taua Haora, ā, ka kino rawa hoki.

48. He pono e takoto ana te hunga hara 
ki rō aituā mārama, ā, kua pōrangitia,

49. Ā te rā ka kumea rātou ki roto ki 
te Ahi i runga i ō rātou mata, ka meatia 
atu ki a rātou, ‘Pāngia koutou ki te whiu 
ā Kehena.’

50. Tūturu, kua hangā e Mātou ngā mea 
katoa e ai ki te mēhua ū.

51. Ā, e puta mai ana Tāku whakahau 
hei kupu kotahi, tere tonu ki tō te kemonga 
o te whatu.

52. Tūturu, kua whakangaromia e 
Mātou ngā tupuranga kia rite ki tā koutou. 
Tērā rānei tētahi tangata, ka mau ki te 
kupu tohutohu?

53. Ā, kei roto i ngā pukapuka ngā mea 
katoa kua mahia e te tangata.

54. Ā, kua tuhia ngā mea katoa, ahakoa 
mea iti, mea nui rānei,

55. Ka noho ngā tāngata tika ki roto ki 
Pararaiha, me ngā pūkaki,

56. Ki runga i i ngā nohoanga pono, 
tahi i te Kingi Kaha Rawa.

Al-RAHMāN
(I Whakakitea tēnei Upoko i mua o te Hijrā)

1. I runga i te Ingoa o Allah, te Atua 
Tino Atawhai, te Atua Tohu mō ake tonu 
atu.

2. Ko te Atua tino Atawhai te Atua

3. Nāna nei i whakaako te Kurānu.

4. Nāna nei i hanga te tangata,

5. Ā, Nāna nei i whakaako te reo ari 
ki a ia.

6. E hurihuri haere ana te marama me 
te rā e ai ki te tatauranga ū.

7. Ā, e ngohe ana ngā whetū me ngā 
rākau ki Tāna hiahia.

8. Kua whakateitia e Ia te rangi, ā, kua 
whakaritea he mēhua.

9. Kia kaua koutou e hipa ake i te 
mēhua,

10. Nō reira, kia whakataimahatia ngā 
mea i runga i te tika, ā, kauaka te mēhua 
e whakapotoa.

11. Kua whakaritea e Ia te whenua mō 
Āna kaiora.

12. Kei roto ngā hua rākau o ngā momo 
katoa, me ngā māra nīkau whai pūkoro;

13. Me ngā pata whai pakawhā, me ngā 
tarutaru whai kakara pai.

14. Kātahi ki ēhea o ngā manako o tō 
kōrua Ariki ka whakakāhoretia e kōrua?

15. Nāna i hanga te tangata i te uku 
maroke e tangi ana, pērā i te tangi o te 
tārai uku kua tunua ina patua.

16. Ā, Nāna i hanga ngā Hini i te mura 
ahi.

17. Kātahi ki ēhea o ngā manako o tō 
kōrua Ariki ka whakakāhoretia e kōrua?

18. Ko Ia te Ariki o ngā Rāwhiti e rua, 
me te Ariki o ngā Hauāuru e rua.

19. Kātahi ki ēhea o ngā manako o tō 
kōrua Ariki ka whakakāhoretia e kōrua? 

20. Tūturu, mā Allah e whakahanumi 
(merge) ngā moana e rua, me te hono i 
āua mea e rua ā tētahi rā.

21. Ākuanei, tērā tētahi tauārai ki 
waenganui i aua moana e rua, kāore ai 
e taea ana kia aurara (encroach) tētahi ki 
runga i tētahi atu.

22. Kātahi ki ēhea o ngā manako o tō 
kōrua Ariki ka whaka-kāhoretia e kōrua? 

23. E puta mai ana i roto i rūrua te 
peara me te korale.

24. Kātahi ki ēhea o ngā manako o tō 
kōrua Ariki ka whakakāhoretia e kōrua? 

25. Ā, Nāna ngā kaipuke teitei i te 
moana he mea hanga pērā i ngā maunga.

26. Kātahi ki ēhea o ngā manako o tō 
kōrua Ariki ka whakakāhoretia e kōrua?

R. 2.

27. Ka hemo ngā mea katoa ki runga i 
te whenua,

28. Ā, ka pūmau te Whaiaro anake o 
tōu Ariki Whai Ahurei, Whai Honōre tino 
nui.

29. Kātahi ki ēhea o ngā manako o tō 
kōrua Ariki ka whakakāhoretia e kōrua? 

30. E inoi atu ana ngā mea o ngā rāngi 
me te whenua ki a Ia. E tuwhiri ana Ia i a 
Ia ake, ia rā, ia rā i te Ahurei rerekē.

31. Kātahi ki ēhea o ngā manako o tō 
kōrua Ariki ka whakakāhoretia e kōrua? 

32. Kōrua ngā iwi kaha! Ka wawe anga 
mai Mātou ki a kōrua. 

33. Kātahi ki ēhea o ngā manako o tō 
kōrua Ariki ka whakakāhoretia e kōrua? 

34. Koutou te apārangi o ngā Hini me 
ngā tāngata! kitemea e mana ana koutou ki 
te haere ki kō atu o ngā rohe o ngā rangi 
me te whenua, me haere atu. Engari e kore 
e taea e koutou, hāunga ia ina tukua he 
mana.

35. Kātahi ki ēhea o ngā manako o tō 
kōrua Ariki ka whakakāhoretia e kōrua? 

36. Ka tonoa ki a kōrua rōpū he mura ā 
ahi, engari, kāore o taua ahi tētahi paowa, 
a, ka tonoa he pou o te paowa, ā, kāore o 
taua paowa he ahi. E kore ai e taea e tētahi 
te āwhina i tētahi atu.

37. Kātahi ki ēhea o ngā manako o tō 
kōrua Ariki ka whakakāhoretia e kōrua? 

38. Ka puta mai te rā e pahū ai te rangi, 
ā, ka whero te tae, pērā me te hiako kua 
peitatia ki te peita whero. 

39. Kātahi ki ēhea o ngā manako o tō 
kōrua Ariki ka whakakāhoretia e kōrua? 

40. Ā taua rā e kore tētahi o ngā Hini, o 
tētahi tangata e uiuia mō tāna hē.

41. Ki ēhea o ngā manako o tō kōrua 
Ariki ka whakakāhoretia e kōrua? 

42. Ka whakamōhiotia te hunga hara 
mā ō rātou tohu, ā, ka mau rātou mā ngā 
puahau, me ngā waewae.

43. Kātahi ki ēhea o ngā manako o tō 
kōrua Ariki ka whakakāhoretia e kōrua? 

44. Koira a Kehena, e whakakāoretia 
ana e te hunga hara.

45. Ka tāwhe rātou i waenganui i a 
Kehena me te ngāwhāriki.

46. Kātahi ki ēhea o ngā manako o tō 
kōrua Ariki ka whakakāhoretia e kōrua? 

R. 3.

47. Engari ko te tangata e wewehi ana 
e te tūranga o tōna Ariki mōna e rua ngā 
Kāri -

48. Ki ēhea o ngā manako o tō kōrua 
Ariki ka whakakāhoretia e kōrua? -

49. Tērā maha ngā manga o aua Kāri 
e rua.

50. Kātahi ki ēhea o ngā manako o tō 
kōrua Ariki ka whakakāhoretia e kōrua? 

51. Kei roto i aua Kāra e rua ngā puna 
wai, e rere ana.

52. Kātahi ki ēhea o ngā manako o tō 
kōrua Ariki ka whakakāhoretia e kōrua? 

53. Ā, kei roto i aua Kāri ka taurua 
(pairs) o ngā hua o ngā momo katoa.

54. Kātahi ki ēhea o ngā manako o tō 
kōrua Ariki ka whakakāhoretia e kōrua? 

55. Ka kitea rātou e tīpapa ana ki runga 
i ngā hōpa (couches), he mea whakanoho 
ki runga i te kāpeti, whai whakapaparanga 
o te porokete (brocade) tino matatengi. Ā, 
ka heke ngā tautau o te hua o aua Kāri i te 
taimaha nui o te hua, ā, ka tino ngāwari 
ngā hua maoa o aua Kāri kia taea e te 
ringa.

56. Kātahi ki ēhea o ngā manako o tō 
kōrua Ariki ka whakakāhoretia e kōrua? 

57. Hei reira ngā wāhina horomata anō 
hoki, e titiro whakamā ana, whai karu 

whānui, pango te kara; ā, kāore he tangata, 
kāore he Hini kia pā ki a rātou i mua atu.

58. Kātahi ki ēhea o ngā manako o tō 
kōrua Ariki ka whakakāhoretia e kōrua? 

59. Ā, ka pūmau aua wāhina ānō ko 
ngā rūpi (ruby) me ngā peara (pearls) iiti.

60. Ki ēhea manako o tō kōrua Ariki ka 
whakakāhoretia e kōrua? 

61. Ko te utu o ngā mahi pai te painga 
anake.

62. Ki ēhea manako o tō kōrua Ariki ka 
whakakāhoretia e kōrua? 

63. Tērā āno e rua Kāri i tua atu i aua 
Kāri e rua - 

64. Ki ēhea manako o tō kōrua Ariki ka 
whakakāhoretia e kōrua? -

65. Ka kākāriki te kara, nō te raurau . 

66. Ki ēhea manako o tō kōrua Ariki ka 
whakakāhoretia e kōrua? 

67. Hei roto i aua Kāri e rua ngā puna 
wai e hīrere ana.

68. Ki ēhea manako o tō kōrua Ariki ka 
whakakāhoretia e kōrua? 

69. Hei roto i aua Kāri e rua, ngā hua 
o ngā momo katoa, me te teiti, me te 
pomekaranata.

70. Ki ēhea manako o tō kōrua Ariki ka 
whakakāhoretia e kōrua? 



Wāhanga  27 UPOKO 55

841

Al-RAhmān

71. Hei reira ngā wāhina pai, ātaahua 
te āhua. 

72. Ki ēhea manako o tō kōrua Ariki ka 
whakakāhoretia e kōrua? - 

73. Ko rātou ngā wāhina kiritea, ātaaahu 
pango te karu, ka noho ki rō mahau tino 
tiakina -

74. Ki ēhea manako o tō kōrua Ariki ka 
whakakāhoretia e kōrua? 

75. Ā, kāore he Hini, kāore he tāne kia 
pā ki a rātou i mua atu.

76. Ki ēhea manako o tō kōrua Ariki ka 
whakakāhoretia e kōrua? 

77. Ka kitea rātou e tīpapa ana ki runga 
i ngā kāpeti kākāriki, me ngā whāriki 
whaka-hirhira.

78. Ki ēhea manako o tō kōrua Ariki ka 
whakakāhoretia e kōrua? 

79. E whakapainga ana tōu Ariki, Whai 
Ahurei, Whai Honōre tino nui.

Al-WāQi‘AH
(I whakakitea tēnei Upoko i mua o te Hijrā)

1. I runga i te Ingoa o Allah, te Atua 
Tino Atawhai, te Atua Tohu mō ake tonu 
atu.

2. Nō te putanga mai o tētahi mea mō 
te putanga mai,

3. Kāore he whakakāhore o te putanga 
mai -

4. E wh a k a i t i t i a  a i  ē t a h i ,  e 
whakatairangatia ai ētahi atu.

5. Ā te rūnga o te whenua, mā te 
rūanga whakamataku,

6. Ā, e pākarukaru ai ngā maunga kia 
katoa,

7. Ka riro te katoa ānō he puehu he 
mea tītaritari,

8. Ā, ka riro koutou hei rōpū toru;

9. Te tuatahi, o te taha matau – anō te 
waimarie o te rōpū o te taha matau!

10. Te tuarua, o te taha mauī – anō te 
aituā o te rōpū o te taha mauī !

11. Te tuatoru, ko rātou ngā takamua 
rawa atu;

12. Ko rātou te hunga ka pātata ki te 
Atua,

13. Ka noho rātou i ngā Kāri whai 
haringa -

14. He rōpū nui nō te hunga o mua atu.

15. He rōpū tokoiti nō te hunga o muri 
mai,

16. E noho ana ki runga i ngā hōpa 
(sofa), he mea rākai ki te koura, me ngā 
rei,1

17. Me te tīpapa ki runga i ngā hōpa, e 
tauaro ana.

18. Ā, ka tatari mō rātou ngā taitama ē 
kore e koroheke,

19. E kawe ana i ngā ipu, me ngā ewere, 
me ngā kapu he mea whakakī ki te wai o 
te puna wai -

20. E kore ai rātou e mau i te ānini, i te 
haurangi rānei – 

21. E hari ana i ngā hua ka kōwhiria e 
rātou,

22. Me te miti o ngā manu ka hiatia e 
rātou.

23. Ā, ka noho ki reira ngā wāhina 
kiritea, whai karu whānui, 

24. Anō ko ngā peara, he mea tino 
huna, he mea tino tiaki,

25. Hei utu mō ā rātou mahi pai.

1. Note: He kupu whakarite ēnei, mai i te whiti (verse) 16, tae noa ki te whiti 39

26. E kore e rongona e rātou he kupu 
parau noa ki reira, he kupu hara rānei,

27. Hāunga ia te mihi, ‘Rangimārie! 
Rangimārie!’

28. Ā, ko te rōpū o te taha matau; anō 
te waimarie o te rōpū o te ringa matau!

29. Ka noho rātou i waenganui i ngā 
Kāri-ā-tūmatakuru, kāore he tara;

30. Me ngā panana e tautau iho ana,

31. Whai ātārangi roroa,

32. Whai wai e rere ana,

33. Whai hua rākau e rānea ana,

34. E kore ngā hua e mutu, e kore e 
whakakāhoretia.

35. Ā, hei a rātou ngā makau rangatira -

36. He mea hanga e Mātou hei whaiaro 
tino pai,

37. Ā, he mea hanga i ngā puhi,

38. E aroha mai ana, ōrite ō rātou rā

39. Ki tō te rōpū o te taha matau.

R. 2.

40. Ko rātou ngā rōpū nui o ngā Muslims 
o tōmua.

41. He rōpū nui hoki o ō rātou tōmuri. 

42. Engari ko te rōpū o te taha mauī; 
anō te aituā o te rōpū o te taha mauī !

43. Ka noho rātou i waenganui i te hau 
tino wera, me te wai korohuhū, 

44. I raro hoki i te taumarumaru o te 
kapua pango,

45. E kore e kitea he mātaotao, he 
painga rānei.

46. I mua atu i tēnei i te aru atu rātou i 
te ara ngāwari noa, whai ranea,

47. Ā, i hohota ki te hara kino rawa 
atu;

48. Ā, ko tā rātou, ‘Ha! Kia mate atu 
mātou, kia huri hei puehu, hei wheua kau, 
ka whakaarahia ake rānei mātou?

49. ‘Ka pērātia anō hoki mō ō mātou 
tīpuna onamata?’

50. Me kī, ‘Āe rā, ka pērā rā mō te 
hunga o mua atu, me te hunga o muri mai,

51. Ka huia ngātahitia katoa ā te wā ū, 
me te rā kua whakatakotoria.

52. ‘Ā, ko koutou kua kotiti kē, ā, kua 
whakakāhore ki te Pono,

53. ‘Ka kainga rā hoki e koutou te hua 
kawa o te rākau ā Zaqqūm;

54. ‘Ā, e whakakī ai koutou i ō koutou 
puku,

55. ‘Ā, ka inumia e koutou he wai 
korohuhū,

56. ‘Ā, ka inu mai kia rite ki ngā Kāmera 
(camels) e matewai tonu ana.’

57. Ka pēnā tō rātou whakamanuhiri ā 
te Rā Whakawā.

58. I hangā koutou e Mātou. He aha oti 
kāore koutou i te whakaae ki tēnei pono?

59. He aha tō koutou whakaaro mō te 
tātea e panaina ana e koutou ki rō kōpū?

60. Ko koutou rānei ngā kaihanga o te 
koiora, ko Mātou rānei te Kaihanga?

61. Kua whakaritea e Mātou, me tino 
mate atu koutou katoa; ā, e kore e taea kia 
āraia atu Mātou,

62. I te whakaputa mai i tētahi 
atu hanganga pērā i a koutou, hei ō 
koutou whaka-kapinga; me tā Mātou 
whakatipunga i a koutou i te āhua kāore 
anō e mātauria ana e koutou.

63. Kua mōhiotia rā hoki e koutou te 
orokohanganga. He aha oti kāore koutou i 
te whakaaroaro mai.?

64. Kei te kite mai rānei koutou i tā 
koutou e rui ana?

65. Ko koutou rānei ngā kaiwhakatupu, 
ko Mātou rānei te Kaiwhakatupu?

66. Mehemea i hiatia e Mātou, kua 
pākarutia iho taua tupuranga e Mātou, ā, 
kua tangi noa atu tonu koutou, 

67. Ka mea, ‘Kua mōtītī mātou.’

68. ‘Āe rā, kua ngaro mātou kia katoa.’

69. I whakaaro rānei koutou ki te wai e 
inumia mai ana e koutou?

70. Ko koutou rānei te kaiwhakaheke 
wai i ngā kapua, ko Mātou rānei te 
Kaiwhakaheke?

71. Mehemea i hiatia e Mātou, kua 
meinga rā i te mea kawa. He aha oti (then?) 
kāore koutou i te whakawhetai?

72. I whakaaro rānei koutou ki te ahi, e 
tahuna e koutou?

73. Ko koutou rānei te kaihanga o te 
rākau mō te wahie, ko Mātou rānei te 
Kaihanga o te wahie?

74. Kua meinga aua mea e Mātou hei 
whakamaharatanga, hei painga mō ngā 
tāngata haere.

75. Heoi anō, kia whakakorōriatia e koe 
te ingoa o tōu Ariki Whakahirahira.

R. 3.

76. E oati nei Ahau i runga i ngā 
tauranga o ngā whetū;

77. Tūturu, ko tēnei hoki te oati 
whakahirahira, me i mōhiotia e koutou –

78. Ko  t ē ne i  hok i  t e  Ku r ā nu 
Whakahirahira,

79. Kei roto i te Pukapuka kua tino 
tiakina.

80. E kore tēnei e whawharia1 e tētahi, 
hāunga ia e te hunga kua meinga mā.

81. Ko tēnei hoki te Kupu kua 
Whakakitea e te Ariki o ngā ao katoa.

82. Ko tēnei tonu te kōrero hira e 
whakakāhoretia ana e koutou? 

83. Kei te whakakāhore rānei koutou ki 
te pū o tā koutou oranga?

84. He aha ai, ā te wā e mate rawa nei te 
tangata, e tae ai te wairua ki te korokoro,

85. Ā, e tirohia rā e koutou -

86. E pātata atu ana Mātou ki a ia i a 
koutou, engari, kāore e kitea nā e koutou –

87. He aha ai, ā te wā e kore koutou e 
uiuia mō ā koutou mahi,

88. Kāore rānei e taea e koutou kia hoki 
koutou ki te ao nei, mehemea e pono ana 
koutou?

89. Mehemea ko ia tētahi o rātou kua 
pātata ki te Atua,

90. Mōna te oranga ngākau, me te 
kakara o te koa, me te Kāri whai Haringa 
nui.

91. Ā, mehemea ko ia tētahi o te hunga 
o te taha matau,

1. E kore e whawharia ngā tikanga hohonu o te Kurānu e tētahi tangata kino.

92. ‘Kia tau te rangimārie ki a koe, e te 
hunga o te taha matau.’

93. Ā, mehemea ko ia o te hunga e 
whakakāhore ana ki te Pono, ā, e kotiti 
kē ana,

94. K o  t e  w a i  ko r o h u h ū  h e i 
whakamanuhiri mōna,

95. Me tōna tahunga ki rō Kehena.

96. Tūturu, ko tēnei te kupu Pono.

97. Heoi anō, kia whakakorōriatia te 
ingoa o tōu Ariki Whakahirahira.

(I whakakitea tēnei Upoko i muri o te Hijrā)

1. I runga i te ingoa o Allah, te Atua 
tino Atawhai, te Atua Tohu mō ake tonu 
atu.

2. E whakakorōria ana i a Allah ngā 
mea katoa o ngā rangi me te whenua. He 
Kaha Rawa Ia, he Whai Whakaaronui 
hoki.

3. Nāna te rangatiratanga o ngā rangi, 
me te whenua. Ko Tāna he hanga i te 
koiora, ko Tāna he whakamate hoki. Ā, 
e taea ana e Ia ngā mea katoa e paingia 
ana e Ia

4. He Mātāmua Ia, he Mātāmuri hoki;, 
e Puare ana Ia, e Huna ana hoki, he Whai 
Mātau anō hoki Ia ki ngā mea katoa.

5. Nāna nei i hanga ngā rangi me te 
whenua i ngā rā e ono. Kātahi Nāna ake 
Ia i whakanoho ki runga i te Torōna. Kei 
te tino mōhio Ia ki ngā mea e uru atu ana 
ki roto ki te whenua, ki ngā mea hoki e 
puta mai ana i te whenua, ki ngā mea hoki 
e heke ana i te rangi, ki ngā mea anō hoki 
e piki ake ana ki te rangi. Kei a koutou Ia 
ahakoa kei hea koutou e noho ana. Tūturu, 
e kite ana a Allah i ā koutou mahi. 

6. Nōna te rangatiratanga o ngā rangi 
me te whenua; e tukua (referred) ana ngā 
take katoa ki a Allah.

7. Ko Tāna he whakauru i te pō ki roto 
ki te ao, me te whakauru i te ao ki roto 

Ngā Whiti 30

ki te pō, ā, kei te tino mōhio Ia ki ngā 
whakaaro o ngā ngākau.

8. Kia whakapono koutou ki a Allah 
me Tāna Karere; ā, kia whakapau koutou 
i runga i te huarahi a Allāh - ngā mea kua 
hoatu e Ia ki a koutou hei kaitango tuku 
iho (heir). Ko ērā o koutou e whakapono 
ana, e whakapau ana hoki tā Allah i hōmai 
ai, he utu nui mō rātou.

9. He aha koutou e kore nei e 
whakapono ki a Allah, ahakoa te karanga 
atu a Tāna Karere ki a koutou kia 
whakapono koutou ki tō koutou Ariki, 
ahakoa kua oti kē i a Ia te whakapūmau he 
kawenata ki a koutou, mehemea he hunga 
whakapono koutou?

10. E tukua iho ana e Ia ngā Tohu 
mārama ki Tāna Pononga, kia whakaputa 
Ia i a koutou i ngā pōuri ki te mārama. 
Tūturu, he tino ngāwari a Allah ki a 
koutou, he auau hoki Tōna tohu tangata.

11. Ā, he aha tā koutou? Kāore koutou 
i te whakamahi taonga i runga i te ara o 
Allah i te wā nā Allah ngā mea tuku iho 
(heritages) o ngā rangi me te whenua? 
Ko ēra o koutou i whawhai, i whakamahi 
taonga i mua i te Wikitōria kāore e ōrite 
ana ki ngā tāngata i pērā i muri mai. E hira 
ake ana rātou i te hunga i pērā i muri nei. 
Ā, he kupu whakaari a Allah o te painga 
ki ngā tāngata katoa. He Matatau (fully 
Aware) a Allah ki ā koutou mahi.

R. 2.

12. Mā wai e hoatu te pūtea tārewa 
(give loan) ki a Allah hei pūtea tino pai, 

kia whakarautia (multiplied) ai mōna? 
Mōna anō hoki te utu kahurangi.

13. Ā, kia whakaaro ki te rā e kitea ai e 
koe ngā tāne whakapono, me ngā wāhine 
whakapono me tō rātou mārama e tere ana 
kei mua i a rātou , kei tō rātou taha matau 
hoki, me ngā anahera e mea atu ana ki 
a rātou, ‘Anei te rongo pai o te Kāri mō 
koutou, kei raro ngā pūkaki e rere ana.’ 
Ka noho rātou ki reira mō ake tonu atu. 
Ko tēnei hoki te angitu tino nui.

14. Ā taua rā e mea atu ai ngā tāne 
arero rua, me ngā wāhine arero rua ki 
te hunga whakapono, ‘Kia tatari atu ki 
a mātou mō te wā poto, kia whiwhi ai 
mātou i tētahi wāhi o tō koutou mārama.’ 
Engari ka whakautua ki a rātou, ‘Me huri 
whakamuri, ā, haere atu; rapua te mārama 
e koutou ake. Kātahi ka whakatūria he 
pakitara me te kūwaha ki waenganui i te 
hunga arero rua me te hunga whakapono. 
Ko roto ka kī tonu i te tohu tangata o te 
Atua, ā, ko waho, kei mua, te aittuā.

15. Ā, tērā ngā tangata arero rua ka 
karanga atu ki te hunga whakapono, ‘Kīhai 
rānei tātou i noho tahi?’ Ka whakautua 
e te hunga whakapono, ‘Āe rā. Engari 
koutou ake i takaki te whakawainga, i 
tawhitawhi (hesi- tated), i rangirua anō, 
ā, i māmingatia koutou e ō koutou hiahia 
parau noa, ā tae noa ki te whakawā a Allah. 
He pono, nā Hātana koutou i māminga mō 
Allah te take.

16. ‘Heoi anō, ā tēnei rā e kore e 
manakohia ā koutou utu, ā te hunga 
whakahori rānei. Ko te Ahi tō koutou 
whakatauanga. Koira tō koutou hoa. Koia 
hoki he wāhi hokinga kino rawa atu.

17. Ehara rānei kua tae mai te haora 
mō te hunga whakapono kia whakaiti ō 
rātou ngākau i te whakamaharatanga ki 
a Allah, i te Pono hoki kua tukua iho e 
Ia mo rātou, ā, kia kaua rātou e pērā ki 
te hunga i hoatu te Pukapuka ki a rātou i 
mua, ā, kua whakaroatia te wā mō rātou? 
Engari, kua pakeke o rātou ngākau, 
ā, ko te nuinga o rātou te hunga kino. 

18. Kia mōhiotia e koutou, e whakahoua 
nei e Allah te whenua kua mate kē (arā, kua 
maroke katoa). Kua tino whakamāramatia 
e Mātou ngā Tohu ki a koutou, kia whai 
whakaaro ai koutou.

19. Tūturu, ko ngā tāne me ngā wāhine 
e hoatu ana i te atawhainga rawakore, , me 
rātou e hoatu ana i te pūtea tārewa tino 
pai nei ki a Allah, Māna e whakarau taua 
mea mō rātou. He utu kahurangi anō hoki 
mō rātou. 

20. Ā, ko ngā tāngata e whakapono 
ana ki a Allah me Āna Karere, ko 
rātou te Hunga Pono rawa atu, me ngā 
Kaiwhakaatu Tūturu i te aroaro o tō rātou 
Ariki. Mō rātou ō rātou utu, me ō rātou 
mārama. Engari ko rātou e whakahori ana, 
ā, e whakakāhore ana i ā Mātou Tohu, ko 
rātou te hunga ō Kehena. 

21. Kia t ino mōhio koutou:  he 
hākinakina, he runaruna, he rākaitanga 
noa iho o te oranga o tēnei ao, he pū o te 
una pākiwaha i waenganui i a koutou, he 
tauwhainga anō hoki kia hira ake (excell) 
rātou i ngā taonga me ngā tamariki. E rite 
ana tēnei āhuatanga ki te ua e whakaputa 
ana i te otaota hei whakahari mō te hunga 

whakahori, he tere te tupuranga. Engari 
ā muri tata ake nā e kōwhai ana, ā, e 
huri ana hei otaota kāore he wāriu. Mō te 
hunga kino te whiu pākaha i te Ao o muri 
ake nei, ā, mō te hunga tika te murunga 
hara a Allah, me Tōna whakaahuareka. He 
rangitahi noa iho te oranga i te ao nei, he 
pōhēhētanga noa iho.

22. Kia tauwhainga koutou ki te rapu 
mai i te murunga hara a tō koutou Ariki, 
me te Pararaiha ko tewhānui e pērā 
ana ki te whānuitanga o te rangi me te 
whenua. Kua whakaritea rā mō te hunga 
e whakapono ana ki a Allah me Tāna 
Karere. Ko tēnei te manaaki a Allah ki 
Tāna e pai ai. He tino nui hoki te manaaki 
a Allah.

23. Kāore tētahi aituā e taka ana ki 
runga i te whenua, ki runga i a koutou 
rānei, engari kua tuhia noa mai i te 
Pukapuka i mua atu i te putanga mai o 
taua mea. Tūturu, e ngāwari ana tēnā ki 
a Allah -

24. Kia kaua koutou e pōuri mō ngā 
mea i hihipa i a koutou, ā, kia kaua koutou 
e tino whakamanamana (exult) i Tāna 
i whakawhiwhi ai ki a koutou. Tūturu, 
kāore a Allah i te aroha mai ki tētahi 
tangata whakahīhī,e pākiwaha ana,

25. Ko rātou e matapiko ana, ā, e 
whakahau ana kia matapiko i ngā tangata. 
Tūturu, he Tū Motuhake a Allah, Whai 
Whakamoemiti hoki.

26. He pono, nā Mātou i tono ā Mātou 
Karere me ngā Tohu mārama, ā, nā Mātou 
i tuku iho mō rātou te Pukapuka, me te 

taura ine kia whakarite ai te te tangata 
tōkeketanga. Ā, nā Mātou i tuku ihu te 
rino e hangā ai e koutou ngā rākau-ā-
riri tino taikaha, me te maha o ngā mea 
whai painga mō te tangata. Ko tēnei, kia 
whakanuia ai e Ia ngā mea e āwhina ana 
i a Ia me Āna Karere, ahakoa kāore anō 
rātou kia kite mai i a Ia. He pono, he Kaha 
Rawa a Allah, Whai Mana tino nui. 

27. He pono, nā Mātou i tono a Noa rāua 
ko Aperahama, ā, nā Mātou i whakatū ngā 
Poropiti ki waenganui i ō rāua uri, ā, nā 
Mātou i hoatu te Pukapuka. I waenganui i 
a rātou tērā ētahi i ārahina tikatia. Engari 
ko te nuinga o rātou i waiho hei hunga 
whakakeke.

28. I muri mai, nā Mātou i mea kia aru 
atu ngā Karere i runga i ō rātou tapuwae. 
Waihoki nā Mātou i whakarite kia aru atu 
a Ihu te tama a Meri i a rātou; ā, nā Mātou 
i hoatu ki a Ihu te Injīl (Te Rongo Pai). 
Ā, nā Mātou i whakanoho ki roto ki ngā 
ngākau o ngā tāngata i aru atu i a Ihu te 
arohanui me te tohu tangata. I muri mai, i 
titoa e rātou te moketanga (monasticism) 
mō rātou anō. Kāore i whakaritea rā e 
Mātou. I titoa rā e rātou ki te rapu mai 
i te āhuareka o Allah. Engari kīhai rātou 
i aru atu i taua ritenga i runga i te tika. 
Nā Mātou i hoatu te utu pai ki ērā o rātou 
i whakapono mai. Engari ko te nuinga o 
rātou i waiho hei hunga whakakeke.

29. E koutou e whakapono ana, kia 
wehi ki a Allah, kia whakapono hoki ki 
Tāna Karere. Mā Allah e huarua (double) 
Tōna tohu tangata ki runga i a koutou. Ā, 
Māna e whakawhiwhi he rāiti ki a koutou, 
e hāereere ai koutou. Māna hoki e muru ō 

koutou hara. He Kaimuru hara Ia, he auau 
hoki Tōna tohu tangata.

30. Ko tēnei, kia kaua te Iwi o te 
Pukapuka e pōhēhē mai, kāore ō rātou (arā, 
o ngā Muslims) mana kia tau te manaaki 
a Allah ki a rātou. Engari kei ngā ringa o 
Allah anake e takoto ana te manaaki; ā, e 
whakawhiwhia ana e Ia Tāna Manaaki ki 
Tāna e pai ai. He tino nui hoki te Manaaki 
a Allah.

1. I runga i te Ingoa o Allah, te Atua 
Tino Atawhai, te Atua Tohu mō ake tonu 
atu. 

WAHANGA 28

2. He pono, kua rongona e Allah te 
kupu o te wahine e tohe ana ki a koe mō 
tāna tāne, me te amuamu (complain) ki 
a Allah; ā, kua rongona e Allah tō kōrua 
kōrerorero. He Atua Rongo-i-te-katoa a 
Allah, he koi hoki Tāna Kitenga. 

3. Ko ērā o koutou e whakataha ana i ā 
rātou wāhine, e tapa ana, ko rātou ake anō 
ō rātou whaea. Engari, kāore aua wāhine 
e huri ana hei ō rātou whaea. Ko rātou 
anake ō rātou whaea i whakawhānau i a 
rātou. Pēnā, e whakapuakina e rātou ngā 
kupu kino pū, tino rūpahu. Ko Allah te 
Kaiūkui o te hē, nui hoki Tāna murunga 
hara.

4. Ko rātou e whakatakoto ana i ā rātou 
wāhine, me te whakapuaki: ‘he whaea 
rātou mō mātou ināianei’, ā, i muri mai e 
whakahoki ana i ā rātou kupu, ko te utu 
mō rātou te wetekanga (freeing) o tētahi 
pononga i mua mai i tā rātou moe tāhi i 
a rātou. Ko tēnei te tohutoho mō koutou. 
He Matatau (well aware) hoki a Allah ki 
ā koutou mahi. 

5. Ā, ko te tangata kāore āna pononga, 
mē nohopuku mutukore ia mō te rua 
marama, i mua mai i tāna moe ki aua 

Ngā Whiti 23

wahine. Ā, ki te kāore e taea e ia, mōna te 
whānga-inga o ngā rawakore ono tekau. 
Pēnā hoki te whakahau, kia whakapono 
tonu koutou ki a Allah me Tāna Karere. 
Koinei ngā whāititanga (limitations) he 
mea whakatakoto e Allah. Tērā tētahi whiu 
whakamamae mō te hunga whakahori.

6. Tūturu, ko rātou e ātete ana i a Allah 
me Tāna Karere – ahakoa te putanga mai 
o ngā Tohu mārama - ka whakahaurarotia 
rātou pērā anō i ngā tāngata i whaka-
haurarotia i mua atu. He whiu whakamā 
rāpea mō te hunga whakahori,

7. Ā te rā, e whakaarahia ngātahi ake 
ai rātou e Allah, ka whakamōhio Ia ki a 
rātou mō ā rātou mahi. Kua kautetia nga 
mahi e Allah, engari kua wareware i a 
rātou. He Kaiwhakaatu (Witness) a Allah 
ki ngā mea katoa. 

R. 2.

8. Kāore rānei e kitea mai ana e koe, e 
mōhio ana a Allah ki ngā mea katoa o ngā 
rangi me te whenua? Kāore he rūnanga 
ngaro o ngā tāngata tokotoru, engari 
ko Allah te tuawha o rātou, ā, kāore he 
rūnanga ngaro o ngā tāngata tokorima, 
engari ko Ia te tuaono o rātou, ahakoa 
tā te tokoiti i tērā, tā te tokomaha i tērā. 
Ahakoa noho koutou ki hea, ko Ia kei a 
koutou. Ā, ā te Rā Whakawā, Māna e 
whaka-mōhio ki a rātou ki ā rātou mahi. 
Tūturu, he Whai Mātau a Allah ki ngā 
mea katoa.

9. Kāore rānei koe e kite mai nei ki 
a rātou i whakakāhoretia (forbidden) te 
karanga i te rūnanga ngaro? Engari e huri 

ana rātou ki te tino mahi i whakakāhoretia 
ki a rātou, ā, e karanga ana rātou i te 
rūnanga ngaro i runga i te hara, i te mahi 
tutū, e whakatuturi (disobedience) ana 
ki te Karere a Allah. Ia tā rātou taenga 
ki a koe, e mihi ana rātou mā te mihi 
(greeting) kīhai a Allah i mihi i a koe. 
Ā, i waenganui i a rātou anō, e mea atu 
ana rātou, ‘He aha e kore nei a Allah e 
whakawhiu i a mātou mō tā mātou e mea 
atu ana?’ Ka nui a Kehena mō rātou; ā, 
ka tahuna rātou i roto. Koia hoki he wāhi 
hokinga kino rawa atu. 

10. Koutou e whakapono ana, ina 
rūnanga koutou, kaua e rūnanga mō te 
hara, me te mahi tutū, me te whakatuturi 
ki te Karere a Allah. Engari kia rūnanga 
mō te tokonga o te painga, me te mahi 
tika, ā, kia wehi ki a Allah, inā hoki, ka 
huia rawatia koutou katoa ki a Ia. 

11. He pono, ko te rūnanga ngaro 
mō ngā take kino te tikanga o Hātana, 
ki te whakaoho pōuri ki rō ngākau o 
te hunga whakapono. Engari e kore 
tā rātou tūkinotanga e whakamamae i 
te hunga whakapono i te aha, hāunga 
ia nā te tukunga a Allah. Nō reira kia 
whakawhirinaki te hunga wkakapono ki 
a Allah.

12. Koutou e whakapono ana, ina 
kōrerotia ki a koutou, ‘Kia whakawātea 
he wāhi mō ētahi atu ki roto i ō koutou 
runanga, kia whakawāteatia he wāhi e 
koutou. Mā Allah e whakaputa he wāhi 
nui mō koutou. Ā, ina meatia atu, ‘Kia 
ara ake koutou,’ me ara ake. Mā Allah e 
whakaara ake te tūranga o ērā o koutou e 
whakapono ana, ā, kua whakawhiwhia he 

mātauranga nui. He Matatau hoki a Allah 
ki ā koutou mahi.

13. Koutou e whakapono ana, ina rapua 
e koutou he tohutohu a te Karere a Allah 
mō tā koutou take, kia tuku (offer) i tētahi 
mea atawhai ki a ia, i mua mai i tā koutou 
rapunga i te tohutohu. Ka pai kē tēnā mō 
koutou, ka horomata atu (purer) hoki. Ā, 
mehemea kāore e kitea e koutou tētahi 
mea, e kore e hira; he nui te murunga hara 
a Allah, he auau hoki Tōna tohu tangata.

14. E matawaenga ana rānei koutou ki 
te tukunga (offering) o tētahi mea atawhai 
i mua mai i tā koutou rapunga i te tohutohu 
o te Poropiti mō koutou? Ki te kore e 
tukua (offered) e koutou, kua tohungia 
koutou ahakoa rā e Allah. Kia whakaritea 
e koutou te Salāt, kia utua te Zakāt, ā, kia 
whakarongo koutou ki a Allah me Tāna 
Karere. He Matatau (well Aware) hoki a 
Allah ki ā koutou mahi.

R. 3.

15. Kāore rānei koe e kite mai nei ki 
a rātou e tauhoa ana (befriend) ki te iwi 
kua riria e Allah? Ehara rātou nō koutou, 
nō te hunga rānei kua riria e Allah. E 
oati ana rātou i runga i te pārau me te 
mōhio anō. 

16. Kua whakaritea e Allah he whiu 
tino pākaha mō rātou. He kino hoki i tā 
rātou e mahi tonu ana.

17. Kua meinga e rātou ā rātou oati he 
ārai mō ā rātou mahi kino. E aukati ana 
rātou i ngā tāngata i te ara o Allah. Nō 
reira, mō rātou te whiu whakahauraro. 

18. E kore rawa ā rātou taonga me ā 
rātou tamariki e whai hua mā rātou ki 
(against) a Allah. Ko rātou te hunga mō te 
Ahi, ā, ka roa tō rātou noho ki reira.

19. Ā te Rā e whakaarahia ngātahitia 
ai rātou e Allah, ka oati rātou ki a Allah, 
pērā i tā rātou oati ki a koutou, e pōhēhē 
ana, e tū ana rātou i runga i te tūranga 
tūturu. Kia tūpato! Ko rātou hoki te hunga 
rūpaho.

20. E toa mai ana a Hātana ki runga 
i a rātou, ā, kua whakamahia e ia kia 
wareware rātou ki te whakamaharatanga 
o Allah. Ko rātou hoki te rōpū a Hātana. 
Kia tūpato! Ko te rōpū a Hātana te hunga 
hinga noa.

21. Tūturu, ko rātou e ātete ana i a 
Allah me Tāna Karere, ka waiho rātou hei 
hunga tūtūā rawa (lowest).

22. E pūmau ana te tikanga o Allah, 
arā, ‘Ka toa mai Māua ko Āku Karere. 
He pono, he Whai Mana nui rawa a Allah, 
he Kaha Rāwa hoki.

23. E kore e kitea e koe tētahi hunga 
e whakapono ana ki a Allah me te Rā 
Whaka-mutunga, e aroha ana ki ngā 
tāngata e ātete ana i a Allah me Tāna 
Karere - ahakoa ko rātou e ātete ana 
ngā mātua tāne ki a rātou, ngā tama ki 
a rātou rānei, ngā tuākana, tēina, ngā 
whanaunga tata rānei. Ko rātou te hunga 
kua whakatōkia e Allah he whakapono 
tūturu ki roto ki ō rātou ngākau, ā, Nāna 
i whakakaha rātou nā Āna Kupu. Māna 
rātou e whakauru ki roto ki ngā Kāri, kei 
raro ngā awa e rere ana. Ka noho rātou ki 

reira mō ake tonu atu. E āhuareka ana a 
Allah ki a rātou, ā, e āhuareka ana rātou 
ki a Allah. Ko rātou te rōpū a Allah; ā, 
kia mōhiotia! Ko te rōpū a Allah me tino 
toa mai.

1. I runga i te Ingoa o Allah, te Atua 
Tino Atawhai, te Atua Tohu mō ake tonu 
atu. 

2. E whakakorōria ana ngā mea o ngā 
rangi me te whenua i a Allah. He Kaha 
Rawa Ia, he Whai Whakaaronui hoki.

3. Nāna nei i pana te hunga whakahori 
o te Iwi o te Pukapuka i ō rātou whare 
i te wā o te pananga tuatahitanga. Kāore 
koutou i whakaaro, ka puta atu rātou; ā, 
i pōhēhē rātou, ko ō rātou pā tūwatawata 
ka ārai atu i a Allah. Engari nā Allah 
i whakaeke ki runga i a rātou, mai i te 
taha kāore i whakaarohia e rātou, ā, Nāna 
i whakaoho he wewehi nui ki roto ki ō 
rātou ngākau. Hei tukunga iho, ka tīmata 
rātou te whakahoro i ō rātou whare ki ō 
rātou ake ringa, me ngā ringa o te hunga 
whakapono. Heoi anō, koutou e kite mai 
ana, kia mau ki te tauira whakatūpato. 

4. Me i kore e whakatakotoria te noho 
manene mō rātou e Allah, kua whiua rāpea 
rātou i te ao nei. He whiu-ā-Ahi anō hoki 
mō rātou i te Ao o muri ake nei.

5. E pēnā ana, mō rātou i ātete i a 
Allah me Tāna Kārere; ā, ko te tangata e 
ātete ana i a Allah, he Pākaha a Allah ki 
te whakawhiu i a ia. 

6. Ko ngā rākau pāma nīkau i tuaina e 
koutou, i tukua rānei kia tū tonu i runga 
i ngā pakiaka, i tūpono nā te tukunga 

Ngā Whiti 25

o Allah, kia whakaititia ai te hunga 
whakakeke.

7. Ā, ko te mea i hoatu e Allah ki Tāna 
Karere hei parakete i roto i ā rātou mea, i 
waiho hei manako o Allah. Kīhai koutou 
i akiaki i ngā hōiho, me ngā kāmera, kia 
whakawhiwhia aua mea. Engari e whaka-
mana ana a Allah i Āna Karere, ki runga i 
Tāna e pai ai. E taea ana e Allah ngā mea 
katoa e paingia ana e Ia 

8. Ko ngā mea i hoatu e Allah ki Tāna 
Karere hei parakete, he mea tango mai 
i ngā tāngata o ngā taone, mā Allah aua 
mea, mā Tāna Karere, mā ngā whanaunga, 
mā ngā pani, mā ngā tāngata e pōhara 
ana, mā rātou hoki e taka haere ana. Pēnā 
te whakaratonga, kia kore ai aua mea e 
hurihuri haere i waenganui i te hunga 
whai rawa anake. Ahakoa he aha te mea 
ka hoatu e te Karere ki a koutou, tangohia; 
ā, ko ngā mea e whakakāhoretia ana e Ia, 
parea atu aua mea. Me wehi ki a Allah; 
he Pākaha hoki a Allah ki te whakawhiu.

9. Ko aua parakete mā ngā manene 
rawakore hoki, i panaia i ō rātou whare, i ō 
rātou taonga hoki, i a rātou e rapu mai ana 
i te manaaki a Allah, me Tāna āhuareka, 
ā, e āwhina ana rātou i a Allah me Tāna 
Karere. Ko rātou rā te hunga tino tūturu 
ki te Whakapono.

10. Ko aua mea mā rātou hoki i whakatū 
i ō rātou whare i Metīna, ā, i whakapono 
mai i mua atu i te taenga o ngā manene. I 
arohanui rātou ki te hunga i tae ki a rātou 
hei manene, ā, kīhai ō rātou ngākau i 
hiahia ki ngā mea kua hoatu e rātou ki aua 
manene. Ā, i nui kē ake tō rātou whakaaro 

ki te oranga o aua manene i te whakaaro 
ki tō rātou ake oranga, ahakoa tō rātou 
ake pōharatanga. Āe rā, ko te tangata e 
whakarere ana i te apo o tōna whaiaro, ko 
rātou rā te hunga ka whiwhi i te angitu.

11. Ā, ko ngā tāngata i tae atu i muri 
mai i a rātou, e mea atu ana, ‘E tō mātou 
Ariki, murua ō mātou hara, me ngā hara 
o ō mātou tuākana, tēina i whakapono mai 
i mua atu i tō mātou whakapono; ā, kia 
kaua tētahi ahikauri e takoto ki roto ki ō 
mātou ngākau ki te hunga e whakapono 
ana. E tō mātou Ariki, tūturu, ko Koe te 
Atua Tino Aroha, te Atua Tohu mō ake 
tonu atu.’

12. Kīhai rānei koe i kite mai ki te 
hunga arero rua? E mea atu nei rātou ki 
ō rātou whanaunga whakahori o te Iwi o 
te Pukapuka, ‘Mena ka panaia koutou i 
Metīna, ka puta tahi mai tātou; ā, e kore 
rawa mātou e whakarongo ki tētahi, kia 
whawhai ki a koutou. Ā, mena ka uruhia 
koutou ki te whawhai, kāore e kore, 
ka āwhina mātou i a koutou. Engari he 
Kaiwhakaatu a Allah, ko rātou te hunga 
rūpahu.

13. Mena ka panaia rātou i Metīna, e 
kore rawa te hunga arero rua e puta mai 
i tō rātou taha; ā, ki te whawhaia, e kore 
rawa e āwhina i a rātou. Ā, mena ka puta 
mai ki te āwhina i a rātou, ka hurikōtua 
rātou; ā e kore aua hunga arero rua e 
āwhinitia.

14. He pono, he nui atu tō rātou wehi ki 
a koutou, i tō rātou wehi ki a Allah. E pēnā 
ana, nōtemea he hunga mōhiokore rātou.

15. E kore rātou e whawhai ngātahi ki 
a koutou, hāunga ia i ngā pā tino kaha, 
ā, mai i tua atu o ngā pātū. He pākaha 
tā rātou whawhainga i waenganui i a 
rātou anō. E pōhēhē ana koe, he kotahi tō 
rātou āhua. Ehara! E weherua ana ō rātou 
ngākau. E pēnā ana, nōtemea he hunga 
mātaukore rātou.

16. E rite ana rātou ki te hunga i hemo 
i mua tata atu i a rātou, mō tā rātou 
whanonga kino te take. He whakamamae 
hoki te whiu mō rātou.

17. E rite ana tānā ki a Hātana. Ā tāna 
meatanga atu ki te tangata, ‘Tēnā, kia 
whakahori!’ Engari ā te whakahori o te 
tangata, ko tāna, ‘E wātea ana ahau i a 
koe. E wehi nei ahau ki a Allah, te Ariki 
o ngā ao katoa.’

18. Hei tukunga iho o rāua tokorua 
ka taka rāua ki rō Ahi, ā, ka tino roa tā 
rāua noho i roto. Pēnā hoki te utu o ngā 
kaimahi hē.

R. 3.

19. Koutou e whakapono ana, kia wehi 
ki a Allah; ā, kia tūpato tēnā whaiaro, tēnā 
whaiaro ki tāna e tono atu nei mō āpōpō. 
Kia wehi ki a Allah; he pono, kei te tino 
mōhio a Allah ki ā koutou mahi.

20. Ā, kaua e pērā i ngā tāngata i 
wareware ki a Allah. Heoi anō, i wareware 
a Allah ki a rātou. Ko rātou rā te hunga 
whakakeke.

21. Kāore ngā tāngata o Kehena e rite 
ana ki ngā tāngata o Pararaiha. Ko ngā 

tāngata o Pararaiha anake ka whiwhi 
angitu.

22. Mehemea i tukua iho e Mātou 
tēnei Kurānu ki runga i tētahi maunga, 
kua kitea rāpea e koe te maunga kua 
māhaki, ā, kua pākarukaru i te wewehi ki 
a Allah. Ko ēnei ngā kupu whakarite, kua 
kōrerotia e Mātou mō te uri tangata, kia 
whakaaroaro ai rātou.

23. Ko Allah Ia, kāore tētahi atu e tika 
ana kia koropikoa. He Whai Mātau nui 
rawa Ia ki ngā mea e ngaro ana, me ngā 
mea e kitea ana. He Atua tino Atawhai Ia, 
he Atua Tohu hoki mō ake tonu atu.

24. Ko Allah Ia, kāore tētahi atu e 
tika ana kia koropikoa. Ko Ia, te Ariki 
Motuhake, te Mea Tapu, te takenga o te 
Rangimārie, te Kaiwhakaruru, te Kaitiaki, 
te Mārohirohi, te Runga Rawa. He Tapu 
a Allah, Tairanga-ranga ake i tā rātou e 
whakarite ana ki a Ia.

25. Ko Ia te Kaihanga, te Kaitīmata o 
ngā mea i roto i te kore, te Kaiwhakaahua 
o ngā mea. Nōna ngā Ingoa Pai Rawa. E 
whakakorōria ana ngā mea katoa o ngā 
rangi me te whenua i a Ia; ā, ko Ia te Atua 
Kaha Rawa, Whai Whakaaronui.

1. I runga i te Ingoa o Allah, te Atua 
Tino Atawhai, te Atua Tohu mō ake tonu 
atu. 

2. Koutou e whakapono ana, kaua e 
mau ki Tōku hoariri, me tō koutou hoariri 
hei hoa mō koutou. Ka aroha rānei koutou 
ki a rātou, i a rātou e whakahori ana ki 
te Pono kua puta mai ki a koutou, ā, kua 
panā atu rātou i te Karere a Allah, i a 
koutou hoki, i tō koutou kāinga, nōtemea 
e whakapono ana koutou ki a Allah, tō 
koutou Ariki? Kitemea ka puta mai koutou 
ki te takakawe (do jihad) i runga i Tōku 
ara, rapu mai ai i Tōku āhuareka, kaua e 
mau ki a rātou hei hoa, me te tono i ngā 
kupu aroha ki a rātou e pukutia ana Kei te 
tino mōhio Ahau ki tā koutou e huna atu 
ana, me tā koutou e pānui ana. Tūturu, ko 
te tangata o koutou e pēnā ana, kua kotiti 
kē ia i te ara tika.

3. Ā te kēhi anake e toa mai ai rātou 
ki a koutou, ka puta mai rātou hei hoariri 
māhorahora ki a koutou, ā, ka toro ō rātou 
ringa me ō rātou arero ki a koutou i runga 
i te kino. Ā, ka pīrangi rātou: kia huri 
koutou hei hunga whakahori.

4. E kore rawa ā koutou whanaunga, 
me ō koutou uri e whakaputa hua mō 
koutou ā te Rā Aranga. Mā Allah e 
whakarite take ki waenganui i a koutou. 
He koi hoki tā Allah kitenga i te katoa o 
ā koutou mahi.

Ngā Whiti 14

5. Tūturu, he tauira t ino pai a 
Aperahama me āna apataki mō koutou 
i tā rātou meatanga atu ki tā rātou iwi 
whakahori, ‘Kāore tā mātou pānga ki a 
koutou, ā, ki tā koutou e koropiko ana i tua 
atu i a Allah. E whakahori ana mātou ki tā 
koutou e whakapono ana. Kua whakaputa 
he pukuriri me te kaikino ki waenganui i 
a mātou, i a koutou. ā, ka pūmau nā, ā tae 
noa ki te wā ka whakapono koutou ki a 
Allah hei Atua Kotahi - hāunga ia te kupu 
kotahi o Aperahama ki tōna matua tāne, 
‘Māku e rapu mai te murunga hara a Allah 
mōu, ahakoa kāore ōku kaha ki a Allah.’ - 
‘E tō mātou Ariki, e whirinaki ana mātou 
ki a Koe anake, ā, ki a Koe anake e tahuri 
nei mātou me te rīpenatā anō. Tūturu, ki 
a Koe anake tō mātou hokinga.

6. ‘E tō mātou Ariki, kia kaua mātou 
e tūria hei whakamātauranga (a trial) mō 
te hunga whakahori, ā, e tō mātou Ariki, 
murua ō mātou hēnga. Ko Koe hoki te 
Atua Kaha Rawa, Whai Whakaaronui.’

7. He pono, he tauira tino pai ērā o 
rātou mō koutou e tūmanako ana ka tūtaki 
rātou ki a Allah me te Rā Whakamutunga. 
Ā, ko te tangata e tahuri atu ana, e kore e 
hira, he Tū Motuhake (Self Sufficient) a 
Allah, Whai Whakamoemiti katoa.

R. 2.

8. Tērā pea, mā Allah e whakaputa he 
arohanui ki waenganui i a koutou me ērā o 
rātou e hoariri ana āianei. He Whai Mana 
a Allah, he Kaimuru hara hoki, he auau 
anō hoki Tōna tohu tangata.

9. Kāore a Allah e whakakāhore ana 
i a koutou mai i te mahi pai me te mahi 
tōkeke ki te hunga kāore i whawhai ki a 
koutou mō te rerekē o te Whakapono, ā, 
kāore i pana i a koutou i ō koutou kāinga. 
He pono, e aroha ana a Allah ki a rātou e 
tōkeke ana.

10. Engari, e whakakāhore ana a 
Allah i a koutou, i tā koutou tauhoanga 
(befriending) i te hunga i whawhai ki a 
koutou ko te Whakapono te take, i pana atu 
i a koutou i ō koutou kāinga, ā, i āwhina i 
ētahi atu, ki te pana atu i a koutou. Ā, ko 
te tangata e whakahoa ana i a rātou, ko ia 
hoki nō te hunga mahi hē.

11. Koutou e whakapono ana, ina tae 
ngā wāhine whakapono ki a koutou hei 
tāngata whakaruru (as refugees), kia 
whakamātautau (test) i a rātou. Kei te tino 
mōhio a Allah ki tō rātou whakapono. Ā, 
kia kitea e koutou, e whakapono ana rātou, 
kauaka rātou e whakahokia ki ō rātou hapū 
whakahori; ina hoki, kāore ngā wāhine 
whakapono e tika ana i raro i te ture hei 
wāhine mō ngā tāne whakahori. Waihoki, 
kāore ngā tāne whakahori e tika ana i raro 
i te ture hei tāne mō ngā wāhine whaka-
pono. Ahakoa rā, whakahokia e koutou 
ngā moni kua whakapaua e ā rātou tāne 
whakahori. Ā muri ake nā, kāore he hara 
o tā koutou mārena i aua wāhine ina hoatu 
koutou i te moni-mārena ki aua wāhine e 
ai ki te ture. Kaua e mau ki ērā wāhine o 
koutou ka whakarere i a koutou ki te uru 
atu ki te hunga whakahori. Engari tonoa 
(demanded) e koutou kia whakahokia te 
moni kua whakapaua e koutou ki runga 
i aua wāhine. Waihoki, kia tonoa e te 
hunga whakahori te moni kua whakapaua 

e rātou mā ngā wāhine e whakarere ana i 
a koutou. Ko tēnei te whakahau a Allah. 
E whakatau ana Ia ki waenganui i a 
koutou. He Whai Mātau a Allah, he Whai 
Whakaaronui hoki. 

12. Ā, ki te haere atu tētahi o ā koutou 
wāhine ki te hunga whakahori, ā, kua 
tangohia e koutou te utu mai i a rātou, 
kia hoatu ki ērā tāngata whakapono kua 
haere atu ā rātou wāhine ki te hunga 
whakahori, ā, kia rite taua utu ki te moni 
kua whakapaua ki runga i aua wāhine. Kia 
wehi ki a Allah, ki a Ia e whakapono nei 
koutou.

13. E te Poropiti! kia tae ki a koe ngā 
wāhine whakapono, ki te whaka-pūmau 
kawenata kei a koe, ka mea: e kore rātou 
e mau ki tētahi hei hoa atua ki a Allah, e 
kore rātou e tāhae, e kore rātou e pūremu, 
e kore e whakamate i ā rātou tamariki, e 
kore e whakapae tūtara ki tētahi, e mōhio 
ana he parau tērā, ā, e kore e whakatuturi 
(disobey) ki a koe i ngā tikanga tika, kia 
whakaae ki tā rātou kāwenata; ā, kia inoia 
e koe te murunga hara a Allah mō rātou. 
He pono, he Kaimuru hara a Allah, he 
auau hoki Tōna tohu tangata.

14. Koutou e whakapono ana, kaua 
e mau ki tētahi hunga hei hoa, he riri 
kaha a Allah ki a rātou. Kua ngākaukore 
(despaired) rātou ki te Ao o muri ake nei 
pērā i tā te hunga whakahori e ngākaukore 
ana mō rātou kua tanumia ki rō poka. 

Al-SAff
(I whakakitea tēnei Upoko i muri o te Hijrā)

1. I runga i te Ingoa o Allah, te Atua 
Tino Atawhai, te Atua Tohu mō ake tonu 
atu. 

2. E whakakorōria ana ngā mea katoa 
o ngā rangi me te whenua i a Allah; he 
Kaha Rawa Ia. He Whai Whakaaronui 
hoki.

3. Koutou te hunga whakapono, he 
aha koutou e kī atu nei i tā koutou kāore 
e mahi ana?

4. He tino weriweri ki te titiro o Allah, 
tā koutou meatanga atu i ngā mahi kāore 
e mahia nei e koutou.

5. He pono, e aroha mai ana a Allah ki 
te hunga e whawhai ana i runga i te ara o 
Allah he mea whakarite (arranged) i ngā 
rārangi, ānō nei ko rātou he pakitara (wall) 
kua whakakahatia ki te matā ratarata (as if 
they are a wall strengthened with molten 
lead).

6. Ā, kia mahara ki te wā i mea atu 
ai a Mohi ki tōna iwi, ‘He aha koutou e 
tūkino nei i ahau, ahakoa te mōhio, ko 
ahau te Karere a Allah ki a koutou? Heoi 
anō, nō te parori kētanga (crookedness) 
o ā rātou whanonga (conduct) nā Mātou 
i whakaparori kē ō rātou ngākau. Kāore 
hoki e ārahi tika ana a Allah i te hunga 
tutū (rebellious). 

Ngā Whiti 15

7. Ā, kia mahara ki te wā i mea atu 
ai a Ihu tama a Meri, ‘Koutou ngā uri o 
Iharaira, He pono, ko ahau te Karere a 
Allah ki a koutou, e whakatutuki ana i ngā 
mea o te Pukapuka a Mohi kei mua i tōku 
aroaro. E pānui ana anō hoki ahau i te 
rongo pai o te taenga mai o tētahi Karere i 
muri i ahau, ko Ahmad tōna ingoa. Engari 
nō te taenga o taua Karere, me te mau mai 
i ngā Tohu (Signs) mārama, ka kī rātou, ‘E 
mārama ana, he mākutu (sorcery) tēnei.

8. Ko wai hoki e nui atu nei te hē i tō 
te tangata nāna i tito te kupu teka i runga 
i te ingoa o Allah, i a ia e karangatia nei 
ki a Islam. Tūturu, kāore a Allah e ārahi 
tika i te hunga mahi hē.

9. E pīrangi ana rātou ki te tinei 
(extinguish) i te Mārama o Allah ki te 
hā o ō rātou mangai, engari me tino 
whakatutuki (must accomplish) e Allah 
Tāna Mārama (ahakoa te wetiweti o te 
hunga whakahori. 

10. Nāna nei i tono Tāna Karere me 
te ārahitanga me te Whakapono tika, ki 
te whakaatu (show) i te hiranga o Tāna 
Whakapono ki runga i ngā Whakapono 
katoa, ahakoa te wet iwet i o ngā 
kaikoropiko ki ngā whakapakoko (idols) 
hei hoa-atua ki a Allah.

R. 2.

11. Koutou  e  wha k apono  a na , 
kia whakamōhio ki a koutou mō te 
hokohokowhakaritenga e whakaorangia 
ai koutou i te whiu tino mamae?

12. Arā, kia whakapono ana koutou ki 
a Allah me Tāna Karere, ā, kia whakapau 
kaha (do jihad) koutou i runga i te ara o 
Allah me ā koutou taonga me te whaiaro 
He pai kē tēnā mō koutou, me i mōhio 
koutou.

13. Māna e muru ō koutou hara, ā, Māna 
e whakatomo koutou ki roto ki ngā Kāri, 
kei raro nei ngā awa e rere ana. Māna e 
whakatomo anō hoki koutou ki rō kāinga 
tapu i ngā Kāri pūmau tonu (into Garden 
of Eternity). Ko tēnei hoki te angitu tino 
nui.

14. A, Māna e manaaki tētahi atu mea 
e tino pai nei ki a koutou, arā, te āwhina a 
Allah, me te wikitoria e tata mai ana. Heoi 
anō, pānuitia e koe1 tēnei rongo pai ki te 
hunga whakapono.

15. Koutou e whakapono ana, e tū hei 
Kaiāwhina mō Allah, pērā i a Ihu tama a 
Meri i ui atu ki āna Ākonga, ‘Ko wai hei 
kaiāwhina mōku i roto i ngā take a Allah?’ 
Ā, ka mea atu ngā Ākonga, ‘Ko mātou 
ngā Kaiāwhina o Allah.’ I whakapono 
mai tētahi rōpū o ngā uri o Iharaira ki a 
Ihu, engari ka whakahori tētahi atu rōpū. 
Nō reira, nā Mātou i tautoko te hunga 
whakapono ki ( against) ō rātou hoariri; 
ā, ka toa mai rātou.

1. ‘koe’ here refers to Prophet Muhammedsa

Al-juMu’AH
(I whakakitea tēnei Upoko i muri o te Hijrā)

1. I runga i te Ingoa o Allah, te Atua 
Tino Atawhai, te Atua Tohu mō ake tonu 
atu. 

2. E whakakorōria ana ngā mea o ngā 
rangi me te whenua i a Allah te Kīngi 
Motuhake, te Kaha Rawa, te Ariki Tapu 
Whai Whakaaronui.

3. Nā Allah nei i whakaara ake he 
Karere ki waenganui i te hunga i kahakore 
ki te kōrero pukapuka, ki te tuhituhi 
rānei. Nāna i whakaara taua Karere i 
roto i a rātou anō. E takitaki (recites) 
ana ia i ngā Tohu (Signs) a Allah ki a 
rātou, e whakahoromata ana i a rātou, e 
whakaako ana i te Pukapuka a Allah, me 
te whakaaronui ki a rātou. Kua mārama tō 
rātou kotiti kētanga i mua atu. 

4. Waihoki, Māna ia e whakaara ake 
i roto i ētahi atu o rātou, kāore anō kia 
tūtaki ki a rātou. He Kaha Rawa a Allah, 
he Whai Whakaaronui hoki.

5. Hei Manaaki a Allah tēnei, ki runga 
i Tāna e pai ai. He tino nui hoki taua 
Manaaki a Allah.

6. Ko te kēhi o ngā tāngata i kōwhiria 
kia utaina e rātou te ture o te Pukapuka a 
Mōhi, engari kīhai i utaina e rātou, e rite 
ana ki tā te kaihe e kawe ana i te utanga 
o maha ngā pukapuka. He kino hoki te 
tauira o te hunga e whakakāhore ana ki 
ngā Tohu (Signs) a Allah. Kāore a Allah i 
te ārahi tika i te hunga mahi hē. 

Ngā Whiti 12

7. Me kī, ‘Koutou e ngā Hūrai! 
Mehemea e mea atu ana koutou: ko koutou 
Hūrai anake ngā hoa o Allah, ā, kāore 
tētahi atu nō te iwi kē, inoia te mate rāwa 
mō koutou1, mehemea e pono ana koutou.

8. Engari e kore rawa rātou e wawata, 
mō ō rātou mahi kua mahia e rātou. Kei 
te tino mōhio a Allah ki te hunga mahi hē. 

9. Me kī, ‘Ko te mate rawa e oma atu ai 
koutou, ka mau ki a koutou. Kātahi koutou 
ka whakahokia ki te Atua Whai Mātau ki 
ngā mea katoa; ā, Māna e whakamahara i a 
koutou ki ngā mahi kua mahia tonu e koutou.

R. 2.

10. Koutou e whakapono ana, ina 
karangatia koutou ki te Salāt-al-Jumu’a 
(Friday Ritual prayer), kia hohoro ki te 
whakamaharatanga ki a Allah, me te 
whakarere i te hokohoko. He pai kē tēnā 
mō koutou, me i mōhiotia e koutou.

11. Ā, kia mutu te Salāt (Ritual Prayer), 
kia marara koutou i runga i te whenua, 
me te rapu mai i te ohaohatanga a Allah, 
ā, kia maha tā koutou whakamaharatanga 
ki a Allah, kia whiwhi angitu ai koutou.2

12. I te tīmatanga, ina kitea e rātou 
tētahi hokohoko, tētahi runaruna rānei, i 
hohoro rātou ki taua mea, me te whakarere 
i a koe3 e taratahi ana. Me ki, he pai 
kē te utu a Allah i te runaruna, me te 
hokohoko. He Pai Rawa atu a Allah o ngā 
kaiwhakarato katoa. 

1. Arā, kia oati aua Hūrai i runga i te ingoa o te Atua, e pono ana taua kīnga. Ki te oatitia pēnā nā, ka 
whakamate a Allah i ngā arero rūpahu hei Tāna Tohu (Sign).
2. E pā ana tēnei ki ngā rā tīmatanga anake o Islam.
3. ‘Koe’ here refers to the Prophet of Allah.

Al-MuNāfiQūN
(I whakakitea tēnei Upoko i  muri o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Ā te taenga mai o ngā tāngata arero 
rua ki a koe, e mea atu ana rātou, ‘E 
whakaatu nei mātou, ko koe te Karere a 
Allah.’ waihoki, kei te tino mōhio a Allah, 
ko koe Tāna Karere. Engari, e whakaatu 
ana a Allah, ko te hunga arero rua te 
hunga rūpahu.

3. Kua meinga e rātou ā rātou oati hei 
whakangungu rākau. E ārai ai rātou i ngā 
tāngata i te ara o Allah. Tūturu, he kino i 
tā rātou i mahi tonu ai.

4. I pēnā nā, nōtemea i mātua 
whakapono rātou, ā, i muri mai i 
whakahori rātou. Heoi anō, i hīria ō rātou 
ngākau. Kāore ai rātou e whai whakaaro 
ana.

5. Ia tāu kitenga i a rātou, e āhuareka 
ana tō rātou tinana ki a koe, ā, kia kōrero 
atu rātou i tētahi mea, e whai taringa ana 
koe ki a rātou. Engari ko rātou pērā i ngā 
wahie maroke e tautokona ana. Ia putanga 
mai o tētahi whatitiri, e pōhēhē ana rātou, 
tērā pea, ka taka te uira ki runga i a rātou. 
He pono, ko rātou te hunga hoariri; heoi 
anō, kia tūpato koutou ki a rātou. Kia tau 
te kanga a Allah ki a rātou! Titiro,pēhea e 
parea ana rātou. 

Ngā Whiti 12

6. Ina meatia atu ki a rātou, ‘Haere 
mai! ka inoi atu te Karere a Allah mō 
koutou kia murua ō koutou hara.’ Engari 
e peaupeau ana ō rātou upoko, ā, ka kitea 
rātou e koe e noho atu ana, kī tonu hoki i 
te whakahīhī.

7. E rite ana ki a rātou, ahakoa inoi 
atu koe i te murnga hara mō rātou, e kore 
rānei e inoi atu i te murunga hara mō 
rātou. E kore ō rātou hara e murua e Allah. 
He pono, kāore a Allah i te ārahi tika i te 
hunga whakakeke.

8. Ko rātou rā te hunga e pānui ana, 
‘Kaua e whakapau moni ki runga i te 
hunga o te Karere a Allah, kia tītaritari 
atu ai rātou, me te whakarere i a ia’. 
Engari, tā Allah ngā taonga o ngā rangi 
me te whenua. Kāore te hunga ārero rua 
kāore i te whakaaro ki tēnei.

9. E mea atu ana rātou, ‘Mena ka 
hoki mātou ki Metīna, ko te tangata whai 
hōnore nui rawa atu o mātou ka pana atu 
i te tangata tautauhea rawa i roto i taua 
tāone.’ Engari, ki a Allah, me Tāna Karere, 
me te hunga whakapono te hōnore tūturu. 
Kāore te hunga ārero rua i te mōhio.

R. 2.

10. Koutou e whakapono ana! Kia 
kua ā koutou taonga, me ō koutou 
tamariki e whakaware i a koutou i te 
whakamaharatanga o Allah. Ko ngā 
tāngata pēnā ana tonu te hunga kua hinga 
noa.

11. Ā, kia whakamahia e koutou he 
wāhi o tā Mātou i whakawhiwhi ai ki a 

koutou, i mua mai i te wā ka mau tētahi 
o koutou i te mate rawa, ā, ka meatia atu 
e ia, ‘E tōku Ariki! kia tukua he tānga 
manawa (he respite) ki ahau mō te wā 
poto noa iho; ka whakamahia e ahau he 
atawhainga rawakore, ā, ka tū ahau me te 
hunga tika.’

12. Engari kāore rawa e tukua ana e 
Allah he tānga manawa ki tētahi, ina puta 
noa mai te wā kua whakatakotoria mōna. 
He Matatau a Allah ki ā koutou mahi. 

Al-tAGHābuN
(I Whakakitea tēnei Upoko i muri o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E whakakorōria ana ngā mea 
o ngā rangi me te whenua i a Allah. 
Nāna te rangatiratanga, ā, ki a Ia ngā 
whakamoemiti katoa. He whai Mana hoki 
Ia ki ngā mea katoa e paingia ana e Ia.

3. Nāna nei koutou i hanga. I muri 
mai, ētahi o koutou e takoto ana hei hunga 
whakahori, ā, ko ētahi atu hei hunga 
whakapono. E kite mai ana a Allah ki ā 
koutou mahi katoa.

4. Nāna nei i hanga ngā rangi me te 
whenua i runga i te whakaritenga o te 
Pono. Nāna nei koutou i whakaahua, ā, i 
meinga e Ia tō koutou āhua pai rawa atu. 
Ā, ki a Ia ka whakahokia rawatia koutou.

5. Kei te tino mōhio Ia ki ngā mea 
katoa i ngā rangi me te whenua; ā, e mohio 
ana Ia ki tā koutou e huna atu ana, me tā 
koutou whakaatu ana. E mōhio ana hoki 
Ia ki ngā whakaaro o ō koutou ngākau.

6. Kīhai rānei i pā te rongo o te hunga 
whakahori o mua atu ki a koutou? I taka ki 
runga i a rātou ngā tukunga iho o ā rātou 
whanonga kino, ā, i whiua rātou ki te whiu 
mamae.

7. I pēnā nā, nōtemea i tae ō rātou 
Karere tahi i ngā Tohu mārama. Engari, 

Ngā Whiti 19

ka mea atu rātou, ‘Ka arahina rānei mātou 
e ngā tāngata rite tonu ki a mātou? Nō 
reira, ka whakahori rātou, ā, ka tahuri 
atu. Engari kīhai rātou i whai tikanga ki 
a Allah. He Tū Motuhake a Allah, whai 
Whakamoemiti katoa.

8. E pōhēhē ana te hunga whakahori, 
e kore rawa rātou e whakaarahia ake, i 
muri mai i tō rātou mate rawa. Me kī, ‘E 
oati ana ahau, i runga i te ingoa a Allah, 
ka tino whakaarahia ake koutou, ā, ka 
whakamōhiotia ki ngā mea i mahi tonu 
koutou. E ngāwari ana tēnā ki a Allah.

9. Nō reira, kia whakapono koutou ki 
a Allah me Tāna Karere, ki te Raiti hoki 
kua tukua iho e Mātou. He Matatau a 
Allah ki ā koutou mahi katoa.

10. Ā te rā Māna koutou e huihui mō te 
Rā-ā-Huihuinga, ka waiho taua rā hei rā 
o te tau-ngaronga (mutual loss) me te tau-
whiwhinga (mutual gain). Ā, ko te tangata 
e whakapono ana ki a Allah, ā, e mahi pai 
ana, Māna ia e whakatomo ki roto ki te 
Kāri kei raro ngā pūkaki e rere ana. Ka 
noho rātou i roto mo ake tonu atu. Koinei 
hoki te angitu nui rawa atu.

11. Ā, ko rātou e whakahori ana, ā, e 
whakahorihori ana (denounce as false) ki 
ā Mātou Tohu, ko rātou te hunga mō te 
Ahi. Ka tino roa tō rātou noho i roto. Koia 
hoki he wāhi hokinga kino rawa atu.

R. 2.

12. Kāore tētahi raruraru e tau ana, 
hāunga ia kia tukua e Allah. Ko te tangata 
e whakapono ana ki a Allah, e arahina 

tikatia ana tōna ngākau e Allah. He Whai 
Mātau hoki a Allah ki ngā mea katoa.

13. Kia whakarongo ki a Allah, kia 
whakarongo hoki ki Tāna Karere. Engari, 
ki te tahuri atu koutou, ko te kawenga 
(responsibility) o tā Mātou Karere te 
kauwhau mārama noa iho.

14. Kāore he Atua i tua atu i a Allah. 
Nō reira kia whakawhirinaki te hunga 
whakapono ki a Allah.

15. Koutou e whakapono ana! He pono, 
ko ētahi o ā koutou wāhine, me ō koutou 
uri hei hoariri mō koutou. Nō reira kia 
tūpato ki a rātou. Ā, mena ka papare 
kanohi koutou i ā rātou he, ka muru hara, 
ka tohu mai rānei, kia mōhiotia, he nui te 
murunga hara a Allah, he auau anō hoki 
Tōna Tohu tangata.

16. Tūturu, ko ā koutou taonga, me 
ō koutou uri hei whakamātautauranga 
mō koutou; engari, kei a Allah te utu 
whakahirahira.

17. Nō reira kia wehi koutou ki a Allah 
ki te nui rawa o tā koutou kaha, kia whai 
taringa koutou, kia whakarongo, ā, kia 
whakamahi taonga i runga i te ara o 
Allah. Ka pai kē ēnā mahi mō koutou. Ā, 
ko te tangata e tohungia ana i te apo o tōna 
whaiaro, kua whiwhi ia i te angitu.

18. Ā, mena ka hoatu koutou i te pūtea 
tārewa ki a Allah, hei pūtea tino pai, Māna 
e whakarau taua mea mō koutou, ā Māna 
e muru tō koutou hara. He nui rawa hoki 
Tōna maioha ki te whakawhetai, he nui 
rawa hoki Tōna Manawanui, 

19. He Whai Mātau hoki Ia ki nga mea 
ngaro, ki ngā mea hoki e kitea ana. He 
Kaha Rawa Ia, he Whai Whakaaronui anō 
hoki.

Al-tAlāQ
(I Whakakitea tēnei Upoko i muri o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E te Poropiti, rātou ko te hunga 
whakapono, ina wehea e koutou te mārena 
o ō koutou wāhine, kia whaia te tikanga 
mō te wā tatari (waiting period) e ai ki 
te ture, ā, kia āta kautetia e koutou ngā 
rā o te takiwā, me te wehi ki a Allah, tō 
koutou Ariki. Kaua e whakaputa koutou 
i ā koutou wāhine i ngā whare ā tae noa 
ki te mutunga o te wā-tatari ā, kia kaua 
rātou e haere atu i ō rātou whare i runga i 
ō rātou hiahia rānei – i tua atu i te kēhi kua 
mahia e rātou he mahi karihika e mārama 
ana - Koinei te ture, he mea whakatakoto 
e Allah. Ā, ko te tangata e takahi ana i 
te ture kua whakatakotoria e Allah, e 
whakahaere ana i te hē ki a ia ake. Kāore 
koe i te mōhio, tērā pea kā whakaputaina 
e Allah he āhuatanga hou. 

3. Ā, kia tata rātou ki te mutunga o 
tō rātou wā-tatari, tangohia anō rātou 
e koutou i runga i te tikanga atawhai, 
kia tonoa (send away) rānei i runga i te 
tikanga pai, ā, kia tangohia tokorua ngā 
tangata tika o koutou hei kaiwhahaatu. 
Kia whakaūkia te whakaaturanga mō 
Allah te take. Koinei te tohutohu mō te 
tangata e whakapono ana ki a Allah, me 
te Rā Whakamutunga. Ā, ko te tangata e 
wehi ana ki a Allah, mā Allah e hanga he 
ara puta (a way out) mōna.

Ngā Whiti 13

4. Ā, mā Allah e whakarato kai māna 
i te aronga kāore e tūmanakohia e ia. Ā, 
ko te tangata e whakawhirinaki ana ki 
a Allah, ka nui a Allah mōna. ā, Māna 
e whaka-tutuki i te take. Tūturu, kua 
whakatakotoria e Allah he mēhua o ngā 
mea katoa.

5. Ā, mena ka rangirua koutou ki te 
wā-tatari mō ērā o ō koutou wāhine kua 
mutu rawa ā rātou tahe-ā-marama, kātahi: 
ko ngā marama e toru te wā-tatari mō 
rātou. Ka pēnā nā mō ērā wāhine hoki 
kāore anō kia tahe. Ā ko te wā-tatari mō 
ngā wāhine e hapū ana, ngā rā ā tae noa 
ki te whānautanga. Ā, ko te tangata e wehi 
ana ki a Allah, mā Allah e whakangāwari 
te take mōna.

6. Ko tēnei te whakahau a Allah 
i Whakakitea e Ia mō koutou. Ko te 
tangata e wehi ana ki a Allah, mā Allah 
e whakangāwari te take mō taua tangata.

7. Whakanōhia e koutou ngā wāhine 
e tatari ana mō te wehenga o tō rātou 
mārena, ki roto ki te whare e noho ana 
koutou, me te whakarato ki te pai rawa 
o ā koutou kaha, ā, kaua e tūkino i a 
rātou ki te whakatupu raruraru mō rātou. 
Ā, mehemea e hapū ana rātou, me tino 
whakapau moni mā rātou ā tae noa ka 
mutu tā rātou hapūtanga. Ki te whakangote 
ū rātou mō tā koutou tāmaiti, kia hoatu utu 
ki a rātou i runga i te tikanga ū, ā, kia 
whai wāhi i runga i te ngākau atawhai . 
Engari kia kitea e koutou he uauatanga, 
kia whakangote ū tētahi atu wahine he 
whaka aro ki te matua tāne.

8. Kia whakamahi rawa te tangata 
whai rawa kia rite ki tāna kaha, ā, ko 
te tangata e pōnē ana, kia whakamahi e 
ai ki tā Allah i hoatu ai ki a ia. Kāore a 
Allah i te whakawaha i tētahi whaiaro ki 
te wahanga nui atu i tōna kaha. Ka wawe 
whakaputa a Allah he ngāwaritanga i muri 
i te raruraru.

R. 2.

9. Anō te maha o ngā taone nui i 
whakatuturi ki te whakahau o tō rātou 
Ariki, me Āna Karere! I nui ā Mātou 
whakauiui i a rātou, ā, nā Mātou rātou i 
whakawhiu ki te whiu pākaha.

10. Heoi anō, i pākia te hunga o aua 
taone i te tukunga iho o ā rātou whanonga 
kino. Ko te whakamutunga o ā rātou mahi 
i puta mai hei aituā.

11. Kua whakaritea e Allah he whiu 
pākaha mō rātou. Nō reira, koutou te 
hunga whai whakaaro e whakapono ana! 
Me wehi ki a Allah. Tūturu, kua tukua iho 
e Allah he Whakamaharatanga tino hira 
mō koutou –

12. He Karere hoki, e takitaki (recites) 
ana i ngā Tohu (Signs) mārama a Allah, 
ki te whakaputa i te hunga whakapono i 
ngā pōuri nui, ki te raiti. Ā, ko te tangata e 
whakapono ana ki a Allah, e mahi pai ana 
hoki, mā Allah ia e whakanoho ki roto ki 
ngā Kāri, kei rāro ngā pūkaki e rere ana. 
Ka noho rātou ki reira mō ake tonu atu. He 
pono, kua whakaratoa e Allah he kai tino 
pai mā rātou ki reira.

13. Nā Allah nei i hanga ngā rangi e 
whitu, ā, o te whenua i te mea e rite ana. 
E heke ana Tāna whakahau i waenganui 
i aua mea, kia tino mōhiotia e koutou: e 
taea ana e Allah ngā mea katoa e paingia 
ana e Ia; ā, e karapotitia ana e Allah ngā 
mea nā Tōna Mātauranga.

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E te Poropiti! He aha koe e māu ana 
ki tētahi mea waho o te ture māu, ahakoa 
meinga tika e Allah. Ko tēnei rānei ki te 
rapu mai i te āhuareka ō āu wāhine? Kia 
mahara he nui te murunga hara a Allah, 
he auau hoki Tōna tohu tangata.

3. Kua tukua e Allah, kia whakanoatia 
e koutou ā koutou oati. He Hoa a Allah 
mā koutou. He Whai Mātau hoki Ia ki 
ngā mea katoa, he Whai Whakaaronui 
anō hoki. 

4. Ā, tērā tētahi wā i kōrerotia pukutia 
ai he kupu e te Poropiti ki tētahi o āna 
wāhine. Engari, i whakīna taua kupu e 
taua wahine ki tētahi atu wahine. Ā, nā 
Allah i whakamōhio tēnei ki te Poropiti. 
Kātahi ka mea atu te Poropiti he wāhi o te 
kupu puku ki tētahi atu wahine, me te pare 
i te wāhi o taua kupu. Nō te rongongo o 
te wāhi o taua kupu mai i te Poropiti, ka 
ui atu te wahine, ‘Nā wai i mea atu tēnei 
ki a koe?’ Ka kī te Poropiti, ‘Nā Allah, te 
Whai Mātau ki ngā mea katoa, nā te Atua 
Matatau i mea atu ki ahau.’

5. Ki te rīpenatā tokorua wahine ki a 
Allah, ka pai tēnā mō kōrua. E aro noa 
ana tō kōrua ngākau ki tēnei. Engari ki 
te tautoko kōrua ki a kōrua anō, me te tū 
ki (against) te Poropiti, kātahi a Allah, 

me Kapareira, me te hunga tika o rātou 
e whakapono ana, me ngā anahera katoa 
ngā Kaiāwhina o te Poropiti.

6. Tērā pea, ki te wehea tā koutou 
mārena e te Poropiti, ka hoatu Tōna Ariki 
ki a ia i ngā wāhine pai atu i a koutou, 
arā, i ngā wāhine e ngohe katoa ana, e 
whakapono ana, e whakarongo ana, e 
tāhuri ana ki a Allah, e ū ana ki te koropiko 
ki a Ia, e nohopuku ana hoki i roto i ngā 
pouaru, me ngā puhi.

7. Koutou e te hunga whakapono! 
whakaorangia e koutou ō koutou whaiaro, 
me ngā whaiaro o ā koutou whānau 
(family) i te Ahi - he pono, ko ngā tāngata, 
me ngā kōhatu hei kai o taua Ahi – kua 
whakatūria i runga rā, ngā anahera tino 
uaua, tino pākaha. Kāore ngā anahera i te 
whakatuturi ki tētahi whakahau a Allah, 
ā, e mahi ana i tā rātou e whakahaua ana 
e Ia. 

8. Koutou e te hunga whakahori! Kaua 
e whakaputa i tētahi takunga (excuse) 
āianei. Tūturu, ka utua koutou kia rite ki 
ā koutou mahi anake.

R. 2.

9. Koutou e whakapono ana! Kia 
tahuri mai ki a Allah, e rīpenetā tūturu 
ana ki a Ia. Tērā pea, ka whakamatara tō 
koutou Ariki i te tukunga iho o ō koutou 
mahi kino, ā, ka whakauru i a koutou ki 
roto ki ngā Kāri - kei raro ngā pūkaki 
e rere ana – ā taua rā e kore e tukua e 
Allah kia whakahaurarotia te Poropiti 
me āna tāngata. Ka tere tō rātou mārama 
ki mua i a rātou, ki tō rātou taha matau 

hoki. Mā rātou e kī, ‘E tō mātou Ariki, kia 
whakatutukia ō mātou mārama mō mātou, 
ā, kia murua ō mātou hara. He pono, e 
taea ana e Koe ngā mea katoa. 

10. E te Poropiti! Kia oke kaha ki te 
hunga whakahori, me te hunga arero rua, 
ā, kia tōkeke ki a rātou. Ko Kehena ō rātou 
tauranga. Koia hoki he wāhi hokinga kino 
rawa atu.

11. Kua whakaritea e Allah te wahine 
a Noa, me te wahine o Rota hei tauira 
mō te hunga whakahori. I takoto tonu 
aua wāhine i raro i te mana o tokorua o ā 
Mātou Pononga tika. Engari kīhai raua i 
takoto pono ki ā rāua tāne. Heoi anō, kīhai 
i taea e aua wāhine te puta mai i te aha ki 
a Allah. Ā, i kōrerotia ki a rāua, ‘Uru atu 
kōrua ki roto ki te Ahi tahi i te hunga e 
uru atu ana ki reira.

12. Ā, e kōrerotia ana e Allah te 
tauira o te wahine a Paraoh mō te hunga 
whakapono. I mea atu taua wahine, ‘E 
tōku Ariki, kia hangā e Koe he whare 
mōku, tata ki Tōu whare ki rō Pararaiha, 
ā, kia whakaorangia ahau i a Paraoh, i āna 
mahi nanakia hoki. Kia whakaorangia anō 
hoki ahau i te hunga mahi hē.’

13. Waihoki te tauira o Meri, te 
tamāhine a Imarāna. I tino tiaki a Meri 
i tāna puhinga. Nō reira nā Mātou i 
whakahā ā Mātou wairua tapu ki roto ki 
tāna tama. I whakarite (fulfilled) a Meri 
i ngā kupu o tōna Ariki me ngā kupu o 
Tāna Pukapuka; ā, i noho ia tahi i te hunga 
i ngohe katoa ki te Atua.

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

WāHANGA 29

2. E whakapaingia ana te Atua, kei 
Tōna ringa te rangatiratanga; ā, ko Ia e 
Whai Mana ana ki runga i ngā mea katoa.

3. Nāna nei i hanga te mate rawa, me 
te ora, kia whakamātautau i a koutou: arā, 
ko wai o koutou e pai rawa ana ki ngā 
mahi. He Kaha Rawa Ia, he Kaimuru hara 
anō hoki.

4. Nāna nei i hanga e whitu ngā rangi, 
e pāhekoheko ana (mutually cooperating). 
Kāore e kitea e koe he takarepatanga i te 
hanganga o te Atua Atawhai. Kia kitea anō. 
E kitea ana rānei e koe he takarepatanga 
i roto?

5. Tena, kia tuaruatia tāu kitenga, ka 
hoki tāu titiro ki a koe e pōkaikaha ana, 
e rūhā ana.

6. He pono, kua rākaitia e Mātou te 
rangi tata rawa ki te whenua nā ngā rama, 
ā, kua whakaritea aua mea e Mātou ki te 
pei atu i ngā hātana, ā, kua whakaritea e 
Mātou he whiu o te mura ā Ahi mō rātou.

7. He whiu-ā-Kehena mō rātou anō 
hoki e whakahori ana ki tō rātou Ariki. 
Ko ia hoki te whakataunga (resort) kino.

8. Ā te wā ka makā rātou i roto, ka 
rongona e rātou te haruru o te korohuhū 
o te wai.

9. Pitoiti ka pahū rā i te nguha (fury). 
Ia wā e makā ana he rōpū o ngā tāngata 
whakahori i roto, ka ui atu ngā kaihere 
o taua wāhi, ‘Kīhai rānei i tae tētahi 
kaiwhakatūpato ki a koutou?’

10. Ka whakautua e rātou, ‘Āe rā, i tae 
mai he kaiwhakatūpato ki a mātou, engari 
i whakahorihori mātou ki a ia, me te kī: 
‘Kāore kau i whakakitea e Allah tētahi 
mea ki a ia. He nui hoki tāu hēnga.’

11. Ā, mā rātou e kī, ‘Mehemea i 
whakarongo mātou, mehemea i whai 
whakaaro rānei, kāore mātou kia uru atu 
ki roto ki ngā kainoho o te Ahi mura.’

12. Ā, ka whākina e rātou ō rātou hara. 
Engari, kia whakatau hē ki te hunga o te 
Ahi!

13. Tūturu, ko rātou e wehi puku ana ki 
tō rātou Ariki, mō rātou te murunga hara, 
me te utu nui.

14. Ahakoa huna atu koutou i tā koutou 
kupu, whakaatu rānei, kei te tino mōhio Ia 
ki ngā whakaaro rawa o ō koutou ngākau.

15. Kāore rānei te Kaihanga o koutou 
i te mōhio ki aua mea? Tūturu, ko Ia te 
Kaititiro o ngā mea e māheahea ana; he 
Matatau hoki ki ngā mea katoa.

16. Nāna nei i hanga te whenua hei 
wāhi raorao, hei mania mā koutou. Nō 
reira, kia tāwhaitia (traverse) e koutou ngā 
taha o te whenua, ā, kainga ngā mea kua 
whakaratoa e Ia. Ki a Ia anake te Aranga 
ake o ngā whaiaro kua mate atu.

17. Kei te takoto mārie rānei koutou, 
mai i a Ia te Rangatira o te rangi: e kore Ia 
e kokomo i a koutou ki roto ki te oneone, 
ina tīmata te rū whenua?

18. Kei te takoto mārie rānei koutou 
mai i a Ia te Rangatira o te rangi: e kore 
Ia e pupuhi i tētahi tūpuhi-ā-onepū (sand 
storm) ki runga i a koutou? Kātahi ka 
tino mōhiotia e koutou: anō te nui o Tāku 
whakatūpatoranga.

19.  He pono, ka whakahorihori te 
hunga o mua atu i a rātou anō hoki ki Āku 
Karere. I pēhea rā Tāku whakawhiunga.

20. Kāore rānei i kitea e rātou ngā 
manu ki runga i a rātou, e roha ana i ngā 
parirau, e nukukore ana, ā, e huru mai 
ana, ki te whakatopa (swoop) ki runga 
i te pārurenga (prey)? Kāore tētahi e 
whakairiiri ana i aua manu, hāunga ia te 
Atua Atawhai. Tūturu, e kitea ana e Ia ngā 
mea katoa.

21. Ko wai rānei ka waiho hei ope 
ki te āwhina mai i a koutou ki te Atua 
Atawhai? He hīanga noa iho nō te hunga 
whakahori. 

22. Ā, ko wai rānei ka waiho hei 
kaiwhakarato mā koutou, kia kaiponuhia 

e Ia Tāna whakaratonga? Engari, e 
tohe ana rātou e upokomārō ana, ki te 
whakakekenga, me mauāhara.

23. He nui kē rānei te ārahitanga o te 
hanganga e korikori ana i runga i tōna 
mata, i tō te tangata e wāke matika ana i 
runga i te ara tika?

24. Me kī, ‘Nāna nei koutou i hanga, ā, 
Nāna nei i hanga mō koutou i ngā taringa, 
me ngā kanohi, me ngā ngākau. He iti noa 
iho i tā koutou e whakawhetai ana.’

25. Mē kī, ‘Nāna nei koutou i whakarea 
i runga i te whenua, ā, ki a Ia anake ka 
kohia koutou.

26. Ā, e pātai atu ana rātou, ‘Āhea te 
whakaritenga o tēnei kupu whakaari, 
mehemea e pono ana koutou?’

27. Me kī, ‘Kei a Allah anake te 
mātauranga tūturu o taua wā; ko ahau te 
kaiwhaka-tūpato mārama noa iho.’

28. Engari, ā tō rātou kitenga mai i taua 
wā e whakatata ana, ka pūkatokato (grief-
stricken) ngā mata o te hunga whakahori, 
ā, ka meatia atu ki a rātou, ‘Koinei tonu te 
mea, mōna i te pātai atu koutou.’

29. ‘Mē kī, ‘Kia mea atu: mena ka patua 
iho ahau e Allah, me te hunga e apataki 
ana i ahau, mena ka tau te tohu tangata 
o Allah rānei ki runga i a mātou, mā 
wai e tiaki te hunga whakahori i te whiu 
whakmamae?’

30. ‘Me kī, ko Ia te Atua Atawhai, ki a Ia 
e whakapono nei mātou, e whakawhirinaki 

ana hoki. Ka wawe mōhiotia e koutou, mō 
wai e mārama anā te kotiti kētanga.

31. ‘Mē kī, i whakaaro rānei koutou, 
mena ka mimiti te wai o te whenua, ko 
wai e kaha ana ki te kawe mai i te wai 
maori mā koutou?

Al-QAlAM
(I whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E oati nei Ahau mā (by) te waituhi 
(ink), mā te pene, ā, mā tā rātou e tuhi ana,

3. Arā, kāore koe e haurangi ana i 
runga i te manakohanga o tōu Ariki. 

4. He pono he utu mutungakore mōu;

5. Ōu rā  hok i  ngā  whanonga 
whakahirahira.

6. Ā, ka wawe kitea e koe, ka kitea e 
rātou hoki,

7. Ko wai e haurangi ana.

8. Tūturu, kei te tino mōhio tōu Ariki 
ki a ia e kotiti kē ana, ki a rātou hoki kua 
arahina tikatia.

9. Heoi anō, e te Poropiti, kaua e 
whakaae ki ngā hiahia o rātou e whakahori 
ana.

10. E hiahia ana rātou, kia ngāwari koe 
ki a rātou, ka ngāwari ai rātou ki a koe.

11. Ā, kāua e whakataka ki tētahi 
kaioati e hākere ana,

12. Ki te tangata e ngau tuara ana, e 
huri haere ana me te tūtara anō,

13. Ki te kaiārai o te painga, he auau 
tāna mahi tutū, he nui tōna hara,

14. He kino tōna tū (manner), ā, he 
kārangirangi tōna whānautanga.

15. Ahakoa he whai rawa ia, he 
tokomaha hoki āna tamariki?

16. Ā, ā te pānuitanga o Ā Mātou Tohu 
(Signs) ki a ia, e mea atu ana ia, ‘Koina 
ngā pūrākau (fables) noa iho o te hunga 
onamata.’

17. Mā Mātou e waitohu (brand) tōna 
pongaihu.

18. Tūt u r u ,  mā Mātou rātou e 
whakamātautau pērā i whakamātautau 
Mātou i ngā rangatira o te māra i oati mai: 
Ka kotia rāpea e mātou ngā hua katoa o te 
māra ā te ata iti;’

19. Engari, kīhai rātou i tapiri i tētahi 
kupu, pēnei i te kupu, ‘Mena ka paingia 
e Allah.’ 

20. Ā, i tau te whiu a tōu Ariki ki runga 
i te māra, i a rātou e moe ana.

21. Ā, i te ata i kitea taua māra he mea 
koti i te pō kia katoa.

22. I te ata iti, kua karanga atu rātou - 
tētahi ki tētahi atu,

23. ‘Tena, hui mai ki ō koutou māra, 
mehemea e hiahia ana koutou ki te kohi 
hua māra.

24. Ā, ka whakatika rātou, e tau-kōrero 
ana, kia mārū te reo (in a low tone), 

25. Ka mea, ‘Kia kaua tētahi tangata 
rawakore e tukua ki rō māra, āianei’

26. Ā, i haere rātou ki te māra i te āta iti, 
e pūkeke ana ka whiwhi i ō rātou koronga.

27. Engari, nō tō rātou kitenga i te 
māra, ka kī rātou: Tūturu, kua ngaro i a 
tātau te ara;

28. Kua ngaro ā mātou hua kia katoa.’

29. Engari ka kī te tangata pai rawa 
o rātou, ‘Kīhai rānei ahau i mea atu ki 
a koutou, ‘He aha kāore nei koutou e 
whakakorōria ana i te Atua?’

30. Kātahi rātou ka mea atu, ‘Kia 
whakakorōriatia tō tātau Ariki! He pono, 
i waiho mātou i ngā wā katoa hei hunga 
mahi hē.’

31. Ā, i muri mai ka tahuri etahi o rātou 
ki ētahi atu, me te whakapae hē ki runga 
i a rātou anō.

32. Ka kī rātou, ‘Auē! te mate mō tātou, 
he pono, i pūmau tātou hei hunga poka kē.

33. ‘Tērā pea, ka whakawhiwhia tātou 
e tō tātou Ariki he māra pai atu i tēnei. E 
inoi atu nei tātou ki tō tātou Ariki i runga 
i te ngākau māhaki.’ 

34. Pēnā hoki te whiu i te ao nei. Ā, ka 
pākaha atu te whiu i te Ao o muri ake nei; 
me i mōhiotia e rātou!

35. Tūturu, tērā ngā Kāri whai haringa, 
kei tō rātou Ariki mō te hunga tika.

36. Ka manaaki rānei Mātou i ngā 
tāngata e ngohe katoa ana ki a Mātou, kia 
rite ki ngā tāngata hara?

37. He aha tā koutou? Pēhea koutou e 
whakarite ana i ngā take?

38. He Pukapuka rānei tā koutou, e 
pānuitia ana e koutou,

39. Arā, hei a koutou katoa o tā koutou 
e kōwhiri nei.

40. He kawenata rānei tā koutou, e here 
ana i a Mātou tae noa ki te Rā Aranga, 
ka whiwhi koutou katoa o tā koutou ka 
whakahaua e koutou. 

41. Kia ui atu ki a rātou, ‘Ko wai o 
rātou ka whakahei (vouchsafe) taua mea?’

42. He ‘hoa atua’ rānei ō te Atua mō 
rātou? Kia whakeputaina e rātou ō rātou 
‘hoa atua’, mehemea e pono ana tā rātou 
kīnga.

43. Ā te rā e puare ai te Pono, ā, ka 
karangatia atu rātou ki te tapapa atu, e 
kore e taea e rātou te tapapa atu;

44. Ka tapou (downcast) ō rātou whatu 
(eyes) i te whakamā, ā, ka karapotitia rātou 
i te whakahauraro. Tūturu, i karangatia 
atu rātou kia tapapa atu rātou ki te Ariki i 
au (secure) ai tā rātou noho; engari kīhai 
rātou i whakarongo. 

45. Nō reira, kia taratahitia Ahau kia 
takoto ahau ki a rātou e whakahori ana ki tā 
Mātou kupu. Taihoa (by and by) mā Mātou 
rātou e tō, tata ki te ngaromanga, mai i te 
aronga (direction) e kore e mōhiotia e rātou.

46. Ā, e tukua ana e Mātou he wā 
whakatā (a respite) ki a rātou, ina hoki he 
kaha tā Mātou kaupapa. 

47. Kei te inoi utu atu rānei koe ki a 
rātou, me te mea e pēhia ana rātou i te 
tāke (tax) nui? 

48. Kei a rātou rānei te mātauranga ki 
ngā mea ngaro, kia tuhia e rātou?

49. Nō reira, e te Poropiti, kia titikaha, 
ki te whakatūtuki i te whakahau o tōu 
Ariki. Ā, kaua e pērā i te Tangata o te Ika1, i 
karanga atu ki tōna Ariki, i a ia e pōuri ana. 

50. Me i kore te manakohanga o tōna 
Ariki i tau ki runga i a ia, kuā makā ia 
ki runga i te whenua hahore, hei rauwene 
(object of censure) o tāna iwi. 

51. Engari i kōwhiria ia e Tōna Ariki, 
a, i whakaurua ia ki roto ki te hunga tika.

52. Ā,e whakatau (attempt) ana te hunga 
whakahori ki te whakanuku i a koe i tāu 
tūranga kua whakawhiwhia ki a koe e 
tōu Ariki, nā te riri o ā rātou titiro, i tā 
rātou rongonga i te Whakamaharatanga o 
te Kurānu; me te kī, ‘He tangata haurangi 
rā hoki ia2,’

53. Ehara! Ko tēnei hoki te 
Whakamaharatanga mō ngā ao katoa.

1. Arā, ki a Hona, i horomia e tētahi ika nui
2. E pā tēnei ki te Poropiti Muhammadsa

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Ko te mea me tino tūpono (occur)! 

3. He aha te mea me tino tūpono? 

4. Ā, mā te aha ka whakamōhio ki a 
koe, he aha te mea me tino tūpono?

5. Ka whakahori te hapū-ā-Tamūtu, me 
te hapū-ā-Āte ki te tūpono ohoreretanga o 
te aituā.

6. Ko  t e  h a p ū  a  Ta m ū t u ,  i 
whakangaromia nā te uruhanga pākaha;

7. Ā, ko te hapū a Āte, i whakangaromia 
nā te huripari nui,

8. I whakamahia e te Atua kia pupuhi 
te huripari ki runga i a rātou mō te whitu 
pō, me te waru ao, kia kitea e koe ngā 
tāngata whenua e tukupapa ana ānō ngā 
rākau pama e taka ana.

9. E kitea ana rānei e koe he mōrehu 
o rātou?

10. Ā, ko Parao, rātou ko te hunga o 
mua atu i a ia, ko te hunga whenua o ngā 
tāone nui kua turakina ka hohota ki ngā 
hara.

Ngā Whiti 53

11. Ā, ka whakatuturi rātou ki te Karere 
o tō rātou Ariki. Nō reira, Nāna rātou i 
herepū, ki te herepūtanga tino pākaha.

12. He pono, nō te pupuketanga o te 
waipuke, nā Mātou koutou i whakaeke ki 
runga i te Aaka a Noa,

13. K i a  p ū m a u  t ē n ā  h e i 
whakamaharatanga mō koutou, ā, kia 
whītikiria ngā taringa mauminamina ki 
tēnei. 

14. Ā te rā ka whakatangihia te 
uruhanga (blast) kotahi,

15. Ā, ka hikitia ake te whenua me ngā 
maunga, ā, ka kōwaria (crushed) ki te 
kōwaringa kotahi,

16. Kātah i  ka puta mai  he wā 
whakahirahira.

17. Ā, ka tīwarawara te rangi, ā, ka huri 
ngoikore ā taua rā.

18. Ā, ka kitea ngā anahera e tū ana 
i ngā taha o te rangi. Ā, ka hāpaitia te 
Torona o tōu Ariki ā taua rā e ngā anahera 
e waru. 

19. Ā taua rā, ka tāpaetia koutou i te 
aroaro o te Atua, ā, e kore tētahi o ā koutou 
mea muna (secrets) e takoto hei muna.

20. Ā, ko te tangata ka hoatu tāna 
pukapuka-ā-mahi ki roto ki tōna ringa 
matau, māna e mea atu, ‘Tena, pānuitia 
(read) tāku pukapuka.

21. ‘He pono, i tūmanako tonu ahau, ka 
kautetia āku mahi.’

22. Nō reira, ka āhuareka tōna ora, 

23. Ki roto ki te Kāri tiketike,

24. Whai tautau o ngā hua, ka taea 
ngāwaritia ki ngā ringaringa.

25. ‘E kai, e inu mai e koa ana, mō ngā 
mahi pai i mahia e koutou i ngā rā o mua 
atu.

26. Engari, ko te tangata ka hoatu tōna 
pukapuka-ā-mahi ki tōna ringa mauī, 
māna e mea atu, ‘Me i kore tōku pukapuka 
kia hoatu ki ahau!’

27. ‘Me i kore ahau kia kite mai ki te 
rekoata o āku mahi!

28. ‘Me i mau ahau i tōku mate!

29. ‘Kāore tāku taonga i whai hua 
mōku.

30. ‘Kua mutu tōku kaha i roto i ahau.’

31. Ka meatia atu, ‘Kia hopukina ia, 
kia herea ki te mekameka,

32. ‘Kia makā ia ki rō Kehena.

33. ‘Ā, kia paiherea ia ki te hononga, e 
whitu tekau whatinga te roa.

34. ‘Tūturu, kāore ia i whakapono ki a 
Allah, te Ariki Nui Rawa atu.

35. ‘Kāore ia i akiaki kia whāngaia ngā 
rawakore.

36. ‘Nō reira kāore he hoa mōna i tēnei 
rā.

37. ‘Kāore he kai māna i tua atu i te 
kaka horoi,

38. Kāore e kainga ana e tētahi, hāunga 
ia e te hunga hara.

R. 2.

39. E oati nei Ahau mā (by) ngā mea 
katoa e kitea nei e koutou,

40. Mā (by) ngā mea hoki, kāore e kitea 
ana e koutou,

41. Ko tēnei hoki te kupu he mea mauria 
mai e te Karere whai honōre,

42. Kāore tēnei i te kupu o te kaitito 
whiti (poet). He iti noa iho i tā koutou e 
whakapono ana.

43. Kāore tēnei i te kupu o tētahi 
matakite. He iti noa iho i tā koutou e mau 
ana hei tohutohu.

44. Ā, ko tēnei Kurānu te Whakakitenga 
a te Ariki o ngā ao katoa.

45. Mehemea i titoa horitia e ia, ahakoa 
he kupu iti noa iho, i runga i Tōku ingoa,

46. Kua mau rā hoki ia i a Mātou ki te 
ringa matau,

47. Ā, kua motuhia e Mātou tōna aorta,

48. Ā, kāore kia taea e tētahi o koutou 
te taupare atu i a Mātou.

49. Tūtur u, ko tēnei Kurānu te 
Whakamaharatanga mō te hunga tika.

50. Kei te tino mōhio Mātou, tērā ētahi 
o koutou e whakakāhore ana ki ā Mātou 
Tohu. 

51. Tūtur u ,  ka waiho tēnei  hei 
āwhit itanga (regret) mō te hunga 
whakahori.

52. Ko tēnei kupu hoki te mohio tūturu.

53. Heoi anō, kia whakakorōriatia te 
ingoa o tōu Ariki Nui Rawa atu.

Al-MA‘āRij
(I whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E pātai atu ana tētahi kaipātai mō te 
whiunga ka tata te puta mai,

3. Ki runga i te hunga whakahori, e 
kore e taea e tētahi te taupare atu.

4. Nā Allah tēnā, nā te Ariki o ngā 
pikinga nunui.

5. E piki ake ana ngā anahera, me te 
Wairua, ki a Allah i te rā kotahi o Allah, 
e rite ana ki ngā tau e rima mano o te 
tangata.

6. Heoi anō, kia manawanui mai, kia 
rangatira o te manawanui.

7. E pōhēhē nei rātou e mamao ana 
taua rā;

8. Engari, e kitea nā e Mātou e tata 
mai ana.

9. Ā te rā, e kitea ai te rangi (heaven) 
hei kapa (copper) kua ratarata, 

10. Ā, ka huri te maunga pērā i ngā whā 
o te wūru (wool),

11. Ā, e kore i tētahi hoa e pātai atu mō 
tētahi atu hoa,

Ngā Whiti 45

12. Ka noho rātou e aronui ana tētahi ki 
tētahi atu. Ā, ka pōhēhē te tangata hara, ka 
taea e ia te whakaora i a ia ake i te whiu 
o taua rā, i runga i āna tamariki hei utu, 

13. I tāna wahine, me tōna teina - 
tuakana,

14. I tōna hapū i whakaruru ki a ia,

15. Me ngā kiri katoa i te whenua, mena 
ka taea e rātou te whakaora i a ia.

16. Kāore! ka utua tāna mā te mura ā 
Āhi, 

17. E hihore ana i te hiako, ā tae noa ki 
ngā tōpito o te tinana,

18. Me te karanga atu ki a ia i hurikōtua, 
me te hoki mai,

19. Ā, nāna i whakatupu te taonga, ā, i 
kaiponu mai.

20. He pono, kua hangā te tangata hei 
mea pōnānā, e tūmatarau ana.

21. Ina pā ia i te raruraru, ka nui tōna 
tangi.

22. Engari, kia whiwhi painga ia, ka 
matapiko ia.

23. Engari kāore e pēnā ana ngā tāngata 
e whakarite ana i te Salāt (ritual prayer),

24. Ā, e pūmau ana ki ā rātou Salāt. 

25. Kei roto i tā rātou taonga tētahi 
wāhi tau,

26. Mā rātou e inoi ana, mā rātou hoki 
kāore e inoi ana.

27. E whakapono ana rātou ki te Rā 
Whakawā;

28. Ā, e wehi ana ki te whiunga a tō 
rātou Ariki –

29. Tūturu, ko te whiu a tā rātou Ariki 
e tōtōpu(unsparing) ana. –

30. Ā, e tiaki ana rātou i ō rātou 
taihemahema, 

31. Hāunga ia mai i ā rātou wāhine, i 
ngā wāhine rānei i takoto i mua atu hei 
taurekareka1. E kore rātou e whakapaea.

32. Engari ko rātou e rapu mai ana i te 
ara i tua atu i tēnei, ko rātou hoki te hunga 
hara. -

33. Ko rātou te hunga e matapopore 
(careful) ana ki ngā mea Tiaki (Trust) 
kei a rātou, ki ngā kawenata hoki kua 
whakapūmautia e rātou,

34. E tokeke ana rātou ki ā rātou 
whakaaturanga,

35. E tiaki anō ana rātou i ā rātou Salāt, 
kei tāhapatia.

36. Ka takoto rātou ki roto ki ngā Kāri 
e honōretia ana.

1. Kia kitea te Tuhinga Apiti i raro te Upoko 4:4.

37. Engar i,  he aha tā te hunga 
whakahori, e hohore ana ki a koe,

38. Mai i te taha mātau, mai te taha 
mauī hoki, i ngā rōpū rerekē?

39. Kei te tūmanako rānei tēnā o rātou, 
tēnā o rātou, ka uru atu ia ki roto ki te 
Kāri-ā-Whakahari?

40. Ehara rawa! Nā Mātou rātou i hanga 
i roto i te mea e mātauria ana e rātou.

41. Ianei, e oati ana Ahau i runga i te 
Ariki o ngā Rāwhiti,1 me ngā Hauāuru*, 
e Kaha ana Ahau, 

42. Ki te whakakapi i a rātou ki te 
hanganga pai atu i a rātou; ā, kāore e taea 
ana e tētahi ki te taupare atu i a Mātou.

43. Heoi anō, taratahitia rātou, kia 
ngahau i ā rātou kōrero parau noa, ā, kia 
tākaro, ā tae noa ka tūtaki rātou ki tā rātou 
rā kua whakaaria ki a rātou.

44. Te rā, e tere ai tā rātou putanga mai 
i roto i ō rātou poka, metemea nei e oma 
ana rātou ki tā rātou tīrore (target),

45. Ā, ko ō rātou whatu e tapou ana i te 
whakamā; ka uhia rātou e te whakahauraro. 
Ka pēnā te rā, kua whakaaria ki a rātou. 

1. Near East, Middle East, Far East; waihoki, Mid West, South West, te mea, te mea

Nūh
(I whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Nā Mātou i tono a Noa ki tāna1 iwi, 
ka mea, ‘Kia whakatūpato i tāu iwi i mua 
i te putanga mai o te whiu pākaha ki a 
rātou. 

3. Ka k ī  ia ,  ‘E t āk u iwi ,  he 
kaiwhakatūpato mārama ahau ki a koutou, 

4. E tohutohu ana kia koropiko 
koutou ki a Allah, kia wehi ki a Ia, ā, kia 
whakarongo ki ahau. 

5. ‘Mā Allah e muru ō koutou hara, 
ā, Māna e hoatu he wā whakatā (he 
respite) ki a koutou, ā tae noa ki te wā kua 
whakatakotoria. He pono, kāore e taea kia 
whakatārewatia te wā kua whakatakotoria 
e Allah, ina pakari mai. Me i mōhiotia e 
koutou!’ 

6. Ka kī a Noha, ‘E tōku Ariki, kua 
karanga atu ahau ki tāku iwi i te pō, i te 
ao,

7. ‘Engari āku karanga ki a rātou kua 
whakanui tā rātou whatinga atu i ahau.

8. ‘Ia wā i mea atu ahau, ka murua ō 
rātou hara e Koe, ka puru ō rātou taringa 
ki ngā matimati, me te hīpoki i a ratou ake 
ki te kakahu, e hohota ana ki te whakahori, 

1. Hei Poropiti a te Atua, e hira ake ana a Noa ki te katoa o tāna iwi

me te whakakake anō me te whakatoatoa 
anō.

9. ‘I muri mai i mahorahora āku 
karanga atu i a rātou ki te tika. 

10. ‘Kua nuitia āku kauwhau i a rātou, 
kua whakamahia ki wāhi wehe anō hoki.

11. ‘Ā, ka mea atu ahau, ‘Rapua e 
koutou te murunga hara a tō koutou Ariki; 
he nui hoki Tāna murunga hara.

12. ‘Māna e tuku iho i te marangi mā 
koutou kia ranea.

13. ‘Māna koutou e whakakaha mā ngā 
rawa me ngā tamariki. Māna e hoatu ngā 
māra ki a koutou. Māna hoki e hoatu ngā 
awa ki a koutou.

14. ‘He aha tā koutou; kāore koutou i te 
tūmanako ki te Whakaaronui o Allah me 
Tona tū rangatira?

15. ‘Nāna nei koutou i hanga i rerekē 
ngā āhua, me ngā tikanga.

16. ‘Kīhai rānei koutou i whakaaroaro 
mai: pēhea Ia i hanga e whitu ngā rangi 
e whakapaparanga ana, tētahi i runga i 
tētahi atu? 

17. ‘Ā, Nāna i hanga te marama hei 
rāiti whakaata (reflective light), me te rā 
hei aho kanapa;

18. ‘Ā, Nāna koutou i whakatupu i roto i 
te whenua pērā i te tupuranga o te otaota. 

19. ‘Ā muri ake nā, Māna koutou e 
whakahoki ki te whenua, ā, Māna koutou 
e whakaara anō hei tupuranga hou.

20. ‘Ā, kua hangā e Allah te whenua mō 
koutou hei tahora whānui.

21. ‘Kia tāwhaitia e koutou ngā huarahi 
tūraha o roto.’

R. 2.

22. Ka kī a Noa, ‘E tōku Ariki! 
Kua whakatuturi rātou ki ahau, ā, kua 
whai atu ki te tangata whai rawa, whai 
tokomaha ngā tamariki, e tāpiri ana ki 
tōna ngaromanga.

23. ‘Ā, kua whakatakotoria e rātou he 
kaupapa tino nui.

24. ‘E mea atu ana rātou ki a rātou anō, 
‘Kaua rawa e whakarere i ō koutou atua. 
Kaua e whakarere, i a Wadd, i a Suwa, i a 
Yaghus, i a Ya’ūq, i a Nasr rānei.’

25. ‘Ā, kua whakakotiti kētia e rātou 
tokomaha ngā tāngata. Heoi anō, kaua 
e whakarahi (enlarge) tētahi mea mō 
te hunga mahi hē, hāunga ia i te kotiti 
kētanga.’

26. Nō ā rātou hara i toremi rātou; ā, i 
whakakomotia ki rō Ahi i te Ao o muri ake 
nei; ā, kāore i kitea e rātou he kaiāwhina 
mō rātou, ki (against) a Allah.

27. Ā, ka mea atu a Noa, ‘E tōku Ariki, 
kia kaua tētahi tangata whakahori e tukua 
kia noho ora i te whenua.

28. ‘Mena ka tukua rātou e Koe kia 
noho ora rātou, ka whakakotiti kē rātou 
i Aū pononga; ā, kore e whakawhanau i 
tētahi, hāunga ia i ngā tāngata hara, i te 
hunga whakahori.

29. ‘E tōku Ariki, kia murua āku hē, 
me ngā hē o ō mātou mātua, o ērā tāngata 
hoki e uru ana ki roto ki tōku whare 
hei whaiaro whakapono, me ngā tāne 
whakapono, me ngā wāhine whakapono. 
Ā, kaua e whakarahi i tētahi mea ki te 
hunga mahi hē, hāunga ia te ngaromanga.

Al-Jinn
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E te Poropit i ,  me k ī,  ‘Kua 
whakakitea ki ahau: i rongona mai e tētahi 
rōpū o ngā Hini; ā, ka mea atu rātou, 
‘Tūturu, kua rongona e mātou he Kurānu, 
hei mea whakamīharo,

3. ‘E ārahi ana ki te ara tika. Nō reira, 
e whakapono nei mātou ki tēnei; ā, e kore 
rawa mātou e whakatū i tētahi mea hei hoa 
atua ki tō mātou Ariki.

4. ‘Ā, e whakapono nei mātou, he 
tairangaranga te tū rangatira o tō mātou 
Ariki. Kīhai Ia i mau ki tētahi hei Tāna 
wahine, ki tētahi hei Tāna tama rānei.

5. ‘He pono, i te whakapuaki ngā 
kūare o mātou maha ngā kupu mōrikarika 
mō Allah.

6. ‘Ā, i te pōhēhē mātou: e kore rawa 
ngā Hini me ngā tāngata e whakapuaki i 
tētahi kupu parau mō Allah.

7. ‘He pono, i te rapu piringa ētahi 
tāne o ngā tāngata noa, mai i ētahi tāne 
o ngā Hini. I nui haere ai te whakahīhī o 
ngā Hini.

8. ‘Tūturu, i pōhēhē rātou - pēnei 
e pōhēhē nei koutou - e kore rawa e 

whakaarahia he Karere e Allah1. 

9. ‘Ā, i whakamātau mātou ki te piki 
ake ki te rangi. Engari i kitea e mātou e kī 
(full) ana taua wāhi i ngā kaitiaki pakari, 
me ngā whetū rērere (shooting stars).

10. ‘Ā, i te noho mātou, ki runga i ētahi 
nohoanga ki te rongo mai ki ngā kupu 
ki reira. Engari, ko te tangata ka rongo 
mai āianei, ka kitea e ia he whetū rērere e 
tāwhanga ana (lie in wait) mōna.

11. ‘Ā, kāore mātou i te mōhio mai, e 
takoto ana rānei he kino mō ngā tāngata 
i te whenua, e hiahia ana rānei tō rātou 
Ariki he painga mō rātou.

12. ‘Ā, ko ētahi o mātou te hunga tika, 
ā, ko ētahi atu kāore e pēnā ana; ko mātou 
ngā rōpū whai whakaaro rerekē. 

13. ‘Kei te tino mōhio mātou, e kore 
e taea e mātou te taupare i te kaupapa 
a Allah i te whenua, ā, e kore e āhei i a 
mātou rānei te mokowhiti i te Atua, me te 
whati atu.

14. ‘Ā, nō tā mātou rongongo i te 
karanga ā tētahi ki te ārahitanga, ka 
whakapono mātou. Ā, ko ia e whakapono 
ana ki tōna Ariki, e kore ia e wehi ki te 
ngaronga o tētahi mea, ki te takahi o te 
tika ki a ia rānei..

15. ‘E ngohe ana ētahi o mātou ki te 
Atua; ā, kua kotiti kē ētahi atu o mātou 
i te ara tika.’ Ā, ko rātou e ngohe ana ki 
te Atua, ko rātou anake e rapu mai ana i 
te ara tika.

1. Kia kitea te Upoko 40:35, i te kēhi o te pōhēhētanga pēna nā, o ngā Hūrai, nō te mate rawa o Poropiti 
Joseph

16. Ā, ko rātou e kotiti kē ana i te ara 
tika, ko rātou ngā kai (fuel) o Kehena.

17. Ā, ki te aru atu rātou ki te ara tika, 
mā Mātou e whakarato wai ki a rātou kia 
rānea kia inumia e rātou,

18. Kia whakamātautau ai Mātou i a 
rātou. Ā, ko te tangata e tahuri atu ana i 
te whakamaharatanga ki tōna Ariki, Māna 
ia e akiaki ki te whiu pākaha.

19. Nā Allah ngā whare Inoi katoa; heoi 
anō, kaua e inoi atu ki tētahi i tua atu i a 
Allah i roto rā. 

20. Ā, i te wā e tū ana te Poropiti a Allah 
ki te Inoi atu ki a Allah, e karapoti ana 
rātou ki a ia, pitoiti ka whakahēmanawatia 
(suffocated) ia.

R. 2.

21. Me kī, ‘E Inoi atu ana ahau ki tōku 
Ariki anake, ā, kāore ahau e mau ana ki 
tētahi atu hei hoa-atua ki a Ia.’

22. Me kī, ‘Kāore ōku mana ki te 
whakaputa painga mō koutou, ki te 
whakaputa kino ki a koutou rānei.

23. Me kī, ‘Kāore e taea e tētahi te tiaki 
i ahau ki (against) a Allah, kāore e taea e 
ahau rānei te kite mai he piringa i tua atu 
i a Ia.

24. ‘Ko tāku mana whakahaere 
(responsibility) te pānuitanga noa iho o te 
Whaka-kitenga a Allah, me Āna kupu. Ā, 
ko rātou e whakatuturi ana ki a Allah, ki 
te kupu a Karere rānei, mō rātou te Ahi-

ā-Kehena, ā, ka noho rātou ki reira mō te 
wā tino roa.

25. Ka whakahori tonu rātou, ā tae noa 
ka kitea e rātou te whiu kua whakaaria 
ki a rātou. Ā, ka wawe mōhiotia e rātou, 
ko wai e ngoikore ana hei kaiāwhina, ā, e 
tokoiti ana ki te nama.

26. Me kī, ‘Kāore ahau i te mōhio, e 
tata ana rānei te mea kua whakaaia ki a 
koutou, kua whakatakotoria rānei e tōku 
Ariki he takiwā mamao mō tēnei.

27. He Whai Mātau Ia ki ngā mea kāore 
anō kia kitea, ā, kāore Ia e whakakite ana 
i Tāna muna ki tētehi,

28. Hāunga ia ki te Karere e kowhiria 
ana e Ia; Ā, e whakamahia ana e Ia, kia 
haere ngā tutei (sentinels) o ngā anahera 
hei kaitiaki ki mua i a ia, ki muri i a ia 
hoki,

29. Kia mōhiotia, kua mauria ngā kupu 
o te Ariki e Āna Karere; ā, e karapotitia 
ana e Ia ngā mea kei a rātou. Waihoki, ki 
a Ia te kaute o ngā mea katoa.

Al-MuzAMMil
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E te tangata he mea kōpaki ki roto 
ki te kākahu roa!

3. Kia tū mō te Salāt, ā ngā hāora o te 
pō i tua atu mō te wāhi iti o te pō - 

4. Kia haurua (half) o te pō, me te 
tango kia wāhi iti o taua wā,

5. Me te āpiti rānei kia iti iho ki taua 
haurua. Ā, kia āta takitaki i te Kurānu e 
pūmahara ana.

6. E whakataua ana e Mātou pēnā nā 
he wahanga taimaha mā tēnei Kupu.

7. Engari, he tino pakari (potent) te 
maranga ake ā te pō ki te pēhi whaiaro, 
mō te takinga o ngā kupu o te Inoi.

8. - He roa, tāu whakahaerenga o ngā 
take ā ngā haora o te ao -

9. Heoi anō, kia mahara ki te ingoa 
o tōu Ariki ā te pō, ā, kia whakaū i tōu 
ngākau ki a Ia.

10. Ko Ia te Ariki o te Rāwhiti, o te 
Hauāuru hoki; ā, kāore he Atua i tua atu 
i a Ia. Nō reira kia mau ki a Ia hei tōu 
Kaitiaki.

Ngā Whiti 21

11. Ā, kia manawanui ki ngā kupu kino 
katoa e meatia atu ana e rātou, me te wehe 
i a koe i runga i te tū (manner) tino pai.

12. Ā, e te Poropiti, kia taratahi i Ahau, 
i a rātou hoki e whakahori ana ki te pono, 
ā, e noho ana ki rō rā ngāwari, whai rānea. 
Kia tukua e koe he tānga manawa ki a 
rātou mō te wā poto.

13. Tūturu, kei a Mātou ngā mekameka 
taimaha, me te Ahi mura,

14. Me te kai e nanati ana, me te whiu 
whakamamae -

15. Mō te rā, e rū ai te whenua me ngā 
maunga, ā, ka huri hei taipū (sand hill) he 
mea ngawhara.

16. Tūturu, kua tonoa e Mātou he 
Karere ki a koutou hei kaiwhakaatu ki 
a koutou, rite tonu i tonoa e Mātou he 
Karere ki a Parao.

17. Engari ka whakatuturi a Parao ki te 
Karere. Heoi anō, i hopukia ia e Mātou, nā 
te hopukanga pākaha.

18. Ka pēhea tā koutou, mena ka 
whakahori koutou? Tena, tiaki i a koutou 
ki (against) te rā ka huri pūhina i ngā 
makawe, ahakoa o ngā tamariki?

19. Ā taua rā, e hātepe atu te rangi, ā, 
kawhakarite Tāna kupu whakaari.

20. He kupu whakamahara hoki tēnei; 
nō reira, ko ia e pai ana, kia aru atu ia ki 
te ara e ārahi ana ki tōna Ariki.

R. 2.

21. Tūturu, kei te tino mōhio tōu Ariki, 
e tū nei koe tata ki te rua hautoro (2/3rd ) o 
te pō e koropiko ana ki te Ariki, ā, i ētahi 
wā kia haurua (1/2) o te pō, kia hautoru 
(1/3rd) rānei; ā, e pēnā ana te rōpū e tū 
ana me koe. Ā, e whakatau ana a Allah 
i te roanga o te pō me te ao. E mōhio ana 
Ia, kāore e taea e koutou te meiha i taua 
roa. Heoi anō, i tahuri Ia ki a koutou i 
runga i Tōna tohu tangata. Heoi anō, kia 
takitakina e koutou he wāhi o te Kurānu 
e ngāwari ana ki a koutou. E mōhiotia ana 
e Ia, tērā pea e mau ana ētahi o koutou 
i te tūroro (sickness), tērā pea, ētahi o 
koutou ka tāwhai i te whenua me te rapu 
mai i te ohaohatanga a Allah, ā, tērā pea 
ētahi atu e whawhai ana i runga i te ara 
o Allah. Heoi anō, takitakina e koutou he 
wāhi o te Kurānu ka ngāwari ki a koutou. 
Whakaritea anō hoki e koutou te Salāt, 
utua te Zakāt, ā, whakatārewatia e koutou 
he pūtea tino pai ki a Allah. Ā, ko te mea 
pai ka tonoa e koutou ki mua mō koutou 
ake, hei a Allah e kitea ai. Ka waiho tērā 
hei pai atu, hei nui atu hoki ki te utu. Ā, 
kia rapua mai e koutou te murunga hara 
a Allah. He pono, he tino nui te murunga 
hara a Allah, he auau anō hoki Tōna tohu 
tangata.

Al-MudAth’thir
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E koe! he mea kōpaki ki roto ki te 
pūweru,

3. Kia tū atu, ā, kia whakatūpato ki 
ngā tāngata,

4. Ā, kia whakarangaranga (extol) i 
tōu Ariki,

5. Whakapaingia ōu kākahu kia mā, 

6. Kia papare i a koe i te pokenga,

7. Ā, kaua e manako ki tētahi, rapu 
mai ai i te utu, nui atu i utua e koe,

8. Ā, kia manawanui mai, he whakaaro 
ki tōu Ariki.

9. Ā, ā te rā e whakatangihia ai te 
tētere,

10. Ka tino whakamamae taua rā,

11. Ā, mō te hunga whakahori e kore 
rawa e ngāwari.

12. Taratahitia Ahau, kia whaihanga 
Ahau ki te whaiaro i hangā taratahitia,

13. Ā, i hoatu e Ahau ngā taonga ki a 
ia kia rānea,

14. Me ngā tama, e noho nei i tōna 
aroaro,

15. Ā, i whakaritea e Ahau ngā mea 
katoa māna.

16. Ahakoa rā, e hiatia ana e ia, kia 
whakarahi Ahau ngā mea ki a ia.

17. E kore kau e pēnātia; nōtemea i 
kaikiri ia ki Āku Tohu (Signs).

18. Ka wawe whakataua e Mātou he 
uauatanga āpuru ki runga i a ia.

19. Ka whakaaroaro ia, ā, ka tātau ia.

20. Auē, te mate ki a ia mō tāna 
tatauranga!

21. Auē, te mate anō ki a ia, pēhea ia i 
tatau mai!

22. Kātahi ia ka titiro atu.

23. Ka hīnana, ka whakahāwea hoki,

24. Kātahi ia ka huri kōtua, me te 
whakakāke anō,

25. Ā, ka mea, ‘Ko tēnei Kurānu te 
mākutu noa iho, he mea tuku iho.

26. ‘Ehara tēnei i te aha, hāunga ia te 
kupu a te tangata titoa e ia.’

27. E ngari tā te Atua, ‘Māku ia e maka 
ki roto ki te Saqar;

28. Ā, mā te aha ka whakamōhio ki a 
koe, he aha te Saqar?

29. Koira te mea kāore i te tohu (spare), 
kāore i te whakarere.

30. E honuhonu (singe) ana i te mata. 

31. Tērā kotahi mā iwa ngā anahera e 
matatū ana.

32. Kua whakatūria e Mātou ngā 
anahera anake hei kaitiaki o te Ahi. Ā, 
kua whakaritea e Mātou tō rātou nama 
(number) ki te whakamātautau i te hunga 
kāore i te whakapono mai; kia pūmau 
ai te whakapono o te iwi kua hoatu te 
Pukapuka ki a rātou; ā, kia nui haere ai 
te whakapono o te hunga whakapono, ā, 
kia kāore te iwi o te Pukapuka e rangirua. 
Ā, tērā pea kia mea atu te hunga he mate 
kei roto i tō rātou ngākau, me te hunga 
whakahori, ‘He aha tā Allah take mā te 
tauira pēnā nā? E whakawākia pēnātia ana 
e Allah te whaiaro e paingia ana e Ia, ā, e 
arahina ana e Ia te whaiaro e paingia ana e 
Ia. Kāore tētahi e mōhio ana ki ngā mano 
(hosts) o tōu Ariki, ko Ia anake. Tūturu, 
ko tēnei Kurānu te Whakamaharatanga 
mō te tangata.

R. 2.

33. E oati nei Ahau mā (by means of) 
te marama,

34. Mā te pō e hoki haere ana (recedes),

35. Ā, mā te ata tū e puta mai ana,

36. Tūturu, ko tēnei tētahi o ngā aituā 
nui rawa atu,

37. He tūpatoranga mō te tangata,

38. Mō te whaiaro o koutou e hiahia 
ana ki te haere ake, ki te takoto takamuri 
rānei.

39. He kupu whakaari o te utu mō te 
whaiaro kino katoa mō āna mahi,

40. Hāunga ia mō ngā whaiaro kei taha 
matau.

41. Ka noho rātou ki roto ki ngā Kāri, 
e taupātai ana,

42. Mō te hunga hara,

43. ‘Nā te aha i kawea ai koutou ki 
Kehena?’

44. Ka whakautua e rātou, ‘Kāore 
mātou i te whakarite (perform) Salāt.

45. ‘Kāore i te whāngai i ngā rawakore,

46. ‘I te whakapuaki mātou i ngā kupu 
parau noa tahi i te hunga parau noa.

47. ‘I te whakakāhore anō hoki mātou 
ki te Rā Whakawā, 

48. Ā tae noa i mau mātou i te mate 
rawa.

49. Heoi anō, e kore te inoi wawao 
(intercession) o ngā kaiwhakaputa o te inoi 
wawao e whai hua mō rātou.

50. He aha te take e tahuri atu nei rātou 
i te whakahauhau?

51. Ānō ko ngā kaihe kua matakuria,

52. E whati atu ana i te riona.

53. E hiahia ana ia (each) tangata o 
rātou kia hoatu i te whārangi kowhera o 
te Whakakitenga ki a ia.

54. Kāore rawa rātou i te wehi ki te Ao 
o muri ake nei.

55. Tūturu ko tēnei Kurānu te tohutohu.

56. Kia whakamahara te tangata e 
pīrangi ana ki te mahara ia ki te tohutohu 
nei.

57. Engari e kore rātou e whakamahara, 
ā tae noa ka pai mai a Allah. Ko Ia anake 
e tika (worthy) ana kia wehea, ā, ko Ia 
anake e tika ana kia muru i ngā hara. 

Al-QiyāMAh
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E oati ana Ahau i runga i te Rā-
Whakawa.

3. E oati ana hoki Ahau i runga i te 
whaiaro e whakapae ana i a ia ake.

4. E pōhēhē ana rānei te tangata, e 
kore ōna wheua e kohia e Mātou?

5. Tūturu, e kaha ana Mātou ki te 
whakahoki ahakoa i ngā moka o ōna 
matihao.

6. Engari e hiatia ana e te tangata kia 
tonoa noa atu tonu āna mahi kino ki mua 
i a ia. 

7. Ko tāna pātai atu, ‘Ahea e tū ai te 
Rā Aranga?’

8. Ā te rā e kōrekoreko ai te whatu,

9. E whenumi (eclipsed) ai te marama,

10. Ā, ka ngātahi te rā me te marama.

11. E mea atu ai te tangata ā taua rā, 
‘Kei hea te piringa.’

12. Ianei (nay) kāore he piringa!

13. Kei tōu Ariki anake te tauranga ā 
taua rā.

14. Ā taua rā ka whakamōhiotia ki te 
tangata ki ngā mahi i tonoa e ia ki mua, 
ki ngā mea hoki i mahue i a ia.

15. Āe rā, e matatau ana (fully aware) te 
tangata ki tōna ake whaiaro,

16. Ahakoa tāna whakapuaki i āna 
takunga.

17. E te Poropiti, kia kaua tōu arero e 
neke tahi i tēnei Whakakitenga e tere ana 
ki te tiaki i taua Whakakitenga.

18. He pono, tā Mātou te mana 
whakahaere o te kohinga me te 
orokotakinga (first recital) o tā Mātou 
Whakakitenga.

19. Nō reira, ina orokotakina ana e 
Mātou, kia whai taringa noa iho ki aua 
takinga.

20. Wa i h o k i  ko  t ā  M ā t o u  t e 
whakamāramatanga o aua kupu.

21. Engari, e aroha ana koutou ki ngā 
mea e tata mai ana,

22. Ā, e wareware ana ki te Ao o muri 
ake nei.

23. Ā te rā aranga ka kanapa ētahi 
mata,

24. E titiro ārita (eagerly) ana ki tō rātou 
Ariki;

25. Ā, ka pōuri ētahi atu mata ā taua rā,

26. E pōhēhē ana, ka tata te whati atu te 
aituā i ō rātou tuarā.

27. Ā te rā e nati ai te wairua o te 
tangata ki tōna kaki,

28. Ā, ka uiia atu, ‘Ko wai te tohunga 
ruānuku (wizard) ki te whakaora i a ia?

29. Ā, ka tino mōhiotia e ia, kua tae kē 
te haora o te wehenga.

30. Ā, ka kanikani (rub) te tapuhau 
(calf ) o tētahi waewae ki tētahi atu 
tapuhau i te mamae tino nui,

31. Ā taua rā ka kāwhakina te tangata 
ki tōu Ariki.

R. 2.

32. Ina hoki kīhai ia i whakaae ki te 
Pono, ā, kīhai ia i whakarite ingā Salāt,

33. Engari nāna i whakahori ki te Pono, 
ā, i huri-kōtua,

34. Ā, i haere ki tāna whānau e 
whakakake ana.

35. Auē, te mate, auē te mate anō mōu!

36. Auē te mate, auē te mate anō hoki 
mōu! 

37. Kei te pōhēhē rānei te tangata, ka 
whakawāteatia ia e haere noa ana ?

38. Kīhai rānei ia i waiho hei kōpata 
tātea noa iho i peia atu?

39. I muri mai, ka tupu ia hei poketoto; 
i muri mai i whaka-whai-āhuatia ia, ā, i 
whakaputaina heihanganga pai rawa atu.

40. Ā, Nāna ia i hangā hei tāne me te 
wahine.

41. Kāore rānei e kaha ana taua Atua ki 
te whakaara ake i te tangata kua mate atu? 

Al-dAhr
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Kua takoto rā hoki tētahi wā i te 
hītori nehe o te tangata, kīhai ia i tika kia 
whakahuatia ia? 

3. Tūturu, nā Mātou nei i hanga te 
tangata i te kōpata ā tatea (drop of semen) 
e meinga ana e Mātou kia puta atu i rerekē 
ngā whakamātautauranga (trials). I muri 
mai nā Mātou ia i whakatupu i te hanganga 
e rongo mai ana, e titiro ana.

4. Ā, nā Mātou i whakaatu he Ara tika 
ki a ia, ahakoa ka whakawhetai ia, ahakoa 
e kore ia e whakawhetai.

5. Ā, kua hanga e Mātou ngā mekameka 
me ngā tāhei-rino (iron collars), me te Ahi 
mura mō te hunga whakahori.

6. Engari e inu mai ana te hunga tika 
i roto i te kapu he mea whakamauru ki te 
ytrewqkāmūpuru (Camphor) -

7. E inu wai ana ngā Pononga a Allah 
i roto i te puna wai. E whakamahia ana 
e rātou kia hīrere ake i te puna, kia tino 
kaha te hīreretanga.

8. E whakaritea ana e rātou ā rātou 
kupu kua oatitia, ā, e wehi ana ki te rā ka 
nui te horanga o te kino o taua rā.

9. Ā, e whāngai ana rātou i ngā 
rawakoe i runga i te aroha ki a Allah, ki 
ngā pani, ā, ki ngā taurekareka,

10. Ka mea, ‘E whāngai nei mātou i a 
koutou, e rapu mai ana ki te āhuareka o 
Allah; ā, kāore mātou i te inoi atu i tētahi 
utu ki a koutou, i tētahi whakawhetai 
rānei.

11. ‘Tūturu, e wehi nei mātou ki te rā 
whakamamae me te riri o tō mātou Ariki, 

12. Nō reira mā Allah rātou e whakaora 
i te kino o taua rā, ā, Māna e whakawhiwhi 
te manahau me te hari ki a rātou,

13. Ā, mō tō rātou titikaha, Māna e 
hoatu he Kāri, he taputapu o hīraka hoki 
ki a rātou hei utu pai.

14. Ka tīpapa rātou ki runga i ngā 
nohoanga mōrunga; e kore te tīkākā o te 
rā, te makariri kakati rānei e pā ki a rātou.

15. Ka taumaru (overshadow) ngā 
ātārangi ki a rātou; ka tautau ngā hua rākau 
ki reira, ā, ka ngāwari kia kōwhakina ki te 
ringa.

16. Ā, ka whakaratoa ngā oko-ā-hiriwa 
ki a rātou, ngā ipu karāhe (glass) hoki,

17. E kanapa ana hei karahe, engari 
he mea hanga i te hiriwa e te ringa 
mākohakoha.

18. Ā, ka hoatu inu ki a rātou i ngā kapu 
- he mea whakaranu ki te kōpī (ginger) -

19. Whai puna wai o te wāhi, ko 
Salsabīla te ingoa.

20. Ā, ka taiāwhio haere i a rātou ngā 
taitama e kore kau e koroheke; ā, ina kitea 
e koe, ka pōhēhē koe, ko rātou metemea 
nei i ngā peara e marara ana.

21. Ā, ina kitea e koe, ka kitea e koe he 
haringa (bliss) ki reira, ā, he rangatiratanga 
tino nui.

22. Ka mau rātou i ngā kākahu-ā-
hiraka-tarapī, kākāriki te tae, me ngā 
hiraka matatengi, ka whakarākaitia hoki 
rātou ki ngā kōmore (bracelets)-ā- hiriwa; 
ā, ka whakainumia rātou he inu horomata 
e tō rātou Ariki.

23. Ā, ka meatia atu, ‘Ko ēnei mea hei 
utu pai mō koutou, ā, kua manakohia ā 
koutou mamahi.

R. 2.

24. Tūturu, kua Whakakitea e Mātou 
tēnei Kurānu ki a koe i ngā wāhanga 
rikiriki.

25. Nō reira, e te Poropiti, kia tatari atu, 
e manawanui ana mō te whakawā a tōu 
Ariki, ā, kaua e ngāwari/ngohe ki tētahi 
tangata hara o rātou, ki a rātou rānei kāore 
i te whakawhetai mai.

26. Ā, kia mahara ki te ingoa o tōu 
Ariki, i te ata, i te ahiahi,

27. Ā, i te pō, kia tapapa atu ki a Ia, 
ā, kia whakakorōria i a Ia ā te wāhi roa 
o te pō.

28. He pono, e tino arohatia ana e rātou 
te ao nei, ā, e wareware ana rātou ki te rā 
pākaha kei te haere mai anō.

29. Nā Mātou rātou i hanga, ā, nā Mātou 
i whakakaha ā rātou hanganga. Ā, kia pai 
Mātou, mā Mātou rātou e whakakapi ki 
tētahi atu hanganga ōrite ki a rātou.

30. Tūtur u, ko tēnei Kurānu  te 
Whakamaharatanga; heoi anō, ko te 
tangata ka hiahia, kia mau ia ki te ara e 
ārahi ana ki tōna Ariki.

31. Engari, e kore e taea e koutou te 
hiahia, hāunga ia ina paingia e Allah.

32. E whakatomo ana Ia ki roto ki 
Tōna tohu tangata ki Tāna e pai ai. Ā, ko 
te hunga mahi hē, kua whakaritea e Ia he 
whiu whakamamae mō rātou. 

Al-MursAlāt
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E oati nei Ahau mā ērā mea e āta 
tonoa ana, 

3. Ā, e tere haere ana; e e pupuhi ana,

4. Mā ērā e hora ana te pono, e hikareia 
ana, 

5. Ā, e mārama ana ā rātou whakarere 
kētanga, 

6. Ā, mā ērā e pānui  ana i te 
Whakamaharatanga,

7. Me te whakawātea i a rātou 
ake, mai i te mana whakahaere, i te 
whakatūpatoranga rānei,

8. He pono, me tino whakarite te mea 
kua kōrerotia ki a koutou.

9. Heoi anō, ā te wā e kore ai ngā 
whetū e whakaputa i te raiti,

10. Ā, ka tīhaea te rangi,

11. Ā, e pūawhe ana ngā maunga,

12. Ā, e puta mai ana ngā Karere ā te 
wā kua whakatakotoria -

13. Ka pātaia atu, ‘Mō tēhea wā i 
whakatakotoria?

14. Mō te Rā Whakaritenga. 

15. Ā, mā te aha ka whakamōhio ki a 
koe, he aha te Rā-ā-Whakaritenga! –

16. Auē, te mate ā taua Rā, mō te hunga 
e whakahori ana ki te Pono!

17. Kīhai rānei whakangaromia e 
Mātou te hunga o mua atu?

18. Ka whakamahia e Mātou kia pēratia 
mō te hunga o muri mai.

19. Pērā hoki tā Mātou whaihanga mō 
te hunga hara.

20. Auē, te mate ā taua Rā, mō te hunga 
e whakahori ana ki te Pono! 

21. Kīhai rānei Mātou koutou i hanga 
mai i te wai tātea? 

22. Ā, i whakanoho i taua mea ki rō 
wāhi ruru o te kōpū,

23. Mō ngā rā kua mēhuatia? 

24. Pēnā hoki nā Mātou i mēhua. Anō 
te pai o tā Mātou mēhuatanga!

25. Auē, te mate ā taua rā, mō te hunga 
e whakahori ana ki te Pono! 

26. Kīhai rānei Mātou i hanga te 
whenua hei paenga

27. Mō rātou e ora mai ana, mō rātou 
hoki kua mate atu?

28. Ā, nā Mātou i whakanoho ngā 
maunga teitei i runga i te whenua, me te 
whakarato i te wai mata mā koutou. 

29. Auē, te mate ā taua Rā, mō te hunga 
e whakahori ana ki te Pono! 

30. ‘Tena, haere ake ki te mea i 
whakahoria e koutou.

31. ‘Haere ake ki te ātārangi whai e toru 
ngā tūāporo (sections) 

32. ‘Kāore i te whakamarumaru, kāore 
i te papare i te mura ahi.’

33. E whakaputa ana i ngā mura 
whakarunga, pērā i tētahi pā,

34. Anō ko ngā kāmera (camels) kapa 
tonu te tae (copper coloured). 

35. Auē, te mate ā taua rā, mō te hunga 
e whakahori ana ki te Pono! 

36. Koinei te rā e kore e āhei i a rātou 
te mea atu i tētahi kupu,

37. Ā, e kore e tukua kia whakapuaki i 
ngā takunga (excuse).

38. Auē, te mate ā taua rā, mō te hunga 
e whakahori ana ki te Pono! 

39. ‘Ko tēnei te Rā-ā-Whakaritenga; 
kua whakaemia koutou e Mātou tahi me 
te hunga o mua atu, 

40. ‘Mehemea tērā tētahi nuka ta 
koutou, kia whakaputaina ki Ahau’

41. Auē, te mate ā taua rā, mō te hunga 
e whakahori ana ki te Pono!

R. 2.

42. Ka takoto te hunga tika i waenganui 
i ngā whakamarumaru, me ngā puna wai,

43. Me ngā hua rākau ka hiatia e rātou.

44. ‘Kainga, inumia e hari ana, hei utu 
pai o ā koutou mahi.’

45. Pēnā hoki tā Mātou utu mō te hunga 
mahi pai.

46. Auē, te mate ā taua rā, mō te hunga 
e whakahori ana ki te Pono!

47. ‘Kainga, inumia koutou te hunga 
whakahori mō te wā poto, ko koutou hoki 
te hunga hara.

48. Auē, te mate ā taua rā, mō te hunga 
e whakahori ana ki te Pono! 

49. Ā kia meatia atu ki a rātou, ‘Me 
tuohu atu,’ kāore rātou e tuohu ana.

50. Auē, te mate ā taua rā, mō te hunga 
e whakahori ana ki te Pono! 

51. Ki tēhea kupu ka whakapono rātou 
ā muri ake i tēnei? 

Al-NAbā
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Mō tēhea mea kei te taupātai rātou?

WāhANGA 30

3. Mō te rongo whai take tino nui,

4. E rerekē ai rātou.

5. Ae rā, ka wawe mōhiotia e rātou,

6. Āe rā, e meatia anō ana, ka wawe 
mōhiotia e rātou.

7. Kīhai rānei nā Mātou i hanga te 
whenua hei papa whānui?

8. Me ngā maunga hei poupou (tīrau)?

9. Ā, nā Mātou koutou i hanga hei tāne 
me ngā wāhine.

10. Ā, nā Mātou i hanga tōu moe hei 
wā okioki.

11. Ā, nā Māou i hanga te pō hei uhi;

12. Ā, nā Mātou i hanga te ao kia whāia 
ai te oranga;

13. Ā, kua hangā e Mātou e whitu ngā 
rangi tino kaha ki runga i a koutou.

14. Ā, nā Mātou i hanga te rā e whiti 
ana.

15. Ā, e whakahekea ana e Mātou te 
wai i roto i ngā kapua kia ranea.

16. Ki te whakatupu pata me te otaota,

17. Me ngā māra mamaru,

18. He pono, ko te Rā-ā-Whakaritenga 
te wā kua whakatakotoria,

19. Ko tēnei te Rā e whakatangihia ai te 
tetere, ā, ka tae koutou i ngā rōpū nunui.

20. Ā, ka huakina te rangi, ā, ka waiho 
hei kūwaha kia katoa;

21. Ka nekehia ngā maunga, ā, ka riro 
ānō ko ngā whakarehu (mirage).

22. He pono. e takoto ana a Kehena hei 
kuratōpuni (ambuscade),

23. Hei kāinga mō te hunga whakakeke,

24. Ka takoto rātou i roto, mō tini ngā 
tau.

25. E kore e pā ki a rātou he mātao, he 
inu rānei ki reira,

26. Hāunga ia te wai koropupū, me te 
inu makariri rawa atu,

27. Hei utu rawe.

28. He pono, kāore rātou i wehi ki te 
tatauranga o ngā mahi,

29. Ā, i whakakāhore ki ā Mātou Tohu 
kia katoa.

30. Kua rekoatātia (recorded) e Mātou 
ngā mea katoa ki rō pukapuka.

31. Nō reira, kia whiua koutou; e kore 
Mātou e whakanui tētahi mea mō koutou, 
hāunga ia te whakamamaetanga.

R. 2.

32. Kua tuhia he angitu mō te hunga 
tika,

33. Arā, i ngā Kāri whai pātū (wall), me 
ngā māra kārape (grapes),

34. Me ngā kōhine, ōrite ō rātou pakeke,

35. Me ngā kapu-inu e kōrengarenga 
ana .

36. E kore e rongona e rātou he kupu 
parau noa i roto, he kōrero rupaho rānei.

37. Ka waiho rā hei utu a tōu Ariki - he 
koha e rawe ana ki ā rātou mahi -

38. Mai i te Ariki o ngā rangi, me te 
whenua, o ngā mea hoki i waenganui i aua 
mea e rua, e kore e taea e rātou te kōrero 
ki a Ia.

39. Ā te rā, e tū rarangitia ai te Wairua 
tapu (Kapiraera), me ngā anahera, e kore 
rātou e kōrero atu, i tua atu i a ia ka tukua 
e te Atua Atawhai, i te kupu tika anake.

40. Me tino puta mai taua rā. Nō reira, 
ko ia ka hiahia, kia meinga e ia he wāhi 
kei tōna Ariki.

41. Tūturu, kua whakatūpatoria koutou 
e Mātou mō te whiu pātata o te rā e kitea 
ai e ia āna mahi-ā-ringa i tonoa e ia ki 
mua (ahead). Ā, ka meatia atu e te tangata 
whakahori, ‘Aea anō, me i huri ahau hei 
puehu kau!’ 

Al-NAzi‘āt
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E oati nei Ahau mā (by) ērā mea e 
neke ruku (move submerged) ana, ki te 
kukume mai, ki te totohu iho.

3. Mā (by) ērā mea hoki e tino tere ana 
me te whakawhiti i ngā whenua, 

4. Mā ērā mea hoki he kakama tā 
rātou tāroinga i ngā mamaotanga tino roa 
ki runga i ngā kārewa ā ngā moana,

5. E oati nei anō hoki Ahau, mā ērā 
e tauwhainga ana ki a rātou anō ki te 
whiwhi mana nui.

6. Mā rātou anō hoki e whakatau ana i 
ā rātou kaupapa ā, e whakahaere ana aua 
mea kia pai rawa atu.

7. Ka tūpono tērā ā te rā e rū ai te 
whanua,

8. Ā, ka whaia rā e te rū tuarua,

9. Ka wiriwiri ngā ngākau ā taua rā,

10. Ā, ka tapou ō rātou karu i te wehi. 

11. Mā rātou e kī, ‘Ka whakahokia 
rānei tātou ki te āhuatanga o mua atu,

12. ‘Ha! Ahakoa kua riro tātou i ngā 
wheua pirau?’

13. Ā, ka kiia atu e rātou, ‘Pēnā, ka 
waiho rā hoki tērā he hokinga ngaronga.’

14. E puta mai ai he tangi kotahi.

15. Ā, ka puta mai rātou katoa ki te 
wāhi wherawhera.

16. Kua rongona rānei e koe te rongo 
mō Mohi?

17. I karanga atu ai Tōna Ariki ki a ia, 
mai i te whārua tapu ā Tuwā, ka mea,

18. ‘Kia haere k i a Paraoh; he 
whakakekenga nui tāna.

19. ‘Ā, kia pātai atu, ‘Ka paingia rānei e 
koe kia meinga mā tōu wairua?

20. ‘Ka ārahi ahau i a koe ki tōu Ariki, 
kia wehi koe ki a Ia?’’

21. Ā, ka whakaatu a Mohi i te Tohu nui 
ki a ia.

22. Engari ka whakakāhore a Paraoh ki 
a ia, ā, e whakatuturi ana.

23. Ā, muri ake nā, ka tahuri atu ia i a 
Mohi, e tohe ana, 

24. Kātahi ka whakamine a Paraoh i 
āna tāngata, ā, ka pānui atu,

25. Ka mea atu, ‘Ko ahau anake tō 
koutou āriki, te runga rawa.’

26. Heoi anō, ka mau a Allah ki a ia mō 
te whiu nanakia i te Ao o muri ake nei, 
me te ao nei.

27. Kei roto hoki tētahi tauira mō te 
tangata e wehi ana ki te Atua.

R. 2.

28. He kaha atu rānei tō koutou 
hanganga i tō te rangi Nāna nei i hanga?

29. Kua whakateitia te rangi e Ia, ā, kua 
meinga pai rawa atu.

30. Nāna nei i whakamahi kia pāpango 
te pō, ā, kia hi te ata.

31. Ā, tahi i tērā, Nāna i whewhera te 
whenua;

32. Ā, Nāna i whakaputa te wai i roto i 
te whenua, me ngā tarutaru.

33. Ā, Nāna nei i whakaū ngā maunga,

34. Hei oranga rangitahi mō koutou me 
ā koutou kararehe.

35. Engari ā te putanga mai o te aituā 
nui,

36. Ā, ā taua rā e mahara ai te tangata 
ki ngā mea nāna i takakawe ai,

37. Ā, e whakatinanatia ai a Kehena mō 
te tangata e kite mai ana.

38. Engari ko te tangata e whakakeke 
ana,

39. Ā, e kōwhiri ana i te oranga o tēnei 
ao,

40. Ka waiho te Ahi ā Kehena hei tōna 
kāinga.

41. Engari ko te tangata e wehi ana ki te 
tū atu i te aroaro o tōna Ariki, ā, e pupuri 
ana i tōna whaiaro i ngā hiahia kino,

42. Ka waiho te Kāri hei tōna kāinga i 
te Ao o muri ake nei.

43. Kei te pātai atu rātou ki a koe, ‘Āhea 
te putanga mai o te Haora?’ 

44. Engari, he aha tā koutou kia kōrero 
koutou i taua mea?

45. Kei tōu Ariki anake te mātauranga 
whakamutunga o taua mea.

46. Ko koe te Kaiwhakatūpato noa iho 
o te tangata e wehi ana ki te Atua. 

47. Ā te rā e kitea ai e rātou taua Haora, 
ka whakaaro rātou, metemea nei i noho 
rātou i te ao nei mō kotahi ahiahi, mō 
kotahi ata rānei noa iho. 

‘AbAsA
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Ka matakawa te Poropiti, ā, ka huri 
ki tahaki,

3. Nō te mea i tae mai he matapō ki 
a ia1. 

4. Ā, mā te aha ka whakamōhio ki a 
koe, tērā pea e rapu mai ana te matapō kia 
meinga tōna wairua kia mā,

5. Ka āta whakaaro ia rānei, ā, ka whai 
hua te Whakamaharatanga ki a ia?

6. Ā, ko te tangata rangatira e 
haumāruru ana i runga i tōna whakatoatoa, 

7. Ki a ia e aro mai nei koe,

8. Ahakoa kāore  tau  kawenga, 
mehemea e kore ia e huri kia mā.

9. Ā, ko te matapō i tere tae ki a koe,

10. Me te wehi ki te Atua,

11. E whakahapa ana koe ki a ia.

12. Ko tēnei Kurānu rā hoki te 
Whakamaharatanga -

1. Kua tae mai te matapō i te wā e kōrerorero ana te Poropiti ki tētahi tangata rangatira, kāore i kitea e te 
matapō.

13. Nō reira, ko ia e pai mai ana, kia āta 
whakaaro ia ki tēnā

14. Kua tuhia ki rungā i ngā pepa whai 
honōre ,

15. Whai tūranga nui, kua whakapaingia

16. E ngā ringa o ngā kaituhi,

17. E rangatira ana, e horomata ana.

18. Kia mau te tangata i te aituā! Anō 
te kino o tāna mihikore!

19. I tēhea mea Nāna ia i hanga atu?

20. I te kōpata-a-tātea noa iho Nāna ia 
i hanga, ā, i whakarite mai;

21. Ā, Nāna tōna ara i whakangāwari.

22. I muri mai ko Tāna he whakamate 
Ia i a ia, ā, e whakarite ana i te tanumanga 
mōna.

23. I muri ake nā, Māna ia e whakaara 
ake ina paingia e Ia.

24. Ianei, kāore anō kia mahia e ia i tā 
Allah i whakahau ai ki a ia.

25. Tena, kia kitea e te tangata tāna kai:

26. Ki te pēheatanga o tā Mātou 
hekenga i te ua tā,

27. I muri mai e wāhia ana e Mātou te 
oneone kia tika o te wāhanga -

28. Ā muri ake nā e whakatupuria ana 
e Mātou ngā pata,

29. Me te kārepe, me te otaota,

30. Me te ōriwa, me te nīkau teti,

31. Me ngā māra whai pakitara, pōruru 
te tupunga,

32. Whai hua rākau, me ngā otaota,

33. Hei kai mā koutou me ā koutou 
kararehe.

34. Engari ā te putanga mai o te hāmama 
whakaturi,

35. Ā te rā ka whati atu ai te tangata i 
tōna tuakana /teina,

36. I tōna whaea, me tōna matua,

37. I tāna wahine, me tāna tama,

38. Ka haumaruru (be indifferent) ia 
ā taua rā ki ngā tāngata i waenganui i a 
rātou. 

39. Ā taua rā, ka mārama ētahi mata,

40. E kata ana, e koa ana.

41. Ā, ka takoto ētahi atu mata ā taua rā 
he mea uhi i te puehu,

42. He mea uhi i te pōuriuri.

43. Ko rātou tonu te hunga i whakahori, 
ā, i pūmau hei whaiaro kino. 

Al-tAkWīr
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Ā te wā ka kōpakina te rā,

3. Ā, ka tāpouri mai ngā whetū, 

4. Ā, ka nekehia ngā maunga,

5. Ā, ka whakarerea ngā cāmera-uha 
kua tekau marama te hapūtanga,

6. Ā, ka kohia ngā kararehe /kirehe,

7. Ā, ka meinga kia rere ngā maona ki 
roto ki ētahi atu moana,

8. Ā, ka huia ngā tāngata,

9. Ā, ka uiuia te tangata mō ngā kōtiro 
riki i tanumia oratia (alive),

10. ‘Mō tēhea hara nāna i whakamatea?’

11. Ā, ka horahorahia ngā pukapuka ki 
rāwāhi ,

12. Ā, ka kautia te rangi,

13. Ā, ka meinga kia mura te Ahi-ā-
Kehena.

14. Ā, ka whakatatatia te Kāri ā 
Pararaiha,

15. Kātahi ka mōhiotia e ngā whaiaro 
katoa, he aha ngā mahi kua tonoa e rātou 
ki mua.

16. Āe rā, e oati ana Ahau mā (by) ngā 
aoātea (planets) e hoki haere ana, 

17. Ka mea, ‘Haere atu tonu, ā, kia 
whakapeke mai.’

18. Ā, e oati nei Ahau mā (by) te pō e 
pahemo ana,

19. Ā, mā te ata iti e tīmata ana,

20. He pono, ko tēnei te kupu o te 
Karere rangatira, 

21. Whai mana i te aroaro o te Ariki o 
te Torona,

22. E āta whakarongona ana ia, ā, e 
pono ana ki te Tiaki (Trust) kei a ia;

23. Tūturu, ehara tō koutou hoa, arā, tā 
koutou Poropitisa e pōrangi ana.

24. He pono, nāna i kite mai i te Atua 
mai i te taharangi (horizon) mārama.

25. Kāore ia e matapiko ana ki ngā mea 
kāore anō kia kitea.

26. Ehara rānei tēnei i te kupu a Hātana 
e whakaparahakotia ana.

27. Ki hea oti e haere atu nei koutou.

28. Koinei hoki te Whakamaharatanga 
mō ngā ao katoa,

Al-TAkwīr

29. Mō te tangata o koutou e hiahia ana 
kia tika mai.

30. Ā, kāore tēnā e hiatia ana, hāunga 
ia e mātua hiatia ana e Allah, te Ariki o 
ngā ao katoa. 

Al-iNfitār
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Ā te tīwaratanga o te rangi,

3. Ā te mararatanga o ngā whetu,

4. Ā te rerenga o ngā awa ki roto ki 
ngā waikeri,

5. Ā te huakitanga o ngā rua (graves),

6. Ka mōhiotia e ia whaiaro ngā mea 
kua tonoa e ia ki mua, me ngā mea kua 
māhue i a ia.

7. E te tangata! he aha te mea i 
whakatenatena ai i a koe ki (against) tāu 
Ariki Atawhai. 

8. Nāna koe i hanga, Nāna tōu painga 
i whakatutuki, ā, Nāna koe i whārite mai..

9. Nāna koe i whakaahua pērā i hiahia 
e Ia.

10. Ahakoa rā e whakakāhore nei 
koutou ki te Rā whakawā,

11. Ahakoa te takoto o ngā kaitiaki ki 
runga i a koutou.

12. Ko rātou ngā kaituhi tino honōre,

Al-InfItār

13. E tino mōhio ana ki tā koutou e 
mahi ana.

14. Tūturu, ka noho te hunga tika ki 
roto ki te āhuatanga hari,

15. Ā, ka noho te hunga whakahori ki 
rō Kehena.

16. Ka tahuna rātou ā te Rā Whakawā.

17. Ā, e kore e taea e ratou te puta mai 
i taua wāhi.

18. Mā te aha ka whakamōhio ki a koe, 
he aha te Rā Whakawā!

19. Ā, mā te aha ka whakamōhio ki a 
koe, he aha te Rā Whakawā!

20. Ko tērā te Rā, e kore tētahi whaiaro 
e whai mana ki tētahi atu whaiaro; ā, ka 
mana te whakahau ā taua Rā tā Allah 
anake.

Al-MutAffifīN
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Auē, te mate mō te hunga e poto ana 
i ā rātou mēhua.

3. Mō rātou, ina tangohia e rātou tētahi 
mea, e tangohia ana kia kī (full),

4. Engari ina hoatu e rātou, he poto ā 
rātou mēhua, me ā rātou taimahatanga.

5. Kāore rānei rātou i te mōhio, ka 
whakaarahia ake rātou ā muri ake i tō 
rātou mate,

6. Mō te rā nui,

7. E tū ai ngā tāngata katoa i te aroaro 
o te Ariki o ngā ao katoa?

8. Kia tūpato! Ko te pukapuka-ā-mahi 
o te hunga kino kei roto i te Sijjin. 

9. Ā, mā te aha ka whakamōhio ki a 
koe, he aha te Sijjin?

10. He Pukapuka tērā, whānui te 
tuhinga.

11. Auē, te mate mō rātou, ā taua rā, e 
whakakāhore ana, 

12. Ā, e whakahori ana ki te Rā 
Whakawā.

Ngā Whiti 37



Wāhanga  30 UPOKO 83

955

Al-MutAffifīn

13. Ā, kāhore tētahi e whakakāhore ana 
ki taua Rā, i tua atu i te hunga hara, i te 
kaitakahi ture,

14. Ina panuitia atu Āku Tohu ki a ia, 
e meatia atu ana, ‘Koina ngā pūrākau noa 
iho o te hunga onamata.

15. Engari hei utu o ā rātou mahi, kua 
uhia ō rātou ngākau i te waikura (rust).

16. Tūturu, ! Ā taua Rā ka āraia rātou i 
te kitenga mai i tō rātou Ariki.

17. Ā, ka urua rātou ki rō Kehena kia 
tahuna.

18. Ā, ka meatia atu ki a rātou, ‘Ko 
tēnei te tukunga iho o tā koutou i te 
whakakāhore.’

19. Kia tūpato! Ko te rekoata (record) o 
te hunga tika ki roto ki te Illiyyīn.

20. Ā, mā te aha ka whakamōhio ki a 
koe, he aha te Illiyyūn?

21. He Pukapuka tērā, whānui te 
tuhinga.

22. Ka kitea rā e te hunga kua kōwhiria 
e te Atua.

23. Tūturu, ka noho ngā tāngata tika i 
te āhuatanga hari,

24. E takoto ana ki runga i ngā nohoanga 
mōrunga, e titiro iho ana.

25. Ka kitea e koe te hauoranga 
(freshness) o te haringa ki runga i ō rātou 
mata.

26. Ka whakainumia rātou he inu 
horomata kua hīria (sealed) i mua atu, 

27. He mea hīri ki te Mūki (Musk) – kia 
tauwhāinga ngā kaitūmanako ki tēnei –

28. Ā, ka whakaranumia (mixed) rā ki 
te wai-ā- Tasnīm.

29. Arā, ki te wai o te puna wai ka 
inumia e te hunga kua kōwhiria e te Atua.

30. I te kata mai te hunga hara ki te 
hunga whakapono;

31. Ia wā i pahure te hunga whakapono 
ki a rātou, i keko (wink) ngā karu o te 
hunga whakahori i waenganui i a rātou.

32. Ā, nō ā rātou hokinga ki ā rātou 
whānau, i te whakamanamana (exult) 
rātou.

33. Ā, nō ō rātou kitenga mai i te hunga 
whakapono, i te mea atu rātou, ‘Tūturu, 
koina te hunga kua kotiti kē,

34. Engari kīhai rātou i tonoa hei 
kaitiaki o te hunga whakapono.

35. Heoi anō, ā tēnei rā, ka kata te 
hunga whakapono ki te hunga whakahori,

36. E takoto ana ki runga i ngā nohoanga 
mōrunga, e titiro iho ana.

37. Kāore rānei te hunga whakahori kia 
utua tikatia, mō ā rātou mahi? 

Al-iNshiQāQ
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Ā te wā ka pahū ai te rangi,

3. Ā, ka whai taringa ki tōna Ariki - 
Ina hoki me tino whakamahia pēnātia -

4. Ā, ka mahorahora te whenua,

5. Me te whakaputa ngā mea katoa o 
roto, ā, ka takoto kau,

6. Āe rā, ka whai taringa ki tōna Ariki 
- ina hoki me tino whakamahia pēnātia -

7. E te tangata! Tūturu, he nui tāu 
mamahi ki tōu Ariki; ka tūtaki rāpea koe 
ki a Ia. 

8. Ā, ko te tangata, ka whakawhiwhia 
tāna pukapuka-ā-mahi ki tōna ringa 
matau,

9. Ka wawe ngāwar i mai tōna 
whakawā.

10. Ā, ka hoki ia ki āna whānau, e hari 
ana.

11. Engari ko te tangata, ka hoatu tāna 
pukapuka-ā-mahi ki tōna tua,

12. Ka inoi ia kia whakangaromia tere 
tonu ia. 

13. Engari, ka tonoa ia ki rō Ahi mura 
kia tahuna ia.

14. Tūturu, i noho ia i mua atu me tāna 
whānau, e hari ana,

15. E pōhēhē ana, e kore rawa ia e hoki 
mai ki tōna Ariki. 

16. He pono, e kite mai ana tōna Ariki 
ki a ia kia katoa.

17. E oati ana Ahau mā (by) te rikoriko 
o te ahiahi,

18. Mā (by) te pō hoki, me ngā mea 
katoa anō hoki e kōpakina ana e te pō,

19. Ā, mā (by) te marama ina ōturu 
(full) mai,

20. Ka haere ake koutou, mai i tētahi 
āhuatanga ki tētahi atu āhuatanga.

21. He aha oti tā rātou: kāore rātou i te 
whakapono mai?

22. Ā, ina pānuitia atu te Kūrānu ki a 
rātou, kāore rātou i te tapapa atu?

23. Engari ko rātou e whakahori ana, he 
whakakāhore tā rātou ki tēnei.

24. Kei te tino mōhio a Allah ki ngā 
mea e huna atu ana rātou.

25. Nō reira, kia pānuitia e koe te rongo 
o te whiu pākaha mō rātou,

26. Engari ko rātou e whakapono ana, 
ā, e mahi pai ana; mō rātou te utu pai, e 
kore e whakamutua.

Al-burūj
(I wWhakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E oati nei Ahau mā (by) te rangi 
whai kahui o ngā whetū,

3. Mā (ma) te rangi (day) kua 
whakaaria mai,

4. Ā, mā te kaiwhakaatu, mā te tangata 
hoki mōna te whakaaturanga.

5. Kia tau te kanga ki runga i te hunga 
o ngā awakeri (trench) -

6. Hei kai mō te ahi -

7. I a rātou e noho ana tata ki taua 
awakeri.

8. Ā, i whakaatu rātou ki tā rātou i 
mahi ai ki te hunga whakapono.

9. I whakakino rātou ki te hunga 
whakapono mō tō rātou whakapono ki 
a Allah, te Atua Kaha Rawa, te Whai 
Whakamoemiti nui,

10. Nāna te rangatiratanga o ngā rangi 
me te whenua. He Kaiwhakaatu hoki a 
Allah ki ngā mea katoa.

11. He pono, ko rātou e tūkino ana 
i ngā tāne whakapono, me ngā wāhine 
whakapono, ā, kāore e rīpenetā ana, he 

whiu mō rātou ki rō Kehena, he whiu-ā-
Ahi anō hoki.

12. Engari, ko rātou e whakapono ana, 
e mahi pai ana hoki, mō rātou ngā Kāri, 
kei raro ngā pūkaki e rere ana. He angitu 
tino nui hoki tēnā.

13. Tūturu, he pākaha te hopukanga o 
tōu Ariki.

14. Ko Ia te Kaitīmata o nga mea, me te 
Kaitukurua o Āna hanganga. 

15. He nui Tāna muru hara, me Tōna 
Aroha.

16. Ko Ia te Ariki Motuhake o te 
Torona, te Ariki Kaihoatu o te honōre,

17. Me te Kaiwhahaere o ngā mea e 
paingia ana e Ia.

18. Kīhai rānei i rongona e koe te kōrero 
mō ngā ope taua?

19. Me te kōrero o Parao raua ko 
Tamūtu?

20. Tūturu, ko rātou e whakahori ana, 
e hohota ana ki te whakakāhore i te Pono.

21. E karapoti ana a Allah i a rātou mai 
i mua o rātou, ā, mai i tua o rātou hoki.

22. He pono, ko tēnei te Kurānu, whai 
korōria nui,

23. He mea tuhi ki runga i te papa, kua 
tino tiakina.

Al-tāriQ
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu

2. E oati nei Ahau mā (by) te kikorangi, 
me te Tāwera -

3. Ā, mā te aha ka whakamōhio ki a 
koe, ‘He aha te Tāwera?’ 

4. He Whetū tērrā kanapa rawa atu -

5. He kaitiaki ki runga i tēnā whaiaro, 
i tēnā whaiaro;

6. Nō reira kia whakaaroaro te tangata: 
nā te aha ia i hangatia?

7. Kua hangatia ia i te wai-tātea 
(semenal fluid) e hīrere ana,

8. Mai ite wāhi i waenganui i te hope 
me te whaturei.

9. Tūturu, he Whai Mana a Allah ki te 
whakahoki i a ia hei ora hou,

10. Ā te rā ka tuwhiria ngā mea e huna 
atu ana,

11. E kore ai e toe he aha o āna mana, 
he kaiāwhina rānei.

12. E oati anō nei Ahau mā (by) te rangi 
e whakaputa ana i te ua i muri te ua.

13. Mā (by) te whenua hoki e whakatupu 
ana i ngā otaota,

14. Ko tēnei hoki te kupu tūturu,

15. Ehara i te kupu parau noa.

16. He pono, e whakatakotoria ana e 
rātou he kaupapa;

17. E whakatakotoria ana anō hoki e 
Ahau he kaupapa

18. Heoi anō, kia tukua e koe he tānga 
manawa ki te hunga whakahori, mō te wā 
poto.

Al-A‘lā
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Kia whakakorōriatia e koe te ingoa 
o tōu Ariki, te Atua Runga Rawa,

3. E hanga ana, ā, e whakatutuki ana i 
ngā pūmanawa kia pai rawa atu,

4. E whakaahua ana, e ārahi ana,

5. E whakaputa ana hoki i te tarutaru,

6. Ā muri ake nā e whakahuri ana hei 
mea pango, hei mea pirau, hei rāpihi. 

7. Mā Mātou e whakaako te Kurānu ki 
a koe, ā, e kore koe e wareware ki tēnei,

8. Hāunga ia te wāhi ka paingia e 
Allah. Tūturu, e mōhio ana Ia ki ngā mea 
e puare ana, ki ngā mea hoki e huna atu 
ana.

9. Ā, mā Mātou e whakangāwari ngā 
take māu.

10. Heoi, kia whakamahara tonu i 
ngā tāngata ; tūturu, he whai painga te 
whakamaharatanga.

11. Ko te tangata e wehi ana ki te Atua, 
ka āta whakaaro mai.

12. Engari ka papare te tangata paru i 
tēnei,

13. Ka tomo ia ki roto ki te Ahi nui,

14. Ā, e kore ia e mate atu i roto, e kore 
e takoto ora rānei.

15. Tūturu, ka whiwhi angitu te tangata 
e whakahoromata ana i a ia,

16. Ā, e maharahara ana ki te ingoa o 
tōna Ariki, ā, e whakarite ana i te Salāt.

17. Engari, e arohatia ana e koutou te 
painga rangitahi nō tēnei ao.

18. He pai kē, he pūmau atu te Ao o 
muri ake nei.

19. Tūturu, ko tēnei tonu te mea kua 
whakaakona ki roto ki ngā karaipiture o 
mua atu,

20. Ki roto ki ngā karaipiture o 
Aperahama rāua ko Mohi.

Al-GhāshiyAh
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Kua rongona rānei e koe te rongo o 
te aituā e āpuru ana?

3. Ka tapou ētahi mata ā tērā rā,

4. E pukumahi ana, e whakarūhā ana.

5. Ka tomo rātou ki roto ki te Ahi 
mura;

6. Ā, ka whakainumia mai i te puna 
wai e koropupū ana;

7. Ka koatu ki a rātou i te tātarāmoa 
noa iho hei kai,

8. E kore taua mea e whakamōmona, 
e kore e whakanā hiakai rānei.

9. Ā taua rā ka hākoakoa ētahi mata,

10. E manawareka ana ki ā rātou 
mamahi;

11. E noho ana ki rō Kāri teitei.

12. E kore e rongona e koe he kupu 
parau noa ki reira.

13. Kei roto tētahi puna wai e rere ana.

14. Kā takoto ngā nohoanga couches 
mōrunga ki reira,

15. Me ngā oko he mea whakatakoto 
paitia ana,

16. Me ngā aupur u (cushion) e 
whakarārangitia ana,

17. Me ngā kāpeti (carpet) e whārikitia 
paitia ana.

18. Kāore rānei rātou e titiro ana ki te 
kāmera (camel), pēhea i hangā?

19. K i t e  r ang i  hok i ,  pēhea  i 
whakateiteitia?

20. Ki ngā maunga, pēhea i whakaūkia?

21. Ki te whenua anō hoki, pēhea i 
wherahia?

22. Nō reira kia tohutohu ki ngā tāngata, 
ina hoki he kaitohutohu koe. 

23. Engari ehara koe i tō rātou kaitiaki

24. Ko te tangata ka tahuri atu, ā, ka 
whakahori, 

25. Mā Allah rātou e whakawhiu ki 
whiu tino pākaha.

26. Tūturu, ki a Mātou tō rātou hokinga;

27. Ā, ki runga i a Mātou tō rātou 
whakawākanga.

Al-FAJR
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E oati nei Ahau mā (by) te Ata iti,

3. Me Tekau ngā Pō,

4. Mā te Panatahi (odd number), me te 
Panahui (even number),

5. Ā, mā te Pō e kaunuku ana ki te 
mutunga.

6. Kāore  rānei kei  roto tētahi 
whakaaturanga mō te tangata whai 
mātauranga?

7. Kīhai rānei koe i kite mai, pēhea tōu 
Ariki i whaihanga ki a Āte -

8. Te hapū a Erama whai whare 
tiketike,

9. Kāore anō ngā whare pēnā nā kia 
hangā i aua whenua?

10. Ā, kīhai rānei koe i titiro ki te iwi a 
Tamūtu i tārai i ngā kāmaka i te tāwhārua 
(valley)?

11. Ki a Parao anō hoki, te ariki o ngā 
hopuni nunui?

12. Nāna i mahi tutū i ngā whenua,

13. Me te whakatupu raruraru i roto?

14. Kātahi ka whakataua e tōu Ariki te 
kare (whip) o te whiunga ki runga i a rātou

15. Tūturu, he Matatū tōu Ariki i nga 
wā katoa.

16. K o  t e  t a n g a t a  n e i ,  i n a 
whakamātautauria ia e tōna Ariki,me te 
whakahonōre i a ia, me te manako i a ia, e 
mea atu ana ia, ‘Kua tino whakahonōretia 
ahau e tōku Ariki.’

17. Engari ina whakamātautauria ia e 
tōna Ariki, ā, e whakaititia ana tāna kai, ka 
meatia atu e ia, ‘Kua tino whakahaurarotia 
ahau e tōku Ariki.’ 

18. Engari ko koutou nei, kāore koutou 
i te whakahonōre i ngā pani,

19. Kāore koutou i te whakahauhau kia 
whāngaia ngā rawakore,

20. E whakapau ana koutou i ngā taonga 
tuku iho o ētahi tāngata kia katoa,

21. Ā, e aroha ana koutou i ngā taonga 
mā te aroha nui rawa atu.

22. Ā, ina tukia te whenua, mā te 
tukinga mārire,ina pākarutia kia katoa, ā, 
e whakapaparitea ana,

23. Ā, e puta mai ana tōu Ariki me ngā 
anahera e tūtira ana i ngā rarangi, tētahi i 
muri i tētahi,

24. Ā, e whakatatatia ana a Kehena ā 
taua rā, ka mahara te tangata ki tōna Ariki. 

Al-FAjr

Engari e kore te whakamaharatanga e 
whakaputa i tētahi hua mōna.

25. A, māna e mea atu, ‘Me i tonoa 
e ahau etahi mahi pai ki mua, mō tōku 
whaiaro!

26. Ā taua rā e kore e taea e tētahi atu 
te whiu kia rite ki Tāna whiunga,

27. Ā, e kore e taea e tētahi te paihere 
pērā i Tāna paiherengā.

28. Koutou te wairua kua whiwhi ki te 
rangimārie!

29. Tena, kia hoki mai ki tōu Ariki, e 
manawareka ana ki tōu Ariki, me tō koutou 
Ariki e manawareka ana ki a koutou.

30. Nō reira kia uru atu ki roto ki Ōku 
pononga kua kōwhiria,

31. Āe rā, kia uru atu ki roto ki Tōku 
Pararaiha.

Al-bAlAd
(He mea whakakite i mua atu i te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E oati nei Ahau i runga i a Mēka te 
taone nui, 

3. Te taone e noho nei koe i roto, 

4. E oati nei hoki Ahau i runga i te 
matua tāne (father) me tāna i whanau ai, 

5. Tūturu, kua hangā e Mātou te 
tangata kia pēhia ia e te uauatanga.

6. Kei te pōhēhē rānei ia, kāore tētahi 
e mana ana ki runga i a ia?

7. Ko tāna, ‘Kua whakapaua e ahau he 
pūranga o ngā taonga.

8. Kei te pōhēhē rānei ia, kāore tētahi 
e titiro ana ki a ia?

9. Kīhai rānei Mātou i hoatu e rua ngā 
karu ki a ia?

10. He arero, me ngā ngutu e rua?

11. Ā, kīhai rānei Mātou i ārahi i a ia ki 
e rua ngā ara-ā-pikitanga? 

12. Engari kīhai nāna i aru atu i te ara-
ā-Aqaba.

Ngā Whiti 21



Wāhanga  30 UPOKO 90

971

Al-BAlAd

13. Ā, mā te aha ka whakamōhio ki a 
koe, he aha te Aqaba?

14. Ko tērā te mahi uaua o te wetekanga 
o te pononga (slave), 

15. O te whāngainga i ngā rā ā matekai

16. O te pani nō te whanaunga tata,

17. O te rawakore rānei e takoto nei i 
te puehu.

18. Me uru anō hoki ia ki rō hunga e 
whakapono ana, e whaka-hauhau ana i te 
manawanui, me te tohu tangata ki a rātou 
anō.

19. Ko rātou rā te hunga nō te ringa 
matau.

20. Engari ko rātou e whakahori ana ki 
Āku Tohu, ko rātou te hunga nō te ringa 
mauī.

21. Ka mawhiti ki runga i a rātou i te 
Ahi kua kōpani.

Al-shAMs
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E oati nei Ahau mā (by) te rā, e 
tīmata ana te whitinga,

3. Ā, mā (by) te marama e whai atu 
ana ki te rā,

4. Ā, mā te awatea e whakaatu ana 
(displays) i te korōria.

5. Ā, mā te pō, e uhi ana i te awatea,

6. Ā, mā te rangi (heaven), me te 
hanganga o taua mea, 

7. Ā, mā te whenua, me te horahanga 
o taua mea.

8. Ā, mā te wairua, me te painga rawa 
atu o te wairua -

9. Nāna nei i Whakakite ki te wairua 
he aha te mea e kino ana mōna, ā, he aha 
te mea e tika ana mōna.

10. Tūturu, e tōnui ana te tangata i 
whakatupu taua wairua .

11. Ā, ko ia e mea ana kia kinongia te 
wairua e ia, kua whakangaro ia i a ia ake.

12. I whakahorihori te iwi a Tamūtu ki 
te Pono, i runga i tā rātou mahi tutū.

Al-ShAmS

13. Ā, nō te aranga ake o te tangata 
kino rawa o rātou,

14. Ka mea atu te Karere a Allah, 
‘Tukua kia noho wātea te Kāmera-uwha 
a Allah, ā, kia inu wai tērā.

15. Engari ka whakahoe rātou i te 
Karere, ā, ka whakangonge i taua Kāmera 
uwha. Heoi anō ka urupatu tō rātou Ariki 
i a rātou, mō tō rātou hara, ā, Nāna i 
whakamahi ana kia ōrite te whiu mō te 
katoa o rātou. 

16. Ā, kīhai Ia i whakaaro ki te tukunga 
iho o te whiunga. 

Al-lAil
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E oati ana Ahau mā (by) te pō e 
uwhi ana,

3. Mā (by) te awatea hoki e kanapa 
ana,

4. Ā, mā ā Mātou hanganga o te tāne 
me te wahine,

5. Tūturu, e rerekē ana ā koutou 
takakawetanga (striving).

6. Ā, ko ia e whakamahi taonga ana, 
ā, ko ia nō te hunga tika,

7. Ā, e whakaatu (testifies) ana ia ki 
te mea tika,

8. Mā Mātou e whakangāwari ngā 
ratonga mōna.

9. Engari ko te tangata e matapiko ana, 
ā, kāhore e whai whakaaro ana, nō tōna 
whakahihi,

10. Ā, e whakahoe ana ki te mea tika,

11. Mā Mātou e whakangāwari te ara-
ā-mamaetanga ki a ia.

12. Ā, e kore tāna taonga e whai hua 
māna ā tōna hemonga.

Al-lAil

13. He pono, tā Mātou anake te ārahi i 
te tangata,

14. Ā, nā Mātou anake te Ao o muri ake 
nei, me te ao nei.

15. Heoi anō, e whakatūpato nei Ahau 
ki a koutou mai i te Ahi mura.

16. E kore tētahi e uru atu ki taua Ahi i 
tua atu i te tangata kino rawa

17. E whakahoe ana ki te pono, ā, e huri 
ana ki tua.

18. Engari ka whakarāhuitia te tangata 
tika i taua mea, 

19. Ina hoki e whakamahi ana ia i te 
taonga, whakapai ai i tōna ngākau.

20. Ā, ehara tētahi manakohanga āna, 
me tino utua e ia. 

21. I tua atu i tāna whakamahinga i te 
taonga, ki te rapu mai i te āhuareka o tōna 
Ariki, te Atua Runga Rawa.

22. Ā, ka wawe āhuarekatia ia e tōna 
Ariki.

Al-duhā
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E oati ana Ahau mā (by) te nui 
haere o te kanapa o te awatea, 

3. Ā, mā (by) te pō, e tū mārie ana,

4. Kāore koe kia whakarerea e tōu 
Ariki, kāore Ia i whaiere (displeased) i a 
koe rānei.

5. He pono, he pai ake ngā haora katoa 
mōu e tae mai nei, i te haora o mua atu.

6. Ā, ka wawe hoatu tōu Ariki ngā 
mea ki a koe, e tino āhuarekatia ai koe.

7. Kīhai rānei Nāna i kite mai, e pani 
ana koe; ā, Nāna i whakawhiwhi he wāhi 
whakaruru ki a koe?

8. Ā, kīhai rānei Nāna i kite mai e 
kōpikopiko ana koe, me te rapu mai i te 
Ariki, ā Nāna koe i ārahi ki a Ia?

9. Ā, kīhai rānei Nāna i kite mai, e 
pōhara ana koe, ā Nāna koe i whakaranea? 

10. Heoi anō, kāua e kaupēhi i te pani,

11. Kaua e whakatūpehupehu ki te 
tangata e mātiro ana.

12. Ā, kia pānuitia e koe ngā manako o 
tōu Ariki ki a koe. 

Al-iNshirāh
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Kīhai rānei Mātou i whakatuwhera 
tōu ngākau mōu?

3. Kīhai rānei Mātou i whakamatara 
atu i tōu kawenga i a koe? 

4. Kua tata rā te whati i tōu tuarā?

5. Ā, kīhai rānei Mātou i whakatairanga 
i tōu ingoa?

6. E puta mai ana te tōnuitanga ā muri 
ake i te pōnētanga;

7. Tūturu, e puta mai ana te tōnuitanga 
ā muri ake i te pōnētanga.

8. Nō reira, ā muri ake i āu takakau i 
ngā take, kia oke kaha 

9. Ki tāu māharahara ki tōu Ariki. 

Al-tīN
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E oati nei Ahau mā (by) te piki (fig), 
mā te oriwa,

3. Mā te Maunga-ā-Hinai,

4. Ā, mā te Taone Takuhe nei,

5. Tūturu, kua hangā te tangata e 
Mātou i te mea pai rawa atu;

6. Nō muri mai nā Mātou ia i hoki ki 
te āhuatanga raro rawa atu,

7. Hāunga ia te hunga e whakapono 
ana, ā, e mahi pai ana. Mō rātou te utu 
pai e kore rawa e whakamutua.

8. He aha oti te mea e whakaoho 
ana i a koe kia whakahori koe ki te 
whakawātanga?

9. Ehara rānei ko Allah te Pai Rawa o 
ngā kaiwhakawā? 

Al-‘AlAq
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Pānuitia e koe te ingoa o tōu Ariki, 
Nāna nei i hanga

3. Te tangata i te tepe o te toto.

4. Pānuitia Ia! He Ohaoha Rawa tōu 
Ariki, 

5. Nāna i whakaako ki te pene,

6. Nāna i whakaako ki te tangata ngā 
mea kīhai ia i te mōhio.

7. Kia tupato! E mahi tutū ana te 
tangata,

8. Nō tāna whakaaro: he tū motuhake 
ia.

9. Kāore! Ki tōu Ariki tōna hokinga.

10. I kite mai rānei koe ki te tangata e 
ārai atu ana,

11. I tā Mātou Pononga1 i tāna Salāt?

12. I whakaaro rānei koe: mehemea 
tā Mātou Pononga e aru atu ana i te 
ārahitanga,

1. Arā, ki te Poropiti Muhammadsa

13. E kauhau ana rānei i te tika, ka 
pēhea te whakamutunga o te kaiārai?

14. Me k ī ,  mehemea te kaiā rai 
(forbidder) e whakakākore ana, ā, e 
hurikotua ana 

15. Kāore rānei ia i te mōhio, e titiro 
ana a Allah ki a ia?

16. Kia tūpato! Ki te kore tāna e mutu, 
tūturu, mā Mātou ia e tō mā tōna puahau -

17. Te puahau parau, e hara tonu ana. 

18. Tena, kia karanga atu ia ki ōna 
takahoa.

19. Mā Mātou anō hoki ka karanga atu 
ki ā Mātou anahera whakawhiu, ka maka 
rātou i a ia ki rō Kehena.

20. Kia tūpato! kaua e whakarongo ki 
te tangata hara . Engari kia tāpapa atu, ā, 
kia whakatata i a koe ki te Atua. 

Al-qAdR
(I Whakakita tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Nā Mātou i tuku iho tēnei Pukapuka 
i te Pō i whakaritea ai te Mutunga iho. 

3. Ā, mā te aha ka whakamōhio ki 
a koe, he aha te Pō i whakaritea ai te 
Mutunga iho?

4. Ha pai kē taua Pō i whakaritea ai te 
Mutunga iho, i ngā marama kotahi mano.

5. E heke ana ngā anahera me te 
Wairua i roto, i runga i te whakahau a tō 
rātou Ariki whai ngā take katoa.

6. He rangimārie i roto ā tae noa ki te 
ata hāpara. 

Al-bAyyiNAh
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E kore ngā tāngata whakahori o te 
Iwi o te Pukapuka, o ngā kaikoropiko ki 
ngā whakapakoko hoki e whakamutu i ā 
rātou whakahori, kia puta mai rā anō he 
tohenga mārama ki a rātou,

3. Arā, kia tae rā anō he Karere a 
Allah, e pānui ana i ngā Karaipiture tapu 
ki a rātou,

4. Kei roto ngā ture pūmau tonu.

5. Ā, kīhai ērā tāngata i hoatu te 
Pukapuka ki a rātou i tauwehe tae noa ki 
te putanga mai o te tohenga mārama ki a 
rātou.

6. I whakahaua ki a rātou kia koropiko 
rātou ki a Allah, kia āta whakarongo ki a 
Ia e tūtika ana, kia whakarite rātou i te 
Salāt, ā, kia utu i te Zakāt. Ko tēnei tonu 
te Whakapono o te hunga tika.

7. Tūturu, ko ērā o te Iwi o te Pukapuka 
i whakahori, me ngā kaikoropiko ki ngā 
whakapakoko ka noho roa ki rō Ahi-ā-
Kehena. Ko rātou ngā hanganga kino rawa 
atu.

8. Engari ko rātou i whakapono mai, 
i mahi pai hoki, ko rātou te hanganga pai 
rawa atu .

Al-BAyyinAh

9. Hei tō rātou Ariki i ō rātou utu – 
arā, ngā Kāri pūmau tonu; kei raro ngā 
awa e rere ana. Ka noho rātou ki reira 
mō ake tonu atu. Ka āhuareka a Allah ki 
a rātou, ā, ka āhuareka rātou ki a Allah. 
Ko tēnei mō te hunga e wehi ana ki tōna 
Ariki.

Al-zilzāl
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Ā te rā e tāwiri ai te whenua i te 
tāwiriwiri nui,

3. Ā, ka whakaputa mai i ngā kawenga 
o roto,

4. Ā, ka mea atu te tangata, ‘I ahatia 
tēnei whenua?’

5. Ā, ā taua rā ka whakapuaki te 
whenua i āna rongo.

6. Nōte mea ka Whakakitea ērā mea 
e tōu Ariki.

7. Ā taua rā ka puta mai ngā tāngata i 
ngā rōpū marara, kia whakaaturia ai ki a 
rātou te tukunga iho o ā rātou mahi.

8. Ko ia e mahi ana i te mahi pai, 
ahakoa kia rite ki te taimaha o te korakora, 
ka kitea e ia,

9. Ā, koia e mahi ana i te mahi kino, 
ahakoa kia rite ki te taimaha o te korakora, 
ka kitea e ia.

Al-‘Adiyāt
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E oati nei Ahau mā (by) ngā hōiho o 
ngā kairākau e horu ana (snort),

3. E whakaputa ana i ngā kora-ā-ahi,

4. E huaki ana ā te ata tū,

5. Me te whakatū (raise) i ngā kapua 
o te puehu,

6. Me te uru atu ki roto rawa o ngā 
rārangi o ngā hoariri.

7. He pono, kāore e whakawhetai ana 
te tangata ki tōna Āriki,

8. Ā, ko ia ake te kaiwhakaatu o tēnei 
whanonga.

9. He nui hoki tōna aroha ki te 
whakaputu taonga.

10. Kāore rānei ia i te mōhio, ka 
whakaarahia ake ngā tāngata o ngā rua? 

11. Ā, ka unuhia ake ngā mea o o rātou 
ngākau?

12. Tūturu, ka matatau tō rātou Ariki ki 
a rātou ā taua rā.

Al-Qāri‘Ah
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Te Aituā tino nui!

3. He aha te Aituā tino nui?

4. Ā, mā te aha ka whakamōhio ki a 
koe, he aha te Aituā tino nui?

5. 5. Ko tēnā te rā, e waiho ai ngā 
tāngata pērā i ngā whitiwhiti kua marara.

6. 6. Ā, e huri ai ngā maunga pērā i te 
wūru (wool) kua patua iho.

7. Ā, ko te tangata ka taimaha tāna 
pauna (scale), 

8. Ka āhuareka tōnā ora.

9. Engari, ko te tangata ka taimāmā 
tāna pauna,

10. Ka waiho a Kehena hei tōna ‘Hāwea’

11. Ā, mā te aha ka whakamōhio ki a 
koe, he aha te Hāwea?

12. Ko te Ahi mura hoki tērā. 

Ngā Whiti 12

Al-tAkāthur
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Ko te tauwhainga ki te whakaputunga 
o te taonga nō tēnei ao kua whakamahi kia 
wareware koutou ki te Atua, 

3. Ā tae noa ka uru atu koutou ki ngā 
rua.

4. Tūturu, ka wawe mōhiotia e koutou, 

5. Āe rā, ka wawe mōhiotia e koutou,

6. Me i mōhiotia e koutou i runga i te 
mātauranga tūturu,

7. Ka kitea rāpea a Kehena e koutou i 
tō koutou ora nei.

8. Āe rā, ka kitea a Kehena e ō koutou 
karu tūturu.

9. Kātahi koutou ka uiuia mō ngā 
manako nō te ao nei. 

Ngā Whiti 9

Al-‘AsR
(I Whakakite tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu. 

2. Ā, e oati nei Ahau i runga i te 
whakaaturanga o te tāima e rere tonu ana. 

3. He pono, he ngaromanga te 
āhuatanga o te tangata,

4. Hāunga tō te tangata e whakapono 
ana, e mahi pai ana, e whakahauhau ana 
tētahi ki tētahi i te Pono, e whakahauhau 
anō ana tētahi ki tētahi i te manawnui. 

Ngā Whiti 4

Al-huMAzAh
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Auē! te mate mō ngā tāngata 
ngautuarā, me ngā kaitūtara

3. E whakaputu ana i ngā taonga, ā, he 
auau ā rātou kaute i aua mea;

4. E pōhēhē ana ia, ka pūmau ia me 
āna taonga mō ake tonu atu.

5. Ehara! ka ākiritia rāpea ia ki roto ki 
te ‘Āl-Hutamā’.

6. Ā, mā te aha ka whakamōhio i a 
koe, he aha te Āl-Hutamā?

7. Ko te Ahi-ā-Allah tērā, he mea tahu 
e Ia.

8. Ka tarapeke (leap) tērā ki runga i 
ngā ngākau, 

9. Ka kōpania (enclosed) rā ki (against) 
a rātou,

10. I te āhuatanga o te pou kua auroatia 
(extended). 

Ngā Whiti 10

Al-fīl
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Kīhai rānei koe i kite mai, pēhea tōu 
Ariki i whaihanga (deal with) ki te Hunga-
eke-camera?

3. Kīhai rānei Nāna i mea kia hē tā 
rātou kaupapa?

4. Ā, Nāna i tono ngā manomano 
(swarms) o ngā manu ki runga i a rātou?

5. I epa aua mano i a rātou ki ngā 
paioneone (clods of earth).

6. Heoi anō, Nāna i whakamahi kia 
huri rātou hei tinana kua kainga. 

Ngā Whiti 6

Al-QurAish
(He mea whakakite i mua atu i te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Ki te tauhere i ngā Quraish, 

3. Me te toko i tō rātou haumi, kua 
whakamahia e Matou kia whakaūkia 
e rātou ngā haerenga-ā-hokohoko i te 
makariri me te raumati Ā, ki te toko 
ake i tā rātou tau-kōmitimiti, nā Mātou i 
whakamahi kia tāwhe rātou i te raumati, 
me te makariti.

4. Heoi anō, kia koropiko rātou ki te 
Ariki o tēnei Whare, o te Kā’bā,

5. Nāna i whakanā tā ratou matekai, 
ā, Nāna i whakaora rātou rātou i te wehi.

Ngā Whiti 5

Al-Mā‘ūN
(I Whakakite tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Kua kitea rānei koe te tangata i e 
whakahorihori ana ki te Whakapono?

3. Ko ia tonu te tangata e whakahoe 
ana ki te pani,

4. Ā, kāore e whakahauhau ana kia 
whāngia te rawakore.

5. Auē! te mate mō rātou e whakarite 
ana i te Salāt,

6. Engari, e mākūware anō ana ki ā 
rātou Salāt,

7. Ā, e hiahia ana kia kitea e ngā 
tāngata, 

8. A, e kaiponu ana i te atawhai 
rawakore.

Ngā Whiti 8

Al-kAuthAr
(He mea whakakite i mua atu i te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Tūturu, kua whakawhiwhia e Mātou 
he ranea o te painga ki a koe.

3. Heoi anō, me koropiko ki tōu Ariki, 
ā, tukua atu e koe te whakahere.

4. He pono, ko tōu hoariri te tangata 
urikore. 

Ngā Whiti 4

Al-kāfiruN
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Me kī,  ‘Koutou e te hunga 
whakahori,

3. E kore ahau e koropiko nei ki tā 
koutou e koropiko nei;

4. Ā, e kore koe e koropiko ana ki tāku 
e korokiko nei.

5. Waihoki, e kore rawa ahau e 
koropiko ki tā koutou i koropiko ai; 

6. E kore koe e koropiko ki tāku e 
korokiko nei.

7. Mō koutou tō koutou Whakapono, 
mōku tōku Whakapono.

Ngā Whiti 7

Al-nAsR
(I Whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Ā te putanga mai o te āwhina a 
Allah,

3. Me tōu kitenga, e uru ana ngā 
tāngata ki te Whakapono a Allah kia 
tokomaha te nama,

4. Kia whakakorōriatia tōu Ariki e koe 
me te whakamoemiti ki a Ia, me te rapu 
mai i te te murunga hara ki a Ia. He tino 
nui hoki Tāna murunga hara. 

Ngā Whiti 4

Al-lAhAb
(I Whakakite tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Kia mate ngā ringa e rua o Abi 
Lahab, ā, ka mate atu anō hoki ai.

3. E kore tāna taonga, me ngā mea i 
whiwhia e ia hei utu, e whai hua māna.

4. Ā, mana e wawe tomo ki roto ki te 
Ahi mura,

5. Tāna wahine hoki, haere tonu ai e 
tūtara ana,

6. Ā, huri noa ki tōna kaki ka takoto 
he tuara o te nīkau kua tāwhiwhi .

Al-ikhlās
(I whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Me kī, ‘Ko Ia a Allah, te Atua 
Kotahi,

3. ‘A Allah kāore i te whakawhirinake 
ki runga i tētahi.

4. Kāore Ia e whakawhanau ana ki 
tētahi, kāore i whānau e tētahi.

5. Ā, kāore tētahi e ōrite ana ki a Ia.

Ngā Whiti 5

Al-FAlAq
(I whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. Ē kimihia nei e ahau te piringa a te 
Ariki e hahae ana i te ata.

3. I te kino kua hangā e Ia,

4. Me te kino o te pō ina whakauwhi 
ana,

5. Me te kino o ngā kaipupuhi o te hau 
ki roto ki ngā pona whakamatara ai. 

6. Me te kino o te tangata hae 
(harawene) ina hahae ia.

Al-Nās
(I whakakitea tēnei Upoko i mua o te Hijrā)

1. I runga i te ingoa o Allah, te Atua 
Tino Atawhai, te Atua Tohu mō ake tonu 
atu.

2. E kimihia nei e ahau te piringa o te 
Ariki a ao o ngā tāngata,

3. O te Kingi a ao o ngā tāngata,

4. O te Atua o ngā tāngata,

5. I te kino o te kaikōhumuhumu 
konihi, 

6. E kōmuhumuhu ana ki roto ki ngā 
ngākau o ngā tāngata,

7. Mai i ngā Hini, me ngā uri tangata.

Ngā Whiti 7

Papakupu

 Aaka Te Āka o te Poropiti Noaas i hangā e ia i te wā o te Waipuke Nui.

 Allah ( االله )  Te ingoa o te Atua ki te reo Arapi.

 Ansār Ngā Muslim o Metīna o ngā rā o te Poropiti Muhammadsa

 Arafāt He wāhi whakaminenga tino nui, e torutoru kiromēta i Mekā, 
  Arapia, E huihui ana ngā tāngata ki reira i te wā o te Haj. 

 bekā Te ingoa onamata o Mekā. 

 Fidya Te whaka.ea.tanga mō tētahi tikanga tapu i tīpokaina, i
  whakatārewatia rānei e te tangata whakapono.

 firdaus Te wāhi pai rawa ki roto ki Pararaiha.

 furqān He mātauranga nō te Atua e tauwehe ana i te Pono ki te parau.

 haj Te whakaminenga-ā-tau o te hunga whakapono o te ao ki
  Mekā, Arapia, ki te whakakōroria i a Allah ki reira. 

 harawā He manu kia rite ki te koreke. Nā Allah i tono aua manu hei
  kai mā  ngā Iharaira, i a rātou i noho hei manene ki koraha, i 
  muri tata i tā rātou hekenga i Ihipa.

 hijrā Te Hekenga nui o te Poropiti Muhammadsa me āna Takahoa i
  Mekā ki Metīna, he taone nui i Arapia.

 hini Ngā hanganga o Allah kāore nei e kitea; ā, hei kupu whakarite,  
  i ngā tangata whai rawa, whai mana nui; i ngā tāngata kōwao 
  o namata i te noho ki rō ana; i ngā tauiwi, te mea te mea.   

 injīl Te Pukapuka a Allah i hoatu e Ia ki a Ihuas Karaiti. 

 ipirihi (Iblīs) Nāna i maminga a Ārama i te Kāri o Erene, i Iraka. 

 islam Te ingoa o te Whakapono (Religion) o ngā Muslim.

 Jizya He takoha-ā-pakanga  i whaka.ea.tia e te iwi i taea i te 
  pakanga ki ngā Muslim. I whawhai rātou ki te tipihauraro 
  i ngā Muslim.  Kāore tēnei āhuatanga e pā ana i ēnei rā.

 kābā Te ingoa o te Whare Tapu o Allah i Mekā, Arapia. E anga ana ngā
  Muslim o te ao ki taua Whare, i a rātou e koropiko ana ki a Allah.

 Kapariera (Gabriel) Te anahera nui rawa a Allah.

 Kehena Te whakamāoritanga o ‘Gehenna’ جهنم (Hell).

 Koko (n.) Te te iwi onamata o Āhia, ngā tipuna o Rūhia (Russia)

 Makoko Ngā tipuna o ngā Ingarangi (the English)

 Manā He hākari, i tukua iho e Allah mā ngā Iharaira i a rātou e noho 
  hei manene i te koraha, i muri tata i tā rātou hekenga i Ihipa.

 Mash’aral Te ingoa o tētahi puke, tata ki a Mekā. Ko ngā tāngata e
 -harām whakarite ana i te Haj, e noho ana ki reira mō kotahi pō, ki te
  whakakōroria i a Allah.

 Masjidil Te ingoa o te Whare o Allah i Mekā. 
 -harām
 
 Mekā Te taone nui rawa i Arapia, i whakaūkia i muri mai i te taenga o   
  Ihimaeraas te mātāmua a Aperahamaas ki reira.

 Mikaera (Michael) He anahera nui a Allah. E kīa ana e ngā Hūrai, ko ia te
  anahera o te rangimārie, me te kapua, me te ua, te mea, te mea.

 Moke Ngā tāne o ngā Hūrai me ngā Karaitiana e noho kiritapu ana.

 Muhājirin Ngā Muslim o Mekā, i heke atu ki Metina i ngā rā o te Poropitisa

 Muslim Te  tangata e whai ana ki a Islam hei tōna Whakapono.

 Pararaiha (Paradise) Te kāinga whakamutunga i te Ao ō muri ake nei mō
  te hunga tika, i muri mai i tō rātou mate rawa.

 Qibla Te ingoa o te aronga, whaka rā e anga ana ngā Muslim katoa
  ki te koropiko ki a Allah. (Ko Hiruharama te Qibla o ngā Hūrai.)

 ramahāna Te Marama Nohopuku (Fasting Month) o ngā Muslim.

 Rapi He tangata Hūrai e whakaū ana i a ia ki te mahi ki te Atua.

 safā-Marwā E rua ngā puke i Mekā, i te taha o te Whare Tapu o Allah. 

 salāt Te ingoa o te karakia o ngā Muslim. Tērā e rima ngā karakia o 
  ngā  Muslim i ia rā, i ia rā.         

 tahajjud He karakia ā te wāhi mātāmuri o te pō, whakaritea noatia.

 taurāh Te ingoa o ngā Pukapuka i hoatu e Allah ki te Poropiti Mohias. 

 ummi Te tangata kahakore ki te kōrero pukapuka, ki te tuhituhi rānei.

 ūmrā Te itinga o te Haj, e whakaritea ana ki Mekā, tētahi wā o te tau.

 zakāt He utunga-ā-tau e ngā Muslim whai rawa, i roto i ā rātou
  moni whakaputu. E whakapaua ana ēnei mea mō te oranga
  o te hunga pōhara me ngā rawakore ma.

Khairul-Rāziqīn Te Pai Rawa atu o ngā Kaiwhāngai  .........................................22:59

Shadidul-Iqāb Pākaha Rawa ki te whakawhiunga  ................................................40:4

Al-Hasīb Te Kaitautau o ngā mahi  ....................................................................4:7, 87

Al-Mau‘īd Te Kaitīmata o ngā koiora katoa  ........................................... 30:28; 85:14

Al-Hayyi Te Atua Mataora Tonu  .........................................................................2:256

Al-Qayyum Te Kaitakoto o Tōna ake Whaiaro  ............................. 2:256; 3:3; 20:112

Al-Ghanī Te Atua Whai Rawa Tino Nui  ................. 2:268; 22:65; 27:41; 31:27; 60:7

Al-Matīn Te Atua Mārohirohi  .............................................................................51:59

Al-Malik Te Kīngi motuhake  ..............................................................................59:24

Al-Jabbār Te Kaipehi  ...........................................................................................59:24

Al-Kafi Te Atua Rawaka  .....................................................................................39:37

Al-Qahhār Te Kaha Rawa  .............................................................. 12:40; 38:66; 39:5

Al-Razzaq Te Atua whakararawe  ................................................. 22:59; 51:59; 62:12

Sarī-ul Hisāb Tere tonu ki te Arotake o ngā mahi  ..............................................3:200

Al-Haqq Te Ariki Pono Tonu  ..............................................................................10:33

Al-Ahad Te Atua Kotahi  ......................................................................................112:2

Al-Raqīb Matatū tonu  ..........................................................................................33:53

Al-Hakim Te Atua Whai whakaaronui  ........................................... 2:130; 4:57; 59:25

Al-Shāhid Te Kaiwhakaatu  ............................................................. 4:80; 33:56; 34:48

NGā ANAhErA (angels)

E heke ana ngā anahera ki te whenua inā tonoa e Allah te Atua Kotahi  ..............97:5 

Ko rātou ngā kaiwhakaatu o te Kotahitanga o te Atua  .........................................3:19

E mahi ana rātou i ngā mahi anake e whakahaua ana e te Atua  ...........................66:7

Kāore ō rātou mātauranga nui atu e hoatu ana e Allah ki a rātou  ........................2:33

Ehara rātou hei tāne, hei wahine rānei  ..............................................................37:151

E whakaputa ana rātou i te rongo pai a Allah ki te hunga whakapono  ..............41:31

E whakawhiu ana rātou ki ngā hoariri o te Poropiti a Allah  ...............................6:159

E tangohia ana e te anahera te wairua o te tangata ka mate atu  .........................32:12

E whakawahatia ana e rātou te Torōna a te Atua  ................................................69:18

E whakakorōria ana ngā anahera i a Allah me te whakamoemiti i a Ia  ..............39:26

E inoi atu ana rātou ki a Allah mō te murunga hē o te hunga whakapono  . 40:8; 42:6

E tuhituhi ana rātou i ngā mahi o te tangata  ..................................................82:11-13

ARAMA (Adam) 

I whakaritea a Arama e te Atua hei Tāna Khalifa (Reo) i runga i te whenua  .......2:31

Engari ka patai atu ngā anahera: ka whakaritea e Koe te tangata hei Tāu Reo, i 
te wā ka whakatutu raruraru rātou, ā, ka whakaheke toto ki reira? Ko mātou kē e 
whakakakorōria ana i a Koe, ā, e whakanui ana i Tōu ingoa. Ka whakahoki te Atua, 
kā mea, ‘Kei te mōhio Ahau ki tā koutou kāore i te mōhio.’  ................................2:31

Ā, ka whakaako te Atua i ngā ingoa o ētahi mea ki a Arama. Ā, ka mea atu ki ngā anahera: 
Kōrerotia mai te ingoa o aua mea ki Ahau, mehemea e pono ana koutou  ...........2:32

Kīhai i taea e rātou te mea atu i ngā ingoa o aua mea  ..........................................2:33

Kātahi ka mea atu te Atua ki ngā anahera kia tāpapa atu rātou mō Arama te take Ka 
tāpapa atu ratou hāunga ia a Ipirihi. Ka whakakāhore ia, a, ka uru ki roto ki te hunga 
whakahori  ..............................................................................................................2:35

I whakanōhia a Arama me tāna wahine ki rō Kāri whakahari, ā, kua whakahaua ki a 
rāua kia kaua rāua e whakatata ki te rākau o te kāri kua whakaaturia  .................2:36

Engari ka māminga a Hātana i a rāua, ā, i pēia atu rāua i te Kāri  ......... 2:37; 7:23-26

Kīhai te takahitanga o te whakahau a Allah e Arama mō te taha ki taua rākau kitea hei 
hara nui. Kua wareware noa iho ia ki te whakahau ā te Atua  ..........................20: 116

Ā, ka whakaako te Atua i ngā kupu-ā-rīpeneta ki a Arama  ....................... 2: 38; 7:24

Ā, ka mea atu te Atua i Āna kī taurangi, ka mea: Ka tino hoatu ki te tangata i te kai 
me te kākahu, me te wai inu, me te whare, mo tāna oranga  .....................20:119, 120

tokorua ngā tama a Arama

I tukua e rāua tā rāua whakahere (sacrifice) ki a Allah. Engari i manakohia te whakahere 
tā tētahi, ā, kīhai i manakohia tā tētahi atu ............................................................5:28

Ka mea atu te tama kīhai i manakohia, ki tōna teina i manakohia e Allah, ‘Māku e 
whakamate i a koe, ā, i muri mai ka whakamate ia i tōna teina. I muri mai ka pōuri 
ia, ā, kāore i mōhio, pēhea ka whakawāteatia e ia te tupapako o tōna tēina. Ka tonoa 
e Allah he kōkako e keri ana te oneone ki ōna pākau. Pēnā i te mahi a te kōkako, kua 
tanumia e ia te tinana o tōna tēina  ................................................................... 5:28-33

POROPiTi nOA (Nūh)

Ka kī a Noa ki tāna iwi kia koropiko anake rātou ki a Allah, te Atua kotahi  .......7:60

Engari ka whakahori rātou ki a Noa ........................ 7:61, 65; 10:74; 11:26; 23:24-26

Heoi anō, ka mea atu a Allah ki a Noa kia hangā e ia he Āka mō te hunga whakapono 
ana  .............................................................................................................11:37,38, 39

Ā, ka whakatau a Allah, ka toremi te hunga whakahori  .....................................11:38

Ā, ka kī a Allah ki a Noa kia whakaekea e ia e rua o ia koiora ki roto ki te Āka - ngā 
tua me ngā uwha, me te hunga whakapono, me tāna whānau – i tua atu i tāna wahine 
kāore i whakapono mai  .......................................................................................11:41

Kātahi ka puta mai te waipuke nui, ā, ka kārewa ake te Āka  .............................11:41

Kua kōrerotia e te Atua ki a Noa, ka ora mai tāna whānau. Engari ka toremi tāna tama, 
ina hoki, kīhai ia i whakapono, ā, i waiho hei tangata mahi hē, heoi anō kāhore ia i 
urua e Allah ki roto ki te whānau o Noa  ........................................................11:46-48

I te whakamutunga ka tau ora atu te Āka ki runga i te maunga ā Judi ...............11:45

POrOPiti APErAhAMA 

Kua tonoa a Aperahama hei Poropiti a Allah ki tāna ake iwi i koropiko tonu ki ngā 
kwhakapakoko, me ngā whetū  ............................................................. 6:77-79; 21:53

I totohe tonu a Aperahama ki tōna matua, me tāna iwi kia kaua rātou e koropiko ki 
ngā whakapakoko, ki ngā whetū rānei  ..................................................................6:75

I te whakamutunga ka pākari ia i ā rātou whakapakoko ki te whakaari ki a rātou i tā 
rātou hara  ................................................................................................. 21:58; 37:94

Engari ka maka tāna iwi i a Aperahama ki roto ki te ahi ki te tahu i a ia  ..........21:69

Engari ka whakahau a Allah, ‘E te ahi! Kia huri hei rangimārie mō Aperahama’  21:70

Kātahi ka heke atu a Aperahama ki te whenua i whakapaingia e te Atua  .........21: 71

I whānau a ihimaera ki reira hei tama matāmua o Aperahama .....................37:102

I muri mai ka whānau a ihaka hei tama tuarua a Aperahama  ............................11:72 

Ā, i whānau a hakopa hei mokopuna o Aperahama  ..........................................21:73

tE MOEMOEā O APErAhAMA 

E ai ki te kaupapa nui o Allah kua tonoa a ihimaera ki te whārua hāhore o Arapia ki 
te noho ki reira, ki te rea ki reira.  ........................................................................14:38

Ā, i kitea e Aperahama he moemoeā: e patu ihonei ia i a Ihimaere, tāna mātāmua 
hei whakahere ki te Atua. Ka whakaae a ihimaera kia patua ia e tōna matua, ki te 
whakatutuki i te moemoeā. Heoi anō ka whakatakoto te matua i tāna tama ki te 
whenua, e mau ana i te māripi ki te whakaheke toto. Engari ka karanga atu te Atua: 
Aperahama! Kati, kua whakaritea wairuatia te moemoea  .................. 37:101-106

tE WhArE tuAtAhi O AllAh i Mekā, Arapia

Ka whakatū a Aperahama me Ihimaera i ngā tūāpapa tawhito o te Whare o Allah ki 
Mekā, e inoi ana, kia whakaarahia e Allah he Karere (Poropiti) nui i roto i ā rātou 
whakatupuranga  ..................................................................................................2: 130

i muri mai, Nāna i whakahau ki a Aperahama kia tīmataria e ia te hajj (te Haeranga-
Tapu-a-tau i Mekā) mō ngā tāngata whakapono  .................................................22:28

NGā MANuhiri O APErAhAMA 

I tētahi rā i tae ētahi anahera hei karere a Allah ki a Aperahama  ......................11:70

Ka tāpae a Aperahama he kūao-a-reme kua tanumia mā rātou. Engari kīhai rātou i kai 
i tētahi mea  ..........................................................................................................11:71

Ka wehi ai a Aperahama. Engari ka mea atu rātou: kua tonoa mātou ki te iwi a Rota kia 
whiua rātou. ka pānui atu hoki rātou i te rongo pai ki (a Harai) te wahine o Aperahama 
o te whānaunga o Ihaka hei tāna tama, ā, me Hakopa hei tāna mokopuna  ........11:72

POrOPiti ihākA (Isaac)  ............................. 2:134; 2:137; 3: 135; 6:85; 14:39

POrOPiti ihiMāErA (Ishmāel)  .................2:126, 128, 134, 137; 3:85, 164 

POrOPiti hAkOPA (Jacob)  ....................................4:164; 6:85; 21:84; 38:42

POrOPiti hAkAriyA (Zacharia)  .......... 3:38; 3:39; 6:86; 19:2; 19:8; 21:90

POrOPiti hOANi (Yahyā)  ................................ 3:40; 6:86; 19:8; 19:13; 21:91 

POrOPiti hOhEPA (Joseph) ........................................................... 12: 5; 102 

POrOPiti hOPA (Job)  ..................................................................... 6:86; 37:123

POrOPiti hūEPu (Shuaib)  ........... 7:86; 7:89; 7:91 – 93; 11:85; 11:88; 11:92 

POrOPiti hŪTu (Hūd)  .......................................... 11:54; 11:61; 11:90; 26:125 

POrOPiti hārEhu (Salih)  ................. 7:74; 7:76; 7: 78; 11:62; 11:67; 27:46 

POrOPiti idrīs  ................................................................................ 19:57; 21:86 

POROPiTi ROTA (Lot)  ................... 6:87; 7:81; 11: 70, 75, 78, 82, 90; 15:60, 62

POROPiTi RAWiRi (David)

ka whawhai a rawiri ki ngā ārutu, ā, i toa mai ki a rātou  .........................2:252

nā Allah i whakakaha tāna kingitanga, ā, Nāna i hoatu te whakaaronui, me te 
kaha pai ki te whakataunga o ngā take  ...........................................................38:21

ka whakatau a rawiri i te kēhi o tokorua ngā kaitautohetohe, i tautotohe mō ā 
rātou ewe?  ................................................................................................... 38:22 -25 

i whakaturia a rawiri he khalifa (reo) o Allah i runga i te whenua, ā, kua 
whakatūpatoria ki tāna whainga i ngā hiahia, kei kotiti kē ia i te ara tika  38:27 

Ā, i te whakataki ngā maunga (te hunga o maunga) me ngā manu (te hunga tika) 
i te whakamoemiti o Allah tahi a Rawiri  ............................................................21:80 

POrOPiti hOrOMANA (Solomon)

i whānau a horomana hei tama a rawiri  ......................................................27:17

i whakawhiwhia e Allah he mātauranga nui ki a ia  ......................................21:80

i whakaakona e Allah te hanganga o ngā koti-ā-rino ki a ia  .........................21:81

I pupuhi ngā huripari me ngā matangi i raro i te whakahau a Allah pērā i hiatia e 
horomana  ............................................................................................... 21:82; 38:37

Nā Allah i whakamahi kia ruku (dive) ngā kairuku moana mōna  ......................21:83

I hanga ngā Hini (Jinn) i ngā whare rangatira, me ngā whakapakoko, me ngā kurawai 
(reservoir) te mea, te mea, i raro i te mana o Horomana  ..............................34:13, 14

I takoto i raro i te mana o horomana ngā mātua taua (army divisions) o ngā Hini, me 
ngā tauiwi, me ngā manu (te hunga tapu)  ...........................................................27:18

Ka tomo atu tāna taua (army) ki ngā Whārua-ā-Namara, ā, ka whakatūpato tētahi 
wahine o Namara ki te iwi o Namara ............................................................27:19, 20

Ko Horomana me ngā rangatira kino o tāna kingitanga  .....................................2:103

kO hOrOMANA me te kuiNi O shEPā 

I koropiko tonu te Kuini me tāna iwi ki te Rā (Sun)  ..........................................27:25

Ka tuhituhi a Horomana he reta ki te Kuini, kia whakakauraro te kuini ki a 
ia  .................................................................................................................... 27:29-32 

Ka tono te kuini he koha ki a Horomana, engari kīhai taua koha i manakohia ...27:38

Kātahi ka whakatau te Kuini kia haere ia ki a Horomana. Ki te pūwhiri i te Kuini ka 
whakahau a Horomana kia meinga he torona rite tonu ki te tonona o te kuini ...27:42

Ka tae atu te Kuini ki te whare-kingi, ā, kua whakaritea me tomo atu ia ki te te 
whare, rā te tino kūwaha. Engari i kitea e te Kuini te wai hōhonu ki reira. Heoi 
anō nāna i hura ngā ateate e rua o ōna waewae, kia kāore tōna kākahu e mākū.
Engari ka mea atu te kingi, kaua e wehi, Kua taupokina te papa ki te karahe purotu.  
Ko te wai e kitea ana e koe, ehara ki runga i te papa, engari ki raro i te papa. 

Pēna nā: ko te rā (sun) e koropikoa ana e ia, ehara i te Atua. 

Ko te Atua tūturu kei tua o te Rā 

I wawe kitea e te Kuini te Pono, ā, ka whakapono ia ki a Allah, ki te Atua 
Kotahi o te taiao  ...........................................................................................27: 43, 45

kO hOrOMANA ME āNA hOihO 

Kia kitea tōna arohanui ki ngā hoiho i te UPOKO  ....................................... 38:32-34

POrOPiti MOhi 

I tonoa te Poropiti Mohi tahi i te Ture whānui o Allah mō ngā Iharaira  ............6:155

Kua tonoa anō hoki ia kia wetekina ngā Iharaira i tō rātou ponongatanga i 
Ihipa  ................................................................................................................... 28:5-7

Kua whakahaua e Parao, te kingi whakaweri o Ehipa, kia whakamatea ngā tāmaiti o 
ngā Iharaira ina whānau rātou i tāna kingitanga. Engari nō te whānautanga o Mohi ka 
mea atu a Allah ki te whaea o Mohi, kia waihotia tāna kōhungahunga ki te waka iti, 
ā, kia rewatia ia ki te awa  ......................................................................................28:8 

I muri mai i hikitia ake a Mohi i te awa, e te tamāhine o Parao  ...........................28:9

Ā, ka hiahia te wahine o Parao, ki a Parao, kia kaua ia e whakamatea, tērā pea ka 
tangohia ia hei tama whāngai māna  ....................................................................28:10

(Pēnā nā i tupu ake a Mohi ki rō whare rangatira o Parao.)

Ā, tērā tētahi wā i whakamatea tūponotia he tangata whenua o Ehipa e Mohi i te wā 
e āwhina ana ia i ngā tāngata tokorua e tauwhawhai ana  ...................................28:16

Ka rīpenetā a Mohi ki a Allah, mō tāna mahi tūpono  ...................................28:16, 17

Ka whakatau ngā rangatira o Ehipa kia whakamatea a Mohi hei rapunga utu ....28:21

Engari ka whakatūpatoria ia e tētahi, ā, ka heke ia ki Miriana  ............... 20:41; 28:22

Ka āwhina mai a Mohi ki tokorua ngā wahine pūhou o Mirian, ki te whakainu ā rāua 
kahui kāore i taea e rāua te whakainu  ............................................................28:24,25

Ka mārena a Mohi ki tētahi o aua kōhine, ā i noho ia ki Miriana mō te waru tau hei 
kaimahi i te whare o tōna hungarei  .....................................................................28:28

Taro rawa, ka hoki a Mohi ki tōna toi whenua, tahi i tāna wahine me āna 
tamariki  ................................................................................................................28:30

tE Ahi WhAkAhirAhirA

I runga i te ara i kitea e ia he Ahi tata ki te Maunga Hināi  ..................................27:8

Ka mea atu ia ki tāna whānau, Kia whakaroa koutou ki konei. E kitea nei e ahau he 
Ahi. Tērā pea, ka mauria mai e ahau he kounga o taua Ahi; ka whiwhia rānei e ahau 
he ārahitanga mai i taua wāhi  ..............................................................................20:11

Nō tāna taenga ki te wāhi o te Ahi, i karangatia ia e tētahi reo i roto i te Ahi, ‘E Mohi, 
Ko Ahau a Allah Tōu Ariki. Tangohia ou hō (pūtu). E tū nei koe ki runga i te whārua 
Tapu o Tuwā  ........................................................................................................20:12

Ā, he aha te mea kei tou ringa. Ka kī ia, ko tēnei tōku tokotoko. Ka mea atu te te Atua: 
Panaina rā. Taro ake, i huri rā hei nakahi e korikori ana  ....................................20:18

Ā, komotia tōu ringa ki tōu kaokao. Ka puta mai te ringa kia mā tonu. Ko te Tohu 
tuarua tērā  ............................................................................................................20:23

Ā, haere ki a Parao. Tūturu, he nui rawa tāna whakawetinga  ............................20:25

Ka kī a Mohi, ‘Hōmai he kaiawhina ki ahau i te whaiaro o ARONA, tōku tuakana.
Engari ko tā rāua, ‘E wehe nei māua, ka nui te mahi hē a Parao ki a māua. Ko 
tā te Atua, kaua e wehi, Mea atu atu ki a Parao: Ko māua ngā Karere o tōu 
Ariki. Tonoa ngā uri katoa o Iharaira tahi i a māua; ā, kia kaua rātou e whiua

Ko Mohi me te Kingi Parao o ihipa

Ka mea atu a Mohi ki a Parao: Kua tae ahau ki a koe e kawe ana i te Tohu mārama 
mai i tō koutou Ariki. Nō reira, tonoa te uri o Iharaira me ahau  ........................7:106

Ā, ka maka iho ia i tāna tokotoko; wawe tonu ka korikori rā hei nākahi  ...........7:107

Ā, Ka unu tōna ringa i tōna kaokao, kātahi i kitea rā hei mā katoa  ...........7:108, 109 

Kātahi ka karangatia e Parao āna tohunga mākutu kia hinga ai tā Mohi ....7:116, 117

Engari ka toa mai a Mohi i te aroaro o ngā tohunga mākutu  .....................7:120, 121

Ā, tonu iho ka whakapono ngā tohunga mākutu ki te Atua o Mohi  ...........7:122, 123

Ka tango mahara a Parao ki te whakamate i a Mohi, engari kāore i whaia e 
ia  ....................................................................................................................40:27, 28

Engari ka whakapā a Allah i a Parao me āna tāngata ki te hemokai, me te ngaronga o 
te hua rākau, ā, Nāna i tono he tūpuhi, me te kapakapa, me te pekeriki, me te poroka, 
me te toto ki a rātou mō tā ratou whakakāhore i te Pono  ........................... 7:131-134

Ka mea atu a Allah ki a Mohi kia tangohia ngā Iharaira ki waho o Ehipa .........26:51

Ka whai atu a Parao me āna tāngata, engari, ka toremi rātou  ...................... 44:24-30

Ka whakapono a Parao tata ki te tōna toremitanaga, engari ka mea atu te Atua ki 
a ia, ka whakaorangia tōu tūpāpaku anake, ā, ka meinga koe he tohu mō ngā 
whakatūpuranga e heke mai nei  ......................................................................10:91

[Ko tēnei kite (prophecy) o te Kurānu tapu e Pono ana. īna hoki i huraina te tinana 
o taua Parao o Ehipa i te rau tau nā noa nei e ngā archaelogists. E takoto ana tōna 
tinana i te Whare Taonga (Museum) o kairo, Ehipa.] 

te kupu whakaari a Allah o e whā tekau pō ki a Mohi i te Maunga Hīnai........2:52 

I whakakitea he Ture ki a Mohi mō tāna iwi, he mea tuhi ki runga i ngā 
papa  .............................................................................................................. 7:145-146 

I hangā e Hamiri he kawhe koura mō te iwi a Mohi hei atua, i a Mohi e ngaro ana i 
tāna iwi  ................................................................................................................7:149

Te whakahau a Allah kia tomo ngā Iharaira ki rō Whenua Tapu  ..........................5:22

Ka mea atu te iwi: E kore rawa mātou e tomo atu ā, tae noa e noho ana he iwi kaha 
ki reira. Haere kōrua ko tōu Atua whawhai ai. kā takoto mātou ki konei  ............5:25

Hei whiunga a Allah, kua whakakāhoretia te Whenua Tapu ki a rātou, ā, i kotiti haere 
rātou i runga i te mata o te whenua mō e whā tekau tau  ......................................5:27

Mō ngā tāngata mahi pai anake te Whenua Tapu 

E mea atu ana a Allah: Kua tuhia kē e Mātou ki roto i te Pukapuka a Rawiri: Ko Āku 
pononga pai anake ka whiwhi i te taonga tuku iho  ........................................S21:106

tE MīhAiA ihu

Tērā tētahi wā i mea atu ai ngā anahera ki a Meri: kua kōwhiria koe e Allah; 
kua meinga tōu ngākau kia mā, ā, kua whakanuia ake i ngā wāhine o te ao o tōna 
wā ...........................................................................................................................3:43

I pānui atu ngā anahera ki a Meri i te rongo pai o te kupu a Allah: Ka whai hōnore 
tāu tama i te ao nei, me te Ao o muri ake nei  .......................................................3:46

Ko tā Meri: E te Ariki! Pēhea ka whānau he tama mōku; kāore anō tētahi tāne i pā 
ki ahau, ā, ehara ahau i te wahine karihika. ka kī te. ka ki te Ariki: E pēnā ana 
a Allah, e hanga ana i tāna e pai ai  ...................................................................3:48

Kātahi ka hapū a Meri, ā, Ka haere atu ia ki tētahi wāhi mamao  .......................19:23

Ā, ko te mamae o te whānautanga ka whakaneke i a ia ki te kātua o te rākau o te 
pama-teiti (date palm tree)  ..................................................................................19:24

Ā, ka mea atu te anahera ki a Mer kiia kaua ia e pōuri. kua whakanōhia e te 
Ariki he waipuna whakararo i a ia. Kia ruia e ia te kātua o te rākau-ā-teiti, e taka ai 
ngā hua maoa1 ki runga i a ia. Kainga ai te hua, inumia te wai, ā, whakamātaoria ai te 
kanohi  .................................................................................................... 19: 25, 26, 27

te hokinga o Meri ki tōna toi whenua 

Ka hoki a Meri ki tōna toi whenua, e kawe ana i tāna tama  ...............................19:28

Ā, ka whakatau hē ngā hūrai ki a Meri, ka mea: ‘E meri, kua kawea e koe tētahi 
koiora mōrihariha  ..............................................................................................19:28 

kāore tōu matua i waiho hei tangata kino, ā, kāore tōu whaea i takoto hei hei 
wahine karihika  .................................................................................................19:29

Ka kī a Ihu: kua whakapaingia ahau e Allah kei hea ka noho ahau  ...................19:31

kua hoatu e ia he Pukapuka ki ahau. i tau te rangimārie ki runga i ahau i te rā 
i whānau ai ahau, wai hoki ka tau te rangimārie ki runga i ahau ā te rā e mate 
atu ai ahau, ā te rā hoki e whakaarahia ake ai ahau  ...................................... 19:32-34

i te kōrero atu a ihu i ngā kupu whakaaronui mai i tāna tamarikitanga ......3:47

Nā Allah i whakaako te Pukapuka, me te ture me te Whakaaronui ki a ia ..3:49

i te whakaora ia i ngā repera (lepers) me ngā matapō  .......................................3:50

i haere ia hei Poropiti mō te iwi a iharaira  ......................................................3:50

kāore ia i whānau hei tama a Allah ā kupu  .....................................................9:30 

Nāna i kauwhau tonu te kotahitanga o te Atua  ........................ 3:52; 5:118; 19:37

1. tE tuhiNGA āPiti: E maoka (ripen) ana te hua teiti i te raumati. Nō reira, e ai ki te Kurānu Tapu nei, i 
whānau a Ihu i tē raumati, ehara i te  makariri. Heoi anō, kāore te hākiri ā Kirihimete i te Tīhema (December) 
25, uru pai ana. Ko tētahi, e ai ki te Paipera Tapu:
“I haere atu anō a Hohepa (Joseph) i Kāriri .... ki tāna wahine ... ko Meri, e hapū ana ia. Ā, i a rāua i reira 
ka rite ngā rā e whānau ai ia” ........
i taua wahi hoki etahi hepara e noho koraha ana, e tiaki ana i tā rātou kahui i te pō...” (Paipera Tapu - 
Ruka 2:4-8) 
kāore e uru pai ana kia noho koraha ngā hepara i te pārae i huria i te pō, i ngā rā e makariri ana. Engari 
e uru pai ana tēna i te raumati

tE PiriNGA WhAkAAiO O ihu rāua ko tŌNA WhAEA

Ka Kōwhiri a Allah i te tama a Meri me tōna whaea hei tohu nui; ā, Nāna i 
whakaruru i a rāua ki te whenua tiketike e whakaaio ana, e whai ana hoki i ngā 
puna wai e rere ana1  ..........................................................................................23:51

tE MAtE MāOri NOA O ihu

ka whakamātau ngā Hūrai kāore i whakapono ai ki a ihu, kia whakamatea ia  
ki runga i te rīpeka, kia whakaaturia ai ki ngā tāngata: kīhai ia i tonoa e Allah. 
Engari kē, kua whakaaria e Allah te kupu ki a ia, ‘ka mate ā māori noa koe ........ 
ā, ka toa mai āu apataki ki runga ake i te hunga whakahori i te ao nei, ā tae noa 
ki te rā Aranga’  ..................................................................................................3: 56

1. Tuhinga Apiti: Ko ngā tohu e rima o te whenua kua whakahuatia, nei, ā, kua rūritia (underlined) e uru 
pai ana ki te whenua o Kahimere , Inia. Tūturu ko Kahimere , India, e nōhia ana e ngā Iharaira, ā, ko 
rātou ngā iwi i ngaro.

POrOPiti MuhAMMAd (kia tau te rangimarie o Allah ki a ia)

i tonoa ia hei karere /Poropiti a Allah ki ngā tangata katoa ........................7:159

i haere mai ia rite tonu ki te Poropiti Mohi1 i tonoa i mua atu ki a Parao ..73:16

kO tE āhuA O NGā ArAPi i MuA kātAhi tONu (just before)
i tE tAENGA O tE POrOPiti tAPu

I koropiko rātou ki ngā whakapakoko, ā, i patu ā rātou tamariki hei whakahere ki te 
atua .......................................................................................................................6:138

I whakatū anō hoki rātou i ngā tamāhine mō tō rātou Atua  ................................16:59 

Kia whakamōhiotia ki tētahi, kua whānau he tamāhine ki a ia, ka tino pōuri tōna 
mata.  ....................................................................................................................16:60

I maha ngā kēhi i tanumia oratia taua tamāhine e ia  .......................................81:9,10

I takoto tokomaha o rātou hei hunga kahakore ki te pānui tuhinga  ......................2:79

I tino pai ā rātou whakamanuhiritanga pēnei i tā Aperahama  ...................... 51:25-27 

tE tAENGA MAi O tE POrOPiti tAPu 

I puta mai te Poropiti Muhammad hei Poropiti mō ngā iwi katoa  ......... 7:159; 10:58

Ko ia te tauira pai rawa atu, mō ngā tangata  .......................................................33:22

Kua mea atu a Allah ki a ia, kia pānuitia e ia ngā mea katoa e Whakakitea ana ki a ia 
e tōna Atua, arā, kāore tētahi o te Whakakitenga o Allah kia hunatia e ia  ...........5:68

POrOPiti MuhAMMAd hEi khātAM-AN-NAbiyyiN 
(arā: hEi hiri (sEAl) O NGā PrOPhEts)

Ko poropiti MUHAMMAD te hīri (Te KHATAM) o ngā Poropiti katoa  .........33:41 
(Ko te tikanga o ‘khātam’ konei te, ‘Te PAi RAWA ATu) e ai ki te kōrerotanga o 
te reo Arapi)
I tonoa hoki ia hei Mercy mō ngā tāngata katoa  ...............................................21:108

1. Tuhinga Āpiti: E mea atu ana a Allah mō te Mohi i te Paipera Tapu: Māku e whakaara ake he Poropiti mō 
rātou i roto i ō rātou teina, rite tahi ki a koe, ā, ka hoatu e Ahau Āku kupu ki Tōna waha; māna e kōrero ki a 
rātou ngā mea katoa e kōrero  ai Ahau ki a ia (Tiuteronomi 18:18, Paipera Tapu) 
Tērā maha ngā ritenga i waenganui i a rāua. I haere tokorua hei kaihoatu o Te Ture a Allah ki ā rātou apataki; 
i whawhai tokorua i ngā pakanga hei kaingārahu; i heke atu tokorua ki te whenua anō, tahi i ā ratou apataki 
katoa; te mea te mea

I pūmau hoki ia hei Kārere a Allah mō ngā tāngata katoa  ............. 4:80; 7:159; 34:29

I mea atu ia: He tangata ahau rite tonu ki a koutou, hāunga ia e whakawhiwhia ana 
ngā Whakakitenga (revelation) a Allah ki ahau  ................................................18:111

Nōna ngā whanonga whakahirahira  ......................................................................68:5

I waiho ia hei Rama Kanapa (Bright Lamp) mō te tāngata  ................................33:47

Ko te tangata e aru atu ana i a ia e arohatia ana e Allah, ā, e muru ana ōna hara .3:32 

E whakapai ana a Allah me āna anahera i te Poropiti Tapu  ................................33:57

E mea atu ana a Allah: ‘koutou e whakapono ana, mena ka wehi koutou ki a Allah, 
Mana e whakawhiwhi i te tūranga whakahirahira ki a koutou, Mana e whaka-matara 
(undo) ā koutou hē, ā, Mana e muru ō koutou hara  ..............................................8:30

I maha nga wā ka whakangārahu ōna hoariri ki te whakatiki i a ia, ki te whakamate i 
a ia, ki te pana i a ia. Engari i takoto pai rawa atu te kaupapa a Allah .................8:31

Ngā hoa pono o te Poropiti tapu: I tino mārō rātou ki te hunga whakahori, ā, i 
tino whakangākau ki a rātou anō  .........................................................................48:30

te kupu o te Poropiti tapu mō te taha ki āna wāhine 
ko ngā wāhine o te Poropiti tapu i pūmau hei whaea o ngā Muslims  ..........3:73

i meinga waho o te ture kia marena tētahi Muslim ki tētahi pouaru o te Poropiti 
tapu  ....................................................................................................................33:54 

tE WhENuA tAPu He kupu whakaari a Allah: Ka whakahaere tikanga 

Āna apataki tika i te Whenua Tapu (Palestine)  ................................................21:106

tE kurāNu tAPu

ina takitakina (recite) te kurānu tapu e koe, kia mātua rapua te maru o Allah 
ki a Hātana kua whakaparahakotia  ......................................................................16:99

Ā, ina takitakina te Kurānu Tapu e tētahi, kia āta rongona e noho hū ana  .........7:205

Kei roto i tēnei Pukapuka ngā whakaakoranga ka pūmau tonu  ......................98:4

Kua Whakakitea tēnei Pukapuka e Allah, ā, ko Ia tonu te Kaitiaki o Āna kupu 15:10

Kua whakahuatia tēnei Pukapuka ki rō Karaipiture o mua atu  ........................26:197

Ko tēnei hoki te Kurānu ki roto ki te Pukapuka kua tino tiakina e te Atua ... 56:78-79

kua kōrerotia e te Atua ngā kupu whakarite o ngā āhua katoa ki roto ki tēnei 
Pukapuka mō te painga o ngā tangata katoa  ..................................... 18:55; 39:28

inoia atu e te tangata: kia whakarahia tōna mātauranga  ...........................20:115

kua meinga te kurānu tapu he raiti, he Pukapuka mārama kia whakaputaina 
ai te tangata i te Pōuri ki te Ara tika  .................................................................5:17

ko Arapi te reo taketake o te kurānu tapu, te reo mārama, e wahapū ana ..43:4

Mehemea kua meinga te moana hei waituhi ki te tuhituhi i ngā kupu o tōku Ariki 
kua whakapaua te moana i mua atu i te tuhinga o ngā kupu o te Ariki  ...18:110

NGā kitE (Prophecies) O tE kurāNu tAPu 

te kupu whakaari o Allah, o ngā rā, ka hangā ngā kaipuke tiketike, pērā i ngā 
maunga e tere ana ki runga i ngā moana  .............................................................55:25

ka whakarerea ai ngā kararehe hei tino ara o te ikiikitanga  .........................81:5

te putanga mai o te rā, e whakanekehia ai ngā māunga  .......................81:4; 77:11

te hanganga o ngā (zoo), whai kararehe me nga manu o rerekē ngā momo ........
 ...............................................................................................................................81: 6

ka puta mai ngā rā e rere ai tētahi moana ki roto ki tētahi atu moana  ........81:7

{(tuhinga Apiti) Te keringa onāianei o te Panama canal, e hono ana i te Moana Nui 
a Kiwa, me te Moana Ranatiki, waihoki te keringa onāianei o te Suez canal, e hono 
ana i te Moana Mediterranian , me te Moana Whero} 

te tānga (publication) rāwāhi o ngā pukapuka mā ngā perehi nunui  ........81:11

tE MārENA (Marriage) 

E ai ki te ture whakamutunga o Allah, e tukua ana kia mārena te tāne ki kotahi 
wahine, ki e rua wāhine rānei, ki e toru rānei, ki e whā rānei hei nui rawa, mehemea 
ka tōkeke ia ki waenganui i a rātou. rerekē, māna kotahi wahine anake  ......4:4

he waho o te ture mō te tāne kia mārena ia ki tētahi wahine kua mārenatia i mua 
atu e tōna matua. he mahi karihika tēna, he mahi tino whakarihariha  ........4:23

Waihoki he waho o te ture mō te tāne kia mārena ia ki tōna whaea kē, ki tāna 
tamāhine, ki tāna tuahine, te mea, te mea  ...........................................................4:24

he waho o te ture mō te tangata whakapono kia mārena ia ki te wahine e koropiko 
ana ki ngā whakapakoko – hurihia rānei  .............................................................2:222

te Moni Mārena (dowry)

E tino āhei ana (necessary) kia hoatu te tāne i te moni marena ki tāna wahine Ko 
tēnei moni mō tāna wahine anake; kāore mō tētahi atu  ...................................4:25

E tukua ana kia murua te moni marena e tāna wahine  ...........................................4:5

te mārena o ngā wāhine pani  ...............................................................................4:4 

te mārena o ngā pouaru, waihoki o ngā wāhine kua wehea o rātou mārena i mua 
atu  ...................................................................................................... 2: 235, 236, 237

tE WEhENGA O tE MārENA (divorce)

E tukua ana kia wehea te mārena, mehemea kāore e taea e rāua te te noho tahi i 
tāna wahine  ................................................................................................ 2:230-234 

[E tukua ana e te wahine anō hoki kia tīmata mai i tāna wehenga o te mārena, ina 
āwhinatia e tētahi kaumatua (2:230)]

tE Wā tāriNGA (iddat) i mua i te marena anō

ko te wā tāringa mō te mārena anō o te wahine kua pouarutia  ..................2:235 

Mō te mārena anō o te wahine kua wehe tōna marena tōmua  .....................2:229

Mō te marena o te wahine kua pahure rawa tāna mate marama  ..................65:5

Te marena anō o te wahine e hapū ana,  ................................................................65:5

PūrEMu (Adultery)

kaua e whakatata ki te pūremo. he mahi karihika rawa atu hoki tēnā:  ....17:33

kotahi rau ngā kare (lashes) te whiu mō te tāne puremu, waihoki mō te wahine 
pūremu. ā, kaua koutou e ngāwari ki te whakahaerenga o tēnei whakahau a 
Allah (mehemea kua puta mai tokowhā ngā kaititiro ki tēnei)  ...........................24:3

tE WhAkAPAENGA O tE WAhiNE hOrOMAtA 

tērā e waru tēkau ngā kare mō te tangata e whakapae ana i te wahine horomata, 
ā, kāore e whakaputaina ana tokowhā ngā whakaaturanga ki te tautoko i tāna 
whakapaenga  ........................................................................................................24:5

te whiunga o tokorua ngā wahine e taukarihika ana, mena kua whakaputaina 
tokowhā ngā kaiwhakaatu ki ā rāua mahi mōrikarika  ......................................4:16

Waihoki, kia whiua tokorua ngā tāne e taukārihika ana, mena kua whakaputaina 
tokowhā ngā kaiwhakaatu ki tā rāua mahi mōrikarika  ....................................4:17

te whakapaenga o te tāne ki tāna ake wahine, waihoki te whakapaenga o te 
wahine ki tāna ake tāne, ā kāore he kaiwhakaatu i tua atu i a rāua  ................ 24:7-10 

tE WhAkAOrANGA i tE hArA (Salvation from sin)

koutou te hunga whakapono, ki te wehi koutou ki a Allah, Māna e muru ō koutou 
hara ina hoki he tino nui tāna manaakitanga  ..................................................8:30

ka whakaorangia te whaiaro kua meinga mā kia katoa  ...............................91:10

te murunga hara o te tangata mahi hē e wawe tahuri ana ki a Allah, ā, kāore e 
tukuruatia ana e ia taua hara  ................................................................................3:136

kāore he whakaoranga mā te toto o tētahi whakahere  .................................22:38

hātANA (SATAN)

he hoariri mārama a hātana ki te tangata i ngā wā katoa  ..........................17:54

Nā Hātana i māminga a Arama me tāna wahine kia whakaturi a a Allah. ko ia e 
whakahoa ana ki a hātana, māna e whakakotitikē ia i te ara tika  ................22:5

ko te kupu whakaari a Hātana te kupu parau noa iho  .................................14:23

E whakatari ana a hātana ki te hunga whakaponokore, kia whakatumatuma 
rātou ki te mahi pai  ..............................................................................................19:84

ko ia e mau ana ki a hātana hei tōna hoa he mārama tōna ngaromanga ...4:120

E riMA NGā MAhi tūturu o te hunga whakapono:

(1) Me kī, ko Ia a Allah te Atua Kotahi  .............................................................114:2

(2) salāt E rima ngā koropiko ki a Allah ia rā, ia rā  .....................2:4, 44, 84, 111

{*Engari, ina tū koutou ki te whakarite i te salāt, me matua horoi ō koutou mata, 
me ō koutou ringa, me ō koutou waewae  ...........................................................5:7

*Ā, kaua e whakatata ki te Salāt, i a koutou e pōrangi ana  .............................4:44

*te salāt-al-jumua (te karakia rārima)}  .......................................... 62:10-12

(3) siyām E toru tekau ngā Nohopuku (Korekai) ia tau, ia tau  ............ 2:184-188 

(4) zakāt te utunga-ā-tau o te tangata whai rawa i roto i tāna whakaputunga .2:4

(5) hajj kotahi haerenga tapu o te tangata whakapono ki Mekā (Arapia) i tōna 
oranga (once in his lifetime), mehemea ka taea e ia  .........................................3:98 

tE WhAkAMAhiNGA o te tAONGA i ruNGA i tE ArA O 
AllAh

E whakamahi ana ngā tangata whakapono i ā rātou taonga kua hoatu e Allah ki 
a rātou  ......................................................................................................................2:4

ko te painga o te whakamahinga o te taonga e tae ana ki te tangata anake e 
whakamahi ana, ā, ka whakahokia te katoa ki a ia, ā, e kore ia e hēngia ....2:273

Ā, ko rātou e whakapono ana, e whakamahi ana hoki, ka nui ō rātou utu  ........57:8

Ā, hei aha e kore koutou e whakamahi taonga i runga i te ara o Allah, i te wā nā 
Allah ngā taonga tuku iho o ngā rangi me te whenua ....................................57:11

ko rātou e whakamahi ana i ā rātou taonga i te pō, me te ao, e pukutia ana, e 
nuitia ana rānei, he utu pai mō rātou kei tō rātou Ariki  ................................2:275

ki te whakapuare koutou i tā koutou atawhai rawakore, ki te huna atu koutou, 
ka tino pai tēnā mō koutou. ka murua ai ētahi o ā koutou kino  ...................2:272

ko te whakamahinga o te taonga e kore e whaia e te kupu pākiwaha, e te takakino 
rānei, ka whakaputa i te utu nui  ..........................................................................2:263

ko wai ka hoatu i te pūtea tarewa ki a Allah kia whakahokia e ia ki a rātou e 
tino whakarautia ana?  ..........................................................................................2:246

koutou e whakapono ana, kaua e whakakore i ā koutou atawhai rawakore ka 
whakamahia kia kitea e ngā tāngata  ....................................................................2:265

huA MONi (Itarēte)

ko rātou e mau ana ki te hua moni, e pērā ana ki te tangata kua whaka-pōrangitia 
e Hātana. Kua meinga e Allah te HOKO i te mana tika, ā, kua meinga e Ia te HUA 
MONI a waho o te ture  .......................................................................................2:276

E ūkoia ana e Allah te huamoni, e whakanuia ana e ia te āwhina rawakore .......
 ..............................................................................................................................2:277

koutou e whakapono ana, me wehi ki a Allah, ā, kia whakarere i te toenga o te 
huamoni, mehemea he hunga whakapono koutou  ......................................2:279; 280

tE kAi ME tE iNu (Food and Drink)

he tikakore mā koutou te miti o te kararehe kua mate māori noa, me te toto, 
me te kiko poaka, me ngā mea kua patua iho i runga i te ingoa o tētahi mea kē 
atu i te ingoa o Allah. he tikakore hoki ngā mea i mate atu ina tāronatia, ina 
whara rānei, ina makere rānei i te wāhi tiketike, ina werohia rānei, me ngā mea 
kua kainga he wāhi o taua miti e te kirehe kōwao - hāunga ia kua whakahuatia 
te ingoa o Allah e koutou i mua atu i te mate rawa o taua kararehe. Waihoki, he 
tikakore te kararehe kua patua iho i runga i te ahurewa o te atua kē  ............5:4 

Engari e tika ana mā koutou ngā kai pai kua tahuna e te iwi o te pukapuka (arā 
e te Hūrai, e te Karaitiana rānei)  ..........................................................................5:6

E ngā tāngata kainga e koutou ngā mea papai o te whenua, e tika ana i te ture. 
Ā, kaua e whai atu i ngā tapuwae o Hātana . he hoariri mārama a hātana mō 
koutou  .................................................................................................................2:169

PīNONOtANGA (Begging)

kaua e pīnono ki te tangata mō ngā mea kua hoatu e Allah ki ētahi atu ropu.
Engari kia inoi atu i tēnei ki a Allah te Ariki o te Ohaohatanga  ....................4:33

E tukua ana te pīnonotanga ki a ia anake kua herea i runga i te ara o Allah, ā, 
kāore e taea e ia kia neke haere i runga i taua whenua  .................................2:274

rīPENAtA

E kanga ana a Allah ki a rātou e huna atu ana i ngā tohu mārama a Allah, 
hāunga ia ka rīpenata rātou, ka pānui atu i te pono, ā, ka whakatika ki te mahi. 
ko rātou rā te hunga e tāhuri mai ana a Allah ki tā rātou rīpenata. tūturu, he 
auau tōna tohu tangata  ....................................................................................2:161

kia inoi atu ki tō koutou Ariki , me te rīpenata anō. Māna e whakawhiwhi oranga 
tino pai ki a koutou mō te wā kua whakaritea e Ia; ā, mehemea ka tahuri atu koutou 
ka whiu a Allah e whakakapi ana  ..........................................................................11:4

koutou Āku pononga i hara ki tō koutou wairua! kaua e ngākaukore ki te tohu 
tangata o Allah. he pono e taea ana e Allah kia muru mai i ngā hara katoa. Ko 
ia te tino kaimuru hara, te Atua tohu mō ake tonu atu  .............................39:54

E whakaae ana a Allah ki te rīpenata o te tangata i mahi kino e kūare ana, ana, 
ā, wawe tonu ka rīpenata mai  ............................................................... 4:18; 16:120

jihād 

Ko jihād te takakawe (striving hard) i runga i te ara o Allah  .....................22:79

tērā ētahi āhua o te jihād. 

(1) te kauhau o te Kurānu Tapu ki te hunga kāore anō e whakapono ana ....25:53 

(2) te takakawe i runga i te ara o Allah mā te taonga me te whaiaro  ...........9:41

(3) Te ātetetanga o te tangata ki tōna whaiaro e whakaoho ana ki te kino  ....12:54

(4) te pakanga o ngā tāngata whakapono mā te rākau a riri e wawao tinana (in 
self defence) ana ina huakina e ngā hoariri  ................................................9:25, 26

PArAkEtE tAuA (War booty)

Mā Allah me Tāna Karere (Poropiti) te haurima o te parakite; mā ngā whanaunga 
hoki, mā ngā pani, mā rātou anō hoki e takahaere ana  ..................................8:42

NGā tAurEkArEkA (Prisoners of war)

Ehara tēnei e mana tika ana kia maua (taken) ngā taurekreka i te kēhi o ngā 
haupatu iti (skirmish) noa iho. E mana tika ana kia maua ngā taurekareka i roto i ngā 
pakanga nunui anake  ..........................................................................................8:68

ā te whakamutunga o te pakanga kia wetekina ngā taurekareka hei manako, kia 
tangohia tētahi utu rānei ā mua ake i te wetekanga  ........................................47:5

PONONGAtANGA

E whakakāhore ana a islām hei Whakapono (religion) benign i te tango- hanga 
o tētahi rōpū o te uri tangata hei pononga (slave) mō ake tonu atu. te wetekanga 
o te pononga e whakahauhaua ana e islam, hei utu o ētahi mahi hē o te ariki o te 
pononga  ............................................................................. 4:93; 5:90; 9:60; 90:14-17 

[I ngaro te ponongatanga i te whenua o Islam kia katoa i ngā tau e toru tekau]

tE MOkEtANGA (monasticism)

E whakaharatau ana te moketanga e ētahi o ngā hūrae me ngā karai-tiana me 
ētahi atu iwi. Engari kāore tētahi moketanga i whakaritea e e te Atua. kīhai tētahi 
Poropiti o te Atua pēnā i a Noa, i a Aperahama, i a Mohi, i a rawiri, i a horomana, i 
a hakaraira te mea, te mea, i noho hei tangata moke. Waihoki kāore ngā Muslims 
e aru atu ana i te moketanga  ............................................................................57:28



1023

KUPU TOHUTOHU 2

tE WAiruA tAPu (The Holy Spirit) 

Kia kitea  ........................................................................... 2:88; 2:254; 5:111; 16:103

tE WhENuA tAPu (Palestine) 

i whakahaua e Allah ki ngā hūrai o ngā rā o Mohi, kia uru atu rātou ki te 
Whenua tapu. Engari ka whakakāhore rātou. kua whakaputa kupu whakaari 
a Allah i te kurānu tapu, ka whakaminea nga hūrai ā ngā rā mātāmuri mō 
tētahi wā. Engari ka hoatu te Whenua tapu i te whakamutunga ki ngā 
Muslims ....................................................................5:22; 5:27; 17:105; 21:106 –113

tE ArANGA AkE O NGā tāNGAtA kuA MAtE Atu

he pono, ka whakarahia ake ngā tāngata mate ā te rā Aranga  ....................4:88

Ka takitahi te aranga ake o ngā tāngata mate ā te Rā Aranga  .......................19:96

kīhai tētahi tangata mate i whakahokia oratia ki te whenua  .........................21:96

E whakaara ana ngā Poropiti a Allah i ngā tāngata e wairuatia ana noa iho .8:25

i whakaara ake a ihu karaiti i te wairua o āna tāngata pēnā nā  ................ 5:111 

